
Namo tassa bhagavato arahato sammāsambuddhassa

Jātaka-aţţhakathā

(dutiyo bhāgo)

2. Dukanipāto

1. Daļhavaggo

[151] 1. Rājovādajātakavaņņanā
Daļhaŋ (p. 2.001) daļhassa khipatīti idaŋ satthā jetavane viharanto rājo-vādaŋ ārabbha kathesi. So tesakuņajātake (jā. 2.17.1 ādayo) āvi bhavissati.

Ekasmiŋ pana divase kosalarājā ekaŋ agatigataŋ dubbinicchayaŋ ađđaŋ

vinicchinitvā bhuttapātarāso allahatthova alankatarathaŋ abhiruyha satthu

santikaŋ gantvā phullapadumasassirikesu pādesu nipatitvā satthāraŋ

vanditvā ekamantaŋ nisīdi. Atha naŋ satthā etadavoca– ‘handa kuto nu tvaŋ, mahārāja, āgacchasi divā divassā’ ti. ‘Bhante, ajja ekaŋ agatigataŋ dubbini-cchayaŋ ađđaŋ vinicchinanto okāsaŋ alabhitvā idāni taŋ tīretvā bhuñjitvā allahatthova tumhākaŋ upaţţhānaŋ āgatomhī’ ti. Satthā ‘mahārāja, dhammena samena ađđavinicchayaŋ nāma kusalaŋ, saggamaggo esa. Ana-cchariyaŋ kho panetaŋ, yaŋ tumhe mādisassa sabbaññubuddhassa santikā ovādaŋ labhamānā dhammena samena ađđaŋ vinicchineyyātha. Etadeva acchariyaŋ, yaŋ pubbe rājāno asabbaññūnampi paņđitānaŋ vacanaŋ sutvā dhammena samena (p. 2.002) ađđaŋ vinicchinantā cattāri agatigamanāni vajjetvā dasa rājadhamme akopetvā dhammena rajjaŋ kāretvā saggapuraŋ pūrayamānā agamiŋsū’ ti vatvā tena yācito atītaŋ āhari.

Atīte bārāņasiyaŋ brahmadatte rajjaŋ kārente bodhisatto tassa aggamahesiyā kucchismiŋ paţisandhiŋ gahetvā laddhagabbhaparihāro sotthinā mātukucchimhā nikkhami. Nāmaggahaņadivase panassa ‘brahmadattakumāro’tveva nāmaŋ akaŋsu. So anupubbena vayappatto soļasavassakāle takkasilaŋ gantvā sabbasippesu nipphattiŋ patvā pitu accayena rajje patiţţhāya dhammena samena rajjaŋ kāresi, chandādivasena agantvā vinicchayaŋ anu-sāsi. Tasmiŋ evaŋ dhammena rajjaŋ kārente amaccāpi dhammeneva vohāraŋ vinicchiniŋsu. Vohāresu dhammena vinicchayamānesu kūţađđakā-rakā nāma nāhesuŋ, tesaŋ abhāvā ađđatthāya rājangaņe uparavo pacchijji.

Amaccā divasampi vinicchayaţţhāne nisīditvā kañci vinicchayatthāya āgacchantaŋ adisvā uţţhāya pakkamanti, vinicchayaţţhānaŋ chađđetabbabhāvaŋ pāpuņi.

Bodhisatto cintesi– ‘mayi dhammena rajjaŋ kārente vinicchayaţţhānaŋ āgacchantā nāma natthi, uparavo pacchijji, vinicchayaţţhānaŋ chađđetabba-bhāvaŋ pattaŋ, idāni mayā attano aguņaŋ pariyesituŋ vaţţati “ayaŋ nāma me aguņo” ti sutvā taŋ pahāya guņesuyeva vattissāmī’ ti. Tato paţţhāya ‘atthi nu kho me koci aguņavādī’ ti pariggaņhanto antovaļañjakānaŋ antare kañci aguņavādiŋ adisvā attano guņakathameva sutvā ‘ete mayhaŋ bhaye-nāpi aguņaŋ avatvā guņameva vadeyyun’ ti bahivaļañjanake pariggaņhanto tatthāpi adisvā antonagare pariggaņhi. Bahinagare catūsu dvāresu catugā-make pariggaņhi. Tatthāpi kañci aguņavādiŋ adisvā attano guņakathameva sutvā ‘janapadaŋ pariggaņhissāmī’ ti amacce rajjaŋ paţicchāpetvā rathaŋ āruyha sārathimeva gahetvā aññātakavesena nagarā nikkhamitvā janapadaŋ pariggaņhamāno yāva paccantabhūmiŋ gantvā kañci aguņavādiŋ adisvā attano guņakathameva sutvā paccantasīmato mahāmaggena nagarābhimu-khoyeva nivatti.

Tasmiŋ (p. 2.003) pana kāle balliko nāma kosalarājāpi dhammena rajjaŋ

kārento aguņakathaŋ gavesanto hutvā antovaļañjakādīsu aguņavādiŋ

adisvā attano guņakathameva sutvā janapadaŋ pariggaņhanto taŋ padesaŋ

agamāsi. Te ubhopi ekasmiŋ ninnaţţhāne sakaţamagge abhimukhā ahesuŋ,

rathassa ukkamanaţţhānaŋ natthi. Atha ballikarañño sārathi bārāņasirañño

sārathiŋ ‘tava rathaŋ ukkamāpehī’ ti āha. Sopi ‘ambho sārathi, tava rathaŋ

ukkamāpehi, imasmiŋ rathe bārāņasirajjasāmiko brahmadattamahārājā nisinno’ ti āha. Itaropi naŋ ‘ambho sārathi, imasmiŋ rathe kosalarajjasāmiko

ballikamahārājā nisinno, tava rathaŋ ukkamāpetvā amhākaŋ rañño rathassa

okāsaŋ dehī’ ti āha. Bārāņasirañño sārathi ‘ayampi kira rājāyeva, kiŋ nu kho

kātabban’ ti cintento ‘attheso upāyo’ ti vayaŋ pucchitvā ‘daharassa rathaŋ

ukkamāpetvā mahallakassa okāsaŋ dāpessāmī’ ti sanniţţhānaŋ katvā taŋ

sārathiŋ kosalarañño vayaŋ pucchitvā pariggaņhanto ubhinnampi samānavayabhāvaŋ ñatvā rajjaparimāņaŋ balaŋ dhanaŋ yasaŋ jātiŋ gottaŋ kulapadesanti sabbaŋ pucchitvā ‘ubhopi tiyojanasatikassa rajjassa sāmino samānabaladhanayasajātigottakulapadesā’ ti ñatvā ‘sīlavantassa okāsaŋ dassāmī’ ti cintetvā ‘bho sārathi, tumhākaŋ rañño sīlācāro kīdiso’ ti pucchi. So

‘ayañca ayañca amhākaŋ rañño sīlācāro’ ti attano rañño aguņameva guņato pakāsento paţhamaŋ gāthamāha–

1. ‘Daļhaŋ daļhassa khipati, balliko mudunā muduŋ;

sādhumpi sādhunā jeti, asādhumpi asādhunā; etādiso ayaŋ rājā, maggā uyyāhi sārathī’ ti.

Tattha daļhaŋ daļhassa khipatīti yo daļho hoti balavadaļhena pahārena vā

vacanena vā jinitabbo, tassa daļhameva pahāraŋ vā vacanaŋ vā khipati.

Evaŋ daļhova hutvā taŋ jinātīti dasseti. Ballikoti tassa rañño nāmaŋ.

Mudunā mudunti mudupuggalaŋ sayampi mudu hutvā mudunāva upāyena jināti. Sādhumpi sādhunā jetīti ye sādhū sappurisā, te sayampi sādhu hutvā sādhunāva (p. 2.004) upāyena jināti. Asādhumpi asādhunāti ye pana asādhū, te sayampi asādhu hutvā asādhunāva upāyena jinātīti dasseti. Etādiso ayaŋ rājāti ayaŋ amhākaŋ kosalarājā sīlācārena evarūpo. Maggā uyyāhi sārathīti attano rathaŋ maggā ukkamāpetvā uyyāhi, uppathena yāhi, amhākaŋ rañño maggaŋ dehīti vadati.

Atha naŋ bārāņasirañño sārathi ‘ambho, kiŋ pana tayā attano rañño guņa-kathā kathitā’ ti vatvā ‘āmā’ ti vutte ‘yadi pana ete guņāti vadasi, aguņā pana kīdisī’ ti vatvā ‘ete tāva aguņā hontu, tumhākaŋ pana rañño kīdiso guņo’ ti vutte ‘tena hi suņāhī’ ti dutiyaŋ gāthamāha–

2. ‘Akkodhena jine kodhaŋ, asādhuŋ sādhunā jine;

jine kadariyaŋ dānena, saccenālikavādinaŋ; etādiso ayaŋ rājā, maggā uyyāhi sārathī’ ti.

Tattha etādisoti etehi ‘akkodhena jine kodhan’ ti-ādivasena vuttehi guņehi

samannāgato. Ayañhi kuddhaŋ puggalaŋ sayaŋ akkodho hutvā akkodhena

jināti, asādhuŋ pana sayaŋ sādhu hutvā sādhunāva upāyena jināti, kadariyaŋ thaddhamacchariŋ sayaŋ dāyako hutvā dānena jināti. Saccenālikavādinanti musāvādiŋ sayaŋ saccavādī hutvā saccena jināti. Maggā uyyāhi

sārathīti, samma sārathi, maggato apagaccha. Evaŋvidhasīlācāraguņayuttassa amhākaŋ rañño maggaŋ dehi, amhākaŋ rājā maggassa anucchavi-koti.

Evaŋ vutte ballikarājā ca sārathi ca ubhopi rathā otaritvā asse mocetvā

rathaŋ apanetvā bārāņasirañño maggaŋ adaŋsu. Bārāņasirājā ballikarañño

‘raññā nāma idañcidañca kātuŋ vaţţatī’ ti ovādaŋ datvā bārāņasiŋ gantvā

dānādīni puññāni katvā jīvitapariyosāne saggapuraŋ pūresi. Ballikarājāpi

tassa ovādaŋ gahetvā janapadaŋ pariggahetvā attano aguņavādiŋ adisvāva sakanagaraŋ gantvā dānādīni puññāni katvā jīvitapariyosāne saggapu-rameva pūresi.

Satthā (p. 2.005) kosalarājassa ovādatthāya imaŋ dhammadesanaŋ āharitvā jātakaŋ samodhānesi– ‘tadā ballikarañño sārathi moggallāno ahosi,

ballikarājā ānando, bārāņasirañño sārathi sāriputto, bārāņasirājā pana aha-meva ahosin’ ti.

Rājovādajātakavaņņanā paţhamā.

[152] 2. Singālajātakavaņņanā

Asamekkhitakammantanti idaŋ satthā kūţāgārasālāyaŋ viharanto vesālivāsikaŋ ekaŋ nhāpitaputtaŋ ārabbha kathesi. Tassa kira pitā rājūnaŋ rājorodhānaŋ rājakumārānaŋ rājakumārikānañca massukaraņakesasaņţhapana-aţţhapadaţţhapanādīni sabbakiccāni karoti saddho pasanno tisaraņagato

samādinnapañcasīlo, antarantare satthu dhammaŋ suņanto kālaŋ vītināmeti. So ekasmiŋ divase rājanivesane kammaŋ kātuŋ gacchanto attano

puttaŋ gahetvā gato. So tattha ekaŋ devaccharāpaţibhāgaŋ alankatapaţiyattaŋ licchavikumārikaŋ disvā kilesavasena paţibaddhacitto hutvā pitarā

saddhiŋ rājanivesanā nikkhamitvā ‘etaŋ kumārikaŋ labhamāno jīvissāmi,

alabhamānassa me ettheva maraņan’ ti āhārupacchedaŋ katvā mañcakaŋ parissajitvā nipajji.

Atha naŋ pitā upasankamitvā ‘tāta, avatthumhi chandarāgaŋ mā kari,

hīnajacco tvaŋ nhāpitaputto, licchavikumārikā khattiyadhītā jātisampannā,

na sā tuyhaŋ anucchavikā, aññaŋ te jātigottehi sadisaŋ kumārikaŋ ānessāmī’ ti āha. So pitu kathaŋ na gaņhi. Atha naŋ mātā bhātā bhaginī cūļapitā

cūļamātāti sabbepi ñātakā ceva mittasuhajjā ca sannipatitvā saññāpentāpi

saññāpetuŋ nāsakkhiŋsu. So tattheva sussitvā parisussitvā jīvitakkhayaŋ

pāpuņi. Athassa pitā sarīrakiccapetakiccāni katvā tanusoko ‘satthāraŋ

vandissāmī’ ti bahuŋ gandhamālāvilepanaŋ gahetvā mahāvanaŋ gantvā

satthāraŋ pūjetvā vanditvā ekamantaŋ nisinno ‘kiŋ nu kho, upāsaka,

bahūni divasāni na dissasī’ ti vutte tamatthaŋ ārocesi. Satthā ‘na kho, upā-saka, idāneva tava putto avatthusmiŋ (p. 2.006) chandarāgaŋ uppādetvā vināsaŋ pāpuņi, pubbepi pattoyevā’ ti vatvā tena yācito atītaŋ āhari.

Atīte bārāņasiyaŋ brahmadatte rajjaŋ kārente bodhisatto himavantapadese sīhayoniyaŋ nibbatti. Tassa cha kaniţţhabhātaro ekā ca bhaginī ahosi,

sabbepi kañcanaguhāyaŋ vasanti. Tassā pana guhāya avidūre rajatapabbate ekā phalikaguhā atthi, tattheko singālo vasati. Aparabhāge sīhānaŋ

mātāpitaro kālamakaŋsu. Te bhaginiŋ sīhapotikaŋ kañcanaguhāyaŋ

ţhapetvā gocarāya pakkamitvā maŋsaŋ āharitvā tassā denti. So singālo taŋ

sīhapotikaŋ disvā paţibaddhacitto ahosi. Tassā pana mātāpitūnaŋ dharamānakāle okāsaŋ nālattha, so sattannampi tesaŋ gocarāya pakkantakāle phalikaguhāya otaritvā kañcanaguhāya dvāraŋ gantvā sīhapotikāya purato lokāmisapaţisaŋyuttaŋ evarūpaŋ rahassakathaŋ kathesi– ‘sīhapotike, ahampi

catuppado, tvampi catuppadā, tvaŋ me pajāpatī hohi, ahaŋ te pati bhavissāmi, te mayaŋ samaggā sammodamānā vasissāma, tvaŋ ito paţţhāya

maŋ kilesavasena sangaņhāhī’ ti. Sā tassa vacanaŋ sutvā cintesi– ‘ayaŋ singālo catuppadānaŋ antare hīno paţikuţţho caņđālasadiso, mayaŋ uttama-rājakulasammatā, esa kho mayā saddhiŋ asabbhiŋ ananucchavikaŋ kathaŋ katheti, ahaŋ evarūpaŋ kathaŋ sutvā jīvitena kiŋ karissāmi, nāsāvātaŋ sannirujjhitvā marissāmī’ ti. Athassā etadahosi– ‘mayhaŋ evameva maraņaŋ ayuttaŋ, bhātikā tāva me āgacchantu, tesaŋ kathetvā marissāmī’ ti. Singā-lopi tassā santikā paţivacanaŋ alabhitvā ‘idāni esā mayhaŋ kujjhatī’ ti doma-nassappatto phalikaguhāyaŋ pavisitvā nipajji.

Atheko sīhapotako mahiŋsavāraņādīsu aññataraŋ vadhitvā maŋsaŋ

khāditvā bhaginiyā bhāgaŋ āharitvā ‘amma, maŋsaŋ khādassū’ ti āha.

‘Bhātika, nāhaŋ maŋsaŋ khādāmi, marissāmī’ ti. ‘Kiŋ kāraņā’ ti? Sā taŋ pavattiŋ ācikkhi. ‘Idāni kahaŋ so singālo’ ti ca vutte phalikaguhāyaŋ nipannaŋ singālaŋ ‘ākāse nipanno’ ti maññamānā ‘bhātika, kiŋ na passasi, eso rajatapabbate ākāse nipanno’ ti. Sīhapotako tassa phalikaguhāyaŋ nipa-nnabhāvaŋ ajānanto ‘ākāse nipanno’ ti saññī (p. 2.007) hutvā ‘māressāmi nan’ ti sīhavegena pakkhanditvā phalikaguhaŋ hadayeneva pahari. So hada-yena phalitena tattheva jīvitakkhayaŋ patvā pabbatapāde pati. Athāparo āgacchi, sā tassapi tatheva kathesi. Sopi tatheva katvā jīvitakkhayaŋ patvā pabbatapāde pati.

Evaŋ chasupi bhātikesu matesu sabbapacchā bodhisatto āgacchi. Sā

tassapi taŋ kāraņaŋ ārocetvā ‘idāni so kuhin’ ti vutte ‘eso rajatapabbatamatthake ākāse nipanno’ ti āha. Bodhisatto cintesi– ‘singālānaŋ ākāse patiţţhā

nāma natthi, phalikaguhāyaŋ nipannako bhavissatī’ ti. So pabbatapādaŋ otaritvā cha bhātike mate disvā ‘ime attano bālatāya pariggaņhanapaññāya

abhāvena phalikaguhabhāvaŋ ajānitvā hadayena paharitvā matā bhavissanti, asamekkhitvā atituritaŋ karontānaŋ kammaŋ nāma evarūpaŋ

hotī’ ti vatvā paţhamaŋ gāthamāha–

3. ‘Asamekkhitakammantaŋ, turitābhinipātinaŋ;

sāni kammāni tappenti, uņhaŋvajjhohitaŋ mukhe’ ti.

Tattha asamekkhitakammantaŋ, turitābhinipātinanti yo puggalo yaŋ kammaŋ kattukāmo hoti, tattha dosaŋ asamekkhitvā anupadhāretvā turito hutvā vegeneva taŋ kammaŋ kātuŋ abhinipatati pakkhandati paţipajjati, taŋ asamekkhitakammantaŋ turitābhinipātinaŋ evaŋ sāni kammāni tappenti, socenti kilamenti. Yathā kiŋ? Uņhaŋvajjhohitaŋ mukheti, yathā bhuñjantena ‘idaŋ sītalaŋ idaŋ uņhan’ ti anupadhāretvā uņhaŋ ajjhoharaņīyaŋ mukhe ajjhoharitaŋ ţhapitaŋ mukhampi kaņţhampi kucchimpi dahati soceti kilameti, evaŋ tathārūpaŋ puggalaŋ sāni kammāni tappenti.

Iti so sīho imaŋ gāthaŋ vatvā ‘mama bhātikā anupāyakusalatāya

“singālaŋ māressāmā” ti ativegena pakkhanditvā sayaŋ matā, ahaŋ pana

evarūpaŋ akatvā singālassa phalikaguhāyaŋ nipannasseva hadayaŋ phāle-ssāmī’ ti singālassa ārohana-orohanamaggaŋ sallakkhetvā tadabhimukho phalīti.

Evaŋ sīho singālaŋ jīvitakkhayaŋ pāpetvā bhātaro ekasmiŋ ţhāne paţi-cchādetvā tesaŋ matabhāvaŋ bhaginiyā ācikkhitvā taŋ samassāsetvā yāva-jīvaŋ kañcanaguhāyaŋ vasitvā yathākammaŋ gato.

Satthā imaŋ dhammadesanaŋ āharitvā saccāni pakāsetvā jātakaŋ samo-dhānesi, saccapariyosāne upāsako sotāpattiphale patiţţhahi. ‘Tadā singālo nhāpitaputto ahosi, sīhapotikā licchavikumārikā, cha kaniţţhabhātaro aññata-ratherā ahesuŋ, jeţţhabhātikasīho pana ahameva ahosin’ ti.

Singālajātakavaņņanā dutiyā.

[153] 3. Sūkarajātakavaņņanā

Catuppado ahaŋ, sammāti idaŋ satthā jetavane viharanto aññataraŋ

mahallakattheraŋ ārabbha kathesi. Ekasmiñhi divase rattiŋ dhammassavane vattamāne satthari gandhakuţidvāre ramaņīye sopānaphalake ţhatvā

bhikkhusanghassa sugatovādaŋ datvā gandhakuţiŋ paviţţhe dhammasenāpati satthāraŋ vanditvā attano pariveņaŋ agamāsi. Mahāmoggallānopi pariveņameva gantvā (p. 2.009) muhuttaŋ vissamitvā therassa santikaŋ āgantvā

pañhaŋ pucchi, pucchitapucchitaŋ dhammasenāpati gaganatale puņņacandaŋ uţţhāpento viya vissajjetvā pākaţamakāsi. Catassopi parisā

dhammaŋ suņamānā nisīdiŋsu. Tattheko mahallakatthero cintesi– ‘sacāhaŋ

imissā parisāya majjhe sāriputtaŋ āluļento pañhaŋ pucchissāmi, ayaŋ me

parisā “bahussuto ayan” ti ñatvā sakkārasammānaŋ karissatī’ ti parisantarā

uţţhāya theraŋ upasankamitvā ekamantaŋ ţhatvā ‘āvuso sāriputta,

mayampi taŋ ekaŋ pañhaŋ pucchāma, amhākampi okāsaŋ karohi, dehi me vinicchayaŋ āvedhikāya vā nivedhikāya vā niggahe vā paggahe vā visese vā paţivisese vā’ ti āha. Thero taŋ oloketvā ‘ayaŋ mahallako icchācāre ţhito tuccho na kiñci jānātī’ ti tena saddhiŋ akathetvāva lajjamāno bījaniŋ ţhapetvā āsanā otaritvā pariveņaŋ pāvisi, moggallānattheropi attano parive-ņameva agamāsi.

Manussā uţţhāya ‘gaņhathetaŋ tucchamahallakaŋ, madhuradhammassa-vanaŋ no sotuŋ na adāsī’ ti anubandhiŋsu. So palāyanto vihārapaccante bhinnapadarāya vaccakuţiyā patitvā gūthamakkhito aţţhāsi. Manussā taŋ disvā vippaţisārino hutvā satthu santikaŋ agamaŋsu. Satthā te disvā ‘kiŋ upāsakā avelāya āgatatthā’ ti pucchi, manussā tamatthaŋ ārocesuŋ. Satthā ‘na kho upāsakā idānevesa mahallako uppilāvito hutvā attano balaŋ ajānitvā mahābalehi saddhiŋ payojetvā gūthamakkhito jāto, pubbepesa uppilāvito hutvā attano balaŋ ajānitvā mahābalehi saddhiŋ payojetvā gūthamakkhito ahosī’ ti vatvā tehi yācito atītaŋ āhari.

Atīte bārāņasiyaŋ brahmadatte rajjaŋ kārente bodhisatto sīho hutvā himavantapadese pabbataguhāya vāsaŋ kappesi. Tassā avidūre ekaŋ saraŋ

nissāya bahū sūkarā nivāsaŋ kappesuŋ. Tameva saraŋ nissāya tāpasāpi

paņņasālāsu vāsaŋ kappesuŋ. Athekadivasaŋ sīho mahiŋsavāraņādīsu

aññataraŋ vadhitvā yāvadatthaŋ maŋsaŋ khāditvā taŋ saraŋ otaritvā

pānīyaŋ pivitvā uttari. Tasmiŋ khaņe eko thūlasūkaro taŋ saraŋ nissāya

gocaraŋ gaņhāti. Sīho taŋ disvā ‘aññaŋ ekadivasaŋ (p. 2.010) imaŋ khādissāmi, maŋ kho pana disvā puna na āgaccheyyā’ ti tassa anāgamanabhayena sarato uttaritvā ekena passena gantuŋ ārabhi. Sūkaro oloketvā ‘esa

maŋ disvā mama bhayena upagantuŋ asakkonto bhayena palāyati, ajja

mayā iminā sīhena saddhiŋ payojetuŋ vaţţatī’ ti sīsaŋ ukkhipitvā taŋ

yuddhatthāya avhayanto paţhamaŋ gāthamāha–

5. ‘Catuppado ahaŋ samma, tvampi samma catuppado;

ehi samma nivattassu, kiŋ nu bhīto palāyasī’ ti.

Sīho tassa kathaŋ sutvā ‘samma sūkara, ajja amhākaŋ tayā saddhiŋ

sangāmo natthi, ito pana sattame divase imasmiŋyeva ţhāne sangāmo hotū’ti vatvā pakkāmi. Sūkaro ‘sīhena saddhiŋ sangāmessāmī’ ti haţţhapahaţţho

taŋ pavattiŋ ñātakānaŋ ārocesi. Te tassa kathaŋ sutvā bhītatasitā ‘idāni

tvaŋ sabbepi amhe nāsessasi, attano balaŋ ajānitvā sīhena saddhiŋ

sangāmaŋ kattukāmoti, sīho āgantvā sabbepi amhe jīvitakkhayaŋ pāpessati, sāhasikakammaŋ mā karī’ ti āhaŋsu. Sopi bhītatasito ‘idāni kiŋ karomī’ ti pucchi. Sūkarā ‘samma, tvaŋ etesaŋ tāpasānaŋ uccārabhūmiŋ

gantvā pūtigūthe satta divasāni sarīraŋ parivaţţetvā sukkhāpetvā sattame

divase sarīraŋ ussāvabindūhi temetvā sīhassa āgamanato purimataraŋ

gantvā vātayogaŋ ñatvā uparivāte tiţţha, sucijātiko sīho tava sarīragandhaŋ

ghāyitvā tuyhaŋ jayaŋ datvā gamissatī’ ti āhaŋsu. So tathā katvā sattame

divase tattha aţţhāsi. Sīho tassa sarīragandhaŋ ghāyitvā gūthamakkhitabhāvaŋ ñatvā ‘samma sūkara, sundaro te leso cintito, sace tvaŋ gūthamakkhito nābhavissa, idheva taŋ jīvitakkhayaŋ apāpessaŋ, idāni pana te

sarīraŋ neva mukhena đaŋsituŋ, na pādena paharituŋ sakkā, jayaŋ te

dammī’ ti vatvā dutiyaŋ gāthamāha–

6. ‘Asuci pūtilomosi, duggandho vāsi sūkara;

sace yujjitukāmosi, jayaŋ samma dadāmi te’ ti.

Tattha (p. 2.011) pūtilomoTi mīļhamakkhitattā duggandhalomo. Duggandho vāsīti aniţţhajegucchapaţikūlagandho hutvā vāyasi. Jayaŋ, samma, dadāmi teti ‘tuyhaŋ jayaŋ demi, ahaŋ parājito, gaccha tvan’ ti vatvā sīho tatova niva-ttitvā gocaraŋ gahetvā sare pānīyaŋ pivitvā pabbataguhameva gato. Sūka-ropi ‘sīho me jito’ ti ñātakānaŋ ārocesi. Te bhītatasitā ‘puna ekadivasaŋ āga-cchanto sīho sabbeva amhe jīvitakkhayaŋ pāpessatī’ ti palāyitvā aññattha agamaŋsu.

Satthā imaŋ dhammadesanaŋ āharitvā jātakaŋ samodhānesi– ‘tadā sūkaro mahallako ahosi, sīho pana ahameva ahosin’ ti.

Sūkarajātakavaņņanā tatiyā.

[154] 4. Uragajātakavaņņanā

Idhūragānaŋ pavaro paviţţhoti idaŋ satthā jetavane viharanto seņibhaņđanaŋ ārabbha kathesi. Kosalarañño kira sevakā seņipamukhā dve mahāmattā aññamaññaŋ diţţhaţţhāne kalahaŋ karonti, tesaŋ veribhāvo sakalanagare pākaţo jāto. Te neva rājā, na ñātimittā samagge kātuŋ sakkhiŋsu. Athekadivasaŋ satthā paccūsasamaye bodhaneyyabandhave olokento tesaŋ

ubhinnampi sotāpattimaggassa upanissayaŋ disvā punadivase ekakova

sāvatthiyaŋ piņđāya pavisitvā tesu ekassa gehadvāre aţţhāsi. So nikkhamitvā pattaŋ gahetvā satthāraŋ antonivesanaŋ pavesetvā āsanaŋ pañña-petvā nisīdāpesi. Satthā nisīditvā tassa mettābhāvanāya ānisaŋsaŋ kathetvā kallacittataŋ ñatvā saccāni pakāsesi, so saccapariyosāne sotāpatti-phale patiţţhahi.

Satthā tassa sotāpannabhāvaŋ ñatvā tameva pattaŋ gāhāpetvā uţţhāya

itarassa gehadvāraŋ agamāsi. Sopi nikkhamitvā satthāraŋ vanditvā ‘pavisatha, bhante’ ti gharaŋ pavesetvā nisīdāpesi. Itaropi pattaŋ gahetvā

satthārā saddhiŋyeva pāvisi. Satthā tassa ekādasa mettānisaŋse vaņņetvā

kallacittataŋ ñatvā saccāni pakāsesi, saccapariyosāne sopi sotāpattiphale

patiţţhahi. Iti te ubhopi sotāpannā (p. 2.012) hutvā aññamaññaŋ accayaŋ

dassetvā khamāpetvā samaggā sammodamānā ekajjhāsayā ahesuŋ. Taŋ

divasaññeva ca bhagavato sammukhāva ekato bhuñjiŋsu. Satthā bhattakiccaŋ niţţhāpetvā vihāraŋ agamāsi. Te bahūni mālāgandhavilepanāni ceva

sappimadhuphāņitādīni ca ādāya satthārā saddhiŋyeva nikkhamiŋsu.

Satthā bhikkhusanghena vatte dassite sugatovādaŋ datvā gandhakuţiŋ

pāvisi.

Bhikkhū sāyanhasamaye dhammasabhāyaŋ satthu guņakathaŋ samuţţhā-pesuŋ ‘āvuso, satthā adantadamako, ye nāma dve mahāmatte ciraŋ vāya-mamānopi neva rājā samagge kātuŋ sakkhi, na ñātimittādayo sakkhiŋsu, te ekadivaseneva tathāgatena damitā’ ti. Satthā āgantvā ‘kāya nuttha, bhikkhave, etarahi kathāya sannisinnā’ ti pucchitvā ‘imāya nāmā’ ti vutte ‘na, bhikkhave, idānevāhaŋ ime dve jane samagge akāsiŋ, pubbepete mayā samaggā katāyevā’ ti vatvā atītaŋ āhari.

Atīte bārāņasiyaŋ brahmadatte rajjaŋ kārente bārāņasiyaŋ ussave

ghosite mahāsamajjaŋ ahosi. Bahū manussā ceva devanāgasupaņņādayo

ca samajjadassanatthaŋ sannipatiŋsu. Tatrekasmiŋ ţhāne eko nāgo ca

supaņņo ca samajjaŋ passamānā ekato aţţhaŋsu. Nāgo supaņņassa supa-ņņabhāvaŋ ajānanto aŋse hatthaŋ ţhapesi. Supaņņo ‘kena me aŋse hattho ţhapito’ ti nivattitvā olokento nāgaŋ sañjāni. Nāgopi olokento supaņņaŋ sañjānitvā maraņabhayatajjito nagarā nikkhamitvā nadīpiţţhena palāyi. Supa-ņņopi ‘taŋ gahessāmī’ ti anubandhi. Tasmiŋ samaye bodhisatto tāpaso hutvā tassā nadiyā tīre paņņasālāya vasamāno divā darathapaţippassambha-natthaŋ udakasāţikaŋ nivāsetvā vakkalaŋ bahi ţhapetvā nadiŋ otaritvā nhāyati. Nāgo ‘imaŋ pabbajitaŋ nissāya jīvitaŋ labhissāmī’ ti pakativaņņaŋ vijahitvā maņikkhandhavaņņaŋ māpetvā vakkalantaraŋ pāvisi. Supaņņo anubandhamāno taŋ tattha paviţţhaŋ disvā vakkale garubhāvena aggahetvā bodhisattaŋ āmantetvā ‘bhante, ahaŋ chāto, tumhākaŋ vakkalaŋ gaņhatha, imaŋ nāgaŋ khādissāmī’ ti imamatthaŋ pakāsetuŋ paţhamaŋ gāthamāha–

7. ‘Idhūragānaŋ (p. 2.013) pavaro paviţţho, selassa vaņņena pamokkha-micchaŋ;

brahmañca vaņņaŋ apacāyamāno, bubhukkhito no vitarāmi bhottun’ ti.

Tattha idhūragānaŋ pavaro paviţţhoti imasmiŋ vakkale uragānaŋ pavaro

nāgarājā paviţţho. Selassa vaņņenāti maņivaņņena, maņikkhandho hutvā

paviţţhoti attho. Pamokkhamicchanti mama santikā mokkhaŋ icchamāno.

Brahmañca vaņņaŋ apacāyamānoti ahaŋ pana tumhākaŋ brahmavaņņaŋ seţţhavaņņaŋ pūjento garuŋ karonto. Bubhukkhito no vitarāmi bhottunti etaŋ nāgaŋ vakkalantaraŋ paviţţhaŋ chātopi samāno bhakkhituŋ na sakko-mīti.

Bodhisatto udake ţhitoyeva supaņņarājassa thutiŋ katvā dutiyaŋ gātha-māha–

8. ‘So brahmagutto cirameva jīva, dibyā ca te pātubhavantu bhakkhā;

yo brahmavaņņaŋ apacāyamāno, bubhukkhito no vitarāsi bhottun’ ti.

Tattha so brahmaguttoti so tvaŋ brahmagopito brahmarakkhito hutvā. Dibyā ca te pātubhavantu bhakkhāti devatānaŋ paribhogārahā bhakkhā ca tava pātubhavantu, mā pāņātipātaŋ katvā nāgamaŋsakhādako ahosi.

Iti bodhisatto udake ţhitova anumodanaŋ katvā uttaritvā vakkalaŋ nivāsetvā te ubhopi gahetvā assamapadaŋ gantvā mettābhāvanāya vaņņaŋ

kathetvā dvepi jane samagge akāsi. Te tato paţţhāya samaggā sammodamānā sukhaŋ vasiŋsu.

Satthā imaŋ dhammadesanaŋ āharitvā jātakaŋ samodhānesi– ‘tadā nāgo ca supaņņo ca ime dve mahāmattā ahesuŋ, tāpaso pana ahameva aho-sin’ ti.

Uragajātakavaņņanā catutthā.

[155] 5. Bhaggajātakavaņņanā

Jīva (p. 2.014) vassasataŋ bhaggāti idaŋ satthā jetavanasamīpe pasenadikosalena raññā kārite rājakārāme viharanto attano khipitakaŋ ārabbha

kathesi. Ekasmiñhi divase satthā rājakārāme catuparisamajjhe nisīditvā

dhammaŋ desento khipi. Bhikkhū ‘jīvatu, bhante bhagavā, jīvatu, sugato’ ti uccāsaddaŋ mahāsaddaŋ akaŋsu, tena saddena dhammakathāya antarāyo ahosi. Atha kho bhagavā bhikkhū āmantesi– ‘api nu kho, bhikkhave, khipite “jīvā” ti vutto tappaccayā jīveyya vā mareyya vā’ ti? ‘No hetaŋ bhante’ ti. ‘Na, bhikkhave, khipite “jīvā” ti vattabbo, yo vadeyya āpatti dukkaţassā’ ti (cūļava.

288). Tena kho pana samayena manussā bhikkhūnaŋ khipite ‘jīvatha,

bhante’ ti vadanti, bhikkhū kukkuccāyantā nālapanti. Manussā ujjhāyanti–

‘kathañhi nāma samaņā sakyaputtiyā “jīvatha, bhante” ti vuccamānā nālapi-ssantī’ ti. Bhagavato etamatthaŋ ārocesuŋ. Gihī, bhikkhave, mangalikā, anu-jānāmi, bhikkhave, gihīnaŋ ‘jīvatha, bhante’ ti vuccamānena ‘ciraŋ jīvā’ ti vattunti. Bhikkhū bhagavantaŋ pucchiŋsu– ‘bhante, jīvapaţijīvaŋ nāma kadā uppannan’ ti? Satthā ‘bhikkhave, jīvapaţijīvaŋ nāma porāņakāle uppannan’ ti vatvā atītaŋ āhari.

Atīte bārāņasiyaŋ brahmadatte rajjaŋ kārente bodhisatto kāsiraţţhe

ekasmiŋ brāhmaņakule nibbatti. Tassa pitā vohāraŋ katvā jīvikaŋ kappeti,

so soļasavassuddesikaŋ bodhisattaŋ maņikabhaņđaŋ ukkhipāpetvā gāmanigamādīsu caranto bārāņasiŋ patvā dovārikassa ghare bhattaŋ pacāpetvā

bhuñjitvā nivāsaţţhānaŋ alabhanto ‘avelāya āgatā āgantukā kattha vasantī’ ti pucchi. Atha naŋ manussā ‘bahinagare ekā sālā atthi, sā pana amanussapariggahitā. Sace icchatha, tattha vasathā’ ti āhaŋsu. Bodhisatto ‘etha,

tāta, gacchāma, mā yakkhassa bhāyittha, ahaŋ taŋ dametvā tumhākaŋ

pādesu pātessāmī’ ti pitaraŋ gahetvā tattha gato. Athassa pitā phalake

nipajji, sayaŋ pitu pāde sambāhanto nisīdi. Tattha adhivattho yakkho

dvādasa vassāni vessavaņaŋ upaţţhahitvā taŋ sālaŋ labhanto ‘imaŋ sālaŋ paviţţhamanussesu yo khipite “jīvā” ti vadati, yo ca “jīvā” ti vutte “paţijīvā” ti vadati, te jīvapaţijīvabhāņino (p. 2.015) ţhapetvā avasese khādeyyāsī’ ti labhi.

So piţţhivaŋsathūņāya vasati. So ‘bodhisattassa pitaraŋ khipāpessāmī’ ti

attano ānubhāvena sukhumacuņņaŋ vissajjesi, cuņņo āgantvā tassa nāsapuţe pāvisi. So phalake nipannakova khipi, bodhisatto na ‘jīvā’ ti āha. Yakkho taŋ khādituŋ thūņāya otarati. Bodhisatto taŋ otarantaŋ disvā ‘iminā me pitā khipāpito bhavissati, ayaŋ so khipite “jīvā” ti avadantaŋ khādakayakkho bhavissatī’ ti pitaraŋ ārabbha paţhamaŋ gāthamāha–

10. ‘Tvampi vassasataŋ jīvaŋ, aparāni ca vīsatiŋ;

visaŋ pisācā khādantu, jīva tvaŋ saradosatan’ ti.

Tattha visaŋ pisācā khādantūti pisācā halāhalavisaŋ khādantu.

Yakkho tassa vacanaŋ sutvā ‘ubhopi me na sakkā khāditun’ ti paţinivatti.

Atha naŋ bodhisatto pucchi– ‘bho yakkha, kasmā tvaŋ imaŋ sālaŋ paviţţha-manusse khādasī’ ti? ‘Dvādasa vassāni vessavaņaŋ upaţţhahitvā laddhattā’-ti. ‘Kiŋ pana sabbeva khādituŋ labhasī’ ti? ‘Jīvapaţijīvabhāņino ţhapetvā avasese khādāmī’ ti. ‘Yakkha, tvaŋ pubbepi akusalaŋ katvā kakkhaļo (p. 2.016) pharuso paravihiŋsako hutvā nibbatto, idānipi tādisaŋ kammaŋ katvā tamo tamaparāyaņo bhavissati, tasmā ito paţţhāya pāņātipātādīhi viramassū’ ti taŋ yakkhaŋ dametvā nirayabhayena tajjetvā pañcasu sīlesu patiţţhāpetvā yakkhaŋ pesanakārakaŋ viya akāsi.

Punadivase sañcarantā manussā yakkhaŋ disvā bodhisattena cassa

damitabhāvaŋ ñatvā rañño ārocesuŋ– ‘deva, eko māņavo taŋ yakkhaŋ

dametvā pesanakārakaŋ viya katvā ţhito’ ti. Rājā bodhisattaŋ pakkosāpetvā senāpatiţţhāne ţhapesi, pitu cassa mahantaŋ yasaŋ adāsi. So yakkhaŋ balipaţiggāhakaŋ katvā bodhisattassa ovāde ţhatvā dānādīni puññāni katvā saggapuraŋ pūresi.

Satthā imaŋ dhammadesanaŋ āharitvā ‘jīvapaţijīvaŋ nāma tasmiŋ kāle uppannan’ ti vatvā jātakaŋ samodhānesi– ‘tadā yakkho angulimālo ahosi, rājā ānando, pitā kassapo, putto pana ahameva ahosin’ ti.

Bhaggajātakavaņņanā pañcamā.

[156] 6. Alīnacittajātakavaņņanā

Alīnacittaŋ nissāyāti idaŋ satthā jetavane viharanto ekaŋ ossaţţhavīriyaŋ bhikkhuŋ ārabbha kathesi. Vatthu ekādasanipāte saŋvarajātake (jā. 1.11.97 ādayo) āvibhavissati. So pana bhikkhu satthārā ‘saccaŋ kira tvaŋ, bhikkhu, vīriyaŋ ossajī’ ti vutte ‘saccaŋ, bhagavā’ ti āha. Atha naŋ satthā ‘nanu tvaŋ, bhikkhu, pubbe vīriyaŋ avissajjetvā maŋsapesisadisassa daharakumārassa dvādasayojanike bārāņasinagare rajjaŋ gahetvā adāsi, idāni kasmā evarūpe sāsane pabbajitvā vīriyaŋ ossajasī’ ti vatvā atītaŋ āhari.

Atīte bārāņasiyaŋ brahmadatte rajjaŋ kārente bārāņasito avidūre vađđhakīgāmo ahosi, tattha pañcasatā vađđhakī vasanti. Te nāvāya (p. 2.017) uparisotaŋ gantvā araññe gehasambhāradārūni koţţetvā tattheva ekabhūmikadvibhūmikādibhede gehasambhāre sajjetvā thambhato paţţhāya sabbadārūsu

saññaŋ katvā nadītīraŋ netvā nāvaŋ āropetvā anusotena nagaraŋ āgantvā

ye yādisāni gehāni ākankhanti, tesaŋ tādisāni katvā kahāpaņe gahetvā puna

tattheva gantvā gehasambhāre āharanti. Evaŋ tesaŋ jīvikaŋ kappentānaŋ

ekasmiŋ kāle khandhāvāraŋ bandhitvā dārūni koţţentānaŋ avidūre eko

hatthī khadirakhāņukaŋ akkami. Tassa so khāņuko pādaŋ vijjhi, balavavedanā vattanti, pādo uddhumāyitvā pubbaŋ gaņhi. So vedanāppatto tesaŋ

dārukoţţanasaddaŋ sutvā ‘ime vađđhakī nissāya mayhaŋ sotthi bhavissatī’ti maññamāno tīhi pādehi tesaŋ santikaŋ gantvā avidūre nipajji, vađđhakī

taŋ uddhumātapādaŋ disvā upasankamitvā pāde khāņukaŋ disvā tikhiņavāsiyā khāņukassa samantato odhiŋ datvā rajjuyā bandhitvā ākađđhantā

khāņuŋ nīharitvā pubbaŋ mocetvā uņhodakena dhovitvā tadanurūpehi

bhesajjehi makkhetvā nacirasseva vaņaŋ phāsukaŋ kariŋsu.

Hatthī arogo hutvā cintesi– ‘mayā ime vađđhakī nissāya jīvitaŋ laddhaŋ,

idāni tesaŋ mayā upakāraŋ kātuŋ vaţţatī’ ti. So tato paţţhāya vađđhakīhi

saddhiŋ rukkhe nīharati, tacchentānaŋ parivattetvā deti, vāsi-ādīni upasaŋharati, soņđāya veţhetvā kāļasuttakoţiyaŋ gaņhāti. Vađđhakīpissa bhojanavelāya ekekaŋ piņđaŋ dentā pañca piņđasatāni denti. Tassa pana hatthissa

putto sabbaseto hatthājānīyapotako atthi, tenassa etadahosi– ‘ahaŋ etarahi

mahallako. Idāni mayā imesaŋ vađđhakīnaŋ kammakaraņattāya puttaŋ

datvā gantuŋ vaţţatī’ ti. So vađđhakīnaŋ anācikkhitvāva araññaŋ pavisitvā

puttaŋ ānetvā ‘ayaŋ hatthipotako mama putto, tumhehi mayhaŋ jīvitaŋ

dinnaŋ, ahaŋ vo vejjavetanatthāya imaŋ dammi, ayaŋ tumhākaŋ ito

paţţhāya kammāni karissatī’ ti vatvā ‘ito paţţhāya, puttaka, yaŋ mayā

kattabbaŋ kammaŋ, taŋ tvaŋ karohī’ ti puttaŋ ovaditvā vađđhakīnaŋ datvā sayaŋ araññaŋ pāvisi.

Tato paţţhāya hatthipotako vađđhakīnaŋ vacanakaro ovādakkhamo hutvā sabbakiccāni karoti. Tepi taŋ pañcahi piņđasatehi posenti, so (p. 2.018) kammaŋ katvā nadiŋ otaritvā nhatvā kīļitvā āgacchati, vađđhakīdārakāpi taŋ soņđādīsu gahetvā udakepi thalepi tena saddhiŋ kīļanti. Ājānīyā pana hatthi-nopi assāpi purisāpi udake uccāraŋ vā passāvaŋ vā na karonti, tasmā sopi udake uccārapassāvaŋ akatvā bahinadītīreyeva karoti. Athekasmiŋ divase uparinadiyā devo vassi, atha sukkhaŋ hatthilaņđaŋ udakena nadiŋ otaritvā gacchantaŋ bārāņasīnagaratitthe ekasmiŋ gumbe laggetvā aţţhāsi. Atha rañño hatthigopakā ‘hatthī nhāpessāmā’ ti pañca hatthisatāni nayiŋsu. Ājānī-yalaņđassa gandhaŋ ghāyitvā ekopi hatthī nadiŋ otarituŋ na ussahi.

Sabbepi nanguţţhaŋ ukkhipitvā palāyituŋ ārabhiŋsu, hatthigopakā hatthācariyānaŋ ārocesuŋ. Te ‘udake paripanthena bhavitabban’ ti udakaŋ sodhāpetvā tasmiŋ gumbe taŋ ājānīyalaņđaŋ disvā ‘idamettha kāraņan’ ti ñatvā

cāţiŋ āharāpetvā udakassa pūretvā taŋ tattha madditvā hatthīnaŋ sarīre

siñcāpesuŋ, sarīrāni sugandhāni ahesuŋ. Tasmiŋ kāle te nadiŋ otaritvā

nhāyiŋsu.

Hatthācariyā rañño taŋ pavattiŋ ārocetvā ‘taŋ hatthājānīyaŋ pariyesitvā

ānetuŋ vaţţati, devā’ ti āhaŋsu. Rājā nāvāsanghāţehi nadiŋ pakkhanditvā

uddhaŋgāmīhi nāvāsanghāţehi vađđhakīnaŋ vasanaţţhānaŋ sampāpuņi.

Hatthipotako nadiyaŋ kīļanto bherisaddaŋ sutvā gantvā vađđhakīnaŋ

santike aţţhāsi. Vađđhakī rañño paccuggamanaŋ katvā ‘deva, sace dārūhi attho, kiŋ kāraņā āgatattha, kiŋ pesetvā āharāpetuŋ na vaţţatī’ ti āhaŋsu. ‘Nāhaŋ, bhaņe, dārūnaŋ atthāya āgato, imassa pana hatthissa atthāya āga-tomhī’ ti. ‘Gāhāpetvā gacchatha, devā’ ti. Hatthipotako gantuŋ na icchi. ‘Kiŋ kārāpeti, bhaņe, hatthī’ ti? ‘Vađđhakīnaŋ posāvanikaŋ āharāpeti, devā’ ti. ‘Sādhu, bhaņe’ ti rājā hatthissa catunnaŋ pādānaŋ soņđāya nanguţţhassa ca santike satasahassasatasahassakahāpaņe ţhapāpesi. Hatthī ettakenāpi agantvā sabbavađđhakīnaŋ dussayugesu vađđhakībhariyānaŋ nivāsanasā-ţakesu dinnesu saddhinkīļitānaŋ dārakānañca dārakaparihāre kate niva-ttitvā vađđhakī ca itthiyo ca dārake ca oloketvā raññā saddhiŋ agamāsi.

Rājā (p. 2.019) taŋ ādāya nagaraŋ gantvā nagarañca hatthisālañca alankārāpetvā hatthiŋ nagaraŋ padakkhiņaŋ kāretvā hatthisālaŋ pavesetvā sabbālankārehi alankaritvā abhisekaŋ datvā opavayhaŋ katvā attano sahāyaţţhāne ţhapetvā upađđharajjaŋ hatthissa datvā attanā samānaparihāraŋ

akāsi. Hatthissa āgatakālato paţţhāya rañño sakalajambudīpe rajjaŋ hattha-gatameva ahosi. Evaŋ kāle gacchante bodhisatto tassa rañño aggamahe-siyā kucchimhi paţisandhiŋ gaņhi. Tassā gabbhaparipākakāle rājā kālama-kāsi. Hatthī pana sace rañño kālakatabhāvaŋ jāneyya, tatthevassa hadayaŋ phaleyya, tasmā hatthiŋ rañño kālakatabhāvaŋ ajānāpetvāva upaţţhahiŋsu. Rañño pana kālakatabhāvaŋ sutvā ‘tucchaŋ kira rajjan’ ti anantarasāmanta-kosalarājā mahatiyā senāya āgantvā nagaraŋ parivāresi. Nagaravāsino dvārāni pidahitvā kosalarañño sāsanaŋ pahiņiŋsu– ‘amhākaŋ rañño agga-mahesī paripuņņagabbhā “ito kira sattame divase puttaŋ vijāyissatī” ti angavi-jjāpāţhakā āhaŋsu. Sace sā puttaŋ vijāyissati, mayaŋ sattame divase yuddhaŋ dassāma, na rajjaŋ, ettakaŋ kālaŋ āgamethā’ ti. Rājā ‘sādhū’ ti sampaţicchi.

Devī sattame divase puttaŋ vijāyi. Tassa nāmaggahaņadivase pana mahājanassa alīnacittaŋ paggaņhanto jātoti ‘alīnacittakumāro’tvevassa nāmaŋ

akaŋsu. Jātadivasatoyeva panassa paţţhāya nāgarā kosalaraññā saddhiŋ

yujjhiŋsu. Ninnāyakattā sangāmassa mahantampi balaŋ yujjhamānaŋ

thokaŋ thokaŋ osakkati. Amaccā deviyā tamatthaŋ ārocetvā ‘mayaŋ evaŋ

osakkamāne bale parājayabhāvassa bhāyāma, amhākaŋ pana rañño kālakatabhāvaŋ, puttassa jātabhāvaŋ, kosalarañño āgantvā yujjhānabhāvañca

rañño sahāyako mangalahatthī na jānāti, jānāpema nan’ ti pucchiŋsu. Sā

‘sādhū’ ti sampaţicchitvā puttaŋ alankaritvā dukūlacumbaţake nipajjāpetvā

pāsādā oruyha amaccagaņaparivutā hatthisālaŋ gantvā bodhisattaŋ

hatthissa pādamūle nipajjāpetvā ‘sāmi, sahāyo te kālakato, mayaŋ tuyhaŋ hadayaphālanabhayena nārocayimha, ayaŋ te sahāyassa putto, kosalarājā āgantvā nagara (p. 2.020) ŋ parivāretvā tava puttena saddhiŋ yujjhati, balaŋ osakkati, tava puttaŋ tvaññeva vā mārehi, rajjaŋ vāssa gaņhitvā dehī’ ti āha.

Tasmiŋ kāle hatthī bodhisattaŋ soņđāya parāmasitvā ukkhipitvā kumbhe

ţhapetvā roditvā bodhisattaŋ otāretvā deviyā hatthe nipajjāpetvā ‘kosalarājaŋ gaņhissāmī’ ti hatthisālato nikkhami. Athassa amaccā vammaŋ paţimuñcitvā alankaritvā nagaradvāraŋ avāpuritvā taŋ parivāretvā nikkhamiŋsu. Hatthī nagarā nikkhamitvā koñcanādaŋ katvā mahājanaŋ santāsetvā palāpetvā balakoţţhakaŋ bhinditvā kosalarājānaŋ cūļāya gahetvā

ānetvā bodhisattassa pādamūle nipajjāpetvā māraņatthāyassa uţţhite

vāretvā ‘ito paţţhāya appamatto hohi, “kumāro daharo” ti saññaŋ mā karī’ ti

ovaditvā uyyojesi. Tato paţţhāya sakalajambudīpe rajjaŋ bodhisattassa

hatthagatameva jātaŋ, añño paţisattu nāma uţţhahituŋ samattho nāhosi.

Bodhisatto sattavassikakāle abhisekaŋ katvā alīnacittarājā nāma hutvā

dhammena rajjaŋ kāretvā jīvitapariyosāne saggapuraŋ pūresi.

Satthā imaŋ atītaŋ āharitvā abhisambuddho hutvā imaŋ gāthādvaya-māha–

11. ‘Alīnacittaŋ nissāya, pahaţţhā mahatī camū;

kosalaŋ senāsantuţţhaŋ, jīvaggāhaŋ agāhayi.

12. ‘Evaŋ nissayasampanno, bhikkhu āraddhavīriyo;

bhāvayaŋ kusalaŋ dhammaŋ, yogakkhemassa pattiyā; pāpuņe anupubbena, sabbasaŋyojanakkhayan’ ti.

Tattha alīnacittaŋ nissāyāti alīnacittaŋ rājakumāraŋ nissāya. Pahaţţhā

mahatī camūti ‘paveņīrajjaŋ no diţţhan’ ti haţţhatuţţhā hutvā mahatī senā.

Kosalaŋ senāsantuţţhanti kosalarājānaŋ sena rajjena asantuţţhaŋ pararajjalobhena āgataŋ. Jīvaggāhaŋ agāhayīti amāretvāva sā camū taŋ rājānaŋ

hatthinā jīvaggāhaŋ gaņhāpesi. Evaŋ nissayasampannoti yathā sā camū,

evaŋ aññopi kulaputto nissayasampanno kalyāņamittaŋ (p. 2.021) buddhaŋ

vā buddhasāvakaŋ vā nissayaŋ labhitvā. Bhikkhūti parisuddhādhivacanametaŋ. Āraddhavīriyoti paggahitavīriyo catudosāpagatena vīriyena samannāgato. Bhāvayaŋ kusalaŋ dhammanti kusalaŋ niravajjaŋ sattatiŋsabodhipakkhiyasankhātaŋ dhammaŋ bhāvento. Yogakkhemassa pattiyāti catūhi

yogehi khemassa nibbānassa pāpuņanatthāya taŋ dhammaŋ bhāvento.

Pāpuņe anupubbena, sabbasaŋyojanakkhayanti evaŋ vipassanato paţţhāya

imaŋ kusalaŋ dhammaŋ bhāvento so kalyāņamittupanissayasampanno

bhikkhu anupubbena vipassanāñāņāni ca heţţhimamaggaphalāni ca pāpuņanto pariyosāne dasannampi saŋyojanānaŋ khayante uppannattā sabba-saŋyojanakkhayasankhātaŋ arahattaŋ pāpuņāti. Yasmā vā nibbānaŋ āgamma sabbasaŋyojanāni khīyanti, tasmā tampi sabbasaŋyojanakkhaya-meva, evaŋ anupubbena nibbānasankhātaŋ sabbasaŋyojanakkhayaŋ pāpu-ņātīti attho.

Iti bhagavā amatamahānibbānena dhammadesanāya kūţaŋ gahetvā uttaripi saccāni pakāsetvā jātakaŋ samodhānesi, saccapariyosāne ossaţţhavīriyo bhikkhu arahatte patiţţhahi. ‘Tadā mātā mahāmāyā, pitā suddhodanamahārājā ahosi, rajjaŋ gahetvā dinnahatthī ayaŋ ossaţţhavīriyo bhikkhu,

hatthissa pitā sāriputto, sāmantakosalarājā moggallāno, alīnacittakumāro

pana ahameva ahosin’ ti.

Alīnacittajātakavaņņanā chaţţhā.

[157] 7. Guņajātakavaņņanā

Yena kāmaŋ paņāmetīti idaŋ satthā jetavane viharanto ānandattherassa

sāţakasahassalābhaŋ ārabbha kathesi. Therassa kosalarañño antepure

dhammavācanavatthu heţţhā mahāsārajātake (jā. 1.1.92) āgatameva. Iti

there rañño antepure dhammaŋ vācente rañño sahassagghanikānaŋ sāţa-kānaŋ sahassaŋ āhariyittha. Rājā tato pañca sāţakasatāni pañcannaŋ devī-satānaŋ adāsi. Tā sabbāpi te sāţake ţhapetvā punadivase ānandattherassa datvā sayaŋ purāņasāţakeyeva pārupitvā rañño pātarāsaţţhānaŋ aga-maŋsu.

Rājā (p. 2.022) ‘mayā tumhākaŋ sahassagghanikā sāţakā dāpitā, kasmā

tumhe te apārupitvāva āgatā’ ti pucchi. ‘Deva, amhehi te ānandattherassa

dinnā’ ti. ‘Ānandattherena sabbe gahitā’ ti? ‘Āma, devā’ ti. ‘Sammāsambuddhena ticīvaraŋ anuññātaŋ, ānandatthero dussavaņijjaŋ maññe karissati,

atibahū tena sāţakā gahitā’ ti therassa kujjhitvā bhuttapātarāso vihāraŋ

gantvā therassa pariveņaŋ pavisitvā theraŋ vanditvā nisinno pucchi– ‘api,

bhante, amhākaŋ ghare itthiyo tumhākaŋ santike dhammaŋ uggaņhanti vā

suņanti vā’ ti? ‘Āma, mahārāja, gahetabbayuttakaŋ gaņhanti, sotabbayuttakaŋ suņantī’ ti. ‘Kiŋ tā suņantiyeva, udāhu tumhākaŋ nivāsanaŋ vā pārupanaŋ vā dadantī’ ti? ‘Tā ajja, mahārāja, sahassagghanikāni pañca sāţakasatāni adaŋsū’ ti. ‘Tumhehi gahitāni tāni, bhante’ ti? ‘Āma, mahārājā’ ti. ‘Nanu,

bhante, satthārā ticīvarameva anuññātan’ ti? ‘Āma, mahārāja, bhagavatā

ekassa bhikkhuno ticīvarameva paribhogasīsena anuññātaŋ, paţiggahaņaŋ

pana avāritaŋ, tasmā mayāpi aññesaŋ jiņņacīvarikānaŋ dātuŋ te sāţakā

paţiggahitā’ ti. ‘Te pana bhikkhū tumhākaŋ santikā sāţake labhitvā porāņacīvarāni kiŋ karissantī’ ti? ‘Porāņasanghāţiŋ uttarāsangaŋ karissantī’ ti?

‘Porāņa-uttarāsangaŋ kiŋ karissantī’ ti? ‘Antaravāsakaŋ karissantī’ ti.

‘Porāņa-antaravāsakaŋ kiŋ karissantī’ ti? ‘Paccattharaņaŋ karissantī’ ti.

Evaŋ sabbepi te laddhasāţakā bhikkhū sāţake chinditvā rajitvā kaņikārapu-pphavaņņāni kāsāyāni nivāsetvā ca pārupitvā ca satthāraŋ upasankamitvā vanditvā ekamantaŋ nisīditvā evamāhaŋsu– ‘bhante, sotāpannassa ariyasā-vakassa mukholokanadānaŋ nāma atthī’ ti. ‘Na, bhikkhave, ariyasāvakānaŋ mukholokanadānaŋ nāma atthī’ ti. ‘Bhante, amhākaŋ upajjhāyena dhamma-bhaņđāgārikattherena sahassagghanikānaŋ sāţakānaŋ pañca satāni eka-sseva daharabhikkhuno dinnāni, so pana attanā laddhe bhājetvā amhākaŋ adāsī’ ti. ‘Na, bhikkhave, ānando mukholokanabhikkhaŋ deti, so panassa bhikkhu bahūpakāro, tasmā attano upakārassa upakāravasena guņavasena yuttavasena “upakārassa nāma paccupakāro kātuŋ vaţţatī” ti kataññukatave-dibhāvena adāsi. Porāņakapaņđitāpi hi attano upakārānaññeva paccupa-kāraŋ kariŋsū’ ti vatvā tehi yācito atītaŋ āhari.

Atīte bārāņasiyaŋ brahmadatte rajjaŋ kārente bodhisatto sīho hutvā

pabbataguhāyaŋ vasati. So ekadivasaŋ guhāya nikkhamitvā pabbatapādaŋ

olokesi, taŋ pana pabbatapādaŋ parikkhipitvā mahāsaro ahosi. Tassa

ekasmiŋ unnataţţhāne uparithaddhakaddamapiţţhe mudūni haritatiņāni

jāyiŋsu. Sasakā ceva hariņādayo ca sallahukamigā kaddamamatthake vicarantā tāni khādanti. Taŋ divasampi eko migo tāni khādanto vicarati. Sīho

‘taŋ migaŋ gaņhissāmī’ ti pabbatamatthakā uppatitvā sīhavegena

pakkhandi, migo maraņabhayatajjito viravanto palāyi. Sīho vegaŋ sandhāretuŋ asakkonto kalalapiţţhe nipatitvā (p. 2.024) osīditvā uggantuŋ asakkonto cattāro pādā thambhā viya osīditvā sattāhaŋ nirāhāro aţţhāsi.

Atha naŋ eko singālo gocarappasuto taŋ disvā bhayena palāyi. Sīho taŋ pakkositvā ‘bho singāla, mā palāyi, ahaŋ kalale laggo, jīvitaŋ me dehī’ ti āha.

Singālo tassa santikaŋ gantvā ‘ahaŋ taŋ uddhareyyaŋ, uddhaţo pana maŋ

khādeyyāsīti bhāyāmī’ ti āha. ‘Mā bhāyi, nāhaŋ taŋ khādissāmi, mahantaŋ

pana te guņaŋ karissāmi, ekenupāyena maŋ uddharāhī’ ti. Singālo tassa

paţiññaŋ gahetvā catunnaŋ pādānaŋ samantā kalale apanetvā catunnampi

pādānaŋ catasso mātikā khaņitvā udakābhimukhaŋ akāsi, udakaŋ pavisitvā

kalalaŋ muduŋ akāsi. Tasmiŋ khaņe singālo sīhassa udarantaraŋ attano

sīsaŋ pavesetvā ‘vāyāmaŋ karohi, sāmī’ ti uccāsaddaŋ karonto sīsena

udaraŋ pahari. Sīho vegaŋ janetvā kalalā uggantvā pakkhanditvā thale

aţţhāsi. So muhuttaŋ vissamitvā saraŋ oruyha kaddamaŋ dhovitvā nhāyitvā

darathaŋ paţippassambhetvā ekaŋ mahiŋsaŋ vadhitvā dāţhāhi ovijjhitvā

maŋsaŋ ubbattetvā ‘khāda, sammā’ ti singālassa purato ţhapetvā tena

khādite pacchā attanā khādi. Puna singālo ekaŋ maŋsapesiŋ đaŋsitvā

gaņhi. ‘Idaŋ kimatthāya, sammā’ ti ca vutte ‘tumhākaŋ dāsī atthi, tassā

bhāgo bhavissatī’ ti āha. Sīho ‘gaņhāhī’ ti vatvā sayampi sīhiyā atthāya

maŋsaŋ gaņhitvā ‘ehi, samma, amhākaŋ pabbatamuddhani ţhatvā sakhiyā vasanaţţhānaŋ gamissāmā’ ti vatvā tattha gantvā maŋsaŋ khādāpetvā singālañca singāliñca assāsetvā ‘ito paţţhāya idāni ahaŋ tumhe paţijaggissā-mī’ ti attano vasanaţţhānaŋ netvā guhāya dvāre aññissā guhāya vasāpesi. Te tato paţţhāya gocarāya gacchantā sīhiñca singāliñca ţhapetvā singālena saddhiŋ gantvā nānāmige vadhitvā ubhopi tattheva maŋsaŋ khāditvā itarā-sampi dvinnaŋ āharitvā denti.

Evaŋ kāle gacchante sīhī dve putte vijāyi, singālīpi dve putte vijāyi. Te

sabbepi samaggavāsaŋ vasiŋsu. Athekadivasaŋ sīhiyā etadahosi– ‘ayaŋ

sīho singālañca singāliñca singālapotake ca ativiya piyāyati, nūnamassa

singāliyā saddhiŋ santhavo atthi, tasmā evaŋ sinehaŋ karoti, yaŋnūnāhaŋ

imaŋ pīļetvā tajjetvā ito palāpeyyan’ ti (p. 2.025). Sā sīhassa singālaŋ

gahetvā gocarāya gatakāle singāliŋ pīļesi tajjesi ‘kinkāraņā imasmiŋ ţhāne

vasati, na palāyasī’ ti? Puttāpissā singāliputte tatheva tajjayiŋsu. Singālī

tamatthaŋ singālassa kathetvā ‘sīhassa vacanena etāya evaŋ katabhāvampi na jānāma, ciraŋ vasimhā, nāsāpeyyāpi no, amhākaŋ vasanaţţhāna-meva gacchāmā’ ti āha. Singālo tassā vacanaŋ sutvā sīhaŋ upasankamitvā āha– ‘sāmi, ciraŋ amhehi tumhākaŋ santike nivutthaŋ, aticiraŋ vasantā nāma appiyā honti, amhākaŋ gocarāya pakkantakāle sīhī singāliŋ viheţheti “imasmiŋ ţhāne kasmā vasatha, palāyathā” ti tajjeti, sīhapotakāpi singālapo-take tajjenti. Yo nāma yassa attano santike vāsaŋ na roceti, tena so “yāhī” ti nīharitabbova, viheţhanaŋ nāma kimatthiyan’ ti vatvā paţhamaŋ gāthamāha–

13. ‘Yena kāmaŋ paņāmeti, dhammo balavataŋ migī;

unnadantī vijānāhi, jātaŋ saraņato bhayan’ ti.

Tattha yena kāmaŋ paņāmeti, dhammo balavatanti balavā nāma issaro attano sevakaŋ yena disābhāgena icchati, tena disābhāgena so paņāmeti nīharati. Esa dhammo balavataŋ ayaŋ issarānaŋ sabhāvo paveņidha-mmova, tasmā sace amhākaŋ vāsaŋ na rocetha, ujukameva no nīharatha, viheţhanena ko atthoti dīpento evamāha. Migīti sīhaŋ ālapati. So hi migarāja-tāya migā assa atthīti migī. Unnadantītipi tameva ālapati. So hi unnatānaŋ dantānaŋ atthitāya unnatā dantā assa atthīti unnadantī. ‘Unnatadantī’ tipi pāţhoyeva. Vijānāhīti ‘esa issarānaŋ dhammo’ ti evaŋ jānāhi. Jātaŋ saraņato bhayanti amhākaŋ tumhe patiţţhānaţţhena saraņaŋ, tumhākaññeva santikā bhayaŋ jātaŋ, tasmā attano vasanaţţhānameva gamissāmāti dīpeti.

Aparo nayo– tava migī sīhī unnadantīmama puttadāraŋ tajjentī yena kāmaŋ paņāmeti, yena yenākārena icchati, tena paņāmeti pavattati, viheţhetipi palā-petipi, evaŋ tvaŋ vijānāhi, tattha kiŋ sakkā amhehi kātuŋ. Dhammo bala-vataŋ esa balavantānaŋ sabhāvo, idāni mayaŋ gamissāma. Kasmā? Jātaŋ saraņato bhayanti.

Tassa (p. 2.026) vacanaŋ sutvā sīho sīhiŋ āha– ‘bhadde, asukasmiŋ nāma

kāle mama gocaratthāya gantvā sattame divase iminā singālena imāya ca

singāliyā saddhiŋ āgatabhāvaŋ sarasī’ ti. ‘Āma, sarāmī’ ti. ‘Jānāsi pana

mayhaŋ sattāhaŋ anāgamanassa kāraņan’ ti? ‘Na jānāmi, sāmī’ ti. ‘Bhadde,

ahaŋ “ekaŋ migaŋ gaņhissāmī” ti virajjhitvā kalale laggo, tato nikkhamituŋ

asakkonto sattāhaŋ nirāhāro aţţhāsiŋ, svāhaŋ imaŋ singālaŋ nissāya

jīvitaŋ labhiŋ, ayaŋ me jīvitadāyako sahāyo. Mittadhamme ţhātuŋ

samattho hi mitto dubbalo nāma natthi, ito paţţhāya mayhaŋ sahāyassa ca sahāyikāya ca puttakānañca evarūpaŋ avamānaŋ mā akāsī’ ti vatvā sīho dutiyaŋ gāthamāha–

14. ‘Api cepi dubbalo mitto, mittadhammesu tiţţhati;

so ñātako ca bandhu ca, so mitto so ca me sakhā; dāţhini mātimaññittho, singālo mama pāņado’ ti.

Tattha api cepīti eko apisaddo anuggahattho, eko sambhāvanattho. Tatrāyaŋ yojanā– dubbalopi ce mitto mittadhammesu api tiţţhati, sace ţhātuŋ sakkoti, so ñātako ca bandhu ca, so mettacittatāya mitto, so ca me sahāya-ţţhena sakhā. Dāţhini mātimaññitthoti, bhadde, dāţhāsampanne sīhi mā mayhaŋ sahāyaŋ vā sahāyiŋ vā atimaññi, ayañhi singālo mama pāņadoti.

Sā tassa vacanaŋ sutvā singāliŋ khamāpetvā tato paţţhāya saputtāya

tāya saddhiŋ samaggavāsaŋ vasi. Sīhapotakāpi singālapotakehi saddhiŋ

kīļamānā sammodamānā mātāpitūnaŋ atikkantakālepi mittabhāvaŋ abhinditvā sammodamānā vasiŋsu. Tesaŋ kira sattakulaparivaţţe abhijjamānā metti agamāsi.

Satthā imaŋ dhammadesanaŋ āharitvā saccāni pakāsetvā jātakaŋ samo-dhānesi– saccapariyosāne keci sotāpannā, keci sakadāgāmino, keci anāgā-mino, keci arahanto ahesuŋ. ‘Tadā singālo ānando ahosi, sīho pana aha-meva ahosin’ ti.

Guņajātakavaņņanā sattamā.

[158] 8. Suhanujātakavaņņanā

Nayidaŋ (p. 2.027) visamasīlenāti idaŋ satthā jetavane viharanto dve

caņđabhikkhū ārabbha kathesi. Tasmiñhi samaye jetavanepi eko bhikkhu

caņđo ahosi pharuso sāhasiko janapadepi. Athekadivasaŋ jānapado bhikkhu kenacideva karaņīyena jetavanaŋ agamāsi, sāmaņerā ceva daharabhikkhū ca tassa caņđabhāvaŋ jānanti. ‘Tesaŋ dvinnaŋ caņđānaŋ kalahaŋ passi-ssāmā’ ti kutūhalena taŋ bhikkhuŋ jetavanavāsikassa pariveņaŋ pahiņiŋsu.

Te ubhopi caņđā aññamaññaŋ disvāva piyasaŋvāsaŋ saŋsandiŋsu

samiŋsu, hatthapādapiţţhisambāhanādīni akaŋsu. Dhammasabhāyaŋ

bhikkhū kathaŋ samuţţhāpesuŋ– ‘āvuso, caņđā bhikkhū aññesaŋ upari

caņđā pharusā sāhasikā, aññamaññaŋ pana ubhopi samaggā sammodamānā piyasaŋvāsā jātā’ ti. Satthā āgantvā ‘kāya nuttha, bhikkhave, etarahi

kathāya sannisinnā’ ti pucchitvā ‘imāya nāmā’ ti vutte ‘na, bhikkhave, idāneva, pubbepete aññesaŋ caņđā pharusā sāhasikā, aññamaññaŋ pana

samaggā sammodamānā piyasaŋvāsā ca ahesun’ ti vatvā atītaŋ āhari.

Atīte bārāņasiyaŋ brahmadatte rajjaŋ kārente bodhisatto tassa sabbatthasādhako atthadhammānusāsako amacco ahosi. So pana rājā thokaŋ dhanalobhapakatiko, tassa mahāsoņo nāma kūţa-asso atthi. Atha uttarāpathakā

assavāņijā pañca assasatāni ānesuŋ, assānaŋ āgatabhāvaŋ rañño ārocesuŋ. Tato pubbe pana bodhisatto asse agghāpetvā mūlaŋ aparihāpetvā dāpesi. Rājā taŋ parihāyamāno aññaŋ amaccaŋ pakkosāpetvā ‘tāta, asse agghāpehi, agghāpento ca paţhamaŋ mahāsoņaŋ yathā tesaŋ assānaŋ antaraŋ pavisati, tathā vissajjetvā asse đaŋsāpetvā vaņite kārāpetvā dubba-lakāle mūlaŋ hāpetvā asse agghāpeyyāsī’ ti āha. So ‘sādhū’ ti sampaţi-cchitvā tathā akāsi.

Assavāņijā anattamanā hutvā tena katakiriyaŋ bodhisattassa ārocesuŋ. Bodhisatto ‘kiŋ pana tumhākaŋ nagare kūţa-asso natthī’ ti pucchi. ‘Atthi sāmi, suhanu nāma kūţa-asso caņđo pharuso’ ti. ‘Tena (p. 2.028) hi puna āga-cchantā taŋ assaŋ āneyyāthā’ ti. Te ‘sādhū’ ti paţissuņitvā puna āgacchantā taŋ kūţassaŋ gāhāpetvā āgacchiŋsu. Rājā ‘assavāņijā āgatā’ ti sutvā sīha-pañjaraŋ ugghāţetvā asse oloketvā mahāsoņaŋ vissajjāpesi. Assavāņijāpi mahāsoņaŋ āgacchantaŋ disvā suhanuŋ vissajjāpesuŋ. Te aññamaññaŋ patvā sarīrāni lehantā sammodamānā aţţhaŋsu. Rājā bodhisattaŋ pucchi–

‘passasi ime dve kūţassā aññesaŋ caņđā pharusā sāhasikā, aññe asse

đaŋsitvā gelaññaŋ pāpenti, idāni aññamaññaŋ pana sarīraŋ lehantā

sammodamānā aţţhaŋsu, kiŋ nāmetan’ ti? Bodhisatto ‘nayime, mahārāja,

visamasīlā, samasīlā samadhātukā ca ete’ ti vatvā imaŋ gāthādvayamāha–

15. ‘Nayidaŋ visamasīlena, soņena suhanū saha;

suhanūpi tādisoyeva, yo soņassa sagocaro.

16. ‘Pakkhandinā pagabbhena, niccaŋ sandānakhādinā;

sameti pāpaŋ pāpena, sameti asatā asan’ ti.

Tattha nayidaŋ visamasīlena, soņena suhanū sahāti yaŋ idaŋ suhanu kūţasso soņena saddhiŋ pemaŋ karoti, idaŋ na attano visamasīlena, atha kho attano samasīleneva saddhiŋ karoti. Ubhopi hete attano anācāratāya dussīlatāya samasīlā samadhātukā. Suhanūpi tādisoyeva, yo soņassa sago-caroti yādiso soņo, suhanupi tādisoyeva, yo soņassa sagocaro yaŋgocaro soņo, sopi taŋgocaroyeva. Yatheva hi soņo assagocaro asse đaŋsentova carati, tathā suhanupi. Iminā nesaŋ samānagocarataŋ dasseti.

Te pana ācāragocare ekato katvā dassetuŋ ‘pakkhandinā’ ti-ādi vuttaŋ.

Tattha pakkhandināti assānaŋ upari pakkhandanasīlena pakkhandanagocarena. Pagabbhenāti kāyapāgabbhiyādisamannāgatena dussīlena. Niccaŋ

sandānakhādināti sadā attano bandhanayottaŋ khādanasīlena khādanagocarena ca. Sameti pāpaŋ pāpenāti etesu aññatarena pāpena saddhiŋ aññatarassa (p. 2.029) pāpaŋ dussīlyaŋ sameti. Asatā asanti etesu aññatarena

asatā anācāragocarasampannena saha itarassa asaŋ asādhukammaŋ

sameti, gūthādīni viya gūthādīhi ekato saŋsandati sadisaŋ nibbisesameva hotīti.

Evaŋ vatvā ca pana bodhisatto ‘mahārāja, raññā nāma atiluddhena na bhavitabbaŋ, parassa santakaŋ nāma nāsetuŋ na vaţţatī’ ti rājānaŋ ova-ditvā asse agghāpetvā bhūtameva mūlaŋ dāpesi. Assavāņijā yathāsabhāva-meva mūlaŋ labhitvā haţţhatuţţhā agamaŋsu. Rājāpi bodhisattassa ovāde ţhatvā yathākammaŋ gato.

Satthā imaŋ dhammadesanaŋ āharitvā jātakaŋ samodhānesi– ‘tadā dve assā ime dve duţţhabhikkhū ahesuŋ, rājā ānando, paņđitāmacco pana aha-meva ahosin’ ti.

Suhanujātakavaņņanā aţţhamā.

[159] 9. Morajātakavaņņanā

Udetayaŋ cakkhumā ekarājāti idaŋ satthā jetavane viharanto ekaŋ ukkaņţhitabhikkhuŋ ārabbha kathesi. So hi bhikkhu bhikkhūhi satthu santikaŋ

nīto ‘saccaŋ kira, tvaŋ bhikkhu, ukkaņţhito’ ti vutte ‘saccaŋ, bhante’ ti vatvā

‘kiŋ disvā’ ti vutte ‘ekaŋ alankatapaţiyattasarīraŋ mātugāmaŋ oloketvā’ ti

āha. Atha naŋ satthā ‘bhikkhu mātugāmo nāma kasmā tumhādisānaŋ cittaŋ

nāluļessati, porāņakapaņđitānampi hi mātugāmassa saddaŋ sutvā satta

vassasatāni asamudāciņņakilesā okāsaŋ labhitvā khaņeneva samudācariŋsu. Visuddhāpi sattā sankilissanti, uttamayasasamanginopi āyasakyaŋ pāpuņanti, pageva aparisuddhā’ ti vatvā atītaŋ āhari.

Atīte bārāņasiyaŋ brahmadatte rajjaŋ kārente bodhisatto morayoniyaŋ

paţisandhiŋ gahetvā aņđakālepi kaņikāramakuļavaņņa-aņđakoso hutvā

aņđaŋ bhinditvā nikkhanto suvaņņavaņņo ahosi dassanīyo pāsādiko

pakkhānaŋ antare surattarājivirājito, so attano (p. 2.030) jīvitaŋ rakkhanto

tisso pabbatarājiyo atikkamma catutthāya pabbatarājiyā ekasmiŋ daņđakahi-raññapabbatatale vāsaŋ kappesi. So pabhātāya rattiyā pabbatamatthake nisinno sūriyaŋ uggacchantaŋ oloketvā attano gocarabhūmiyaŋ rakkhāvara-ņatthāya brahmamantaŋ bandhanto ‘udetayan’ ti-ādimāha.

17. ‘Udetayaŋ cakkhumā ekarājā,

harissavaņņo pathavippabhāso;

sakalacakkavāļavāsīnaŋ andhakāraŋ vidhamitvā cakkhupaţilābhakaraņena

yaŋ tena tesaŋ dinnaŋ cakkhu, tena cakkhunā cakkhumā. EkarājāTi sakalacakkavāļe ālokakarānaŋ antare seţţhavisiţţhaţţhena ekarājā. Harissavaņņoti harisamānavaņņo, suvaņņavaņņoti attho. Pathavippabhāsoti pathaviyā

pabhāso. Taŋ taŋ namassāmīti tasmā taŋ evarūpaŋ bhavantaŋ namassāmi vandāmi. Tayājja guttā viharemu divasanti tayā ajja rakkhitā gopitā

hutvā imaŋ divasaŋ catu-iriyāpathavihārena sukhaŋ vihareyyāma.

Evaŋ bodhisatto imāya gāthāya sūriyaŋ namassitvā dutiyagāthāya atīte parinibbute buddhe ceva buddhaguņe ca namassati.

‘Ye brāhmaņā vedagū sabbadhamme, te me namo te ca maŋ pāla-yantu;

namatthu buddhānaŋ namatthu bodhiyā, namo vimuttānaŋ namo vimu-ttiyā;

imaŋ so parittaŋ katvā, moro carati esanā’ ti.

Tattha ye brāhmaņāti ye bāhitapāpā visuddhibrāhmaņā. Vedagūti vedānaŋ

pāraŋ gatātipi vedagū, vedehi pāraŋ gatātipi vedagū. Idha pana sabbe sankhatāsankhatadhamme vidite pākaţe katvā gatāti vedagū. Tenevāha (p. 2.031)

‘sabbadhamme’ ti. Sabbe khandhāyatanadhātudhamme salakkhaņasāmaññalakkhaņavasena attano ñāņassa vidite pākaţe katvā gatā, tiņņaŋ

mārānaŋ matthakaŋ madditvā dasasahassilokadhātuŋ unnādetvā bodhitale

sammāsambodhiŋ patvā saŋsāraŋ vā atikkantāti attho. Te me namoti te

mama imaŋ namakkāraŋ paţicchantu. Te ca maŋ pālayantūti evaŋ mayā

namassitā ca te bhagavanto maŋ pālentu rakkhantu gopentu. Namatthu

buddhānaŋ namatthu bodhiyā, namo vimuttānaŋ namo vimuttiyāti ayaŋ

mama namakkāro atītānaŋ parinibbutānaŋ buddhānaŋ atthu, tesaññeva

catūsu ca maggesu catūsu phalesu ñāņasankhātāya bodhiyā atthu, tathā

tesaññeva arahattaphalavimuttiyā vimuttānaŋ atthu, yā ca nesaŋ tadangavi-mutti vikkhambhanavimutti samucchedavimutti paţippassaddhivimutti nissa-raņavimuttīti pañcavidhā vimutti, tassā nesaŋ vimuttiyāpi ayaŋ mayhaŋ namakkāro atthūti. ‘Imaŋ so parittaŋ katvā, moro carati esanā’ ti idaŋ pana padadvayaŋ satthā abhisambuddho hutvā āha. Tassattho– bhikkhave, so moro imaŋ parittaŋ imaŋ rakkhaŋ katvā attano gocarabhūmiyaŋ puppha-phalādīnaŋ atthāya nānappakārāya esanāya carati.

Evaŋ divasaŋ caritvā sāyaŋ pabbatamatthake nisīditvā atthangataŋ

sūriyaŋ olokento buddhaguņe āvajjetvā nivāsaţţhāne rakkhāvaraņatthāya

puna brahmamantaŋ bandhanto ‘apetayan’ ti-ādimāha.

18. ‘Apetayaŋ cakkhumā ekarājā, harissavaņņo pathavippabhāso;

taŋ taŋ namassāmi harissavaņņaŋ pathavippabhāsaŋ, tayājja guttā viharemu rattiŋ.

‘Ye brāhmaņā vedagū sabbadhamme, te me namo te ca maŋ pāla-yantu;

namatthu buddhānaŋ namatthu bodhiyā, namo vimuttānaŋ namo vimu-ttiyā;

imaŋ so parittaŋ katvā, moro vāsamakappayī’ ti.

Tattha apetīti apayāti atthaŋ gacchati. Imaŋ so parittaŋ katvā, moro vāsamakappayīti idampi abhisambuddho hutvā āha. Tassattho– bhikkhave (p. 2.032),

so moro imaŋ parittaŋ imaŋ rakkhaŋ katvā attano nivāsaţţhāne vāsaŋ

kappayittha, tassa rattiŋ vā divā vā imassa parittassānubhāvena neva

bhayaŋ, na lomahaŋso ahosi.

Atheko bārāņasiyā avidūre nesādagāmavāsī nesādo himavantapadese

vicaranto tasmiŋ daņđakahiraññapabbatamatthake nisinnaŋ bodhisattaŋ

disvā āgantvā puttassa ārocesi. Athekadivasaŋ khemā nāma bārāņasirañño devī supinena suvaņņavaņņaŋ moraŋ dhammaŋ desentaŋ disvā pabuddha-kāle rañño ārocesi– ‘ahaŋ, deva, suvaņņavaņņassa morassa dhammaŋ sotu-kāmā’ ti. Rājā amacce pucchi. Amaccā ‘brāhmaņā jānissantī’ ti āhaŋsu. Brāhmaņā taŋ sutvā ‘suvaņņavaņņā morā nāma hontī’ ti vatvā ‘kattha hontī’-ti vutte ‘nesādā jānissantī’ ti āhaŋsu. Rājā nesāde sannipātetvā pucchi. Atha so nesādaputto ‘āma, mahārāja, daņđakahiraññapabbato nāma atthi, tattha suvaņņavaņņo moro vasatī’ ti āha. ‘Tena hi taŋ moraŋ amāretvā bandhi-tvāva ānehī’ ti. Nesādo gantvā tassa gocarabhūmiyaŋ pāse ođđesi. Morena akkantaţţhānepi pāso na sañcarati. Nesādo gaņhituŋ asakkonto satta vassāni vicaritvā tattheva kālamakāsi. Khemāpi devī patthitaŋ alabhamānā kālamakāsi.

Rājā ‘moraŋ me nissāya devī kālakatā’ ti kujjhitvā ‘himavantapadese

daņđakahiraññapabbato nāma atthi, tattha suvaņņavaņņo moro vasati, ye

tassa maŋsaŋ khādanti, te ajarā amarā hontī’ ti akkharaŋ suvaņņapaţţe

likhāpetvā suvaņņapaţţaŋ mañjūsāya nikkhipāpesi. Tasmiŋ kālakate añño rājā rajjaŋ patvā suvaņņapaţţaŋ vācetvā ‘ajaro amaro bhavissāmī’ ti aññaŋ nesādaŋ pesesi. Sopi gantvā bodhisattaŋ gahetuŋ asakkonto tattheva kāla-makāsi. Eteneva niyāmena cha rājaparivaţţā gatā. Atha sattamo rājā rajjaŋ patvā ekaŋ nesādaŋ pahiņi. So gantvā bodhisattena akkantaţţhānepi pāsassa asañcaraņabhāvaŋ, attano parittaŋ katvā gocarabhūmigamanabhā-vañcassa ñatvā paccantaŋ otaritvā ekaŋ moriŋ gahetvā yathā hatthatāļasa-ddena naccati, accharāsaddena ca vassati, evaŋ sikkhāpetvā taŋ ādāya gantvā morena paritte (p. 2.033) akate pātoyeva pāsayaţţhiyo ropetvā pāse ođđetvā moriŋ vassāpesi. Moro visabhāgaŋ mātugāmasaddaŋ sutvā kilesā-turo hutvā parittaŋ kātuŋ asakkuņitvā gantvā pāse bajjhi. Atha naŋ nesādo gahetvā gantvā bārāņasirañño adāsi.

Rājā tassa rūpasampattiŋ disvā tuţţhamānaso āsanaŋ dāpesi. Bodhisatto paññattāsane nisīditvā ‘mahārāja, kasmā maŋ gaņhāpesī’ ti pucchi. ‘Ye kira tava maŋsaŋ khādanti, te ajarā amarā honti, svāhaŋ tava maŋsaŋ khāditvā ajaro amaro hotukāmo taŋ gaņhāpesin’ ti. ‘Mahārāja, mama tāva maŋsaŋ khādantā ajarā amarā hontu, ahaŋ pana marissāmī’ ti? ‘Āma, marissasī’ ti. ‘Mayi marante pana mama maŋsameva khāditvā kinti katvā na marissantī’ ti? ‘Tvaŋ suvaņņavaņņo, tasmā kira tava maŋsaŋ khādakā ajarā amarā bhavissantī’ ti. ‘Mahārāja, ahaŋ pana na akāraņā suvaņņavaņņo jāto, pubbe panāhaŋ imasmiŋyeva nagare cakkavattī rājā hutvā sayampi pañca sīlāni rakkhiŋ, sakalacakkavāļavāsinopi rakkhāpesiŋ, svāhaŋ kālaŋ karitvā tāvatiŋsabhavane nibbatto, tattha yāvatāyukaŋ ţhatvā tato cuto aññassa akusalassa nissandena morayoniyaŋ nibbattitvāpi porāņasīlānubhā-vena suvaņņavaņņo jāto’ ti. ‘“Tvaŋ cakkavattī rājā hutvā sīlaŋ rakkhitvā sīla-phalena suvaņņavaņņo jāto” ti kathamidaŋ amhehi saddhātabbaŋ. Atthi no koci sakkhī’ ti? ‘Atthi, mahārājā’ ti. ‘Ko nāmā’ ti? ‘Mahārāja, ahaŋ cakkavatti-kāle ratanamaye rathe nisīditvā ākāse vicariŋ, so me ratho mangalapokkha-raņiyā antobhūmiyaŋ nidahāpito, taŋ mangalapokkharaņito ukkhipāpehi, so me sakkhi bhavissatī’ ti.

Rājā ‘sādhū’ ti paţissuņitvā pokkharaņito udakaŋ harāpetvā rathaŋ nīharā-petvā bodhisattassa saddahi. Bodhisatto ‘mahārāja, ţhapetvā amatamahāni-bbānaŋ avasesā sabbe sankhatadhammā hutvā abhāvino aniccā khayavaya-dhammāyevā’ ti rañño dhammaŋ desetvā rājānaŋ pañcasu sīlesu patiţţhā-pesi. Rājā pasanno bodhisattaŋ rajjena pūjetvā mahantaŋ sakkāraŋ akāsi. So rajjaŋ tasseva paţiniyyādetvā katipāhaŋ vasitvā ‘appamatto hohi, mahā-rājā’ ti ovaditvā ākāse (p. 2.034) uppatitvā daņđakahiraññapabbatameva aga-māsi. Rājāpi bodhisattassa ovāde ţhatvā dānādīni puññāni katvā yathā-kammaŋ gato.

Satthā imaŋ dhammadesanaŋ āharitvā saccāni pakāsetvā jātakaŋ samo-dhānesi, saccapariyosāne ukkaņţhitabhikkhu arahatte patiţţhahi. ‘Tadā rājā ānando ahosi, suvaņņamoro pana ahameva ahosin’ ti.

Morajātakavaņņanā navamā.

[160] 10. Vinīlajātakavaņņanā

Evameva nūna rājānanti idaŋ satthā veļuvane viharanto devadattassa sugatālayaŋ ārabbha kathesi. Devadatte hi gayāsīsagatānaŋ dvinnaŋ agga-sāvakānaŋ sugatālayaŋ dassetvā nipanne ubhopi therā dhammaŋ desetvā attano nissitake ādāya veļuvanaŋ agamiŋsu. Te satthārā ‘sāriputta, deva-datto tumhe disvā kiŋ akāsī’ ti puţţhā ‘bhante, sugatālayaŋ dassetvā mahā-vināsaŋ pāpuņī’ ti ārocesuŋ. Satthā ‘na kho, sāriputta, devadatto idāneva mama anukiriyaŋ karonto vināsaŋ patto, pubbepi pāpuņiyevā’ ti vatvā therehi yācito atītaŋ āhari.

Atīte videharaţţhe mithilāyaŋ videharāje rajjaŋ kārente bodhisatto tassa aggamahesiyā kucchimhi nibbatti. So vayappatto takkasilāyaŋ sabbasi-ppāni uggaņhitvā pitu accayena rajje patiţţhāsi. Tadā ekassa suvaņņahaŋsa-rājassa gocarabhūmiyaŋ kākiyā saddhiŋ saŋvāso ahosi. Sā puttaŋ vijāyi. So neva mātupatirūpako ahosi, na pitu. Athassa vinīlakadhātukattā ‘vinīlako’-tveva nāmaŋ akaŋsu. Haŋsarājā abhiņhaŋ gantvā puttaŋ passati. Apare panassa dve haŋsapotakā puttā ahesuŋ. Te pitaraŋ abhiņhaŋ manussa-pathaŋ gacchantaŋ disvā pucchiŋsu– ‘tāta, tumhe kasmā abhiņhaŋ manu-ssapathaŋ gacchathā’ ti? ‘Tātā, ekāya me kākiyā saddhiŋ saŋvāsama-nvāya eko putto jāto, “vinīlako” tissa nāmaŋ, tamahaŋ daţţhuŋ gacchāmī’ ti.

‘Kahaŋ panete (p. 2.035) vasantī’ ti? ‘Videharaţţhe mithilāya avidūre asukasmiŋ nāma ţhāne ekasmiŋ tālagge vasantī’ ti. ‘Tāta, manussapatho nāma

sāsanko sappaţibhayo, tumhe mā gacchatha, mayaŋ gantvā taŋ ānessāmā’ti dve haŋsapotakā pitarā ācikkhitasaññāya tattha gantvā taŋ vinīlakaŋ

ekasmiŋ daņđake nisīdāpetvā mukhatuņđakena daņđakoţiyaŋ đaŋsitvā

mithilānagaramatthakena pāyiŋsu. Tasmiŋ khaņe videharājā sabbasetacatu-sindhavayuttarathavare nisīditvā nagaraŋ padakkhiņaŋ karoti. Vinīlako taŋ disvā cintesi– ‘mayhaŋ videharaññā kiŋ nānākāraņaŋ, esa catusindhavayu-ttarathe nisīditvā nagaraŋ anusañcarati, ahaŋ pana haŋsayuttarathe nisī-ditvā gacchāmī’ ti. So ākāsena gacchanto paţhamaŋ gāthamāha–

19. ‘Evameva nūna rājānaŋ, vedehaŋ mithilaggahaŋ;

assā vahanti ājaññā, yathā haŋsā vinīlakan’ ti.

Tattha evamevāti evaŋ eva, nūnāti parivitakke nipāto. Ekaŋsepi vaţţati-yeva. Vedehanti videharaţţhasāmikaŋ. Mithilaggahanti mithilagehaŋ, mithi-lāyaŋ gharaŋ pariggahetvā vasamānanti attho. ĀjaññāTi kāraņākāraņājāna-nakā. Yathā haŋsā vinīlakanti yathā ime haŋsā maŋ vinīlakaŋ vahanti, eva-meva vahantīti.

Haŋsapotakā tassa vacanaŋ sutvā kujjhitvā ‘idheva naŋ pātetvā gamissāmā’ ti cittaŋ uppādetvāpi ‘evaŋ kate pitā no kiŋ vakkhatī’ ti garahabhayena

pitu santikaŋ netvā tena katakiriyaŋ pitu ācikkhiŋsu. Atha naŋ pitā kujjhitvā

‘kiŋ tvaŋ mama puttehi adhikatarosi, yo mama putte abhibhavitvā rathe

yuttasindhave viya karosi, attano pamāņaŋ na jānāsi. Imaŋ ţhānaŋ tava

agocaro, attano mātu vasanaţţhānameva gacchāhī’ ti tajjetvā dutiyaŋ gātha-māha–

20. ‘Vinīla duggaŋ bhajasi, abhūmiŋ tāta sevasi;

gāmantakāni sevassu, etaŋ mātālayaŋ tavā’ ti.

Tattha vinīlāti taŋ nāmenālapati. Duggaŋ bhajasīti imesaŋ vasena giriduggaŋ bhajasi. Abhūmiŋ, tāta, sevasīti, tāta, girivisamaŋ nāma tava

abhūmi (p. 2.036), taŋ sevasi upagacchasi. Etaŋ mātālayaŋ tavāti etaŋ

gāmantaŋ ukkāraţţhānaŋ āmakasusānaţţhānañca tava mātu ālayaŋ gehaŋ vasanaţţhānaŋ, tattha gacchāhīti. Evaŋ taŋ tajjetvā ‘gacchatha, naŋ mithi-lanagarassa ukkārabhūmiyaññeva otāretvā ethā’ ti putte āņāpesi, te tathā akaŋsu.

Satthā imaŋ dhammadesanaŋ āharitvā jātakaŋ samodhānesi– ‘tadā vinī-lako devadatto ahosi, dve haŋsapotakā dve aggasāvakā ahesuŋ, pitā ānando ahosi, videharājā pana ahameva ahosin’ ti.

Vinīlajātakavaņņanā dasamā.

Daļhavaggo paţhamo.

Tassuddānaŋ–

Rājovādañca singālaŋ, sūkaraŋ uragaŋ bhaggaŋ; alīnacittaguņañca, suhanu moravinīlaŋ.

2. Santhavavaggo

[161] 1. Indasamānagottajātakavaņņanā

Na santhavaŋ kāpurisena kayirāti idaŋ satthā jetavane viharanto ekaŋ dubbacajātikaŋ ārabbha kathesi. Tassa vatthu navakanipāte gijjhajātake (jā. 1.9.1 ādayo) āvibhavissati. Satthā pana taŋ bhikkhuŋ ‘pubbepi tvaŋ, bhikkhu, dubbacatāya paņđitānaŋ vacanaŋ akatvā mattahatthipādehi sañcu-ņņito’ ti vatvā atītaŋ āhari.

Atīte bārāņasiyaŋ brahmadatte rajjaŋ kārente bodhisatto brāhmaņakule nibbattitvā vuđđhippatto gharāvāsaŋ pahāyaisipabbajjaŋ pabbajitvā pañcannaŋ isisatānaŋ gaņasatthā hutvā himavantapadese vāsaŋ kappesi.

Tadā tesu tāpasesu indasamānagotto nāmeko tāpaso (p. 2.037) ahosi

dubbaco anovādako. So ekaŋ hatthipotakaŋ posesi. Bodhisatto sutvā taŋ

pakkositvā ‘saccaŋ kira tvaŋ hatthipotakaŋ posesī’ ti pucchi. ‘Saccaŋ, ācariya, matamātikaŋ ekaŋ hatthipotakaŋ posemī’ ti. ‘Hatthino nāma vuđđhippattā posakeyeva mārenti, mā taŋ posehī’ ti. ‘Tena vinā vattituŋ na

sakkomi ācariyā’ ti. ‘Tena hi paññāyissasī’ ti. So tena posiyamāno aparabhāge mahāsarīro ahosi.

Athekasmiŋ kāle te isayo vanamūlaphalāphalatthāya dūraŋ gantvā 21. ‘Na santhavaŋ kāpurisena kayirā, ariyo anariyena pajānamatthaŋ;

cirānuvutthopi karoti pāpaŋ, gajo yathā indasamānagottaŋ.

22. ‘Yaŋ tveva jaññā sadiso mamanti, sīlena paññāya sutena cāpi;

teneva mettiŋ kayirātha saddhiŋ, sukho have sappurisena sangamo’ ti.

Tattha na santhavaŋ kāpurisena kayirāti kucchitena kodhapurisena saddhiŋ taņhāsanthavaŋ vā mittasanthavaŋ vā na kayirātha. Ariyo anari-yena pajānamatthanti (p. 2.038) ariyoti cattāro ariyā ācāra-ariyo linga-ariyo dassana-ariyo paţivedha-ariyoti. Tesu ācāra-ariyo idha adhippeto. So pajāna-matthaŋ atthaŋ pajānanto atthānatthakusalo ācāre ţhito ariyapuggalo anari-yena nillajjena dussīlena saddhiŋ santhavaŋ na kareyyāti attho. Kiŋ kāraņā? Cirānuvutthopi karoti pāpanti, yasmā anariyo ciraŋ ekato anuvutthopi taŋ ekato nivāsaŋ agaņetvā karoti pāpaŋ lāmakakammaŋ karotiyeva. Yathā kiŋ? Gajo yathā indasamānagottanti, yathā so gajo indasamānagottaŋ mārento pāpaŋ akāsīti attho. Yaŋ tveva jaññā sadiso mamanti-ādīsu yaŋ tveva puggalaŋ ‘ayaŋ mama sīlādīhi sadiso’ ti jāneyya, teneva saddhiŋ mettiŋ kayirātha, sappurisena saddhiŋ samāgamo sukhāvahoti.

Evaŋ bodhisatto ‘anovādakena nāma na bhavitabbaŋ, susikkhitena

bhavituŋ vaţţatī’ ti isigaņaŋ ovaditvā indasamānagottassa sarīrakiccaŋ

kāretvā brahmavihāre bhāvetvā brahmalokūpago ahosi.

Satthā imaŋ dhammadesanaŋ āharitvā jātakaŋ samodhānesi– ‘tadā inda-samānagotto ayaŋ dubbaco ahosi, gaņasatthā pana ahameva ahosin’ ti.

Indasamānagottajātakavaņņanā paţhamā.

[162] 2. Santhavajātakavaņņanā

Na santhavasmā paramatthi pāpiyoti idaŋ satthā jetavane viharanto aggiju-hanaŋ ārabbha kathesi. Vatthu heţţhā nanguţţhajātake (jā. 1.1.144 ādayo) kathitasadisameva. Bhikkhū te aggiŋ juhante disvā ‘bhante, jaţilā nānappa-kāraŋ micchātapaŋ karonti, atthi nu kho ettha vuđđhī’ ti bhagavantaŋ pucchiŋsu. ‘Na, bhikkhave, etthakāci vuđđhi nāma atthi, porāņakapaņđitāpi aggijuhane vuđđhi atthīti saññāya ciraŋ aggiŋ juhitvā tasmiŋ kamme avu-đđhimeva disvā (p. 2.039) aggiŋ udakena nibbāpetvā sākhādīhi pothetvā puna nivattitvāpi na olokesun’ ti vatvā atītaŋ āhari.

Atīte bārāņasiyaŋ brahmadatte rajjaŋ kārente bodhisatto brāhmaņakule

nibbatti. Mātāpitaro tassa jātaggiŋ gahetvā taŋ soļasavassuddese ţhitaŋ

āhaŋsu– ‘kiŋ, tāta, jātaggiŋ gahetvā araññe aggiŋ paricarissasi, udāhu

tayo vede uggaņhitvā kuţumbaŋ saņţhapetvā gharāvāsaŋ vasissasī’ ti. So

‘na me gharāvāsena attho, araññe aggiŋ paricaritvā brahmalokaparāyaņo

bhavissāmī’ ti jātaggiŋ gahetvā mātāpitaro vanditvā araññaŋ pavisitvā

paņņasālāya vāsaŋ kappetvā aggiŋ paricari. So ekadivasaŋ nimantitaţţhānaŋ gantvā sappinā pāyāsaŋ labhitvā ‘imaŋ pāyāsaŋ mahābrahmuno

yajissāmī’ ti taŋ pāyāsaŋ āharitvā aggiŋ jāletvā ‘aggiŋ tāva bhavantaŋ

sappiyuttaŋ pāyāsaŋ pāyemī’ ti pāyāsaŋ aggimhi pakkhipi. Bahusinehe

pāyāse aggimhi pakkhittamatteyeva aggi jalitvā paccuggatāhi accīhi paņņa-sālaŋ jhāpesi. Brāhmaņo bhītatasito palāyitvā bahi ţhatvā ‘kāpurisehi nāma santhavo na kātabbo, idāni me iminā agginā kicchena katā paņņasālā jhāpitā’-ti vatvā paţhamaŋ gāthamāha–

23. ‘Na santhavasmā paramatthi pāpiyo, yo santhavo kāpurisena hoti;

santappito sappinā pāyasena, kicchākataŋ paņņakuţiŋ adayhī’ ti.

Tattha na santhavasmāti taņhāsanthavāpi ca mittasanthavāpi cāti duvi-dhāpi etasmā santhavā paraŋ uttari aññaŋ pāpataraŋ natthi, lāmakataraŋ nāma natthīti attho. Yo santhavo kāpurisenāti yo pāpakena kāpurisena saddhiŋ duvidhopi santhavo, tato pāpataraŋ aññaŋ natthi. Kasmā? Santa-ppito …pe…adayhīti, yasmā sappinā ca pāyāsena ca santappitopi ayaŋ aggi mayā kicchena kataŋ paņņasālaŋ jhāpesīti attho.

So evaŋ vatvā ‘na me tayā mittadubbhinā attho’ ti taŋ aggiŋ udakena nibbāpetvā sākhāhi pothetvā antohimavantaŋ pavisitvā ekaŋ sāmamigiŋ sīhassa ca byagghassa ca dīpino ca mukhaŋ lehantiŋ disvā (p. 2.040) ‘sappu-risehi saddhiŋ santhavā paraŋ seyyo nāma natthī’ ti cintetvā dutiyaŋ gātha-māha–

24. ‘Na santhavasmā paramatthi seyyo, yo santhavo sappurisena hoti;

sīhassa byagghassa ca dīpino ca, sāmā mukhaŋ lehati santhavenā’ ti.

Tattha sāmā mukhaŋ lehati santhavenāti sāmā nāma migī imesaŋ tiņņaŋ janānaŋ santhavena sinehena mukhaŋ lehatīti.

Evaŋ vatvā bodhisatto antohimavantaŋ pavisitvā isipabbajjaŋ pabbajitvā abhiññā ca samāpattiyo ca nibbattetvā jīvitapariyosāne brahmalokūpago ahosi.

Satthā imaŋ dhammadesanaŋ āharitvā jātakaŋ samodhānesi– ‘tena samayena tāpaso ahameva ahosin’ ti.

Santhavajātakavaņņanā dutiyā.

[163] 3. Susīmajātakavaņņanā

Kāļā migā setadantā tavīmeTi idaŋ satthā jetavane viharanto chandakadānaŋ ārabbha kathesi. Sāvatthiyañhi kadāci ekameva kulaŋ buddhappamukhassa bhikkhusanghassa dānaŋ deti, kadāci aññatitthiyānaŋ deti, kadāci

gaņabandhanena bahū ekato hutvā denti, kadāci vīthisabhāgena, kadāci

sakalanagaravāsino chandakaŋ saŋharitvā dānaŋ denti. Imasmiŋ pana

kāle sakalanagaravāsino chandakaŋ saŋharitvā sabbaparikkhāradānaŋ

sajjetvā dve koţţhāsā hutvā ekacce ‘imaŋ sabbaparikkhāradānaŋ aññatitthiyānaŋ dassāmā’ ti āhaŋsu, ekacce ‘buddhappamukhassa bhikkhusanghassā’ ti. Evaŋ punappunaŋ kathāya vattamānāya aññatitthiyasāvakehi aññatitthiyānaññeva, buddhasāvakehi ‘“buddhappamukhassa bhikkhusanghassevā” ti vutte sambahulaŋ karisāmā’ ti sambahulāya kathāya ‘buddhappamukhassa bhikkhusanghassa dassāmā’ ti vadantāyeva bahukā jātā, tesaññeva

kathā patiţţhāsi (p. 2.041). Aññatitthiyasāvakā buddhānaŋ dātabbadānassa

antarāyaŋ kātuŋ nāsakkhiŋsu. Nāgarā buddhappamukhaŋ bhikkhusanghaŋ nimantetvā sattāhaŋ mahādānaŋ pavattetvā sattame divase

sabbaparikkhāre adaŋsu. Satthā anumodanaŋ katvā mahājanaŋ maggapha-lehi pabodhetvā jetavanavihārameva gantvā bhikkhusanghena vatte dassite gandhakuţippamukhe ţhatvā sugatovādaŋ datvā gandhakuţiŋ pāvisi.

Sāyanhasamaye bhikkhū dhammasabhāyaŋ sannipatitvā kathaŋ samuţţhāpesuŋ– ‘āvuso, aññatitthiyasāvakā buddhānaŋ dātabbadānassa antarāyakaraņatthāya vāyamantāpi antarāyaŋ kātuŋ nāsakkhiŋsu, taŋ sabbaparikkhāradānaŋ buddhānaŋyeva pādamūlaŋ āgataŋ, aho buddhabalaŋ nāma

mahantan’ ti. Satthā āgantvā ‘kāya nuttha, bhikkhave, etarahi kathāya sannisinnā’ ti pucchitvā ‘imāya nāmā’ ti vutte ‘na, bhikkhave, ete aññatitthiyasāvakā idāneva mayhaŋ dātabbadānassa antarāyakaraņatthāya vāyamanti,

pubbepi vāyamiŋsu, so pana parikkhāro sabbakālepi mameva pādamūlaŋ āgacchatī’ ti vatvā atītaŋ āhari.

Atīte bārāņasiyaŋ susīmo nāma rājā ahosi. Tadā bodhisatto tassa purohi-tassa brāhmaņiyā kucchimhi paţisandhiŋ gaņhi, tassa soļasavassikakāle pitā kālamakāsi. So pana dharamānakāle rañño hatthimangalakārako ahosi. Hatthīnaŋ mangalakaraņaţţhāne ābhata-upakaraņabhaņđañca hatthālankā-rañca sabbaŋ soyeva alattha. Evamassa ekekasmiŋ mangale koţimattaŋ dhanaŋ uppajjati. Atha tasmiŋ kāle hatthimangalachaņo sampāpuņi. Sesā brāhmaņā rājānaŋ upasankamitvā ‘mahārāja, hatthimangalachaņo sampatto, mangalaŋ kātuŋ vaţţati. Purohitabrāhmaņassa pana putto atidaharo, neva tayo vede jānāti, na hatthisuttaŋ, mayaŋ hatthimangalaŋ karissāmā’ ti āhaŋsu. Rājā ‘sādhū’ ti sampaţicchi. Brāhmaņā purohitaputtassa hatthima-ngalaŋ kātuŋ adatvā ‘hatthimangalaŋ katvā mayaŋ dhanaŋ gaņhissā-mā’ ti haţţhatuţţhā vicaranti. Atha ‘catutthe divase hatthimangalaŋ bhavissa-tī’ ti bodhisattassa mātā taŋ pavattiŋ sutvā ‘hatthimangalakaraņaŋ nāma yāva sattamā kulaparivaţţā amhākaŋ vaŋso, vaŋso ca no osakkissati, dhanā ca parihāyissāmā’ ti anusocamānā parodi.

Bodhisatto (p. 2.042) ‘kasmā, amma, rodasī’ ti vatvā taŋ kāraņaŋ sutvā

‘nanu, amma, ahaŋ mangalaŋ karissāmī’ ti āha. ‘Tāta, tvaŋ neva tayo vede

jānāsi, na hatthisuttaŋ, kathaŋ mangalaŋ karissasī’ ti. ‘Amma, kadā pana

hatthimangalaŋ karissatī’ ti? ‘Ito catutthe divase, tātā’ ti. ‘Amma, tayo pana

vede paguņe katvā hatthisuttaŋ jānanaka-ācariyo kahaŋ vasatī’ ti? ‘Tāta,

evarūpo disāpāmokkho ācariyo ito vīsayojanasatamatthake gandhāraraţţhe

takkasilāyaŋ vasatī’ ti. ‘Amma, amhākaŋ vaŋsaŋ na nāsessāmi, ahaŋ sve ekadivaseneva takkasilaŋ gantvā ekaratteneva tayo vede ca hatthisuttañca uggaņhitvā punadivase āgantvā catutthe divase hatthimangalaŋ karissāmi, mā rodī’ ti mātaraŋ samassāsetvā punadivase bodhisatto pātova bhuñjitvā ekakova nikkhamitvā ekadivaseneva takkasilaŋ gantvā ācariyaŋ vanditvā ekamantaŋ nisīdi.

Atha naŋ ācariyo ‘kuto āgatosi, tātā’ ti pucchi. ‘Bārāņasito, ācariyā’ ti.

‘Kenatthenā’ ti? ‘Tumhākaŋ santike tayo vede ca hatthisuttañca uggaņhanatthāyā’ ti. ‘Sādhu, tāta, uggaņhā’ ti. Bodhisatto ‘ācariya, mayhaŋ kammaŋ

accāyikan’ ti sabbaŋ pavattiŋ ārocetvā ‘ahaŋ ekadivaseneva vīsayojanasataŋ āgato, ajjevekarattiŋ mayhameva okāsaŋ karotha, ito tatiyadivase

hatthimangalaŋ bhavissati, ahaŋ ekeneva uddesamaggena sabbaŋ uggaņhissāmī’ ti vatvā ācariyaŋ okāsaŋ kāretvā ācariyassa bhuttakāle sayaŋ

bhuñjitvā ācariyassa pāde dhovitvā sahassatthavikaŋ purato ţhapetvā

vanditvā ekamantaŋ nisinno pariyattiŋ paţţhapetvā aruņe uggacchante tayo vede ca hatthisuttañca niţţhapetvā ‘aññopi atthi, ācariyā’ ti pucchitvā ‘natthi tāta, sabbaŋ niţţhitan’ ti vutte ‘ācariya, imasmiŋ ganthe ettakaŋ padapaccā-bhaţţhaŋ, ettakaŋ sajjhāyasammohaţţhānaŋ, ito paţţhāya tumhe antevāsike evaŋ vāceyyāthā’ ti ācariyassa sippaŋ sodhetvā pātova bhuñjitvā ācariyaŋ vanditvā ekadivaseneva bārāņasiŋ paccāgantvā mātaraŋ vanditvā ‘ugga-hitaŋ te, tāta, sippan’ ti vutte ‘āma, ammā’ ti vatvā mātaraŋ paritosesi.

Punadivase (p. 2.043) hatthimangalachaņo paţiyādiyittha. Satamatte hatthisoņđālankāre ca suvaņņaddhaje hemajālasañchanne katvā ţhapesuŋ, rājangaņaŋ alankariŋsu. Brāhmaņā ‘mayaŋ hatthimangalaŋ karissāma,

mayaŋ karissāmā’ ti maņđitapasādhitā aţţhaŋsu. Susīmopi rājā sabbālankārapaţimaņđito upakaraņabhaņđaŋ gāhāpetvā mangalaţţhānaŋ agamāsi.

Bodhisattopi kumāraparihārena alankato attano parisāya purakkhataparivārito rañño santikaŋ gantvā ‘saccaŋ kira, mahārāja, tumhe amhākaŋ

vaŋsañca attano vaŋsañca nāsetvā “aññehi brāhmaņehi hatthimangalaŋ

kāretvā hatthālankārañca upakaraņāni ca tesaŋ dassāmā” ti avacutthā’ ti

vatvā paţhamaŋ gāthamāha–

25. ‘Kāļā migā setadantā tavīme, parosataŋ hemajālābhichannā;

te te dadāmīti susīma brūsi, anussaraŋ pettipitāmahānan’ ti.

Tattha te te dadāmīti susīma brūsīti te ete tava santake ‘kāļā migā setadantā’ ti evaŋ gate parosataŋ sabbālankārapaţimaņđite hatthī aññesaŋ

brāhmaņānaŋ dadāmīti saccaŋ kira, bho susīma, evaŋ brūsīti attho. Anussaraŋ pettipitāmahānanti amhākañca attano ca vaŋse pitupitāmahānaŋ

āciņņaŋ sarantoyeva. Idaŋ vuttaŋ hoti– mahārāja, yāva sattamakulaparivaţţā tumhākaŋ pettipitāmahānaŋ amhākaŋ pettipitāmahā ca hatthimangalaŋ karonti, so tvaŋ evaŋ anussarantopi amhākañca attano ca vaŋsaŋ nāsetvā saccaŋ kira evaŋ brūsīti.

Susīmo rājā bodhisattassa vacanaŋ sutvā dutiyaŋ gāthamāha–

26. ‘Kāļā migā setadantā mamīme, parosataŋ hemajālābhichannā;

te te dadāmīti vadāmi māņava, anussaraŋ pettipitāmahānan’ ti.

Tattha (p. 2.044) te te dadāmīTi te ete hatthī aññesaŋ brāhmaņānaŋ dadā-mīti saccameva māņava vadāmi, neva hatthī brāhmaņānaŋ dadāmīti attho. Anussaranti pettipitāmahānaŋ kiriyaŋ anussarāmiyeva, no nānussarāmi, amhākaŋ pettipitāmahānaŋ hatthimangalaŋ tumhākaŋ pettipitāmahā karo-ntīti pana anussarantopi evaŋ vadāmiyevāti adhippāyenevamāha.

Atha naŋ bodhisatto etadavoca– ‘mahārāja, amhākañca attano ca

vaŋsaŋ anussarantoyeva kasmā maŋ ţhapetvā aññehi hatthimangalaŋ

kārāpethā’ ti. ‘Tvaŋ kira, tāta, tayo vede hatthisuttañca na jānāsī’ ti mayhaŋ ārocesuŋ, tenāhaŋ aññehi brāhmaņehi kārāpemīti. ‘Tena hi, mahārāja, etta-kesu brāhmaņesu ekabrāhmaņopi tīsu vedesu vā hatthisuttesu vā ekade-sampi yadi mayā saddhiŋ kathetuŋ samatto atthi, uţţhahatu, tayopi vede hatthisuttañca saddhiŋ hatthimangalakaraņena maŋ ţhapetvā añño sakalaja-mbudīpepi jānanto nāma natthī’ ti sīhanādaŋ nadi. Ekabrāhmaņopi tassa paţisattu hutvā uţţhātuŋ nāsakkhi. Bodhisatto attano kulavaŋsaŋ patiţţhā-petvā mangalaŋ katvā bahuŋ dhanaŋ ādāya attano nivesanaŋ agamāsi.

Satthā imaŋ dhammadesanaŋ āharitvā saccāni pakāsetvā jātakaŋ samo-dhānesi, saccapariyosāne keci sotāpannā ahesuŋ, keci sakadāgāmino, keci anāgāmino, keci arahattaŋ pāpuņiŋsu. ‘Tadā mātā mahāmāyā ahosi, pitā suddhodanamahārājā, susīmo rājā ānando, disāpāmokkho ācariyo sāriputto, māņavo pana ahameva ahosin’ ti.

Susīmajātakavaņņanā tatiyā.

[164] 4. Gijjhajātakavaņņanā

Yaŋ (p. 2.045) nu gijjho yojanasatanti idaŋ satthā jetavane viharanto ekaŋ

mātuposakabhikkhuŋ ārabbha kathesi. Vatthu sāmajātake (jā. 2.22.296

ādayo) āvibhavissati. Satthā pana taŋ bhikkhuŋ ‘saccaŋ kira tvaŋ, bhikkhu,

gihī posesī’ ti pucchitvā ‘saccan’ ti vutte ‘kiŋ pana te hontī’ ti pucchitvā ‘mātāAtīte bārāņasiyaŋ brahmadatte rajjaŋ kārente bodhisatto gijjhakūţapabbate gijjhayoniyaŋ nibbattitvā mātāpitaro poseti. Athekasmiŋ kāle mahatī

vātavuţţhi ahosi. Gijjhā vātavuţţhiŋ sahituŋ asakkontā sītabhayena bārāņasiŋ gantvā pākārasamīpe ca parikhāsamīpe ca sītena kampamānā nisīdiŋsu. Tadā bārāņasiseţţhi nagarā nikkhamitvā nhāyituŋ gacchanto te gijjhe

kilamante disvā ekasmiŋ anovassakaţţhāne sannipātetvā aggiŋ kārāpetvā

gosusānaŋ pesetvā gomaŋsaŋ āharāpetvā tesaŋ dāpetvā ārakkhaŋ

ţhapesi. Gijjhā vūpasantāya vātavuţţhiyā kallasarīrā hutvā pabbatameva agamaŋsu. Te tattheva sannipatitvā evaŋ mantayiŋsu– ‘bārāņasiseţţhinā

amhākaŋ upakāro kato, katūpakārassa ca nāma paccupakāraŋ kātuŋ

vaţţati, tasmā ito paţţhāya tumhesu yo yaŋ vatthaŋ vā ābharaņaŋ vā

labhati, tena taŋ bārāņasiseţţhissa gehe ākāsangaņe pātetabban’ ti.

Tato paţţhāya gijjhā manussānaŋ vatthābharaņāni ātape sukkhāpentānaŋ

pamādaŋ oloketvā senā viya maŋsapesiŋ sahasā gahetvā bārāņasiseţţhissa gehe ākāsangaņe pātenti. So gijjhānaŋ āharaņabhāvaŋ ñatvā

sabbāni tāni visuŋyeva ţhapesi. ‘Gijjhā nagaraŋ vilumpantī’ ti rañño ārocesuŋ. Rājā ‘ekaŋ gijjhampi tāva gaņhatha, sabbaŋ āharāpessāmī’ ti tattha

tattha pāse ceva jālāni ca ođđāpesi. Mātuposakagijjho (p. 2.046) pāse bajjhi,

taŋ gahetvā ‘rañño dassessāmā’ ti nenti. Bārāņasiseţţhi rājupaţţhānaŋ

gacchanto te manusse gijjhaŋ gahetvā gacchante disvā ‘mā imaŋ gijjhaŋ

bādhayiŋsū’ ti saddhiññeva agamāsi. Gijjhaŋ rañño dassesuŋ. Atha naŋ

rājā pucchi– ‘tumhe nagaraŋ vilumpitvā vatthādīni gaņhathā’ ti. ‘Āma, mahārājā’ ti. ‘Kassa tāni dinnānī’ ti? ‘Bārāņasiseţţhissā’ ti. ‘Kinkāraņā’ ti?

‘Amhākaŋ tena jīvitaŋ dvinnaŋ, upakārassa nāma paccupakāraŋ kātuŋ

vaţţati, tasmā adamhā’ ti. Atha naŋ rājā ‘gijjhā kira yojanasatamatthake

ţhatvā kuņapaŋ passanti, kasmā tvaŋ attano ođđitaŋ pāsaŋ na passasī’ ti vatvā paţhamaŋ gāthamāha–

27. ‘Yaŋ nu gijjho yojanasataŋ, kuņapāni avekkhati;

kasmā jālañca pāsañca, āsajjāpi na bujjhasī’ ti.

Tattha yanti nipātamattaŋ, nūti nāmatthe nipāto. Gijjho nāma yojanasataŋ atikkamitvā ţhitāni kuņapāni avekkhati, passatīti attho. Āsajjāpīti āsādetvāpi, sampāpuņitvāpīti attho. ‘Tvaŋ attano atthāya ođđitaŋ jālañca pāsañca patvāpi kasmā na bujjhasī’ ti pucchi.

Gijjho tassa vacanaŋ sutvā dutiyaŋ gāthamāha–

28. ‘Yadā parābhavo hoti, poso jīvitasankhaye;

atha jālañca pāsañca, āsajjāpi na bujjhatī’ ti.

Tattha parābhavoTi vināso. Posoti satto.

Gijjhassa vacanaŋ sutvā rājā seţţhiŋ pucchi– ‘saccaŋ kira, mahāseţţhi,

gijjhehi tumhākaŋ gehe vatthādīni ābhatānī’ ti. ‘Saccaŋ, devā’ ti. ‘Kahaŋ tānī’ ti? ‘Deva, mayā tāni sabbāni visuŋ ţhapitāni, yaŋ yesaŋ santakaŋ, taŋ tesaŋ dassāmi, imaŋ gijjhaŋ vissajjethā’ ti gijjhaŋ vissajjāpetvā mahāseţţhiŋ sabbesaŋ santakāni dāpesi.

Satthā imaŋ dhammadesanaŋ āharitvā saccāni pakāsetvā jātakaŋ samo-dhānesi, saccapariyosāne mātuposakabhikkhu sotāpattiphale patiţţhahi (p. 2.047). ‘Tadā rājā ānando ahosi, bārāņasiseţţhi sāriputto, mātuposakagijjho pana ahameva ahosin’ ti.

Gijjhajātakavaņņanā catutthā.

[165] 5. Nakulajātakavaņņanā

Saddhiŋ katvā amittenāti idaŋ satthā jetavane viharanto seņibhaņđanaŋ ārabbha kathesi. Vatthu heţţhā uragajātake (jā. 1.2.7-8) kathitasadisameva. Idhāpi satthā ‘na, bhikkhave, ime dve mahāmattā idāneva mayā samaggā katā, pubbepāhaŋ ime samagge akāsiŋyevā’ ti vatvā atītaŋ āhari.

Atīte bārāņasiyaŋ brahmadatte rajjaŋ kārente bodhisatto ekasmiŋ

gāmake brāhmaņakule nibbattitvā vayappatto takkasilāyaŋ sabbasippāni

uggahetvā gharāvāsaŋ pahāya isipabbajjaŋ pabbajitvā abhiññā ca samāpattiyo ca nibbattetvā uñchācariyāya vanamūlaphalāhāro himavantapadese

vāsaŋ kappesi. Tassa cankamanakoţiyaŋ ekasmiŋ vammike nakulo,

tasseva santike ekasmiŋ rukkhabile sappo ca vāsaŋ kappesi. Te ubhopi ahinakulā niccakālaŋ kalahaŋ karonti. Bodhisatto tesaŋ kalahe ādīnavañca

mettābhāvanāya ca ānisaŋsaŋ kathetvā ‘kalahaŋ nāma akatvā samaggavāsaŋ vasituŋ vaţţatī’ ti ovaditvā ubhopi te samagge akāsi. Atha sappassa

bahinikkhantakāle nakulo cankamanakoţiyaŋ vammikassa biladvāre sīsaŋ

nīharitvā mukhaŋ vivaritvā nipanno assasanto passasanto niddaŋ upagañchi. Bodhisatto taŋ tathā niddāyamānaŋ disvā ‘kiŋ nu kho te nissāya bhayaŋ uppannan’ ti pucchanto paţhamaŋ gāthamāha–

29. ‘Sandhiŋ katvā amittena, aņđajena jalābuja;

vivariya dāţhaŋ sesi, kuto te bhayamāgatan’ ti.

Tattha (p. 2.048) sandhiŋ katvāTi mittabhāvaŋ karitvā. Aņđajenāti aņđa-kose nibbattena nāgena. Jalābujāti nakulaŋ ālapati. So hi jalābumhi jātattā ‘jalābujo’ ti vuccati. Vivariyāti vivaritvā.

Evaŋ bodhisattena vutto nakulo ‘ayya, paccāmitto nāma na avajānitabbo āsankitabboyevā’ ti vatvā dutiyaŋ gāthamāha–

30. ‘Sanketheva amittasmiŋ, mittasmimpi na vissase;

abhayā bhayamuppannaŋ, api mūlāni kantatī’ ti.

Tattha abhayā bhayamuppannanti na ito te bhayamuppannanti abhayo, ko so? Mitto. Yañhi mittasmimpi vissāse sati tato bhayaŋ uppajjati, taŋ mūlā-nipi kantati, mittassa sabbarandhānaŋ viditattā mūlaghaccāya saŋvattatīti attho.

Atha naŋ bodhisatto ‘mā bhāyi, yathā sappo tayi na dubbhati, evamahaŋ

karissāmi, tvaŋ ito paţţhāya tasmiŋ āsankaŋ mā karī’ ti ovaditvā cattāro

brahmavihāre bhāvetvā brahmalokaparāyaņo ahosi. Tepi yathākammaŋ

gatā.

Satthā imaŋ dhammadesanaŋ āharitvā jātakaŋ samodhānesi– ‘tadā sappo ca nakulo ca ime dve mahāmattā ahesuŋ, tāpaso pana ahameva aho-sin’ ti.

Nakulajātakavaņņanā pañcamā.

[166] 6. Upasāļakajātakavaņņanā

Upasāļakanāmānīti idaŋ satthā veļuvane viharanto ekaŋ upasāļakaŋ nāma susānasuddhikaŋ brāhmaņaŋ ārabbha kathesi. So kira ađđho ahosi mahaddhano, diţţhigatikattā pana dhuravihāre vasantānampi buddhānaŋ sangahaŋ nāma na akāsi. Putto panassa paņđito ahosi ñāņasampanno. So mahallakakāle puttaŋ āha– ‘mā kho maŋ, tāta, aññassa vasalassa jhāpitasu-sāne jhāpehi, ekasmiŋ pana anucchiţţhasusāneyeva maŋ (p. 2.049) jhāpeyyā-sī’ ti. ‘Tāta, ahaŋ tumhākaŋ jhāpetabbayuttakaŋ ţhānaŋ na jānāmi, sādhu vata maŋ ādāya gantvā “imasmiŋ ţhāne maŋ jhāpeyyāsī” ti tumheva ācikkha-thā’ ti. Brāhmaņo ‘sādhu, tātā’ ti taŋ ādāya nagarā nikkhamitvā gijjhakūţama-tthakaŋ abhiruhitvā ‘tāta, idaŋ aññassa vasalassa ajhāpitaţţhānaŋ, ettha maŋ jhāpeyyāsī’ ti vatvā puttena saddhiŋ pabbatā otarituŋ ārabhi.

Satthā pana taŋ divasaŋ paccūsakāle bodhaneyyabandhave olokento

tesaŋ pitāputtānaŋ sotāpattimaggassa upanissayaŋ addasa. Tasmā

maggaŋ gahetvā ţhitaluddako viya pabbatapādaŋ gantvā tesaŋ pabbatama-tthakā otarantānaŋ āgamayamāno nisīdi, te otarantā satthāraŋ addasaŋsu. Satthā paţisanthāraŋ karonto ‘kahaŋ gamissatha brāhmaņā’ ti pucchi.

Māņavo tamatthaŋ ārocesi. Satthā ‘tena hi ehi, tava pitarā ācikkhitaţţhānaŋ

gacchāmā’ ti ubho pitāputte gahetvā pabbatamatthakaŋ āruyha ‘kataraŋ

ţhānan’ ti pucchi. Māņavo ‘imesaŋ tiņņaŋ pabbatānaŋ antaraŋ ācikkhi,

bhante’ ti āha. Satthā ‘na kho, māņava, tava pitā idāneva susānasuddhiko, pubbepi susānasuddhikova, na cesa idāneva “imasmiŋ ţhāne maŋ jhāpeyyā-sī” ti tava ācikkhati, pubbepi imasmiŋyeva ţhāne attano jhāpitabhāvaŋ āci-kkhī’ ti vatvā tena yācito atītaŋ āhari.

Atīte imasmiññeva rājagahe ayameva upasāļako brāhmaņo ayamevassa

putto ahosi. Tadā bodhisatto magadharaţţhe brāhmaņakule nibbattitvā paripuņņasippo isipabbajjaŋ pabbajitvā abhiññā ca samāpattiyo ca nibbattetvā

jhānakīļaŋ kīļanto himavantapadese ciraŋ vasitvā loņambilasevanatthāya

gijjhakūţe paņņasālāyaŋ vihāsi. Tadā so brāhmaņo imināva niyāmena puttaŋ

vatvā puttena ‘tumheyeva me tathārūpaŋ ţhānaŋ ācikkhathā’ ti vutte ‘idameva ţhānan’ ti ācikkhitvā puttena saddhiŋ otaranto bodhisattaŋ disvā tassa

santikaŋ upasankami. Bodhisatto imināva niyāmena pucchitvā māņavassa

vacanaŋ sutvā ‘ehi, tava pitarā ācikkhitaţţhānassa ucchiţţhabhāvaŋ vā anucchiţţhabhāvaŋ vā jānissāmā’ ti tehi saddhiŋ pabbatamatthakaŋ āruyha

‘idaŋ tiņņaŋ pabbatānaŋ antaraŋ (p. 2.050) anucchiţţhaţţhānan’ ti māņavena vutte ‘māņava, imasmiŋyeva ţhāne jhāpitakānaŋ pamāņaŋ natthi,

taveva pitā imasmiŋyeva rājagahe brāhmaņakuleyeva nibbattitvā upasāļako-yeva nāma hutvā imasmiŋyeva pabbatantare cuddasa jātisahassāni jhāpito.

Pathaviyañhi ajhāpitaţţhānaŋ vā asusānaţţhānaŋ vā sīsānaŋ anivesitaţţhānaŋ vā laddhuŋ na sakkā’ ti pubbenivāsañāņena paricchinditvā imaŋ

gāthādvayamāha–

31. ‘Upasāļakanāmāni, sahassāni catuddasa;

asmiŋ padese dađđhāni, natthi loke anāmataŋ.

32. ‘Yamhi saccañca dhammo ca, ahiŋsā saŋyamo damo;

etaŋ ariyā sevanti, etaŋ loke anāmatan’ ti.

Tattha anāmatanti mataţţhānaŋ. Tañhi upacāravasena ‘amatan’ ti vuccati, taŋ paţisedhento ‘anāmatan’ ti āha. ‘Anamatan’ tipi pāţho, lokasmiñhi ana-mataţţhānaŋ asusānaŋ nāma natthīti attho. Yamhi saccañca dhammo cāti yasmiŋ puggale catusaccavatthukaŋ pubbabhāgasaccañāņañca lokuttara-dhammo ca atthi. Ahiŋsāti paresaŋ avihesā aviheţhanā. Saŋyamoti sīlasaŋ-yamo. Damoti indriyadamanaŋ. Idañca guņajātaŋ yamhi puggale atthi, etaŋ ariyā sevantīti, ariyā buddhā ca paccekabuddhā ca buddhasāvakā ca etaŋ ţhānaŋ sevanti, evarūpaŋ puggalaŋ upasankamanti bhajantīti attho. Etaŋ loke anāmatanti etaŋ guņajātaŋ loke amatabhāvasādhanato anāmataŋ nāma.

Evaŋ bodhisatto pitāputtānaŋ dhammaŋ desetvā cattāro brahmavihāre bhāvetvā brahmalokaparāyaņo ahosi.

Satthā imaŋ dhammaŋ dhammadesanaŋ āharitvā saccāni pakāsetvā jātakaŋ samodhānesi, saccapariyosāne ubho pitāputtā sotāpattiphale pati-ţţhahiŋsu. ‘Tadā pitāputtāva etarahi pitāputtā ahesuŋ, tāpaso pana aha-meva ahosin’ ti.

Upasāļakajātakavaņņanā chaţţhā.

[167] 7. Samiddhijātakavaņņanā

Abhutvā (p. 2.051) bhikkhasi bhikkhūti idaŋ satthā rājagahaŋ upanissāya

tapodārāme viharanto samiddhitheraŋ ārabbha kathesi. Ekadivasañhi

āyasmā samiddhi sabbarattiŋ padhānaŋ padahitvā aruņuggamanavelāya

nhatvā suvaņņavaņņaŋ attabhāvaŋ sukkhāpayamāno antaravāsakaŋ nivā-setvā uttarāsangaŋ hatthena gahetvā aţţhāsi suparikammakatā viya suva-ņņapaţimā. Attabhāvasamiddhiyāyeva hissa ‘samiddhī’ ti nāmaŋ ahosi. Athassa sarīrasobhaggaŋ disvā ekā devadhītā paţibaddhacittā theraŋ eva-māha– ‘tvaŋ khosi, bhikkhu, daharo yuvā susu kāļakeso bhadrena yobba-nena samannāgato abhirūpo dassanīyo pāsādiko, evarūpassa tava kāme apa-ribhuñjitvā ko attho pabbajjāya, kāme tāva paribhuñjassu, pacchā pabbajitvā samaņadhammaŋ karissasī’ ti. Atha naŋ thero āha– ‘devadhīte, “asukasmiŋ nāma vaye ţhito marissāmī” ti mama maraņakālaŋ na jānāmi, esa me kālo paţicchanno, tasmā taruņakāleyeva samaņadhammaŋ katvā dukkhassantaŋ karissāmī’ ti. Sā therassa santikā paţisanthāraŋ alabhitvā tattheva antara-dhāyi. Thero satthāraŋ upasankamitvā etamatthaŋ ārocesi. Satthā ‘na kho, samiddhi, tvaññeva etarahi devadhītāya palobhito, pubbepi devadhītaro pabbajite palobhiŋsuyevā’ ti vatvā tena yācito atītaŋ āhari.

Atīte bārāņasiyaŋ brahmadatte rajjaŋ kārente bodhisatto ekasmiŋ kāsigā-make brāhmaņakule nibbattitvā vayappatto sabbasippesu nipphattiŋ patvā isipabbajjaŋ pabbajitvā abhiññā ca samāpattiyo ca nibbattetvā himavantapa-dese ekaŋ jātassaraŋ nissāya vāsaŋ kappesi. So sabbarattiŋ padhānaŋ padahitvā aruņuggamanavelāya nhatvā ekaŋ vakkalaŋ nivāsetvā ekaŋ hatthena gahetvā sarīraŋ vodakaŋ karonto aţţhāsi. Athassa rūpasobhagga-ppattaŋ attabhāvaŋ oloketvā paţibaddhacittā ekā devadhītā bodhisattaŋ palobhayamānā paţhamaŋ gāthamāha–

33. ‘Abhutvā bhikkhasi bhikkhu, na hi bhutvāna bhikkhasi;

bhutvāna bhikkhu bhikkhassu, mā taŋ kālo upaccagā’ ti.

Tattha (p. 2.052) abhutvā bhikkhasi bhikkhūti bhikkhu tvaŋ daharakāle kile-sakāmavasena vatthukāme abhutvāva bhikkhāya carasi. Na hi bhutvāna bhikkhasīti nanu nāma pañca kāmaguņe bhutvā bhikkhāya caritabbaŋ, kāme abhutvāva bhikkhācariyaŋ upagatosi. Bhutvāna bhikkhu bhikkhassūTi bhikkhu daharakāle tāva kāme bhuñjitvā pacchā mahallakakāle bhikkhassu. Mā taŋ kālo upaccagāti ayaŋ kāme bhuñjanakālo daharakālo, taŋ mā atikka-matūti.

Bodhisatto devatāya vacanaŋ sutvā attano ajjhāsayaŋ pakāsento dutiyaŋ gāthamāha–

34. ‘Kālaŋ vohaŋ na jānāmi, channo kālo na dissati;

tasmā abhutvā bhikkhāmi, mā maŋ kālo upaccagā’ ti.

Tattha kālaŋ vohaŋ na jānāmīti voti nipātamattaŋ. Ahaŋ pana ‘paţhama-vaye vā mayā maritabbaŋ majjhimavaye vā pacchimavaye vā’ ti evaŋ attano maraņakālaŋ na jānāmi. Paņđitena hi puggalena–

‘Jīvitaŋ byādhi kālo ca, dehanikkhepanaŋ gati; pañcete jīvalokasmiŋ, animittā na nāyare’ ti.

Channo kālo na dissatīti yasmā ‘asukasmiŋ nāma vayakāle hemantādi-utukāle vā mayā maritabban’ ti mayhampesa channo hutvā kālo na dissati,

suppaţicchanno hutvā ţhito na paññāyati. Tasmā abhutvā bhikkhāmīti tena

kāraņena pañca kāmaguņe abhutvā bhikkhāmi. Mā maŋ kālo upaccagāti

maŋ samaņadhammakaraņakālo mā atikkamatūti attho. Iminā kāraņena

daharova samāno pabbajitvā samaņadhammaŋ karomīti. Devadhītā bodhisa-ttassa vacanaŋ sutvā tattheva antaradhāyi.

Satthā imaŋ dhammadesanaŋ āharitvā jātakaŋ samodhānesi– ‘tadā devadhītā ayaŋ devadhītā ahosi, ahameva tena samayena tāpaso ahosin’ ti.

Samiddhijātakavaņņanā sattamā.

[168] 8. Sakuņagghijātakavaņņanā

Seno (p. 2.053) balasā patamānoti idaŋ satthā jetavane viharanto attajjhā-sayaŋ sakuņovādasuttaŋ (saŋ. ni. 5.372) ārabbha kathesi. Ekadivasañhi satthā bhikkhū āmantetvā ‘gocare, bhikkhave, caratha sake pettike visaye’ ti (saŋ. ni. 5.372) imaŋ saŋyuttamahāvagge suttantaŋ kathento ‘tumhe tāva tiţţhatha, pubbe tiracchānagatāpi sakaŋ pettikavisayaŋ pahāya agocare carantā paccāmittānaŋ hatthapathaŋ gantvāpi attano paññāsampattiyā upā-yakosallena paccāmittānaŋ hatthā mucciŋsū’ ti vatvā atītaŋ āhari.

Atīte bārāņasiyaŋ brahmadatte rajjaŋ kārente bodhisatto lāpasakuņayoniyaŋ nibbattitvā nangalakaţţhakaraņe leđđuţţhāne vāsaŋ kappesi. So ekadivasaŋ ‘sakavisaye gocaragahaņaŋ pahāya paravisaye gocaraŋ gaņhissāmī’ ti aţavipariyantaŋ agamāsi. Atha naŋ tattha gocaraŋ gaņhantaŋ disvā

sakuņagghi sahasā ajjhappattā aggahesi. So sakuņagghiyā hariyamāno evaŋ

paridevasi– ‘mayamevamha alakkhikā, mayaŋ appapuññā, ye mayaŋ agocare carimha paravisaye, sacejja mayaŋ gocare careyyāma sake pettike

visaye, na myāyaŋ sakuņagghi alaŋ abhavissa yadidaŋ yuddhāyā’ ti. ‘Ko

pana, te lāpa, gocaro sako pettiko visayo’ ti? ‘Yadidaŋ nangalakaţţhakaraņaŋ leđđuţţhānan’ ti. Atha naŋ sakuņagghi sake bale apatthaddhā

amuñci– ‘gaccha kho, tvaŋ lāpa, tatrapi me gantvā na mokkhasī’ ti. So tattha

gantvā mahantaŋ leđđuŋ abhiruhitvā ‘ehi kho dāni sakuņagghī’ ti senaŋ

avhayanto aţţhāsi. Sakuņagghi sake bale apatthaddhā ubho pakkhe

sannayha lāpasakuņaŋ sahasā ajjhappattā. Yadā pana taŋ lāpo ‘bahu-āgatā kho myāyaŋ sakuņagghī’ ti aññāsi, atha parivattitvā tasseva leđđussa

antaraŋ paccāpādi. Sakuņagghi vegaŋ sandhāretuŋ asakkontī tattheva

uraŋ paccatāļesi. Evaŋ sā bhinnena hadayena nikkhantehi akkhīhi jīvitakkhayaŋ pāpuņi.

Satthā imaŋ atītaŋ dassetvā ‘evaŋ, bhikkhave, tiracchānagatāpi agocare

carantā sapattahatthaŋ gacchanti, gocare pana sake pettike visaye carantā

sapatte niggaņhanti, tasmā tumhepi mā agocare caratha paravisaye. Agocare (p. 2.054), bhikkhave, carataŋ paravisaye lacchati māro otāraŋ, lacchati

māro ārammaņaŋ. Ko ca, bhikkhave, bhikkhuno agocaro paravisayo?

Yadidaŋ pañca kāmaguņā. Katame pañca? Cakkhuviññeyyā rūpā …pe…

ayaŋ, bhikkhave, bhikkhuno agocaro paravisayo’ ti vatvā abhisambuddho

hutvā paţhamaŋ gāthamāha–

35. ‘Seno balasā patamāno, lāpaŋ gocaraţhāyinaŋ;

sahasā ajjhappattova, maraņaŋ tenupāgamī’ ti.

Tattha balasā patamānoti ‘lāpaŋ gaņhissāmī’ ti balena thāmena patamāno.

Gocaraţhāyinanti sakavisayā nikkhamitvā gocaratthāya aţavipariyante ţhitaŋ. Ajjhappattoti sampatto. Maraņaŋ tenupāgamīti tena kāraņena maraņaŋ patto.

Tasmiŋ pana maraņaŋ patte lāpo nikkhamitvā ‘diţţhā vata me paccāmi-ttassa piţţhī’ ti tassa hadaye ţhatvā udānaŋ udānento dutiyaŋ gāthamāha–

36. ‘Sohaŋ nayena sampanno, pettike gocare rato;

apetasattu modāmi, sampassaŋ atthamattano’ ti.

Tattha nayenāti upāyena. Atthamattanoti attano arogabhāvasankhātaŋ vuđđhiŋ.

Satthā imaŋ dhammadesanaŋ āharitvā saccāni pakāsetvā jātakaŋ samo-dhānesi, saccapariyosāne bahū bhikkhū sotāpattiphalādīni pāpuņiŋsu. ‘Tadā seno devadatto ahosi, lāpo pana ahameva ahosin’ ti.

Sakuņagghijātakavaņņanā aţţhamā.

[169] 9. Arakajātakavaņņanā

Yo (p. 2.055) ve mettena cittenāti idaŋ satthā jetavane viharanto mettasuttaŋ ārabbha kathesi. Ekasmiñhi samaye satthā bhikkhū āmantesi–

‘mettāya, bhikkhave, cetovimuttiyā āsevitāya bhāvitāya bahulīkatāya yānīka-tāya vatthukatāya anuţţhitāya paricitāya susamāraddhāya ekādasānisaŋsā pāţikankhā. Katame ekādasa? Sukhaŋ supati, sukhaŋ paţibujjhati, na pāpakaŋ supinaŋ passati, manussānaŋ piyo hoti, amanussānaŋ piyo hoti, devatā rakkhanti, nāssa aggi vā visaŋ vā satthaŋ vā kamati, tuvaţaŋ cittaŋ samādhiyati, mukhavaņņo vippasīdati, asammūļho kālaŋ karoti, uttari appa-ţivijjhanto brahmalokūpago hoti. Mettāya, bhikkhave, cetovimuttiyā āsevitāya …pe… susamāraddhāya ime ekādasānisaŋsā pāţikankhā’ ti (a. ni. 11.15). Ime ekādasānisaŋse gahetvā ţhitaŋ mettābhāvanaŋ vaņņetvā ‘bhikkhave, bhikkhunā nāma sabbasattesu odissakānodissakavasena mettā bhāvetabbā, hitopi hitena pharitabbo, ahitopi hitena pharitabbo, majjhattopi hitena phari-tabbo. Evaŋ sabbasattesu odissakānodissakavasena mettā bhāvetabbā, karuņā muditā upekkhā bhāvetabbā, catūsu brahmavihāresu kammaŋ kāta-bbameva. Evaŋ karonto hi maggaŋ vā phalaŋ vā alabhantopi brahmaloka-parāyaņo ahosi, porāņakapaņđitāpi satta vassāni mettaŋ bhāvetvā satta saŋvaţţavivaţţakappe brahmalokasmiŋyeva vasiŋsū’ ti vatvā atītaŋ āhari.

Atīte ekasmiŋ kappe bodhisatto brāhmaņakule nibbattitvā vayappatto

kāme pahāya isipabbajjaŋ pabbajitvā catunnaŋ brahmavihārānaŋ lābhī

arako nāma satthā hutvā himavantapadese vāsaŋ kappesi, tassa mahā pari-vāro ahosi. So isigaņaŋ ovadanto ‘pabbajitena nāma mettā bhāvetabbā, karuņā muditā upekkhā bhāvetabbā. Mettacittañhi nāmetaŋ appanāppattaŋ brahmalokaparāyaņataŋ sādhetī’ ti mettāya ānisaŋsaŋ pakāsento imā gāthā āha–

37. ‘Yo (p. 2.056) ve mettena cittena, sabbalokānukampati;

uddhaŋ adho ca tiriyaŋ, appamāņena sabbaso.

38. ‘Appamāņaŋ hitaŋ cittaŋ, paripuņņaŋ subhāvitaŋ;

yaŋ pamāņakataŋ kammaŋ, na taŋ tatrāvasissatī’ ti.

Tattha yo ve mettena cittena, sabbalokānukampatīti khattiyādīsu vā sama-ņabrāhmaņesu vā yo koci appamāņena mettena cittena sakalaŋ sattalokaŋ anukampati. Uddhanti pathavito yāva nevasaññānāsaññāyatanabrahmalokā.

Adhoti pathaviyā heţţhā ussade mahāniraye. Tiriyanti manussaloke, yattakāni cakkavāļāni ca tesu sabbesu ettake ţhāne nibbattā sabbe sattā averā

hontu, abyāpajjhā anīghā, sukhī attānaŋ pariharantūti evaŋ bhāvitena

mettena cittenāti attho. Appamāņenāti appamāņasattānaŋ appamāņārammaņattā appamāņena. Sabbasoti sabbākārena, uddhaŋ adho tiriyanti evaŋ sabbasugatiduggativasenāti attho.

Appamāņaŋ hitaŋ cittanti appamāņaŋ katvā bhāvitaŋ sabbasattesu hita-cittaŋ. Paripuņņanti avikalaŋ. Subhāvitanti suvađđhitaŋ, appanācittassetaŋ nāmaŋ. Yaŋ pamāņakataŋ kammanti yaŋ ‘appamāņaŋ appamāņāramma-ņan’ ti evaŋ ārammaņattikavasena ca vasībhāvappattivasena ca avađđhitvā kataŋ parittaŋ kāmāvacarakammaŋ. Na taŋ tatrāvasissatīti taŋ parittaŋ kammaŋ yaŋ taŋ ‘appamāņaŋ hitaŋ cittan’ ti sankhagataŋ rūpāvacara-kammaŋ, tatra na avasissati. Yathā nāma mahoghena ajjhotthaţaŋ paritto-dakaŋ oghassa abbhantare tena asaŋhīramānaŋ nāvasissati na tiţţhati, atha kho mahoghova taŋ ajjhottharitvā tiţţhati, evameva taŋ parittakammaŋ tassa mahaggatakammassa abbhantare tena mahaggatakammena acchi-nditvā aggahitavipākokāsaŋ hutvā na avasissati na tiţţhati, na sakkoti attano vipākaŋ dātuŋ, atha kho mahaggatakammameva taŋ ajjhottharitvā tiţţhati vipākaŋ detīti.

Evaŋ bodhisatto antevāsikānaŋ mettābhāvanāya ānisaŋsaŋ kathetvā aparihīnajjhāno brahmaloke nibbattitvā satta saŋvaţţavivaţţakappe na imaŋ lokaŋ puna agamāsi.

Satthā (p. 2.057) imaŋ dhammadesanaŋ āharitvā jātakaŋ samodhānesi–

‘tadā isigaņo buddhaparisā ahosi, arako pana satthā ahameva ahosin’ ti.

Arakajātakavaņņanā navamā.

[170] 10. Kakaņţakajātakavaņņanā

Nāyaŋ pure uņņamatīti idaŋ kakaņţakajātakaŋ mahā-umangajātake (jā. 2.

22.590 ādayo) āvibhavissati.

Kakaņţakajātakavaņņanā dasamā.

Santhavavaggo dutiyo.

Tassuddānaŋ–

Indasamānagottañca, santhavaŋ susīmaŋ gijjhaŋ; nakulaŋ upasāļakaŋ, samiddhi ca sakuņagghi; arakañca kakaņţakaŋ.

3. Kalyāņavaggo

[171] 1. Kalyāņadhammajātakavaņņanā

Kalyāņadhammoti idaŋ satthā jetavane viharanto ekaŋ badhirasassuŋ ārabbha kathesi. Sāvatthiyañhi eko kuţumbiko saddho pasanno tisaraņagato pañcasīlena samannāgato. So ekadivasaŋ bahūni sappi-ādīni bhesajjāni ceva pupphagandhavatthādīni ca gahetvā ‘jetavane satthu santike dhammaŋ sossāmī’ ti agamāsi. Tassa tattha gatakāle sassu khādanīyabhojanīyaŋ gahetvā dhītaraŋ daţţhukāmā taŋ gehaŋ agamāsi, sā ca thokaŋ badhira-dhātukā hoti. Sā dhītarā saddhiŋ bhuttabhojanā (p. 2.058) bhattasammadaŋ vinodayamānā dhītaraŋ pucchi– ‘kiŋ, amma, bhattā te sammodamāno aviva-damāno piyasaŋvāsaŋ vasatī’ ti. ‘Kiŋ, amma, kathetha yādiso tumhākaŋ jāmātā sīlena ceva ācārasampadāya ca, tādiso pabbajitopi dullabho’ ti. Upā-sikā dhītu vacanaŋ sādhukaŋ asallakkhetvā ‘pabbajito’ ti padameva gahetvā ‘amma, kasmā te bhattā pabbajito’ ti mahāsaddaŋ akāsi. Taŋ sutvā sakala-gehavāsino ‘amhākaŋ kira kuţumbiko pabbajito’ ti viraviŋsu. Tesaŋ saddaŋ sutvā dvārena sañcarantā ‘kiŋ nāma kiretan’ ti pucchiŋsu. ‘Imasmiŋ kira gehe kuţumbiko pabbajito’ ti. Sopi kho kuţumbiko dasabalassa dhammaŋ sutvā vihārā nikkhamma nagaraŋ pāvisi.

Atha naŋ antarāmaggeyeva eko puriso disvā ‘samma, tvaŋ kira pabbajitoti tava gehe puttadāraparijano paridevatī’ ti āha. Athassa etadahosi– ‘ayaŋ

apabbajitameva kira maŋ “pabbajito” ti vadati, uppanno kho pana me kalyāņasaddo na antaradhāpetabbo, ajjeva mayā pabbajituŋ vaţţatī’ ti tatova nivattitvā satthu santikaŋ gantvā ‘kiŋ nu kho, upāsaka, idāneva buddhupaţţhānaŋ katvā gantvā idāneva paccāgatosī’ ti vutte tamatthaŋ ārocetvā

‘bhante, kalyāņasaddo nāma uppanno na antaradhāpetuŋ vaţţati, tasmā

pabbajitukāmo hutvā āgatomhī’ ti āha. So pabbajjañca upasampadañca

labhitvā sammā paţipanno nacirasseva arahattaŋ pāpuņi. Idaŋ kira kāraņaŋ

bhikkhusanghe pākaţaŋ jātaŋ. Athekadivasaŋ dhammasabhāyaŋ bhikkhū

kathaŋ samuţţhāpesuŋ– ‘āvuso, asuko nāma kuţumbiko “uppanno kalyāņasaddo na antaradhāpetabbo” ti pabbajitvā idāni arahattaŋ patto’ ti. Satthā

āgantvā ‘kāya nuttha, bhikkhave, etarahi kathāya sannisinnā’ ti pucchitvā

‘imāya nāmā’ ti vutte ‘bhikkhave, porāņakapaņđitāpi “uppanno kalyāņasaddo virādhetuŋ na vaţţatī” ti pabbajiŋsuyevā’ ti vatvā atītaŋ āhari.

Atīte bārāņasiyaŋ brahmadatte rajjaŋ kārente bodhisatto seţţhikule nibba-ttitvā vayappatto pitu accayena seţţhiţţhānaŋ pāpuņi. So ekadivasaŋ nive-sanā nikkhamitvā rājupaţţhānaŋ agamāsi. Athassa sassu ‘dhītaraŋ passi-ssāmī’ ti taŋ gehaŋ agamāsi, sā thokaŋ badhiradhātukāti sabbaŋ (p. 2.059)

paccuppannavatthusadisameva. Taŋ pana rājupaţţhānaŋ gantvā attano

gharaŋ āgacchantaŋ disvā eko puriso ‘tumhe kira pabbajitāti tumhākaŋ

gehe mahāparidevo pavattatī’ ti āha. Bodhisatto ‘uppanno kalyāņasaddo

nāma na antaradhāpetuŋ vaţţatī’ ti tatova nivattitvā rañño santikaŋ gantvā ‘kiŋ, mahāseţţhi, idāneva gantvā puna āgatosī’ ti vutte ‘deva, gehajano kira maŋ apabbajitameva “pabbajito” ti vatvā paridevati, uppanno kho pana kalyā-ņasaddo na antaradhāpetabbo, pabbajissāmahaŋ, pabbajjaŋ me anujānāhī’-ti etamatthaŋ pakāsetuŋ imā gāthā āha–

41. ‘Kalyāņadhammoti yadā janinda, loke samaññaŋ anupāpuņāti;

tasmā na hiyyetha naro sapañño, hiriyāpi santo ghuramādiyanti.

42. ‘Sāyaŋ samaññā idha majja pattā, kalyāņadhammoti janinda loke;

tāhaŋ samekkhaŋ idha pabbajissaŋ, na hi matthi chando idha kāma-bhoge’ ti.

Tattha kalyāņadhammoti sundaradhammo. Samaññaŋ anupāpuņātīti

yadā sīlavā kalyāņadhammo pabbajitoti idaŋ paññattivohāraŋ pāpuņāti.

Tasmā na hiyyethāti tato sāmaññato na parihāyetha. Hiriyāpi santo dhuramādiyantīti, mahārāja, sappurisā nāma ajjhattasamuţţhitāya hiriyā bahiddhasamuţţhitena ottappenapi etaŋ pabbajitadhuraŋ gaņhanti. Idha majja pattāti

idha mayā ajja pattā. Tāhaŋ samekkhanti taŋ ahaŋ guņavasena laddhasamaññaŋ samekkhanto passanto. Na hi matthi chandoti na hi me atthi

chando. Idha kāmabhogeti imasmiŋ loke kilesakāmavatthukāmaparibhogehi.

Bodhisatto evaŋ vatvā rājānaŋ pabbajjaŋ anujānāpetvā himavantapadesaŋ gantvā isipabbajjaŋ pabbajitvā abhiññā ca samāpattiyo ca nibbattetvā brahmalokaparāyaņo ahosi.

Satthā (p. 2.060) imaŋ dhammadesanaŋ āharitvā jātakaŋ samodhānesi–

‘tadā rājā ānando ahosi, bārāņasiseţţhi pana ahameva ahosin’ ti.

Kalyāņadhammajātakavaņņanā paţhamā.

[172] 2. Daddarajātakavaņņanā

Ko nu saddena mahatāti idaŋ satthā jetavane viharanto kokālikaŋ

ārabbha kathesi. Tasmiñhi kāle bahū bahussutā bhikkhū manosilātale nadamānā taruņasīhā viya ākāsagangaŋ otārentā viya sanghamajjhe sarabhāņaŋ

bhaņanti. Kokāliko tesu sarabhāņaŋ bhaņantesu attano tucchabhāvaŋ ajānitvāva ‘ahampi sarabhāņaŋ bhaņissāmī’ ti bhikkhūnaŋ antaraŋ pavisitvā

‘amhākaŋ sarabhāņaŋ na pāpenti. Sace amhākampi pāpeyyuŋ, mayampi

bhaņeyyāmā’ ti bhikkhusanghassa nāmaŋ aggahetvāva tattha tattha

kathento āhiņđati. Tassa sā kathā bhikkhusanghe pākaţā jātā. Bhikkhū

‘vīmaŋsissāma tāva nan’ ti saññāya evamāhaŋsu– ‘āvuso kokālika, ajja

sanghassa sarabhāņaŋ bhaņāhī’ ti. So attano balaŋ ajānitvāva ‘sādhū’ ti

sampaţicchitvā ‘ajja sarabhāņaŋ bhaņissāmī’ ti attano sappāyaŋ yāguŋ

pivi, khajjakaŋ khādi, sappāyeneva sūpena bhuñji.

Sūriye atthangate dhammassavanakāle ghosite bhikkhusangho sannipati.

So kaņţakuraņđakavaņņaŋ kāsāvaŋ nivāsetvā kaņikārapupphavaņņaŋ

cīvaraŋ pārupitvā sanghamajjhaŋ pavisitvā there vanditvā alankataratanamaņđape paññattavaradhammāsanaŋ abhiruhitvā citrabījaniŋ gahetvā

‘sarabhāņaŋ bhaņissāmī’ ti nisīdi, tāvadevassa sarīrā sedā mucciŋsu,

sārajjaŋ okkami, pubbagāthāya paţhamaŋ padaŋ udāharitvā anantaraŋ na

passi. So kampamāno āsanā oruyha lajjito sanghamajjhato apakkamma

attano pariveņaŋ agamāsi. Añño bahussuto bhikkhu sarabhāņaŋ bhaņi.

Tato paţţhāya bhikkhū tassa tucchabhāvaŋ jāniŋsu. Athekadivasaŋ (p. 2.061) dhammasabhāyaŋ bhikkhū kathaŋ samuţţhāpesuŋ– ‘āvuso, paţhamaŋ kokālikassa tucchabhāvo dujjāno, idāni panesa sayaŋ naditvā pākaţo jāto’ ti.

Satthā āgantvā ‘kāya nuttha, bhikkhave, etarahi kathāya sannisinnā’ ti

pucchitvā ‘imāya nāmā’ ti vutte ‘na, bhikkhave, kokāliko idāneva naditvā

pākaţo jāto, pubbepi naditvā pākaţo ahosī’ ti vatvā atītaŋ āhari.

Atīte bārāņasiyaŋ brahmadatte rajjaŋ kārente bodhisatto himavantapa-dese sīhayoniyaŋ nibbattitvā bahūnaŋ sīhānaŋ rājā ahosi. So anekasīhapa-rivāro rajataguhāyaŋ vāsaŋ kappesi. Tassa avidūre ekissāya guhāya eko singālopi vasati. Athekadivasaŋ deve vassitvā vigate sabbe sīhā sīharāja-sseva guhadvāre sannipatitvā sīhanādaŋ nadantā sīhakīļaŋ kīļiŋsu. Tesaŋ evaŋ naditvā kīļanakāle sopi singālo nadati. Sīhā tassa saddaŋ sutvā ‘ayaŋ singālo amhehi saddhiŋ nadatī’ ti lajjitā tuņhī ahesuŋ. Tesaŋ tuņhībhūtakāle bodhisattassa putto sīhapotako ‘tāta, ime sīhā naditvā sīhakīļaŋ kīļantā etassa saddaŋ sutvā lajjāya tuņhī jātā, ko nāmesa attano saddena attānaŋ jānāpetī’ ti pitaraŋ pucchanto paţhamaŋ gāthamāha–

43. ‘Ko nu saddena mahatā, abhinādeti daddaraŋ;

taŋ sīhā nappaţinadanti, ko nāmeso migādhibhū’ ti.

Tattha abhinādeti daddaranti daddaraŋ rajatapabbataŋ ekanādaŋ karoti. Migādhibhūti pitaraŋ ālapati. Ayañhettha attho– migādhibhū migajeţţhaka sīharāja pucchāmi taŋ ‘ko nāmeso’ ti.

Athassa vacanaŋ sutvā pitā dutiyaŋ gāthamāha–

44. ‘Adhamo migajātānaŋ, singālo tāta vassati;

jātimassa jigucchantā, tuņhī sīhā samaccare’ ti.

Tattha samaccareti santi upasaggamattaŋ, accantīti attho, tuņhī hutvā nisīdantīti vuttaŋ hoti. Potthakesu pana ‘samacchare’ ti likhanti.

Satthā (p. 2.062) ‘na, bhikkhave, kokāliko idāneva attano nādena attānaŋ pākaţaŋ karoti, pubbepi akāsiyevā’ ti vatvā imaŋ dhammadesanaŋ āharitvā jātakaŋ samodhānesi– ‘tadā singālo kokāliko ahosi, sīhapotako rāhulo, sīha-rājā pana ahameva ahosin’ ti.

Daddarajātakavaņņanā dutiyā.

[173] 3. Makkaţajātakavaņņanā

Tātamāņavako esoti idaŋ satthā jetavane viharanto ekaŋ kuhakabhikkhuŋ ārabbha kathesi. Vatthu pakiņņakanipāte uddālakajātake (jā. 1.14.62 ādayo) āvibhavissati. Tadā pana satthā ‘bhikkhave, nāyaŋ bhikkhu idāneva kuhako, pubbepi makkaţo hutvā aggissa kāraņā kohaññaŋ akāsiyevā’ ti vatvā atītaŋ āhari.

Atīte bārāņasiyaŋ brahmadatte rajjaŋ kārente bodhisatto ekasmiŋ kāsigāmake brāhmaņakule nibbattitvā vayappatto takkasilāyaŋ sippaŋ uggaņhitvā

gharāvāsaŋ saņţhapesi. Athassa brāhmaņī ekaŋ puttaŋ vijāyitvā puttassa

ādhāvitvā paridhāvitvā vicaraņakāle kālamakāsi. Bodhisatto tassā petakiccaŋ katvā ‘kiŋ me dāni gharāvāsena, puttaŋ gahetvā pabbajissāmī’ ti

assumukhaŋ ñātimittavaggaŋ pahāya puttaŋ ādāya himavantaŋ pavisitvā isipabbajjaŋ pabbajitvā tattha vanamūlaphalāhāro vāsaŋ kappesi. So ekadi-vasaŋ vassānakāle deve vassante sāradārūni aggiŋ jāletvā visibbanto phala-katthare nipajji, puttopissa tāpasakumārako pitu pāde sambāhantova nisīdi.

Atheko vanamakkaţo sītena pīļiyamāno tassa paņņasālāya taŋ aggiŋ

disvā ‘sacāhaŋ ettha pavisissāmi, “makkaţo makkaţo” ti maŋ pothetvā nīharissanti, aggiŋ visibbetuŋ na labhissāmi, atthi dāni me upāyo, tāpasavesaŋ

gahetvā kohaññaŋ katvā pavisissāmī’ ti cintetvā ekassa matatāpasassa

vakkalāni nivāsetvā pacchiñca ankusayaţţhiñca (p. 2.063) gahetvā paņņasāladvāre ekaŋ tālarukkhaŋ nissāya sankuţito aţţhāsi. Tāpasakumārako taŋ

disvā makkaţabhāvaŋ ajānanto ‘eko mahallakatāpaso sītena pīļito aggiŋ

visibbetuŋ āgato bhavissatī’ ti pitu tāpasassa kathetvā ‘etaŋ paņņasālaŋ

pavesetvā visibbāpessāmī’ ti cintetvā pitaraŋ ālapanto paţhamaŋ gāthamāha–

45. ‘Tāta māņavako eso, tālamūlaŋ apassito;

agārakañcidaŋ atthi, handa demassagārakan’ ti.

Tattha māņavakoti sattādhivacanaŋ. Tena ‘tāta, eso eko māņavako satto eko tāpaso’ ti dīpeti. Tālamūlaŋ apassitoti tālakkhandhaŋ nissāya ţhito. Agā-rakañcidaŋ atthīti idañca amhākaŋ pabbajitāgāraŋ atthi, paņņasālaŋ sandhāya vadati. Handāti vavassaggatthe nipāto. Demassagārakanti etassa ekamante vasanatthāya agārakaŋ dema.

Bodhisatto puttassa vacanaŋ sutvā uţţhāya paņņasāladvāre ţhatvā olo-kento tassa makkaţabhāvaŋ ñatvā ‘tāta, manussānaŋ nāma na evarūpaŋ mukhaŋ hoti, makkaţo esa, nayidha pakkositabbo’ ti vatvā dutiyaŋ gātha-māha–

46. ‘Mā kho tvaŋ tāta pakkosi, dūseyya no agārakaŋ;

netādisaŋ mukhaŋ hoti, brāhmaņassa susīlino’ ti.

Tattha dūseyya no agārakanti ayañhi idha paviţţho samāno imaŋ kicchena kataŋ paņņasālaŋ agginā vā jhāpento uccārādīni vā karonto dūseyya. Netādi-santi ‘etādisaŋ brāhmaņassa susīlino mukhaŋ na hoti, makkaţo eso’ ti vatvā bodhisatto ekaŋ ummukaŋ gahetvā ‘kiŋ ettha tiţţhasī’ ti khipitvā taŋ palā-pesi. Makkaţo vakkalāni chađđetvā rukkhaŋ abhiruhitvā vanasaņđaŋ pāvisi. Bodhisatto cattāro brahmavihāre bhāvetvā brahmalokūpago ahosi.

Satthā (p. 2.064) imaŋ dhammadesanaŋ āharitvā jātakaŋ samodhānesi–

‘tadā makkaţo ayaŋ kuhakabhikkhu ahosi, tāpasakumāro rāhulo, tāpaso pana ahameva ahosin’ ti.

Makkaţajātakavaņņanā tatiyā.

[174] 4. Dubbhiyamakkaţajātakaņņanā

Adamha te vāri pahūtarūpanti idaŋ satthā veļuvane viharanto devadattaŋ

ārabbha kathesi. Ekadivasañhi dhammasabhāyaŋ bhikkhū devadattassa

akataññumittadubbhibhāvaŋ kathentā nisīdiŋsu. Satthā āgantvā ‘na,

bhikkhave, devadatto idāneva akataññū mittadubbhī, pubbepi evarūpo ahosī’-ti vatvā atītaŋ āhari.

Atīte bārāņasiyaŋ brahmadatte rajjaŋ kārente bodhisatto ekasmiŋ kāsi-gāmake brāhmaņakule nibbattitvā vayappatto gharāvāsaŋ saņţhapesi.

Tasmiŋ pana samaye kāsiraţţhe vattanimahāmagge eko gambhīro udapāno

hoti anotaraņīyo tiracchānānaŋ, maggappaţipannā puññatthikā manussā

dīgharajjukena vārakena udakaŋ ussiñcitvā ekissā doņiyā pūretvā tiracchānānaŋ pānīyaŋ denti. Tassa sāmantato mahantaŋ araññaŋ, tattha bahū

makkaţā vasanti. Atha tasmiŋ magge dve tīņi divasāni manussasañcāro

pacchijji, tiracchānā pānīyaŋ na labhiŋsu. Eko makkaţo pipāsāturo hutvā

pānīyaŋ pariyesanto udapānassa santike vicarati. Bodhisatto kenacideva

karaņīyena taŋ maggaŋ paţipajjitvā tattha gacchanto pānīyaŋ uttāretvā

pivitvā hatthapāde dhovitvā ţhito taŋ makkaţaŋ addasa. Athassa pipāsita-bhāvaŋ ñatvā pānīyaŋ ussiñcitvā doņiyaŋ ākiritvā adāsi, datvā ca pana ‘vissamissāmī’ ti ekasmiŋ rukkhamūle nipajji. Makkaţo pānīyaŋ pivitvā avi-dūre nisīditvā mukhamakkaţikaŋ karonto bodhisattaŋ bhiŋsāpesi. Bodhi-satto tassa taŋ kiriyaŋ disvā ‘are duţţhamakkaţa, ahaŋ tava pipāsitassa kila-ntassa bahuŋ pānīyaŋ adāsiŋ, idāni tvaŋ mayhaŋ mukhamakkaţikaŋ karosi, aho pāpajanassa nāma kato upakāro niratthako’ ti vatvā paţhamaŋ gāthamāha–

47. ‘Adamha (p. 2.065) te vāri pahūtarūpaŋ, ghammābhitattassa pipāsi-tassa;

so dāni pitvāna kirinkarosi, asangamo pāpajanena seyyo’ ti.

Tattha so dāni pitvāna kirinkarosīti so idāni tvaŋ mayā dinnapānīyaŋ

pivitvā mukhamakkaţikaŋ karonto ‘kiri kirī’ ti saddaŋ karosi. Asangamo pāpa-janena seyyoti pāpajanena saddhiŋ sangamo na seyyo, asangamova seyyoti.

Taŋ sutvā so mittadubbhī makkaţo ‘tvaŋ “ettakenavetaŋ niţţhitan” ti

saññaŋ karosi, idāni te sīse vaccaŋ pātetvā gamissāmī’ ti vatvā dutiyaŋ

gāthamāha–

48. ‘Ko te suto vā diţţho vā, sīlavā nāma makkaţo;

idāni kho taŋ ohacchaŋ, esā asmāka dhammatā’ ti.

Tatrāyaŋ sankhepattho– bho brāhmaņa, ‘makkaţo kataguņajānanako ācā-rasampanno sīlavā nāma atthī’ ti kahaŋ tayā suto vā diţţho vā, idāni kho ahaŋ taŋ ohacchaŋ vaccaŋ te sīse katvā pakkamissāmi, asmākañhi makka-ţānaŋ nāma esā dhammatā ayaŋ jātisabhāvo, yadidaŋ upakārakassa sīse vaccaŋ kātabbanti.

Taŋ sutvā bodhisatto uţţhāya gantuŋ ārabhi. Makkaţo tankhaņaññeva uppatitvā sākhāyaŋ nisīditvā olambakaŋ otaranto viya tassa sīse vaccaŋ pātetvā viravanto vanasaņđaŋ pāvisi. Bodhisatto nhatvā agamāsi.

Satthā ‘na, bhikkhave, idāneva devadatto, pubbepi mayā kataguņaŋ na jānāsiyevā’ ti vatvā imaŋ dhammadesanaŋ āharitvā jātakaŋ samodhānesi–

‘tadā makkaţo devadatto ahosi, brāhmaņo pana ahameva ahosin’ ti.

Dubbhiyamakkaţajātakavaņņanā catutthā.

[175] 5. Ādiccupaţţhānajātakavaņņanā

Sabbesu (p. 2.066) kira bhūtesūti idaŋ satthā jetavane viharanto ekaŋ kuhakabhikkhuŋ ārabbha kathesi. Vatthu heţţhā kathitasadisameva.

Atīte bārāņasiyaŋ brahmadatte rajjaŋ kārente bodhisatto kāsiraţţhe

brāhmaņakule nibbattitvā vayappatto takkasilāyaŋ sabbasippāni uggaņhitvā

isipabbajjaŋ pabbajitvā abhiññā ca samāpattiyo ca nibbattetvā mahāparivāro

gaņasatthā hutvā himavante vāsaŋ kappesi. So tattha ciraŋ vasitvā loņambilasevanatthāya pabbatā oruyha paccante ekaŋ gāmaŋ nissāya paņņasālāyaŋ vāsaŋ upagañchi. Atheko lolamakkaţo isigaņe bhikkhācāraŋ gate

assamapadaŋ āgantvā paņņasālā uttiņņā karoti, pānīyaghaţesu udakaŋ

chađđeti, kuņđikaŋ bhindati, aggisālāyaŋ vaccaŋ karoti. Tāpasā vassaŋ vasitvā ‘idāni himavanto pupphaphalasamiddho ramaņīyo, tattheva gamissāmā’ ti paccantagāmavāsike āpucchiŋsu. Manussā ‘sve, bhante, mayaŋ bhikkhaŋ gahetvā assamapadaŋ āgamissāma, taŋ paribhu-ñjitvāva gamissathā’ ti vatvā dutiyadivase pahūtaŋ khādanīyabhojanīyaŋ gahetvā tattha agamaŋsu. Taŋ disvā so makkaţo cintesi– ‘kohaññaŋ katvā manusse ārādhetvā mayhampi khādanīyabhojanīyaŋ āharāpessāmī’ ti. So tāpasacaraņaŋ caranto viya sīlavā viya ca hutvā tāpasānaŋ avidūre sūriyaŋ namassamāno aţţhāsi. Manussā taŋ disvā ‘sīlavantānaŋ santike vasantā sīlavantā hontī’ ti vatvā paţhamaŋ gāthamāha–

49. ‘Sabbesu kira bhūtesu, santi sīlasamāhitā;

passa sākhamigaŋ jammaŋ, ādiccamupatiţţhatī’ ti.

Tattha santi sīlasamāhitāti sīlena samannāgatā saŋvijjanti, sīlavantā ca samāhitā ca ekaggacittā saŋvijjantītipi attho. Jammanti lāmakaŋ. Ādiccamu-patiţţhatīti sūriyaŋ namassamāno tiţţhati.

Evaŋ te manusse tassa guņaŋ kathente disvā bodhisatto ‘tumhe imassa lolamakkaţassa sīlācāraŋ ajānitvā avatthusmiŋyeva pasannā’ ti vatvā dutiyaŋ gāthamāha–

50. ‘Nāssa (p. 2.067) sīlaŋ vijānātha, anaññāya pasaŋsatha;

aggihuttañca uhannaŋ, dve ca bhinnā kamaņđalū’ ti.

Tattha anaññāyāti ajānitvā. Uhannanti iminā pāpamakkaţena ūhadaŋ.

Kamaņđalūti kuņđikā. ‘Dve ca kuņđikā tena bhinnā’ ti evamassa aguņaŋ

kathesi.

Manussā makkaţassa kuhakabhāvaŋ ñatvā leđđuñca yaţţhiñca gahetvā

pothetvā palāpetvā isigaņassa bhikkhaŋ adaŋsu. Isayopi himavantameva

gantvā aparihīnajjhānā brahmalokaparāyaņā ahesuŋ.

Satthā imaŋ dhammadesanaŋ āharitvā jātakaŋ samodhānesi– ‘tadā

makkaţo ayaŋ kuhako bhikkhu ahosi, isigaņo buddhaparisā, gaņasatthā

pana ahameva ahosin’ ti.

Ādiccupaţţhānajātakavaņņanā pañcamā.

[176] 6. Kaļāyamuţţhijātakavaņņanā

Bālo vatāyaŋ dumasākhagocaroti idaŋ satthā jetavane viharanto kosalarājānaŋ ārabbha kathesi. Ekasmiñhi samaye vassakāle kosalarañño paccanto

kupi. Tattha ţhitā yodhā dve tīņi yuddhāni katvā paccatthike abhibhavituŋ

asakkontā rañño sāsanaŋ pesesuŋ. Rājā akāle vassāneyeva nikkhamitvā

jetavanasamīpe khandhāvāraŋ bandhitvā cintesi– ‘ahaŋ akāle nikkhanto,

kandarapadarādayo udakapūrā, duggamo maggo, satthāraŋ upasankamissāmi, so maŋ “kahaŋ gacchasi, mahārājā” ti pucchissati, athāhaŋ etamatthaŋ ārocessāmi, na kho pana maŋ satthā samparāyikenevatthena anu-ggaņhāti, diţţhadhammikenāpi anuggaņhātiyeva, tasmiŋ sace me gamanena avuđđhi bhavissati, “akālo, mahārājā” ti vakkhati. Sace pana vuđđi bhavissati, tuņhī bhavissatī’ ti. So jetavanaŋ pavisitvā satthāraŋ vanditvā ekamantaŋ nisīdi. Satthā ‘handa kuto nu tvaŋ, mahārāja, āgacchasi divā divassā’ ti pucchi. ‘Bhante, ahaŋ paccantaŋ vūpasametuŋ nikkhanto “tumhe vanditvā gamissāmī” ti āgatomhī’ ti (p. 2.068). Satthā ‘pubbepi, mahārāja, rājāno senāya abbhuggacchamānāya paņđitānaŋ kathaŋ sutvā akāle abbhuggamanaŋ nāma na gamiŋsū’ ti vatvā tena yācito atītaŋ āhari.

Atīte bārāņasiyaŋ brahmadatte rajjaŋ kārente bodhisatto tassa atthadhammānusāsako sabbatthaka-amacco ahosi. Atha rañño paccante kupite

paccantayodhā paņņaŋ pesesuŋ. Rājā vassakāle nikkhamitvā uyyāne

khandhāvāraŋ bandhi, bodhisatto rañño santike aţţhāsi. Tasmiŋ khaņe

assānaŋ kaļāye sedetvā āharitvā doņiyaŋ pakkhipiŋsu. Uyyāne makkaţesu

eko makkaţo rukkhā otaritvā tato kaļāye gahetvā mukhaŋ pūretvā hatthehipi

gahetvā uppatitvā rukkhe nisīditvā khādituŋ ārabhi, athassa khādamānassa

hatthako eko kaļāyo bhūmiyaŋ pati. So mukhena ca hatthehi ca gahite

sabbe kaļāye chađđetvā rukkhā oruyha tameva kaļāyaŋ olokento taŋ

kaļāyaŋ adisvāva puna rukkhaŋ abhiruhitvā ađđe sahassaparājito viya soca-māno dummukho rukkhasākhāyaŋ nisīdi. Rājā makkaţassa kiriyaŋ disvā bodhisattaŋ āmantetvā ‘passatha, kiŋ nāmetaŋ makkaţena katan’ ti pucchi. Bodhisatto ‘mahārāja, bahuŋ anavaloketvā appaŋ oloketvā dubbuddhino bālā evarūpaŋ karontiyevā’ ti vatvā paţhamaŋ gāthamāha–

51. ‘Bālo vatāyaŋ dumasākhagocaro, paññā janinda nayimassa vijjati;

kaļāyamuţţhiŋ avakiriya kevalaŋ, ekaŋ kaļāyaŋ patitaŋ gavesatī’ ti.

Tattha dumasākhagocaroti makkaţo. So hi dumasākhāsu gocaraŋ gaņhāti, sāva assa gocaro sañcaraņabhūmibhūtā, tasmā ‘dumasākhagocaro’-ti vuccati. Janindāti rājānaŋ ālapati. Rājā hi paramissarabhāvena janassa indoti janindo. Kaļāyamuţţhinti caņakamuţţhiŋ. ‘Kāļarājamāsamuţţhin’ tipi vadantiyeva. Avakiriyāti avakiritvā. Kevalanti sabbaŋ. Gavesatīti bhūmiyaŋ patitaŋ ekameva pariyesati.

Evaŋ (p. 2.069) vatvā puna bodhisatto taŋ upasankamitvā rājānaŋ āma-ntetvā dutiyaŋ gāthamāha–

52. ‘Evameva mayaŋ rāja, ye caññe atilobhino;

appena bahuŋ jiyyāma, kaļāyeneva vānaro’ ti.

Tatrāyaŋ sankhepattho– mahārāja, evameva mayañca ye caññe lobhābhibhūtā janā sabbepi appena bahuŋ jiyyāma. Mayañhi etarahi akāle vassānasamaye maggaŋ gacchantā appakassa atthassa kāraņā bahukā atthā parihāyāma. Kaļāyeneva vānaroti yathā ayaŋ vānaro ekaŋ kaļāyaŋ pariyesamāno

tenekena kaļāyena sabbakaļāyehi parihīno, evaŋ mayampi akālena kandarapadarādīsu pūresu gacchamānā appamattakaŋ atthaŋ pariyesamānā

bahūhi hatthivāhana-assavāhanādīhi ceva balakāyena ca parihāyissāma.

Tasmā akāle gantuŋ na vaţţatīti rañño ovādaŋ adāsi.

Rājā tassa kathaŋ sutvā tato nivattitvā bārāņasimeva pāvisi. Corāpi ‘rājā kira coramaddanaŋ karissāmīti nagarā nikkhanto’ ti sutvā paccantato palā-yiŋsu. Paccuppannepi corā ‘kosalarājā kira nikkhanto’ ti sutvā palāyiŋsu. Rājā satthu dhammadesanaŋ sutvā uţţhāyāsanā vanditvā padakkhiņaŋ katvā sāvatthimeva pāvisi.

Satthā imaŋ dhammadesanaŋ āharitvā jātakaŋ samodhānesi– ‘tadā rājā ānando ahosi, paņđitāmacco pana ahameva ahosin’ ti.

Kaļāyamuţţhijātakavaņņanā chaţţhā.

[177] 7. Tindukajātakavaņņanā

Dhanuhatthakalāpehīti idaŋ satthā jetavane viharanto paññāpāramiŋ ārabbha kathesi. Satthā hi mahābodhijātake (jā. 2.18.124 ādayo) viya umanga-jātake (jā. 2.22.590 ādayo) viya ca attano paññāya vaņņaŋ vaņņitaŋ sutvā ‘na, bhikkhave, idāneva tathāgato paññavā, pubbepi paññavā upāyakusaloye-vā’ ti vatvā atītaŋ āhari.

Atīte (p. 2.070) bārāņasiyaŋ brahmadatte rajjaŋ kārente bodhisatto vānarayoniyaŋ nibbattitvā asītisahassavānaragaņaparivāro himavantapadese

vāsaŋ kappesi. Tassāsanne eko paccantagāmako kadāci vasati, kadāci

ubbasati. Tassa pana gāmassa majjhe sākhāviţapasampanno madhuraphalo

eko tindukarukkho atthi, vānaragaņo ubbasitakāle āgantvā tassa phalāni

khādati. Athāparasmiŋ phalavāre so gāmo puna āvāso ahosi daļhaparikkhitto dvārayutto, sopi rukkho phalabhāranamitasākho aţţhāsi. Vānaragaņo cintesi– ‘mayaŋ pubbe asukagāme tindukaphalāni khādāma, phalito nu kho so etarahi rukkho, udāhu no, āvasito so gāmo, udāhu no’ ti. Evañca pana cintetvā ‘gaccha imaŋ pavattiŋ jānāhī’ ti ekaŋ vānaraŋ pesesi. So gantvā rukkhassa ca phalitabhāvaŋ gāmassa ca gāļhavāsabhāvaŋ ñatvā āgantvā vānarānaŋ ārocesi.

Vānarā tassa phalitabhāvaŋ sutvā ‘madhurāni tindukaphalāni khādissāmā’ti ussāhajātā vānarindassa tamatthaŋ ārocesuŋ. Vānarindo ‘gāmo āvāso

anāvāso’ ti pucchi. ‘Āvāso, devā’ ti. ‘Tena hi na gantabbaŋ. Manussā hi

bahumāyā hontī’ ti. ‘Deva, manussānaŋ paţisallānavelāya ađđharattasamaye khādissāmā’ ti bahū gantvā vānarindaŋ sampaţicchāpetvā himavantā

otaritvā tassa gāmassa avidūre manussānaŋ paţisallānakālaŋ āgamayamānā mahāpāsāņapiţţhe sayitvā majjhimayāme manussesu niddaŋ okkamantesu rukkhaŋ āruyha phalāni khādiŋsu. Atheko puriso sarīrakiccena gehā

nikkhamitvā gāmamajjhagato vānare disvā manussānaŋ ācikkhi. Bahū

manussā dhanukalāpaŋ sannayhitvā nānāvudhahatthā leđđudaņđādīni

ādāya ‘pabhātāya rattiyā vānare gaņhissāmā’ ti rukkhaŋ parivāretvā

aţţhaŋsu. Asītisahassavānarā manusse disvā maraņabhayatajjitā ‘natthi no aññaŋ paţissaraņaŋ aññatra vānarindenā’ ti tassa santikaŋ gantvā paţhamaŋ gāthamāhaŋsu–

53. ‘Dhanuhatthakalāpehi, nettiŋsavaradhāribhi;

samantā parikiņņamha, kathaŋ mokkho bhavissatī’ ti.

Tattha (p. 2.071) dhanuhatthakalāpehīti dhanukalāpahatthehi, dhanūni ceva sarakalāpe ca gahetvā ţhitehīti attho. Nettiŋsavaradhāribhīti nettiŋsā vuccanti khaggā, uttamakhaggadhārīhīti attho. Parikiņņamhāti parivāritamha. Kathanti kena nu kho upāyena amhākaŋ mokkho bhavissatīti.

Tesaŋ kathaŋ sutvā vānarindo ‘mā bhāyittha, manussā nāma bahukiccā, ajjapi majjhimayāmo vattati, api nāma tesaŋ “amhe māressāmā” ti parivāri-tānaŋ imassa kiccassa antarāyakaraŋ aññaŋ kiccaŋ uppajjeyyā’ ti vānare samassāsetvā dutiyaŋ gāthamāha–

54. ‘Appeva bahukiccānaŋ, attho jāyetha koci naŋ;

atthi rukkhassa acchinnaŋ, khajjathaññeva tindukan’ ti.

Tattha nanti nipātamattaŋ, appeva bahukiccānaŋ manussānaŋ añño

koci attho uppajjeyyāti ayamevettha attho. Atthi rukkhassa acchinnanti

imassa rukkhassa phalānaŋ ākađđhanaparikađđhanavasena acchinnaŋ

bahu ţhānaŋ atthi. Khajjathaññeva tindukanti tindukaphalaŋ khajjathaññeva. Tumhe hi yāvatakena vo attho atthi, tattakaŋ khādatha, amhākaŋ paharaņa-kālaŋ jānissāmāti.

Evaŋ mahāsatto kapigaņaŋ samassāsesi. Ettakañhi assāsaŋ alabhamānā sabbepi te phalitena hadayena jīvitakkhayaŋ pāpuņeyyuŋ. Mahāsatto

pana evaŋ vānaragaņaŋ assāsetvā ‘sabbe vānare samānethā’ ti āha. Samānentā tassa bhāgineyyaŋ senakaŋ nāma vānaraŋ adisvā ‘senako nāgato’ ti

ārocesuŋ. ‘Sace senako nāgato, tumhe mā bhāyittha, idāni vo so sotthiŋ

karissatī’ ti. Senakopi kho vānaragaņassa gamanakāle niddāyitvā pacchā

pabuddho kañci adisvā padānupadiko hutvā āgacchanto manusse disvā

‘vānaragaņassa bhayaŋ uppannan’ ti ñatvā ekasmiŋ pariyante gehe aggiŋ

jāletvā suttaŋ kantantiyā mahallakitthiyā santikaŋ gantvā khettaŋ

gacchanto gāmadārako viya ekaŋ ummukaŋ gahetvā uparivāte ţhatvā

gāmaŋ padīpesi. Manussā makkaţe chađđetvā aggiŋ nibbāpetuŋ agamaŋsu. Vānarā palāyantā senakassatthāya ekekaŋ phalaŋ gahetvā palā-yiŋsu.

Satthā (p. 2.072) imaŋ dhammadesanaŋ āharitvā jātakaŋ samodhānesi–

‘tadā bhāgineyyo senako mahānāmo sakko ahosi, vānaragaņo buddhaparisā, vānarindo pana ahameva ahosin’ ti.

Tindukajātakavaņņanā sattamā.

[178] 8. Kacchapajātakavaņņanā

Janittaŋ me bhavittaŋ meti idaŋ satthā jetavane viharanto ekaŋ ahivātakarogamuttaŋ ārabbha kathesi. Sāvatthiyaŋ kira ekasmiŋ kule ahivātakarogo uppajji. Mātāpitaro puttaŋ āhaŋsu– ‘tāta, mā imasmiŋ gehe vasa,

bhittiŋ bhinditvā palāyitvā yattha katthaci gantvā jīvitaŋ rakkha, pacchā

āgantvā imasmiŋ nāma ţhāne mahānidhānaŋ atthi, taŋ uddharitvā

kuţumbaŋ saņţhapetvā sukhena jīveyyāsī’ ti. Putto tesaŋ vacanaŋ sampaţicchitvā bhittiŋ bhinditvā palāyitvā attano roge vūpasante āgantvā mahānidhānaŋ uddharitvā kuţumbaŋ saņţhapetvā gharāvāsaŋ vasi. So ekadivasaŋ

sappitelādīni ceva vatthacchādanādīni ca gāhāpetvā jetavanaŋ gantvā

satthāraŋ vanditvā nisīdi. Satthā tena saddhiŋ paţisanthāraŋ katvā

‘tumhākaŋ gehe ahivātakarogo uppannoti assumha, kinti katvā muttosī’ ti

pucchi, so taŋ pavattiŋ ācikkhi. Satthā ‘pubbepi kho, upāsaka, bhaye

uppanne attano vasanaţţhāne ālayaŋ katvā aññattha agatā jīvitakkhayaŋ

pāpuņiŋsu, anālayaŋ pana katvā aññattha gatā jīvitaŋ labhiŋsū’ ti vatvā

tena yācito atītaŋ āhari.

Atīte bārāņasiyaŋ brahmadatte rajjaŋ kārente bodhisatto kāsigāmake kumbhakārakule nibbattitvā kumbhakārakammaŋ katvā puttadāraŋ posesi.

Tadā pana bārāņasiyaŋ mahānadiyā saddhiŋ ekābaddho mahājātassaro

ahosi. So bahu-udakakāle nadiyā saddhiŋ ekodako hoti, udake mandībhūte

visuŋ hoti. Macchakacchapā pana ‘imasmiŋ saŋvacchare suvuţţhikā bhavissati, imasmiŋ saŋvacchare dubbuţţhikā’ ti jānanti. Atha tasmiŋ sare nibbattamacchakacchapā ‘imasmiŋ saŋvacchare dubbuţţhikā bhavissatī’ ti ñatvā

udakassa ekābaddhakāleyeva tamhā sarā nikkhamitvā (p. 2.073) nadiŋ agamiŋsu. Eko pana kacchapo ‘idaŋ me jātaţţhānaŋ vađđhitaţţhānaŋ, mātāpitūhi vasitaţţhānaŋ, na sakkomi imaŋ jahitun’ ti nadiŋ na agamāsi. Atha nidāghasamaye tattha udakaŋ chijji, so kacchapo bodhisattassa mattikagahaņaţţhāne bhūmiŋ khaņitvā pāvisi. Bodhisatto ‘mattikaŋ gahessāmī’ ti tattha

gantvā mahākuddālena bhūmiŋ khaņanto kacchapassa piţţhiŋ bhinditvā

mattikapiņđaŋ viya kuddāleneva naŋ uddharitvā thale pātesi. So vedanāppatto hutvā ‘vasanaţţhāne ālayaŋ jahituŋ asakkonto evaŋ vināsaŋ pāpu-ņin’ ti vatvā paridevamāno imā gāthā avoca–

taŋ maŋ panko ajjhabhavi, yathā dubbalakaŋ tathā; taŋ taŋ vadāmi bhaggava, suņohi vacanaŋ mama. 56. ‘Gāme vā yadi vāraññe, sukhaŋ yatrādhigacchati;

taŋ janittaŋ bhavittañca, purisassa pajānato; yamhi jīve tamhi gacche, na niketahato siyā’ ti.

Tattha janittaŋ me bhavittaŋ meti idaŋ mama jātaţţhānaŋ, idaŋ mama

vađđhitaţţhānaŋ. Iti panke avassayinti iminā kāraņenāhaŋ imasmiŋ

kaddame avassayiŋ nipajjiŋ, vāsaŋ kappesinti attho. Ajjhabhavīti adhi-abhavi vināsaŋ pāpesi. Bhaggavāti kumbhakāraŋ ālapati. Kumbhakārānañhi nāmagottapaññatti esā, yadidaŋ bhaggavāti. Sukhanti kāyikacetasika-ssādaŋ. Taŋ Janittaŋ bhavittañcāti taŋ jātaţţhānañca vađđhitaţţhānañca.

‘Jānittaŋ bhāvittan’ ti dīghavasenapi pāţho, soyevattho. Pajānatoti atthānatthaŋ kāraņākāraņaŋ jānantassa. Na niketahato siyāti nikete ālayaŋ

katvā aññattha agantvā niketena hato, evarūpaŋ maraņadukkhaŋ pāpito na bhaveyyāti.

Evaŋ so bodhisattena saddhiŋ kathento kālamakāsi. Bodhisatto taŋ gahetvā sakalagāmavāsino sannipātāpetvā te manusse ovadanto evamāha–

‘passatha imaŋ kacchapaŋ, ayaŋ aññesaŋ macchakacchapānaŋ mahānadiŋ gamanakāle attano vasanaţţhāne ālayaŋ chindituŋ asakkonto (p. 2.074)

tehi saddhiŋ agantvā mama mattikagahaņaţţhānaŋ pavisitvā nipajji. Athassāhaŋ mattikaŋ gaņhanto mahākuddālena piţţhiŋ bhinditvā mattikapiņđaŋ

viya naŋ thale pātesiŋ, ayaŋ attanā katakammaŋ saritvā dvīhi gāthāhi paridevitvā kālamakāsi. Evamesa attano vasanaţţhāne ālayaŋ katvā maraņaŋ

patto, tumhepi mā iminā kacchapena sadisā ahuvattha, ito paţţhāya “mayhaŋ

rūpaŋ mayhaŋ saddo mayhaŋ gandho mayhaŋ raso mayhaŋ phoţţhabbo

mayhaŋ putto mayhaŋ dhītā mayhaŋ dāsadāsiparicchedo mayhaŋ hiraññasuvaņņan” ti taņhāvasena upabhogavasena mā gaņhittha, ekakovesa satto

tīsu bhavesu parivattatī’ ti. Evaŋ buddhalīlāya mahājanassa ovādamadāsi,

so ovādo sakalajambudīpaŋ pattharitvā saţţhimattāni vassasahassāni

aţţhāsi. Mahājano bodhisattassa ovāde ţhatvā dānādīni puññāni katvā āyupa-riyosāne saggapuraŋ pūresi, bodhisattopi tatheva puññāni katvā saggapuraŋ pūresi.

Satthā imaŋ dhammadesanaŋ āharitvā saccāni pakāsetvā jātakaŋ samo-dhānesi, saccapariyosāne so kulaputto sotāpattiphale patiţţhāsi. ‘Tadā kacchapo ānando ahosi, kumbhakāro pana ahameva ahosin’ ti.

Kacchapajātakavaņņanā aţţhamā.

[179] 9. Satadhammajātakavaņņanā

Tañca appanti idaŋ satthā jetavane viharanto ekavīsatividhaŋ anesanaŋ

ārabbha kathesi. Ekasmiñhi kāle bahū bhikkhū vejjakammena dūtakammena

pahiņakammena janghapesanikena piņđapaţipiņđenāti evarūpāya ekavīsatividhāya anesanāya jīvikaŋ kappesuŋ. Sā sāketajātake (jā. 1.2.173-174) āvibhavissati. Satthā tesaŋ tathā jīvikakappanabhāvaŋ ñatvā ‘etarahi kho bahū

bhikkhū anesanāya jīvikaŋ kappenti, te pana evaŋ jīvikaŋ kappetvā yakkhattabhāvā petattabhāvā na muccissanti, dhuragoņā hutvāva nibbattissanti,

niraye paţisandhiŋ gaņhissanti, etesaŋ hitatthāya sukhatthāya (p. 2.075) attajjhāsayaŋ sakapaţibhānaŋ ekaŋ dhammadesanaŋ kathetuŋ vaţţatī’ ti

bhikkhusanghaŋ sannipātāpetvā ‘na, bhikkhave, ekavīsatividhāya anesanāya paccayā uppādetabbā. Anesanāya hi uppanno piņđapāto ādittalohaguļa-sadiso halāhalavisūpamo. Anesanā hi nāmesā buddhapaccekabuddhasāva-kehi garahitabbā paţikuţţhā. Anesanāya uppannaŋ piņđapātaŋ bhuñja-ntassa hi hāso vā somanassaŋ vā natthi. Evaŋ uppanno hi piņđapāto mama sāsane caņđālassa ucchiţţhabhojanasadiso, tassa paribhogo satadhamma-māņavassa caņđālucchiţţhabhattaparibhogo viya hotī’ ti vatvā atītaŋ āhari.

Atīte bārāņasiyaŋ brahmadatte rajjaŋ kārente bodhisatto caņđālayoniyaŋ

nibbattitvā vayappatto kenacideva karaņīyena pātheyyataņđule ca bhattapuţañca gahetvā maggaŋ paţipajji. Tasmiñhi kāle bārāņasiyaŋ eko māņavo

atthi satadhammo nāma udiccabrāhmaņamahāsālakule nibbatto. Sopi kenacideva karaņīyena taņđule ca bhattapuţañca agahetvāva maggaŋ paţipajji, te

ubhopi mahāmagge samāgacchiŋsu. Māņavo bodhisattaŋ ‘kiŋjātikosī’ ti

pucchi. So ‘ahaŋ caņđālo’ ti vatvā ‘tvaŋ kiŋjātikosī’ ti māņavaŋ pucchi.

‘Udiccabrāhmaņo ahan’ ti. ‘Sādhu gacchāmā’ ti te ubhopi maggaŋ agamaŋsu. Bodhisatto pātarāsavelāya udakaphāsukaţţhāne nisīditvā hatthe

dhovitvā bhattapuţaŋ mocetvā ‘māņava, bhattaŋ bhuñjāhī’ ti āha. ‘Natthi,

are caņđāla, mama bhattena attho’ ti. Bodhisatto ‘sādhū’ ti puţakabhattaŋ

ucchiţţhaŋ akatvāva attano yāpanamattaŋ aññasmiŋ paņņe pakkhipitvā

puţakabhattaŋ bandhitvā ekamante ţhapetvā bhuñjitvā pānīyaŋ pivitvā

dhotahatthapādo taņđule ca sesabhattañca ādāya ‘gacchāma, māņavā’ ti

maggaŋ paţipajji.

Te sakaladivasaŋ gantvā sāyaŋ ubhopi ekasmiŋ udakaphāsukaţţhāne

nhatvā paccuttariŋsu. Bodhisatto phāsukaţţhāne nisīditvā bhattapuţaŋ

mocetvā māņavaŋ anāpucchitvā bhuñjituŋ ārabhi. Māņavo sakaladivasaŋ

maggagamanena kilanto chātajjhatto ‘sace me bhattaŋ dassati, bhuñjissāmī’ ti olokento aţţhāsi. Itaro kiñci avatvā bhuñjateva. Māņavo cintesi– ‘ayaŋ

caņđālo mayhaŋ avatvāva sabbaŋ bhuñjati (p. 2.076) nippīļetvāpi taŋ

gahetvā upari ucchiţţhabhattaŋ chađđetvā sesaŋ bhuñjituŋ vaţţatī’ ti. So

tathā katvā ucchiţţhabhattaŋ bhuñji. Athassa bhuttamattasseva ‘mayā

attano jātigottakulapadesānaŋ ananucchavikaŋ kataŋ, caņđālassa nāma

me ucchiţţhabhattaŋ bhuttan’ ti balavavippaţisāro uppajji, tāvadevassa salo-hitaŋ bhattaŋ mukhato uggacchi. So ‘appamattakassa vata me kāraņā ana-nucchavikaŋ kammaŋ katan’ ti uppannabalavasokatāya paridevamāno paţhamaŋ gāthamāha–

57. ‘Tañca appañca ucchiţţhaŋ, tañca kicchena no adā;

sohaŋ brāhmaņajātiko, yaŋ bhuttaŋ tampi uggatan’ ti.

Tatrāyaŋ sankhepattho– yaŋ mayā bhuttaŋ, taŋ appañca ucchiţţhañca, tañca so caņđālo na attano ruciyā maŋ adāsi, atha kho nippīļiyamāno kicchena kasirena adāsi, sohaŋ parisuddhabrāhmaņajātiko, teneva me yaŋ bhuttaŋ, tampi saddhiŋ lohitena uggatanti.

Evaŋ māņavo paridevitvā ‘kiŋ dāni me evarūpaŋ ananucchavikaŋ kammaŋ katvā jīvitenā’ ti araññaŋ pavisitvā kassaci attānaŋ adassetvāva anāthamaraņaŋ patto.

Satthā imaŋ atītaŋ dassetvā ‘seyyathāpi, bhikkhave, satadhammamāņa-vassa taŋ caņđālucchiţţhakaŋ bhuñjitvā attano ayuttabhojanassa bhuttattā neva hāso, na somanassaŋ uppajji, evameva yo imasmiŋ sāsane pabbajito anesanāya jīvikaŋ kappento tathāladdhapaccayaŋ paribhuñjati, tassa buddhapaţikuţţhagarahitajīvitabhāvato neva hāso, na somanassaŋ uppajjatī’-ti vatvā abhisambuddho hutvā dutiyaŋ gāthamāha–

58. ‘Evaŋ dhammaŋ nirankatvā, yo adhammena jīvati;

satadhammova lābhena, laddhenapi na nandatī’ ti.

Tattha dhammanti ājīvapārisuddhisīladhammaŋ. Nirankatvāti nīharitvā chađđetvā. Adhammenāti ekavīsatiyā anesanasankhātena micchājīvena. Sata-dhammoti tassa nāmaŋ, ‘santadhammo’ tipi pāţho. Na nandatīti yathā sata-dhammo māņavo ‘caņđālucchiţţhakaŋ me laddhan’ ti tena lābhena na (p. 2.077)

nandati, evaŋ imasmimpi sāsane pabbajito kulaputto anesanāya laddhalābhaŋ paribhuñjanto na nandati na tussati, ‘buddhagarahitajīvikāya jīvāmī’ ti domanassappatto hoti. Tasmā anesanāya jīvikaŋ kappentassa satadha-mmamāņavasseva araññaŋ pavisitvā anāthamaraņaŋ marituŋ varanti.

Evaŋ satthā imaŋ dhammadesanaŋ desetvā saccāni pakāsetvā jātakaŋ samodhānesi, saccapariyosāne bahū bhikkhū sotāpattiphalādīni pāpuņiŋsu. ‘Tadā māņavo ānando ahosi, ahameva caņđālaputto ahosin’ ti.

Satadhammajātakavaņņanā navamā.

[180] 10. Duddadajātakavaņņanā

Duddadaŋ dadamānānanti idaŋ satthā jetavane viharanto gaņadānaŋ

ārabbha kathesi. Sāvatthiyaŋ kira dve sahāyakā kuţumbiyaputtā chandakaŋ

saŋharitvā sabbaparikkhāradānaŋ sajjetvā buddhappamukhaŋ bhikkhusanghaŋ nimantetvā sattāhaŋ mahādānaŋ pavattetvā sattame divase

sabbaparikkhāre adaŋsu. Tesu gaņajeţţhako satthāraŋ vanditvā ekamantaŋ nisīditvā ‘bhante, imasmiŋ dāne bahudāyakāpi atthi appadāyakāpi, tesaŋ sabbesampi “idaŋ dānaŋ mahapphalaŋ hotū”‘ ti dānaŋ niyyādesi. Satthā ‘tumhehi kho upāsakā buddhappamukhassa bhikkhusanghassa dānaŋ datvā evaŋ niyyādentehi mahākammaŋ kataŋ, porāņakapaņđitāpi dānaŋ datvā evameva niyyādiŋsū’ ti vatvā tena yācito atītaŋ āhari.

Atīte bārāņasiyaŋ brahmadatte rajjaŋ kārente bodhisatto kāsiraţţhe brāhmaņakule nibbattitvā vayappatto takkasilāyaŋ sabbasippāni uggaņhitvā gharāvāsaŋ pahāya isipabbajjaŋ pabbajitvā gaņasatthā hutvā himavantapa-dese ciraŋ vasitvā loņambilasevanatthāya janapadacārikaŋ caramāno bārā-ņasiŋ patvā rājuyyāne vasitvā punadivase dvāragāme saparivāro bhikkhāya cari. Manussā bhikkhaŋ adaŋsu. Punadivase bārāņasiyaŋ cari, manussā sampiyāyamānā bhikkhaŋ datvā gaņabandhanena chandakaŋ (p. 2.078) saŋharitvā dānaŋ sajjetvā isigaņassa mahādānaŋ pavattayiŋsu. Dānapari-yosāne gaņajeţţhako evameva vatvā imināva niyāmena dānaŋ niyyādesi. Bodhisatto ‘āvuso, cittappasāde sati appakaŋ nāma dānaŋ natthī’ ti vatvā anumodanaŋ karonto imā gāthā avoca–

59. ‘Duddadaŋ dadamānānaŋ, dukkaraŋ kamma kubbataŋ;

asanto nānukubbanti, sataŋ dhammo durannayo.

60. ‘Tasmā satañca asataŋ, nānā hoti ito gati;

asanto nirayaŋ yanti, santo saggaparāyaņā’ ti.

Tattha duddadanti dānaŋ nāma lobhadosavasikehi apaņđitehi dātuŋ na sakkā, tasmā ‘duddadan’ ti vuccati. Taŋ dadamānānaŋ. Dukkaraŋ kamma kubbatanti tadeva dānakammaŋ sabbehi kātuŋ na sakkāti dukkaraŋ. Taŋ kurumānānaŋ. Asantoti apaņđitā bālā. Nānukubbantīti taŋ kammaŋ nānuka-ronti. Sataŋ dhammoti paņđitānaŋ sabhāvo. Dānaŋ sandhāyetaŋ vuttaŋ. Durannayoti phalasambandhavasena dujjāno, evarūpassa dānassa evarūpo phalavipāko hotīti duranubodho. Apica durannayoti duradhigamo, apaņđitehi dānaŋ datvā dānaphalaŋ nāma laddhuŋ na sakkātipi attho. Nānā hoti ito gatīti ito cavitvā paralokaŋ gacchantānaŋ paţisandhiggahaņaŋ nānā hoti. Asanto nirayaŋ yantīti apaņđitā dussīlā dānaŋ adatvā sīlaŋ arakkhitvā nirayaŋ gacchanti. Santo saggaparāyaņāti paņđitā pana dānaŋ datvā sīlaŋ rakkhitvā uposathakammaŋ karitvā tīņi sucaritāni pūretvā saggaparāyaņā honti, mahantaŋ saggasukhasampattiŋ anubhavantīti.

Evaŋ bodhisatto anumodanaŋ katvā cattāro vassike māse tattheva

vasitvā vassātikkame himavantaŋ gantvā jhānaŋ nibbattetvā aparihīnajjhāno brahmalokūpago ahosi.

Satthā imaŋ dhammadesanaŋ āharitvā jātakaŋ samodhānesi– ‘tadā isi-gaņo buddhaparisā ahosi, gaņasatthā pana ahameva ahosin’ ti.

Duddadajātakavaņņanā dasamā.

Kalyāņavaggo tatiyo.

Tassuddānaŋ–

Kalyāņadhammaŋ (p. 2.079) daddaraŋ, makkaţi dubbhimakkaţaŋ;

ādiccupaţţhānañceva, kaļāyamuţţhi tindukaŋ; kacchapaŋ satadhammañca, duddadanti ca te dasa.

4. Asadisavaggo

[181] 1. Asadisajātakavaņņanā

Dhanuggaho asadisoti idaŋ satthā jetavane viharanto mahābhinikkhamanaŋ ārabbha kathesi. Ekadivasañhi bhikkhū dhammasabhāyaŋ sannisinnā bhagavato mahānikkhamapāramiŋ vaņņentā nisīdiŋsu. Satthā

āgantvā ‘kāya nuttha, bhikkhave, etarahi kathāya sannisinnā’ ti pucchitvā

‘imāya nāmā’ ti vutte ‘na, bhikkhave, tathāgato idāneva mahābhinikkhamanaŋ nikkhanto, pubbepi setacchattaŋ pahāya nikkhantoyevā’ ti vatvā

atītaŋ āhari.

Atīte bārāņasiyaŋ brahmadatte rajjaŋ kārente bodhisatto tassa aggamahesiyā kucchimhi paţisandhiŋ gaņhi, tassa sotthinā jātassa nāmaggahaņadivase ‘asadisakumāro’ ti nāmaŋ akaŋsu. Athassa ādhāvitvā paridhāvitvā

vicaraņakāle añño puññavā satto deviyā kucchimhi paţisandhiŋ gaņhi, tassa

sotthinā jātassa nāmaggahaņadivase ‘brahmadattakumāro’ ti nāmaŋ

akaŋsu. Tesu bodhisatto soļasavassakāle takkasilaŋ gantvā disāpāmokkhassa ācariyassa santike tayo vede aţţhārasa ca sippāni uggaņhitvā tesu

issāsasippe asadiso hutvā bārāņasiŋ paccāgami. Rājā kālaŋ karonto ‘asadisakumārassa rajjaŋ datvā brahmadattassa oparajjaŋ dethā’ ti vatvā kālamakāsi. Tasmiŋ kālakate bodhisatto attano rajje dīyamāne ‘na mayhaŋ rajjenattho’ ti paţikkhipi, brahmadattaŋ rajje abhisiñciŋsu. Bodhisatto ‘mayhaŋ

rajjena attho natthī’ ti kiñcipi na icchi, kaniţţhe rajjaŋ kārente pakatiyā vasanākāreneva vasi. Rājapādamūlikā ‘asadisakumāro (p. 2.080) rajjaŋ patthetī’ ti

vatvā rañño santike bodhisattaŋ paribhindiŋsu. Sopi tesaŋ vacanaŋ

samīpe ţhitaŋ pucchi– ‘tvaŋ dhanaggahosī’ ti? ‘Āma, devā’ ti. ‘Sādhu maŋ

upaţţhahassū’ ti. So tato paţţhāya rājānaŋ upaţţhahi. Tassa paribbayaŋ dīyamānaŋ disvā ‘atibahuŋ labhatī’ ti porāņakadhanuggahā ujjhāyiŋsu. Athekadivasaŋ rājā uyyānaŋ gantvā mangalasilāpaţţasamīpe sāņipākāraŋ parikkhipāpetvā ambarukkhamūle mahāsayane nipanno uddhaŋ olokento

rukkhagge ekaŋ ambapiņđiŋ disvā ‘imaŋ na sakkā abhiruhitvā gaņhitun’ ti dhanuggahe pakkosāpetvā ‘imaŋ ambapiņđiŋ sarena chinditvā pātetuŋ sakkhissathā’ ti āha. Na taŋ, deva, amhākaŋ garu, devena pana no bahu-vāre kammaŋ diţţhapubbaŋ, adhunāgato dhanuggaho amhehi bahutaraŋ labhati, taŋ pātāpethāti.

Rājā bodhisattaŋ pakkosāpetvā ‘sakkhissasi, tāta, etaŋ pātetun’ ti pucchi.

‘Āma, mahārāja, ekaŋ okāsaŋ labhamāno sakkhissāmī’ ti. ‘Katarokāsan’ ti?

‘Tumhākaŋ sayanassa antokāsan’ ti. Rājā sayanaŋ harāpetvā okāsaŋ

kāresi. Bodhisattassa hatthe dhanu natthi, nivāsanantare dhanuŋ sannayhitvā vicarati, tasmā ‘sāņiŋ laddhuŋ vaţţatī’ ti āha. Rājā ‘sādhū’ ti sāņiŋ

āharāpetvā parikkhipāpesi. Bodhisatto antosāņiŋ pavisitvā uparinivatthaŋ

setavatthaŋ haritvā ekaŋ rattapaţaŋ nivāsetvā kacchaŋ bandhitvā ekaŋ

rattapaţaŋ udare bandhitvā pasibbakato sandhiyuttaŋ khaggaŋ nīharitvā

vāmapasse sannayhitvā suvaņņakañcukaŋ paţimuñcitvā cāpanāļiŋ piţţhiyaŋ

sannayhitvā sandhiyuttameņđakamahādhanuŋ ādāya pavāļavaņņaŋ jiyaŋ

āropetvā uņhīsaŋ sīse paţimuñcitvā tikhiņakhurappaŋ nakhehi parivattayamāno sāņiŋ dvidhā katvā pathaviŋ phāletvā alankatanāgakumāro viya

nikkhamitvā sarakhipanaţţhānaŋ gantvā khurappaŋ sannayhitvā rājānaŋ

āha– ‘kiŋ, mahārāja, etaŋ ambapiņđiŋ uddhaŋ ārohanakaņđena pātemi,

udāhu (p. 2.081) adho orohanakaņđenā’ ti. ‘Tāta, bahū mayā ārohanakaņđena pātentā diţţhapubbā, orohanakaņđena pana pātentā mayā na diţţhapubbā, orohanakaņđena pātehī’ ti. ‘Mahārāja, idaŋ kaņđaŋ dūraŋ ārohissati, yāva cātumahārājikabhavanaŋ, tāva gantvā sayaŋ orohissati, yāvassa orohanaŋ, tāva tumhehi adhivāsetuŋ vaţţatī’ ti. Rājā ‘sādhū’ ti sampaţicchi.

Atha naŋ puna āha– ‘mahārāja, idaŋ kaņđaŋ pana ārohamānaŋ ambapiņđivaņţaŋ yāvamajjhaŋ kantamānaŋ ārohissati, orohamānaŋ kesaggamattampi ito vā etto vā agantvā ujuññeva patitvā ambapiņđiŋ gahetvā otarissati, passa, mahārājā’ ti vegaŋ janetvā kaņđaŋ khipi. Taŋ kaņđaŋ ambapiņđivaņţaŋ yāvamajjhaŋ kantamānaŋ abhiruhi. Bodhisatto ‘idāni taŋ

kaņđaŋ yāva cātumahārājikabhavanaŋ gataŋ bhavissatī’ ti ñatvā paţhamaŋ

khittakaņđato adhikataraŋ vegaŋ janetvā aññaŋ kaņđaŋ khipi, taŋ gantvā

purimakaņđapunkhe paharitvā nivattitvā sayaŋ tāvatiŋsabhavanaŋ abhiruhi. Tattha naŋ devatā aggahesuŋ, nivattanakaņđassa vātachinnasaddo

asanisaddo viya ahosi. Mahājanena ‘kiŋ eso saddo’ ti vutte bodhisatto ‘nivattanakaņđassa saddo’ ti vatvā attano attano sarīre kaņđassa patanabhāvaŋ

ñatvā bhītatasitaŋ mahājanaŋ ‘mā bhāyitthā’ ti samassāsetvā ‘kaņđassa

bhūmiyaŋ patituŋ na dassāmī’ ti āha. Kaņđaŋ otaramānaŋ kesaggamattampi ito vā etto vā agantvā ujuññeva patitvā ambapiņđiŋ chindi. Bodhisatto ambapiņđiyā ca kaņđassa ca bhūmiyaŋ patituŋ adatvā ākāseyeva sampaţi-cchanto ekena hatthena ambapiņđiŋ, ekena hatthena kaņđaŋ aggahesi. Mahājano taŋ acchariyaŋ disvā ‘na no evarūpaŋ diţţhapubban’ ti mahāpu-risaŋ pasaŋsati unnadati apphoţeti anguliyo vidhūnati, celukkhepasaha-ssāni pavatteti. Rājaparisāya tuţţhapahaţţhāya bodhisattassa dinnadhanaŋ koţimattaŋ ahosi. Rājāpissa dhanavassaŋ vassento viya bahuŋ dhanaŋ mahantañca yasaŋ adāsi.

Evaŋ bodhisatte tena raññā sakkate garukate tattha vasante ‘asadisaku-māro kira bārāņasiyaŋ natthī’ ti satta rājāno āgantvā bārāņasinagaraŋ (p. 2.082)

parivāretvā ‘rajjaŋ vā detu yuddhaŋ vā’ ti rañño paņņaŋ pesesuŋ. Rājā

maraņabhayabhīto ‘kuhiŋ me bhātā vasatī’ ti pucchitvā ‘ekaŋ sāmantarājānaŋ upaţţhahatī’ ti sutvā ‘mama bhātike anāgacchante mayhaŋ jīvitaŋ

natthi, gacchatha tassa mama vacanena pāde vanditvā khamāpetvā gaņhitvā āgacchathā’ ti dūte pāhesi. Te gantvā bodhisattassa taŋ pavattiŋ ārocesuŋ.

Bodhisatto taŋ rājānaŋ āpucchitvā bārāņasiŋ paccāgantvā rājānaŋ ‘mā

bhāyī’ ti samassāsetvā kaņđe akkharāni chinditvā ‘ahaŋ asadisakumāro

āgato, aññaŋ ekakaņđaŋ khipanto sabbesaŋ vo jīvitaŋ harissāmi, jīvitena

atthikā palāyantū’ ti aţţālake ţhatvā sattannaŋ rājūnaŋ bhuñjantānaŋ kañcanapātimakuleyeva kaņđaŋ pātesi. Te akkharāni disvā maraņabhayabhītā

sabbeva palāyiŋsu. Evaŋ mahāsatto khuddakamakkhikāya pivanamattampi lohitaŋ anuppādetvā satta rājāno palāpetvā kaniţţhabhātaraŋ apalo-ketvā kāme pahāya isipabbajjaŋ pabbajitvā abhiññā ca samāpattiyo ca nibba-ttetvā jīvitapariyosāne brahmalokūpago ahosi.

Satthā ‘evaŋ, bhikkhave, asadisakumāro satta rājāno palāpetvā vijitasa-ngāmo isipabbajjaŋ pabbajito’ ti abhisambuddho hutvā imā gāthā avoca–

61. ‘Dhanuggaho asadiso, rājaputto mahabbalo;

dūrepātī akkhaņavedhī, mahākāyappadālano.

62. ‘Sabbāmitte raņaŋ katvā, na ca kañci viheţhayi;

bhātaraŋ sotthiŋ katvāna, saŋyamaŋ ajjhupāgamī’ ti.

Tattha asadisoti na kevalaŋ nāmeneva, balavīriyapaññāhipi asadisova.

Mahabbaloti kāyabalenapi paññābalenapi mahabbalo. Dūrepātīti yāva cātumahārājikabhavanā tāvatiŋsabhavanā ca kaņđaŋ pesetuŋ samatthatāya

dūrepātī. Akkhaņavedhīti avirādhitavedhī. Atha vā akkhaņā vuccati vijju, yāva

ekā vijju niccharati, tāva tenobhāsena sattaţţha (p. 2.083) vāre kaņđāni

gahetvā vijjhatīti akkhaņavedhī. Mahākāyappadālanoti mahante kāye padāleti. Cammakāyo, dārukāyo, lohakāyo, ayokāyo, vālikakāyo, udakakāyo,

phalakakāyoti ime satta mahākāyā nāma. Tattha añño cammakāyapadālano mahiŋsacammaŋ vinivijjhati, so pana satampi mahiŋsacammānaŋ vinivi-jjhatiyeva. Añño aţţhangulabahalaŋ udumbarapadaraŋ, caturangulabahalaŋ asanapadaraŋ vinivijjhati, so pana phalakasatampi ekato baddhaŋ vinivi-jjhati, tathā dvangulabahalaŋ tambalohapaţţaŋ, angulabahalaŋ ayapaţţaŋ.

Vālikasakaţassa badarasakaţassa palālasakaţassa vā pacchābhāgena

kaņđaŋ pavesetvā purebhāgena atipāteti, pakatiyā udake catu-usabhaţţhānaŋ kaņđaŋ peseti, thale aţţha-usabhanti evaŋ imesaŋ sattannaŋ

mahākāyānaŋ padālanato mahākāyappadālano. Sabbāmitteti sabbe amitte.

Raņaŋ katvāti yuddhaŋ katvā palāpesīti attho. Na ca kañci viheţhayīti

ekampi na viheţhesi. Aviheţhayantoyeva pana tehi saddhiŋ kaņđapesaneneva raņaŋ katvā. Saŋyamaŋ ajjhupāgamīti sīlasaŋyamaŋ pabbajjaŋ upa-gato.

Evaŋ satthā imaŋ dhammadesanaŋ āharitvā jātakaŋ samodhānesi–

‘tadā kaniţţhabhātā ānando ahosi, asadisakumāro pana ahameva ahosin’ ti.

Asadisajātakavaņņanā paţhamā.

[182] 2. Sangāmāvacarajātakavaņņanā

Sangāmāvacaro sūroti idaŋ satthā jetavane viharanto nandattheraŋ

ārabbha kathesi. Satthari hi paţhamagamanena kapilapuraŋ gantvā kaniţţhabhātikaŋ nandarājakumāraŋ pabbājetvā kapilapurā nikkhamma anupubbena

sāvatthiŋ gantvā viharante āyasmā nando bhagavato pattaŋ ādāya tathāgatena saddhiŋ gehā nikkhamanakāle ‘nandakumāro kira satthārā saddhiŋ

gacchatī’ ti sutvā ađđhullikhitehi kesehi vātapānantarena oloketvā ‘tuvaţaŋ

kho, ayyaputta, āgaccheyyāsī’ ti idaŋ janapadakalyāņiyā vuttavacanaŋ anussaranto ukkaņţhito anabhirato uppaņđuppaņđukajāto dhamanisanthatagatto

(p. 2.084) ahosi. Satthā tassa taŋ pavattiŋ ñatvā ‘yaŋnūnāhaŋ nandaŋ arahatte patiţţhāpeyyan’ ti cintetvā tassa vasanapariveņaŋ gantvā paññattāsane

nisinno ‘kacci, nanda, imasmiŋ sāsane abhiramasī’ ti pucchi. ‘Bhante, janapadakalyāņiyā paţibaddhacitto hutvā nābhiramāmī’ ti. ‘Himavantacārikaŋ

gatapubbosi nandā’ ti? ‘Na gatapubbo, bhante’ ti. ‘Tena hi gacchāmā’ ti.

‘Natthi me, bhante, iddhi, katāhaŋ gamissāmī’ ti. Satthā ‘ahaŋ taŋ, nanda, mama iddhibalena nessāmī’ ti theraŋ hatthe gahetvā ākāsaŋ pakkhandanto antarāmagge ekasmiŋ jhāmakhette jhāmakhāņuke nisinnaŋ chinnakaņņanā-sananguţţhaŋ jhāmalomaŋ chinnachaviŋ cammamattaŋ lohitapaligu-ņţhitaŋ ekaŋ paluţţhamakkaţiŋ dassesi– ‘passasi, nanda, etaŋ makkaţin’ ti. ‘Āma, bhante’ ti. ‘Suţţhu paccakkhaŋ karohī’ ti.

Atha naŋ gahetvā saţţhiyojanikaŋ manosilātalaŋ, anotattadahādayo satta

mahāsare, pañca mahānadiyo, suvaņņapabbatarajatapabbatamaņipabbatapaţimaņđitaŋ anekasatarāmaņeyyakaŋ himavantapabbatañca dassetvā

‘tāvatiŋsabhavanaŋ te, nanda, diţţhapubban’ ti pucchitvā ‘na, diţţhapubbaŋ,

bhante’ ti vutte ‘ehi, nanda, tāvatiŋsabhavanaŋ te dassayissāmī’ ti tattha

netvā paņđukambalasilāsane nisīdi. Sakko devarājā dvīsu devalokesu devasanghena saddhiŋ āgantvā vanditvā ekamantaŋ nisīdi. Ađđhatiyakoţisankhā tassa paricārikā pañcasatā kakuţapādā devaccharāyopi āgantvā

vanditvā ekamantaŋ nisīdiŋsu. Satthā āyasmantaŋ nandaŋ tā pañcasatā

accharā kilesavasena punappunaŋ olokāpesi. ‘Passasi, nanda, imā kakuţapādiniyo accharāyo’ ti? ‘Āma, bhante’ ti. ‘Kiŋ nu kho etā sobhanti, udāhu

janapadakalyāņī’ ti. ‘Seyyathāpi, bhante, janapadakalyāņiŋ upanidhāya sā

paluţţhamakkaţī, evameva imā upanidhāya janapadakalyāņī’ ti. ‘Idāni kiŋ

karissasi nandā’ ti? ‘Kiŋ kammaŋ katvā, bhante, imā accharā labhantī’ ti?

‘Samaņadhammaŋ katvā’ ti. ‘Sace me, bhante, imāsaŋ paţilābhatthāya

bhagavā pāţibhogo hoti, ahaŋ samaņadhammaŋ karissāmī’ ti. ‘Karohi,

nanda, ahaŋ te pāţibhogo’ ti. Evaŋ thero devasanghassa majjhe tathāgataŋ pāţibhogaŋ gahetvā ‘mā, bhante, atipapañcaŋ karotha, etha gacchāma, ahaŋ samaņadhammaŋ karissāmī’ ti āha. Satthā (p. 2.085) taŋ ādāya jetava-nameva paccāgami. Thero samaņadhammaŋ kātuŋ ārabhi.

Satthā dhammasenāpatiŋ āmantetvā ‘sāriputta, mayhaŋ kaniţţhabhātā

nando tāvatiŋsadevaloke devasanghassa majjhe devaccharānaŋ kāraņā

maŋ pāţibhogaŋ aggahesī’ ti tassa ācikkhi. Etenupāyena mahāmoggallānattherassa mahākassapattherassa anuruddhattherassa dhammabhaņđāgārika-ānandattherassāti asītiyā mahāsāvakānaŋ yebhuyyena ca sesabhikkhūnaŋ ācikkhi. Dhammasenāpati sāriputtatthero nandattheraŋ upasanka-mitvā ‘saccaŋ kira tvaŋ, āvuso nanda, tāvatiŋsadevaloke devasanghassa majjhe “devaccharā labhanto samaņadhammaŋ karissāmī” ti dasabalaŋ pāţi-bhogaŋ gaņhī’ ti vatvā ‘nanu evaŋ sante tava brahmacariyavāso mātugāma-sannissito kilesasannissito, tassa te itthīnaŋ atthāya samaņadhammaŋ karo-ntassa bhatiyā kammaŋ karontena kammakārakena saddhiŋ kiŋ nānākara-ņan’ ti theraŋ lajjāpesi nittejaŋ akāsi. Etenupāyena sabbepi asītimahāsā-vakā avasesabhikkhū ca taŋ āyasmantaŋ nandaŋ lajjāpayiŋsu.

So ‘ayuttaŋ vata me katan’ ti hiriyā ca ottappena ca vīriyaŋ daļhaŋ paggaņhitvā vipassanaŋ vađđhetvā arahattaŋ patvā satthāraŋ upasankamitvā

‘ahaŋ, bhante, bhagavato paţissavaŋ muñcāmī’ ti āha. Satthāpi ‘yadā tvaŋ,

nanda, arahattaŋ patto, tadāyevāhaŋ paţissavā mutto’ ti āha. Etamatthaŋ

viditvā dhammasabhāyaŋ bhikkhū kathaŋ samuţţhāpesuŋ– ‘yāva ovādakkhamo cāyaŋ, āvuso, nandatthero ekovādeneva hirottappaŋ paccupaţţhapetvā samaņadhammaŋ katvā arahattaŋ patto’ ti. Satthā āgantvā ‘kāya

nuttha, bhikkhave, etarahi kathāya sannisinnā’ ti pucchitvā ‘imāya nāmā’ ti

vutte ‘na, bhikkhave, idāneva, pubbepi nando ovādakkhamoyevā’ ti vatvā

atītaŋ āhari.

Atīte bārāņasiyaŋ brahmadatte rajjaŋ kārente bodhisatto hatthācariyakule

nibbattitvā vayappatto hatthācariyasippe nipphattiŋ patto ekaŋ bārāņasirañño sapattarājānaŋ upaţţhāsi. So tassa mangalahatthiŋ susikkhitaŋ

katvā sikkhāpesi. So rājā ‘bārāņasirajjaŋ gaņhissāmī’ ti bodhisattaŋ gahetvā

mangalahatthiŋ āruyha mahatiyā senāya bārāņasiŋ (p. 2.086) gantvā parivāretvā ‘rajjaŋ vā detu yuddhaŋ vā’ ti rañño paņņaŋ pesesi. Brahmadatto

‘yuddhaŋ dassāmī’ ti pākāradvāraţţālakagopuresu balakāyaŋ āropetvā

yuddhaŋ adāsi. Sapattarājā mangalahatthiŋ vammena chādetvā sayampi

vammaŋ paţimuñcitvā hattikkhandhavaragato tikhiņaŋ ankusaŋ ādāya

‘nagaraŋ bhinditvā paccāmittaŋ jīvitakkhayaŋ pāpetvā rajjaŋ hatthagataŋ karissāmī’ ti hatthiŋ nagarābhimukhaŋ pesesi. So uņhakalalāni ceva yanta-pāsāņe ca nānappakārāni ca paharaņāni vissajjente disvā maraņabhayabhīto upasankamituŋ asakkonto paţikkami. Atha naŋ hatthācariyo upasankamitvā ‘tāta, tvaŋ sūro sangāmāvacaro, evarūpe ţhāne paţikkamanaŋ nāma tuyhaŋ nānucchavikan’ ti vatvā hatthiŋ ovadanto imā gāthā avoca–

63. ‘Sangāmāvacaro sūro, balavā iti vissuto;

kiŋ nu toraņamāsajja, paţikkamasi kuñjara.

64. ‘Omadda khippaŋ palighaŋ, esikāni ca abbaha;

toraņāni ca madditvā, khippaŋ pavisa kuñjarā’ ti.

Tattha iti vissutoti, tāta, tvaŋ pavattasampahāraŋ sangāmaŋ madditvā

avacaraņato sangāmāvacaro, thirahadayatāya sūro, thāmasampattiyā balavāti evaŋ vissuto paññāto pākaţo. Toraņamāsajjāti nagaradvārasankhātaŋ

toraņaŋ patvā. Paţikkamasīti kiŋ nu kho osakkasi, kena kāraņena nivattasīti

vadati. Omaddāti avamadda adho pātaya. Esikāni ca abbahāti nagaradvāre

soļasaratanaŋ aţţharatanaŋ bhūmiyaŋ pavesetvā niccalaŋ katvā nikhātā

esikatthambhā honti, te khippaŋ uddhara luñcāhīti āņāpeti. Toraņāni ca

madditvāti nagaradvārassa piţţhasanghāţe madditvā. Khippaŋ pavisāti

sīghaŋ nagaraŋ pavisa. Kuñjarāti nāgaŋ ālapati.

Taŋ sutvā nāgo bodhisattassa ekovādeneva nivattitvā esikatthambhe

soņđāya paliveţhetvā ahicchattakāni viya luñcitvā toraņaŋ madditvā

palighaŋ otāretvā nagaradvāraŋ bhinditvā nagaraŋ pavisitvā rajjaŋ

gahetvā adāsi.

Satthā (p. 2.087) imaŋ dhammadesanaŋ āharitvā jātakaŋ samodhānesi–

‘tadā hatthī nando ahosi, rājā ānando, hatthācariyo pana ahameva ahosin’ ti.

Sangāmāvacarajātakavaņņanā dutiyā.

rañño atthadhammānusāsako ahosi. Athekasmiŋ kāle so rājā ‘paccanto kupito’ ti sutvā pañcasate sindhave kappāpetvā caturanginiyā senāya gantvā paccantaŋ vūpasametvā bārāņasimeva paccāgantvā ‘sindhavā kilantā alla-rasameva nesaŋ muddikapānaŋ dethā’ ti āņāpesi. Sindhavā gandhapānaŋ pivitvā assasālaŋ gantvā attano attano ţhānesu aţţhaŋsu. Tesaŋ pana (p. 2.088) dinnāvasiţţhakaŋ apparasaŋ bahukasaţaŋ ahosi. Manussā ‘idaŋ kiŋ karo-mā’ ti rājānaŋ pucchiŋsu. Rājā udakena madditvā makacipilotikāhi parissā-vetvā ‘ye gadrabhā sindhavānaŋ nivāpaŋ pahiŋsu, tesaŋ dāpethā’ ti dāpesi. Gadrabhā kasaţa-udakaŋ pivitvā mattā hutvā viravantā rājangaņe vicariŋsu. Rājā mahāvātapānaŋ vivaritvā rājangaņaŋ olokayamāno samīpe ţhitaŋ bodhisattaŋ āmantetvā ‘passa, ime gadrabhā kasaţodakaŋ pivitvā mattā hutvā viravantā uppatantā vicaranti, sindhavakule jātasindhavā pana gandhapānaŋ pivitvā nissaddā sannisinnā na uppilavanti, kiŋ nu kho kāraņa-n’ ti pucchanto paţhamaŋ gāthamāha–

65. ‘Vālodakaŋ apparasaŋ nihīnaŋ, pitvā mado jāyati gadrabhānaŋ;

imañca pitvāna rasaŋ paņītaŋ, mado na sañjāyati sindhavānan’ ti.

Tattha vālodakanti makacivālehi parissāvita-udakaŋ. ‘Vāludakan’ tipi

pāţho. Nihīnanti nihīnarasabhāvena nihīnaŋ. Na sañjāyatīti sindhavānaŋ

mado na jāyati, kiŋ nu kho kāraņanti pucchi.

Athassa kāraņaŋ ācikkhanto bodhisatto dutiyaŋ gāthamāha–

66. ‘Appaŋ pivitvāna nihīnajacco, so majjatī tena janinda puţţho;

dhorayhasīlī ca kulamhi jāto, na majjatī aggarasaŋ pivitvā’ ti.

Tattha tena janinda puţţhoti janinda uttamarāja yo nihīnajacco, tena nihīna-jaccabhāvena puţţho majjati pamajjati. Dhorayhasīlīti dhorayhasīlo dhurava-hanaka-ācārena sampanno jātisindhavo. Aggarasanti sabbapaţhamaŋ gahitaŋ muddikarasaŋ pivitvāpi na majjati.

Rājā bodhisattassa vacanaŋ sutvā gadrabhe rājangaņā nīharāpetvā tasseva ovāde ţhito dānādīni puññāni katvā yathākammaŋ gato.

Satthā imaŋ dhammadesanaŋ āharitvā jātakaŋ samodhānesi– ‘tadā pañcasatā (p. 2.089) gadrabhā ime vighāsādā ahesuŋ, pañcasatā sindhavā ime upāsakā, rājā ānando, paņđitāmacco pana ahameva ahosin’ ti.

Vālodakajātakavaņņanā tatiyā.

[184] 4. Giridattajātakavaņņanā

Dūsito giridattenāti idaŋ satthā veļuvane viharanto ekaŋ vipakkhaseviŋ bhikkhuŋ ārabbha kathesi. Vatthu heţţhā mahiļāmukhajātake (jā. 1.1.26) kathitameva. Satthā pana ‘na, bhikkhave, ayaŋ bhikkhu idāneva vipakkhaŋ sevati, pubbepesa vipakkhasevakoyevā’ ti vatvā atītaŋ āhari.

Atīte bārāņasiyaŋ sāmarājā rajjaŋ kāresi. Tadā bodhisatto amaccakule

nibbattitvā vayappatto tassa atthadhammānusāsako ahosi. Rañño pana

paņđavo nāma mangalasso, tassa giridatto nāma assabandho, so khañjo

ahosi. Asso mukharajjuke gahetvā taŋ purato purato gacchantaŋ disvā

‘maŋ esa sikkhāpetī’ ti saññāya tassa anusikkhanto khañjo ahosi. Tassa

assassa khañjabhāvaŋ rañño ārocesuŋ, rājā vejje pesesi. Te gantvā

assassa sarīre rogaŋ apassantā ‘rogamassa na passāmā’ ti rañño kathayiŋsu. Rājā bodhisattaŋ pesesi– ‘gaccha vayassa, ettha kāraņaŋ jānāhī’ ti.

So gantvā khañja-assabandhasaŋsaggena tassa khañjabhūtabhāvaŋ ñatvā

rañño tamatthaŋ ārocetvā ‘saŋsaggadosena nāma evaŋ hotī’ ti dassento

paţhamaŋ gāthamāha

67. ‘Dūsito giridattena, hayo sāmassa paņđavo;

porāņaŋ pakatiŋ hitvā, tassevānuvidhiyyatī’ ti.

Tattha hayo sāmassāti sāmassa rañño mangalasso. Porāņaŋ pakatiŋ hitvāti attano porāņapakatiŋ singārabhāvaŋ pahāya. Anuvidhiyyatīti anusi-kkhati.

Atha (p. 2.090) naŋ rājā ‘idāni vayassa kiŋ kattabban’ ti pucchi. Bodhisatto ‘sundaraŋ assabandhaŋ labhitvā yathā porāņo bhavissatī’ ti vatvā dutiyaŋ gāthamāha–

68. ‘Sace ca tanujo poso, sikharākārakappito;

ānane naŋ gahetvāna, maņđale parivattaye; khippameva pahantvāna, tassevānuvidhiyyatī’ ti.

Tattha tanujoti tassa anujo. Anurūpaŋ jāto hi anujo, tassa anujo tanujo.

Idaŋ vuttaŋ hoti– sace hi, mahārāja, tassa singārassa ācārasampannassa

assassa anurūpaŋ jāto singāro ācārasampanno poso. SikharākārakappitoTi

sikharena sundarena ākārena kappitakesamassu taŋ assaŋ ānane gahetvā

assamaņđale parivatteyya, khippamevesa taŋ khañjabhāvaŋ pahāya ‘ayaŋ

singāro ācārasampanno assagopako maŋ sikkhāpetī’ ti saññāya khippameva tassa anuvidhiyyati anusikkhissati, pakatibhāveyeva ţhassatīti attho.

Rājā tathā kāresi, asso pakatibhāve patiţţhāsi. Rājā ‘ tiracchānānampi nāma āsayaŋ jānissatī’ ti tuţţhacitto bodhisattassa mahantaŋ yasaŋ adāsi.

Satthā imaŋ dhammadesanaŋ āharitvā jātakaŋ samodhānesi– ‘tadā giri-datto devadatto ahosi, asso vipakkhasevako bhikkhu, rājā ānando, amaccapa-ņđito pana ahameva ahosin’ ti.

Giridattajātakavaņņanā catutthā.

[185] 5. Anabhiratijātakavaņņanā

Yathodake āvile appasanneti idaŋ satthā jetavane viharanto aññataraŋ

brāhmaņakumāraŋ ārabbha kathesi. Sāvatthiyaŋ kira eko brāhmaņakumāro

tiņņaŋ vedānaŋ pāragū bahū khattiyakumāre ca brāhmaņakumāre ca mante

vācesi. So aparabhāge gharāvāsaŋ saņţhapetvā vatthālankāradāsadāsikhettavatthugomahiŋsaputtadārādīnaŋ (p. 2.091) atthāya cintayamāno rāgadosamohavasiko hutvā āvilacitto ahosi, mante paţipāţiyā parivattetuŋ nāsakkhi,

ito cito ca mantā na paţibhaŋsu. So ekadivasaŋ bahuŋ gandhamālādiŋ

gahetvā jetavanaŋ gantvā satthāraŋ pūjetvā vanditvā ekamantaŋ nisīdi.

Satthā tena saddhiŋ paţisanthāraŋ katvā ‘kiŋ, māņava, mante vācesi,

paguņā te mantā’ ti pucchi. ‘Pubbe me, bhante, mantā paguņā ahesuŋ,

gharāvāsassa pana gahitakālato paţţhāya cittaŋ me āvilaŋ jātaŋ, tena me mantā na paguņā’ ti. Atha naŋ satthā ‘na kho, māņava, idāneva, pubbepi te cittassa anāvilakāle tava mantā paguņā ahesuŋ, rāgādīhi pana āvilakāle tava mantā na paţibhaŋsū’ ti vatvā tena yācito atītaŋ āhari.

Atīte bārāņasiyaŋ brahmadatte rajjaŋ kārente bodhisatto brāhmaņamahāsālakule nibbattitvā vayappatto takkasilāyaŋ mante uggaņhitvā disāpāmokkho ācariyo hutvā bārāņasiyaŋ bahū khattiyakumāre ca brāhmaņakumāre ca mante vācesi. Tassa santike eko brāhmaņamāņavo tayo vede

paguņe akāsi, ekapadepi nikkankho piţţhi-ācariyo hutvā mante vācesi. So

aparena samayena gharāvāsaŋ gahetvā gharāvāsacintāya āvilacitto mante

parivattetuŋ nāsakkhi. Atha naŋ ācariyo attano santikaŋ āgataŋ ‘kiŋ,

māņava, paguņā te mantā’ ti pucchitvā ‘gharāvāsagahitakālato paţţhāya me

cittaŋ āvilaŋ jātaŋ, mante parivattetuŋ na sakkomī’ ti vutte ‘tāta, āvile

cittamhi paguņāpi mantā na paţibhanti, anāvile pana citte appaţibhāņaŋ

nāma natthī’ ti vatvā imā gāthā āha–

69. ‘Yathodake āvile appasanne, na passati sippikasambukañca;

sakkharaŋ vālukaŋ macchagumbaŋ, evaŋ āvilamhi citte; na so passati attadatthaŋ paratthaŋ.

70. ‘Yathodake (p. 2.092) acche vippasanne, so passati sippikasambu-kañca;

sakkharaŋ vālukaŋ macchagumbaŋ, evaŋ anāvilamhi citte; so passati atthadatthaŋ paratthan’ ti.

Tattha āvileti kaddamāluļite. Appasanneti tāyeva āvilatāya avippasanne.

Sippikasambukañcāti sippikañca sambukañca. Macchagumbanti macchaghaţaŋ. Evaŋ āvilamhīti evameva rāgādīhi āvile citte. Attadatthaŋ paratthanti neva attadatthaŋ na paratthaŋ passatīti attho. So passatīti evameva anāvile citte so puriso attadatthaŋ paratthañca passatīti.

Satthā imaŋ atītaŋ āharitvā saccāni pakāsetvā jātakaŋ samodhānesi, saccapariyosāne brāhmaņakumāro sotāpattiphale patiţţhahi. ‘Tadā māņavo ayameva māņavo ahosi, ācariyo pana ahameva ahosin’ ti.

Anabhiratijātakavaņņanā pañcamā.

[186] 6. Dadhivāhanajātakavaņņanā

Vaņņagandharasūpetoti idaŋ satthā veļuvane viharanto vipakkhaseviŋ

bhikkhuŋ ārabbha kathesi. Vatthu heţţhā kathitameva. Satthā pana

‘bhikkhave, asādhusannivāso nāma pāpo anatthakaro, tattha manussabhūtānaŋ tāva pāpasannivāsassa anatthakaratāya kiŋ vattabbaŋ, pubbe pana asātena amadhurena nimbarukkhena saddhiŋ sannivāsamāgamma madhu-raraso dibbarasapaţibhāgo acetano ambarukkhopi amadhuro tittako jāto’ ti vatvā atītaŋ āhari.

Atīte bārāņasiyaŋ brahmadatte rajjaŋ kārente kāsiraţţhe cattāro bhātaro

brāhmaņā isipabbajjaŋ pabbajitvā himavantapadese paţipāţiyā paņņasālā

katvā vāsaŋ kappesuŋ. Tesaŋ jeţţhakabhātā kālaŋ katvā sakkattaŋ

pāpuņi. So taŋ kāraņaŋ ñatvā antarantarā sattaţţhadivasaccayena tesaŋ (p. 2.093)

upaţţhānaŋ gacchanto ekadivasaŋ jeţţhakatāpasaŋ vanditvā ekamantaŋ

nisīditvā– ‘bhante, kena te attho’ ti pucchi. Paņđurogo tāpaso ‘agginā me

attho’ ti āha. So taŋ sutvā tassa vāsipharasukaŋ adāsi. Vāsipharasuko

nāma daņđe pavesanavasena vāsipi hoti pharasupi. Tāpaso ‘ko me imaŋ ādāya dārūni āharissatī’ ti āha. Atha naŋ sakko evamāha– ‘yadā te, bhante, dārūhi attho, imaŋ pharasuŋ hatthena paharitvā “dārūni me āharitvā aggiŋ karohī” ti vadeyyāsi, dārūni āharitvā aggiŋ katvā dassatī’ ti. Tassa vāsiphara-sukaŋ datvā dutiyampi upasankamitvā ‘bhante, kena te attho’ ti pucchi. Tassa paņņasālāya hatthimaggo hoti, so hatthīhi upadduto ‘hatthīnaŋ me vasena dukkhaŋ uppajjati, te palāpehī’ ti āha. Sakko tassa ekaŋ bheriŋ upa-nāmetvā ‘bhante, imasmiŋ tale pahaţe tumhākaŋ paccāmittā palāyissanti, imasmiŋ tale pahaţe mettacittā hutvā caturanginiyā senāya parivāressa-ntī’ ti vatvā taŋ bheriŋ datvā kaniţţhassa santikaŋ gantvā ‘bhante, kena te attho’ ti pucchi. Sopi paņđurogadhātukova, tasmā ‘dadhinā me attho’ ti āha. Sakko tassa ekaŋ dadhighaţaŋ datvā ‘sace tumhe icchamānā imaŋ āsiñce-yyātha, mahānadī hutvā mahoghaŋ pavattetvā tumhākaŋ rajjaŋ gahetvā dātuŋ samatthopi bhavissatī’ ti vatvā pakkāmi. Tato paţţhāya vāsipharasuko jeţţhabhātikassa aggiŋ karoti, itarena bheritale pahaţe hatthī palāyanti, kaniţţho dadhiŋ paribhuñjati.

Tasmiŋ kāle eko sūkaro ekasmiŋ purāņagāmaţţhāne caranto ānubhāvasa-mpannaŋ ekaŋ maņikkhandhaŋ addasa. So taŋ maņikkhandhaŋ mukhena đaŋsitvā tassānubhāvena ākāse uppatitvā samuddassa majjhe ekaŋ dīpakaŋ gantvā ‘ettha dāni mayā vasituŋ vaţţatī’ ti otaritvā phāsukaţţhāne ekassa udumbararukkhassa heţţhā vāsaŋ kappesi. So ekadivasaŋ tasmiŋ rukkhamūle maņikkhandhaŋ purato ţhapetvā niddaŋ okkami. Atheko kāsira-ţţhavāsī manusso ‘nirupakāro esa amhākan’ ti mātāpitūhi gehā nikkađđhito ekaŋ paţţanagāmaŋ gantvā nāvikānaŋ kammakāro hutvā nāvaŋ āruyha (p. 2.094) samuddamajjhe bhinnāya nāvāya phalake nipanno taŋ dīpakaŋ patvā phalā-phalāni pariyesanto taŋ sūkaraŋ niddāyantaŋ disvā saņikaŋ gantvā maņi-kkhandhaŋ gaņhitvā tassa ānubhāvena ākāse uppatitvā udumbararukkhe nisīditvā cintesi– ‘ayaŋ sūkaro imassa maņikkhandhassa ānubhāvena ākāsa-cāriko hutvā idha vasati maññe, mayā paţhamameva imaŋ sūkaraŋ māretvā maŋsaŋ khāditvā pacchā gantuŋ vaţţatī’ ti. So ekaŋ daņđakaŋ bhañjitvā tassa sīse pāteti. Sūkaro pabujjhitvā maņiŋ apassanto ito cito ca kampa-māno vidhāvati, rukkhe nisinnapuriso hasi. Sūkaro olokento taŋ disvā taŋ rukkhaŋ sīsena paharitvā tattheva mato.

So puriso otaritvā aggiŋ katvā tassa maŋsaŋ pacitvā khāditvā ākāse

uppatitvā himavantamatthakena gacchanto assamapadaŋ disvā jeţţhabhātikassa tāpasassa assame otaritvā dvīhatīhaŋ vasitvā tāpasassa vattapaţivattaŋ akāsi, vāsipharasukassa ānubhāvañca passi. So ‘imaŋ mayā

gahetuŋ vaţţatī’ ti maņikkhandhassa ānubhāvaŋ tāpasassa dassetvā

‘bhante, imaŋ maņiŋ gahetvā vāsipharasukaŋ dethā’ ti āha. Tāpaso ākāsena caritukāmo taŋ gahetvā vāsipharasukaŋ adāsi. So taŋ gahetvā thokaŋ

gantvā vāsipharasukaŋ paharitvā ‘vāsipharasuka tāpasassa sīsaŋ chinditvā

maņikkhandhaŋ me āharā’ ti āha. So gantvā tāpasassa sīsaŋ chinditvā

maņikkhandhaŋ āhari. So vāsipharasukaŋ paţicchannaţţhāne ţhapetvā

majjhimatāpasassa santikaŋ gantvā katipāhaŋ vasitvā bheriyā ānubhāvaŋ disvā maņikkhandhaŋ datvā bheriŋ gaņhitvā purimanayeneva tassapi sīsaŋ chindāpetvā kaniţţhaŋ upasankamitvā dadhighaţassa ānubhāvaŋ disvā maņikkhandhaŋ datvā dadhighaţaŋ gahetvā purimanayeneva tassa sīsaŋ chindāpetvā maņikkhandhañca vāsipharasukañca bheriñca dadhighaţañca gahetvā ākāse uppatitvā bārāņasiyā avidūre ţhatvā bārāņasirañño ‘yuddhaŋ vā me detu rajjaŋ vā’ ti ekassa purisassa hatthe paņņaŋ pāhesi.

Rājā sāsanaŋ sutvāva ‘coraŋ gaņhissāmī’ ti nikkhami. So ekaŋ bheri-talaŋ pahari, caturanginī senā parivāresi. Rañño avattharaņabhāvaŋ ñatvā dadhighaţaŋ vissajjesi, mahānadī pavatti. Mahājano dadhimhi osīditvā nikkhamituŋ nāsakkhi. Vāsipharasukaŋ paharitvā ‘rañño sīsaŋ āharā’ ti (p. 2.095)

āha, vāsipharasuko gantvā rañño sīsaŋ āharitvā pādamūle nikkhipi. Ekopi

āvudhaŋ ukkhipituŋ nāsakkhi. So mahantena balena parivuto nagaraŋ

pavisitvā abhisekaŋ kāretvā dadhivāhano nāma rājā hutvā dhammena

samena rajjaŋ kāresi.

ghaţappamāņaŋ parimaņđalaŋ suvaņņavaņņaŋ ahosi. Rājā ‘kissa phalaŋ

nāmetan’ ti vanacarake pucchitvā ‘ambaphalan’ ti sutvā paribhuñjitvā tassa

aţţhiŋ attano uyyāne ropāpetvā khīrodakena siñcāpesi. Rukkho nibbattitvā

tatiye saŋvacchare phalaŋ adāsi. Ambassa sakkāro mahā ahosi, khīrodakena siñcanti, gandhapañcangulikaŋ denti, mālādāmāni parikkhipanti,

gandhatelena dīpaŋ jālenti, parikkhepo panassa paţasāņiyā ahosi. Phalāni

madhurāni suvaņņavaņņāni ahesuŋ. Dadhivāhanarājā aññesaŋ rājūnaŋ

ambaphalaŋ pesento aţţhito rukkhanibbattanabhayena ankuranibbattanaţţhānaŋ maņđūkakaņţakena vijjhitvā pesesi. Tesaŋ ambaŋ khāditvā aţţhi

ropitaŋ na sampajjati. Te ‘kiŋ nu kho ettha kāraņan’ ti pucchantā taŋ

kāraņaŋ jāniŋsu.

Atheko rājā uyyānapālaŋ pakkositvā ‘dadhivāhanassa ambaphalānaŋ

rasaŋ nāsetvā tittakabhāvaŋ kātuŋ sakkhissasī’ ti pucchitvā ‘āma, devā’ ti

vutte ‘tena hi gacchāhī’ ti sahassaŋ datvā pesesi. So bārāņasiŋ gantvā ‘eko

uyyānapālo āgato’ ti rañño ārocāpetvā tena pakkosāpito pavisitvā rājānaŋ

vanditvā ‘tvaŋ uyyānapālo’ ti puţţho ‘āma, devā’ ti vatvā attano ānubhāvaŋ

vaņņesi. Rājā ‘gaccha amhākaŋ uyyānapālassa santike hohī’ ti āha. Te tato

paţţhāya dve janā uyyānaŋ paţijagganti. Adhunāgato uyyānapālo akālapupphāni suţţhu pupphāpento akālaphalāni gaņhāpento uyyānaŋ ramaņīyaŋ

akāsi. Rājā tassa pasīditvā porāņaka-uyyānapālaŋ nīharitvā tasseva

uyyānaŋ adāsi. So uyyānassa attano hatthagatabhāvaŋ ñatvā ambarukkhaŋ

parivāretvā nimbe ca phaggavavalliyo ca ropesi, anupubbena nimbā

vađđhiŋsu, mūlehi mūlāni, sākhāhi ca sākhā saŋsaţţhā onaddhavinaddhā

ahesuŋ. Tena asāta-amadhurasaŋsaggena tāvamadhuraphalo (p. 2.096)

ambo tittako jāto nimbapaņņasadisaraso, ambaphalānaŋ tittakabhāvaŋ

ñatvā uyyānapālo palāyi.

Dadhivāhano uyyānaŋ gantvā ambaphalaŋ khādanto mukhe paviţţhaŋ

ambarasaŋ nimbakasaţaŋ viya ajjhoharituŋ asakkonto kakkāretvā

niţţhubhi. Tadā bodhisatto tassa atthadhammānusāsako amacco ahosi. Rājā bodhisattaŋ āmantetvā ‘paņđita, imassa rukkhassa porāņakaparihārato pari-hīnaŋ natthi, evaŋ santepissa phalaŋ tittakaŋ jātaŋ, kiŋ nu kho kāraņan’ ti pucchanto paţhamaŋ gāthamāha–

71. ‘Vaņņagandharasūpeto, amboyaŋ ahuvā pure;

tameva pūjaŋ labhamāno, kenambo kaţukapphalo’ ti.

Athassa kāraņaŋ ācikkhanto bodhisatto dutiyaŋ gāthamāha–

72. ‘Pucimandaparivāro, ambo te dadhivāhana;

mūlaŋ mūlena saŋsaţţhaŋ, sākhā sākhā nisevare; asātasannivāsena, tenambo kaţukapphalo’ ti.

Tattha pucimandaparivāroti nimbarukkhaparivāro. Sākhā sākhā nisevareti pucimandassa sākhāyo ambarukkhassa sākhāyo nisevanti. Asātasannivāse-nāti amadhurehi pucimandehi saddhiŋ sannivāsena. Tenāti tena kāraņena ayaŋ ambo kaţukapphalo asātaphalo tittakaphalo jātoti.

Rājā tassa vacanaŋ sutvā sabbepi pucimande ca phaggavavalliyo ca

chindāpetvā mūlāni uddharāpetvā samantā amadhurapaŋsuŋ harāpetvā

madhurapaŋsuŋ pakkhipāpetvā khīrodakasakkharodakagandhodakehi

ambaŋ paţijaggāpesi. So madhurasaŋsaggena puna madhurova ahosi.

Rājā pakati-uyyānapālasseva uyyānaŋ niyyādetvā yāvatāyukaŋ ţhatvā

yathākammaŋ gato.

Satthā imaŋ dhammadesanaŋ āharitvā jātakaŋ samodhānesi– ‘tadā aha-meva paņđitāmacco ahosin’ ti.

Dadhivāhanajātakavaņņanā chaţţhā.

[187] 7. Catumaţţhajātakavaņņanā

Ucce (p. 2.097) viţabhimāruyhāti idaŋ satthā jetavane viharanto aññataraŋ

mahallakabhikkhuŋ ārabbha kathesi. Ekadivasaŋ kira dvīsu aggasāvakesu

aññamaññaŋ pañhapucchanavissajjanakathāya nisinnesu eko mahallako

bhikkhu tesaŋ santikaŋ gantvā tatiyo hutvā nisīditvā ‘bhante, mayampi

tumhe pañhaŋ pucchissāma, tumhepi attano kankhaŋ amhe pucchathā’ ti

āha. Therā taŋ jigucchitvā uţţhāya pakkamiŋsu. Therānaŋ dhammaŋ sotuŋ nisinnaparisā samāgamassa bhinnakāle satthu santikaŋ gantvā ‘kiŋ akāle āgatatthā’ ti vutte taŋ kāraņaŋ ārocayiŋsu. Satthā ‘na, bhikkhave, idāneva sāriputtamoggallānā etaŋ jigucchitvā akathetvā pakkamanti, pubbepi pakka-miŋsū’ ti vatvā atītaŋ āhari.

Atīte bārāņasiyaŋ brahmadatte rajjaŋ kārente bodhisatto araññāyatane

rukkhadevatā ahosi. Atha dve haŋsapotakā cittakūţapabbatā nikkhamitvā

tasmiŋ rukkhe nisīditvā gocarāya gantvā nivattantāpi tasmiŋyeva vissamitvā cittakūţaŋ gacchanti. Gacchante gacchante kāle tesaŋ bodhisattena saddhiŋ vissāso ahosi. Gacchantā ca āgacchantā ca aññamaññaŋ sammo-ditvā dhammakathaŋ kathetvā pakkamiŋsu. Athekadivasaŋ tesu rukkhagge nisīditvā bodhisattena saddhiŋ kathentesu eko singālo tassa rukkhassa heţţhā ţhatvā tehi haŋsapotakehi saddhiŋ mantento paţhamaŋ gāthamāha–

73. ‘Ucce viţabhimāruyha, mantayavho rahogatā;

nīce oruyha mantavho, migarājāpi sossatī’ ti.

Tattha ucce viţabhimāruyhāti pakatiyā ca ucce imasmiŋ rukkhe uccataraŋ ekaŋ viţapaŋ abhiruhitvā. Mantayavhoti mantetha kathetha. Nīce oruyhāti otaritvā nīce ţhāne ţhatvā mantetha. Migarājāpi sossatīti attānaŋ migarā-jānaŋ katvā āha. Haŋsapotakā jigucchitvā uţţhāya cittakūţameva gatā.

Tesaŋ gatakāle bodhisatto singālassa dutiyaŋ gāthamāha–

74. ‘Yaŋ suvaņņo suvaņņena, devo devena mantaye;

kiŋ tettha catumaţţhassa, bilaŋ pavisa jambukā’ ti.

Tattha (p. 2.098) suvaņņoti sundaravaņņo. SuvaņņenāTi dutiyena haŋsapo-takena. Devo devenāti teyeva dve deve katvā katheti. Catumaţţhassāti sarī-rena jātiyā sarena guņenāti imehi catūhi maţţhassa suddhassāti akkharattho. Asuddhaŋyeva pana taŋ pasaŋsāvacanena nindanto evamāha, catūhi lāma-kassa kiŋ te ettha singālassāti ayamettha adhippāyo. ‘Bilaŋ pavisā’ ti idaŋ bodhisatto bheravārammaņaŋ dassetvā taŋ palāpento āha.

Satthā imaŋ dhammadesanaŋ āharitvā jātakaŋ samodhānesi– ‘tadā

singālo mahallako ahosi, dve haŋsapotakā sāriputtamoggallānā, rukkhadevatā pana ahameva ahosin’ ti.

Catumaţţhajātakavaņņanā sattamā.

[188] 8. Sīhakotthujātakavaņņanā

Sīhangulī sīhanakhoti idaŋ satthā jetavane viharanto kokālikaŋ ārabbha kathesi. Ekadivasaŋ kira kokāliko aññesu bahussutesu dhammaŋ kathe-ntesu sayampi kathetukāmo ahosīti sabbaŋ heţţhā vuttanayeneva vitthāre-tabbaŋ. Taŋ pana pavattiŋ sutvā satthā ‘na, bhikkhave, kokāliko idāneva attano saddena pākaţo jāto, pubbepi pākaţo ahosī’ ti vatvā atītaŋ āhari.

Atīte bārāņasiyaŋ brahmadatte rajjaŋ kārente bodhisatto himavantapa-dese sīho hutvā ekāya singāliyā saddhiŋ saŋvāsamanvāya puttaŋ paţilabhi. So angulīhi nakhehi kesarena vaņņena saņţhānenāti imehi ākārehi pitusa-diso ahosi, saddena mātusadiso. Athekadivasaŋ deve vassitvā vigate sīhesu naditvā sīhakīļaŋ kīļantesu sopi tesaŋ antare naditukāmo hutvā singālikaŋ nādaŋ nadi. Athassa saddaŋ sutvā sīhā tuņhī ahesuŋ. Tassa saddaŋ sutvā aparo bodhisattassa sajātiputto ‘tāta, ayaŋ sīho vaņņādīhi amhehi (p. 2.099) samāno, saddo panassa aññādiso, ko nāmeso’ ti pucchanto paţhamaŋ gātha-māha–

75. ‘Sīhangulī sīhanakho, sīhapādapatiţţhito;

so sīho sīhasanghamhi, eko nadati aññathā’ ti.

Tattha sīhapādapatiţţhitoti sīhapādeheva patiţţhito. Eko nadati aññathāti ekova avasesasīhehi asadisena singālasaddena nadanto aññathā nadati.

Taŋ sutvā bodhisatto ‘tāta, esa tava bhātā singāliyā putto, rūpena mayā sadiso, saddena mātarā sadiso’ ti vatvā singāliputtaŋ āmantetvā ‘tāta, tvaŋ ito paţţhāya idha vasanto appasaddo vasa, sace puna nadissasi, singāla-bhāvaŋ te jānissantī’ ti ovadanto dutiyaŋ gāthamāha–

76. ‘Mā tvaŋ nadi rājaputta, appasaddo vane vasa;

sarena kho taŋ jāneyyuŋ, na hi te pettiko saro’ ti.

Tattha rājaputtāti sīhassa migarañño putta. Imañca pana ovādaŋ sutvā puna so nadituŋ nāma na ussahi.

Satthā imaŋ dhammadesanaŋ āharitvā jātakaŋ samodhānesi– ‘tadā singālo kokāliko ahosi, sajātiputto rāhulo, migarājā pana ahameva ahosin’ ti.

Sīhakotthujātakavaņņanā aţţhamā.

[189] 9. Sīhacammajātakavaņņanā

Netaŋ sīhassa naditanti idaŋ satthā jetavane viharanto kokālikaññeva ārabbha kathesi. So imasmiŋ kāle sarabhaññaŋ bhaņitukāmo ahosi. Satthā taŋ pavattiŋ sutvā atītaŋ āhari.

Atīte (p. 2.100) bārāņasiyaŋ brahmadatte rajjaŋ kārente bodhisatto kassakakule nibbattitvā vayappatto kasikammena jīvikaŋ kappesi. Tasmiŋ kāle

eko vāņijo gadrabhabhārakena vohāraŋ karonto vicarati. So gatagataţţhāne

gadrabhassa piţţhito bhaņđikaŋ otāretvā gadrabhaŋ sīhacammena pārupitvā sāliyavakhettesu vissajjeti. Khettarakkhakā taŋ disvā ‘sīho’ ti saññāya

upasankamituŋ na sakkonti. Athekadivasaŋ so vāņijo ekasmiŋ gāmadvāre

nivāsaŋ gahetvā pātarāsaŋ pacāpento tato gadrabhaŋ sīhacammaŋ pārupitvā yavakhette vissajjesi. Khettarakkhakā ‘sīho’ ti saññāya taŋ upasankamituŋ asakkontā gehaŋ gantvā ārocesuŋ. Sakalagāmavāsino āvudhāni

gahetvā sankhe dhamentā bheriyo vādentā khettasamīpaŋ gantvā unnadiŋsu, gadrabho maraņabhayabhīto gadrabharavaŋ ravi. Athassa gadrabha-bhāvaŋ ñatvā bodhisatto paţhamaŋ gāthamāha–

77. ‘Netaŋ sīhassa naditaŋ, na byagghassa na dīpino;

pāruto sīhacammena, jammo nadati gadrabho’ ti.

Tattha jammoti lāmako. Gāmavāsinopi tassa gadrabhabhāvaŋ ñatvā taŋ aţţhīni bhañjantā pothetvā sīhacammaŋ ādāya agamaŋsu.

Atha so vāņijo āgantvā taŋ byasanabhāvappattaŋ gadrabhaŋ disvā dutiyaŋ gāthamāha–

78. ‘Cirampi kho taŋ khādeyya, gadrabho haritaŋ yavaŋ;

pāruto sīhacammena, ravamānova dūsayī’ ti.

Tattha tanti nipātamattaŋ, ayaŋ gadrabho attano gadrabhabhāvaŋ ajānā-petvā sīhacammena pāruto cirampi kālaŋ haritaŋ yavaŋ khādeyyāti attho. Ravamānova dūsayīti attano pana gadrabharavaŋ ravamānovesa attānaŋ dūsayi, natthettha sīhacammassa dosoti. Tasmiŋ evaŋ kathenteyeva gadrabho tattheva nipanno mari, vāņijopi taŋ pahāya pakkāmi.

Satthā imaŋ dhammadesanaŋ āharitvā jātakaŋ samodhānesi– ‘tadā

vāņijo devadatto ahosi, gadrabho kokāliko, paņđitakassako pana ahameva

ahosin’ ti.

Sīhacammajātakavaņņanā navamā.

[190] 10. Sīlānisaŋsajātakavaņņanā

Passa (p. 2.101) saddhāya sīlassāti idaŋ satthā jetavane viharanto ekaŋ

saddhaŋ upāsakaŋ ārabbha kathesi. So kira saddho pasanno ariyasāvako

ekadivasaŋ jetavanaŋ gacchanto sāyaŋ aciravatinadītīraŋ gantvā nāvike

nāvaŋ tīre ţhapetvā dhammassavanatthāya gate titthe nāvaŋ adisvā buddhārammaņaŋ pītiŋ gahetvā nadiŋ otari, pādā udakamhi na osīdiŋsu. So pathavītale gacchanto viya vemajjhaŋ gatakāle vīciŋ passi. Athassa buddhārammaņā pīti mandā jātā, pādā osīdituŋ ārabhiŋsu, so puna buddhārammaņaŋ pītiŋ daļhaŋ katvā udakapiţţheneva gantvā jetavanaŋ pavisitvā

satthāraŋ vanditvā ekamantaŋ nisīdi. Satthā tena saddhiŋ paţisanthāraŋ

katvā ‘upāsaka, kacci maggaŋ āgacchanto appakilamathena āgatosī’ ti

pucchitvā ‘bhante, buddhārammaņaŋ pītiŋ gahetvā udakapiţţhe patiţţhaŋ

labhitvā pathaviŋ maddanto viya āgatomhī’ ti vutte ‘na kho pana, upāsaka, tvaññeva buddhaguņe anussaritvā patiţţhaŋ laddho, pubbepi upāsakā samu-ddamajjhe nāvāya bhinnāya buddhaguņe anussarantā patiţţhaŋ labhiŋsū’ ti vatvā tena yācito atītaŋ āhari.

Atīte kassapasammāsambuddhakāle sotāpanno ariyasāvako ekena nhāpitakuţumbikena saddhiŋ nāvaŋ abhiruhi, tassa nhāpitassa bhariyā ‘ayya,

imassa sukhadukkhaŋ tava bhāro’ ti nhāpitaŋ tassa upāsakassa hatthe

nikkhipi. Atha sā nāvā sattame divase samuddamajjhe bhinnā, tepi dve janā ekasmiŋ phalake nipannā ekaŋ dīpakaŋ pāpuņiŋsu. Tattha so nhāpito sakuņe māretvā pacitvā khādanto upāsakassapi deti. Upāsako ‘alaŋ mayha-n’ ti na khādati. So cintesi– ‘imasmiŋ ţhāne amhākaŋ ţhapetvā tīņi saraņāni aññā patiţţhā natthī’ ti. So tiņņaŋ ratanānaŋ guņe anussari. Athassānusarantassa tasmiŋ dīpake nibbatto nāgarājā attano sarīraŋ mahānāvaŋ katvā māpesi, samuddadevatā niyāmako ahosi, nāvā sattahi ratanehi pūrayittha, tayo kūpakā indanīlamaņi-mayā ahesuŋ, suvaņņamayo lankāro, rajatamayāni yottāni, suvaņņamayāni yaţţhiphiyāni.

Samuddadevatā (p. 2.102) nāvāya ţhatvā ‘atthi jambudīpagamikā’ ti ghosesi. Upāsako ‘mayaŋ gamissāmā’ ti āha. Tena hi ehi, nāvaŋ abhiruhāti.

So nāvaŋ abhiruhitvā nhāpitaŋ pakkosi, samuddadevatā– ‘tuyhaññeva

labbhati, na etassā’ ti āha. ‘Kinkāraņā’ ti? ‘Etassa sīlaguņācāro natthi, taŋ

kāraņaŋ. Ahañhi tuyhaŋ nāvaŋ āhariŋ, na etassā’ ti. ‘Hotu, ahaŋ attanā

dinnadānena rakkhitasīlena bhāvitabhāvanāya etassa pattiŋ dammī’ ti.

Nhāpito ‘anumodāmi, sāmī’ ti āha. Devatā ‘idāni gaņhissāmī’ ti tampi āropetvā ubhopi jane samuddā nikkhāmetvā nadiyā bārāņasiŋ gantvā attano

ānubhāvena dvinnampi tesaŋ gehe dhanaŋ patiţţhapetvā ‘paņđiteheva

saddhiŋ saŋsaggo nāma kātabbo. Sace hi imassa nhāpitassa iminā upāsa-kena saddhiŋ saŋsaggo nābhavissa, samuddamajjheyeva nassissā’ ti paņđi-tasaŋsaggaguņaŋ kathayamānā imā gāthā avoca–

79. ‘Passa saddhāya sīlassa, cāgassa ca ayaŋ phalaŋ;

nāgo nāvāya vaņņena, saddhaŋ vahatupāsakaŋ.

80. ‘Sabbhireva samāsetha, sabbhi kubbetha santhavaŋ;

satañhi sannivāsena, sotthiŋ gacchati nhāpito’ ti.

Tattha passāti kañci aniyametvā passathāti ālapati. Saddhāyāti lokiyalokuttarāya saddhāya. Sīlepi eseva nayo. Cāgassāti deyyadhammapariccāgassa

ceva kilesapariccāgassa ca. Ayaŋ phalanti idaŋ phalaŋ, guņaŋ ānisaŋsanti attho. Atha vā cāgassa ca phalaŋ passa, ayaŋ nāgo nāvāya vaņņenāti

evampettha attho daţţhabbo. Nāvāya vaņņenāti nāvāya saņţhānena.

Saddhanti tīsu ratanesu patiţţhitasaddhaŋ. Sabbhirevāti paņđitehiyeva.

Samāsethāti ekato āvaseyya, upavaseyyāti attho. Kubbethāti kareyya. Santha-vanti mittasanthavaŋ. Taņhāsanthavo pana kenacipi saddhiŋ na kātabbo. Nhāpitoti nhāpitakuţumbiko. ‘Nahāpito’ tipi pāţho.

Evaŋ samuddadevatā ākāse ţhatvā dhammaŋ desetvā ovaditvā nāgarā-jānaŋ gaņhitvā attano vimānameva agamāsi.

Satthā (p. 2.103) imaŋ dhammadesanaŋ āharitvā saccāni pakāsetvā

jātakaŋ samodhānesi– saccapariyosāne upāsako sakadāgāmiphale patiţţhahi. ‘Tadā sotāpanna-upāsako parinibbāyi, nāgarājā sāriputto ahosi, samu-ddadevatā pana ahameva ahosin’ ti.

Sīlānisaŋsajātakavaņņanā dasamā.

Asadisavaggo catuttho.

Tassuddānaŋ–

Asadisañca sangāmaŋ, vālodakaŋ giridattaŋ; nabhirati dadhivāhaŋ, catumaţţhaŋ sīhakoţţhaŋ; sīhacammaŋ sīlānisaŋsaŋ.

5. Ruhakavaggo

[191] 1. Ruhakajātakavaņņanā

Api ruhaka chinnāpīti idaŋ satthā jetavane viharanto purāņadutiyikāpalo-bhanaŋ ārabbha kathesi. Vatthu aţţhakanipāte indriyajātake (jā. 1.8.60 ādayo) āvibhavissati. Satthā pana taŋ bhikkhuŋ ‘ayaŋ te bhikkhu itthī ana-tthakārikā, pubbepi te esā sarājikāya parisāya majjhe lajjāpetvā gehā nikkha-manākāraŋ kāresī’ ti vatvā tena yācito atītaŋ āhari.

Atīte bārāņasiyaŋ brahmadatte rajjaŋ kārente bodhisatto tassa aggamahesiyā kucchimhi nibbattitvā vayappatto pitu accayena rajje patiţţhāya

dhammena rajjaŋ kāresi. Tassa ruhako nāma purohito ahosi, tassa purāņī

nāma brāhmaņī bhariyā. Rājā brāhmaņassa assabhaņđakena alankaritvā

assaŋ adāsi. So taŋ assaŋ āruyha rañño upaţţhānaŋ gacchati. Atha naŋ

alankata-assassa piţţhe nisīditvā gacchantaŋ āgacchantañca disvā tahiŋ

tahiŋ ţhitā manussā ‘aho (p. 2.104) assassa rūpaŋ, aho asso sobhatī’ ti assameva pasaŋsanti. So gehaŋ āgantvā pāsādaŋ abhiruyha bhariyaŋ āmantesi– ‘bhadde, amhākaŋ asso ativiya sobhati, ubhosu passesu ţhitā

manussā amhākaŋ assameva vaņņentī’ ti. Sā pana brāhmaņī thokaŋ

chinnikā dhuttikadhātukā, tena naŋ evamāha– ‘ayya, tvaŋ assassa sobhanakāraņaŋ na jānāsi, ayaŋ asso attano alankataŋ assabhaņđakaŋ nissāya

sobhati, sace tvampi asso viya sobhitukāmo assabhaņđakaŋ piļandhitvā

antaravīthiŋ oruyha asso viya pāde koţţayamāno gantvā rājānaŋ passa,

rājāpi taŋ vaņņayissati, manussāpi taññeva vaņņayissantī’ ti.

So ummattakajātiko brāhmaņo tassā vacanaŋ sutvā ‘iminā nāma kāra-ņena sā maŋ vadatī’ ti ajānitvā tathāsaññī hutvā tathā akāsi. Ye ye passanti, te te parihāsaŋ karontā ‘sobhati ācariyo’ ti vadiŋsu. Rājā pana naŋ ‘kiŋ, ācariya, pittaŋ te kupitaŋ, ummattakosi jāto’ ti-ādīni vatvā lajjāpesi. Tasmiŋ kāle brāhmaņo ‘ayuttaŋ mayā katan’ ti lajjito brāhmaņiyā kujjhitvā ‘tāyamhi sarājikāya parisāya antare lajjāpito, pothetvā taŋ nikkađđhissāmī’ ti gehaŋ agamāsi. Dhuttikabrāhmaņī tassa kujjhitvā āgamanabhāvaŋ ñatvā puretara-ññeva cūļadvārena nikkhamitvā rājanivesanaŋ gantvā catūhapañcāhaŋ tattheva ahosi. Rājā taŋ kāraņaŋ ñatvā purohitaŋ pakkosāpetvā ‘ācariya, mātugāmassa nāma doso hotiyeva, brāhmaņiyā khamituŋ vaţţatī’ ti khamā-panatthāya paţhamaŋ gāthamāha–

81. ‘Api ruhaka chinnāpi, jiyā sandhīyate puna;

sandhīyassu purāņiyā, mā kodhassa vasaŋ gamī’ ti.

Tatrāyaŋ sankhepattho– bho ruhaka, nanu chinnāpi dhanujiyā puna

sandhīyati ghaţīyati, evameva tvampi purāņiyā saddhiŋ sandhīyassu,

kodhassa vasaŋ mā gamīti.

Taŋ (p. 2.105) sutvā ruhako dutiyaŋ gāthamāha–

82. ‘Vijjamānesu vākesu, vijjamānesu kārisu;

aññaŋ jiyaŋ karissāmi, alaññeva purāņiyā’ ti.

Tassattho– mahārāja, dhanukāramuduvākesu ca jiyakārakesu ca manu-ssesu vijjamānesu aññaŋ jiyaŋ karissāmi, imāya chinnāya purāņiyā jiyāya alaŋ, natthi me koci atthoti. Evañca pana vatvā taŋ nīharitvā aññaŋ brāhmaņiŋ ānesi.

Satthā imaŋ dhammadesanaŋ āharitvā saccāni pakāsetvā jātakaŋ samo-dhānesi– saccapariyosāne ukkaņţhitabhikkhu sotāpattiphale patiţţhahi. ‘Tadā, brāhmaņī, purāņadutiyikā ahosi, ruhako ukkaņţhitabhikkhu, bārāņasirājā pana ahameva ahosin’ ti.

Ruhakajātakavaņņanā paţhamā.

[192] 2. Sirikāļakaņņijātakavaņņanā

Itthī siyā rūpavatīti idaŋ sirikāļakaņņijātakaŋ mahā-umangajātake āvibha-vissati.

Sirikāļakaņņijātakavaņņanā dutiyā.

[193] 3. Cūļapadumajātakavaņņanā

Ayameva sā ahamapi so anaññoti idaŋ satthā jetavane viharanto ukka-ņţhitabhikkhuŋ ārabbha kathesi. Vatthu ummādantījātake (jā. 2.20.57 ādayo) āvibhavissati. So pana bhikkhu satthārā ‘saccaŋ kira tvaŋ, bhikkhu, ukka-ņţhito’ ti vutte ‘saccaŋ, bhagavā’ ti vatvā ‘kena pana tvaŋ ukkaņţhāpito’ ti vutte (p. 2.106) ‘ahaŋ, bhante, ekaŋ alankatapaţiyattaŋ mātugāmaŋ disvā kilesānuvattako hutvā ukkaņţhitomhī’ ti āha. Atha naŋ satthā ‘bhikkhu, mātu-gāmo nāma akataññū mittadubbhī bahumāyā, porāņakapaņđitāpi attano dakkhiņajāņulohitaŋ pāyetvā yāvajīvitadānampi datvā mātugāmassa cittaŋ na labhiŋsū’ ti vatvā atītaŋ āhari.

Atīte bārāņasiyaŋ brahmadatte rajjaŋ kārente bodhisatto tassa aggamahe-siyā kucchimhi nibbatti, nāmaggahaņadivase cassa ‘padumakumāro’ ti nāmaŋ akaŋsu. Tassa aparena cha kaniţţhabhātikā ahesuŋ. Te sattapi janā anupubbena vuđđhippattā gharāvāsaŋ gahetvā rañño sahāyā viya vicaranti.

Athekadivasaŋ rājā rājangaņaŋ olokento ţhito te mahāparivārena rājupaţţhānaŋ āgacchante disvā ‘ime maŋ vadhitvā rajjampi gaņheyyun’ ti

āsankaŋ uppādetvā te pakkosāpetvā– ‘tātā, tumhe imasmiŋ nagare vasituŋ

na labhatha, aññattha gantvā mama accayena āgantvā kulasantakaŋ rajjaŋ

gaņhathā’ ti āha. Te pitu vacanaŋ sampaţicchitvā roditvā kanditvā attano

attano gharāni gantvā pajāpatiyo ādāya ‘yattha vā tattha vā gantvā jīvissāmā’ti nagarā nikkhamitvā maggaŋ gacchantā ekaŋ kantāraŋ patvā annapānaŋ

alabhamānā khudaŋ adhivāsetuŋ asakkontā ‘mayaŋ jīvamānā itthiyo labhissāmā’ ti kaniţţhassa bhariyaŋ māretvā terasa koţţhāse katvā maŋsaŋ

khādiŋsu. Bodhisatto attano ca bhariyāya ca laddhakoţţhāsesu ekaŋ

ţhapetvā ekaŋ dvepi khādiŋsu. Evaŋ cha divase cha itthiyo māretvā

maŋsaŋ khādiŋsu.

Bodhisatto pana divase divase ekekaŋ ţhapetvā cha koţţhāse ţhapesi. Sattame divase ‘bodhisattassa bhariyaŋ māressāmā’ ti vutte bodhisatto te cha koţţhāse tesaŋ datvā ‘ajja tāva ime cha koţţhāse khādatha, sve jānissā-mā’ ti vatvā tesaŋ maŋsaŋ khāditvā niddāyanakāle bhariyaŋ gahetvā palāyi. Sā thokaŋ gantvā ‘gantuŋ na sakkomi, sāmī’ ti āha. Atha naŋ bodhi-satto khandhenādāya aruņuggamanavelāya kantārā nikkhami. Sā sūriye uggate ‘pipāsitāmhi, sāmī’ ti āha. Bodhisatto ‘udakaŋ natthi, bhadde’ ti vatvā punappunaŋ kathite khaggena (p. 2.107) dakkhiņajāņukaŋ paharitvā–

‘bhadde, pānīyaŋ natthi, idaŋ pana me dakkhiņajāņulohitaŋ pivamānā nisī-dāhī’ ti āha. Sā tathā akāsi. Te anupubbena mahāgangaŋ patvā pivitvā ca nhatvā ca phalāphalaŋ khāditvā phāsukaţţhāne vissamitvā ekasmiŋ gangā-nivattane assamapadaŋ māpetvā vāsaŋ kappesuŋ.

Athekadivasaŋ uparigangāya rājāparādhikaŋ coraŋ hatthapāde ca kaņņa-nāsañca chinditvā ekasmiŋ ambaņake nipajjāpetvā mahāgangāya pavā-hesuŋ. So mahantaŋ aţţassaraŋ karonto taŋ ţhānaŋ pāpuņi. Bodhisatto tassa karuņaŋ paridevitasaddaŋ sutvā ‘dukkhappatto satto mayi ţhite mā nassī’ ti gangātīraŋ gantvā taŋ uttāretvā assamapadaŋ ānetvā kāsāvadho-vanalepanādīhi vaņapaţikammaŋ akāsi. Bhariyā panassa ‘evarūpaŋ nāma dussīlaŋ kuņţhaŋ gangāya āvāhetvā paţijagganto vicaratī’ ti vatvā taŋ kuņţhaŋ jigucchamānā niţţhubhantī vicarati. Bodhisatto tassa vaņesu saŋvi-ruļhesu bhariyāya saddhiŋ taŋ assamapadeyeva ţhapetvā aţavito phalāpha-lāni āharitvā tañca bhariyañca posesi. Tesu evaŋ vasantesu sā itthī etasmiŋ kuņţhe paţibaddhacittā hutvā tena saddhiŋ anācāraŋ caritvā ekenupāyena bodhisattaŋ māretukāmā hutvā evamāha– ‘sāmi, ahaŋ tumhākaŋ aŋse nisīditvā kantārā nikkhamamānā ekaŋ pabbataŋ oloketvā ayye pabbatamhi nibbattadevate “sace ahaŋ sāmikena saddhiŋ arogā jīvitaŋ labhissāmi, bali-kammaŋ te karissāmī” ti āyāciŋ, sā maŋ idāni uttāseti, karomassā balika-mman’ ti. Bodhisatto taŋ māyaŋ ajānanto ‘sādhū’ ti sampaţicchitvā bali-kammaŋ sajjetvā tāya balibhājanaŋ gāhāpetvā pabbatamatthakaŋ abhiruhi. Atha naŋ sā evamāha– ‘sāmi, devatāyapi tvaññeva uttamadevatā, paţhamaŋ tāva taŋ vanapupphehi pūjetvā padakkhiņaŋ katvā vanditvā pacchā deva-tāya balikammaŋ karissāmī’ ti. Sā bodhisattaŋ papātābhimukhaŋ ţhapetvā vanapupphehi pūjetvā padakkhiņaŋ katvā vanditukāmā viya hutvā piţţhi-passe ţhatvā piţţhiyaŋ paharitvā papāte pātetvā ‘diţţhā me paccāmittassa piţţhī’ ti tuţţhamānasā pabbatā orohitvā kuņţhassa santikaŋ agamāsi.

Bodhisattopi (p. 2.108) papātānusārena pabbatā patanto udumbararukkha-matthake ekasmiŋ akaņţake pattasañchanne gumbe laggi, heţţhāpabbataŋ pana orohituŋ na sakkā. So udumbaraphalāni khāditvā sākhantare nisīdi.

Atheko mahāsarīro godharājā heţţhāpabbatapādato abhiruhitvā tasmiŋ udumbaraphalāni khādati. So taŋ divasaŋ bodhisattaŋ disvā palāyi, punadivase āgantvā ekasmiŋ passe phalāni khāditvā pakkāmi. So evaŋ punappunaŋ āgacchanto bodhisattena saddhiŋ vissāsaŋ āpajjitvā ‘tvaŋ imaŋ ţhānaŋ kena kāraņena āgatosī’ ti pucchitvā ‘iminā nāma kāraņenā’ ti vutte ‘tena hi mā bhāyī’ ti vatvā bodhisattaŋ attano piţţhiyaŋ nipajjāpetvā otāretvā araññato nikkhamitvā mahāmagge ţhapetvā ‘tvaŋ iminā maggena gacchāhī’-ti uyyojetvā araññameva pāvisi. Bodhisatto ekaŋ gāmakaŋ gantvā tattheva vasanto pitu kālakatabhāvaŋ sutvā bārāņasiŋ gantvā kulasantake rajje pati-ţţhāya padumarājā nāma hutvā dasa rājadhamme akopetvā dhammena rajjaŋ kārento catūsu nagaradvāresu nagaramajjhe nivesanadvāreti cha dānasā-lāyo kāretvā devasikaŋ cha satasahassāni vissajjetvā dānaŋ adāsi.

Sāpi kho itthī taŋ kuņţhaŋ khandhe nisīdāpetvā araññā nikkhamitvā manu-ssapathe bhikkhaŋ caramānā yāgubhattaŋ saŋharitvā taŋ kuņţhaŋ posesi.

Manussā ‘ayaŋ te kiŋ hotī’ ti pucchiyamānā ‘ahaŋ etassa mātuladhītā, pitucchāputto me eso, etasseva maŋ adaŋsu, sāhaŋ vajjhappattampi attano

sāmikaŋ ukkhipitvā pariharantī bhikkhaŋ caritvā posemī’ ti. Manussā ‘ayaŋ

patibbatā’ ti tato paţţhāya bahutaraŋ yāgubhattaŋ adaŋsu. Apare pana janā

evamāhaŋsu– ‘tvaŋ mā evaŋ vicari, padumarājā bārāņasiyaŋ rajjaŋ kāreti,

sakalajambudīpaŋ sankhobhetvā dānaŋ deti, so taŋ disvā tussissati, tuţţho

te bahuŋ dhanaŋ dassati, tava sāmikaŋ idheva nisīdāpetvā gacchā’ ti thiraŋ

katvā vettapacchiŋ adaŋsu. Sā anācārā taŋ kuņţhaŋ vettapacchiyaŋ nisīdāpetvā pacchiŋ ukkhipitvā bārāņasiŋ gantvā dānasālāsu bhuñjamānā vica‘ayaŋ te kuņţho kuladattiko sāmiko’ ti pucchi. Sā rājānaŋ asañjānantī ‘āma,

devā’ ti sūrā hutvā kathesi. Atha naŋ rājā ‘kiŋ esa bārāņasirañño putto,

nanu tvaŋ padumakumārassa bhariyā asukarañño dhītā, asukā nāma mama

jāņulohitaŋ pivitvā imasmiŋ kuņţhe paţibaddhacittā maŋ papāte pātesi. Sā

idāni tvaŋ nalāţena maccuŋ gahetvā maŋ “mato” ti maññamānā imaŋ

ţhānaŋ āgatā, nanu ahaŋ jīvāmī’ ti vatvā amacce āmantetvā ‘bho, amaccā

nanu cāhaŋ tumhehi puţţho evaŋ kathesiŋ “mama kaniţţhabhātikā cha

itthiyo māretvā maŋsaŋ khādiŋsu, ahaŋ pana mayhaŋ bhariyaŋ arogaŋ

katvā gangātīraŋ netvā assamapade vasanto ekaŋ vajjhappattaŋ kuņţhaŋ

uttāretvā paţijaggiŋ. Sā itthī etasmiŋ paţibaddhacittā maŋ pabbatapāde

pātesi. Ahaŋ attano mettacittatāya jīvitaŋ labhin” ti. Yāya ahaŋ pabbatā

pātito, na sā aññā, esā dussīlā, sopi vajjhappatto kuņţho na añño, ayame-vā’ ti vatvā imā gāthā avoca–

85. ‘Ayameva sā ahamapi so anañño, ayameva so hatthacchinno anañño;

yamāha “komārapatī maman” ti, vajjhitthiyo natthi itthīsu saccaŋ.

86. ‘Imañca jammaŋ musalena hantvā, luddaŋ chavaŋ paradārūpaseviŋ;

imissā ca naŋ pāpapatibbatāya, jīvantiyā chindatha kaņņanāsan’ ti.

Tattha yamāha komārapatī mamanti yaŋ esā ‘ayaŋ me, komārapati, kuladattiko sāmiko’ ti āha, ayameva so, na añño. ‘Yamāhu (p. 2.110), komārapatī’tipi pāţho. Ayameva hi potthakesu likhito, tassāpi ayamevattho, vacanavipallāso panettha veditabbo. Yañhi raññā vuttaŋ, tadeva idha āgataŋ. Vajjhitthiyoti itthiyo nāma vajjhā vadhitabbā eva. Natthi itthīsu saccanti etāsu sabhāvo

nāmeko natthi. ‘Imañca jamman’ ti-ādi dvinnampi tesaŋ daņđāņāpanavasena vuttaŋ. Tattha jammanti lāmakaŋ. Musalena hantvāTi musalena

hanitvā pothetvā aţţhīni bhañjitvā cuņņavicuņņaŋ katvā. Luddanti dāruņaŋ.

Chavanti guņābhāvena nijjīvaŋ matasadisaŋ. Imissā ca nanti ettha nanti

nipātamattaŋ, imissā ca pāpapatibbatāya anācārāya dussīlāya jīvantiyāva

kaņņanāsaŋ chindathāti attho.

Bodhisatto kodhaŋ adhivāsetuŋ asakkonto evaŋ tesaŋ daņđaŋ āņāpe-tvāpi na tathā kāresi. Kopaŋ pana mandaŋ katvā yathā sā pacchiŋ sīsato oropetuŋ na sakkoti, evaŋ gāļhataraŋ bandhāpetvā kuņţhaŋ tattha pakkhi-pāpetvā attano vijitā nīharāpesi.

Satthā imaŋ dhammadesanaŋ āharitvā saccāni pakāsetvā jātakaŋ samo-dhānesi– saccapariyosāne ukkaņţhitabhikkhu sotāpattiphale patiţţhahi. ‘Tadā cha bhātaro aññatarā therā ahesuŋ, bhariyā ciñcamāņavikā, kuņţho deva-datto, godharājā ānando, padumarājā pana ahameva ahosin’ ti.

Cūļapadumajātakavaņņanā tatiyā.

[194] 4. Maņicorajātakavaņņanā

Na santi devā pavasanti nūnāti idaŋ satthā veļuvane viharanto vadhāya

parisakkantaŋ devadattaŋ ārabbha kathesi. Tadā pana satthā ‘devadatto

vadhāya parisakkatī’ ti sutvā ‘na, bhikkhave, idāneva, pubbepi devadatto

mayhaŋ vadhāya parisakkatiyeva, parisakkantopi pana maŋ vadhituŋ nāsa-kkhī’ ti vatvā atītaŋ āhari.

Atīte bārāņasiyaŋ brahmadatte rajjaŋ kārente bodhisatto bārāņasito avidūre gāmake gahapatikule nibbatti. Athassa vayappattassa (p. 2.111) bārāņasito kuladhītaraŋ ānesuŋ, sā suvaņņavaņņā ahosi abhirūpā dassanīyā devaccharā viya pupphalatā viya laļamānā mattakinnarī viya ca sujātāti nāmena

patibbatā sīlācārasampannā vattasampannā. Niccakālampissā pativattaŋ

sassuvattaŋ sasuravattañca katameva hoti, sā bodhisattassa piyā ahosi

manāpā. Iti ubhopi te sammodamānā ekacittā samaggavāsaŋ vasiŋsu.

Athekadivasaŋ sujātā ‘mātāpitaro daţţhukāmāmhī’ ti bodhisattassa ārocesi. ‘Sādhu, bhadde, maggapātheyyaŋ pahonakaŋ paţiyādehī’ ti khajjavikatiŋ pacāpetvā khajjakādīni yānake ţhapetvā yānakaŋ pājento yānakassa

purato ahosi, itarā pacchato. Te nagarasamīpaŋ gantvā yānakaŋ mocetvā

nhatvā bhuñjiŋsu. Puna bodhisatto yānakaŋ yojetvā purato nisīdi, sujātā

vatthāni parivattetvā alankaritvā pacchato nisīdi. Yānakassa antonagaraŋ

paviţţhakāle bārāņasirājā hatthikkhandhavaragato nagaraŋ padakkhiņaŋ

karonto taŋ padesaŋ agamāsi. Sujātā otaritvā yānakassa pacchato padasā pāyāsi. Rājā taŋ disvā tassā rūpasampattiyā ākađđhiyamānalocano paţiba-ddhacitto hutvā ekaŋ amaccaŋ āņāpesi– ‘gaccha tvaŋ etissā sassāmika-bhāvaŋ vā assāmikabhāvaŋ vā jānāhī’ ti. So gantvā tassā sassāmikabhāvaŋ ñatvā ‘sassāmikā kira, deva, yānake nisinno puriso etissā sāmiko’ ti āha.

Rājā paţibaddhacittaŋ vinodetuŋ asakkonto kilesāturo hutvā ‘ekena naŋ

upāyena mārāpetvā itthiŋ gaņhissāmī’ ti cintetvā ekaŋ purisaŋ āmantetvā

‘gaccha, bho, imaŋ cūļāmaņiŋ vīthiŋ gacchanto viya hutvā etassa purisassa yānake pakkhipitvā ehī’ ti cūļāmaņiŋ datvā uyyojesi. So ‘sādhū’ ti taŋ

gahetvā gantvā yānake ţhapetvā ‘ţhapito me, devā’ ti āgantvā ārocesi. Rājā

‘cūļāmaņi me naţţho’ ti āha, manussā ekakolāhalaŋ akaŋsu. Rājā ‘sabbadvārāni pidahitvā sañcāraŋ chinditvā coraŋ pariyesathā’ ti āha, rājapurisā

tathā akaŋsu, nagaraŋ ekasankhobhaŋ ahosi. Itaro puriso manusse

gahetvā bodhisattassa santikaŋ gantvā ‘bho, yānakaŋ ţhapehi, rañño cūļā-maņi (p. 2.112) naţţho, yānakaŋ sodhessāmī’ ti yānakaŋ sodhento attanā ţhapitamaņiŋ gahetvā bodhisattaŋ gahetvā ‘maņicoro’ ti hatthehi ca pādehi ca pothetvā pacchābāhaŋ bandhitvā netvā ‘ayaŋ maņicoro’ ti rañño dassesi. Rājāpi ‘sīsamassa chindathā’ ti āņāpesi.

Atha naŋ rājapurisā catukke catukke kasāhi tāļentā dakkhiņadvārena nagarā nikkhamāpesuŋ. Sujātāpi yānakaŋ pahāya bāhā paggayha parideva-mānā ‘sāmi, maŋ nissāya imaŋ dukkhaŋ pattosī’ ti paridevamānā pacchato pacchato agamāsi. Rājapurisā ‘sīsamassa chindissāmā’ ti bodhisattaŋ uttānaŋ nipajjāpesuŋ. Taŋ disvā sujātā attano sīlaguņaŋ āvajjetvā ‘natthi vata maññe imasmiŋ loke sīlavantānaŋ viheţhake pāpasāhasikamanusse nisedhetuŋ samatthā devatā nāmā’ ti-ādīni vatvā paţhamaŋ gāthamāha–

87. ‘Na santi devā pavasanti nūna, na hi nūna santi idha lokapālā;

sahasā karontānamasaññatānaŋ, na hi nūna santi paţisedhitāro’ ti.

Tattha na santi, devāti imasmiŋ loke sīlavantānaŋ olokanakā pāpānañca

nisedhakā na santi nūna devā. Pavasanti nūnāti evarūpesu vā kiccesu uppannesu nūna pavasanti pavāsaŋ gacchanti. Idha, lokapālāti imasmiŋ loke

lokapālasammatā samaņabrāhmaņāpi sīlavantānaŋ anuggāhakā na hi nūna

santi. Sahasā karontānamasaññatānanti sahasā avīmaŋsitvā sāhasikaŋ

dāruņaŋ kammaŋ karontānaŋ dussīlānaŋ. Paţisedhitāroti evarūpaŋ

kammaŋ mā karittha, na labbhā etaŋ kātunti paţisedhentā natthīti attho.

Evaŋ tāya sīlasampannāya paridevamānāya sakkassa devarañño nisinnāsanaŋ uņhākāraŋ dassesi, sakko ‘ko nu kho maŋ sakkattato cāvetukāmo’ ti āvajjento imaŋ kāraņaŋ ñatvā ‘bārāņasirājā atipharusakammaŋ

karoti, sīlasampannaŋ sujātaŋ kilameti, gantuŋ dāni me vaţţatī’ ti devalokā

oruyha attano ānubhāvena hatthipiţţhe (p. 2.113) nisinnaŋ taŋ pāparājānaŋ

hatthikkhandhato otāretvā dhammagaņđikāya uttānaŋ nipajjāpetvā bodhisattaŋ ukkhipitvā sabbālankārehi alankaritvā rājavesaŋ gāhāpetvā hatthikkhandhe nisīdāpesi. Rājapurisā pharasuŋ ukkhipitvā sīsaŋ chindantā

rañño sīsaŋ chindiŋsu, chinnakāleyeva cassa rañño sīsabhāvaŋ jāniŋsu. Sakko devarājā dissamānakasarīreneva bodhisattassa santikaŋ gantvā bodhisattassa rājābhisekaŋ katvā sujātāya ca aggamahesiţţhānaŋ dāpesi. Amaccā ceva brāhmaņagahapatikādayo ca sakkaŋ devarājānaŋ disvā ‘adhammikarājā mārito, idāni amhehi sakkadattiko dhammikarājā laddho’ ti somanassappattā ahesuŋ.

Sakkopi ākāse ţhatvā ‘ayaŋ vo sakkadattiko rājā, ito paţţhāya dhammena rajjaŋ kāressati. Sace hi rājā adhammiko hoti, devo akāle vassati, kāle na vassati, chātabhayaŋ rogabhayaŋ satthabhayanti imāni tīņi bhayāni upaga-tāneva hontī’ ti ovadanto dutiyaŋ gāthamāha–

88. ‘Akāle vassatī tassa, kāle tassa na vassati;

saggā ca cavati ţhānā, nanu so tāvatā hato’ ti.

Tattha akāleti adhammikarañño rajje ayuttakāle sassānaŋ pakkakāle vā

lāyanamaddanādikāle vā devo vassati. Kāleti yuttapayuttakāle vapanakāle

taruņasassakāle gabbhaggahaņakāle ca na vassati. Saggā ca cavati ţhānāti

saggasankhātā ţhānā devalokā cavatīti attho. Adhammikarājā hi appaţilābhavasena devalokā cavati nāma, saggepi vā rajjaŋ kārento adhammikarājā tato

cavatītipi attho. Nanu so tāvatā hatoti nanu so adhammiko rājā ettakena hato

hoti. Atha vā ekaŋsavācī ettha nu-kāro, neso ekaŋsena ettāvatā hato,

aţţhasu pana mahānirayesu soļasasu ca ussadanirayesu dīgharattaŋ so

haññissatīti ayamettha attho.

Evaŋ (p. 2.114) sakko mahājanassa ovādaŋ datvā attano devaţţhānameva agamāsi. Bodhisattopi dhammena rajjaŋ kāretvā saggapuraŋ pūresi.

Satthā imaŋ dhammadesanaŋ āharitvā saccāni pakāsetvā jātakaŋ samo-dhānesi– ‘tadā adhammikarājā devadatto ahosi, sakko anuruddho, sujātā rāhulamātā, sakkadattiyarājā pana ahameva ahosin’ ti.

Maņicorajātakavaņņanā catutthā.

[195] 5. Pabbatūpattharajātakavaņņanā

Pabbatūpatthare rammeti idaŋ satthā jetavane viharanto kosalarājānaŋ

ārabbha kathesi. Kosalarañño kira eko amacco antepure padussi. Rājāpi

parivīmaŋsamāno taŋ tathato ñatvā ‘satthu ārocessāmī’ ti jetavanaŋ gantvā satthāraŋ vanditvā ‘bhante, amhākaŋ antepure eko amacco padussi, tassa kiŋ kātuŋ vaţţatī’ ti pucchi. Atha naŋ satthā ‘upakārako te, mahārāja, so ca amacco sā ca itthī piyā’ ti pucchitvā ‘āma, bhante, ativiya upakārako sakalaŋ rājakulaŋ sandhāreti, sāpi me itthī piyā’ ti vutte ‘mahārāja, “attano upakāra-kesu sevakesu piyāsu ca itthīsu dubbhituŋ na sakkā” ti pubbepi rājāno paņđi-tānaŋ kathaŋ sutvā majjhattāva ahesun’ ti vatvā tena yācito atītaŋ āhari.

Atīte bārāņasiyaŋ brahmadatte rajjaŋ kārente bodhisatto amaccakule

nibbattitvā vayappatto tassa atthadhammānusāsako ahosi. Athassa rañño

eko amacco antepure padussi. Rājā naŋ tathato ñatvā ‘amaccopi me bahū-pakāro, ayaŋ itthīpi me piyā, dvepi ime nāsetuŋ na sakkā, paņđitāmaccaŋ pañhaŋ pucchitvā sace sahitabbaŋ bhavissati, sahissāmi, no ce, na sahissā-mī’ ti bodhisattaŋ pakkosāpetvā āsanaŋ datvā ‘paņđita, pañhaŋ pucchissā-mī’ ti vatvā ‘pucchatha, mahārāja, vissajjessāmī’ ti vutte pañhaŋ pucchanto paţhamaŋ gāthamāha–

89. ‘Pabbatūpatthare (p. 2.115) ramme, jātā pokkharaņī sivā;

taŋ singālo apāpāyi, jānaŋ sīhena rakkhitan’ ti.

Tattha pabbatūpatthare rammeTi himavantapabbatapāde pattharitvā ţhite angaņaţţhāneti attho. Jātā pokkharaņī sivāti sivā sītalā madhurodakā pokkha-raņī nibbattā, apica kho pokkharasañchannā nadīpi pokkharaņīyeva. Apāpā-yīti apa-iti upasaggo, apāyīti attho. Jānaŋ sīhena rakkhitanti sā pokkharaņī sīhaparibhogā sīhena rakkhitā, sopi naŋ singālo ‘sīhena rakkhitā ayan’ ti jānantova apāyi. Taŋ kiŋ maññati, bālo singālo sīhassa abhāyitvā piveyya evarūpaŋ pokkharaņinti ayametthādhippāyo.

Bodhisatto ‘addhā etassa antepure eko amacco paduţţho bhavissatī’ ti ñatvā dutiyaŋ gāthamāha–

90. ‘Pivanti ce mahārāja, sāpadāni mahānadiŋ;

na tena anadī hoti, khamassu yadi te piyā’ ti.

Tattha sāpadānīti na kevalaŋ singālova, avasesāni sunakhapasadabiļāra-migādīni sabbasāpadāni taŋ pokkharasañchannattā ‘pokkharaņī’ ti laddha-nāmaŋ nadiŋ pivanti ce. Na tena anadī hotīti nadiyañhi dvipadacatuppadāpi ahimacchāpi sabbe pipāsitā pānīyaŋ pivanti, na sā tena kāraņena anadī nāma hoti, nāpi ucchiţţhanadī. Kasmā? Sabbesaŋ sādhāraņattā. Yathā nadī yena kenaci pītā na dussati, evaŋ itthīpi kilesavasena sāmikaŋ atikkamitvā aññena saddhiŋ saŋvāsaŋ gatā neva anitthī hoti. Kasmā? Sabbesaŋ sādhāraņabhāvena. Nāpi ucchiţţhitthī. Kasmā? Odakantikatāya suddhabhā-vena. Khamassu yadi te piyāti yadi pana te sā itthī piyā, so ca amacco bahū-pakāro, tesaŋ ubhinnampi khamassu majjhattabhāvena tiţţhāhīti.

Evaŋ mahāsatto rañño ovādaŋ adāsi. Rājā tassa ovāde ţhatvā ‘puna eva-rūpaŋ pāpakammaŋ mā karitthā’ ti vatvā ubhinnampi khami. Tato paţţhāya (p. 2.116) te oramiŋsu. Rājāpi dānādīni puññāni katvā jīvitapariyosāne sagga-puraŋ pūresi. Kosalarājāpi imaŋ dhammadesanaŋ sutvā tesaŋ ubhi-nnampi khamitvā majjhatto ahosi.

Satthā imaŋ dhammadesanaŋ āharitvā jātakaŋ samodhānesi– ‘tadā rājā ānando ahosi, paņđitāmacco pana ahameva ahosin’ ti.

Pabbatūpattharajātakavaņņanā pañcamā.

[196] 6. Valāhakassajātakavaņņanā

Ye na kāhanti ovādanti idaŋ satthā jetavane viharanto ekaŋ ukkaņţhita-bhikkhuŋ ārabbha kathesi. So hi bhikkhu satthārā ‘saccaŋ kira tvaŋ, bhikkhu, ukkaņţhitosī’ ti puţţho ‘saccan’ ti vatvā ‘kiŋ kāraņā’ ti vutte ‘ekaŋ alankataŋ mātugāmaŋ disvā kilesavasenā’ ti āha. Atha naŋ satthā ‘itthiyo nāmetā bhikkhu attano rūpasaddagandharasaphoţţhabbehi ceva itthikuttavilā-sehi ca purise palobhetvā attano vase katvā vasaŋ upagatabhāvaŋ ñatvā sīlavināsañceva dhanavināsañca pāpanaţţhena “yakkhiniyo” ti vuccanti. Pubbepi hi yakkhiniyo itthikuttena ekaŋ purisasatthaŋ upasankamitvā vāņije palobhetvā attano vase katvā puna aññe purise disvā te sabbepi jīvitakkhayaŋ pāpetvā ubhohi hanukapassehi lohitena paggharantena mukhaŋ pūrāpetvā khādiŋsū’ ti vatvā atītaŋ āhari.

Atīte tambapaņņidīpe sirīsavatthu nāma yakkhanagaraŋ ahosi, tattha

yakkhiniyo vasiŋsu. Tā bhinnanāvānaŋ vāņijānaŋ āgatakāle alankatapaţiyattā khādanīyabhojanīyaŋ gāhāpetvā dāsigaņaparivutā dārake ankenādāya

vāņije upasankamanti. Tesaŋ ‘manussāvāsaŋ āgatamhā’ ti sañjānanatthaŋ

tattha tattha kasigorakkhādīni karonte manusse gogaņe sunakheti evamādīni dassenti, vāņijānaŋ santikaŋ gantvā ‘imaŋ yāguŋ pivatha, bhattaŋ

bhuñjatha, khādanīyaŋ khādathā’ ti vadanti. Vāņijā ajānantā tāhi dinnaŋ

paribhuñjanti. Atha tesaŋ khāditvā bhuñjitvā pivitvā vissamitakāle (p. 2.117) paţisanthāraŋ karonti, ‘tumhe kattha vāsikā, kuto āgatā, kahaŋ gacchi-ssatha, kena kammena idhāgatatthā’ ti pucchanti. ‘Bhinnanāvā hutvā idhāga-tamhā’ ti vutte ‘sādhu, ayyā, amhākampi sāmikānaŋ nāvaŋ abhiruhitvā gatānaŋ tīņi saŋvaccharāni atikkantāni, te matā bhavissanti; tumhepi vāņijā-yeva, mayaŋ tumhākaŋ pādaparicārikā bhavissāmā’ ti vatvā te vāņije itthiku-ttahāvabhāvavilāsehi palobhetvā yakkhanagaraŋ netvā sace paţhamagahitā manussā atthi, te devasankhalikāya bandhitvā kāraņaghare pakkhipanti, attano vasanaţţhāne bhinnanāve manusse alabhantiyo pana parato kalyāņiŋ orato nāgadīpanti evaŋ samuddatīraŋ anusañcaranti. Ayaŋ tāsaŋ dhammatā.

Athekadivasaŋ pañcasatā bhinnanāvā vāņijā tāsaŋ nagarasamīpe uttariŋsu. Tā tesaŋ santikaŋ gantvā palobhetvā yakkhanagaraŋ netvā

paţhamaŋ gahite manusse devasankhalikāya bandhitvā kāraņaghare

pakkhipitvā jeţţhayakkhinī jeţţhakavāņijaŋ, sesā seseti tā pañcasatā yakkhiniyo te pañcasate vāņije attano sāmike akaŋsu. Atha sā jeţţhayakkhinī rattibhāge vāņije niddaŋ upagate uţţhāya gantvā kāraņaghare manusse māretvā

maŋsaŋ khāditvā āgacchati, sesāpi tatheva karonti. Jeţţhayakkhiniyā manussamaŋsaŋ khāditvā āgatakāle sarīraŋ sītalaŋ hoti. Jeţţhavāņijo pariggaņhanto tassā yakkhinibhāvaŋ ñatvā ‘imā pañcasatā yakkhiniyo bhavissanti,

amhehi palāyituŋ vaţţatī’ ti punadivase pātova mukhadhovanatthāya gantvā

sesavāņijānaŋ ārocesi– ‘imā yakkhiniyo, na manussitthiyo, aññesaŋ bhinnanāvānaŋ āgatakāle te sāmike katvā amhepi khādissanti, etha ito palāyissāmā’ ti tesu pañcasatesu ađđhateyyasatā ‘na mayaŋ etā vijahituŋ sakkhissāma, tumhe gacchatha, mayaŋ na palāyissāmā’ ti āhaŋsu. Jeţţhavāņijo

attano vacanakāre ađđhateyyasate gahetvā tāsaŋ bhīto palāyi.

Tasmiŋ pana kāle bodhisatto valāhakassayoniyaŋ nibbatti, sabbaseto

kāļasīso muñjakeso iddhimā vehāsangamo ahosi. So (p. 2.118) himavantato

ākāse uppatitvā tambapaņņidīpaŋ gantvā tattha tambapaņņisare pallale

sayaŋjātasāliŋ khāditvā gacchati. Evaŋ gacchanto ca ‘janapadaŋ gantukāmā atthī’ ti tikkhattuŋ karuņāparibhāvitaŋ mānusiŋ vācaŋ bhāsati. Te

bodhisattassa vacanaŋ sutvā upasankamitvā añjaliŋ paggayha ‘sāmi,

mayaŋ janapadaŋ gamissāmā’ ti āhaŋsu. Tena hi mayhaŋ piţţhiŋ abhiruhathāti. Appekacce abhiruhiŋsu, tesu ekacce vāladhiŋ gaņhiŋsu, ekacce

añjaliŋ paggahetvā aţţhaŋsuyeva. Bodhisatto antamaso añjaliŋ paggahetvā

ţhite sabbepi te ađđhateyyasate vāņije attano ānubhāvena janapadaŋ netvā

sakasakaţţhānesu patiţţhapetvā attano vasanaţţhānaŋ āgamāsi. Tāpi kho

yakkhiniyo aññesaŋ āgatakāle tattha ohīnake ađđhateyyasate manusse

vadhitvā khādiŋsu.

Satthā bhikkhū āmantetvā ‘bhikkhave, yathā te yakkhinīnaŋ vasaŋ gatā

vāņijā jīvitakkhayaŋ pattā, valāhakassarājassa vacanakarā vāņijā sakasakaţţhānesu patiţţhitā, evameva buddhānaŋ ovādaŋ akarontā bhikkhūpi

bhikkhuniyopi upāsakāpi upāsikāyopi catūsu apāyesu pañcavidhabandhanakammakaraņaţţhānādīsu mahādukkhaŋ pāpuņanti. Ovādakarā pana tisso

kulasampattiyo ca cha kāmasagge vīsati brahmaloketi imāni ca ţhānāni

patvā amatamahānibbānaŋ sacchikatvā mahantaŋ sukhaŋ anubhavantī’ ti vatvā abhisambuddho hutvā imā gāthā avoca–

91. ‘Ye na kāhanti ovādaŋ, narā buddhena desitaŋ;

byasanaŋ te gamissanti, rakkhasīhiva vāņijā.

92. ‘Ye ca kāhanti ovādaŋ, narā buddhena desitaŋ;

sotthiŋ pāraŋ gamissanti, valāheneva vāņijā’ ti.

Tattha ye na kāhantīti ye na karissanti. Byasanaŋ te gamissantīti te mahā-vināsaŋ pāpuņissanti. Rakkhasīhiva vāņijāti rakkhasīhi palobhitavāņijā viya.

Sotthiŋ pāraŋ gamissantīti anantarāyena nibbānaŋ pāpuņissanti. Valāheneva vāņijāti valāheneva ‘āgacchathā’ ti (p. 2.119) vuttā tassa vacanakarā

vāņijā viya. Yathā hi te samuddapāraŋ gantvā sakasakaţţhānaŋ agamaŋsu, evaŋ buddhānaŋ ovādakarā saŋsārapāraŋ nibbānaŋ gacchantīti amatama-hānibbānena dhammadesanāya kūţaŋ gaņhi.

Satthā imaŋ dhammadesanaŋ āharitvā saccāni pakāsetvā jātakaŋ samo-dhānesi– saccapariyosāne ukkaņţhitabhikkhu sotāpattiphale patiţţhahi, aññepi bahū sotāpattiphalasakadāgāmiphala-anāgāmiphala-arahattaphalāni pāpuņiŋsu. ‘Tadā valāhakassarājassa vacanakarā ađđhateyyasatā vāņijā buddhaparisā ahesuŋ, valāhakassarājā pana ahameva ahosin’ ti.

Valāhakassajātakavaņņanā chaţţhā.

[197] 7. Mittāmittajātakavaņņanā

Na naŋ umhayate disvāti idaŋ satthā jetavane viharanto aññataraŋ

bhikkhuŋ ārabbha kathesi. Aññataro bhikkhu ‘mayā gahite mayhaŋ upajjhāyo na kujjhissatī’ ti upajjhāyena ţhapitaŋ vissāsena ekaŋ vatthakhaņđaŋ

gahetvā upāhanatthavikaŋ katvā pacchā upajjhāyaŋ āpucchi. Atha taŋ upajjhāyo ‘kinkāraņā gaņhī’ ti vatvā ‘mayā gahite na kujjhissatīti tumhākaŋ

vissāsenā’ ti vutte ‘ko mayā saddhiŋ tuyhaŋ vissāso nāmā’ ti vatvā kuddho

uţţhahitvā pahari. Tassa sā kiriyā bhikkhūsu pākaţā jātā. Athekadivasaŋ

bhikkhū dhammasabhāyaŋ kathaŋ samuţţhāpesuŋ– ‘āvuso, asuko kira

daharo upajjhāyassa vissāsena vatthakhaņđaŋ gahetvā upāhanatthavikaŋ

akāsi. Atha naŋ upajjhāyo “ko mayā saddhiŋ tuyhaŋ vissāso nāmā” ti vatvā kuddho uţţhahitvā paharī’ ti. Satthā āgantvā ‘kāya nuttha, bhikkhave, etarahi kathāya sannisinnā’ ti pucchitvā ‘imāya nāmā’ ti vutte ‘na, bhikkhave, idāne-vesa bhikkhu attano saddhivihārikena saddhiŋ avissāsiko, pubbepi avissāsi-koyevā’ ti vatvā atītaŋ āhari.

Atīte bārāņasiyaŋ brahmadatte rajjaŋ kārente bodhisatto kāsiraţţhe brāhmaņakule nibbattitvā vayappatto isipabbajjaŋ pabbajitvā abhiññā (p. 2.120) ca samāpattiyo ca nibbattetvā gaņasatthā hutvā himavantapadese vāsaŋ kappesi. Tasmiŋ isigaņe eko tāpaso bodhisattassa vacanaŋ akatvā ekaŋ matamātikaŋ hatthipotakaŋ paţijaggi. Atha naŋ so vuddhippatto māretvā araññaŋ pāvisi. Tassa sarīrakiccaŋ katvā isigaņo bodhisattaŋ parivāretvā–

‘bhante, kena nu ko kāraņena mittabhāvo vā amittabhāvo vā sakkā jānitun’ ti pucchi. Bodhisatto ‘iminā ca iminā ca kāraņenā’ ti ācikkhanto imā gāthā avoca–

93. ‘Na naŋ umhayate disvā, na ca naŋ paţinandati;

cakkhūni cassa na dadāti, paţilomañca vattati.

94. ‘Ete bhavanti ākārā, amittasmiŋ patiţţhitā;

yehi amittaŋ jāneyya, disvā sutvā ca paņđito’ ti.

Tattha na naŋ umhayate disvāti yo hi yassa amitto hoti, so taŋ puggalaŋ disvā na umhayate, hasitaŋ na karoti, pahaţţhākāraŋ na dasseti. Na ca naŋ paţinandatīti tassa vacanaŋ sutvāpi taŋ puggalaŋ na paţinandati, sādhu subhāsitanti na cānumodati. Cakkhūni cassa na dadātīti cakkhunā cakkhuŋ āhacca paţimukho hutvā na oloketi, aññato cakkhūni harati. Paţilomañca vatta-tīti tassa kāyakammampi vacīkammampi na roceti, paţilomagāhaŋ gaņhāti paccanīkagāhaŋ. Ākārāti kāraņāni. Yehi amittanti yehi kāraņehi tāni kāra-ņāni disvā sutvā ca paņđito puggalo ‘ayaŋ me amitto’ ti jāneyya, tato viparī-tehi pana mittabhāvo jānitabboti.

Evaŋ bodhisatto mittāmittabhāvakāraņāni ācikkhitvā brahmavihāre bhāvetvā brahmalokūpago ahosi.

Satthā imaŋ dhammadesanaŋ āharitvā jātakaŋ samodhānesi– ‘tadā hatthiposakatāpaso saddhivihāriko ahosi, hatthī upajjhāyo, isigaņo buddhapa-risā, gaņasatthā pana ahameva ahosin’ ti.

Mittāmittajātakavaņņanā sattamā.

[198] 8. Rādhajātakavaņņanā

Pavāsā (p. 2.121) āgato tātāti idaŋ satthā jetavane viharanto ekaŋ ukkaņţhitabhikkhuŋ ārabbha kathesi. So kira satthārā ‘saccaŋ kira, tvaŋ

bhikkhu, ukkaņţhito’ ti puţţho ‘saccaŋ, bhante’ ti vatvā ‘kinkāraņā’ ti vutte

‘ekaŋ alankata-itthiŋ disvā kilesavasenā’ ti āha. Atha naŋ satthā ‘mātugāmo nāma bhikkhu na sakkā rakkhituŋ, pubbepi dovārike ţhapetvā rakkha-ntāpi rakkhituŋ na sakkhiŋsu, kiŋ te itthiyā, laddhāpi sā rakkhituŋ na sakkā’-ti vatvā atītaŋ āhari.

Atīte bārāņasiyaŋ brahmadatte rajjaŋ kārente bodhisatto suvayoniyaŋ

nibbatti, ‘rādho’ tissa nāmaŋ, kaniţţhabhātā panassa poţţhapādo nāma. Te

ubhopi taruņakāleyeva eko luddako gahetvā bārāņasiyaŋ aññatarassa

brāhmaņassa adāsi, brāhmaņo te puttaţţhāne ţhapetvā paţijaggi. Brāhmaņassa pana brāhmaņī arakkhitā dussīlā. So vohārakaraņatthāya gacchanto te suvapotake āmantetvā ‘tātā, ahaŋ vohārakaraņatthāya gacchāmi, kāle vā vikāle vā tumhākaŋ mātu karaņakammaŋ olokeyyātha, aññassa purisassa gamanabhāvaŋ vā agamanabhāvaŋ vā jāneyyāthā’ ti brāhmaņiŋ suvapota-kānaŋ paţicchāpetvā agamāsi. Sā tassa nikkhantakālato paţţhāya anācāraŋ cari, rattimpi divāpi āgacchantānañca gacchantānañca pamāņaŋ natthi.

Taŋ disvā poţţhapādo rādhaŋ pucchi– ‘brāhmaņo imaŋ brāhmaņiŋ

amhākaŋ niyyādetvā gato, ayañca pāpakammaŋ karoti, vadāmi nan’ ti.

Rādho ‘mā vadāhī’ ti āha. So tassa vacanaŋ aggahetvā ‘amma, kinkāraņā pāpakammaŋ karosī’ ti āha. Sā taŋ māretukāmā hutvā ‘tāta, tvaŋ nāma mayhaŋ putto, ito paţţhāya na karissāmi, ehi, tāta, tāvā’ ti piyāyamānā viya pakkositvā āgataŋ gahetvā ‘tvaŋ maŋ ovadasi, attano pamāņaŋ na jānāsī’-ti gīvaŋ parivattetvā māretvā uddhanantaresu pakkhipi. Brāhmaņo āgantvā vissamitvā bodhisattaŋ ‘kiŋ, tāta rādha, mātā te anācāraŋ karoti, na karotī’-ti pucchanto paţhamaŋ gāthamāha–

95. ‘Pavāsā (p. 2.122) āgato tāta, idāni nacirāgato;

kaccinnu tāta te mātā, na aññamupasevatī’ ti.

Tassattho– ahaŋ, tāta rādha, pavāsā āgato, so camhi idāneva āgato nacirā-gato, tena pavattiŋ ajānanto taŋ pucchāmi– ‘kacci nu te, tāta, mātā aññaŋ purisaŋ na upasevatī’ ti.

Rādho ‘tāta, paņđitā nāma bhūtaŋ vā abhūtaŋ vā aniyyānikaŋ nāma na kathesun’ ti ñāpento dutiyaŋ gāthamāha–

96. ‘Na kho panetaŋ subhaņaŋ, giraŋ saccupasaŋhitaŋ;

sayetha poţţhapādova, mummure upakūthito’ ti.

Tattha giranti vacanaŋ. Tañhi yathā idāni girā, evaŋ tadā ‘giran’ ti vuccati, so suvapotako lingaŋ anādiyitvā evamāha. Ayaŋ panettha attho– tāta, paņđitena nāma saccupasaŋhitaŋ yathābhūtaŋ atthayuttaŋ sabhāvavaca-nampi aniyyānikaŋ na subhaņaŋ. Aniyyānikañca saccaŋ bhaņanto sayetha poţţhapādova, mummure upakūthito, yathā poţţhapādo kukkuļe jhāmo sayati, evaŋ sayeyyāti. ‘Upakūdhito’ tipi pāţho, ayamevattho.

Evaŋ bodhisatto brāhmaņassa dhammaŋ desetvā ‘mayāpi imasmiŋ ţhāne vasituŋ na sakkā’ ti brāhmaņaŋ āpucchitvā araññameva pāvisi.

Satthā imaŋ dhammadesanaŋ āharitvā saccāni pakāsetvā jātakaŋ samo-dhānesi, saccapariyosāne ukkaņţhitabhikkhu sotāpattiphale patiţţhahi. ‘Tadā poţţhapādo ānando ahosi, rādho pana ahameva ahosin’ ti.

Rādhajātakavaņņanā aţţhamā.

[199] 9. Gahapatijātakavaņņanā

Ubhayaŋ (p. 2.123) me na khamatīti idaŋ satthā jetavane viharanto ukka-ņţhitameva bhikkhuŋ ārabbha kathesi. Kathento ca ‘mātugāmo nāma ara-kkhito, pāpakammaŋ katvā yena kenaci upāyena sāmikaŋ vañcetiyevā’ ti vatvā atītaŋ āhari.

Atīte bārāņasiyaŋ brahmadatte rajjaŋ kārente bodhisatto kāsiraţţhe gahapatikule nibbattitvā vayappatto gharāvāsaŋ gaņhi. Tassa bhariyā dussīlā

gāmabhojakena saddhiŋ anācāraŋ carati. Bodhisatto taŋ ñatvā pariggaņhanto carati. Tadā pana antovasse bījesu nīhaţesu chātakaŋ ahosi,

sassānaŋ gabbhagahaņakālo jāto. Sakalagāmavāsino ‘ito māsadvayena

sassāni uddharitvā vīhiŋ dassāmā’ ti ekato hutvā gāmabhojakassa hatthato ekaŋ jaragoņaŋ gahetvā maŋsaŋ khādiŋsu.

Athekadivasaŋ gāmabhājako khaņaŋ oloketvā bodhisattassa bahigatave-lāyaŋ gehaŋ pāvisi. Tesaŋ sukhanipannakkhaņeyeva bodhisatto gāmadvā-rena pavisitvā gehābhimukho pāyāsi. Sā itthī gāmadvārābhimukhī taŋ disvā ‘ko nu kho eso’ ti ummāre ţhatvā olokentī ‘soyevā’ ti ñatvā gāmabhojakassa ācikkhi, gāmabhojako bhīto pakampi. Atha naŋ sā ‘mā bhāyi, attheko upāyo, amhehi tava hatthato goņamaŋsaŋ khāditaŋ, tvaŋ maŋsamūlaŋ sodhento viya hohi, ahaŋ koţţhaŋ āruyha koţţhadvāre ţhatvā “vīhi natthī” ti vakkhāmi. Tvaŋ gehamajjhe ţhatvā “amhākaŋ ghare dārakā chātā, maŋsamūlaŋ me dehī” ti punappunaŋ codeyyāsī’ ti vatvā koţţhaŋ āruyha koţţhadvāre nisīdi. vīhi natthi, sasse uddharante dassāmi gacchāhī’ ti āha.

Bodhisatto gehaŋ pavisitvā tesaŋ kiriyaŋ disvā ‘imāya pāpāya kata-upāyo esa bhavissatī’ ti ñatvā gāmabhojakaŋ āmantetvā ‘so gāmabhojaka

amhe tava jaragoņassa maŋsaŋ khādantā “ito māsadvayena vīhiŋ dassāmā”ti khādimha, tvaŋ ađđhamāsampi anatikkamitvā idāneva (p. 2.124) kasmā

āharāpesi, na tvaŋ iminā kāraņena āgato, aññena kāraņena āgato bhavissasi, mayhaŋ tava kiriyā na ruccati, ayampi anācārā pāpadhammā koţţhe vīhīnaŋ abhāvaŋ jānāti, sā dāni koţţhaŋ āruyha “vīhi natthī” ti vadati, tvampi “dehī” ti vadati, ubhinnampi vo karaņaŋ mayhaŋ na ruccatī’ ti etamatthaŋ pakāsento imā gāthā avoca–

97. ‘Ubhayaŋ me na khamati, ubhayaŋ me na ruccati;

yācāyaŋ koţţhamotiņņā, nadassaŋ iti bhāsati.

98. ‘Taŋ taŋ gāmapati brūmi, kadare appasmi jīvite;

dve māse sangaraŋ katvā, maŋsaŋ jaraggavaŋ kisaŋ; appattakāle codesi, tampi mayhaŋ na ruccatī’ ti.

Tattha taŋ taŋ gāmapati brūmīti, ambho gāmajeţţhaka, tena kāraņena taŋ

vadāmi. Kadare appasmi jīviteti amhākaŋ jīvitaŋ nāma kadarañceva

thaddhaŋ lūkhaŋ kasiraŋ appañca mandaŋ parittaŋ, tasmiŋ no evarūpe

jīvite vattamāne. Dve māse sangaraŋ katvā, maŋsaŋ jaraggavaŋ kisanti

amhākaŋ maŋsaŋ gaņhantānaŋ jaraggavaŋ kisaŋ dubbalaŋ jaragoņaŋ

dadamāno tvaŋ ‘dvīhi māsehi mūlaŋ dātabban’ ti evaŋ dve māse sangaraŋ

paricchedaŋ katvā. Appattakāle codesīti tasmiŋ kāle asampatte antarāva

codesi. Tampi mayhaŋ na ruccatīti yā cāyaŋ pāpadhammā dussīlā antokoţţhe vīhīnaŋ natthibhāvaŋ jānamānāva ajānantī viya hutvā koţţhamotiņņā koţţhadvāre ţhatvā na dassaŋ iti bhāsati, yañca tvaŋ akāle codesi, tampīti idaŋ ubhayampi mama neva khamati na ruccatīti.

Evaŋ so kathentova gāmabhojakaŋ cūļāya gahetvā kađđhitvā gehamajjhe pātetvā ‘gāmabhojakomhīti parassa rakkhitagopitabhaņđe aparajjhasī’ ti-ā-dīhi paribhāsitvā pothetvā dubbalaŋ katvā gīvāya gahetvā gehā nikkađđhitvā tampi duţţha-itthiŋ kesesu gahetvā koţţhā otāretvā nippothetvā ‘sace puna evarūpaŋ karosi, jānissasī’ ti santajjesi. Tato paţţhāya gāmabhojako taŋ gehaŋ oloketumpi na visahi, sāpi pāpā puna manasāpi aticarituŋ nāsakkhi.

Satthā (p. 2.125) imaŋ dhammadesanaŋ āharitvā saccāni pakāsetvā

jātakaŋ samodhānesi, saccapariyosāne ukkaņţhitabhikkhu sotāpattiphale

patiţţhahi. ‘Tadā gāmabhojako devadatto, niggahakārako gahapati pana aha-meva ahosin’ ti.

Gahapatijātakavaņņanā navamā.

[200] 10. Sādhusīlajātakavaņņanā

Sarīradabyanti idaŋ satthā jetavane viharanto aññataraŋ brāhmaņaŋ

ārabbha kathesi. Tassa kira catasso dhītaro ahesuŋ. Tā cattāro janā

patthenti, tesu eko abhirūpo sarīrasampanno, eko vayappatto mahallako, eko

jātisampanno, eko sīlavā. Brāhmaņo cintesi– ‘dhītaro nivesentena patiţţhāpentena kassa nu kho dātabbā, kiŋ rūpasampannassa, udāhu vayappattassa,

jātisampannasīlavantānaŋ aññatarassā’ ti. So cintentopi ajānitvā ‘imaŋ

kāraņaŋ sammāsambuddho jānissati, taŋ pucchitvā etesaŋ antare anucchavikassa dassāmī’ ti gandhamālādīni gāhāpetvā vihāraŋ gantvā satthāraŋ

vanditvā ekamantaŋ nisinno ādito paţţhāya tamatthaŋ ārocetvā ‘bhante,

imesu catūsu janesu kassa dātuŋ vaţţatī’ ti pucchi. Satthā ‘pubbepi paņđitā etaŋ pañhaŋ kathayiŋsu, bhavasankhepagatattā pana sallakkhetuŋ na sakkosī’ ti vatvā tena yācito atītaŋ āhari.

Atīte bārāņasiyaŋ brahmadatte rajjaŋ kārente bodhisatto brāhmaņakule

nibbattitvā vayappatto takkasilāyaŋ sippaŋ uggaņhitvā āgantvā bārāņasiyaŋ

disāpāmokkho ācariyo ahosi. Athekassa brāhmaņassa catasso dhītaro

ahesuŋ, tā evameva cattāro janā patthayiŋsu. Brāhmaņo ‘kassa nu kho

dātabbā’ ti ajānanto ‘ācariyaŋ pucchitvā dātabbayuttakassa dassāmī’ ti tassa santikaŋ gantvā tamatthaŋ pucchanto paţhamaŋ gāthamāha–

99. ‘Sarīradabyaŋ (p. 2.126) vuđđhabyaŋ, sojaccaŋ sādhusīliyaŋ;

brāhmaņaŋ teva pucchāma, kannu tesaŋ vanimhase’ ti.

Tattha ‘sarīradabyan’ ti-ādīhi tesaŋ catunnaŋ vijjamāne guņe pakāseti. Ayañhettha adhippāyo– dhītaro me cattāro janā patthenti, tesu ekassa sarīra-dabyamatthi, sarīrasampadā abhirūpabhāvo saŋvijjati. Ekassa vuđđhabyaŋ vuđđhibhāvo mahallakatā atthi. Ekassa sojaccaŋ sujātitā jātisampadā atthi.

‘Sujaccan’ tipi pāţho. Ekassa sādhusīliyaŋ sundarasīlabhāvo sīlasampadā

atthi. Brāhmaņaŋ teva pucchāmāti tesu asukassa nāmetā dātabbāti ajānantā mayaŋ bhavantaŋ brāhmaņaññeva pucchāma. Kannu tesaŋ vanimha-seti tesaŋ catunnaŋ janānaŋ kaŋ vanimhase, kaŋ icchāma, kassa tā kumā-rikā dadāmāti pucchati.

Taŋ sutvā ācariyo ‘rūpasampadādīsu vijjamānāsupi vipannasīlo gārayho, tasmā taŋ nappamāņaŋ, amhākaŋ sīlavantabhāvo ruccatī’ ti imamatthaŋ pakāsento dutiyaŋ gāthamāha–

100. ‘Attho atthi sarīrasmiŋ, vuđđhabyassa namo kare;

attho atthi sujātasmiŋ, sīlaŋ asmāka ruccatī’ ti.

Tattha attho atthi sarīrasminti rūpasampanne sarīrepi attho viseso vuddhi atthiyeva, ‘natthī’ ti na vadāmi. Vuđđhabyassa namo kareti vuđđhabhāvassa pana namakkārameva karomi. Vuđđhabhāvo hi vandanamānanaŋ labhati. Attho atthi sujātasminti sujātepi purise vuđđhi atthi, jātisampattipi icchitabbā-yeva. Sīlaŋ asmāka ruccatīti amhākaŋ pana sīlameva ruccati. Sīlavā hi ācā-rasampanno sarīradabyavirahitopi pujjo pāsaŋsoti. Brāhmaņo tassa vacanaŋ sutvā sīlavantasseva dhītaro adāsi.

Satthā imaŋ dhammadesanaŋ āharitvā saccāni pakāsetvā jātakaŋ samo-dhānesi– saccapariyosāne brāhmaņo sotāpattiphale patiţţhahi. ‘Tadā brāhmaņo ayameva brāhmaņo ahosi, disāpāmokkho ācariyo pana ahameva ahosin’ ti.

Sādhusīlajātakavaņņanā dasamā.

Ruhakavaggo pañcamo.

Tassuddānaŋ–

Ruhakaŋ (p. 2.127) sirikāļakaŋ, padumaŋ maņicorakaŋ; pabbatūpattharavalāhaŋ, mittāmittañca rādhañca; gahapati sādhusīlaŋ.

6. Nataŋdaļhavaggo

[201] 1. Bandhanāgārajātakavaņņanā

Na taŋ daļhaŋ bandhanamāhu dhīrāti idaŋ satthā jetavane viharanto bandhanāgāraŋ ārabbha kathesi. Tasmiŋ kira kāle bahū sandhicchedakapa-nthaghātakacore ānetvā kosalarañño dassesuŋ. Te rājā addubandhanarajju-bandhanasankhalikabandhanehi bandhāpesi. Tiŋsamattā jānapadā bhikkhū satthāraŋ daţţhukāmā āgantvā disvā vanditvā punadivase piņđāya carantā bandhanāgāraŋ gantvā te core disvā piņđapātapaţikkantā sāyanhasamaye tathāgataŋ upasankamitvā ‘bhante, ajja amhehi piņđāya carantehi bandhanā-gāre bahū corā addubandhanādīhi baddhā mahādukkhaŋ anubhavantā diţţhā, te tāni bandhanāni chinditvā palāyituŋ na sakkonti, atthi nu kho tehi bandhanehi thirataraŋ nāma aññaŋ bandhanan’ ti pucchiŋsu. Satthā ‘bhikkhave, kiŋ bandhanāni nāmetāni, yaŋ panetaŋ dhanadhaññaputtadārā-dīsu taņhāsankhātaŋ kilesabandhanaŋ, etaŋ etehi bandhanehi sataguņena sahassaguņena thirataraŋ, evaŋ mahantampi panetaŋ ducchindaniyaŋ bandhanaŋ porāņakapaņđitā chinditvā himavantaŋ pavisitvā pabbajiŋsū’ ti vatvā atītaŋ āhari.

Atīte bārāņasiyaŋ brahmadatte rajjaŋ kārente bodhisatto ekasmiŋ duggatagahapatikule nibbatti, tassa vayappattassa pitā kālamakāsi. So bhatiŋ

katvā mātaraŋ posesi, athassa mātā anicchamānasseva ekaŋ kuladhītaraŋ

gehe katvā aparabhāge kālamakāsi. Bhariyāyapissa kucchiyaŋ gabbho patiţţhāsi. So gabbhassa patiţţhitabhāvaŋ ajānanto ‘bhadde, tvaŋ bhatiŋ katvā

jīvāhi, ahaŋ pabbajissāmī’ ti āha (p. 2.128). Sāpi ‘gabbho me patiţţhito, mayi

vijātāya dārakaŋ disvā pabbajissasī’ ti āha. So ‘sādhū’ ti sampaţicchitvā

tassā vijātakāle ‘bhadde, tvaŋ sotthinā vijātā, idānāhaŋ pabbajissāmī’ ti

āpucchi. Atha naŋ sā ‘puttakassa tāva thanapānato apagamanakālaŋ āga-mehī’ ti vatvā puna gabbhaŋ gaņhi.

So cintesi– ‘imaŋ sampaţicchāpetvā gantuŋ na sakkā, imissā anācikkhi-tvāva palāyitvā pabbajissāmī’ ti. So tassā anācikkhitvā ratthibhāge uţţhāya palāyi. Atha naŋ nagaraguttikā aggahesuŋ. So ‘ahaŋ, sāmi, mātuposako nāma, vissajjetha man’ ti tehi attānaŋ vissajjāpetvā ekasmiŋ ţhāne vasitvā aggadvāreneva nikkhamitvā himavantaŋ pavisitvā isipabbajjaŋ pabbajitvā abhiññā ca samāpattiyo ca nibbattetvā jhānakīļaŋ kīļanto vihāsi. So tattha vasanto ‘evarūpampi nāma me ducchindaniyaŋ puttadārabandhanaŋ kilesa-bandhanaŋ chinditan’ ti udānaŋ udānento imā gāthā avoca–

101. ‘Na taŋ daļhaŋ bandhanamāhu dhīrā, yadāyasaŋ dārujapabbajañca;

sārattarattā maņikuņđalesu, puttesu dāresu ca yā apekkhā.

102. ‘Etaŋ daļhaŋ bandhanamāhu dhīrā, ohārinaŋ sīthilaŋ duppa-muñcaŋ;

etampi chetvāna vajanti dhīrā, anapekkhino kāmasukhaŋ pahāyā’ ti.

Tattha dhīrāti dhitimantā, dhikkatapāpāti dhīrā. Atha vā dhī vuccati paññā,

tāya paññāya samannāgatāti dhīrā, buddhā paccekabuddhā buddhasāvakā bodhisattā ca ime dhīrā nāma. Yadāyasanti-ādīsu yaŋ sankhalikasankhātaŋ ayasā nibbattaŋ āyasaŋ, yaŋ addubandhanasankhātaŋ dārujaŋ, yañca pabbajatiņehi vā aññehi vā vākādīhi rajjuŋ katvā katarajjubandhanaŋ, taŋ āyasādiŋ chindituŋ sakkuņeyyabhāvena dhīrā daļhaŋ thiranti nāhu na kathenti. Sārattarattāti sārattā hutvā rattā, balavarāgarattāti attho. Maņikuņđa-lesūti maņīsu ca kuņđalesu ca, maņiyuttesu vā kuņđalesu.

Etaŋ (p. 2.129) daļhanti ye maņikuņđalesu sārattarattā, tesaŋ yo ca

sārāgo, yā ca tesaŋ puttadāresu apekkhā taņhā, etaŋ kilesamayaŋ

bandhanaŋ daļhaŋ thiranti dhīrā āhu. Ohārinanti ākađđhitvā catūsu apāyesu pātanato avaharati heţţhā haratīti ohārinaŋ. Sithilanti bandhanaţţhāne chavi-cammamaŋsāni na chindati, lohitaŋ na nīharati, bandhanabhāvampi na jānā-peti, thalapathajalapathādīsu kammāni kātuŋ detīti sithilaŋ. Duppamu-ñcanti taņhālobhavasena hi ekavārampi uppannaŋ kilesabandhanaŋ daţţha-ţţhānato kacchapo viya dummocayaŋ hotīti duppamuñcaŋ. Etampi chetvā-nāti etaŋ evaŋ daļhampi kilesabandhanaŋ ñāņakhaggena chinditvā ayadā-māni chinditvā mattavaravāraņā viya pañjare chinditvā sīhapotakā viya ca dhīrā vatthukāmakilesakāme ukkārabhūmiŋ viya jigucchamānā anapekkhino hutvā kāmasukhaŋ pahāya vajanti pakkamanti, pakkamitvā ca pana hima-vantaŋ pavisitvā isipabbajjaŋ pabbajitvā jhānasukhena vītināmentīti.

Evaŋ bodhisatto imaŋ udānaŋ udānetvā aparihīnajjhāno brahmalokaparā-yaņo ahosi.

Satthā imaŋ dhammadesanaŋ āharitvā saccāni pakāsetvā jātakaŋ samo-dhānesi, saccapariyosāne keci sotāpannā, keci sakadāgāmino, keci anāgā-mino, keci arahanto ahesuŋ. ‘Tadā mātā mahāmāyā ahosi, pitā suddhodana-mahārājā, bhariyā rāhulamātā, putto rāhulo, puttadāraŋ pahāya nikkhamitvā pabbajito puriso pana ahameva ahosin’ ti.

Bandhanāgārajātakavaņņanā paţhamā.

[202] 2. Keļisīlajātakavaņņanā

Haŋsā koñcā mayūrā cāti idaŋ satthā jetavane viharanto āyasmantaŋ

lakuņđakabhaddiyaŋ ārabbha kathesi. So kirāyasmā buddhasāsane pākaţo

ahosi paññāto madhurassaro madhuradhammakathiko paţisambhidāppatto

mahākhīņāsavo asītiyā mahātherānaŋ antaro (p. 2.130) pamāņena omako

lakuņđako sāmaņero viya, khuddako kīļanatthāya kato viya. Tasmiŋ ekadivasaŋ tathāgataŋ vanditvā jetavanakoţţhakaŋ gate janapadā tiŋsamattā

bhikkhū ‘dasabalaŋ vandissāmā’ ti jetavanaŋ pavisantā vihārakoţţhake

theraŋ disvā ‘sāmaņero eso’ ti saññāya theraŋ cīvarakaņņe gaņhantā

hatthe gaņhantā sīsaŋ gaņhantā nāsāya parāmasantā kaņņesu gahetvā

cāletvā hatthakukkuccaŋ katvā pattacīvaraŋ paţisāmetvā satthāraŋ upasa-nkamitvā vanditvā nisīditvā satthārā madhurapaţisanthāre kate pucchiŋsu–

‘bhante, lakuņđakabhaddiyatthero kira nāmeko tumhākaŋ sāvako madhura-dhammakathiko atthi, kahaŋ so idānī’ ti. ‘Kiŋ pana, bhikkhave, daţţhukāma-tthā’ ti? ‘Āma, bhante’ ti. ‘Yaŋ, bhikkhave, tumhe dvārakoţţhake disvā cīvara-kaņņādīsu gaņhantā hatthakukkuccaŋ katvā āgatā, esa so’ ti. ‘Bhante, eva-rūpo patthitapatthano abhinīhārasampanno sāvako kinkāraņā appesakkho jāto’ ti? Satthā ‘attanā katapāpakammaŋ nissāyā’ ti vatvā tehi yācito atītaŋ āhari.

Atīte bārāņasiyaŋ brahmadatte rajjaŋ kārente bodhisatto sakko devarājā ahosi. Tadā brahmadattassa jiņņaŋ jarāppattaŋ hatthiŋ vā assaŋ vā goņaŋ vā dassetuŋ na sakkā, keļisīlo hutvā tathārūpaŋ disvāva anubandhāpeti, jiņņasakaţampi disvā bhindāpeti, jiņņamātugāme disvā pakkosāpetvā udare paharāpetvā pātāpetvā puna uţţhāpetvā bhāyāpeti, jiņņapurise disvā mahallako atthī’ ti sutvāpi pakkosāpetvā kīļati. Manussā lajjantā attano mātā-pitaro tiroraţţhāni pesenti, mātupaţţhānadhammo pitupaţţhānadhammo pacchijji, rājasevakāpi keļisīlāva ahesuŋ. Matamatā cattāro apāye pūrenti, devaparisā parihāyati.

Sakko abhinave devaputte apassanto ‘kiŋ nu kho kāraņan’ ti āvajjento taŋ kāraņaŋ ñatvā ‘damessāmi nan’ ti mahallakavaņņaŋ abhinimminitvā jiņņayā-nake dve takkacāţiyo āropetvā dve jaragoņe (p. 2.131) yojetvā ekasmiŋ chaņa-divase alankatahatthiŋ abhiruhitvā brahmadatte alankatanagaraŋ pada-kkhiņaŋ karonte pilotikanivattho taŋ yānakaŋ pājento rañño abhimukho aga-māsi. Rājā jiņņayānakaŋ disvā ‘etaŋ yānakaŋ apanethā’ ti vadati. Manussā ‘kahaŋ, deva, na passāmā’ ti āhaŋsu. Sakko attano ānubhāvena raññoyeva dassesi. Atha naŋ bahusampatte tasmiŋ tassa uparibhāgena pājento rañño matthake ekaŋ cāţiŋ bhinditvā nivattāpento dutiyaŋ bhindi. Athassa sīsato paţţhāya ito cito ca takkaŋ paggharati, so tena aţţīyati harāyati jigucchati. Athassa taŋ upaddutabhāvaŋ ñatvā sakko yānakaŋ antaradhāpetvā sakka-ttabhāvaŋ māpetvā vajirahattho ākāse ţhatvā ‘pāpa adhammikarāja, kiŋ tvaŋ mahallako na bhavissasi, tava sarīraŋ jarā na paharissati, keļisīlo hutvā vuđđhe viheţhanakammaŋ karosi, ekakaŋ taŋ nissāya etaŋ kammaŋ katvā matamatā apāye paripūrenti, manussā mātāpitaro paţijaggituŋ na labhanti. Sace imamhā kammā na viramissasi, vajirena te sīsaŋ padālessāmi, mā ito paţţhāyetaŋ kammaŋ akatthā’ ti santajjetvā mātāpitūnaŋ guņaŋ kathetvā vuđđhāpacāyikakammassa ānisaŋsaŋ pakāsetvā ovaditvā sakaţţhānameva agamāsi. Rājā tato paţţhāya tathārūpaŋ kammaŋ kātuŋ cittampi na uppā-desi.

Satthā imaŋ atītaŋ āharitvā abhisambuddho hutvā imā gāthā avoca–

103. ‘Haŋsā koñcā mayūrā ca, hatthayo pasadā migā;

sabbe sīhassa bhāyanti, natthi kāyasmi tulyatā.

104. ‘Evameva manussesu, daharo cepi paññavā;

so hi tattha mahā hoti, neva bālo sarīravā’ ti.

Tattha pasadā migāti pasadasankhātā migā, pasadā migā ca avasesā

migā cātipi attho. ‘Pasadamigā’ tipi pāţho, pasadā migāti attho. Natthi

kāyasmi tulyatāti sarīre pamāņaŋ nāma natthi. Yadi bhaveyya, mahāsarīrā hatthino ceva pasadamigā ca sīhaŋ māreyyuŋ, sīho haŋsādayo (p. 2.132) khuddakasarīreyeva māreyya, khuddakāyeva sīhassa bhāyeyyuŋ, na mahantā. Yasmā panetaŋ natthi, tasmā sabbepi te sīhassa bhāyanti. Sarīra-vāti bālo mahāsarīropi mahā nāma na hoti, tasmā lakuņđakabhaddiyo sarī-rena khuddakopi mā taŋ ñāņenapi khuddakoti maññitthāti attho.

Satthā imaŋ dhammadesanaŋ āharitvā saccāni pakāsetvā jātakaŋ samo-dhānesi, saccapariyosāne tesu bhikkhūsu keci sotāpannā, keci sakadāgā-mino, keci anāgāmino, keci arahanto ahesuŋ. ‘Tadā rājā lakuņđakabhaddiyo ahosi, so tāya keļisīlatāya paresaŋ keļinissayo jāto, sakko pana ahameva ahosin’ ti.

Keļisīlajātakavaņņanā dutiyā.

[203] 3. Khandhajātakavaņņanā

Virūpakkhehi me mettanti idaŋ satthā jetavane viharanto aññataraŋ

bhikkhuŋ ārabbha kathesi. Taŋ kira jantāgharadvāre kaţţhāni phālentaŋ

pūtirukkhantarā nikkhamitvā eko sappo pādanguliyaŋ đaŋsi, so tattheva

mato. Tassa matabhāvo sakalavihāre pākaţo ahosi. Dhammasabhāyaŋ

bhikkhū kathaŋ samuţţhāpesuŋ– ‘āvuso, asuko kira bhikkhu jantāgharadvāre kaţţhāni phālento sappena daţţho tattheva mato’ ti. Satthā āgantvā

‘kāya nuttha, bhikkhave, etarahi kathāya sannisinnā’ ti pucchitvā ‘imāya

nāmā’ ti vutte ‘sace so, bhikkhave, bhikkhu cattāri ahirājakulāni ārabbha

mettaŋ abhāvayissa, na naŋ sappo đaŋseyya. Porāņakatāpasāpi anuppanne buddhe catūsu ahirājakulesu mettaŋ bhāvetvā tāni ahirājakulāni

nissāya uppajjanakabhayato mucciŋsū’ ti vatvā atītaŋ āhari.

Atīte (p. 2.133) bārāņasiyaŋ brahmadatte rajjaŋ kārente bodhisatto kāsiraţţhe brāhmaņakule nibbattitvā vayappatto kāme pahāya isipabbajjaŋ

pabbajitvā abhiññā ca samāpattiyo ca nibbattetvā himavantapadese ekasmiŋ

gangānivattane assamapadaŋ māpetvā jhānakīļaŋ kīļanto isigaņaparivuto

vihāsi. Tadā gangātīre nānappakārā dīghajātikā isīnaŋ paripanthaŋ karonti,

yebhuyyena isayo jīvitakkhayaŋ pāpuņanti. Tāpasā tamatthaŋ bodhisattassa ārocesuŋ. Bodhisatto sabbe tāpase sannipātāpetvā ‘sace tumhe

catūsu ahirājakulesu mettaŋ bhāveyyātha, na vo sappā đaŋseyyuŋ, tasmā ito paţţhāya catūsu ahirājakulesu evaŋ mettaŋ bhāvethā’ ti vatvā imaŋ gāthamāha–

105. ‘Virūpakkhehi me mettaŋ, mettaŋ erāpathehi me;

chabyāputtehi me mettaŋ, mettaŋ kaņhāgotamakehi cā’ ti.

Tattha virūpakkhehi me mettanti virūpakkhanāgarājakulehi saddhiŋ mayhaŋ mettaŋ. Erāpathādīsupi eseva nayo. Etānipi hi erāpathanāgarāja-kulaŋ chabyāputtanāgarājakulaŋ kaņhāgotamakanāgarājakulanti nāgarāja-kulāneva.

Evaŋ cattāri nāgarājakulāni dassetvā ‘sace tumhe etesu mettaŋ

bhāvetuŋ sakkhissatha, dīghajātikā vo na đaŋsissanti na viheţhessantī’ ti

vatvā dutiyaŋ gāthamāha–

‘Apādakehi me mettaŋ, mettaŋ dvipādakehi me; catuppadehi me mettaŋ, mettaŋ bahuppadehi me’ ti.

Tattha paţhamapadena odissakaŋ katvā sabbesu apādakesu dīghajātikesu ceva macchesu ca mettābhāvanā dassitā, dutiyapadena manussesu

ceva pakkhijātesu ca, tatiyapadena hatthi-assādīsu sabbacatuppadesu, catu-tthapadena vicchikasatapadi-uccālingapāņakamakkaţakādīsu.

Evaŋ sarūpena mettābhāvanaŋ dassetvā idāni āyācanavasena dassento imaŋ gāthamāha–

‘Mā maŋ apādako hiŋsi, mā maŋ hiŋsi dvipādako; mā maŋ catuppado hiŋsi, mā maŋ hiŋsi bahuppado’ ti.

Tattha (p. 2.134) mā manti etesu apādakādīsu koci ekopi mā maŋ hiŋsatu,

mā viheţhetūti evaŋ āyācantā mettaŋ bhāvethāti attho.

Idāni anodissakavasena mettābhāvanaŋ dassento imaŋ gāthamāha–

‘Sabbe sattā sabbe pāņā, sabbe bhūtā ca kevalā; sabbe bhadrāni passantu, mā kañci pāpamāgamā’ ti.

Tattha taņhādiţţhivasena vaţţe pañcasu khandhesu āsattā visattā laggā

laggitāti sattā, assāsapassāsapavattanasankhātena pāņanavasena pāņā,

bhūtabhāvitanibbattanavasena bhūtāti evaŋ vacanamattaviseso veditabbo.

Avisesena pana sabbānipetāni padāni sabbasattasangāhakāneva. Kevalāti

sakalā. Idaŋ sabbasaddasseva hi pariyāyavacanaŋ. Bhadrāni passantūti

sabbepete sattā bhadrāni sādhūni kalyāņāneva passantu. Mā kañci pāpamā-gamāti etesu kañci ekaŋ sattampi pāpaŋ lāmakaŋ dukkhaŋ mā āgamā, mā āgacchatu mā pāpuņātu, sabbe averā abyāpajjā sukhī niddukkhā hontūti.

Evaŋ ‘sabbasattesu anodissakavasena mettaŋ bhāvethā’ ti vatvā puna tiņņaŋ ratanānaŋ guņe anussarāpetuŋ–

106. ‘Appamāņo buddho, appamāņo dhammo;

appamāņo sangho’ ti āha.

Tattha pamāņakarānaŋ kilesānaŋ abhāvena guņānañca pamāņābhāvena

buddharatanaŋ appamāņaŋ. Dhammoti navavidho lokuttaradhammo.

Tassapi pamāņaŋ kātuŋ na sakkāti appamāņo. Tena appamāņena

dhammena samannāgatattā sanghopi appamāņo.

Iti bodhisatto ‘imesaŋ tiņņaŋ ratanānaŋ guņe anussarathā’ ti vatvā tiņņaŋ ratanānaŋ appamāņaguņataŋ dassetvā sappamāņe satte dassetuŋ–

‘Pamāņavantāni (p. 2.135) sarīsapāni, ahi vicchika satapadī; uņņanābhi sarabū mūsikā’ ti āha.

Tattha sarīsapānīti sappadīghajātikānaŋ nāmaŋ. Te hi sarantā gacchanti,

sirena vā sapantīti sarīsapā. ‘Ahī’ ti-ādi tesaŋ sarūpato nidassanaŋ. Tattha uņņanābhīti makkaţako. Tassa hi nābhito uņņāsadisaŋ suttaŋ nikkhamati, tasmā ‘uņņanābhī’ ti vuccati. Sarabūti gharagoļikā.

Iti bodhisatto ‘yasmā etesaŋ antorāgādayo pamāņakarā dhammā atthi, tasmā tāni sarīsapādīni pamāņavantānī’ ti dassetvā ‘appamāņānaŋ tiņņaŋ ratanānaŋ ānubhāvena ime pamāņavantā sattā rattindivaŋ parittakammaŋ karontūti evaŋ tiņņaŋ ratanānaŋ guņe anussarathā’ ti vatvā tato uttari kattabbaŋ dassetuŋ imaŋ gāthamāha–

‘Katā me rakkhā katā me parittā, paţikkamantu bhūtāni; sohaŋ namo bhagavato, namo sattannaŋ sammāsambuddhānan’ ti.

Tattha katā me rakkhāti mayā ratanattayaguņe anussarantena attano

rakkhā gutti katā. Katā me parittāti parittāņampi me attano kataŋ. Paţikka-mantu bhūtānīti mayi ahitajjhāsayāni bhūtāni paţikkamantu apagacchantu. Sohaŋ namo bhagavatoti so ahaŋ evaŋ kataparitto atītassa parinibbutassa sabbassapi buddhassa bhagavato Namo karomi. Namo sattannaŋ sammāsa-mbuddhānanti visesena pana atīte paţipāţiyā parinibbutānaŋ sattannaŋ sammāsambuddhānaŋ namo karomīti.

Evaŋ ‘namakkāraŋ karontāpi satta buddhe anussarathā’ ti bodhisatto isi-gaņassa imaŋ parittaŋ bandhitvā adāsi. Ādito pana paţţhāya dvīhi gāthāhi catūsu ahirājakulesu mettāya dīpitattā odissakānodissakavasena vā dvinnaŋ mettābhāvanānaŋ dīpitattā idaŋ parittaŋ idha vuttanti veditabbaŋ, aññaŋ vā kāraņaŋ pariyesitabbaŋ. Tato paţţhāya isigaņo bodhisattassa ovāde ţhatvā mettaŋ bhāvesi, buddhaguņe anussari. Evametesu (p. 2.136) buddha-guņe anussarantesuyeva sabbe dīghajātikā paţikkamiŋsu. Bodhisattopi brahmavihāre bhāvetvā brahmalokaparāyaņo ahosi.

Satthā imaŋ dhammadesanaŋ āharitvā jātakaŋ samodhānesi– ‘tadā isi-gaņo buddhaparisā ahosi, gaņasatthā pana ahameva ahosin’ ti.

Khandhajātakavaņņanā tatiyā.

[204] 4. Vīrakajātakavaņņanā

Api vīraka passesīti idaŋ satthā jetavane viharanto sugatālayaŋ ārabbha kathesi. Devadattassa parisaŋ gahetvā āgatesu hi theresu satthā ‘sāriputta, devadatto tumhe disvā kiŋ akāsī’ ti pucchitvā ‘sugatālayaŋ, bhante, dassesī’-ti vutte ‘na kho, sāriputta, idāneva devadatto mama anukiriyaŋ karonto vināsaŋ patto, pubbepi vināsaŋ pāpuņī’ ti vatvā therena yācito atītaŋ āhari.

Atīte bārāņasiyaŋ brahmadatte rajjaŋ kārente bodhisatto himavantapadese udakakākayoniyaŋ nibbattitvā ekaŋ saraŋ upanissāya vasi, ‘vīrakotissa nāmaŋ ahosi. Tadā kāsiraţţhe dubbhikkhaŋ ahosi, manussā kākabhattaŋ vā dātuŋ yakkhanāgabalikammaŋ vā kātuŋ nāsakkhiŋsu. Chātakaraţţhato kākā yebhuyyena araññaŋ pavisiŋsu. Tattheko bārāņasivāsī saviţţhako nāma kāko kākiŋ ādāya vīrakassa vasanaţţhānaŋ gantvā taŋ saraŋ

nissāya ekamante vāsaŋ kappesi. So ekadivasaŋ tasmiŋ sare gocaraŋ

gaņhanto vīrakaŋ saraŋ otaritvā macche khāditvā paccuttaritvā sarīraŋ

sukkhāpentaŋ disvā ‘imaŋ udakakākaŋ nissāya sakkā bahū macche

laddhuŋ, imaŋ upaţţhahissāmī’ ti taŋ upasankamitvā ‘kiŋ, sammā’ ti vutte

‘icchāmi taŋ sāmi upaţţhahitun’ ti vatvā ‘sādhū’ ti tena sampaţicchito tato

paţţhāya upaţţhāsi. Vīrakopi tato paţţhāya attano yāpanamattaŋ khāditvā

macche uddharitvā saviţţhakassa deti. Sopi attano yāpanamattaŋ khāditvā sesaŋ kākiyā deti.

Tassa (p. 2.137) aparabhāge māno uppajji– ‘ayampi udakakāko kāļako,

ahampi kāļako, akkhituņđapādehipi etassa ca mayhañca nānākaraņaŋ

natthi, ito paţţhāya iminā gahitamacchehi mayhaŋ kammaŋ natthi, ahameva gaņhissāmī’ ti. So vīrakaŋ upasankamitvā ‘samma, ito paţţhāya ahameva saraŋ otaritvā macche gaņhissāmī’ ti vatvā ‘na tvaŋ, samma, udakaŋ ota-ritvā macche gaņhanakakule nibbatto, mā nassī’ ti tena vāriyamānopi vacanaŋ anādiyitvā saraŋ oruyha udakaŋ pavisitvā ummujjamāno sevālaŋ chinditvā nikkhamituŋ nāsakkhi, sevālantare laggi, aggatuņđameva paññāyi. So nirassāso anto-udakeyeva jīvitakkhayaŋ pāpuņi. Athassa bhariyā āga-manaŋ apassamānā taŋ pavattiŋ jānanatthaŋ vīrakassa santikaŋ gantvā ‘sāmi, saviţţhako na paññāyati, kahaŋ nu kho so’ ti pucchamānā paţhamaŋ gāthamāha–

107. ‘Api vīraka passesi, sakuņaŋ mañjubhāņakaŋ;

mayūragīvasankāsaŋ, patiŋ mayhaŋ saviţţhakan’ ti.

Tattha api, vīraka, passesīTi, sāmi vīraka, api passasi. Mañjubhāņakanti mañjubhāņinaŋ. Sā hi rāgavasena ‘madhurassaro me patī’ ti maññati, tasmā evamāha. Mayūragīvasankāsanti moragīvasamānavaņņaŋ.

Taŋ sutvā vīrako ‘āma, jānāmi te sāmikassa gataţţhānan’ ti vatvā dutiyaŋ gāthamāha–

108. ‘Udakathalacarassa pakkhino, niccaŋ āmakamacchabhojino;

tassānukaraŋ saviţţhako, sevāle paliguņţhito mato’ ti.

Tattha udakathalacarassāTi udake ca thale ca carituŋ samatthassa.

Pakkhinoti attānaŋ sandhāya vadati. Tassānukaranti tassa anukaronto.

Sevāle paliguņţhito matoti udakaŋ pavisitvā sevālaŋ chinditvā nikkhamituŋ asakkonto sevālapariyonaddho anto-udakeyeva mato, passa, etassa tuņđaŋ dissatīti. Taŋ sutvā kākī paridevitvā bārāņasimeva agamāsi.

Satthā (p. 2.138) imaŋ dhammadesanaŋ āharitvā jātakaŋ samodhānesi–

‘tadā saviţţhako devadatto ahosi, vīrako pana ahameva ahosin’ ti.

Vīrakajātakavaņņanā catutthā.

[205] 5. Gangeyyajātakavaņņanā

Sobhati maccho gangeyyoti idaŋ satthā jetavane viharanto dve daharabhikkhū ārabbha kathesi. Te kira sāvatthivāsino kulaputtā sāsane pabbajitvā

asubhabhāvanaŋ anunuyuñjitvā rūpapasaŋsakā hutvā rūpaŋ upalāļentā

vicariŋsu. Te ekadivasaŋ ‘tvaŋ na sobhasi, ahaŋ sobhāmī’ ti rūpaŋ

nissāya uppannavivādā avidūre nisinnaŋ ekaŋ mahallakattheraŋ disvā ‘eso amhākaŋ sobhanabhāvaŋ vā asobhanabhāvaŋ vā jānissatī’ ti taŋ upasanka-mitvā ‘bhante, ko amhesu sobhano’ ti pucchiŋsu. So ‘āvuso, tumhehi aha-meva sobhanataro’ ti āha. Daharā ‘ayaŋ mahallako amhehi pucchitaŋ aka-thetvā apucchitaŋ kathetī’ ti taŋ paribhāsitvā pakkamiŋsu. Sā tesaŋ kiriyā bhikkhusanghe pākaţā jātā. Athekadivasaŋ dhammasabhāyaŋ kathaŋ samuţţhāpesuŋ– ‘āvuso, asuko mahallako thero kira te rūpanissitake dahare lajjāpesī’ ti. Satthā āgantvā ‘kāya nuttha, bhikkhave, etarahi kathāya sannisi-nnā’ ti pucchitvā ‘imāya nāmā’ ti vutte ‘na, bhikkhave, ime dve daharā idā-neva rūpapasaŋsakā, pubbepete rūpameva upalāļentā vicariŋsū’ ti vatvā atītaŋ āhari.

Atīte bārāņasiyaŋ brahmadatte rajjaŋ kārente bodhisatto gangātīre

rukkhadevatā ahosi. Tadā gangāyamunānaŋ samāgamaţţhāne gangeyyo ca

yāmuneyyo ca dve macchā ‘ahaŋ sobhāmi, tvaŋ na sobhasī’ ti rūpaŋ

nissāya vivadamānā avidūre gangātīre kacchapaŋ nipannaŋ disvā ‘eso

amhākaŋ sobhanabhāvaŋ vā asobhanabhāvaŋ vā jānissatī’ ti taŋ upasankamitvā ‘kiŋ nu kho, samma kacchapa, gangeyyo sobhati, udāhu yāmuneyyo’ ti pucchiŋsu. Kacchapo ‘gangeyyopi sobhati (p. 2.139), yāmuneyyopi

sobhati, tumhehi pana dvīhi ahameva atirekataraŋ sobhāmī’ ti imamatthaŋ pakāsento paţhamaŋ gāthamāha–

109. ‘Sobhati maccho gangeyyo, atho sobhati yāmuno;

catuppadoyaŋ puriso, nigrodhaparimaņđalo;

īsakāyatagīvo ca, sabbeva atirocatī’ ti.

Tattha catuppadoyanti catuppado ayaŋ. Purisoti attānaŋ sandhāya

vadati. Nigrodhaparimaņđaloti sujāto nigrodho viya parimaņđalo. Īsakāyatagīvoti rathīsā viya āyatagīvo. Sabbeva atirocatīti evaŋ saņţhānasampanno

kacchapo sabbeva atirocati, ahameva sabbe tumhe atikkamitvā sobhāmīti

vadati.

Macchā tassa kathaŋ hutvā ‘ambho! Pāpakacchapa amhehi pucchitaŋ akathetvā aññameva kathesī’ ti vatvā dutiyaŋ gāthamāha–

110. ‘Yaŋ pucchito na taŋ akkhāsi, aññaŋ akkhāsi pucchito;

atthappasaŋsako poso, nāyaŋ asmāka ruccatī’ ti.

Tattha attappasaŋsakoti attānaŋ pasaŋsanasīlo attukkaŋsako poso. Nāyaŋ asmāka ruccatīti ayaŋ pāpakacchapo amhākaŋ na ruccati na khama-tīti kacchapassa upari udakaŋ khipitvā sakaţţhānameva gamiŋsu.

Satthā imaŋ dhammadesanaŋ āharitvā jātakaŋ samodhānesi– ‘tadā dve macchā dve daharabhikkhū ahesuŋ, kacchapo mahallako, imassa kāraņassa paccakkhakārikā gangātīre nibbattarukkhadevatā pana ahameva ahosin’ ti.

Gangeyyajātakavaņņanā pañcamā.

[206] 6. Kurungamigajātakavaņņanā

Ingha vaţţamayaŋ pāsanti idaŋ satthā veļuvane viharanto devadattaŋ ārabbha kathesi. Tadā hi satthā ‘devadatto vadhāya parisakkatī’ ti sutvā ‘na, bhikkhave, devadatto idāneva mayhaŋ vadhāya parisakkati, pubbepi parisa-kkiyevā’ ti vatvā atītaŋ āhari.

Atīte (p. 2.140) bārāņasiyaŋ brahmadatte rajjaŋ kārente bodhisatto kurungamigo hutvā araññe ekassa sarassa avidūre ekasmiŋ gumbe vāsaŋ

kappesi. Tasseva sarassa avidūre ekasmiŋ rukkhagge satapatto, sarasmiŋ

pana kacchapo vāsaŋ kappesi. Evaŋ te tayopi sahāyakā aññamaññaŋ piyasaŋvāsaŋ vasiŋsu. Atheko migaluddako araññe caranto pānīyatitthe bodhisattassa padavalañjaŋ disvā lohanigaļasadisaŋ vaţţamayaŋ pāsaŋ

ođđetvā agamāsi. Bodhisatto pānīyaŋ pātuŋ āgato paţhamayāmeyeva pāse

bajjhitvā baddharavaŋ ravi. Tassa tena saddena rukkhaggato satapatto udakato ca kacchapo āgantvā ‘kiŋ nu kho kātabban’ ti mantayiŋsu. Atha satapatto kacchapaŋ āmantetvā ‘samma, tava dantā atthi, tvaŋ imaŋ pāsaŋ

chinda, ahaŋ gantvā yathā so nāgacchati, tathā karissāmi, evaŋ amhehi

dvīhipi kataparakkamena sahāyo no jīvitaŋ labhissatī’ ti imamatthaŋ pakāsento paţhamaŋ gāthamāha–

111. ‘Ingha vaţţamayaŋ pāsaŋ, chinda dantehi kacchapa;

ahaŋ tathā karissāmi, yathā nehiti luddako’ ti.

Atha kacchapo cammavarattaŋ khādituŋ ārabhi, satapatto luddakassa

vasanagāmaŋ gato avidūre rukkhe nisīdi. Luddako paccūsakāleyeva sattiŋ

gahetvā nikkhami. Sakuņo tassa nikkhamanabhāvaŋ ñatvā vassitvā pakkhe

papphoţetvā taŋ purimadvārena nikkhamantaŋ mukhe pahari. Luddo ‘kāļakaņņinā sakuņenamhi pahaţo’ ti nivattitvā thokaŋ sayitvā puna sattiŋ

gahetvā uţţhāsi. Sakuņo ‘ayaŋ paţhamaŋ purimadvārena nikkhanto idāni

pacchimadvārena nikkhamissatī’ ti ñatvā gantvā pacchimagehe nisīdi.

Luddopi ‘purimadvārena me nikkhantena kāļakaņņī sakuņo diţţho, idāni

pacchimadvārena nikkhamissāmī’ ti pacchimadvārena nikkhami, sakuņo

puna vassitvā gantvā mukhe pahari. Luddo ‘punapi kāļakaņņīsakuņena

pahaţo, na dāni me esa nikkhamituŋ detī’ ti nivattitvā yāva aruņuggamanā sayitvā aruņuggamanavelāya sattiŋ gahetvā nikkhami. Sakuņo vegena gantvā ‘luddo āgacchatī’ ti bodhisattassa kathesi.

Tasmiŋ (p. 2.141) khaņe kacchapena ekameva cammavaddhaŋ ţhapetvā

sesavarattā khāditā honti. Dantā panassa patanākārappattā jātā, mukhato

lohitaŋ paggharati. Bodhisatto luddaputtaŋ sattiŋ gahetvā asanivegena āgacchantaŋ disvā taŋ vaddhaŋ chinditvā vanaŋ pāvisi, sakuņo rukkhagge

nisīdi, kacchapo pana dubbalattā tattheva nipajji. Luddo kacchapaŋ gahetvā

pasibbake pakkhipitvā ekasmiŋ khāņuke laggesi. Bodhisatto nivattitvā olokento kacchapassa gahitabhāvaŋ ñatvā ‘sahāyassa jīvitadānaŋ dassāmī’ ti

dubbalo viya hutvā luddassa attānaŋ dassesi. So ‘dubbalo esa bhavissati,

māressāmi nan’ ti sattiŋ ādāya anubandhi. Bodhisatto nātidūre nāccāsanne

gacchanto taŋ ādāya araññaŋ pāvisi, dūraŋ gatabhāvaŋ ñatvā padaŋ

vañcetvā aññena maggena vātavegena gantvā singena pasibbakaŋ ukkhipitvā bhūmiyaŋ pātetvā phāletvā kacchapaŋ nīhari. Satapattopi rukkhā

otari. Bodhisatto dvinnampi ovādaŋ dadamāno ‘ahaŋ tumhe nissāya jīvitaŋ

labhiŋ, tumhehi sahāyakassa kattabbaŋ mayhaŋ kataŋ, idāni luddo

āgantvā tumhe gaņheyya, tasmā, samma satapatta, tvaŋ attano puttake

gahetvā aññattha yāhi, tvampi, samma kacchapa, udakaŋ pavisāhī’ ti āha.

Te tathā akaŋsu.

Satthā abhisambuddho hutvā dutiyaŋ gāthamāha–

112. ‘Kacchapo pāvisī vāriŋ, kurungo pāvisī vanaŋ;

satapatto dumaggamhā, dūre putte apānayī’ ti. tattha apānayīti ānayi, gahetvā agamāsīti attho.

Luddopi taŋ ţhānaŋ āgantvā kañci apassitvā chinnapasibbakaŋ gahetvā domanassappatto attano gehaŋ agamāsi. Te tayopi sahāyā yāvajīvaŋ vissāsaŋ acchinditvā yathākammaŋ gatā.

Satthā imaŋ dhammadesanaŋ āharitvā jātakaŋ samodhānesi– ‘tadā luddako devadatto ahosi, satapatto sāriputto, kacchapo moggallāno, kurunga-migo pana ahameva ahosin’ ti.

Kurungamigajātakavaņņanā chaţţhā.

[207] 7. Assakajātakavaņņanā

Ayamassakarājenāti (p. 2.142) idaŋ satthā jetavane viharanto purāņadutiyi-kāpalobhanaŋ ārabbha kathesi. So hi bhikkhu satthārā ‘saccaŋ kira, tvaŋ bhikkhu, ukkaņţhitosī’ ti puţţho ‘saccan’ ti vatvā ‘kena ukkaņţhāpitosī’ ti vutte ‘purāņadutiyikāyā’ ti āha. Atha naŋ satthā ‘na idāneva tassā bhikkhu itthiyā tayi sineho atthi, pubbepi tvaŋ taŋ nissāya mahādukkhaŋ patto’ ti vatvā atītaŋ āhari.

Atīte kāsiraţţhe pāţalinagare assako nāma rājā rajjaŋ kāresi. Tassa uparī

nāma aggamahesī piyā ahosi manāpā abhirūpā dassanīyā pāsādikā atikkantā mānusavaņņaŋ, apattā dibbavaņņaŋ. Sā kālamakāsi, tassā kālakiriyāya rājā sokābhibhūto ahosi dukkhī dummano. So tassā sarīraŋ doņiyaŋ

nipajjāpetvā telakalalaŋ pakkhipāpetvā heţţhāmañce ţhapāpetvā nirāhāro

rodamāno paridevamāno nipajji. Mātāpitaro avasesañātakā mittāmaccabrāhmaņagahapatikādayopi ‘mā soci, mahārāja, aniccā sankhārā’ ti-ādīni

vadantā saññāpetuŋ nāsakkhiŋsu. Tassa vilapantasseva satta divasā atikkantā. Tadā bodhisatto pañcābhiñña-aţţhasamāpattilābhī tāpaso hutvā

himavantapadese viharanto ālokaŋ vađđhetvā dibbena cakkhunā jambudīpaŋ olokento taŋ rājānaŋ tathā paridevamānaŋ disvā ‘etassa mayā ava-ssayena bhavitabban’ ti iddhānubhāvena ākāse uppatitvā rañño uyyāne ota-ritvā mangalasilāpaţţe kañcanapaţimā viya nisīdi.

Atheko pāţalinagaravāsī brāhmaņamāņavo uyyānaŋ gato bodhisattaŋ

disvā vanditvā nisīdi. Bodhisatto tena saddhiŋ paţisanthāraŋ katvā ‘kiŋ,

māņava, rājā dhammiko’ ti pucchi. ‘Āma, bhante, dhammiko rājā, bhariyā

panassa kālakatā, so tassā sarīraŋ doņiyaŋ pakkhipāpetvā vilapamāno

nipanno, ajja sattamo divaso, kissa tumhe rājānaŋ evarūpā dukkhā na

mocetha, yuttaŋ nu kho tumhādisesu sīlavantesu saŋvijjamānesu rañño eva-rūpaŋ dukkhaŋ anubhavitun’ ti. ‘Na kho ahaŋ (p. 2.143), māņava, rājānaŋ jānāmi, sace pana so āgantvā maŋ puccheyya, ahamevassa tassā nibbatta-ţţhānaŋ ācikkhitvā rañño santikeyeva taŋ kathāpeyyan’ ti. ‘Tena hi, bhante, yāva rājānaŋ ānemi, tāva imeva nisīdathā’ ti māņavo bodhisattassa paţiññaŋ gahetvā rañño santikaŋ gantvā tamatthaŋ ārocetvā ‘tassa dibbacakkhu-kassa santikaŋ gantuŋ vaţţatī’ ti āha.

Rājā ‘upariŋ kira daţţhuŋ labhissāmī’ ti tuţţhamānaso rathaŋ abhiruhitvā tattha gantvā bodhisattaŋ vanditvā ekamantaŋ nisinno– ‘saccaŋ kira tumhe deviyā nibbattaţţhānaŋ jānāthā’ ti pucchi. ‘Āma, mahārājā’ ti. ‘Kattha nibba-ttā’ ti? ‘Sā kho, mahārāja, rūpasmiŋyeva mattā pamādamāgamma kalyāņa-kammaŋ akatvā imasmiŋyeva uyyāne gomayapāņakayoniyaŋ nibbattā’ ti. ‘Nāhaŋ saddahāmī’ ti. ‘Tena hi te dassetvā kathāpemī’ ti. ‘Sādhu kathāpe-thā’ ti. Bodhisatto attano ānubhāvena ‘ubhopi gomayapiņđaŋ vaţţayamānā rañño purato āgacchantū’ ti tesaŋ āgamanaŋ akāsi. Te tatheva āgamiŋsu. Bodhisatto taŋ dassento ‘ayaŋ te, mahārāja, uparidevī, taŋ jahitvā gomaya-pāņakassa pacchato pacchato gacchati, passatha nan’ ti āha. Bhante ‘“uparī nāma gomayapāņakayoniyaŋ nibbattissatī” ti na saddahāmahan’ ti. ‘Kathā-pemi naŋ, mahārājā’ ti. ‘Kathāpetha, bhante’ ti.

Bodhisatto attano ānubhāvena taŋ kathāpento ‘uparī’ ti āha. Sā manussa-bhāsāya ‘kiŋ, bhante’ ti āha. ‘Tvaŋ atītabhave kā nāma ahosī’ ti? ‘Bhante, assakarañño aggamahesī uparī nāma ahosin’ ti. ‘Kiŋ pana te idāni assaka-rājā piyo, udāhu gomayapāņako’ ti? ‘Bhante, so mayhaŋ purimajātiyā sāmiko, tadā ahaŋ imasmiŋ uyyāne tena saddhiŋ rūpasaddagandharasa-phoţţhabbe anubhavamānā vicariŋ. Idāni pana me bhavasankhepagatakā-lato paţţhāya so kiŋ hoti, ahañhi idāni assakarājānaŋ māretvā tassa galalo-hitena mayhaŋ sāmikassa gomayapāņakassa pāde makkheyyan’ ti vatvā parisamajjhe manussabhāsāya imā gāthā avoca–

113. ‘Ayamassakarājena (p. 2.144), deso vicarito mayā;

anukāmaya kāmena, piyena patinā saha.

114. ‘Navena sukhadukkhena, porāņaŋ apidhīyati;

tasmā assakaraññāva, kīţo piyataro mamā’ ti.

Tattha ayamassakarājena, deso vicarito mayāti ayaŋ ramaņīyo uyyānapadeso pubbe mayā assakarājena saddhiŋ vicarito. Anukāmaya kāmenāti

anūti nipātamattaŋ, mayā taŋ kāmayamānāya tena maŋ kāmayamānena

sahāti attho. Piyenāti tasmiŋ attabhāve piyena. Navena sukhadukkhena,

porāņaŋ apidhīyatīti, bhante, navena hi sukhena porāņaŋ sukhaŋ, navena

ca dukkhena porāņaŋ dukkhaŋ pidhīyati paţicchādīyati, esā lokassa

dhammatāti dīpeti. Tasmā assakaraññāva, kīţo piyataro mamāti yasmā

navena porāņaŋ pidhīyati, tasmā mama assakarājato sataguņena sahassa-guņena kīţova piyataroti.

Taŋ sutvā assakarājā vippaţisārī hutvā tattha ţhitova kuņapaŋ nīharā-petvā sīsaŋ nhatvā bodhisattaŋ vanditvā nagaraŋ pavisitvā aññaŋ aggama-hesiŋ katvā dhammena rajjaŋ kāresi.

Bodhisattopi rājānaŋ ovaditvā nissokaŋ katvā himavantameva agamāsi.

Satthā imaŋ dhammadesanaŋ āharitvā saccāni pakāsetvā jātakaŋ samo-dhānesi, saccapariyosāne ukkaņţhitabhikkhu sotāpattiphale patiţţhahi. ‘Tadā uparī purāņadutiyikā ahosi, assakarājā ukkaņţhito bhikkhu, māņavo sāriputto, tāpaso pana ahameva ahosin’ ti.

Assakajātakavaņņanā sattamā.

[208] 8. Susumārajātakavaņņanā

Alaŋ (p. 2.145) metehi ambehīti idaŋ satthā jetavane viharanto devadattassa vadhāya parisakkanaŋ ārabbha kathesi. Tadā hi satthā ‘devadatto

vadhāya parisakkatī’ ti sutvā ‘na, bhikkhave, idāneva devadatto mayhaŋ

vadhāya parisakkati, pubbepi parisakkiyeva, santāsamattampi pana kātuŋ

na sakkhī’ ti vatvā atītaŋ āhari.

Atīte bārāņasiyaŋ brahmadatte rajjaŋ kārente himavantapadese bodhi-satto kapiyoniyaŋ nibbattitvā nāgabalo thāmasampanno mahāsarīro sobha-ggappatto hutvā gangānivattane araññāyatane vāsaŋ kappesi. Tadā gangāya eko susumāro vasi. Athassa bhariyā bodhisattassa sarīraŋ disvā tassa hadayamaŋse dohaļaŋ uppādetvā susumāraŋ āha– ‘ahaŋ sāmi, etassa kapirājassa hadayamaŋsaŋ khāditukāmā’ ti. ‘Bhadde, mayaŋ jalago-carā, eso thalagocaro, kinti naŋ gaņhituŋ sakkhissāmā’ ti. ‘Yena kenaci upā-yena gaņha, sace na labhissāmi, marissāmī’ ti. ‘Tena hi mā soci, attheko upāyo, khādāpessāmi taŋ tassa hadayamaŋsan’ ti susumāriŋ samassā-setvā bodhisattassa gangāya pānīyaŋ pivitvā gangātīre nisinnakāle santikaŋ gantvā evamāha– ‘vānarinda, imasmiŋ padese kasāyaphalāni khādanto kiŋ tvaŋ niviţţhaţţhāneyeva carasi, pāragangāya ambalabujādīnaŋ madhurapha-lānaŋ anto natthi, kiŋ te tattha gantvā phalāphalaŋ khādituŋ na vaţţatī’ ti? ‘Kumbhīlarāja, gangā mahodakā vitthiņņā, kathaŋ tattha gamissāmī’ ti? ‘Sace icchasi, ahaŋ taŋ mama piţţhiŋ āropetvā nessāmī’ ti. So saddahitvā ‘sādhū’ ti sampaţicchi. ‘Tena hi ehi piţţhiŋ me abhirūhā’ ti ca vutte taŋ abhi-ruhi. Susumāro thokaŋ netvā udake osīdāpesi.

Bodhisatto ‘samma, udake maŋ osīdāpesi, kiŋ nu kho etan’ ti āha.

‘Nāhaŋ taŋ dhammasudhammatāya gahetvā gacchāmi, bhariyāya pana me

tava hadayamaŋse dohaļo uppanno, tamahaŋ tava hadayaŋ khādāpetukāmo’ ti. ‘Samma, kathentena te sundaraŋ kataŋ. Sace hi amhākaŋ udare

hadayaŋ bhaveyya, sākhaggesu carantānaŋ cuņņavicuņņaŋ bhaveyyā’ ti.

‘Kahaŋ pana tumhe ţhapethā’ ti? Bodhisatto (p. 2.146) avidūre ekaŋ udumbaraŋ pakkaphalapiņđisañchannaŋ dassento ‘passetāni amhākaŋ hada-yāni etasmiŋ udumbare olambantī’ ti āha. ‘Sace me hadayaŋ dassasi, ahaŋ taŋ na māressāmī’ ti. ‘Tena hi maŋ ettha nehi, ahaŋ te rukkhe olambantaŋ dassāmī’ ti. So taŋ ādāya tattha agamāsi. Bodhisatto tassa piţţhito uppatitvā udumbararukkhe nisīditvā ‘samma, bāla susumāra, “imesaŋ sattānaŋ hadayaŋ nāma rukkhagge hotī” ti saññī ahosi, bālosi, ahaŋ taŋ vañcesiŋ, tava phalāphalaŋ taveva hotu, sarīrameva pana te mahantaŋ paññā pana natthī’ ti vatvā imamatthaŋ pakāsento imā gāthā avoca–

115. ‘Alaŋ metehi ambehi, jambūhi panasehi ca;

yāni pāraŋ samuddassa, varaŋ mayhaŋ udumbaro.

116. ‘Mahatī vata te bondi, na ca paññā tadūpikā;

susumāra vañcito mesi, gaccha dāni yathāsukhan’ ti.

Tattha alaŋ metehīti yāni tayā dīpake niddiţţhāni, etehi mayhaŋ alaŋ.

Varaŋ mayhaŋ udumbaroti mayhaŋ ayameva udumbararukkho varaŋ.

Bondīti sarīraŋ. Tadūpikāti paññā pana te tadūpikā tassa sarīrassa anuccha-vikā natthi. Gaccha dāni yathāsukhanti idāni yathāsukhaŋ gaccha, natthi te hadayamaŋsagahaņūpāyoti attho. Susumāro sahassaŋ parājito viya dukkhī dummano pajjhāyantova attano nivāsaţţhānameva gato.

Satthā imaŋ dhammadesanaŋ āharitvā jātakaŋ samodhānesi– ‘tadā susu-māro devadatto ahosi, susumārī ciñcamāņavikā, kapirājā pana ahameva aho-sin’ ti.

Susumārajātakavaņņanā aţţhamā.

[209] 9. Kukkuţajātakavaņņanā

Diţţhā (p. 2.147) mayā vane rukkhāti idaŋ satthā jetavane viharanto

dhammasenāpatisāriputtattherassa saddhivihārikaŋ daharabhikkhuŋ

ārabbha kathesi. So kira attano sarīrassa guttikamme cheko ahosi. ‘Sarīrassa me na sukhaŋ bhaveyyā’ ti bhayena atisītaŋ accuņhaŋ paribhogaŋ

na karoti, ‘sītuņhehi sarīraŋ kilameyyā’ ti bhayena bahi na nikkhamati, atikilinna-uttaņđulādīni na bhuñjati. Tassa sā sarīraguttikusalatā sanghamajjhe

pākaţā jātā. Bhikkhū dhammasabhāyaŋ kathaŋ samuţţhāpesuŋ– ‘āvuso,

asuko daharo kira bhikkhu sarīraguttikamme cheko’ ti. Satthā āgantvā ‘kāya

nuttha, bhikkhave, etarahi kathāya sannisinnā’ ti pucchitvā ‘imāya nāmā’ ti

vutte ‘na, bhikkhave, ayaŋ daharo idāneva sarīraguttikamme cheko,

pubbepi chekova ahosī’ ti vatvā atītaŋ āhari.

Atīte bārāņasiyaŋ brahmadatte rajjaŋ kārente bodhisatto araññāyatane

rukkhadevatā ahosi. Atheko sakuņaluddako ekaŋ dīpakakukkuţamādāya

vālarajjuñca yaţţhiñca gahetvā araññe kukkuţe bandhanto ekaŋ palāyitvā

araññaŋ paviţţhaŋ porāņakukkuţaŋ bandhituŋ ārabhi. So vālapāse kusalatāya attānaŋ bandhituŋ na deti, uţţhāyuţţhāya nilīyati. Luddako attānaŋ

sākhāpallavehi paţicchādetvā punappunaŋ yaţţhiñca pāsañca ođđeti.

Kukkuţo taŋ lajjāpetukāmo mānusiŋ vācaŋ nicchāretvā paţhamaŋ gāthamāha–

117. ‘Diţţhā mayā vane rukkhā, assakaņņā vibhīţakā;

na tāni evaŋ sakkanti, yathā tvaŋ rukkha sakkasī’ ti.

Tassattho– samma luddaka, mayā imasmiŋ vane jātā bahū assakaņņā ca vibhīţakā ca rukkhā diţţhapubbā, tāni pana rukkhāni yathā tvaŋ sakkasi sankamasi ito cito ca vicarasi, evaŋ na sakkanti na sankamanti na vicara-ntīti.

Evaŋ vatvā ca pana so kukkuţo palāyitvā aññattha agamāsi. Tassa palā-yitvā gatakāle luddako dutiyaŋ gāthamāha–

118. ‘Porāņakukkuţo (p. 2.148) ayaŋ, bhetvā pañjaramāgato;

kusalo vālapāsānaŋ, apakkamati bhāsatī’ ti.

Tattha kusalo vālapāsānanti vālamayesu pāsesu kusalo attānaŋ

bandhituŋ adatvā apakkamati ceva bhāsati ca, bhāsitvā ca pana palātoti

evaŋ vatvā luddako araññe caritvā yathāladdhamādāya gehameva gato.

Satthā imaŋ dhammadesanaŋ āharitvā jātakaŋ samodhānesi– ‘tadā luddako devadatto ahosi, kukkuţo kāyaguttikusalo daharabhikkhu, tassa pana kāraņassa paccakkhakārikā rukkhadevatā pana ahameva ahosin’ ti.

Kukkuţajātakavaņņanā navamā.

[210] 10. Kandagalakajātakavaņņanā

Ambho ko nāmayaŋ rukkhoti idaŋ satthā veļuvane viharanto sugatālayaŋ ārabbha kathesi. Tadā hi satthā ‘devadatto sugatālayaŋ akāsī’ ti sutvā ‘na, bhikkhave, idāneva devadatto mayhaŋ anukiriyaŋ karonto vināsaŋ patto, pubbepi pāpuņiyevā’ ti vatvā atītaŋ āhari.

Atīte bārāņasiyaŋ brahmadatte rajjaŋ kārente bodhisatto himavantapadese rukkhakoţţakasakuņayoniyaŋ nibbatti, ‘khadiravaniyo’ tissa nāmaŋ

ahosi. So khadiravaneyeva gocaraŋ gaņhi, tasseko kandagalako nāma

sahāyo ahosi, so simbalipālibhaddakavane gocaraŋ gaņhāti. So ekadivasaŋ

khadiravaniyassa santikaŋ agamāsi. Khadiravaniyo ‘sahāyo me āgato’ ti

kandagalakaŋ gahetvā khadiravanaŋ pavisitvā khadirakhandhaŋ tuņđena

paharitvā rukkhato pāņake nīharitvā adāsi. Kandagalako dinne dinne madhu-rapūve viya chinditvā chinditvā khādi. Tassa khādantasseva māno uppajji–

‘ayampi rukkhakoţţakayoniyaŋ nibbatto, ahampi, kiŋ me etena dinnagoca-rena, sayameva khadiravane gocaraŋ (p. 2.149) gaņhissāmī’ ti. So khadirava-niyaŋ āha– ‘samma, mā tvaŋ dukkhaŋ anubhavi, ahameva khadiravane gocaraŋ gaņhissāmī’ ti.

Atha naŋ so ‘handa tvaŋ samma, simbalipālibhaddakādivane nissāre gocaraggahaņakule jāto, khadirā nāma jātasārā thaddhā, mā te etaŋ ruccī’ ti āha. Kandagalako ‘kiŋ dānāhaŋ na rukkhakoţţakayoniyaŋ nibbatto’ ti tassa vacanaŋ anādiyitvā vegena gantvā khadirarukkhaŋ tuņđena pahari. Tāvade-vassa tuņđaŋ bhijji, akkhīni nikkhamanākārappattāni jātāni, sīsaŋ phalitaŋ. So khandhe patiţţhātuŋ asakkonto bhūmiyaŋ patitvā paţhamaŋ gāthamāha–

119. ‘Ambho ko nāmayaŋ rukkho, sinnapatto sakaņţako;

yattha ekappahārena, uttamangaŋ vibhijjitan’ ti.

Tattha ambho ko nāmayaŋ rukkhoti, bho khadiravaniya, ko nāma ayaŋ

rukkho. ‘Ko nāma so’ tipi pāţho. Sinnapattoti sukhumapatto. Yattha ekappahārenāti yasmiŋ rukkhe ekeneva pahārena. Uttamangaŋ vibhijjitanti sīsaŋ

bhinnaŋ, na kevalañca sīsaŋ, tuņđampi bhinnaŋ. So vedanāppattatāya

khadirarukkhaŋ ‘kiŋ rukkho nāmeso’ ti jānituŋ asakkonto vedanāppatto

hutvā imāya gāthāya vippalapi.

Taŋ vacanaŋ sutvā khadiravaniyo dutiyaŋ gāthamāha–

120. ‘Acāri vatāyaŋ vitudaŋ vanāni, kaţţhangarukkhesu asārakesu;

athāsadā khadiraŋ jātasāraŋ, yatthabbhidā garuļo uttamangan’ ti.

Tattha acāri vatāyanti acari vata ayaŋ. Vitudaŋ vanānīti nissārasimbalipālibhaddakavanāni vitudanto vijjhanto. Kaţţhangarukkhesūti vanakaţţhakoţţhāsesu rukkhesu. Asārakesūti nissāresu pālibhaddakasimbali-ādīsu. Athāsadā

khadiraŋ jātasāranti atha potakakālato paţţhāya jātasāraŋ khadiraŋ sampāpuņi. Yatthabbhidā garuļo uttamanganti yatthabbhidāti yasmiŋ khadire

abhindi padālayi. Garuļoti sakuņo. Sabbasakuņānañhetaŋ sagāravasappatissa vacanaŋ.

Iti (p. 2.150) naŋ khadiravaniyo vatvā ‘bho kandagalaka, yattha tvaŋ utta-mangaŋ abhindi, khadiro nāmeso sārarukkho’ ti āha. So tattheva jīvita-kkhayaŋ pāpuņi.

Satthā imaŋ dhammadesanaŋ āharitvā jātakaŋ samodhānesi– ‘tadā kandagalako devadatto ahosi, khadiravaniyo pana ahameva ahosin’ ti.

Kandagalakajātakavaņņanā dasamā.

Nataŋdaļhavaggo chaţţho.

Tassuddānaŋ–

Bandhanāgāraŋ keļisīlaŋ, khaņđaŋ vīrakagangeyyaŋ; kurungamassakañceva, susumārañca kukkuţaŋ; kandagalakanti te dasa.

7. Bīraņathambhavaggo

[211] 1. Somadattajātakavaņņanā

Akāsi yogganti idaŋ satthā jetavane viharanto lāļudāyittheraŋ ārabbha kathesi. So hi dvinnaŋ tiņņaŋ janānaŋ antare ekavacanampi sampādetvā kathesuŋ na sakkoti, sārajjabahulo ‘aññaŋ kathessāmī’ ti aññameva kathesi. Tassa taŋ pavattiŋ bhikkhū dhammasabhāyaŋ kathentā nisīdiŋsu.

Satthā āgantvā ‘kāya nuttha, bhikkhave, etarahi kathāya sannisinnā’ ti

pucchitvā ‘imāya nāmā’ ti vutte ‘na, bhikkhave, lāļudāyī idāneva sārajjabahulo, pubbepi sārajjabahuloyevā’ ti vatvā atītaŋ āhari.

Atīte bārāņasiyaŋ brahmadatte rajjaŋ kārente bodhisatto kāsiraţţhe aññatarasmiŋ brāhmaņakule nibbattitvā vayappatto takkasilāyaŋ sippaŋ uggaņhitvā puna gehaŋ āgantvā mātāpitūnaŋ duggatabhāvaŋ ñatvā ‘parihīnakulato seţţhikulaŋ patiţţhapessāmī’ ti mātāpitaro āpucchitvā (p. 2.151) bārāņasiŋ

gantvā rājānaŋ upaţţhāsi. So raññā piyo ahosi manāpo. Athassa pituno

‘dvīhiyeva goņehi kasiŋ katvā jīvikaŋ kappentassa eko goņo mato. So

bodhisattaŋ upasankamitvā ‘tāta, eko goņo mato, kasikammaŋ na pavattati,

rājānaŋ ekaŋ goņaŋ yācāhī’ ti āha. ‘Tāta, nacirasseva me rājā diţţho, idāneva goņaŋ yācituŋ na yuttaŋ, tumhe yācathā’ ti. ‘Tāta, tvaŋ mayhaŋ sārajjabahulabhāvaŋ na jānāsi, ahañhi dvinnaŋ tiņņaŋ sammukhe kathaŋ

sampādetuŋ na sakkomi. Sace ahaŋ rañño santikaŋ goņaŋ yācituŋ gamissāmi, imampi datvā āgamissāmī’ ti. ‘Tāta, yaŋ hoti, taŋ hotu, na sakkā

mayā rājānaŋ yācituŋ, apica kho panāhaŋ tumhe yoggaŋ kāressāmī’ ti.

‘Tena hi sādhu maŋ yoggaŋ kārehī’ ti.

Bodhisatto pitaraŋ ādāya bīraņatthambhakasusānaŋ gantvā tattha tattha

tiņakalāpe bandhitvā ‘ayaŋ rājā, ayaŋ uparājā, ayaŋ senāpatī’ ti nāmāni

katvā paţipāţiyā pitu dassetvā ‘tāta, tvaŋ rañño santikaŋ gantvā “jayatu,

mahārājā” ti evaŋ imaŋ gāthaŋ vatvā goņaŋ yāceyyāsī’ ti gāthaŋ uggaņhā-pesi–

‘Dve me goņā mahārāja, yehi khettaŋ kasāmase; tesu eko mato deva, dutiyaŋ dehi khattiyā’ ti.

Brāhmaņo ekena saŋvaccharena imaŋ gāthaŋ paguņaŋ katvā bodhisattaŋ āha– ‘tāta, somadatta, gāthā me paguņā jātā, idāni ahaŋ yassa

kassaci santike vattuŋ sakkomi, maŋ rañño santikaŋ nehī’ ti. So ‘sādhu,

tātā’ ti tathārūpaŋ paņņākāraŋ gāhāpetvā pitaraŋ rañño santikaŋ nesi.

Brāhmaņo ‘jayatu, mahārājā’ ti vatvā paņņākāraŋ adāsi. Rājā ‘ayaŋ te

somadatta brāhmaņo kiŋ hotī’ ti āha. ‘Pitā me, mahārājā’ ti. ‘Kenaţţhenāgato’-ti? Tasmiŋ khaņe brāhmaņo goņayācanatthāya gāthaŋ vadanto–

‘Dve me goņā mahārāja, yehi khettaŋ kasāmase; tesu eko mato deva, dutiyaŋ gaņha khattiyā’ ti.– āha;

Rājā brāhmaņena virajjhitvā kathitabhāvaŋ ñatvā sitaŋ katvā ‘somadatta,

tumhākaŋ gehe bahū maññe goņā’ ti āha. ‘Tumhehi dinnā (p. 2.152) bhavissanti, mahārājā’ ti. Rājā bodhisattassa tussitvā brāhmaņassa soļasa goņe

alankārabhaņđake nivāsanagāmañcassa brahmadeyyaŋ datvā mahantena

yasena brāhmaņaŋ uyyojesi. Brāhmaņo sabbasetasindhavayuttaŋ rathaŋ

abhiruyha mahantena parivārena gāmaŋ agamāsi. Bodhisatto pitarā

saddhiŋ rathe nisīditvā gacchanto ‘tāta, ahaŋ tumhe sakalasaŋvaccharaŋ yoggaŋ kāresiŋ, sanniţţhānakāle pana tumhākaŋ goņaŋ rañño adatthā’ ti vatvā paţhamaŋ gāthamāha–

121. ‘Akāsi yoggaŋ dhuvamappamatto, saŋvaccharaŋ bīraņathambha-kasmiŋ;

byākāsi saññaŋ parisaŋ vigayha, na niyyamo tāyati appapaññan’ ti.

Tattha akāsi yoggaŋ dhuvamappamatto, saŋvaccharaŋ bīraņathambhakasminti, tāta, tvaŋ niccaŋ appamatto bīraņatthambhamaye susāne yoggaŋ akāsi. Byākāsi saññaŋ parisaŋ vigayhāti atha ca pana parisaŋ vigāhitvā taŋ saññaŋ vi-akāsi vikāraŋ āpādesi, parivattesīti attho. Na niyyamo tāyati appa-paññanti appahaññaŋ nāma puggalaŋ niyyamo yoggāciņņaŋ caraņaŋ na tāyati na rakkhatīti.

Athassa vacanaŋ sutvā brāhmaņo dutiyaŋ gāthamāha–

122. ‘Dvayaŋ yācanako tāta, somadatta nigacchati;

alābhaŋ dhanalābhaŋ vā, evaŋdhammā hi yācanā’ ti.

Tattha evaŋdhammā hi yācanāti yācanā hi evaŋsabhāvāti.

Satthā ‘na, bhikkhave, lāļudāyī idāneva sārajjabahulo, pubbepi sārajjabahuloyevā’ ti vatvā imaŋ dhammadesanaŋ āharitvā jātakaŋ samodhānesi–

‘tadā rājā ānando, somadattassa pitā lāļudāyī ahosi, somadatto pana aha-meva ahosin’ ti.

Somadattajātakavaņņanā paţhamā.

[212] 2. Ucchiţţhabhattajātakavaņņanā

Añño (p. 2.153) uparimo vaņņoti idaŋ satthā jetavane viharanto purāņaduti-yikāpalobhanaŋ ārabbha kathesi. So hi bhikkhu satthārā ‘saccaŋ kira, tvaŋ bhikkhu, ukkaņţhitosī’ ti puţţho ‘saccan’ ti vatvā ‘ko taŋ ukkaņţhāpesī’ ti vutte ‘purāņadutiyikā’ ti āha. Atha naŋ satthā ‘bhikkhu ayaŋ te itthī anatthakārikā, pubbepi attano jārassa ucchiţţhakaŋ bhojesī’ ti vatvā atītaŋ āhari.

Atīte bārāņasiyaŋ brahmadatte rajjaŋ kārente bodhisatto ekasmiŋ ţhāne

bhikkhaŋ caritvā jīvikakappake kapaņe naţakakule nibbattitvā vayappatto

duggato durūpako hutvā bhikkhaŋ caritvā jīvikaŋ kappesi. Tadā kāsiraţţhe

ekasmiŋ gāmake ekassa brāhmaņassa brāhmaņī dussīlā pāpadhammā aticāraŋ carati. Athekadivasaŋ brāhmaņe kenacideva karaņīyena bahi gate

tassā jāro taŋ khaņaŋ oloketvā taŋ gehaŋ pāvisi. Sā tena saddhiŋ aticaritvā ‘muhuttaŋ accha, bhuñjitvāva gamissasī’ ti bhattaŋ sampādetvā sūpabyañjanasampannaŋ uņhabhattaŋ vađđhetvā ‘tvaŋ bhuñjā’ ti tassa datvā

sayaŋ brāhmaņassa āgamanaŋ olokayamānā dvāre aţţhāsi. Bodhisatto

brāhmaņiyā jārassa bhuñjanaţţhāne piņđaŋ paccāsīsanto aţţhāsi.

Tasmiŋ khaņe brāhmaņo gehābhimukho āgacchati. Brāhmaņī taŋ āgacchantaŋ disvā vegena pavisitvā ‘uţţhehi, brāhmaņo āgacchatī’ ti jāraŋ

koţţhe otāretvā brāhmaņassa pavisitvā nisinnakāle phalakaŋ upanetvā

hatthadhovanaŋ datvā itarena bhuttāvasiţţhassa sītabhattassa upari uņha-bhattaŋ vađđhetvā brāhmaņassa adāsi. So bhatte hatthaŋ otāretvā upari uņhaŋ heţţhā ca bhattaŋ sītalaŋ disvā cintesi– ‘iminā aññassa bhuttādhi-kena ucchiţţhabhattena bhavitabban’ ti. So brāhmaņiŋ pucchanto paţhamaŋ gāthamāha–

123. ‘Añño uparimo vaņņo, añño vaņņo ca heţţhimo;

brāhmaņī tveva pucchāmi, kiŋ heţţhā kiñca upparī’ ti.

Tattha vaņņoti ākāro. Ayañhi uparimassa uņhabhāvaŋ heţţhimassa ca sīta-bhāvaŋ pucchanto evamāha. Kiŋ heţţhā kiñca upparīti vuđđhitabhattena (p. 2.154) nāma upari sītalena, heţţhā uņhena bhavitabbaŋ, idañca pana na tādisaŋ, tena taŋ pucchāmi– ‘kena kāraņena upari bhattaŋ uņhaŋ, heţţhimaŋ sītala-n’ ti.

Brāhmaņī attanā katakammassa uttānabhāvabhayena brāhmaņe puna-ppunaŋ kathentepi tuņhīyeva ahosi. Tasmiŋ khaņe naţaputtassa etadahosi–

‘koţţhe nisīdāpitapāpapurisena jārena bhavitabbaŋ, iminā gehassāmikena,

brāhmaņī pana attanā katakammassa pākaţabhāvabhayena kiñci na katheti,

handāhaŋ imissā katakammaŋ pakāsetvā jārassa koţţhake nisīdāpitabhāvaŋ brāhmaņassa kathemī’ ti. So brāhmaņassa gehā nikkhantakālato

paţţhāya itarassa gehapavesanaŋ aticaraņaŋ aggabhattabhuñjanaŋ

brāhmaņiyā dvāre ţhatvā maggaŋ olokanaŋ itarassa koţţhe otāritabhāvanti sabbaŋ taŋ pavattiŋ ācikkhitvā dutiyaŋ gāthamāha–

124. ‘Ahaŋ naţosmi bhaddante, bhikkhakosmi idhāgato;

ayañhi koţţhamotiņņo, ayaŋ so yaŋ gavesasī’ ti.

Tattha ahaŋ naţosmi, bhaddanteti, sāmi, ahaŋ naţajātiko. Bhikkhakosmi

idhāgatoti svāhaŋ imaŋ ţhānaŋ bhikkhako bhikkhaŋ pariyesamāno āgatosmi. Ayañhi koţţhamotiņņoti ayaŋ pana etissā jāro imaŋ bhattaŋ

bhuñjanto tava bhayena koţţhaŋ otiņņo. Ayaŋ so yaŋ gavesasīti yaŋ tvaŋ kassa nu kho iminā ucchiţţhakena bhavitabbanti gavesasi, ayaŋ so. Cūļāya naŋ gahetvā koţţhā nīharitvā yathā na punevarūpaŋ pāpaŋ karoti, tathā assa satiŋ janehīti vatvā pakkāmi. Brāhmaņo ubhopi te yathā naŋ na pune-varūpaŋ pāpaŋ karonti, tajjanapothanehi tathā sikkhāpetvā yathākammaŋ gato.

Satthā imaŋ dhammadesanaŋ āharitvā saccāni pakāsetvā jātakaŋ samodhānesi, saccapariyosāne ukkaņţhito bhikkhu sotāpattiphale patiţţhahi.

‘Tadā brāhmaņī purāņadutiyikā ahosi, brāhmaņo ukkaņţhito bhikkhu, naţaputto pana ahameva ahosin’ ti.

Ucchiţţhabhattajātakavaņņanā dutiyā.

[213] 3. Bharujātakavaņņanā

Isīnamantaraŋ (p. 2.155) katvāti idaŋ satthā jetavane viharanto kosalarā-jānaŋ ārabbha kathesi. Bhagavato hi bhikkhusanghassa ca lābhasakkāro mahā ahosi. Yathāha–

‘Tena kho pana samayena bhagavā sakkato hoti garukato mānito pūjito apacito lābhī cīvarapiņđapātasenāsanagilānapaccayabhesajjaparikkhārānaŋ. Bhikkhusanghopi kho sakkato hoti …pe… parikkhārānaŋ. Aññatitthiyā pana paribbājakā asakkatā honti …pe… parikkhārānan’ ti (udā. 14).

Te evaŋ parihīnalābhasakkārā ahorattaŋ guļhasannipātaŋ katvā mantayanti ‘samaņassa gotamassa uppannakālato paţţhāya mayaŋ hatalābhasakkārā jātā, samaņo gotamo lābhaggayasaggappatto jāto, kena nu kho kāraņenassa esā sampattī’ ti. Tatreke evamāhaŋsu– ‘samaņo gotamo sakalajambudīpassa uttamaţţhāne bhūmisīse vasati. Tenassa lābhasakkāro uppajjatī’ ti,

sesā ‘atthetaŋ kāraņaŋ, mayampi jetavanapiţţhe titthiyārāmaŋ kāremu,

evaŋ lābhino bhavissāmā’ ti āhaŋsu. Te sabbepi ‘evametan’ ti sanniţţhānaŋ katvā ‘sacepi mayaŋ rañño anārocetvā ārāmaŋ kāressāma, bhikkhū vāre-ssanti, lañjaŋ labhitvā abhijjanako nāma natthi, tasmā rañño lañjaŋ datvā ārāmaţţhānaŋ gaņhissāmā’ ti sammantetvā upaţţhāke yācitvā rañño satasa-hassaŋ datvā ‘mahārāja, mayaŋ jetavanapiţţhiyaŋ titthiyārāmaŋ kari-ssāma, sace bhikkhū “kātuŋ na dassāmā” ti tumhākaŋ ārocenti, nesaŋ paţi-vacanaŋ na dātabban’ ti āhaŋsu. Rājā lañjalobhena ‘sādhū’ ti sampaţicchi.

Titthiyā rājānaŋ sangaņhitvā vađđhakiŋ pakkosāpetvā kammaŋ paţţhapesuŋ, mahāsaddo ahosi. Satthā ‘ke panete, ānanda, uccāsaddamahāsaddā’ ti pucchi. ‘Aññatitthiyā, bhante, jetavanapiţţhiyaŋ titthiyārāmaŋ kārenti,

tattheso saddo’ ti. ‘Ānanda, netaŋ ţhānaŋ titthiyārāmassa anucchavikaŋ,

titthiyā uccāsaddakāmā, na sakkā tehi saddhiŋ (p. 2.156) vasitun’ ti vatvā

bhikkhusanghaŋ sannipātetvā ‘gacchatha, bhikkhave, rañño ācikkhitvā titthiyārāmakaraņaŋ nivārethā’ ti āha. Bhikkhusangho gantvā rañño nivesanadvāre aţţhāsi. Rājā sanghassa āgatabhāvaŋ sutvāpi ‘ titthiyārāmaŋ nissāya

āgatā bhavissantī’ ti lañjassa gahitattā ‘rājā gehe natthī’ ti vadāpesi. Bhikkhū

gantvā satthu ārocesuŋ. Satthā ‘lañjaŋ nissāya evaŋ karotī’ ti dve aggasāvake pesesi. Rājā tesampi āgatabhāvaŋ sutvā tatheva vadāpesi. Tepi

āgantvā satthu ārācesuŋ. Satthā ‘na idāni, sāriputta, rājā gehe nisīdituŋ

labhissati, bahi nikkhamissatī’ ti punadivase pubbaņhasamayaŋ nivāsetvā

pattacīvaramādāya pañcahi bhikkhusatehi saddhiŋ rañño nivesanadvāraŋ

agamāsi. Rājā sutvā pāsādā otaritvā pattaŋ gahetvā satthāraŋ pavesetvā buddhappamukhassa sanghassa yāgukhajjakaŋ datvā satthāraŋ vanditvā ekamantaŋ nisīdi. Satthā rañño ekaŋ pariyāyadhammadesanaŋ ārabhanto ‘mahārāja, porāņakarājāno lañjaŋ gahetvā sīlavante aññamaññaŋ kalahaŋ kāretvā attano raţţhassa assāmino hutvā mahāvināsaŋ pāpuņiŋsū’ ti vatvā tena yācito atītaŋ āhari.

Atīte bharuraţţhe bharurājā nāma rajjaŋ kāresi. Tadā bodhisatto pañcābhiñño aţţhasamāpattilābhī gaņasatthā tāpaso hutvā himavantapadese ciraŋ

vasitvā loņambilasevanatthāya pañcasatatāpasaparivuto himavantā otaritvā

anupubbena bharunagaraŋ patvā tattha piņđāya caritvā nagarā nikkhamitvā

uttaradvāre sākhāviţapasampannassa vaţarukkhassa mūle nisīditvā bhattakiccaŋ katvā tattheva rukkhamūle vāsaŋ kappesi. Evaŋ tasmiŋ isigaņe

tattha vasante ađđhamāsaccayena añño gaņasatthā pañcasataparivāro

āgantvā nagare bhikkhāya caritvā nagarā nikkhamitvā dakkhiņadvāre tādisa-sseva vaţarukkhassa mūle nisīditvā bhattakiccaŋ katvā tattha rukkhamūle vāsaŋ kappesi. Iti te dvepi isigaņā tattha yathābhirantaŋ viharitvā himava-ntameva agamaŋsu.

Tesaŋ gatakāle dakkhiņadvāre vaţarukkho sukkho. Punavāre tesu āgacchantesu dakkhiņadvāre vaţarukkhavāsino paţhamataraŋ āgantvā attano

vaţarukkhassa (p. 2.157) sukkhabhāvaŋ ñatvā bhikkhāya caritvā nagarā

nikkhamitvā uttaradvāre vaţarukkhamūlaŋ gantvā bhattakiccaŋ katvā tattha

vāsaŋ kappesuŋ. Itare pana isayo pacchā āgantvā nagare bhikkhāya caritvā

attano rukkhamūlameva gantvā bhattakiccaŋ katvā vāsaŋ kappesuŋ. Te

‘na so tumhākaŋ rukkho, amhākaŋ rukkho’ ti rukkhaŋ nissāya aññamaññaŋ

kalahaŋ kariŋsu, kalaho mahā ahosi. Eke ‘amhākaŋ paţhamaŋ vasitaţţhānaŋ tumhe na labhissathā’ ti vadanti. Eke ‘mayaŋ imasmiŋ vāre paţhamataraŋ idhāgatā, tumhe na labhissathā’ ti vadanti. Iti te ‘mayaŋ sāmino,

mayaŋ sāmino’ ti kalahaŋ karontā rukkhamūlassatthāya rājakulaŋ agamaŋsu. Rājā paţhamaŋ vuttha-isigaņaññeva sāmikaŋ akāsi. Itare ‘na dāni

mayaŋ imehi parājitāti attānaŋ vadāpessāmā’ ti dibbacakkhunā oloketvā

ekaŋ cakkavattiparibhogaŋ rathapañjaraŋ disvā āharitvā rañño lañjaŋ

datvā ‘mahārāja, amhepi sāmike karohī’ ti āhaŋsu.

Rājā lañjaŋ gahetvā ‘dvepi gaņā vasantū’ ti dvepi sāmike akāsi. Itare

isayo tassa rathapañjarassa rathacakkāni nīharitvā lañjaŋ datvā ‘mahārāja,

amheyeva sāmike karohī’ ti āhaŋsu. Rājā tathā akāsi. Isigaņā ‘amhehi

vatthukāme ca kilesakāme ca pahāya pabbajitehi rukkhamūlassa kāraņā

kalahaŋ karontehi lañjaŋ dadantehi ayuttaŋ katan’ ti vippaţisārino hutvā

vegena palāyitvā himavantameva agamaŋsu. Sakalabharuraţţhavāsino

devatā ekato hutvā ‘sīlavante kalahaŋ karontena raññā ayuttaŋ katan’ ti

bharurañño kujjhitvā tiyojanasatikaŋ bharuraţţhaŋ samuddaŋ ubbattetvā

araţţhamakaŋsu. Iti ekaŋ bharurājānaŋ nissāya sakalaraţţhavāsinopi

vināsaŋ pattāti.

Satthā imaŋ atītaŋ āharitvā abhisambuddho hutvā imā gāthā avoca–

125. ‘Isīnamantaraŋ katvā, bharurājāti me sutaŋ;

ucchinno saha raţţhehi, sa rājā vibhavangato.

126. ‘Tasmā hi chandāgamanaŋ, nappasaŋsanti paņđitā;

aduţţhacitto bhāseyya, giraŋ saccupasaŋhitan’ ti.

Tattha (p. 2.158) antaraŋ katvāti chandāgativasena vivaraŋ katvā. Bharurājāti bharuraţţhe rājā. Iti me sutanti iti mayā pubbe etaŋ sutaŋ. Tasmā hi

chandāgamananti yasmā hi chandāgamanaŋ gantvā bharurājā saha

raţţhena ucchinno, tasmā chandāgamanaŋ paņđitā nappasaŋsanti. Aduţţhacittoti kilesehi adūsitacitto hutvā. Bhāseyya giraŋ saccupasaŋhitanti sabhāvanissitaŋ atthanissitaŋ kāraņanissitameva giraŋ bhāseyya. Ye hi tattha

bharurañño lañjaŋ gaņhantassa ayuttaŋ etanti paţikkosantā saccupasaŋhitaŋ giraŋ bhāsiŋsu, tesaŋ ţhitaţţhānaŋ nāļikeradīpe ajjāpi dīpakasahassaŋ paññāyatīti.

Satthā imaŋ dhammadesanaŋ āharitvā ‘mahārāja, chandavasikena nāma

na bhavitabbaŋ, dve pabbajitagaņe kalahaŋ kāretuŋ na vaţţatī’ ti vatvā

jātakaŋ samodhānesi– ‘ahaŋ tena samayena jeţţhaka-isi ahosin’ ti, rājā

tathāgatassa bhattakiccaŋ katvā gatakāle manusse pesetvā titthiyārāmaŋ viddhaŋsāpesi, titthiyā appatiţţhā ahesuŋ.

Bharujātakavaņņanā tatiyā.

[214] 4. Puņņanadījātakavaņņanā

Puņņaŋ nadinti idaŋ satthā jetavane viharanto paññāpāramiŋ ārabbha kathesi. Ekasmiñhi divase dhammasabhāyaŋ bhikkhū tathāgatassa paññaŋ ārabbha kathaŋ samuţţhāpesuŋ– ‘āvuso, sammāsambuddho mahāpañño puthupañño hāsapañño javanapañño tikkhapañño gambhīrapañño nibbedhi-kapañño upāyapaññāya samannāgato’ ti. Satthā āgantvā ‘kāya nuttha, bhikkhave, etarahi kathāya sannisinnā’ ti pucchitvā ‘imāya nāmā’ ti vutte ‘na, bhikkhave, idāneva, pubbepi tathāgato paññavā upāyakusaloyevā’ ti vatvā atītaŋ āhari.

Atīte bārāņasiyaŋ brahmadatte rajjaŋ kārente bodhisatto purohitakule

nibbattitvā vayappatto takkasilāyaŋ sabbasippāni uggaņhitvā pitu accayena

purohitaţţhānaŋ labhitvā bārāņasirañño atthadhammānusāsako (p. 2.159)

ahosi. Aparabhāge rājā paribhedakānaŋ kathaŋ gahetvā bodhisattassa

kuddho ‘mā mama santike vasī’ ti bodhisattaŋ bārāņasito pabbājesi. Bodhisatto puttadāraŋ gahetvā ekasmiŋ kāsikagāmake vāsaŋ kappesi. Aparabhāge rājā tassa guņaŋ saritvā ‘mayhaŋ kañci pesetvā ācariyaŋ pakkosituŋ

na yuttaŋ, ekaŋ pana gāthaŋ bandhitvā paņņaŋ likhitvā kākamaŋsaŋ

pacāpetvā paņņañca maŋsañca setavatthena paliveţhetvā rājamuddikāya

lañchetvā pesessāmi. Yadi paņđito bhavissati, paņņaŋ vācetvā kākamaŋsa-bhāvaŋ ñatvā āgamissati, no ce, nāgamissatī’ ti ‘puņņaŋ nadin’ ti imaŋ gāthaŋ paņņe likhi–

127. ‘Puņņaŋ nadiŋ yena ca peyyamāhu, jātaŋ yavaŋ yena ca guyha-māhu;

dūraŋ gataŋ yena ca avhayanti, so tyāgato handa ca bhuñja brāhmaņā’-ti.

Tattha puņņaŋ nadiŋ yena ca peyyamāhūti kākapeyyā nadīhi vadantā

yena puņņaŋ nadiŋ kākapeyyamāhu, na hi apuņņā nadī ‘kākapeyyā’ ti

vuccati. Yadāpi nadītīre ţhatvā gīvaŋ pasāretvā kākena pātuŋ sakkā hoti,

tadā naŋ ‘kākapeyyā’ ti vadanti. Jātaŋ yavaŋ yena ca guyhamāhūti yavanti

desanāsīsamattaŋ, idha pana sabbampi jātaŋ uggataŋ sampannataruņasassaŋ adhippetaŋ. Tañhi yadā anto paviţţhakākaŋ paţicchādetuŋ sakkoti,

tadā guyhatīti guyhaŋ. Kiŋ guyhati? Kākaŋ. Iti kākassa guyhaŋ kākaguyhanti taŋ vadamānā kākena guyhavacanassa kāraņabhūtena ‘guyhan’ ti

vadanti. Tena vuttaŋ ‘yena ca guyhamāhū’ ti. Dūraŋ gataŋ yena ca avhayantīti dūraŋ gataŋ vippavutthaŋ piyapuggalaŋ yaŋ āgantvā nisinnaŋ disvā

sace itthannāmo āgacchati, vassa kākāti vā vassantaññeva vā sutvā ‘yathā

kāko vassati, itthannāmo āgamissatī’ ti evaŋ vadantā yena ca avhayanti

kathenti mantenti, udāharantīti attho. So tyāgatoti so te ānīto. Handa ca

bhuñja, brāhmaņāti gaņha, brāhmaņa, bhuñjassu naŋ, khāda idaŋ kākamaŋ-santi attho.

Iti (p. 2.160) rājā imaŋ gāthaŋ paņņe likhitvā bodhisattassa pesesi. So paņņaŋ vācetvā ‘rājā maŋ daţţhukāmo’ ti ñatvā dutiyaŋ gāthamāha–

128. ‘Yato maŋ saratī rājā, vāyasampi pahetave;

haŋsā koñcā mayūrā ca, asatīyeva pāpiyā’ ti.

Tattha yato maŋ saratī rājā, vāyasampi pahetaveti yadā rājā vāyasamaŋsaŋ labhitvā tampi pahetuŋ maŋ sarati. Haŋsā koñcā mayūrā cāti

yadā panassa ete haŋsādayo upanītā bhavissanti, ekāni haŋsamaŋsādīni lacchati, tadā maŋ kasmā na sarissatīti attho? Aţţhakathāyaŋ pana ‘haŋsa-koñcamayūrānan’ ti pāţho. So sundaratarā, imesaŋ haŋsādīnaŋ maŋsaŋ labhitvā kasmā maŋ na sarissati, sarissatiyevāti attho. Asatīyeva pāpiyāti yaŋ vā taŋ vā labhitvā saraņaŋ nāma sundaraŋ, lokasmiŋ pana asatiyeva pāpiyā, asatikaraņaŋyeva hīnaŋ lāmakaŋ, tañca amhākaŋ rañño natthi. Sarati maŋ rājā, āgamanaŋ me paccāsīsati, tasmā gamissāmīti yānaŋ yojā-petvā gantvā rājānaŋ passi, rājā tussitvā purohitaţţhāneyeva patiţţhāpesi.

Satthā imaŋ dhammadesanaŋ āharitvā jātakaŋ samodhānesi– ‘tadā rājā ānando ahosi, purohito pana ahameva ahosin’ ti.

Puņņanadījātakavaņņanā catutthā.

[215] 5. Kacchapajātakavaņņanā

Avadhī vata attānanti idaŋ satthā jetavane viharanto kokālikaŋ ārabbha kathesi. Vatthu mahātakkārijātake (jā. 1.13.104 ādayo) āvi-bhavissati. Tadā pana satthā ‘na, bhikkhave, kokāliko idāneva vācāya hato, pubbepi vācāya hatoyevā’ ti vatvā atītaŋ āhari.

Atīte bārāņasiyaŋ brahmadatte rajjaŋ kārente bodhisatto amaccakule

nibbattitvā vayappatto tassa atthadhammānusāsako ahosi. So pana rājā

bahubhāņī ahosi, tasmiŋ kathente aññesaŋ (p. 2.161) vacanassa okāso

nāma natthi. Bodhisatto tassa taŋ bahubhāņitaŋ vāretukāmo ekaŋ upāyaŋ upadhārento vicarati. Tasmiñca kāle himavantapadese ekasmiŋ sare kacchapo vasati, dve haŋsapotakā gocarāya carantā tena saddhiŋ vissāsaŋ akaŋsu. Te daļhavissāsikā hutvā ekadivasaŋ kacchapaŋ āhaŋsu– ‘samma kacchapa, amhākaŋ himavante cittakūţapabbatatale kañcanaguhāyaŋ vasa-naţţhānaŋ ramaņīyo padeso, gacchasi amhākaŋ saddhin’ ti. ‘Ahaŋ kinti katvā gamissāmī’ ti? ‘Mayaŋ taŋ gahetvā gamissāma, sace tvaŋ mukhaŋ rakkhituŋ sakkhissasi, kassaci kiñci na kathessasī’ ti. ‘Rakkhissāmi, sāmi, gahetvā maŋ gacchathā’ ti. Te ‘sādhū’ ti vatvā ekaŋ daņđakaŋ kacchapena đaŋsāpetvā sayaŋ tassa ubho koţiyo đaŋsitvā ākāsaŋ pakkhandiŋsu. Taŋ tathā haŋsehi nīyamānaŋ gāmadārakā disvā ‘dve haŋsā kacchapaŋ daņđa-kena harantī’ ti āhaŋsu.

Kacchapo ‘yadi maŋ sahāyakā nenti, tumhākaŋ ettha kiŋ duţţhaceţakā’ ti vattukāmo haŋsānaŋ sīghavegatāya bārāņasinagare rājanivesanassa

uparibhāgaŋ sampattakāle daţţhaţţhānato daņđakaŋ vissajjetvā ākāsangaņe patitvā dvebhāgo ahosi, ‘kacchapo ākāsato patitvā dvedhā bhinno’ ti

ekakolāhalaŋ ahosi. Rājā bodhisattaŋ ādāya amaccagaņaparivuto taŋ

ţhānaŋ gantvā kacchapaŋ disvā bodhisattaŋ pucchi– ‘paņđita, kinti katvā

esa patito’ ti? Bodhisatto ‘cirapaţikankhohaŋ rājānaŋ ovaditukāmo upāyaŋ

upadhārento carāmi, iminā kacchapena haŋsehi saddhiŋ vissāso kato

bhavissati, tehi imaŋ “himavantaŋ nesssāmā” ti daņđakaŋ đaŋsāpetvā

ākāsaŋ pakkhantehi bhavitabbaŋ, atha iminā kassaci vacanaŋ sutvā ara-kkhitamukhatāya kiñci vattukāmena daņđakā vissaţţho bhavissati, evaŋ ākā-sato patitvā jīvitakkhayaŋ patteneva bhavitabban’ ti cintetvā ‘āma mahārāja, atimukharā nāma apariyantavacanā evarūpaŋ dukkhaŋ pāpuņantiyevā’ ti vatvā imā gāthā avoca–

129. ‘Avadhī vata attānaŋ, kacchapo byāharaŋ giraŋ;

suggahītasmiŋ kaţţhasmiŋ, vācāya sakiyāvadhi.

130. ‘Etampi (p. 2.162) disvā naravīriyaseţţha, vācaŋ pamuñce kusalaŋ nātivelaŋ;

passasi bahubhāņena, kacchapaŋ byasanaŋ gatan’ ti.

Tattha avadhī vatāti ghātesi vata. Byāharanti byāharanto. Suggahītasmiŋ

kaţţhasminti mukhena suţţhu đaŋsitvā gahite daņđake. Vācāya sakiyāvadhīti atimukharatāya akāle vācaŋ nicchārento daţţhaţţhānaŋ vissajjetvā tāya

sakāya vācāya attānaŋ avadhi ghātesi. Evamesa jīvitakkhayaŋ patto, na

aññathāti. Etampi disvāti etampi kāraņaŋ disvā. Naravīriyaseţţhāti naresu

vīriyena seţţha uttamavīriya rājavara. Vācaŋ pamuñce kusalaŋ nātivelanti

saccādipaţisaŋyuttaŋ kusalameva paņđito puriso muñceyya nicchāreyya,

tampi hitaŋ kālayuttaŋ, na ativelaŋ, atikkantakālaŋ apariyantavācaŋ na

bhāseyya. Passasīti nanu paccakkhato passasi. Bahubhāņenāti bahubhaņa-nena. Kacchapaŋ byasanaŋ gatanti etaŋ kacchapaŋ jīvitakkhayaŋ pattanti.

Rājā ‘maŋ sandhāya bhāsatī’ ti ñatvā ‘amhe sandhāya kathesi, paņđitā’ ti āha. Bodhisatto ‘mahārāja, tvaŋ vā hohi añño vā, yo koci pamāņātikkantaŋ bhāsanto evarūpaŋ byasanaŋ pāpuņātī’ ti pākaţaŋ katvā kathesi. Rājā tato paţţhāya viramitvā mandabhāņī ahosi.

Satthā imaŋ dhammadesanaŋ āharitvā jātakaŋ samodhānesi– ‘tadā

kacchapo kokāliko ahosi, dve haŋsapotakā dve mahātherā, rājā ānando,

amaccapaņđito pana ahameva ahosin’ ti.

Kacchapajātakavaņņanā pañcamā.

[216] 6. Macchajātakavaņņanā

Na māyamaggi tapatīti idaŋ satthā jetavane viharanto purāņadutiyikāpalo-bhanaŋ ārabbha kathesi. Tañhi bhikkhuŋ satthā ‘saccaŋ kira tvaŋ, bhikkhu, ukkaņţhitosī’ ti pucchi. ‘Saccaŋ, bhante’ ti vutte ‘kena ukkaņţhāpitosī’ ti puţţho ‘purāņadutiyikāyā’ ti āha. Atha naŋ satthā ‘ayaŋ te bhikkhu itthī ana-tthakārikā, pubbepi tvaŋ etaŋ nissāya sūlena vijjhitvā (p. 2.163) angāresu pacitvā khāditabbataŋ patto paņđite nissāya jīvitaŋ alatthā’ ti vatvā atītaŋ āhari.

Atīte bārāņasiyaŋ brahmadatte rajjaŋ kārente bodhisatto tassa purohito ahosi. Athekadivasaŋ kevaţţā jāle laggaŋ macchaŋ uddharitvā uņhavālukā-piţţhe ţhapetvā ‘angāresu naŋ pacitvā khādissāmā’ ti sūlaŋ tacchiŋsu. Maccho macchiŋ ārabbha paridevamāno imā gāthā avoca–

131. ‘Na māyamaggi tapati, na sūlo sādhutacchito;

yañca maŋ maññate macchī, aññaŋ so ratiyā gato.

132. ‘So maŋ dahati rāgaggi, cittaŋ cūpatapeti maŋ;

jālino muñcathāyirā maŋ, na kāme haññate kvacī’ ti.

Tattha na māyamaggi tapatīti na maŋ ayaŋ aggi tapati, na tāpaŋ janeti, na socayatīti attho. Na sūloti ayaŋ sūlopi sādhutacchito maŋ na tapati, na me sokaŋ uppādeti. Yañca maŋ maññateti yaŋ pana maŋ macchī evaŋ maññati ‘aññaŋ macchiŋ so pañcakāmaguņaratiyā gato’ ti, tadeva maŋ tapati socayati. So maŋ dahatīti yo panesa rāgaggi, so maŋ dahati jhāpeti. Cittaŋ cūpatapeti manti rāgasampayuttakaŋ mama cittameva ca maŋ upa-tāpeti kilameti viheţheti. Jālinoti kevaţţe ālapati. Te hi jālassa atthitāya ‘jālino’-ti vuccanti. Muñcathāyirā manti muñcatha maŋ sāminoti yācati. Na kāme haññate kvacīTi kāme patiţţhito kāmena nīyamāno satto na kvaci haññati. Na hi taŋ tumhādisā hanituŋ anucchavikāti paridevati. Atha vā kāmeti hetuva-cane bhummaŋ, kāmahetu macchiŋ anubandhamāno nāma na kvaci tumhā-disehi haññatīti paridevati. Tasmiŋ khaņe bodhisatto nadītīraŋ gato tassa macchassa paridevitasaddaŋ sutvā kevaţţe upasankamitvā taŋ macchaŋ mocesi.

Satthā imaŋ dhammadesanaŋ āharitvā saccāni pakāsetvā jātakaŋ samo-dhānesi, saccapariyosāne ukkaņţhitabhikkhu sotāpattiphale patiţţhahi (p. 2.164). ‘Tadā macchī purāņadutiyikā ahosi, maccho ukkaņţhitabhikkhu, purohito pana ahameva ahosin’ ti.

Macchajātakavaņņanā chaţţhā.

[217] 7. Seggujātakavaņņanā

Sabbo lokoti idaŋ satthā jetavane viharanto ekaŋ paņņika-upāsakaŋ

ārabbha kathesi. Vatthu ekakanipāte vitthāritameva. Idhāpi satthā taŋ ‘kiŋ,

upāsaka, cirassaŋ āgatosī’ ti pucchi. Paņņika-upāsako ‘dhītā me, bhante,

niccaŋ pahaŋsitamukhī, tamahaŋ vīmaŋsitvā ekassa kuladārakassa

adāsiŋ, tattha itikattabbatāya tumhākaŋ dassanāya āgantuŋ okāsaŋ na

labhin’ ti āha. Atha naŋ satthā ‘na kho, upāsaka, idānevesā sīlavatī, pubbepi sīlavatī, tvañca na idānevetaŋ vīmaŋsasi, pubbepi vīmaŋsiyevā’ ti vatvā tena yācito atītaŋ āhari.

Atīte bārāņasiyaŋ brahmadatte rajjaŋ kārente bodhisatto rukkhadevatā ahosi. Tadā ayameva paņņika-upāsako ‘dhītaraŋ vīmaŋsissāmī’ ti araññaŋ netvā kilesavasena icchanto viya hatthe gaņhi. Atha naŋ paridevamānaŋ paţhamagāthāya ajjhabhāsi–

133. ‘Sabbo loko attamano ahosi, akovidā gāmadhammassa seggu;

komāri ko nāma tavajja dhammo, yaŋ tvaŋ gahitā pavane parodasī’ ti.

Tattha sabbo loko attamano ahosīti, amma, sakalopi sattaloko etissā kāma-sevanāya attamano jāto. Akovidā gāmadhammassa seggūti seggūti tassā nāmaŋ. Tena tvaŋ pana, amma, seggu akovidā gāmadhammassa, imasmiŋ gāmadhamme vasaladhamme akusalāsīti vuttaŋ hoti. Komāri ko nāma tavajja dhammoti, amma, kumāri ko nāmesa tava ajja sabhāvo. Yaŋ tvaŋ gahitā pavane parodasīti tvaŋ mayā imasmiŋ pavane santhavavasena hatthe gahitā parodasi (p. 2.165) na sampaţicchasi, ko esa tava sabhāvo, kiŋ kumāri-kāyeva tvanti pucchati.

Taŋ sutvā kumārikā ‘āma, tāta, kumārikāyevāhaŋ, nāhaŋ methuna-dhammaŋ nāma jānāmī’ ti vatvā paridevamānā dutiyaŋ gāthamāha–

134. ‘Yo dukkhaphuţţhāya bhaveyya tāņaŋ, so me pitā dubbhi vane karoti;

sā kassa kandāmi vanassa majjhe, yo tāyitā so sahasaŋ karotī’ ti.

Sā heţţhā kathitāyeva. Iti so paņņiko tadā dhītaraŋ vīmaŋsitvā gehaŋ netvā kuladārakassa datvā yathākammaŋ gato.

Satthā imaŋ dhammadesanaŋ āharitvā saccāni pakāsetvā jātakaŋ samo-dhānesi, saccapariyosāne paņņika-upāsako sotāpattiphale patiţţhahi. ‘Tadā dhītā dhītāyeva, pitā pitāyeva ahosi, tassa kāraņassa paccakkhakārikā rukkhadevatā pana ahameva ahosin’ ti.

Seggujātakavaņņanā sattamā.

[218] 8. Kūţavāņijajātakavaņņanā

Saţhassa sāţheyyamidanti idaŋ satthā jetavane viharanto ekaŋ kūţavāņijaŋ ārabbha kathesi. Sāvatthivāsino hi kūţavāņijo ca paņđitavāņijo ca dve

vāņijā mittikā hutvā pañca sakaţasatāni bhaņđassa pūrāpetvā pubbantato

aparantaŋ vicaramānā vohāraŋ katvā bahuŋ lābhaŋ labhitvā sāvatthiŋ

paccāgamiŋsu. Paņđitavāņijo kūţavāņijaŋ āha– ‘samma, bhaņđaŋ bhājemā’ti. Kūţavāņijo ‘ayaŋ dīgharattaŋ dukkhaseyyāya dubbhojanena kilanto

attano ghare nānaggarasaŋ bhattaŋ bhuñjitvā ajīrakena marissati, atha

sabbampetaŋ bhaņđaŋ mayhameva bhavissatī’ ti cintetvā ‘nakkhattaŋ na manāpaŋ, divaso na manāpo, sve jānissāmi (p. 2.166), punadivase jānissāmī’-ti kālaŋ khepeti. Atha naŋ paņđitavāņijo nippīļetvā bhājāpetvā gandhamālaŋ ādāya satthu santikaŋ gantvā satthāraŋ pūjetvā vanditvā ekamantaŋ nisīdi. Satthā ‘kadā āgatosī’ ti pucchitvā ‘ađđhamāsamatto me, bhante, āgatassā’ ti vatvā ‘atha kasmā evaŋ papañcaŋ katvā buddhupaţţhānaŋ āgatosī’ ti puţţho taŋ pavattiŋ ārocesi. Satthā ‘na kho, upāsaka, idāneva, pubbepesa kūţavāņijoyevā’ ti vatvā tena yācito atītaŋ āhari.

Atīte bārāņasiyaŋ brahmadatte rajjaŋ kārente bodhisatto amaccakule

nibbattitvā vayappatto tassa vinicchayāmacco ahosi. Tadā gāmavāsī ca nagaravāsī ca dve vāņijā mittā ahesuŋ. Gāmavāsī nagaravāsissa santike pañca

phālasatāni ţhapesi. So te phāle vikkiņitvā mūlaŋ gahetvā phālānaŋ ţhapitaţţhāne mūsikavaccaŋ ākiritvā ţhapesi. Aparabhāge gāmavāsī āgantvā

‘phāle me dehī’ ti āha. Kūţavāņijo ‘phālā te mūsikāhi khāditā’ ti mūsikavaccaŋ dassesi. Itaro ‘khāditāva hontu, mūsikāhi khādite kiŋ sakkā kātun’ ti nhānatthāya tassa puttaŋ ādāya gacchanto ekassa sahāyakassa gehe ‘imassa katthaci gantuŋ mā adatthā’ ti vatvā antogabbhe nisīdāpetvā sayaŋ nhāyitvā kūţavāņijassa gehaŋ agamāsi. So ‘putto me kahan’ ti āha. ‘Samma, tava puttaŋ tīre ţhapetvā mama udake nimuggakāle eko kulalo āgantvā tava puttaŋ nakhapañjarena gahetvā ākāsaŋ pakkhanto, ahaŋ pāņiŋ paharitvā viravitvā vāyamantopi mocetuŋ nāsakkhin’ ti. ‘Tvaŋ musā bhaņasi, kulalā dārake gahetvā gantuŋ samatthā nāma natthī’ ti. ‘Samma, hotu, ayuttepi honte ahaŋ kiŋ karomi, kulaleneva te putto nīto’ ti. So taŋ santajjetvā ‘are duţţhacora manussamāraka, idāni taŋ vinicchayaŋ gantvā kađđhāpessāmī’-ti nikkhami. So ‘mama ruccanakameva karosī’ ti teneva saddhiŋ vinicchaya-ţţhānaŋ agamāsi.

Kūţavāņijo bodhisattaŋ āha– ‘ayaŋ, sāmi, mama puttaŋ gahetvā nhāyituŋ gato, “kahaŋ me putto” ti vutte “kulalena haţo” ti āha, vinicchinatha (p. 2.167) me ađđan’ ti. Bodhisatto ‘saccaŋ bhaņe’ ti itaraŋ pucchi. So āha– ‘āma, sāmi, ahaŋ taŋ ādāya gato, senena pahaţabhāvo saccameva, sāmī’ ti. ‘Kiŋ pana loke kulalā nāma dārake harantī’ ti? ‘Sāmi, ahampi tumhe pucchāmi–

‘kulalā dārake gahetvā ākāse gantuŋ na sakkonti, mūsikā pana ayaphāle

khādantī’ ti. ‘Idaŋ kiŋ nāmā’ ti? ‘Sāmi, mayā etassa ghare pañca phālasatāni ţhapitāni, svāyaŋ “phālā te mūsikāhi khāditā” ti vatvā “idaŋ te phāle

khāditamūsikānaŋ vaccan” ti vaccaŋ dasseti, sāmi, mūsikā ce phāle

khādanti, kulalāpi dārake harissanti. Sace na khādanti, senāpi taŋ na hari-ssanti. Eso pana “phālā te mūsikāhi khāditā” ti vadati, tesaŋ khāditabhāvaŋ vā akhāditabhāvaŋ vā jānātha, ađđaŋ me vinicchinathā’ ti. Bodhisatto ‘saţhassa paţisāţheyyaŋ katvā jinissāmīti iminā cintitaŋ bhavissatī’ ti ñatvā ‘suţţhu te cintitan’ ti vatvā imā gāthā avoca–

135. ‘Saţhassa sāţheyyamiŋda sucintitaŋ, paccođđitaŋ paţikūţassa kūţaŋ;

phālaŋ ce khādeyyuŋ mūsikā, kasmā kumāraŋ kulalā na hareyyuŋ.

136. ‘Kūţassa hi santi kūţakūţā, bhavati cāpi nikatino nikatyā;

dehi puttanaţţha phālanaţţhassa phālaŋ, mā te puttamahāsi phālana-ţţho’ ti.

Tattha saţhassāti saţhabhāvena kerāţikena ‘ekaŋ upāyaŋ katvā parasa-ntakaŋ khādituŋ vaţţatī’ ti saţhassa. Sāţheyyamidaŋ sucintitanti idaŋ paţi-sāţheyyaŋ cintentena tayā suţţhu cintitaŋ. Paccođđitaŋ paţikūţassa kūţanti kūţassa puggalassa tayā paţikūţaŋ suţţhu paccođđitaŋ, paţibhāgaŋ katvā ođđitasadisameva katanti attho. Phālaŋ ce khādeyyuŋ mūsikāti yadi mūsikā phālaŋ khādeyyuŋ. Kasmā kumāraŋ kulalā na hareyyunti mūsikāsu phāle khādantīsu kulalā kiŋ kāraņā kumāraŋ no hareyyuŋ.

Kūţassa (p. 2.168) hi santi kūţakūţāti tvaŋ ‘ahameva mūsikāhi phāle khādā-pitapuriso kūţo’ ti maññasi, tādisassa pana kūţassa imasmiŋ loke bahū kūţā santi, kūţassa kūţāti kūţapaţikūţānaŋ etaŋ nāmaŋ, kūţassa paţikūţā nāma santīti vuttaŋ hoti. Bhavati cāpi nikatino nikatyāti nikatino nekatikassa vañca-nakapuggalassa nikatyā aparo nikatikārako vañcanakapuriso bhavatiyeva. Dehi puttanaţţha phālanaţţhassa phālanti ambho naţţhaputta purisa, etassa naţţhaphālassa phālaŋ dehi. Mā te puttamahāsi phālanaţţhoti sace hissa phālaŋ na dassasi, puttaŋ te harissati, taŋ te esa mā haratu, phālamassa dehīti. ‘Demi, sāmi, sace me puttaŋ detī’ ti. ‘Demi, sāmi, sace me phāle detī’-ti. Evaŋ naţţhaputto puttaŋ, naţţhaphālo ca phālaŋ paţilabhitvā ubhopi yathākammaŋ gatā.

Satthā imaŋ dhammadesanaŋ āharitvā jātakaŋ samodhānesi– ‘tadā kūţa-vāņijo idāni kūţavāņijova, paņđitavāņijo paņđitavāņijoyeva, vinicchayāmacco pana ahameva ahosin’ ti.

Kūţavāņijajātakavaņņanā aţţhamā.

[219] 9. Garahitajātakavaņņanā

Hiraññaŋ me suvaņņaŋ meti idaŋ satthā jetavane viharanto ekaŋ ana-bhiratiyā ukkaņţhitabhikkhuŋ ārabbha kathesi. Etassa hi paccekaŋ gahitaŋ ārammaņaŋ nāma natthi, anabhirativāsaŋ vasantaŋ pana taŋ satthu santikaŋ ānesuŋ. So satthārā ‘saccaŋ kira tvaŋ, bhikkhu, ukkaņţhitosī’ ti puţţho ‘saccan’ ti vatvā ‘kinkāraņā’ ti vutte ‘kilesavasenā’ ti āha. Atha naŋ satthā ‘ayaŋ, bhikkhu, kileso nāma pubbe tiracchānehipi garahito, tvaŋ eva-rūpe sāsane pabbajito kasmā tiracchānehipi garahitakilesavasena ukkaņţhito’-ti vatvā atītaŋ āhari.

Atīte bārāņasiyaŋ brahmadatte rajjaŋ kārente bodhisatto himavantapa-dese vānarayoniyaŋ nibbatti. Tamenaŋ eko vanacarako gahetvā (p. 2.169)

ānetvā rañño adāsi. So ciraŋ rājagehe vasamāno vattasampanno ahosi,

manussaloke vattamānaŋ kiriyaŋ yebhuyyena aññāsi. Rājā tassa vatte pasīditvā vanacarakaŋ pakkosāpetvā ‘imaŋ vānaraŋ gahitaţţhāneyeva vissajjehī’ ti āņāpesi, so tathā akāsi. Vānaragaņo bodhisattassa āgatabhāvaŋ ñatvā

tassa dassanatthāya mahante pāsāņapiţţhe sannipatitvā bodhisattena

saddhiŋ sammodanīyaŋ kathaŋ katvā ‘samma, kahaŋ ettakaŋ kālaŋ

vutthosī’ ti āha. ‘Bārāņasiyaŋ rājanivesane’ ti. ‘Atha kathaŋ muttosī’ ti?

‘Rājā maŋ keļimakkaţaŋ katvā mama vatte pasanno maŋ vissajjesī’ ti.

Atha naŋ te vānarā ‘manussaloke vattamānakiriyaŋ nāma tumhe jānissatha, amhākampi tāva kathetha, sotukāmamhā’ ti āhaŋsu. ‘Mā maŋ manussānaŋ kiriyaŋ pucchathā’ ti. ‘Kathetha sotukāmamhā’ ti. Bodhisattopi

‘manussā nāma khattiyāpi brāhmaņāpi “mayhaŋ mayhan” ti vadanti, hutvā

abhāvaţţhena aniccataŋ na jānanti, suņātha dāni tesaŋ andhabālānaŋ kāra-ņan’ ti vatvā imā gāthā avoca–

137. ‘Hiraññaŋ me suvaņņaŋ me, esā rattiŋ divā kathā;

dummedhānaŋ manussānaŋ, ariyadhammaŋ apassataŋ.

138. ‘Dve dve gahapatayo gehe, eko tattha amassuko;

lambatthano veņikato, atho ankitakaņņako; kīto dhanena bahunā, so taŋ vitudate janan’ ti.

Tattha hiraññaŋ me suvaņņaŋ meti desanāsīsamattametaŋ, iminā pana padadvayena dasavidhampi ratanaŋ sabbaŋ, pubbaņņāparaņņaŋ khetta-vatthuŋ dvipadacatuppadañca sabbaŋ dassento ‘idaŋ me idaŋ me’ ti āha. Esā rattiŋ divā kathāti esā manussānaŋ rattiñca divā ca niccakālaŋ kathā.

Aññaŋ pana te ‘pañcakkhandhā aniccā’ ti vā ‘hutvā na bhavantī’ ti vā na

jānanti, evameva paridevantā vicaranti. Dummedhānanti appapaññānaŋ. Ariyadhammaŋ apassatanti ariyānaŋ buddhādīnaŋ dhammaŋ, ariyaŋ vā

niddosaŋ navavidhaŋ lokuttaradhammaŋ apassantānaŋ esāva kathā.

Aññā pana ‘aniccaŋ vā dukkhaŋ vā’ ti tesaŋ kathā nāma natthi.

Gahapatayoti (p. 2.170) gehe adhipatibhūtā. Eko tatthāti tesu dvīsu gharasāmikesu ‘eko’ ti mātugāmaŋ sandhāya vadati. Tattha veņikatoti kataveņī,

nānappakārena saņţhāpitakesakalāpoti attho. Atho ankitakaņņakoti atha

sveva viddhakaņņo chiddakaņņoti lambakaņņataŋ sandhāyāha. Kīto dhanena

bahunāti so panesa amassuko lambatthano veņikato ankitakaņņo mātāpitūnaŋ bahuŋ dhanaŋ datvā kīto, maņđetvā pasādhetvā yānaŋ āropetvā

mahantena parivārena gharaŋ ānīto. So taŋ vitudate jananti so gahapati

āgatakālato paţţhāya tasmiŋ gehe dāsakammakarādibhedaŋ janaŋ ‘are

duţţhadāsa duţţhadāsi, imaŋ na karosī’ ti mukhasattīhi vitudati, sāmiko viya hutvā mahājanaŋ vicāreti. Evaŋ tāva ‘manussaloke ativiya ayuttan’ ti manu-ssalokaŋ garahi.

Taŋ sutvā sabbe vānarā ‘mā kathetha, mā kathetha, asotabbayuttakaŋ assumhā’ ti ubhohi hatthehi kaņņe daļhaŋ pidahiŋsu. ‘Imasmiŋ ţhāne amhehi idaŋ ayuttaŋ sutan’ ti taŋ ţhānampi garahitvā aññattha agamaŋsu. So piţţhipāsāņo garahitapiţţhipāsāņoyeva kira nāma jāto.

Satthā imaŋ dhammadesanaŋ āharitvā saccāni pakāsetvā jātakaŋ samo-dhānesi, saccapariyosāne so bhikkhu sotāpattiphale patiţţhahi. ‘Tadā vānara-gaņo buddhaparisā ahosi, vānarindo pana ahameva ahosin’ ti.

Garahitajātakavaņņanā navamā.

[220] 10. Dhammadhajajātakavaņņanā

Sukhaŋ jīvitarūposīti idaŋ satthā veļuvane viharanto devadattassa vadhāya parisakkanaŋ ārabbha kathesi. Tadā hi satthā ‘na, bhikkhave, idā-neva, pubbepi devadatto mayhaŋ vadhāya parisakkiyeva, santāsamattampi pana kātuŋ nāsakkhī’ ti vatvā atītaŋ āhari.

Atīte (p. 2.171) bārāņasiyaŋ yasapāņi nāma rājā rajjaŋ kāresi, kāļako nāmassa senāpati ahosi. Tadā bodhisatto tasseva purohito ahosi nāmena dhammadhajo nāma, rañño pana sīsappasādhanakappako chattapāņi nāma. Rājā dhammena rajjaŋ kāreti, senāpati panassa vinicchayaŋ karonto lañjaŋ khādati parapiţţhimaŋsiko, lañjaŋ gahetvā assāmike sāmike karoti. Atheka-divasaŋ vinicchaye parājito manusso bāhā paggayha kandanto vinicchayā nikkhanto rājupaţţhānaŋ gacchantaŋ bodhisattaŋ disvā tassa pādesu patitvā ‘tumhādisesu nāma, sāmi, rañño atthañca dhammañca anusāsantesu kāļakasenāpati lañjaŋ gahetvā assāmike sāmike karotī’ ti attano parājita-bhāvaŋ bodhisattassa kathesi. Bodhisatto kāruññaŋ uppādetvā ‘ehi bhaņe, ađđaŋ te vinicchinissāmī’ ti taŋ gahetvā vinicchayaţţhānaŋ agamāsi. Mahā-jano sannipati, bodhisatto taŋ ađđaŋ paţivinicchinitvā sāmikaññeva sāmikaŋ akāsi.

Mahājano sādhukāraŋ adāsi, so saddo mahā ahosi. Rājā taŋ sutvā ‘kiŋ saddo nāmeso’ ti pucchi. ‘Deva, dhammadhajapaņđitena dubbinicchito ađđo suvinicchito, tatresa sādhukārasaddo’ ti. Rājā tuţţho bodhisattaŋ pakkosā-petvā ‘ađđo kira te ācariya vinicchito’ ti pucchi. ‘Āma, mahārāja, kāļakena dubbinicchitaŋ ađđaŋ vinicchinin’ ti vutte ‘ito dāni paţţhāya tumheva ađđaŋ vinicchinatha, mayhañca kaņņasukhaŋ bhavissati lokassa ca vuđđhī’ ti vatvā anicchantampi taŋ ‘sattānuddayāya vinicchaye nisīdathā’ ti yācitvā sampaţi-cchāpesi. Tato paţţhāya bodhisatto vinicchaye nisīdati, sāmikeyeva sāmike karoti.

Kāļako tato paţţhāya lañjaŋ alabhanto lābhato parihāyitvā bodhisattassa

āghātaŋ bandhitvā ‘mahārāja, dhammadhajapaņđito tava rajjaŋ patthetī’ ti

bodhisattaŋ rañño antare paribhindi. Rājā asaddahanto ‘mā evaŋ avacā’ ti

paţikkhipitvā puna tena ‘sace me na saddahatha, tassāgamanakāle vātapānena oloketha. Athānena sakalanagarassa attano hatthe katabhāvaŋ passissathā’ ti vutte rājā tassa ađđakārakaparisaŋ disvā ‘etasseva parisā’ ti

saññāya bhijjitvā ‘kiŋ karoma (p. 2.172) senāpatī’ ti pucchi. ‘Deva, etaŋ

māretuŋ vaţţatī’ ti. ‘Oļārikadosaŋ apassantā kathaŋ māressāmā’ ti?

‘Attheko upāyo’ ti. ‘Katarūpāyo’ ti. ‘Asayhamassa kammaŋ āropetvā taŋ

kātuŋ asakkontaŋ taŋ tena dosena māressāmā’ ti. ‘Kiŋ pana asayhakamman’ ti? ‘Mahārāja, uyyānaŋ nāma sārabhūmiyaŋ ropitaŋ paţijaggiyamānaŋ tīhi catūhi saŋvaccharehi phalaŋ deti. Tumhe taŋ pakkosāpetvā

“sve uyyānaŋ kīļissāma, uyyānaŋ me māpehī” ti vadatha, so māpetuŋ na

sakkhissati. Atha naŋ tasmiŋ dose māressāmā’ ti.

Rājā bodhisattaŋ āmantetvā ‘paņđita, mayhaŋ purāņa-uyyāne ciraŋ

kīļimha, idāni nava-uyyāne kīļitukāmamha, sve kīļissāma, uyyānaŋ no

māpehi, sace māpetuŋ na sakkhissasi, jīvitaŋ te natthī’ ti. Bodhisatto ‘kāļa-kena lañjaŋ alabhamānena rājā antare paribhinno bhavissatī’ ti ñatvā ‘sakkonto jānissāmi, mahārājā’ ti vatvā gehaŋ gantvā subhojanaŋ bhuñjitvā cintayamāno sayane nipajji, sakkassa bhavanaŋ uņhākāraŋ dassesi. Sakko āvajjento bodhisattassa cittaŋ ñatvā vegenāgantvā sirigabbhaŋ pavisitvā ākāse ţhatvā ‘kiŋ cintesi paņđitā’ ti pucchi. ‘Kosi tvan’ ti? ‘Sakkohamasmī’ ti.

‘Rājā maŋ “uyyānaŋ māpehī” ti āha, taŋ cintemī’ ti. ‘Paņđita, mā cintayi,

ahaŋ te nandanavanacittalatāvanasadisaŋ uyyānaŋ māpessāmi, katasatatitthaŋ sahassavankaŋ pañcavaņņapadumasañchannaŋ nandanapokkharaņisadisaŋ.

Punadivase bodhisatto tampi paccakkhaŋ katvā rañño ārocesi– ‘māpitā, deva, pokkharaņī’ ti. Rājā tampi disvā ‘idāni kiŋ karomā’ ti kāļakaŋ pucchi.

‘Uyyānassa anucchavikaŋ gehaŋ māpetuŋ āņāpehi, devā’ ti. Rājā bodhisattaŋ āmantetvā ‘idāni, ācariya, imassa uyyānassa ceva pokkharaņiyā ca

anucchavikaŋ sabbadantamayaŋ gehaŋ māpehi, no ce māpessasi, jīvitaŋ

te natthī’ ti āha. Athassa sakko gehampi māpesi. Bodhisatto punadivase

tampi paccakkhaŋ katvā rañño ārocesi. Rājā tampi disvā ‘idāni kiŋ karomā’ti kāļakaŋ pucchi. ‘Gehassa anucchavikaŋ maņiŋ māpetuŋ āņāpehi, mahārājā’ ti āha. Rājā bodhisattaŋ āmantetvā ‘paņđita, imassa dantamayagehassa anucchavikaŋ maņiŋ māpehi, maņi-ālokena vicarissāma. Sace

māpetuŋ na sakkosi, jīvitaŋ te natthī’ ti āha. Athassa sakko maņimpi

māpesi.

Bodhisatto punadivase taŋ paccakkhaŋ katvā rañño ārocesi. Rājā tampi

disvā ‘idāni kiŋ karissāmā’ ti kāļakaŋ pucchi. ‘Mahārāja, dhammadhajabrāhmaņassa icchiticchitadāyikā devatā atthi maññe, idāni yaŋ devatāpi

māpetuŋ na sakkoti, taŋ āņāpehi. Caturangasamannāgataŋ nāma

manussaŋ devatāpi māpetuŋ na sakkoti, tasmā “caturangasamannāgataŋ me uyyānapālaŋ māpehī” ti taŋ vadāhī’ ti. Rājā bodhisattaŋ āmantetvā ‘āca-riya, tayā amhākaŋ uyyānaŋ, pokkharaņī, dantamayapāsādo, tassa ālokaka-raņatthāya maņiratanañca māpitaŋ, idāni me uyyānarakkhakaŋ caturanga-samannāgataŋ uyyānapālaŋ māpehi, no ce māpessasi, jīvitaŋ te natthī’ ti āha. Bodhisatto ‘hotu, labhamāno jānissāmī’ ti gehaŋ gantvā subhojanaŋ bhuñjitvā nipanno paccūsakāle pabujjhitvā sayanapīţhe nisinno cintesi–

‘sakko devarājā yaŋ attanā sakkā māpetuŋ, taŋ māpesi, caturangasamannāgataŋ pana uyyānapālaŋ na sakkā māpetuŋ, evaŋ sante (p. 2.174)

paresaŋ hatthe maraņato araññe anāthamaraņameva varataran’ ti. So

kassaci anārocetvā pāsādā otaritvā aggadvāreneva nagarā nikkhamitvā

araññaŋ pavisitvā aññatarasmiŋ rukkhamūle sataŋ dhammaŋ āvajjamāno nisīdi.

Sakko taŋ kāraņaŋ ñatvā vanacarako viya hutvā bodhisattaŋ upasankamitvā ‘brāhmaņa, tvaŋ sukhumālo, adiţţhapubbadukkharūpo viya imaŋ

araññaŋ pavisitvā kiŋ karonto nisinnosī’ ti imamatthaŋ pucchanto

paţhamaŋ gāthamāha–

136. ‘Sukhaŋ jīvitarūposi, raţţhā vivanamāgato;

so ekako rukkhamūle, kapaņo viya jhāyasī’ ti.

Tattha sukhaŋ jīvitarūposīti tvaŋ sukhena jīvitasadiso sukhedhito sukhapa-rihato viya. Raţţhāti ākiņņamanussaţţhānā. Vivanamāgatoti nirudakaţţhānaŋ araññaŋ paviţţho. Rukkhamūleti rukkhasamīpe. Kapaņo viya jhāyasīti kapaņo viya ekako nisinno jhāyasi pajjhāyasi, kiŋ nāmetaŋ cintesīti pucchi.

Taŋ sutvā bodhisatto dutiyaŋ gāthamāha–

140. ‘Sukhaŋ jīvitarūposmi, raţţhā vivanamāgato;

so ekako rukkhamūle, kapaņo viya jhāyāmi; sataŋ dhammaŋ anussaran’ ti.

Tattha sataŋ dhammaŋ anussaranti, samma, saccametaŋ, ahaŋ sukhaŋ

jīvitarūpo raţţhā ca vivanamāgato, sohaŋ ekakova imasmiŋ rukkhamūle nisīditvā kapaņo viya jhāyāmi. Yaŋ pana vadesi ‘kiŋ nāmetaŋ cintesī’ ti, taŋ te

pavedemi ‘sataŋ dhamman’ ti. Ahañhi sataŋ dhammaŋ anussaranto idha

nisinno. Sataŋ dhammanti buddhapaccekabuddhabuddhasāvakānaŋ sataŋ

sappurisānaŋ paņđitānaŋ dhammaŋ. Lābho alābho yaso ayaso nindā

pasaŋsā sukhaŋ dukkhanti ayañhi aţţhavidho lokadhammo. Iminā pana

abbhāhatā santo na kampanti na pavedhenti, ayamettha akampanasankhāto sataŋ dhammo imaŋ anussaranto nisinnomhīti dīpeti.

Atha (p. 2.175) naŋ sakko ‘evaŋ sante, brāhmaņa, imasmiŋ ţhāne kasmā nisinnosī’ ti. ‘Rājā caturangasamannāgataŋ uyyānapālaŋ āharāpeti, tādisaŋ na sakkomi laddhuŋ, sohaŋ “kiŋ me parassa hatthe maraņena, araññaŋ pavisitvā anāthamaraņaŋ marissāmī” ti cintetvā idhāgantvā nisinno’ ti. ‘Brāhmaņa, ahaŋ sakko devarājā, mayā te uyyānādīni māpitāni, caturanga-samannāgataŋ uyyānapālaŋ māpetuŋ na sakkā, tumhākaŋ rañño sīsappa-sādhanakappako chattapāņi nāma, so caturangasamannāgato, caturangasa-mannāgatena uyyānapālena atthe sati etaŋ kappakaŋ uyyānapālaŋ kātuŋ vadehī’ ti. Iti sakko bodhisattassa ovādaŋ datvā ‘mā bhāyī’ ti samassāsetvā attano devapurameva gato.

Bodhisatto gehaŋ gantvā bhuttapātarāso rājadvāraŋ gantvā chattapāņimpi tattheva disvā hatthe gahetvā ‘tvaŋ kira, samma chattapāņi, caturangasamannāgatosī’ ti pucchitvā ‘ko te mayhaŋ caturangasamannāgatabhāvaŋ ācikkhī’ ti vutte ‘sakko, devarājā’ ti vatvā ‘kinkāraņā ācikkhī’ ti puţţho

‘iminā nāma kāraņenā’ ti sabbaŋ ācikkhi. So ‘āma, ahaŋ caturangasamannāgato’ ti āha. Atha naŋ bodhisatto hatthe gahetvāva rañño santikaŋ

gantvā ‘ayaŋ, mahārāja, chattapāņi, caturangasamannāgato, caturangasamannāgatena uyyānapālena atthe sati imaŋ uyyānapālaŋ karothā’ ti āha.

Atha naŋ rājā ‘tvaŋ kira caturangasamannāgatosī’ ti pucchi. ‘Āma, mahārā-jā’ ti. ‘Katamehi caturangehi samannāgatosī’ ti?

‘Anusūyako ahaŋ deva, amajjapāyako ahaŋ; nisnehako ahaŋ deva, akkodhanaŋ adhiţţhito’ ti.

‘Mayhañhi, mahārāja, usūyā nāma natthi, majjaŋ me na pivitapubbaŋ,

paresu me sneho vā kodho vā na bhūtapūbbo. Imehi catūhi angehi samannā-gatomhī’ ti.

Atha naŋ rājā, bho chattapāņi, ‘anusūyakosmī’ ti vadasīti. ‘Āma, deva, anu-sūyakomhī’ ti. ‘Kiŋ ārammaņaŋ disvā anusūyako jātosī’ ti? ‘Suņāhi devā’ ti attano anusūyakakāraņaŋ kathento imaŋ gāthamāha–

‘Itthiyā (p. 2.176) kāraņā rāja, bandhāpesiŋ purohitaŋ; so maŋ atthe nivedesi, tasmāhaŋ anusūyako’ ti.

Tassattho– ahaŋ, deva, pubbe imasmiŋyeva bārāņasinagare tādisova rājā

hutvā itthiyā kāraņā purohitaŋ bandhāpesiŋ.

‘Abaddhā tattha bajjhanti, yattha bālā pabhāsare; baddhāpi tattha muccanti, yattha dhīrā pabhāsare’ ti. (jā. 1.1.120)–

Imasmiñhi jātake āgatanayeneva ekasmiŋ kāle ayaŋ chattapāņi rājā hutvā catusaţţhiyā pādamūlikehi saddhiŋ sampadussitvā bodhisattaŋ attano manorathaŋ apūrentaŋ nāsetukāmāya deviyā paribhinno bandhāpesi. Tadā naŋ bandhitvā ānīto bodhisatto yathābhūtaŋ deviyā dosaŋ āropetvā sayaŋ mutto raññā bandhāpite sabbepi te pādamūlike mocetvā ‘etesañca deviyā ca aparādhaŋ khamatha, mahārājā’ ti ovadi. Sabbaŋ heţţhā vuttanayeneva vitthārato veditabbaŋ. Taŋ sandhāyāha–

‘Itthiyā kāraņā rāja, bandhāpesiŋ purohitaŋ; so maŋ atthe nivedesi, tasmāhaŋ anusūyako’ ti.

Tadā pana sohaŋ cintesiŋ– ‘ahaŋ soļasa sahassa-itthiyo pahāya etaŋ

ekameva kilesavasena sangaņhantopi santappetuŋ nāsakkhiŋ, evaŋ duppū-raņīyānaŋ itthīnaŋ kujjhanaŋ nāma nivatthavatthe kilissante “kasmā kilissa-sī” ti kujjhanasadisaŋ hoti, bhuttabhatte gūthabhāvaŋ āpajjante “kasmā etaŋ sabhāvaŋ āpajjasī” ti kujjhanasadisaŋ hoti. “Ito dāni paţţhāya yāva arahattaŋ na pāpuņāmi, tāva kilesaŋ nissāya mayi usūyā mā uppajjatū”‘ ti adhiţţhahiŋ. Tato paţţhāya anusūyako jāto. Idaŋ sandhāya– ‘tasmāhaŋ anusūyako’ ti āha.

Atha naŋ rājā ‘samma chattapāņi, kiŋ ārammaņaŋ disvā amajjapo jātosī’-ti pucchi. So taŋ kāraņaŋ ācikkhanto imaŋ gāthamāha–

‘Matto (p. 2.177) ahaŋ mahārāja, puttamaŋsāni khādayiŋ; tassa sokenahaŋ phuţţho, majjapānaŋ vivajjayin’ ti.

Ahaŋ, mahārāja, pubbe tādiso bārāņasirājā hutvā majjena vinā vattituŋ

nāsakkhiŋ, amaŋsakabhattampi bhuñjituŋ nāsakkhiŋ. Nagare uposathadivasesu māghāto hoti, bhattakārako pakkhassa terasiyaññeva maŋsaŋ

gahetvā ţhapesi, taŋ dunnikkhittaŋ sunakhā khādiŋsu. Bhattakārako uposathadivase maŋsaŋ alabhitvā rañño nānaggarasabhojanaŋ pacitvā pāsādaŋ

āropetvā upanāmetuŋ asakkonto deviŋ upasankamitvā ‘devi, ajja me

maŋsaŋ na laddhaŋ, amaŋsakabhojanaŋ nāma upanāmetuŋ na sakkomi,

kinti karomī’ ti āha. ‘Tāta, mayhaŋ putto raññā piyo manāpo, puttaŋ me

disvā rājā tameva cumbanto parissajanto attano atthibhāvampi na jānāti,

ahaŋ puttaŋ maņđetvā rañño ūrumhi nisīdāpeyyaŋ, rañño puttena saddhiŋ kīļanakāle tvaŋ bhattaŋ upaneyyāsī’ ti. Sā evaŋ vatvā attano puttaŋ alanka-tābharaņaŋ maņđetvā rañño ūrumhi nisīdāpesi. Rañño puttena saddhiŋ kīļa-nakāle bhattakārako bhattaŋ upanāmesi. Rājā surāmadamatto pātiyaŋ maŋsaŋ adisvā ‘maŋsaŋ kahan’ ti pucchitvā ‘ajja, deva, uposathadivasaŋ māghātatāya maŋsaŋ na laddhan’ ti vutte ‘mayhaŋ maŋsaŋ nāma dulla-bhan’ ti vatvā ūrumhi nisinnassa piyaputtassa gīvaŋ vaţţetvā jīvitakkhayaŋ pāpetvā bhattakārakassa purato khipitvā ‘vegena sampādetvā āharā’ ti āha. Bhattakārako tathā akāsi, rājā puttamaŋsena bhattaŋ bhuñji. Rañño bhayena ekopi kandituŋ vā rodituŋ vā kathetuŋ vā samattho nāma nāhosi.

Rājā bhuñjitvā sayanapiţţhe niddaŋ upagantvā paccūsakāle pabujjhitvā vigatamado ‘puttaŋ me ānethā’ ti āha. Tasmiŋ kāle devī kandamānā pāda-mūle pati. ‘Kiŋ, bhadde’ ti ca vutte, ‘deva, hiyyo te puttaŋ māretvā puttamaŋ-sena bhattaŋ bhuttan’ ti āha. Rājā puttasokena roditvā kanditvā ‘idaŋ me dukkhaŋ surāpānaŋ nissāya uppannan’ ti surāpāne dosaŋ disvā ‘ito paţţhāya yāva arahattaŋ na pāpuņāmi, tāva evarūpaŋ vināsakārakaŋ (p. 2.178) suraŋ nāma na pivissāmī’ ti paŋsuŋ gahetvā mukhaŋ puñchitvā adhiţţhāsi. Tato paţţhāya majjaŋ nāma na piviŋ. Imamatthaŋ sandhāya– ‘matto ahaŋ, mahārājā’ ti imaŋ gāthamāha.

Atha naŋ rājā ‘kiŋ pana, samma chattapāņi, ārammaņaŋ disvā nisneho jātosī’ ti pucchi. So taŋ kāraņaŋ ācikkhanto imaŋ gāthamāha–

‘Kitavāso nāmahaŋ rāja, putto paccekabodhi me; pattaŋ bhinditvā cavito, nisneho tassa kāraņā’ ti.

Mahārāja, pubbe ahaŋ bārāņasiyaŋyeva kitavāso nāma rājā. Tassa me

putto vijāyi. Lakkhaņapāţhakā taŋ disvā ‘mahārāja, ayaŋ kumāro pānīyaŋ

alabhitvā marissatī’ ti āhaŋsu. ‘Duţţhakumāro’ tissa nāmaŋ ahosi. So

viññutaŋ patto oparajjaŋ kāresi, rājā kumāraŋ purato vā pacchato vā katvā

vicari, pānīyaŋ alabhitvā maraņabhayena cassa catūsu dvāresu antonagaresu ca tattha tattha pokkharaņiyo kāresi, catukkādīsu maņđape kāretvā

pānīyacāţiyo ţhapāpesi. So ekadivase alankatapaţiyatto pātova uyyānaŋ

gacchanto antarāmagge paccekabuddhaŋ passi. Mahājanopi paccekabuddhaŋ disvā tameva vandati pasaŋsati, añjaliñcassa paggaņhāti.

Kumāro cintesi– ‘mādisena saddhiŋ gacchantā imaŋ muņđakaŋ

vandanti pasaŋsanti, añjaliñcassa paggaņhantī’ ti. So kupito hatthikkhandhato oruyha paccekabuddhaŋ upasankamitvā ‘laddhaŋ te, samaņa,

bhattan’ ti vatvā ‘āma, kumārā’ ti vutte tassa hatthato pattaŋ gahetvā

bhūmiyaŋ pātetvā saddhiŋ bhattena madditvā pādappahārena cuņņavicuņņaŋ akāsi. Paccekabuddho ‘naţţho vatāyaŋ satto’ ti tassa mukhaŋ olo-kesi. Kumāro ‘ahaŋ, samaņa, kitavāsarañño putto, nāmena duţţhakumāro nāma, tvaŋ me kuddho akkhīni ummīletvā olokento kiŋ karissasī’ ti āha.

Paccekabuddho chinnabhatto hutvā vehāsaŋ abbhuggantvā uttarahimavante nandanamūlapabbhārameva gato. Kumārassāpi tankhaņaññeva pāpakammaŋ paripacci. So ‘đayhāmi đayhāmī’ ti samuggatasarīrađāho tattheva

pati. Tattha tattheva yattakaŋ pānīyaŋ, tattakaŋ pānīyaŋ sabbaŋ chijji,

mātikā sussiŋsu, tattheva jīvitakkhayaŋ (p. 2.179) patvā avīcimhi nibbatti.

Rājā taŋ pavattiŋ sutvā puttasokena abhibhūto cintesi– ‘ayaŋ me soko piya-vatthuto uppajji, sace me sneho nābhavissa, soko na uppajjissa, ito dāni me paţţhāya saviññāņake vā aviññāņake vā kismiñci vatthusmiŋ sneho nāma mā uppajjatū’ ti adhiţţhāsi, tato paţţhāya sneho nāma natthi. Taŋ sandhāya ‘kitavāso nāmāhan’ ti gāthamāha.

Tattha putto paccekabodhi me. Pattaŋ bhinditvā cavitoTi mama putto

paccekabodhipattaŋ bhinditvā cavitoti attho. Nisneho tassa kāraņāti tadā

uppannasnehavatthussa kāraņā ahaŋ nisneho jātoti attho.

Atha naŋ rājā ‘kiŋ pana, samma, ārammaņaŋ disvā nikkodho jātosī’ ti pucchi. So taŋ kāraņaŋ ācikkhanto imaŋ gāthamāha–

‘Arako hutvā mettacittaŋ, satta vassāni bhāvayiŋ; satta kappe brahmaloke, tasmā akkodhano ahan’ ti.

Tassattho– ahaŋ, mahārāja, arako nāma tāpaso hutvā satta vassāni mettacittaŋ bhāvetvā satta saŋvaţţavivaţţakappe brahmaloke vasiŋ, tasmā ahaŋ dīgharattaŋ mettābhāvanāya āciņņapariciņņattā akkodhano jātoti.

Evaŋ chattapāņinā attano catūsu angesu kathitesu rājā parisāya ingitasaññaŋ adāsi. Tankhaņaññeva amaccā ca brāhmaņagahapatikādayo ca

uţţhahitvā ‘are lañjakhādaka duţţhacora, tvaŋ lañjaŋ alabhitvā paņđitaŋ upa-vaditvā māretukāmo jāto’ ti kāļakaŋ senāpatiŋ hatthapādesu gahetvā rājani-vesanā otāretvā gahitagahiteheva pāsāņamuggarehi sīsaŋ bhinditvā jīvita-kkhayaŋ pāpetvā pādesu gahetvā kađđhantā sankāraţţhāne chađđesuŋ. Tato paţţhāya rājā dhammena rajjaŋ kārento yathākammaŋ gato.

Satthā (p. 2.180) imaŋ dhammadesanaŋ āharitvā jātakaŋ samodhānesi–

‘tadā kāļakasenāpati devadatto ahosi, chattapāņikappako sāriputto, sakko anuruddho, dhammadhajo pana ahameva ahosin’ ti.

Dhammadhajajātakavaņņanā dasamā.

Bīraņathambhavaggo sattamo.

Tassuddānaŋ–

Somadattañca ucchiţţhaŋ, kuru puņņanadīpi ca; kacchapamacchaseggu ca, kūţavāņijagarahi; dhammadhajanti te dasa.

8. Kāsāvavaggo

[221] 1. Kāsāvajātakavaņņanā

Anikkasāvo kāsāvanti idaŋ satthā jetavane viharanto devadattaŋ ārabbha

kathesi. Vatthu pana rājagahe samuţţhitaŋ. Ekasmiŋ samaye dhammasenāpati pañcahi bhikkhusatehi saddhiŋ veļuvane viharati. Devadattopi attano

anurūpāya dussīlaparisāya parivuto gayāsīse viharati. Tasmiŋ samaye rājagahavāsino chandakaŋ sangharitvā dānaŋ sajjayiŋsu. Atheko vohāratthāya

āgatavāņijo imaŋ sāţakaŋ vissajjetvā ‘mampi pattikaŋ karothā’ ti

mahagghaŋ gandhakāsāvaŋ adāsi. Nāgarā mahādānaŋ pavattayiŋsu,

sabbaŋ chandakena sankađđhitaŋ kahāpaņeheva niţţhāsi. So sāţako atireko ahosi. Mahājano sannipatitvā ‘ayaŋ gandhakāsāvasāţako atireko.

Kassa naŋ dema, kiŋ sāriputtattherassa, udāhu devadattassā’ ti mantayiŋsu.

Tattheke ‘sāriputtattherassā’ ti āhaŋsu. Apare ‘sāriputtatthero katipāhaŋ vasitvā yathāruci pakkamissati, devadattatthero pana nibaddhaŋ amhākaŋ nagarameva upanissāya viharati, mangalāmangalesu ayameva amhākaŋ (p. 2.181) avassayo, devadattassa dassāmā’ ti āhaŋsu. Sambahulikaŋ karontesupi ‘devadattassa dassāmā’ ti vattāro bahutarā ahesuŋ, atha naŋ devadattassa adaŋsu. Devadatto tassa dasā chindāpetvā ovaţţikaŋ sibbāpetvā rajāpetvā suvaņņapaţţavaņņaŋ katvā pārupi. Tasmiŋ kāle tiŋsamattā bhikkhū rāja-gahā nikkhamitvā sāvatthiŋ gantvā satthāraŋ vanditvā katapaţisanthārā taŋ pavattiŋ ārocetvā ‘evaŋ, bhante, attano ananucchavikaŋ arahaddhajaŋ pārupī’ ti ārocesuŋ. Satthā ‘na, bhikkhave, devadatto idāneva attano ananu-rūpaŋ arahaddhajaŋ paridahati, pubbepi paridahiyevā’ ti vatvā atītaŋ āhari.

Atīte bārāņasiyaŋ brahmadatte rajjaŋ kārente bodhisatto himavantapadese hatthikule nibbattitvā vayappatto asītisahassamattavāraņaparivāro

yūthapati hutvā araññāyatane vasati. Atheko duggatamanusso bārāņasiyaŋ viharanto dantakāravīthiyaŋ dantakāre dantavalayādīni karonte disvā ‘hatthidante labhitvā gaņhissathā’ ti pucchi. Te ‘āma gaņhissāmā’ ti āhaŋsu.

So āvudhaŋ ādāya kāsāvavatthavasano paccekabuddhavesaŋ gaņhitvā

paţisīsakaŋ paţimuñcitvā hatthivīthiyaŋ ţhatvā āvudhena hatthiŋ māretvā

dante ādāya bārāņasiyaŋ vikkiņanto jīvikaŋ kappesi. So aparabhāge bodhi-sattassa parivārahatthīnaŋ sabbapacchimaŋ hatthiŋ māretuŋ ārabhi. Hatthino devasikaŋ hatthīsu parihāyantesu ‘kena nu kho kāraņena hatthino parihāyantī’ ti bodhisattassa ārocesuŋ.

Bodhisatto pariggaņhanto ‘paccekabuddhavesaŋ gahetvā hatthivīthipari-yante eko puriso tiţţhati, kacci nu kho so māreti, pariggaņhissāmi nan’ ti eka-divasaŋ hatthī purato katvā sayaŋ pacchato ahosi. So bodhisattaŋ disvā āvudhaŋ ādāya pakkhandi. Bodhisatto nivattitvā ţhito ‘bhūmiyaŋ pothetvā māressāmi nan’ ti soņđaŋ pasāretvā tena paridahitāni kāsāvāni disvā ‘imaŋ arahaddhajaŋ mayā garuŋ kātuŋ vaţţatī’ ti soņđaŋ paţisaŋharitvā ‘ambho purisa, nanu esa arahaddhajo ananucchaviko tuyhaŋ, kasmā etaŋ paridaha-sī’ ti imā gāthā avoca–

141. ‘Anikkasāvo kāsāvaŋ, yo vatthaŋ paridahissati;

apeto damasaccena, na so kāsāvamarahati.

142. ‘Yo (p. 2.182) ca vantakasāvassa, sīlesu susamāhito;

upeto damasaccena, sa ve kāsāvamarahatī’ ti.

Tattha anikkasāvoti kasāvo vuccati rāgo doso moho makkho paļāso issā

macchariyaŋ māyā sāţheyyaŋ thambho sārambho māno atimāno mado

pamādo, sabbe akusalā dhammā sabbe duccaritā sabbaŋ bhavagāmikammaŋ diyađđhakilesasahassaŋ, eso kasāvo nāma. So yassa puggalassa appahīno santānato anissaţţho anikkhanto, so anikkasāvo nāma. Kāsāvanti kasāyarasapītaŋ arahaddhajabhūtaŋ. Yo vatthaŋ paridahissatīti yo evarūpo hutvā evarūpaŋ vatthaŋ paridahissati nivāseti ceva pārupati ca. Apeto dama-saccenāti indriyadamasankhātena damena ca nibbānasankhātena ca para-matthasaccena apeto parivajjito. Nissakkatthe vā karaņavacanaŋ, etasmā damasaccā apetoti attho. ‘Saccan’ ti cettha vacīsaccaŋ catusaccampi vaţţa-tiyeva. Na so kāsāvamarahatīti so puggalo anikkasāvattā arahaddhajaŋ kāsāvaŋ na arahati ananucchaviko etassa.

Yo ca vantakasāvassāti yo pana puggalo yathāvuttasseva kasāvassa vantattā vantakasāvo assa. Sīlesu susamāhitoti maggasīlesu ceva phalasī-lesu ca sammā āhito, ānetvā ţhapito viya tesu patiţţhito. Tehi sīlehi samangī-bhūtassetaŋ adhivacanaŋ. Upetoti samannāgato. Damasaccenāti vuttappa-kārena damena ca saccena ca. Sa ve kāsāvamarahatīti so evarūpo puggalo imaŋ arahaddhajaŋ kāsāvaŋ arahati.

Evaŋ bodhisatto tassa purisassa imaŋ kāraņaŋ kathetvā ‘ito paţţhāya mā idha āgami, āgacchasi ce, jīvitaŋ te natthī”‘ ti tajjetvā palāpesi.

Satthā imaŋ dhammadesanaŋ āharitvā jātakaŋ samodhānesi– ‘tadā hatthimārakapuriso devadatto ahosi, yūthapati pana ahameva ahosin’ ti.

Kāsāvajātakavaņņanā paţhamā.

[222] 2. Cūļanandiyajātakavaņņanā

Idaŋ (p. 2.183) tadācariyavacoti idaŋ satthā veļuvane viharanto devadattaŋ ārabbha kathesi. Ekadivasañhi bhikkhū dhammasabhāyaŋ kathaŋ samuţţhā-pesuŋ– ‘āvuso, devadatto nāma kakkhaļo pharuso sāhasiko sammāsa-mbuddhe abhimāre payojesi, silaŋ pavijjhi, nāļāgiriŋ payojesi, khantimettānu-ddayamattampissa tathāgate natthī’ ti. Satthā āgantvā ‘kāya nuttha, bhikkhave, etarahi kathāya sannisinnā’ ti pucchitvā ‘imāya nāmā’ ti vutte ‘na, bhikkhave, idāneva, pubbepi devadatto kakkhaļo pharuso nikkāruņikoyevā’ ti vatvā atītaŋ āhari.

Atīte bārāņasiyaŋ brahmadatte rajjaŋ kārente bodhisatto himavantapa-dese mahānandiyo nāma vānaro ahosi, kaniţţhabhātiko panassa cūļanandiyo nāma. Te ubhopi asītisahassavānaraparivārā himavantapadese andhamā-taraŋ paţijaggantā vāsaŋ kappesuŋ. Te mātaraŋ sayanagumbe ţhapetvā araññaŋ pavisitvā madhurāni phalāphalāni mātuyā pesenti. Āharaņakavā-narā tassā na denti, sā khudāpīļitā aţţhicammāvasesā kisā ahosi. Atha naŋ bodhisatto āha– ‘mayaŋ, amma, tumhākaŋ madhuraphalāphalāni pesema, tumhe kasmā milāyathā’ ti. ‘Tāta, nāhaŋ labhāmī’ ti. Bodhisatto cintesi–

‘mayi yūthaŋ pariharante mātā me nassissati, yūthaŋ pahāya mātaraŋyeva paţijaggissāmī’ ti. So cūļanandiyaŋ pakkositvā ‘tāta, tvaŋ yūthaŋ parihara, ahaŋ mātaraŋ paţijaggissāmī’ ti āha. Sopi naŋ ‘bhātika, mayhaŋ yūthapari-haraņena kammaŋ natthi, ahampi mātarameva paţijaggissāmī’ ti āha. Iti te ubhopi ekacchandā hutvā yūthaŋ pahāya mātaraŋ gahetvā himavantā oruyha paccante nigrodharukkhe vāsaŋ kappetvā mātaraŋ paţijaggiŋsu.

Atheko bārāņasivāsī brāhmaņamāņavo takkasilāyaŋ disāpāmokkhassa

ācariyassa santike sabbasippāni uggaņhitvā ‘gamissāmī’ ti ācariyaŋ

āpucchi. Ācariyo angavijjānubhāvena tassa kakkhaļapharusasāhasikabhāvaŋ

ñatvā ‘tāta, tvaŋ kakkhaļo pharuso sāhasiko, evarūpānaŋ na sabbakālaŋ

ekasadisameva ijjhati, mahāvināsaŋ mahādukkhaŋ pāpuņissasi, mā tvaŋ

kakkhaļo hohi, pacchānutāpanakāraņaŋ kammaŋ mā karī’ ti (p. 2.184) ovaditvā uyyojesi. So ācariyaŋ vanditvā bārāņasiŋ gantvā gharāvāsaŋ gahetvā aññehi sippehi jīvikaŋ kappetuŋ asakkonto ‘dhanukoţiŋ nissāya jīvissāmi, luddakammaŋ katvā jīvikaŋ kappessāmī’ ti bārāņasito nikkhamitvā paccanta-gāmake vasanto dhanukalāpasannaddho araññaŋ pavisitvā nānāmige māretvā maŋsavikkayena jīvikaŋ kappesi. So ekadivasaŋ araññe kiñci ala-bhitvā āgacchanto angaņapariyante ţhitaŋ nigrodharukkhaŋ disvā ‘api nāmettha kiñci bhaveyyā’ ti nigrodharukkhābhimukho pāyāsi.

Tasmiŋ khaņe ubhopi te bhātaro mātaraŋ phalāni khādāpetvā purato

katvā viţapabbhantare nisinnā taŋ āgacchantaŋ disvā ‘kiŋ no mātaraŋ

karissatī’ ti sākhantare nilīyiŋsu. Sopi kho sāhasikapuriso rukkhamūlaŋ

āgantvā taŋ tesaŋ mātaraŋ jarādubbalaŋ andhaŋ disvā cintesi– ‘kiŋ me

tucchahatthagamanena imaŋ makkaţiŋ vijjhitvā gahetvā gamissāmī’ ti. So

tassā vijjhanatthāya dhanuŋ gaņhi. Taŋ disvā bodhisatto ‘tāta cūļanandiya,

eso me puriso mātaraŋ vijjhitukāmo, ahamassā jīvitadānaŋ dassāmi, tvaŋ

mamaccayena mātaraŋ paţijaggeyyāsī’ ti vatvā sākhantarā nikkhamitvā ‘bho

purisa, mā me mātaraŋ vijjhi, esā andhā jarādubbalā, ahamassā jīvitadānaŋ

demi, tvaŋ etaŋ amāretvā maŋ mārehī’ ti tassa paţiññaŋ gahetvā sarassa

āsannaţţhāne nisīdi. So nikkaruņo bodhisattaŋ vijjhitvā pātetvā mātarampissa vijjhituŋ puna dhanuŋ sannayhi. Taŋ disvā cūļanandiyo ‘ayaŋ me

mātaraŋ vijjhitukāmo, ekadivasampi kho me mātā jīvamānā laddhajīvitāyeva

nāma hoti, jīvitadānamassā dassāmī’ ti sākhantarā nikkhamitvā ‘bho purisa,

mā me mātaraŋ vijjhi, ahamassā jīvitadānaŋ dammi, tvaŋ maŋ vijjhitvā

amhe dve bhātike gahetvā amhākaŋ mātu jīvitadānaŋ dehī’ ti tassa paţiññaŋ

gahetvā sarassa āsannaţţhāne nisīdi. So tampi vijjhitvā pātetvā ‘ayaŋ

makkaţī ghare dārakānaŋ bhavissatī’ ti mātarampi tesaŋ vijjhitvā pātetvā

tayopi kājenādāya gehābhimukho pāyāsi.

Athassa pāpapurisassa gehe asani patitvā bhariyañca dve dārake ca gehe-neva saddhiŋ jhāpesi, piţţhivaŋsathūņamattaŋ avasissi. Athassa naŋ gāmadvāreyeva eko puriso disvā taŋ pavattiŋ ārocesi. So puttadārasokena (p. 2.185) abhibhūto tasmiŋyeva ţhāne maŋsakājañja dhanuñca chađđetvā vatthaŋ pahāya naggo bāhā paggayha paridevamāno gantvā gharaŋ pāvisi.

Athassa sā thūņā bhijjitvā sīse patitvā sīsaŋ bhindi, pathavī vivaraŋ adāsi,

avīcito jālā uţţhahi. So pathaviyā giliyamāno ācariyassa ovādaŋ saritvā

‘imaŋ vata kāraņaŋ disvā pārāsariyabrāhmaņo mayhaŋ ovādamadāsī’ ti

paridevamāno imaŋ gāthādvayamāha–

143. ‘Idaŋ tadācariyavaco, pārāsariyo yadabravi;

māsu tvaŋ akari pāpaŋ, yaŋ tvaŋ pacchā kataŋ tape.

144. ‘Yāni karoti puriso, tāni attani passati;

Kalyāņakārī kalyāņaŋ, pāpakārī ca pāpakaŋ; yādisaŋ vapate bījaŋ, tādisaŋ harate phalan’ ti.

Tassattho– yaŋ pārāsariyo brāhmaņo abravi– ‘māsu tvaŋ pāpaŋ akarī,

yaŋ kataŋ pacchā tvaññeva tapeyyā’ ti, idaŋ taŋ ācariyassa vacanaŋ.

Yāni kāyavacīmanodvārehi kammāni puriso karoti, tesaŋ vipākaŋ paţilabhanto tāniyeva attani passati. Kalyāņakammakārī kalyāņaŋ phalamanubhoti, pāpakārī ca pāpakameva hīnaŋ lāmakaŋ aniţţhaphalaŋ anubhoti.

Lokasmimpi hi yādisaŋ vapate bījaŋ, tādisaŋ harate phalaŋ, bījānurūpaŋ bījānucchavikameva phalaŋ harati gaņhāti anubhavatīti. Iti so paridevanto pathaviŋ pavisitvā avīcimahāniraye nibbatti.

Satthā ‘na, bhikkhave, devadatto idāneva, pubbepi kakkhaļo pharuso nikkā-ruņikoyevā’ ti vatvā imaŋ dhammadesanaŋ āharitvā jātakaŋ samodhānesi–

‘tadā luddakapuriso devadatto ahosi, disāpāmokkho ācariyo sāriputto, cūļa-nandiyo ānando, mātā mahāpajāpatigotamī, mahānandiyo pana ahameva ahosin’ ti.

Cūļanandiyajātakavaņņanā dutiyā.

[223] 3. Puţabhattajātakavaņņanā

Name (p. 2.186) namantassa bhaje bhajantanti idaŋ satthā jetavane viharanto ekaŋ kuţumbikaŋ ārabbha kathesi. Sāvatthinagaravāsī kireko kuţumbiko ekena janapadakuţumbikena saddhiŋ vohāraŋ akāsi. So attano

bhariyaŋ ādāya tassa dhāraņakassa santikaŋ agamāsi. Dhāraņako ‘dātuŋ na sakkomī’ ti na kiñci adāsi, itaro kujjhitvā bhattaŋ abhuñjitvāva nikkhami.

Atha naŋ antarāmagge chātajjhattaŋ disvā maggapaţipannā purisā ‘bhariyāyapi datvā bhuñjāhī’ ti bhattapuţaŋ adaŋsu. So taŋ gahetvā tassā adātukāmo hutvā ‘bhadde, idaŋ corānaŋ tiţţhanaţţhānaŋ, tvaŋ purato yāhī’ ti

uyyojetvā sabbaŋ bhattaŋ bhuñjitvā tucchapuţaŋ dassetvā ‘bhadde, abha-ttakaŋ tucchapuţameva adaŋsū’ ti āha. Sā tena ekakeneva bhuttabhāvaŋ ñatvā domanassappattā ahosi. Te ubhopi jetavanapiţţhivihārena gacchantā ‘pānīyaŋ pivissāmā’ ti jetavanaŋ pavisiŋsu.

Satthāpi tesaññeva āgamanaŋ olokento maggaŋ gahetvā ţhitaluddako viya gandhakuţichāyāya nisīdi, te satthāraŋ disvā upasankamitvā vanditvā nisīdiŋsu. Satthā tehi saddhiŋ paţisanthāraŋ katvā ‘kiŋ, upāsike, ayaŋ te bhattā hitakāmo sasneho’ ti pucchi. ‘Bhante, ahaŋ etassa sasnehā, ayaŋ pana mayhaŋ nisneho, tiţţhantu aññepi divasā, ajjevesa antarāmagge puţa-bhattaŋ labhitvā mayhaŋ adatvā attanāva bhuñjī’ ti. ‘Upāsike, niccakālampi tvaŋ etassa hitakāmā sasnehā, ayaŋ pana nisnehova. Yadā pana paņđite nissāya tava guņe jānāti, tadā te sabbissariyaŋ niyyādetī’ ti vatvā tāya yācito atītaŋ āhari.

Atīte bārāņasiyaŋ brahmadatte rajjaŋ kārente bodhisatto amaccakule ‘kathaŋ yāpesī’ tipi naŋ na pucchati.

Bodhisatto cintesi– ‘ayaŋ devī rañño bahūpakārā sasnehā, rājā panetaŋ

kismiñci na maññati, sakkārasammānamassā kāressāmī’ ti taŋ upasankamitvā upacāraŋ katvā ekamantaŋ ţhatvā ‘kiŋ, tātā’ ti vutte ‘kathaŋ samuţţhāpetuŋ mayaŋ, devi, tumhe upaţţhahāma, kiŋ nāma mahallakānaŋ

pitūnaŋ vatthakhaņđaŋ vā bhattapiņđaŋ vā dātuŋ na vaţţatī’ ti āha. ‘Tāta,

ahaŋ attanāva kiñci na labhāmi, tumhākaŋ kiŋ dassāmi, nanu labhanakāle

adāsiŋ, idāni pana me rājā na kiñci deti. Tiţţhatu aññaŋ dānaŋ, rajjaŋ

gaņhituŋ āgacchanto antarāmagge bhattapuţaŋ labhitvā bhattamattampi

me adatvā attanāva bhuñjī’ ti. ‘Kiŋ pana, amma, rañño santike evaŋ

kathetuŋ sakkhissathā’ ti? ‘Sakkhissāmi, tātā’ ti. ‘Tena hi ajjeva mama rañño santike ţhitakāle mayi pucchante evaŋ kathetha ajjeva vo guņaŋ jānāpessā-mī’ ti evaŋ vatvā bodhisatto purimataraŋ gantvā rañño santike aţţhāsi. Sāpi gantvā rañño samīpe aţţhāsi.

Atha naŋ bodhisatto ‘amma, tumhe ativiya kakkhaļā, kiŋ nāma pitūnaŋ

vatthakhaņđaŋ vā bhattapiņđamattaŋ vā dātuŋ na vaţţatī’ ti āha. ‘Tāta, ahameva rañño santikā kiñci na labhāmi, tumhākaŋ kiŋ dassāmī’ ti? ‘Nanu

aggamahesiţţhānaŋ te laddhan’ ti? ‘Tāta, kismiñci sammāne asati aggamahesiţţhānaŋ kiŋ karissati, idāni me tumhākaŋ rājā kiŋ dassati, so antarāmagge bhattapuţaŋ labhitvā tato kiñci adatvā sayameva bhuñjī’ ti. Bodhisatto ‘evaŋ kira, mahārājā’ ti pucchi. Rājā adhivāsesi. Bodhisatto tassa adhivāsanaŋ viditvā ‘tena hi, amma, rañño appiyakālato paţţhāya kiŋ tumhākaŋ

idha vāsena. Lokasmiñhi appiyasampayogo ca dukkho, tumhākaŋ idha vāse

sati rañño appiyasampayogova dukkhaŋ (p. 2.188) bhavissati, ime sattā

nāma bhajante bhajanti, abhajanabhāvaŋ ñatvā aññattha gantabbaŋ,

mahanto lokasannivāso’ ti vatvā imā gāthā avoca–

145. ‘Name namantassa bhaje bhajantaŋ, kiccānukubbassa kareyya kiccaŋ;

nānatthakāmassa kareyya atthaŋ, asambhajantampi na sambhajeyya.

146. ‘Caje cajantaŋ vanathaŋ na kayirā, apetacittena na sambhajeyya;

dijo dumaŋ khīņaphalanti ñatvā, aññaŋ samekkheyya mahā hi loko’ ti.

Tattha name namantassa bhaje bhajantanti yo attano namati, tasseva paţinameyya. Yo ca bhajati, tameva bhajeyya. Kiccānukubbassa kareyya

kiccanti attano uppannakiccaŋ anukubbantasseva tassapi uppannakiccaŋ

paţikareyya. Caje cajantaŋ vanathaŋ na kayirāti attānaŋ jahantaŋ jaheyyeva, tasmiŋ taņhāsankhātaŋ vanathaŋ na kareyya. Apetacittenāti vigatacittena vipallatthacittena. Na sambhajeyyāti tathārūpena saddhiŋ na samāgaccheyya. Dijo dumanti yathā sakuņo pubbe phalitampi rukkhaŋ phale

khīņe ‘khīņaphalo ayan’ ti ñatvā taŋ chađđetvā aññaŋ samekkhati pariyesati, evaŋ aññaŋ samekkheyya. Mahā hi esa loko, atha tumhe sasnehaŋ ekaŋ purisaŋ labhissathāti.

Taŋ sutvā bārāņasirājā deviyā sabbissariyaŋ adāsi. Tato paţţhāya samaggā sammodamānā vasiŋsu.

Satthā imaŋ dhammadesanaŋ āharitvā saccāni pakāsetvā jātakaŋ samodhānesi, saccapariyosāne dve jayampatikā sotāpattiphale patiţţhahiŋsu.

‘Tadā jayampatikā ime dve jayampatikā ahesuŋ, paņđitāmacco pana ahameva ahosin’ ti.

Puţabhattajātakavaņņanā tatiyā.

[224] 4. Kumbhilajātakavaņņanā

Yassete (p. 2.189) caturo dhammāti idaŋ satthā veļuvane viharanto deva-dattaŋ ārabbha kathesi.

147. ‘Yassete caturo dhammā, vānarinda yathā tava;

Saccaŋ dhammo dhiti cāgo, diţţhaŋ so ativattati.

148. ‘Yassa cete na vijjanti, guņā paramabhaddakā;

Saccaŋ dhammo dhiti cāgo, diţţhaŋ so nātivattatī’ ti.

Tattha guņā paramabhaddakāti yassa ete paramabhaddakā cattāro rāsaţţhena piņđaţţhena guņā na vijjanti, so paccāmittaŋ atikkamituŋ na sakkotīti. Sesamettha sabbaŋ heţţhā kumbhilajātake vuttanayameva saddhiŋ samo-dhānenāti.

Kumbhilajātakavaņņanā catutthā.

[225] 5. Khantivaņņajātakavaņņanā

Atthi me puriso, devāti idaŋ satthā jetavane viharanto kosalarājānaŋ ārabbha kathesi. Tassa kireko bahūpakāro amacco antepure padussi. Rājā ‘upakārako me’ ti ñatvāpi adhivāsetvā satthu ārocesi. Satthā ‘porāņakarājā-nopi, mahārāja, evaŋ adhivāsesuŋyevā’ ti vatvā tena yācito atītaŋ āhari.

Atīte bārāņasiyaŋ brahmadatte rajjaŋ kārente eko amacco tassa antepure padussi, amaccassāpi sevako tassa gehe padussi. So tassa aparādhaŋ adhivāsetuŋ asakkonto taŋ ādāya rañño santikaŋ gantvā ‘deva, eko me upaţţhāko sabbakiccakārako, so mayhaŋ gehe padussi, tassa kiŋ kātuŋ vaţţatī’ ti pucchanto paţhamaŋ gāthamāha–

149. ‘Atthi me puriso deva, sabbakiccesu byāvaţo;

tassa cekoparādhatthi, tattha tvaŋ kinti maññasī’ ti.

Tattha (p. 2.190) tassa cekoparādhatthīti tassa ca purisassa eko aparādho atthi. Tattha tvaŋ kinti maññasīti tattha tassa purisassa aparādhe tvaŋ ‘kiŋ kātabban’ ti maññasi, yathā te cittaŋ uppajjati, tadanurūpamassa daņđaŋ paņehīti dīpeti.

Taŋ sutvā rājā dutiyaŋ gāthamāha–

150. ‘Amhākampatthi puriso, ediso idha vijjati;

dullabho angasampanno, khantirasmāka ruccatī’ ti.

Tassattho– amhākampi rājūnaŋ sataŋ ediso bahūpakāro agāre dussanaka-puriso atthi, so ca kho idha vijjati, idānipi idheva saŋvijjati, mayaŋ rājānopi samānā tassa bahūpakārataŋ sandhāya adhivāsema, tuyhaŋ pana ara-ññopi sato adhivāsanabhāro jāto. Angasampanno hi sabbehi guņakoţţhāsehi samannāgato puriso nāma dullabho, tena kāraņena asmākaŋ evarūpesu ţhānesu adhivāsanakhantiyeva ruccatīti.

Amacco attānaŋ sandhāya rañño vuttabhāvaŋ ñatvā tato paţţhāya ante-pure padussituŋ na visahi, sopissa sevako rañño ārocitabhāvaŋ ñatvā tato paţţhāya taŋ kammaŋ kātuŋ na visahi.

Satthā imaŋ dhammadesanaŋ āharitvā jātakaŋ samodhānesi– ‘tadā aha-meva bārāņasirājā ahosin’ ti. Sopi amacco rañño satthu kathitabhāvaŋ ñatvā tato paţţhāya taŋ kammaŋ kātuŋ nāsakkhīti.

Khantivaņņajātakavaņņanā pañcamā.

[226] 6. Kosiyajātakavaņņanā

Kāle nikkhamanā sādhūti idaŋ satthā jetavane viharanto kosalarājānaŋ ārabbha kathesi. Kosalarājā paccantavūpasamanatthāya akāle nikkhami. Vatthu heţţhā vuttanayameva.

Satthā pana atītaŋ āharitvā āha– ‘mahārāja, atīte bārāņasirājā akāle

nikkhamitvā uyyāne khandhāvāraŋ nivesayi. Tasmiŋ kāle (p. 2.191) eko ulūkasakuņo veļugumbaŋ pavisitvā nilīyi. Kākasenā āgantvā “nikkhantameva

taŋ gaņhissāmā”‘ ti parivāresi. So sūriyatthangamanaŋ anoloketvā akāleyeva nikkhamitvā palāyituŋ ārabhi. Atha naŋ kākā parivāretvā tuņđehi

koţţentā paripātesuŋ. Rājā bodhisattaŋ āmantetvā ‘kiŋ nu kho, paņđita, ime kākā kosiyaŋ paripātentī’ ti pucchi. Bodhisatto ‘akāle, mahārāja, attano vasa-naţţhānā nikkhamantā evarūpaŋ dukkhaŋ paţilabhantiyeva, tasmā akāle attano vasanaţţhānā nikkhamituŋ na vaţţatī’ ti imamatthaŋ pakāsento imaŋ gāthādvayamāha–

151. ‘Kāle nikkhamanā sādhu, nākāle sādhu nikkhamo;

akālena hi nikkhamma, ekakampi bahujjano; na kiñci atthaŋ joteti, dhankasenāva kosiyaŋ.

152. ‘Dhīro ca vidhividhānaññū, paresaŋ vivarānugū;

sabbāmitte vasīkatvā, kosiyova sukhī siyā’ ti.

Tattha kāle nikkhamanā sādhūti, mahārāja, nikkhamanā nāma nikkhamanaŋ vā parakkamanaŋ vā yuttapayuttakāle sādhu. Nākāle sādhu nikkhamoti akāle pana attano vasanaţţhānato aññattha gantuŋ nikkhamo nāma

nikkhamanaŋ vā parakkamanaŋ vā na sādhu. ‘Akālena hī’ ti-ādīsu catūsu

padesu paţhamena saddhiŋ tatiyaŋ, dutiyena catutthaŋ yojetvā evaŋ attho

veditabbo. Attano vasanaţţhānato hi koci puriso akālena nikkhamitvā vā parakkamitvā vā na kiñci atthaŋ joteti, attano appamattakampi vuđđhiŋ uppādetuŋ na sakkoti, atha kho ekakampi bahujjano bahupi so paccatthikajano

etaŋ akāle nikkhamantaŋ vā parakkamantaŋ vā ekakaŋ parivāretvā mahāvināsaŋ pāpeti. Tatrāyaŋ upamā– dhankasenāva kosiyaŋ, yathā ayaŋ

dhankasenā imaŋ akāle nikkhamantañca parakkamantañca kosiyaŋ

tuņđehi vitudanti mahāvināsaŋ pāpenti, tathā tasmā tiracchānagate ādiŋ

katvā kenaci akāle attano vasanaţţhānato na nikkhamitabbaŋ na parakkami-tabbanti.

Dutiyagāthāya (p. 2.192) dhīroti paņđito. Vidhīti porāņakapaņđitehi ţhapita-paveņī. Vidhānanti koţţhāso vā saŋvidahanaŋ vā. Vivarānugūti vivaraŋ anu-gacchanto jānanto. Sabbāmitteti sabbe amitte. Vasīkatvāti attano vase katvā.

Kosiyovāti imamhā bālakosiyā añño paņđitakosiyo viya. Idaŋ vuttaŋ hoti– yo

ca kho paņđito ‘imasmiŋ kāle nikkhamitabbaŋ parakkamitabbaŋ, imasmiŋ

na nikkhamitabbaŋ na parakkamitabban’ ti porāņakapaņđitehi ţhapitassa

paveņisankhātassa vidhino koţţhāsasankhātaŋ vidhānaŋ vā tassa vā

vidhino vidhānaŋ saŋvidahanaŋ anuţţhānaŋ jānāti, so vidhividhānaññū

paresaŋ attano paccāmittānaŋ vivaraŋ ñatvā yathā nāma paņđito kosiyo rattisankhāte attano kāle nikkhamitvā ca parakkamitvā ca tattha tattha sayitā-naññeva kākānaŋ sīsāni chindamāno te sabbe amitte vasīkatvā sukhī siyā, evaŋ dhīropi kāle nikkhamitvā parakkamitvā attano paccāmitte vasīkatvā sukhī niddukkho bhaveyyāti. Rājā bodhisattassa vacanaŋ sutvā nivatti.

Satthā imaŋ dhammadesanaŋ āharitvā jātakaŋ samodhānesi– ‘tadā rājā ānando ahosi, paņđitāmacco pana ahameva ahosin’ ti.

Kosiyajātakavaņņanā chaţţhā.

[227] 7. Gūthapāņajātakavaņņanā

Sūro sūrena sangammāti idaŋ satthā jetavane viharanto aññataraŋ

bhikkhuŋ ārabbha kathesi. Tasmiŋ kira kāle jetavanato tigāvutađđhayojanamatte eko nigamagāmo, tattha bahūni salākabhattapakkhiyabhattāni atthi.

Tatreko pañhapucchako koņđo vasati. So salākabhattapakkhiyabhattānaŋ

atthāya āgate dahare ca sāmaņere ca ‘ke khādanti, ke pivanti, ke bhuñjantī’ ti pañhaŋ pucchitvā kathetuŋ asakkonte lajjāpesi. Te tassa bhayena salākabhattapakkhiyabhattatthāya taŋ gāmaŋ na gacchanti. Athekadivasaŋ eko

bhikkhu salākaggaŋ gantvā ‘bhante, asukagāme salākabhattaŋ vā pakkhiyabhattaŋ vā atthī’ ti pucchitvā (p. 2.193) ‘atthāvuso, tattha paneko koņđo

pañhaŋ pucchati, taŋ kathetuŋ asakkonte akkosati paribhāsati, tassa

bhayena koci gantuŋ na sakkotī’ ti vutte ‘bhante, tattha bhattāni mayhaŋ pāpetha, ahaŋ taŋ dametvā nibbisevanaŋ katvā tato paţţhāya tumhe disvā palāyanakaŋ karissāmī’ ti āha. Bhikkhū ‘sādhū’ ti sampaţicchitvā tassa tattha bhattāni pāpesuŋ.

So tattha gantvā gāmadvāre cīvaraŋ pārupi. Taŋ disvā koņđo caņđameņđako viya vegena upagantvā ‘pañhaŋ me, samaņa, kathehī’ ti āha. ‘Upāsaka, gāme caritvā yāguŋ ādāya āsanasālaŋ tāva me āgantuŋ dehī’ ti. So

yāguŋ ādāya āsanasālaŋ āgatepi tasmiŋ tatheva āha. Sopi naŋ bhikkhu

‘yāguŋ tāva me pātuŋ dehi, āsanasālaŋ tāva sammajjituŋ dehi, salākabhattaŋ tāva me āharituŋ dehī’ ti vatvā salākabhattaŋ āharitvā tameva

pattaŋ gāhāpetvā ‘ehi, pañhaŋ te kathessāmī’ ti bahigāmaŋ netvā cīvaraŋ

saŋharitvā aŋse ţhapetvā tassa hatthato pattaŋ gahetvā aţţhāsi. Tatrāpi

naŋ so ‘samaņa, pañhaŋ me kathehī’ ti āha. Atha naŋ ‘kathemi te pañhan’ti ekappahāreneva pātetvā aţţhīni saŋcuņņento viya pothetvā gūthaŋ mukhe

pakkhipitvā ‘ito dāni paţţhāya imaŋ gāmaŋ āgataŋ kañci bhikkhuŋ pañhaŋ

pucchitakāle jānissāmī’ ti santajjetvā pakkāmi. So tato paţţhāya bhikkhū

disvāva palāyati. Aparabhāge tassa bhikkhuno sā kiriyā bhikkhusanghe

pākaţā jātā. Athekadivasaŋ dhammasabhāyaŋ bhikkhū kathaŋ samuţţhāpesuŋ– ‘āvuso, asukabhikkhu kira koņđassa mukhe gūthaŋ pakkhipitvā gato’ti. Satthā āgantvā ‘kāya nuttha, bhikkhave, etarahi kathāya sannisinnā’ ti

pucchitvā ‘imāya nāmā’ ti vutte ‘na, bhikkhave, so bhikkhu idāneva taŋ

mīļhena āsādeti, pubbepi āsādesiyevā’ ti vatvā atītaŋ āhari.

Atīte angamagadhavāsino aññamaññassa raţţhaŋ gacchantā ekadivasaŋ dvinnaŋ raţţhānaŋ sīmantare ekaŋ saraŋ nissāya vasitvā suraŋ pivitvā macchamaŋsaŋ khāditvā pātova yānāni yojetvā pakkamiŋsu. Tesaŋ gata-kāle eko gūthakhādako pāņako gūthagandhena āgantvā tesaŋ pītaţţhāne chađđitaŋ suraŋ disvā pipāsāya pivitvā matto hutvā gūthapuñjaŋ abhiruhi, allagūthaŋ (p. 2.194) tasmiŋ āruļhe thokaŋ onami. So ‘pathavī maŋ dhāretuŋ na sakkotī’ ti viravi. Tasmiññeva khaņe eko mattavaravāraņo taŋ padesaŋ patvā gūthagandhaŋ ghāyitvā jigucchanto paţikkami. So taŋ disvā ‘esa mama bhayena palāyatī’ ti saññī hutvā ‘iminā me saddhiŋ sangāmaŋ kātuŋ vaţţatī’ ti taŋ avhayanto paţhamaŋ gāthamāha–

153. ‘Sūro sūrena sangamma, vikkantena pahārinā;

ehi nāga nivattassu, kiŋ nu bhīto palāyasi; passantu angamagadhā, mama tuyhañca vikkaman’ ti.

Tassattho– tvaŋ sūro mayā sūrena saddhiŋ samāgantvā vīriyavikkamena vikkantena pahāradānasamatthatāya pahārinā kinkāraņā asangāmetvāva gacchasi, nanu nāma ekasampahāropi dātabbo siyā, tasmā ehi nāga niva-ttassu, ettakeneva maraņabhayatajjito hutvā kiŋ nu bhīto palāyasi, ime imaŋ sīmaŋ antaraŋ katvā vasantā passantu, angamagadhā mama tuyhañca vikkamaŋ ubhinnampi amhākaŋ parakkamaŋ passantūti.

So hatthī kaņņaŋ datvā tassa vacanaŋ sutvā nivattitvā tassa santikaŋ gantvā taŋ apasādento dutiyaŋ gāthamāha–

154. ‘Na taŋ pādā vadhissāmi, na dantehi na soņđiyā;

mīļhena taŋ vadhissāmi, pūti haññatu pūtinā’ ti.

Tassattho– na taŋ pādādīhi vadhissāmi, tuyhaŋ pana anucchavikena mīļhena taŋ vadhissāmīti.

Evañca pana vatvā ‘pūtigūthapāņako pūtināva haññatū’ ti tassa matthake mahantaŋ laņđaŋ pātetvā udakaŋ vissajjetvā tattheva taŋ jīvitakkhayaŋ pāpetvā koñcanādaŋ nadanto araññameva pāvisi.

Satthā imaŋ dhammadesanaŋ āharitvā jātakaŋ samodhānesi– ‘tadā

gūthapāņako koņđo ahosi, vāraņo so bhikkhu, taŋ kāraņaŋ paccakkhato

disvā tasmiŋ vanasaņđe nivutthadevatā pana ahameva ahosin’ ti.

Gūthapāņajātakavaņņanā sattamā.

[228] 8. Kāmanītajātakavaņņanā

Tayo (p. 2.195) girinti idaŋ satthā jetavane viharanto kāmanītabrāhmaņaŋ nāma ārabbha kathesi. Vatthu paccuppannañca atītañca dvādasakanipāte kāmajātake (jā. 1.12.37 ādayo) āvibhavissati. Tesu pana dvīsu rājaputtesu jeţţhako āgantvā bārāņasiyaŋ rājā ahosi, kaniţţho uparājā. Tesu rājā vatthu-kāmakilesakāmesu atitto dhanalolo ahosi. Tadā bodhisatto sakko devarājā hutvā jambudīpaŋ olokento tassa rañño dvīsupi kāmesu atittabhāvaŋ ñatvā ‘imaŋ rājānaŋ niggaņhitvā lajjāpessāmī’ ti brāhmaņamāņavavaņņena āgantvā rājānaŋ passi, raññā ca ‘kenatthena āgatosi māņavā’ ti vutte ‘ahaŋ, mahārāja, tīņi nagarāni passāmi khemāni subhikkhāni pahūtahatthi-assara-thapattīni hiraññasuvaņņālankārabharitāni, sakkā ca pana tāni appakeneva balena gaņhituŋ, ahaŋ te tāni gahetvā dātuŋ āgato’ ti āha. ‘Kadā gacchāma, māņavā’ ti vutte ‘sve mahārājā’ ti. ‘Tena hi gaccha, pātova āgaccheyyāsī’ ti. ‘Sādhu, mahārāja, vegena balaŋ sajjehī’ ti vatvā sakko sakaţţhānameva gato.

Rājā punadivase bheriŋ carāpetvā balasajjaŋ kāretvā amacce pakkosā-petvā hiyyo eko brāhmaņamāņavo ‘uttarapañcāle indapatte kekaketi imesu tīsu nagaresu rajjaŋ gahetvā dassāmī’ ti āha, taŋ māņavaŋ ādāya tīsu naga-resu rajjaŋ gaņhissāma, vegena naŋ pakkosathāti. ‘Katthassa, deva, nivāso dāpito’ ti? ‘Na me tassa nivāsagehaŋ dāpitan’ ti. ‘Nivāsaparibbayo pana dinno’ ti? ‘Sopi na dinno’ ti. Atha ‘kahaŋ naŋ passissāmā’ ti? ‘Nagaravīthīsu olokethā’ ti. Te olokentā adisvā ‘na passāma, mahārājā’ ti āhaŋsu. Rañño māņavaŋ apassantassa ‘evaŋ mahantā nāma issariyā parihīnomhī’ ti mahā-soko udapādi, hadayavatthu uņhaŋ ahosi, vatthulohitaŋ kuppi, lohitapakkha-ndikā udapādi, vejjā tikicchituŋ nāsakkhiŋsu.

Tato tīhacatūhaccayena sakko āvajjamāno tassa taŋ ābādhaŋ ñatvā ‘ tiki-cchissāmi nan’ ti brāhmaņavaņņena āgantvā dvāre ţhatvā ‘vejjabrāhmaņo (p. 2.196) tumhākaŋ tikicchanatthāya āgato’ ti ārocāpesi. Rājā taŋ sutvā ‘mahantama-hantā rājavejjā maŋ tikicchituŋ nāsakkhiŋsu, paribbayamassa dāpetvā uyyo-jethā’ ti āha. Sakko taŋ sutvā ‘mayhaŋ neva nivāsaparibbayena attho, vejja-lābhampi na gaņhissāmi, tikicchissāmi naŋ, puna rājā maŋ passatū’ ti āha.

Rājā taŋ sutvā ‘tena hi āgacchatū’ ti āha. Sakko pavisitvā jayāpetvā ekamantaŋ aţţhāsi, rājā ‘tvaŋ maŋ tikicchasī’ ti āha. ‘Āma, devā’ ti. ‘Tena hi

tikicchassū’ ti. ‘Sādhu, mahārāja, byādhino me lakkhaņaŋ kathetha, kena

kāraņena uppanno, kiŋ khāditaŋ vā pītaŋ vā nissāya, udāhu diţţhaŋ vā

sutaŋ vā’ ti? ‘Tāta, mayhaŋ byādhi sutaŋ nissāya uppanno’ ti. ‘Kiŋ te sutan’-ti. ‘Tāta eko māņavo āgantvā mayhaŋ “tīsu nagaresu rajjaŋ gaņhitvā dassā-mī” ti āha, ahaŋ tassa nivāsaţţhānaŋ vā nivāsaparibbayaŋ vā na dāpesiŋ, so mayhaŋ kujjhitvā aññassa rañño santikaŋ gato bhavissati. Atha me “evaŋ mahantā nāma issariyā parihīnomhī” ti cintentassa ayaŋ byādhi uppanno. Sace sakkosi tvaŋ me kāmacittaŋ nissāya uppannaŋ byādhiŋ tikicchituŋ, tikicchāhī’ ti etamatthaŋ pakāsento paţhamaŋ gāthamāha–

155. ‘Tayo giriŋ antaraŋ kāmayāmi, pañcālā kuruyo kekake ca;

tatuttariŋ brāhmaņa kāmayāmi, tikiccha maŋ brāhmaņa kāmanītan’ ti.

Tattha tayo girinti tayo girī, ayameva vā pāţho. Yathā ‘sudassanassa girino, dvārañhetaŋ pakāsatī’ ti ettha sudassanaŋ devanagaraŋ yujjhitvā duggaņha-tāya duccalanatāya ‘sudassanagirī’ ti vuttaŋ, evamidhāpi tīņi nagarāni ‘tayo girin’ ti adhippetāni. Tasmā ayamettha attho– tīņi ca nagarāni tesañca antaraŋ tividhampi raţţhaŋ kāmayāmi. ‘Pañcālā kuruyo kekake cā’ ti imāni tesaŋ raţţhānaŋ nāmāni. Tesu pañcālāti uttarapañcālā, tattha kapilaŋ nāma nagaraŋ. Kuruyoti kururaţţhaŋ, tattha indapattaŋ nāma nagaraŋ. Kekake cāti paccatte upayogavacanaŋ, tena kekakaraţţhaŋ dasseti. Tattha kekaka-rājadhānīyeva nagaraŋ. Tatuttarinti taŋ (p. 2.197) ahaŋ ito paţiladdhā bārāņa-sirajjā tatuttariŋ tividhaŋ rajjaŋ kāmayāmi. Tikiccha maŋ, brāhmaņa, kāma-nītanti imehi vatthukāmehi ca kilesakāmehi ca nītaŋ hataŋ pahataŋ sace sakkosi, tikiccha maŋ brāhmaņāti.

Atha naŋ sakko ‘mahārāja, tvaŋ mūlosadhādīhi atekiccho. Ñāņosadhe-neva tikicchitabbo’ ti vatvā dutiyaŋ gāthamāha–

156. ‘Kaņhāhidaţţhassa karonti heke, amanussapaviţţhassa karonti paņđitā;

na kāmanītassa karoti koci, okkantasukkassa hi kā tikicchā’ ti.

Tattha kaņhāhidaţţhassa karonti heketi ekacce hi tikicchakā ghoravisena

kāļasappena daţţhassa mantehi ceva osadhehi ca tikicchaŋ karonti. Amanu-ssapaviţţhassa karonti paņđitāti apare paņđitā bhūtavejjā bhūtayakkhādīhi amanussehi paviţţhassa abhibhūtassa gahitassa balikammaparittakaraņa-o-sadhaparibhāvitādīhi tikicchaŋ karonti. Na kāmanītassa karoti kocīti kāmehi pana nītassa kāmavasikassa puggalassa aññatra paņđitehi añño koci tikicchaŋ na karoti, karontopi kātuŋ samattho nāma natthi. Kinkāraņā? Okka-ntasukkassa hi kā tikicchāti, okkantasukkassa avakkantassa kusaladhamma-mariyādaŋ atikkantassa akusaladhamme patiţţhitassa puggalassa mantosa-dhādīhi kā nāma tikicchā, na sakkā osadhehi tikicchitunti.

Itissa mahāsatto imaŋ kāraņaŋ dassetvā uttari evamāha– ‘mahārāja,

sace tvaŋ tāni tīņi rajjāni lacchasi, api nu kho imesu catūsu nagaresu rajjaŋ

karonto ekappahāreneva cattāri sāţakayugāni paridaheyyāsi, catūsu vā suvaņņapātīsu bhuñjeyyāsi, catūsu vā sayanesu sayeyyāsi, mahārāja, taņhāvasikena nāma bhavituŋ na vaţţati, taņhā hi nāmesā vipattimūlā. Sā vađđhamānā yo taŋ vađđheti, taŋ puggalaŋ aţţhasu mahānirayesu soļasasu ussadanirayesu nānappakārabhedesu ca avasesesu apāyesu khipatī’ ti. Evaŋ

rājānaŋ nirayādibhayena tajjetvā mahāsatto dhammaŋ desesi. Rājāpissa

dhammaŋ sutvā vigatasoko hutvā tāvadeva nibyādhitaŋ pāpuņi. Sakkopissa ovādaŋ datvā (p. 2.198) sīlesu patiţţhāpetvā devalokameva gato. Sopi tato paţţhāya dānādīni puññāni katvā yathākammaŋ gato.

Satthā imaŋ dhammadesanaŋ āharitvā saccāni pakāsetvā jātakaŋ samo-dhānesi– ‘tadā rājā kāmanītabrāhmaņo ahosi, sakko pana ahameva aho-n’ ti.

Kāmanītajātakavaņņanā aţţhamā.

[229] 9. Palāyitajātakavaņņanā

Gajaggameghehīti idaŋ satthā jetavane viharanto palāyitaparibbājakaŋ

ārabbha kathesi. So kira vādatthāya sakalajambudīpaŋ vicaritvā kañci paţivādiŋ alabhitvā anupubbena sāvatthiŋ gantvā ‘atthi nu kho koci mayā

saddhiŋ vādaŋ kātuŋ samattho’ ti manusse pucchi. Manussā ‘tādisānaŋ

sahassenapi saddhiŋ vādaŋ kātuŋ samattho sabbaññū dvipadānaŋ aggo mahāgotamo dhammissaro parappavādamaddano, sakalepi jambudīpe uppanno parappavādo taŋ bhagavantaŋ atikkamituŋ samattho nāma natthi. Velantaŋ patvā samudda-ūmiyo viya hi sabbavādā tassa pādamūlaŋ patvā cuņņavicuņņā hontī’ ti buddhaguņe kathesuŋ. Paribbājako ‘kahaŋ pana so etarahī’ ti pucchitvā ‘jetavane’ ti sutvā ‘idānissa vādaŋ āropessāmī’ ti mahāja-naparivuto jetavanaŋ gacchanto jetena rājakumārena navakoţidhanaŋ vissa-jjetvā kāritaŋ jetavanadvārakoţţhakaŋ disvā ‘ayaŋ samaņassa gotamassa vasanapāsādo’ ti pucchitvā ‘dvārakoţţhako ayan’ ti sutvā ‘dvārakoţţhako tāva evarūpo, vasanagehaŋ kīdisaŋ bhavissatī’ ti vatvā ‘gandhakuţi nāma appa-meyyā’ ti vutte ‘evarūpena samaņena saddhiŋ ko vādaŋ karissatī’ ti tatova palāyi. Manussā unnādino hutvā jetavanaŋ pavisitvā satthārā ‘kiŋ akāle āga-tatthā’ ti vuttā taŋ pavattiŋ kathayiŋsu. Satthā ‘na kho upāsakā idāneva, pubbepesa mama vasanaţţhānassa dvārakoţţhakaŋ disvā palāyatevā’ ti vatvā tehi yācito atītaŋ āhari.

Atīte (p. 2.199) gandhāraraţţhe takkasilāyaŋ bodhisatto rajjaŋ kāresi, bārā-ņasiyaŋ brahmadatto. So ‘takkasilaŋ gaņhissāmī’ ti mahantena balakāyena gantvā nagarato avidūre ţhatvā ‘iminā niyāmena hatthī pesetha, iminā asse, iminā rathe, iminā pattī, evaŋ dhāvitvā āvudhehi paharatha, evaŋ ghanava-ssavalāhakā viya saravassaŋ vassathā’ ti tenaŋ vicārento imaŋ gāthādvaya-māha–

157. ‘Gajaggameghehi hayaggamālibhi, rathūmijātehi sarābhivassebhi;

tharuggahāvaţţadaļhappahāribhi, parivāritā takkasilā samantato.

158. ‘Abhidhāvatha cūpadhāvatha ca, vividhā vināditā vadantibhi;

vattatajja tumulo ghoso yathā, vijjulatā jaladharassa gajjato’ ti.

Tattha gajaggameghehīti aggagajameghehi, koñcanādaŋ gajjantehi matta-varavāraņavalāhakehīti attho. Hayaggamālibhīti aggahayamālīhi, varasindha-vavalāhakakulehi assānīkehīti attho. Rathūmijātehīti sañjāta-ūmivegehi sāga-rasalilehi viya sañjātarathūmīhi, rathānīkehīti attho. Sarābhivassebhīti tehi-yeva rathānīkehi ghanavassamegho viya saravassaŋ vassantehi. Tharuggahā-vaţţadaļhappahāribhīti tharuggahehi āvaţţadaļhappahārīhi, ito cito ca āva-ttitvā parivattitvā daļhaŋ paharantehi gahitakhaggaratanatharudaņđehi patti-yodhehi cāti attho. Parivāritā takkasilā samantatoti yathā ayaŋ takkasilā parivāritā hoti, sīghaŋ tathā karothāti attho.

Abhidhāvatha cūpadhāvatha cāti vegena dhāvatha ceva upadhāvatha ca. Vividhā vināditā vadantibhīti varavāraņehi saddhiŋ vividhā vinaditā bhavatha, selitagajjitavāditehi nānāviravā hothāti attho. Vattatajja tumulo ghosoti vattatu ajja tumulo mahanto asanisaddasadiso ghoso. Yathā vijjulatā jaladha-rassa gajjatoti yathā gajjantassa (p. 2.200) jaladharassa mukhato niggatā vijju-latā caranti, evaŋ vicarantā nagaraŋ parivāretvā rajjaŋ gaņhathāti vadati.

Iti so rājā gajjitvā senaŋ vicāretvā nagaradvārasamīpaŋ gantvā dvārako-ţţhakaŋ disvā ‘idaŋ rañño vasanagehan’ ti pucchitvā ‘ayaŋ nagaradvārako-ţţhako’ ti vutte ‘nagaradvārakoţţhako tāva evarūpo, rañño nivesanaŋ kīdisaŋ bhavissatī’ ti vatvā ‘vejayantapāsādasadisan’ ti sutvā ‘evaŋ yasasampa-nnena raññā saddhiŋ yujjhituŋ na sakkhissāmā’ ti dvārakoţţhakaŋ disvāva nivattitvā palāyitvā bārāņasimeva agamāsi.

Satthā imaŋ dhammadesanaŋ āharitvā jātakaŋ samodhānesi– ‘tadā bārā-ņasirājā palāyitaparibbājako ahosi, takkasilarājā pana ahameva ahosin’ ti.

Palāyitajātakavaņņanā navamā.

[230] 10. Dutiyapalāyitajātakavaņņanā

Dhajamaparimitanti idaŋ satthā jetavane viharanto ekaŋ palāyitaparibbājakameva ārabbha kathesi. Imasmiŋ pana vatthusmiŋ so paribbājako jetavanaŋ pāvisi. Tasmiŋ khaņe satthā mahājanaparivuto alankatadhammāsane nisinno manosilātale sīhanādaŋ nadanto sīhapotako viya dhammaŋ

deseti. Paribbājako dasabalassa brahmasarīrapaţibhāgaŋ rūpaŋ puņņaca-ndasassirikaŋ mukhaŋ suvaņņapaţţasadisaŋ nalāţañca disvā ‘ko evarūpaŋ purisuttamaŋ jinituŋ sakkhissatī’ ti nivattitvā parisantaraŋ pavisitvā palāyi. Mahājano taŋ anubandhitvā nivattitvā satthussa taŋ pavattiŋ ārocesi. Satthā ‘na so paribbājako idāneva, pubbepi mama suvaņņavaņņaŋ mukhaŋ disvā palātoyevā’ ti vatvā atītaŋ āhari.

Atīte bodhisatto bārāņasiyaŋ rajjaŋ kāresi, takkasilāyaŋ eko gandhāra-rājā. So ‘bārāņasiŋ gahessāmī’ ti caturanginiyā senāya āgantvā nagaraŋ parivāretvā nagaradvāre ţhito attano balavāhanaŋ oloketvā ‘ko ettakaŋ bala-vāhanaŋ jinituŋ sakkhissatī’ ti attano senaŋ saŋvaņņetvā paţhamaŋ gātha-māha–

159. ‘Dhajamaparimitaŋ (p. 2.201) anantapāraŋ, duppasahaŋ dhankehi sāgaraŋva;

girimiva anilena duppasayho, duppasaho ahamajja tādisenā’ ti.

Tattha dhajamaparimitanti idaŋ tāva me rathesu morachade ţhapetvā

ussāpitadhajameva aparimitaŋ bahuŋ anekasatasankhyaŋ. Anantapāranti

balavāhanampi me ‘ettakā hatthī ettakā assā ettakā rathā ettakā pattī’ ti gaņanaparicchedarahitaŋ anantapāraŋ. Duppasahanti na sakkā paţisattūhi

sahituŋ abhibhavituŋ. Yathā kiŋ? Dhankehi sāgaraŋva, yathā sāgaro

bahūhi kākehi vegavikkhambhanavasena vā atikkamanavasena vā duppasaho, evaŋ duppasahaŋ. Girimiva anilena duppasayhoti apica me ayaŋ

balakāyo yathā pabbato vātena akampanīyato duppasaho, tathā aññena balakāyena duppasaho. Duppasaho ahamajja tādisenāti svāhaŋ iminā balena

samannāgato ajja tādisena duppasahoti aţţālake ţhitaŋ bodhisattaŋ

sandhāya vadati.

Athassa so puņņacandasassirikaŋ attano mukhaŋ dassetvā ‘bāla, mā vippalapasi, idāni te balavāhanaŋ mattavāraņo viya naļavanaŋ viddhaŋse-ssāmī’ ti santajjetvā dutiyaŋ gāthamāha–

160. ‘Mā bāliyaŋ vilapi na hissa tādisaŋ, viđayhase na hi labhase nise-dhakaŋ;

āsajjasi gajamiva ekacārinaŋ, yo taŋ padā naļamiva pothayissatī’ ti.

Tattha mā bāliyaŋ vilapīti mā attano bālabhāvaŋ vippalapasi. Na hissa

tādisanti na hi assa tādiso, ayameva vā pāţho. Tādiso ‘anantapāraŋ me balavāhanan’ ti evarūpaŋ takkento rajjañca gahetuŋ samattho nāma na hi assa,

na hotīti attho. Viđayhaseti tvaŋ bāla, kevalaŋ rāgadosamohamānapariļāhena viđayhasiyeva. Na hi labhase nisedhakanti mādisaŋ pana pasayha

abhibhavitvā nisedhakaŋ na tāva labhasi, ajja (p. 2.202) taŋ āgatamaggeneva palāpessāmi. Āsajjasīti upagacchasi. Gajamiva ekacārinanti ekacārinaŋ mattavaravāraņaŋ viya. Yo taŋ padā naļamiva pothayissatīti yo taŋ yathā nāma mattavaravāraņo pādā naļaŋ potheti saŋcuņņeti, evaŋ pothayissati, taŋ tvaŋ āsajjasīti attānaŋ sandhāyāha.

Evaŋ tajjentassa panassa kathaŋ sutvā gandhārarājā ullokento kañcana-paţţasadisaŋ mahānalāţaŋ disvā attano gahaņabhīto nivattitvā palāyanto sakanagarameva agamāsi.

Satthā imaŋ dhammadesanaŋ āharitvā jātakaŋ samodhānesi– ‘tadā gandhārarājā palāyitaparibbājako ahosi, bārāņasirājā pana ahameva ahosin’-ti.

Dutiyapalāyitajātakavaņņanā dasamā.

Kāsāvavaggo aţţhamo.

Tassuddānaŋ–

Kāsāvaŋ cūļanandiyaŋ, puţabhattañca kumbhilaŋ; khantivaņņaŋ kosiyañca, gūthapāņaŋ kāmanītaŋ; palāyitadvayampi ca.

9. Upāhanavaggo

[231] 1. Upāhanajātakavaņņanā

Yathāpi kītāTi idaŋ satthā jetavane viharanto devadattaŋ ārabbha kathesi. Dhammasabhāyañhi bhikkhū kathaŋ samuţţhāpesuŋ– ‘āvuso, deva-datto ācariyaŋ paccakkhāya tathāgatassa paţipakkho paţisattu hutvā mahā-vināsaŋ pāpuņī’ ti. Satthā āgantvā ‘kāya nuttha, bhikkhave, etarahi kathāya sannisinnā’ ti pucchitvā ‘imāya nāmā’ ti vutte ‘na, bhikkhave, devadatto (p. 2.203) idāneva ācariyaŋ paccakkhāya mama paţipakkho hutvā mahāvināsaŋ patto, pubbepi pattoyevā’ ti vatvā atītaŋ āhari.

Atīte bārāņasiyaŋ brahmadatte rajjaŋ kārente bodhisatto hatthācariyakule nibbattitvā vayappatto hatthisippe nipphattiŋ pāpuņi. Atheko kāsigāmako māņavako āgantvā tassa santike sippaŋ uggaņhi. Bodhisattā nāma sippaŋ vācentā ācariyamuţţhiŋ na karonti, attano jānananiyāmena niravasesaŋ sikkhāpenti. Tasmā so māņavo bodhisattassa jānanasippaŋ niravasesamu-ggaņhitvā bodhisattaŋ āha– ‘ācariya, ahaŋ rājānaŋ upaţţhahissāmī’ ti.

Bodhisatto ‘sādhu, tātā’ ti gantvā rañño ārocesi– ‘mahārāja, mama antevāsiko tumhe upaţţhātuŋ icchatī’ ti. ‘Sādhu, upaţţhātū’ ti. ‘Tena hissa paribbayaŋ jānāthā’ ti? ‘Tumhākaŋ antevāsiko tumhehi samakaŋ na lacchati,

tumhesu sataŋ labhantesu paņņāsaŋ lacchati, dve labhantesu ekaŋ lacchatī’ ti. So gehaŋ gantvā taŋ pavattiŋ antevāsikassa ārocesi. Antevāsiko

‘ahaŋ, ācariya, tumhehi samaŋ sippaŋ jānāmi. Sace samakaññeva paribbayaŋ labhissāmi, upaţţhahissāmi. No ce, na upaţţhahissāmī’ ti āha. Bodhisatto taŋ pavattiŋ rañño ārocesi. Rājā ‘sace so tumhehi samappakāro,

tumhehi samakaññeva sippaŋ dassetuŋ sakkonto samakaŋ labhissatī’ ti

āha. Bodhisatto taŋ pavattiŋ tassa ārocetvā tena ‘sādhu dassessāmī’ ti

vutte rañño ārocesi. Rājā ‘tena hi sve sippaŋ dassethā’ ti. ‘Sādhu, dasse-ssāma, nagare bheriŋ carāpethā’ ti. Rājā ‘sve kira ācariyo ca antevāsiko ca ubho hatthisippaŋ dassessanti, rājangaņe sannipatitvā daţţhukāmā passantū’-ti bheriŋ carāpesi.

Ācariyo ‘na me antevāsiko upāyakosallaŋ jānātī’ ti ekaŋ hatthiŋ gahetvā

ekaratteneva vilomaŋ sikkhāpesi. So taŋ ‘gacchā’ ti vutte osakkituŋ, ‘osakkā’ ti vutte gantuŋ, ‘ tiţţhā’ ti vutte nipajjituŋ, ‘nipajjā’ ti vutte ţhātuŋ, ‘gaņhā’ti vutte ţhapetuŋ, ‘ţhapehī’ ti vutte gaņhituŋ sikkhāpetvā punadivase taŋ

hatthiŋ abhiruhitvā rājangaņaŋ agamāsi. Antevāsikopi ekaŋ manāpaŋ

hatthiŋ abhiruhi. Mahājano sannipati. Ubhopi samakaŋ sippaŋ dassesuŋ.

Puna bodhisatto attano hatthiŋ (p. 2.204) vilomaŋ kāresi, so ‘gacchā’ ti vutte

osakki, ‘osakkā’ ti vutte purato dhāvi, ‘ tiţţhā’ ti vutte nipajji, ‘nipajjā’ ti vutte

aţţhāsi, ‘gaņhā’ ti vutte nikkhipi, ‘nikkhipā’ ti vutte gaņhi. Mahājano ‘are

duţţha-antevāsika, tvaŋ ācariyena saddhiŋ sārambhaŋ karosi, attano

pamāņaŋ na jānāsi, “ācariyena samakaŋ jānāmī” ti evaŋsaññī hosī’ ti leđđu-daņđādīhi paharitvā tattheva jīvitakkhayaŋ pāpesi.

Bodhisatto hatthimhā oruyha rājānaŋ upasankamitvā ‘mahārāja, sippaŋ nāma attano sukhatthāya gaņhanti, ekaccassa pana gahitasippaŋ dukkaţa-u-pāhanā viya vināsameva āvahatī’ ti vatvā idaŋ gāthādvayamāha–

161. ‘Yathāpi kītā purisassupāhanā, sukhassa atthāya dukhaŋ udabbahe;

ghammābhitattā talasā papīļitā, tasseva pāde purisassa khādare.

162. ‘Evameva yo dukkulīno anariyo, tammāka vijjañca sutañca ādiya;

tameva so tattha sutena khādati, anariyo vuccati pānadūpamo’ ti.

Tattha udabbaheti udabbaheyya. Ghammābhitattā talasā papīļitāti

ghammena abhitattā pādatalena ca pīļitā. Tassevāti yena tā sukhatthāya

kiņitvā pādesu paţimukkā dukkaţūpāhanā, tasseva. Khādareti vaņaŋ karontā pāde khādanti.

Dukkulīnoti dujjātiko akulaputto. Anariyoti hirottappavajjito asappuriso. Tammāka vijjañca sutañca ādiyāti ettha taŋ taŋ manatīti ‘tammo’ ti vattabbe tammāko, taŋ taŋ sippaŋ āsevati parivattetīti attho, ācariyassetaŋ nāmaŋ. Tasmā tammākā, gāthābandhasukhatthaŋ panassa rassabhāvo kato. Vijjanti aţţhārasasu vijjāţţhānesu (p. 2.205) yankiñci. Sutanti yankiñci sutapa-riyatti. Ādiyāti-ādiyitvā. Tameva so tattha sutena khādatīti tamevāti attāna-meva. Soti yo dukkulīno anariyo ācariyamhā vijjañca sutañca ādiyati, so. Tattha sutena khādatīti tassa santike sutena so attānameva khādatīti attho. Aţţhakathāyaŋ pana ‘teneva so tattha sutena khādatī’ tipi pāţho. Tassāpi so tena tattha sutena attānameva khādatīti ayameva attho. Anariyo vuccati pāna-dūpamoti iti anariyo dupāhanūpamo dukkaţūpāhanūpamo vuccati. Yathā hi dukkaţūpāhanā purisaŋ khādanti, evamesa sutena khādanto attanāva attānaŋ khādati. Atha vā pānāya dutoti pānadu, upāhanūpatāpitassa upāha-nāya khāditapādassetaŋ nāmaŋ. Tasmā yo so attānaŋ sutena khādati, so tena sutena khāditattā ‘anariyo’ ti vuccati pānadūpamo, upāhanūpatāpitapā-dasadisoti vuccatīti ayamettha attho. Rājā tuţţho bodhisattassa mahantaŋ yasaŋ adāsi.

Satthā imaŋ dhammadesanaŋ āharitvā jātakaŋ samodhānesi– ‘tadā ante-vāsiko devadatto ahosi, ācariyo pana ahameva ahosin’ ti.

Upāhanajātakavaņņanā paţhamā.

[232] 2. Vīņāthūņajātakavaņņanā

Ekacintitoyamatthoti idaŋ satthā jetavane viharanto aññataraŋ kumārikaŋ ārabbha kathesi. Sā kirekā sāvatthiyaŋ seţţhidhītā attano gehe usabharājassa sakkāraŋ kayiramānaŋ disvā dhātiŋ pucchi– ‘amma, ko nāmesa

evaŋ sakkāraŋ labhatī’ ti. ‘Usabharājā nāma, ammā’ ti. Puna sā ekadivasaŋ

pāsāde ţhatvā antaravīthiŋ olokentī ekaŋ khujjaŋ disvā cintesi– ‘gunnaŋ

antare jeţţhakassa piţţhiyaŋ kakudhaŋ hoti, manussajeţţhakassapi tena

bhavitabbaŋ, ayaŋ manussesu purisūsabho bhavissati, etassa mayā pādaparicārikāya bhavituŋ vaţţatī’ ti. Sā dāsiŋ pesetvā (p. 2.206) ‘seţţhidhītā tayā

saddhiŋ gantukāmā, asukaţţhānaŋ kira gantvā tiţţhā’ ti tassa ārocetvā sārabhaņđakaŋ ādāya aññātakavesena pāsādā otaritvā tena saddhiŋ palāyi.

Aparabhāge taŋ kammaŋ nagare ca bhikkhusanghe ca pākaţaŋ jātaŋ.

Dhammasabhāyaŋ bhikkhū kathaŋ samuţţhāpesuŋ– ‘āvuso, asukā kira

seţţhidhītā khujjena saddhiŋ palātā’ ti. Satthā āgantvā ‘kāya nuttha,

bhikkhave, etarahi kathāya sannisinnā’ ti pucchitvā ‘imāya nāmā’ ti vutte

satthā ‘na, bhikkhave, idānevesā khujjaŋ kāmeti, pubbepi kāmesiyevā’ ti

vatvā atītaŋ āhari.

Atīte bārāņasiyaŋ brahmadatte rajjaŋ kārente bodhisatto ekasmiŋ nigamagāme seţţhikule nibbattitvā vayappatto gharāvāsaŋ vasanto puttadhītāhi

vađđhamāno attano puttassa bārāņasīseţţhissa dhītaraŋ vāretvā divasaŋ

ţhapesi. Seţţhidhītā attano gehe usabhassa sakkārasammānaŋ disvā ‘ko

nāmeso’ ti dhātiŋ pucchitvā ‘usabho’ ti sutvā antaravīthiyā gacchantaŋ ekaŋ khujjaŋ disvā ‘ayaŋ purisūsabho bhavissatī’ ti sārabhaņđakaŋ gahetvā tena saddhiŋ palāyi. Bodhisattopi kho ‘seţţhidhītaraŋ gehaŋ ānessāmī’ ti maha-ntena parivārena bārāņasiŋ gacchanto tameva maggaŋ paţipajji. Te ubhopi sabbarattiŋ maggaŋ agamaŋsu. Atha khujjassa sabbarattiŋ sītāsihatassa aruņodaye sarīre vāto kuppi, mahantā vedanā vattanti. So maggā okkamma vedanāppatto hutvā vīņādaņđako viya sankuţito nipajji, seţţhidhītāpissa pāda-mūle nisīdi. Bodhisatto seţţhidhītaraŋ khujjassa pādamūle nisinnaŋ disvā sañjānitvā upasankamitvā seţţhidhītāya saddhiŋ sallapanto paţhamaŋ gātha-māha–

163. ‘Ekacintitoyamattho, bālo apariņāyako;

na hi khujjena vāmena, bhoti sangantumarahasī’ ti.

Tattha ekacintitoyamatthoti amma, yaŋ tvaŋ atthaŋ cintetvā iminā

khujjena saddhiŋ palātā, ayaŋ tayā ekikāya eva cintito bhavissati. Bālo apariņāyakoti ayaŋ khujjo bālo, duppaññabhāvena mahallakopi bālova, aññasmiŋ

gahetvā gacchante asati gantuŋ asamatthatāya apariņāyako. Na hi khujjena

vāmena, bhoti sangantumarahasīti (p. 2.207) iminā hi khujjena vāmanattā

vāmena bhoti tvaŋ mahākule jātā abhirūpā dassanīyā sangantuŋ saha

gantuŋ nārahasīti.

Athassa taŋ vacanaŋ sutvā seţţhidhītā dutiyaŋ gāthamāha–

164. ‘Purisūsabhaŋ maññamānā, ahaŋ khujjamakāmayiŋ;

soyaŋ sankuţito seti, chinnatanti yathā thuņā’ ti.

Tassattho– ahaŋ, ayya, ekaŋ usabhaŋ disvā ‘gunnaŋ jeţţhakassa piţţhiyaŋ kakudhaŋ hoti, imassapi taŋ atthi, imināpi purisūsabhena bhavita-bban’ ti evamahaŋ khujjaŋ purisūsabhaŋ maññamānā akāmayiŋ. Soyaŋ yathā nāma chinnatanti sadoņiko vīņādaņđako, evaŋ sankuţito setīti.

Bodhisatto tassā aññātakavesena nikkhantabhāvameva ñatvā taŋ nhāpetvā alankaritvā rathaŋ āropetvā gehameva agamāsi.

Satthā imaŋ dhammadesanaŋ āharitvā jātakaŋ samodhānesi– ‘tadā aya-meva seţţhidhītā ahosi, bārāņasīseţţhi pana ahameva ahosin’ ti.

Vīņāthūņajātakavaņņanā dutiyā.

[233] 3. Vikaņņakajātakavaņņanā

Kāmaŋ yahiŋ icchasi tena gacchāti idaŋ satthā jetavane viharanto ekaŋ ukkaņţhitabhikkhuŋ ārabbha kathesi. So hi dhammasabhaŋ ānīto ‘saccaŋ kira, tvaŋ bhikkhu, ukkaņţhito’ ti satthārā puţţho ‘saccan’ ti vatvā ‘kasmā ukkaņţhitosī’ ti vutte ‘kāmaguņakāraņā’ ti āha. Atha naŋ satthā ‘kāmaguņā nāmete bhikkhu vikaņņakasallasadisā, sakiŋ hadaye patiţţhaŋ labhamānā vikaņņakaŋ viya viddhaŋ suŋsumāraŋ maraņameva pāpentī’ ti vatvā atītaŋ āhari.

Atīte bodhisatto bārāņasiyaŋ dhammena rajjaŋ kārento ekadivasaŋ

uyyānaŋ gantvā pokkharaņītīraŋ sampāpuņi. Naccagītāsu kusalā naccagītāni (p. 2.208) payojesuŋ, pokkharaņiyaŋ macchakacchapā gītasaddalolatāya

sannipatitvā raññāva saddhiŋ gacchanti. Rājā tālakkhandhappamāņaŋ

macchaghaţaŋ disvā ‘kiŋ nu kho ime macchā mayā saddhiŋyeva carantī’ ti

amacce pucchi. Amaccā ‘ete, deva, upaţţhahantī’ ti āhaŋsu. Rājā ‘ete kira

maŋ upaţţhahantī’ ti tussitvā tesaŋ niccabhattaŋ paţţhapesi. Devasikaŋ

taņđulambaņaŋ pācesi. Macchā bhattavelāya ekacce

āgacchanti, ekacce nāgacchanti, bhattaŋ nassati. Rañño tamatthaŋ ārocesuŋ. Rājā ‘ito paţţhāya sattavelāya bheriŋ paharitvā bherisaññāya

macchesu sannipatitesu bhattaŋ dethā’ ti āha. Tato paţţhāya bhattakammiko bheriŋ paharāpetvā sannipatitānaŋ macchānaŋ bhattaŋ deti. Tepi bherisa-ññāya sannipatitvā bhuñjanti.

Tesu evaŋ sannipatitvā bhuñjantesu eko suŋsumāro āgantvā macche

khādi. Bhattakammiko rañño ārocesi. Rājā taŋ sutvā ‘suŋsumāraŋ

macchānaŋ khādanakāle vikaņņakena vijjhitvā gaņhā’ ti āha. So ‘sādhū’ ti

gantvā nāvāya ţhatvā macche khādituŋ āgataŋ suŋsumāraŋ vikaņņakena pahari, taŋ tassa antopiţţhiŋ pāvisi. So vedanāppatto hutvā taŋ gahetvāva palāyi. Bhattakammiko tassa viddhabhāvaŋ ñatvā taŋ ālapanto paţhamaŋ gāthamāha–

165. ‘Kāmaŋ yahiŋ icchasi tena gaccha, viddhosi mammamhi vikaņņa-kena;

hatosi bhattena suvāditena, lolo ca macche anubandhamāno’ ti.

Tattha kāmanti ekaŋsena. Yahiŋ icchasi tena gacchāTi yasmiŋ icchasi,

tasmiŋ gaccha. Mammamhīti mammaţţhāne. Vikaņņakenāti vikaņņakasa-llena. Hatosi bhattena suvāditena, lolo ca macche anubandhamānoti tvaŋ bherivāditasaññāya bhatte dīyamāne lolo hutvā khādanatthāya macche anu-bandhamāno tena savāditena bhattena hato, gataţţhānepi te jīvitaŋ natthīti attho. So attano vasanaţţhānaŋ gantvā jīvitakkhayaŋ patto.

Satthā (p. 2.209) imaŋ kāraņaŋ dassetvā abhisambuddho hutvā dutiyaŋ gāthamāha–

166. ‘Evampi lokāmisaŋ opatanto, vihaññatī cittavasānuvattī;

so haññatī ñātisakhāna majjhe, macchānugo soriva suŋsumāro’ ti.

Tattha lokāmisanti pañca kāmaguņā. Te hi loko iţţhato kantato manāpato gaņhāti, tasmā ‘lokāmisan’ ti vuccati. Opatantoti taŋ lokāmisaŋ anupatanto kilesavasena cittavasānuvattī puggalo vihaññati kilamati, so haññatīti so eva-rūpo puggalo ñātīnañca sakhānañca majjhe so vikaņņakena viddho macchā-nugo suŋsumāro viya pañca kāmaguņe manāpāti gahetvā haññati kilamati mahāvināsaŋ pāpuņātiyevāti.

Evaŋ satthā imaŋ dhammadesanaŋ āharitvā saccāni pakāsetvā jātakaŋ samodhānesi, saccapariyosāne ukkaņţhitabhikkhu sotāpattiphale patiţţhahi. ‘Tadā suŋsumāro devadatto, macchā buddhaparisā, bārāņasirājā pana aha-meva ahosin’ ti.

Vikaņņakajātakavaņņanā tatiyā.

[234] 4. Asitābhūjātakavaņņanā

Tvameva dānimakarāti idaŋ satthā jetavane viharanto aññataraŋ kumārikaŋ ārabbha kathesi. Sāvatthiyaŋ kirekasmiŋ dvinnaŋ aggasāvakānaŋ

upaţţhākakule ekā kumārikā abhirūpā sobhaggappattā, sā vayappattā samānajātikaŋ kulaŋ agamāsi. Sāmiko taŋ kismiñci amaññamāno aññattha cittavasena carati. Sā tassa taŋ attani anādarataŋ agaņetvā dve aggasāvake

nimantetvā dānaŋ datvā dhammaŋ suņantī sotāpattiphale patiţţhahi. Sā

tato paţţhāya maggaphalasukhena vītināmayamānā ‘sāmikopi maŋ na

icchati, gharāvāsena me kammaŋ natthi, pabbajissāmī’ ti cintetvā (p. 2.210) mātāpitūnaŋ ācikkhitvā pabbajitvā arahattaŋ pāpuņi. Tassā sā kiriyā bhikkhūsu pākaţā jātā. Athekadivasaŋ bhikkhū dhammasabhāyaŋ kathaŋ samuţţhāpesuŋ– ‘āvuso, asukakulassa dhītā atthagavesikā sāmikassa ani-cchabhāvaŋ ñatvā aggasāvakānaŋ dhammaŋ sutvā sotāpattiphale pati-ţţhāya puna mātāpitaro āpucchitvā pabbajitvā arahattaŋ pattā, evaŋ atthaga-vesikā, āvuso sā kumārikā’ ti. Satthā āgantvā ‘kāya nuttha, bhikkhave, eta-rahi kathāya sannisinnā’ ti pucchitvā ‘imāya nāmā’ ti vutte ‘na, bhikkhave, idā-nevesā kuladhītā atthagavesikā, pubbepi atthagavesikāyevā’ ti vatvā atītaŋ āhari.

Atīte bārāņasiyaŋ brahmadatte rajjaŋ kārente bodhisatto isipabbajjaŋ

pabbajitvā abhiññā ca samāpattiyo ca nibbattetvā himavantapadese vāsaŋ

kappesi. Tadā bārāņasirājā attano puttassa brahmadattakumārassa parivārasampattiŋ disvā uppannāsanko puttaŋ raţţhā pabbājesi. So asitābhuŋ

nāma attano deviŋ ādāya himavantaŋ pavisitvā macchamaŋsaphalāphalāni khādanto paņņasālāya nivāsaŋ kappesi. So ekaŋ kinnariŋ disvā paţiba-ddhacitto ‘imaŋ pajāpatiŋ karissāmī’ ti asitābhuŋ agaņetvā tassā anupadaŋ agamāsi. Sā taŋ kinnariŋ anubandhamānaŋ disvā ‘ayaŋ maŋ agaņetvā kinnariŋ anubandhati, kiŋ me iminā’ ti virattacittā hutvā bodhisattaŋ upasa-nkamitvā vanditvā attano kasiņaparikammaŋ kathāpetvā kasiņaŋ olokentī abhiññā ca samāpattiyo ca nibbattetvā bodhisattaŋ vanditvā āgantvā attano paņņasālāya dvāre aţţhāsi. Brahmadattopi kinnariŋ anubandhanto vicaritvā tassā gatamaggampi adisvā chinnāso hutvā paņņasālābhimukhova āgato. Asitābhū taŋ āgacchantaŋ disvā vehāsaŋ abbhuggantvā maņivaņņe gaga-natale ţhitā ‘ayyaputta, taŋ nissāya mayā idaŋ jhānasukhaŋ laddhan’ ti vatvā imaŋ gāthamāha–

167. ‘Tvameva dānimakara, yaŋ kāmo byagamā tayi;

soyaŋ appaţisandhiko, kharachinnaŋva renukan’ ti.

Tattha (p. 2.211) tvameva dānimakarāti, ayyaputta, maŋ pahāya kinnariŋ

anubandhanto tvaññeva idāni idaŋ akara. Yaŋ kāmo byagamā tayīti yaŋ

mama tayi kāmo vigato vikkhambhanappahānena pahīno, yassa pahīnattā

ahaŋ imaŋ visesaŋ pattāti dīpeti. Soyaŋ appaţisandhikoti so pana kāmo

idāni appaţisandhiko jāto, na sakkā paţisandhituŋ. Kharachinnaŋva renukanti kharo vuccati kakaco, renukaŋ vuccati hatthidanto. Yathā kakacena

chinno hatthidanto appaţisandhiko hoti, na puna purimanayena allīyati, evaŋ puna mayhaŋ tayā saddhiŋ cittassa ghaţanaŋ nāma natthīti vatvā tassa passantasseva uppatitvā aññattha agamāsi.

So tassā gatakāle paridevamāno dutiyaŋ gāthamāha–

168. ‘Atricchaŋ atilobhena, atilobhamadena ca;

evaŋ hāyati atthamhā, ahaŋva asitābhuyā’ ti.

Tattha atricchaŋ atilobhenāti atricchā vuccati atra atra icchāsankhātā apa-riyantataņhā, atilobho vuccati atikkamitvā pavattalobho. Atilobhamadena cāti purisamadaŋ uppādanato atilobhamado nāma jāyati. Idaŋ vuttaŋ hoti–atricchāvasena atricchamāno puggalo atilobhena ca atilobhamadena ca yathā ahaŋ asitābhuyā rājadhītāya parihīno, evaŋ atthā hāyatīti.

Iti so imāya gāthāya paridevitvā araññe ekakova vasitvā pitu accayena gantvā rajjaŋ gaņhi.

Satthā imaŋ dhammadesanaŋ āharitvā jātakaŋ samodhānesi– ‘tadā rāja-putto ca rājadhītā ca ime dve janā ahesuŋ, tāpaso pana ahameva ahosin’ ti.

Asitābhūjātakavaņņanā catutthā.

[235] 5. Vacchanakhajātakavaņņanā

Sukhā (p. 2.212) gharā vacchanakhāti idaŋ satthā jetavane viharanto rojamallaŋ ārabbha kathesi. So kirāyasmato ānandassa gihisahāyo. So ekadivasaŋ āgamanatthāya therassa sāsanaŋ pāhesi, thero satthāraŋ āpucchitvā agamāsi. So theraŋ nānaggarasabhojanaŋ bhojetvā ekamantaŋ

nisinno therena saddhiŋ paţisanthāraŋ katvā theraŋ gihibhogehi pañcahi

kāmaguņehi nimantento ‘bhante ānanda, mama gehe pahūtaŋ saviññāņaka-aviññāņakaratanaŋ, idaŋ majjhe bhinditvā tuyhaŋ dammi, ehi ubho

agāraŋ ajjhāvasāmā’ ti. Thero tassa kāmaguņesu ādīnavaŋ kathetvā uţţhāyāsanā vihāraŋ gantvā ‘diţţho te, ānanda, rojo’ ti satthārā pucchito ‘āma,

bhante’ ti vatvā ‘kimassa kathesī’ ti vutte ‘bhante, maŋ rojo gharāvāsena

nimantesi, athassāhaŋ gharāvāse ceva kāmaguņesu ca ādīnavaŋ kathesin’-ti. Satthā ‘na kho, ānanda, rojo mallo idāneva pabbajite gharāvāsena nima-ntesi, pubbepi nimantesiyevā’ ti vatvā tena yācito atītaŋ āhari.

Atīte bārāņasiyaŋ brahmadatte rajjaŋ kārente bodhisatto aññatarasmiŋ

nigamagāme brāhmaņakule nibbattitvā vayappatto isipabbajjaŋ pabbajitvā

himavantapadese ciraŋ vasitvā loņambilasevanatthāya bārāņasiŋ patvā

rājuyyāne vasitvā punadivase bārāņasiŋ pāvisi. Athassa bārāņasiseţţhi ācā-ravihāre pasīditvā gehaŋ netvā bhojetvā uyyāne vasanatthāya paţiññaŋ gahetvā taŋ paţijagganto uyyāne vasāpesi. Te aññamaññaŋ uppannasinehā ahesuŋ.

Athekadivasaŋ bārāņasiseţţhi bodhisatte pemavissāsavasena evaŋ cintesi– ‘pabbajjā nāma dukkhā, mama sahāyaŋ vacchanakhaparibbājakaŋ uppabbājetvā sabbaŋ vibhavaŋ majjhe bhinditvā tassa datvā dvepi samagga-vāsaŋ vasissāmā’ ti. So ekadivasaŋ bhattakiccapariyosāne tena saddhiŋ madhurapaţisanthāraŋ katvā ‘bhante vacchanakha, pabbajjā nāma dukkhā, sukho gharāvāso, ehi ubho samaggā kāme paribhuñjantā vasāmā’ ti vatvā paţhamaŋ gāthamāha–

169. ‘Sukhā (p. 2.213) gharā vacchanakha, sahiraññā sabhojanā;

yattha bhutvā pivitvā ca, sayeyyātha anussuko’ ti.

Tattha sahiraññāti sattaratanasampannā. Sabhojanāti bahukhādanīyabho-janīyā. Yattha bhutvā pivitvā cāti yesu sahiraññabhojanesu gharesu nānagga-rasāni bhojanāni paribhuñjitvā nānāpānāni ca pivitvā. Sayeyyātha anussu-koti yesu alankatasirisayanapiţţhe anussuko hutvā sayeyyāsi, te gharā nāma ativiya sukhāti.

Athassa taŋ sutvā bodhisatto ‘mahāseţţhi, tvaŋ aññāņatāya kāmagiddho hutvā gharāvāsassa guņaŋ, pabbajjāya ca aguņaŋ kathesi, gharāvāsassa te aguņaŋ kathessāmi, suņāhi dānī’ ti vatvā dutiyaŋ gāthamāha–

170. ‘Gharā nānīhamānassa, gharā nābhaņato musā;

gharā nādinnadaņđassa, paresaŋ anikubbato; evaŋ chiddaŋ durabhisambhavaŋ, ko gharaŋ paţipajjatī’ ti.

Tattha gharā nānīhamānassāti niccakālaŋ kasigorakkhādikaraņena anīha-mānassa avāyamantassa gharā nāma natthi, gharāvāso na patiţţhātīti attho. Gharā nābhaņato musāti khettavatthuhiraññasuvaņņādīnaŋ atthāya amusā-bhaņatopi gharā nāma natthi. Gharā nādinnadaņđassa, paresaŋ anikubba-toti nādinnadaņđassāti aggahitadaņđassa, nikkhittadaņđassa paresaŋ aniku-bbato gharā nāma natthi. Yo pana ādinnadaņđo hutvā paresaŋ dāsakamma-karādīnaŋ tasmiŋ tasmiŋ aparādhe aparādhānurūpaŋ vadhabandhanache-danatāļanādivasena karoti, tasseva gharāvāso saņţhahatīti attho. Evaŋ chiddaŋ durabhisambhavaŋ, ko gharaŋ paţipajjatīti taŋ dāni evaŋ etesaŋ īhanādīnaŋ akaraņe sati tāya tāya parihāniyā chiddaŋ karaņepi sati nicca-meva kātabbato durabhisambhavaŋ durārādhanīyaŋ, niccaŋ karontassapi vā durabhisambhavameva duppūraŋ gharāvāsaŋ ‘ahaŋ nipparitasso hutvā ajjhāvasissāmī’ ti ko paţipajjatīti.

Evaŋ mahāsatto gharāvāsassa dosaŋ kathetvā uyyānameva agamāsi.

Satthā (p. 2.214) imaŋ dhammadesanaŋ āharitvā jātakaŋ samodhānesi–

‘tadā bārāņasiseţţhi rojo mallo ahosi, vacchanakhaparibbājako pana aha-meva ahosin’ ti.

Vacchanakhajātakavaņņanā pañcamā.

[236] 6. Bakajātakavaņņanā

Bhaddako vatayaŋ pakkhīti idaŋ satthā jetavane viharanto ekaŋ kuhaka-bhikkhuŋ ārabbha kathesi. Tañhi satthā ānetvā dassitaŋ disvā ‘na, bhikkhave, idāneva, pubbepesa kuhakoyevā’ ti vatvā atītaŋ āhari.

Atīte bārāņasiyaŋ brahmadatte rajjaŋ kārente bodhisatto himavantapa-dese ekasmiŋ sare maccho hutvā mahāparivāro vasi. Atheko bako ‘macche khādissāmī’ ti sarassa āsannaţţhāne sīsaŋ pātetvā pakkhe pasāretvā manda-mando macche olokento aţţhāsi tesaŋ pamādaŋ āgamayamāno. Tasmiŋ khaņe bodhisatto macchagaņaparivuto gocaraŋ gaņhanto taŋ ţhānaŋ pāpuņi. Macchagaņo taŋ bakaŋ passitvā paţhamaŋ gāthamāha–

171. ‘Bhaddako vatayaŋ pakkhī, dijo kumudasannibho;

vūpasantehi pakkhehi, mandamandova jhāyatī’ ti.

Tattha mandamandova jhāyatīti abalabalo viya hutvā kiñci ajānanto viya ekakova jhāyatīti.

Atha naŋ bodhisatto oloketvā dutiyaŋ gāthamāha–

172. ‘Nāssa sīlaŋ vijānātha, anaññāya pasaŋsatha;

amhe dijo na pāleti, tena pakkhī na phandatī’ ti.

Tattha anaññāyāti ajānitvā. Amhe dijo na pāletīti esa dijo amhe na rakkhati na gopāyati, ‘kataraŋ nu kho etesu kabaļaŋ karissāmī’ ti upadhā-reti. Tena pakkhī na phandatīti tenāyaŋ sakuņo na phandati (p. 2.215) na cala-tīti. Evaŋ vutte macchagaņo udakaŋ khobhetvā bakaŋ palāpesi.

Satthā imaŋ dhammadesanaŋ āharitvā jātakaŋ samodhānesi– ‘tadā bako kuhako bhikkhu ahosi, maccharājā pana ahameva ahosin’ ti.

Bakajātakavaņņanā chaţţhā.

[237] 7. Sāketajātakavaņņanā

Ko nu kho bhagavā hetūti idaŋ satthā sāketaŋ upanissāya viharanto sāketaŋ brāhmaņaŋ ārabbha kathesi. Vatthu panettha atītampi paccuppa-nnampi heţţhā ekakanipāte (jā. aţţha. 1.1.sāketajātakavaņņanā) kathitameva. Tathāgatassa pana vihāraŋ gatakāle bhikkhū ‘sineho nāmesa, bhante, kathaŋ patiţţhātī’ ti pucchantā paţhamaŋ gāthamāhaŋsu–

173. ‘Ko nu kho bhagavā hetu, ekacce idha puggale;

atīva hadayaŋ nibbāti, cittañcāpi pasīdatī’ ti.

Tassattho– ko nu kho hetu, yena idhekacce puggale diţţhamatteyeva hadayaŋ ativiya nibbāti, suvāsitassa sītassa udakassa ghaţasahassena pari-sittaŋ viya sītalaŋ hoti, ekacce na nibbāti. Ekacce diţţhamatteyeva cittaŋ pasīdati, mudu hoti, pemavasena allīyati, ekacce na allīyatīti.

Atha nesaŋ satthā pemakāraņaŋ dassento dutiyaŋ gāthamāha–

174. ‘Pubbeva sannivāsena, paccuppannahitena vā;

evaŋ taŋ jāyate pemaŋ, uppalaŋva yathodake’ ti.

Tassattho– bhikkhave, pemaŋ nāmetaŋ dvīhi kāraņehi jāyati, purimabhave mātā vā pitā vā putto vā dhītā vā bhātā vā bhaginī vā pati vā bhariyā

vā sahāyo vā mitto vā hutvā yo yena saddhiŋ (p. 2.216) ekaţţhāne vutthapubbo, tassa iminā pubbeva sannivāsena bhavantarepi anubandhanto so

sineho na vijahati. Imasmiŋ attabhāve katena paccuppannahitena vā evaŋ taŋ jāyate pemaŋ, imehi dvīhi kāraņehi pemaŋ nāma jāyati. Yathā kiŋ? Uppalaŋva yathodaketi. Vā-kārassa rassattaŋ kataŋ. Samuccayatthe cesa vutto, tasmā uppalañca sesaŋ jalajapupphañca yathā udake jāyamānaŋ dve kāraņāni nissāya jāyati udakañceva kalalañca, tathā etehi dvīhi kāraņehi pemaŋ jāyatīti evamettha attho daţţhabbo.

Satthā imaŋ dhammadesanaŋ āharitvā jātakaŋ samodhānesi– ‘tadā brāhmaņo ca brāhmaņī ca ime dve janā ahesuŋ, putto pana ahameva ahosin’-ti.

Sāketajātakavaņņanā sattamā.

[238] 8. Ekapadajātakavaņņanā

Ingha ekapadaŋ, tātāti idaŋ satthā jetavane viharanto ekaŋ kuţumbikaŋ

ārabbha kathesi. Sāvatthivāsī kiresa kuţumbiko, athassa ekadivasaŋ anke

nisinno putto atthassa dvāraŋ nāma pañhaŋ pucchi. So ‘buddhavisayo esa

pañho, na taŋ añño kathetuŋ sakkhissatī’ ti puttaŋ gahetvā jetavanaŋ

gantvā satthāraŋ vanditvā ‘bhante, ayaŋ me dārako ūrumhi nisinno

atthassa dvāraŋ nāma pañhaŋ pucchi, ahaŋ taŋ ajānanto idhāgato,

kathetha, bhante, imaŋ pañhan’ ti. Satthā ‘na kho, upāsaka, ayaŋ dārako idā-neva atthagavesako, pubbepi atthagavesakova hutvā imaŋ pañhaŋ paņđite pucchi, porāņakapaņđitāpissa kathesuŋ, bhavasankhepagatattā pana na sallakkhesī’ ti vatvā tena yācito atītaŋ āhari.

Atīte bārāņasiyaŋ brahmadatte rajjaŋ kārente bodhisatto seţţhikule nibba-ttitvā vayappatto pitu accayena seţţhiţţhānaŋ labhi. Athassa putto daharo kumāro ūrumhi nisīditvā ‘tāta, mayhaŋ ekapadaŋ anekatthanissitaŋ ekaŋ kāraņaŋ kathethā’ ti pucchanto paţhamaŋ gāthamāha–

175. ‘Ingha (p. 2.217) ekapadaŋ tāta, anekatthapadassitaŋ;

kiñci sangāhikaŋ brūsi, yenatthe sādhayemase’ ti.

Tattha inghāti yācanatthe codanatthe vā nipāto. Ekapadanti ekaŋ kāraņapadaŋ, ekaŋ kāraņūpasañhitaŋ vā byañjanapadaŋ. Anekatthapadassitanti

anekāni atthapadāni kāraņapadāni nissitaŋ. Kiñci sangāhikaŋ brūsīti kiñci

ekapadaŋ bahūnaŋ padānaŋ sangāhikaŋ brūhi, ayameva vā pāţho.

Yenatthe sādhayemaseti yena ekena padena anekatthanissitena mayaŋ

attano vuđđhiŋ sādheyyāma, taŋ me kathehīti pucchi.

Athassa pitā kathento dutiyaŋ gāthamāha–

176. ‘Dakkheyyekapadaŋ tāta, anekatthapadassitaŋ;

tañca sīlena saññuttaŋ, khantiyā upapāditaŋ; alaŋ mitte sukhāpetuŋ, amittānaŋ dukhāya cā’ ti.

Tattha dakkheyyekapadanti dakkheyyaŋ ekapadaŋ. Dakkheyyaŋ nāma lābhuppādakassa chekassa kusalassa ñāņasampayuttaŋ vīriyaŋ. Anekattha-padassitanti evaŋ vuttappakāraŋ vīriyaŋ anekehi atthapadehi nissitaŋ. Katarehīti? Sīlādīhi. Teneva ‘tañca sīlena saññuttan’ ti-ādimāha. Tassattho–

tañca panetaŋ vīriyaŋ ācārasīlasampayuttaŋ adhivāsanakhantiyā upetaŋ

mitte sukhāpetuŋ amittānañca dukkhāya alaŋ samatthaŋ. Ko hi nāma

lābhuppādakañāņasampayuttakusalavīriyasamannāgato ācārakhantisampanno mitte sukhāpetuŋ, amitte vā dukkhāpetuŋ na sakkotīti.

Evaŋ bodhisatto puttassa pañhaŋ kathesi. Sopi pitu kathitanayeneva attano atthaŋ sādhetvā yathākammaŋ gato.

Satthā imaŋ dhammadesanaŋ āharitvā saccāni pakāsetvā jātakaŋ samo-dhānesi, saccapariyosāne pitāputtā sotāpattiphale patiţţhitā. ‘Tadā putto aya-meva putto ahosi, bārāņasiseţţhi pana ahameva ahosin’ ti.

Ekapadajātakavaņņanā aţţhamā.

[239] 9. Haritamaņđūkajātakavaņņanā

Āsīvisampi (p. 2.218) maŋ santanti idaŋ satthā veļuvane viharanto ajāta-sattuŋ ārabbha kathesi. Kosalarājassa hi pitā mahākosalo bimbisārarañño dhītaraŋ dadamāno dhītu nhānamūlaŋ kāsigāmakaŋ nāma adāsi. Sā ajāta-sattunā pitughātakakamme kate rañño sinehena nacirasseva kālamakāsi.

Ajātasattu mātari kālakatāyapi taŋ gāmaŋ bhuñjateva. Kosalarājā ‘pitughātakassa corassa mama kulasantakaŋ gāmaŋ na dassāmī’ ti tena saddhiŋ

yujjhati. Kadāci mātulassa jayo hoti, kadāci bhāgineyyassa. Yadā pana ajātasattu jināti, tadā somanassappatto rathe dhajaŋ ussāpetvā mahantena

yasena nagaraŋ pavisati. Yadā pana parājayati, tadā domanassappatto

kañci ajānāpetvāva pavisati. Athekadivasaŋ dhammasabhāyaŋ bhikkhū

kathaŋ samuţţhāpesuŋ ‘āvuso, ajātasattu mātulaŋ jinitvā tussati, parājito

domanassappatto hotī’ ti. Satthā āgantvā ‘kāya nuttha, bhikkhave, etarahi

kathāya sannisinnā’ ti pucchitvā ‘imāya nāmā’ ti vutte ‘na, bhikkhave, idāneva, pubbepesa jinitvā tussati, parājito domanassappatto hotī’ ti vatvā atītaŋ āhari.

Atīte bārāņasiyaŋ brahmadatte rajjaŋ kārente bodhisatto nīlamaņđūkayoniyaŋ nibbatti. Tadā manussā nadīkandarādīsu tattha tattha macche gahaņatthāya kumīnāni ođđesuŋ. Ekasmiŋ kumīne bahū macchā pavisiŋsu.

Atheko udakāsīviso macche khādanto taŋ kumīnaŋ pāvisi, bahū macchā

ekato hutvā taŋ khādantā ekalohitaŋ akaŋsu. So paţisaraņaŋ apassanto

maraņabhayatajjito kumīnamukhena nikkhamitvā vedanāppatto udakapariyante nipajji. Nīlamaņđūkopi tasmiŋ khaņe uppatitvā kumīnasūlamatthake

nipanno hoti. Āsīviso vinicchayaţţhānaŋ alabhanto tattha nipannaŋ taŋ

disvā ‘samma nīlamaņđūka, imesaŋ macchānaŋ kiriyā ruccati tuyhan’ ti

pucchanto paţhamaŋ gāthamāha–

177. ‘Āsīvisampi maŋ santaŋ, paviţţhaŋ kumināmukhaŋ;

ruccate haritāmātā, yaŋ maŋ khādanti macchakā’ ti.

Tattha (p. 2.219) āsīvisampi maŋ santanti maŋ āgatavisaŋ samānaŋ. Ruccate haritāmātā, yaŋ maŋ khādanti macchakāti etaŋ tava ruccati harita-maņđūkaputtāti vadati.

Atha naŋ haritamaņđūko ‘āma, samma, ruccatī’ ti. ‘Kinkāraņā’ ti? ‘Sace tvampi tava padesaŋ āgate macche khādasi, macchāpi attano padesaŋ āgataŋ taŋ khādanti, attano visaye padese gocarabhūmiyaŋ abalavā nāma natthī’ ti vatvā dutiyaŋ gāthamāha–

178. ‘Vilumpateva puriso, yāvassa upakappati;

yadā caññe vilumpanti, so vilutto vilumpatī’ ti.

Tattha vilumpateva puriso, yāvassa upakappatīti yāva assa purisassa issa-riyaŋ upakappati ijjhati pavattati, tāva so aññaŋ vilumpatiyeva. ‘Yāva so upakappatī’ tipi pāţho, yattakaŋ kālaŋ so puriso sakkoti vilumpitunti attho.

Yadā caññe vilumpantīti yadā ca aññe issarā hutvā vilumpanti. So vilutto vilumpatīti atha so vilumpako aññehi vilumpati. ‘Vilumpate’ tipi pāţho, ayamevattho. ‘Vilumpanan’ tipi paţhanti, tassattho na sameti. Evaŋ ‘vilumpako

puna vilumpaŋ pāpuņātī’ ti bodhisattena ađđe vinicchite udakāsīvisassa

dubbalabhāvaŋ ñatvā ‘paccāmittaŋ gaņhissāmā’ ti macchagaņā kumīnamukhā nikkhamitvā tattheva naŋ jīvitakkhayaŋ pāpetvā pakkamuŋ.

Satthā imaŋ dhammadesanaŋ āharitvā jātakaŋ samodhānesi– ‘tadā uda-kāsīviso ajātasattu ahosi, nīlamaņđūko pana ahameva ahosin’ ti.

Haritamaņđūkajātakavaņņanā navamā.

[240] 10. Mahāpingalajātakavaņņanā

Sabbo janoti idaŋ satthā jetavane viharanto devadattaŋ ārabbha kathesi.

Devadatte satthari āghātaŋ bandhitvā navamāsaccayena jetavanadvārakoţţhake pathaviyaŋ nimugge jetavanavāsino ca sakalaraţţhavāsino ca

‘buddhapaţikaņţako devadatto pathaviyā gilito, nihatapaccāmitto dāni (p. 2.220)

sammāsambuddho jāto’ ti tuţţhahaţţhā ahesuŋ. Tesaŋ kathaŋ sutvā paramparaghosena sakalajambudīpavāsino yakkhabhūtadevagaņā ca tuţţhahaţţhā eva ahesuŋ. Athekadivasaŋ bhikkhū dhammasabhāyaŋ kathaŋ

samuţţhāpesuŋ– ‘āvuso, devadatte pathaviyaŋ nimugge “buddhapaţikaņţako devadatto pathaviyā gilito” ti mahājano attamano jāto’ ti. Satthā āgantvā ‘kāya nuttha, bhikkhave, etarahi kathāya sannisinnā’ ti pucchitvā ‘imāya nāmā’ ti vutte ‘na, bhikkhave, idāneva devadatte mate mahājano tussati ceva hasati ca, pubbepi tussi ceva hasi cā’ ti vatvā atītaŋ āhari.

Atīte bārāņasiyaŋ mahāpingalo nāma rājā adhammena visamena rajjaŋ

kāresi, chandādivasena pāpakammāni karonto daņđabalijanghakahāpaņādiggahaņena ucchuyante ucchuŋ viya mahājanaŋ pīļesi kakkhaļo pharuso

sāhasiko, paresu anuddayāmattampi nāmassa natthi, gehe itthīnampi puttadhītānampi amaccabrāhmaņagahapatikādīnampi appiyo amanāpo, akkhimhi

patitarajaŋ viya, bhattapiņđe sakkharā viya, paņhiŋ vijjhitvā paviţţhakaņţako

viya ca ahosi. Tadā bodhisatto mahāpingalassa putto hutvā nibbatti. Mahāpingalo dīgharattaŋ rajjaŋ kāretvā kālamakāsi. Tasmiŋ kālakate sakalabārāņasivāsino haţţhatuţţhā mahāhasitaŋ hasitvā dārūnaŋ sakaţasahassena

mahāpingalaŋ jhāpetvā anekehi ghaţasahassehi āļāhanaŋ nibbāpetvā

bodhisattaŋ rajje abhisiñcitvā ‘dhammiko no rājā laddho’ ti haţţhatuţţhā

nagare ussavabheriŋ carāpetvā samussitadhajapaţākaŋ nagaraŋ alankaritvā dvāre dvāre maņđapaŋ kāretvā vippakiņņalājakusumamaņđitatalesu

alankatamaņđapesu nisīditvā khādiŋsu ceva piviŋsu ca.

Bodhisattopi alankate mahātale samussitasetacchattassa pallankavarassa majjhe mahāyasaŋ anubhavanto nisīdi. Amaccā ca brāhmaņagahapatiraţţhi-kadovārikādayo ca rājānaŋ parivāretvā aţţhaŋsu. Atheko dovāriko nātidūre ţhatvā assasanto passasanto parodi. Bodhisatto taŋ disvā ‘samma dovārika, mama pitari kālakate sabbe tuţţhapahaţţhā ussavaŋ kīļantā vicaranti, tvaŋ pana rodamāno ţhito (p. 2.221), kiŋ nu kho mama pitā taveva piyo ahosi manā-po’ ti pucchanto paţhamaŋ gāthamāha–

179. ‘Sabbo jano hiŋsito pingalena, tasmiŋ mate paccayā vedayanti;

piyo nu te āsi akaņhanetto, kasmā nu tvaŋ rodasi dvārapālā’ ti.

Tattha hiŋsitoti nānappakārehi daņđabali-ādīhi pīļito. Pingalenāti pingala-kkhena. Tassa kira dvepi akkhīni nibbiddhapingalāni biļārakkhivaņņāni ahesuŋ, tenevassa ‘pingalo’ ti nāmaŋ akaŋsu. Paccayā vedayantīti pītiyo pavedayanti. Akaņhanettoti pingalanetto. Kasmā nu tvanti kena nu kāraņena tvaŋ rodasi. Aţţhakathāyaŋ pana ‘kasmā tuvan’ ti pāţho.

So tassa vacanaŋ sutvā ‘nāhaŋ, mahārāja, “mahāpingalo mato” ti sokena rodāmi, sīsassa me sukhaŋ jātaŋ. Pingalarājā hi pāsādā otaranto ca āro-hanto ca kammāramuţţhikāya paharanto viya mayhaŋ sīse aţţhaţţha khaţake deti, so paralokaŋ gantvāpi mama sīse dadamāno viya nirayapālānampi yamassapi sīle khaţake dassati, atha naŋ te “ativiya ayaŋ amhe bādhatī” ti puna idheva ānetvā vissajjeyyuŋ, atha me so punapi sīse khaţake dadeyyāti bhayenāhaŋ rodāmī’ ti imamatthaŋ pakāsento dutiyaŋ gāthamāha–

180. ‘Na me piyo āsi akaņhanetto, bhāyāmi paccāgamanāya tassa;

ito gato hiŋseyya maccurājaŋ, so hiŋsito āneyya puna idhā’ ti.

Atha naŋ bodhisatto ‘so rājā dārūnaŋ vāhasahassena dađđho udakagha-ţasatehi sitto, sāpissa āļāhanabhūmi samantato khatā, pakatiyāpi ca para-lokaŋ gatā nāma aññattha gativasā puna teneva sarīrena nāgacchanti, mā tvaŋ bhāyī’ ti taŋ samassāsento imaŋ gāthamāha–

181. ‘Dađđho (p. 2.222) vāhasahassehi, sitto ghaţasatehi so;

parikkhatā ca sā bhūmi, mā bhāyi nāgamissatī’ ti.

Tato paţţhāya dovāriko assāsaŋ paţilabhi. Bodhisatto dhammena rajjaŋ kāretvā dānādīni puññāni katvā yathākammaŋ gato.

Satthā imaŋ dhammadesanaŋ āharitvā jātakaŋ samodhānesi– ‘tadā mahāpingalo devadatto ahosi, putto pana ahameva ahosin’ ti.

Mahāpingalajātakavaņņanā dasamā.

Upāhanavaggo navamo.

Tassuddānaŋ–

Upāhanaŋ vīņāthūņaŋ, vikaņņakaŋ asitābhu; vacchanakhaŋ bakañceva, sāketañca ekapadaŋ; haritamātu pingalaŋ.

10. Singālavaggo

[241] 1. Sabbadāţhajātakavaņņanā

Singālo mānatthaddhoti idaŋ satthā veļuvane viharanto devadattaŋ

ārabbha kathesi. Devadatto ajātasattuŋ pasādetvā uppāditaŋ lābhasakkāraŋ ciraţţhitikaŋ kātuŋ nāsakkhi, nāļāgiripayojane pāţihāriyassa diţţhakālato paţţhāya tassa so lābhasakkāro antaradhāyi. Athekadivasaŋ bhikkhū

dhammasabhāyaŋ kathaŋ samuţţhāpesuŋ– ‘āvuso, devadatto lābhasakkāraŋ uppādetvā ciraţţhitikaŋ kātuŋ nāsakkhī’ ti. Satthā āgantvā ‘kāya

nuttha, bhikkhave, etarahi kathāya sannisinnā’ ti pucchitvā ‘imāya nāmā’ ti

vutte ‘na, bhikkhave, devadatto idāneva attano uppannaŋ lābhasakkāraŋ

antaradhāpeti, pubbepi antaradhāpesiyevā’ ti vatvā atītaŋ āhari.

Atīte (p. 2.223) bārāņasiyaŋ brahmadatte rajjaŋ kārente bodhisatto tassa purohito ahosi tiņņaŋ vedānaŋ aţţhārasannañca sippānaŋ pāraŋ gato. So pathavījayamantaŋ nāma jānāti. Pathavījayamantoti āvaţţanamanto vuccati. Athekadivasaŋ bodhisatto ‘taŋ mantaŋ sajjhāyissāmī’ ti ekasmiŋ angaņa-ţţhāne piţţhipāsāņe nisīditvā sajjhāyamakāsi. Taŋ kira mantaŋ aññavihitaŋ dhitivirahitaŋ sāvetuŋ na sakkā, tasmā naŋ so tathārūpe ţhāne sajjhāyati.

Athassa sajjhāyanakāle eko singālo ekasmiŋ bile nipanno taŋ mantaŋ

sutvāva paguņamakāsi. So kira anantarātīte attabhāve paguņapathavījayamanto eko brāhmaņo ahosi. Bodhisatto sajjhāyaŋ katvā uţţhāya ‘paguņo

vata me ayaŋ manto’ ti āha. Singālo bilā nikkhamitvā ‘ambho brāhmaņa,

ayaŋ manto tayāpi mameva paguņataro’ ti vatvā palāyi. Bodhisatto ‘ayaŋ singālo mahantaŋ akusalaŋ karissatī’ ti ‘gaņhatha gaņhathā’ ti thokaŋ anu-bandhi. Singālo palāyitvā araññaŋ pāvisi.

So gantvā ekaŋ singāliŋ thokaŋ sarīre đaŋsi, ‘kiŋ, sāmī’ ti ca vutte

‘mayhaŋ jānāsi na jānāsī’ ti āha. Sā ‘āma, jānāmī’ ti sampaţicchi. So pathavījayamantaŋ parivattetvā anekāni singālasatāni āņāpetvā sabbepi hatthi-assasīhabyagghasūkaramigādayo catuppade attano santike akāsi. Katvā ca

pana sabbadāţho nāma rājā hutvā ekaŋ singāliŋ aggamahesiŋ akāsi.

Dvinnaŋ hatthīnaŋ piţţhe sīho tiţţhati, sīhapiţţhe sabbadāţho singālo rājā

singāliyā aggamahesiyā saddhiŋ nisīdati, mahanto yaso ahosi. So yasamahantena pamajjitvā mānaŋ uppādetvā ‘bārāņasirajjaŋ gaņhissāmī’ ti sabbacatuppadaparivuto bārāņasiyā avidūraţţhānaŋ sampāpuņi, parisā dvādasayojanā ahosi. So avidūre ţhitoyeva ‘rajjaŋ vā detu, yuddhaŋ vā’ ti rañño

sāsanaŋ pesesi. Bārāņasivāsino bhītatasitā nagaradvārāni pidahitvā

aţţhaŋsu.

Bodhisatto rājānaŋ upasankamitvā ‘mā bhāyi, mahārāja, sabbadāţhasingālena saddhiŋ yuddhaŋ mama bhāro, ţhapetvā maŋ añño tena saddhiŋ

yujjhituŋ (p. 2.224) samattho nāma natthī’ ti rājānañca nāgare ca samassāsetvā ‘kinti katvā nu kho sabbadāţho rajjaŋ gahessati, pucchissāmi tāva nan’ti dvāraţţālakaŋ abhiruhitvā ‘samma sabbadāţha, kinti katvā imaŋ rajjaŋ

gaņhissasī’ ti pucchi. ‘Sīhanādaŋ nadāpetvā mahājanaŋ saddena santāsetvā gaņhissāmī’ ti. Bodhisatto ‘atthetan’ ti ñatvā aţţālakā oruyha ‘sakala-dvādasayojanikabārāņasinagaravāsino kaņņacchiddāni māsapiţţhena lañja-ntū’ ti bheriŋ carāpesi. Mahājano bheriyā āņaŋ sutvā antamaso biļāle upā-dāya sabbacatuppadānañceva attano ca kaņņacchiddāni yathā parassa saddaŋ sotuŋ na sakkā, evaŋ māsapiţţhena lañji.

Atha bodhisatto puna aţţālakaŋ abhiruhitvā ‘sabbadāţhā’ ti āha. ‘Kiŋ, brāhmaņā’ ti? ‘Imaŋ rajjaŋ kinti katvā gaņhissasī’ ti? ‘Sīhanādaŋ nadāpetvā manusse tāsetvā jīvitakkhayaŋ pāpetvā gaņhissāmī’ ti. ‘Sīhanādaŋ nadā-petuŋ na sakkhissasi. Jātisampannā hi surattahatthapādā kesarasīharājāno tādisassa jarasingālassa āņaŋ na karissantī’ ti. Singālo mānatthaddho hutvā ‘aññe tāva sīhā tiţţhantu, yassāhaŋ piţţhe nisinno, taññeva nadāpessāmī’ ti āha. ‘Tena hi nadāpehi, yadi sakkosī’ ti. So yasmiŋ sīhe nisinno, tassa ‘nadā-hī’ ti pādena saññaŋ adāsi. Sīho hatthikumbhe mukhaŋ uppīļetvā tikkhattuŋ appaţivattiyaŋ sīhanādaŋ nadi. Hatthī santāsappattā hutvā singālaŋ pāda-mūle pātetvā pādenassa sīsaŋ akkamitvā cuņņavicuņņaŋ akaŋsu, sabba-dāţho tattheva jīvitakkhayaŋ patto. Tepi hatthī sīhanādaŋ sutvā maraņabha-yatajjitā aññamaññaŋ ovijjhitvā tattheva jīvitakkhayaŋ pāpuņiŋsu, ţhapetvā sīhe sesāpi migasūkarādayo sasabiļārapariyosānā sabbe catuppādā tattheva jīvitakkhayaŋ pāpuņiŋsu. Sīhā palāyitvā araññaŋ pavisiŋsu, dvādasayoja-niko maŋsarāsi ahosi. Bodhisatto aţţālakā otaritvā nagaradvārāni vivarā-petvā ‘sabbe attano kaņņesu māsapiţţhaŋ apanetvā maŋsatthikā maŋsaŋ āharantū’ ti nagare bheriŋ carāpesi. Manussā allamaŋsaŋ khāditvā sesaŋ sukkhāpetvā vallūramakaŋsu. Tasmiŋ kira kāle vallūrakaraņaŋ udapādīti vadanti.

Satthā (p. 2.225) imaŋ dhammadesanaŋ āharitvā imā abhisambuddha-gāthā vatvā jātakaŋ samodhānesi–

182. ‘Singālo mānatthaddho ca, parivārena atthiko;

pāpuņi mahatiŋ bhūmiŋ, rājāsi sabbadāţhinaŋ.

183. ‘Evameva manussesu, yo hoti parivāravā;

so hi tattha mahā hoti, singālo viya dāţhinan’ ti.

Tattha mānatthaddhoti parivāraŋ nissāya uppannena mānena thaddho.

Parivārena atthikoti uttarimpi parivārena atthiko hutvā. Mahatiŋ bhūminti

mahantaŋ sampattiŋ. Rājāsi sabbadāţhinanti sabbesaŋ dāţhīnaŋ rājā āsi. So hi tattha mahā hotīti so parivārasampanno puriso tesu parivāresu mahā nāma hoti. Singālo viya dāţhinanti yathā singālo dāţhīnaŋ mahā ahosi, evaŋ mahā hoti, atha so singālo viya pamādaŋ āpajjitvā taŋ parivāraŋ nissāya vināsaŋ pāpuņātīti.

‘Tadā singālo devadatto ahosi, rājā sāriputto, purohito pana ahameva aho-sin’ ti.

Sabbadāţhajātakavaņņanā paţhamā.

[242] 2. Sunakhajātakavaņņanā

Bālo vatāyaŋ sunakhoti idaŋ satthā jetavane viharanto ambaņakoţţhake

āsanasālāya bhattabhuñjanasunakhaŋ ārabbha kathesi. Taŋ kira jātakālato

paţţhāya pānīyahārakā gahetvā tattha posesuŋ. So aparabhāge tattha

bhattaŋ bhuñjanto thūlasarīro ahosi. Athekadivasaŋ eko gāmavāsī puriso

taŋ ţhānaŋ patto sunakhaŋ disvā pānīyahārakānaŋ uttarisāţakañca kahāpa-ņañca datvā gaddūlena bandhitvā taŋ ādāya pakkāmi. So gahetvā nīyamāno na vassi, dinnaŋ dinnaŋ khādanto pacchato pacchato agamāsi. Atha so puriso ‘ayaŋ idāni maŋ piyāyatī’ ti gaddūlaŋ mocesi, so vissaţţhamatto eka-vegena (p. 2.226) āsanasālameva gato. Bhikkhū taŋ disvā tena gatakāraņaŋ jānitvā sāyanhasamaye dhammasabhāyaŋ kathaŋ samuţţhāpesuŋ– ‘āvuso, āsanasālāya sunakho bandhanamokkhakusalo vissaţţhamattova puna āgato’-ti. Satthā āgantvā ‘kāya nuttha, bhikkhave, etarahi kathāya sannisinnā’ ti pucchitvā ‘imāya nāmā’ ti vutte ‘na, bhikkhave, so sunakho idāneva bandha-namokkhakusalo, pubbepi kusaloyevā’ ti vatvā atītaŋ āhari.

Atīte bārāņasiyaŋ brahmadatte rajjaŋ kārente bodhisatto kāsiraţţhe

ekasmiŋ mahābhogakule nibbattitvā vayappatto gharāvāsaŋ aggahesi.

Tadā bārāņasiyaŋ ekassa manussassa sunakho ahosi, so piņđibhattaŋ

labhanto thūlasarīro jāto. Atheko gāmavāsī bārāņasiŋ āgato taŋ sunakhaŋ

disvā tassa manussassa uttarisāţakañca kahāpaņañca datvā sunakhaŋ

gahetvā cammayottena bandhitvā yottakoţiyaŋ gahetvā gacchanto aţavimukhe ekaŋ sālaŋ pavisitvā sunakhaŋ bandhitvā phalake nipajjitvā niddaŋ okkami. Tasmiŋ kāle bodhisatto kenacideva karaņīyena aţaviŋ paţipanno taŋ sunakhaŋ yottena bandhitvā ţhapitaŋ disvā paţhamaŋ gāthamāha–

184. ‘Bālo vatāyaŋ sunakho, yo varattaŋ na khādati;

bandhanā ca pamuñceyya, asito ca gharaŋ vaje’ ti.

Tattha pamuñceyyāti pamoceyya, ayameva vā pāţho. Asito ca gharaŋ vajeti asito suhito hutvā attano vasanaţţhānaŋ gaccheyya.

Taŋ sutvā sunakho dutiyaŋ gāthamāha–

185. ‘Aţţhitaŋ me manasmiŋ me, atho me hadaye kataŋ;

kālañca paţikankhāmi, yāva passupatū jano’ ti.

Tattha aţţhitaŋ me manasmiŋ meti yaŋ tumhe kathetha, taŋ mayā adhiţţhitameva, manasmiŋyeva me etaŋ. Atho me hadaye katanti atha ca pana

me tumhākaŋ vacanaŋ hadaye katameva. Kālañca paţikankhāmīti kālaŋ

paţimānemi. Yāva passupatū janoti yāvāyaŋ mahājano pasupatu niddaŋ

okkamatu, tāvāhaŋ kālaŋ paţimānemi (p. 2.227). Itarathā hi ‘ayaŋ sunakho

palāyatī’ ti ravo uppajjeyya, tasmā rattibhāge sabbesaŋ suttakāle cammayottaŋ khāditvā palāyissāmīti. So evaŋ vatvā mahājane niddaŋ okkante

yottaŋ khāditvā suhito hutvā palāyitvā attano sāmikānaŋ gharameva gato.

Satthā imaŋ dhammadesanaŋ āharitvā jātakaŋ samodhānesi– ‘tadā sunakhova etarahi sunakho, paņđitapuriso pana ahameva ahosin’ ti.

Sunakhajātakavaņņanā dutiyā.

[243] 3. Guttilajātakavaņņanā

Sattatantiŋ sumadhuranti idaŋ satthā veļuvane viharanto devadattaŋ

ārabbha kathesi. Tasmiñhi kāle bhikkhū devadattaŋ āhaŋsu– ‘āvuso devadatta, sammāsambuddho tuyhaŋ ācariyo, tvaŋ sammāsambuddhaŋ

nissāya tīņi piţakāni uggaņhi, cattāri jhānāni uppādesi, ācariyassa nāma paţisattunā bhavituŋ na yuttan’ ti. Devadatto ‘kiŋ pana me, āvuso, samaņo

gotamo ācariyo, nanu mayā attano baleneva tīņi piţakāni uggahitāni, cattāri

jhānāni uppāditānī’ ti ācariyaŋ paccakkhāsi. Bhikkhū dhammasabhāyaŋ

kathaŋ samuţţhāpesuŋ ‘āvuso, devadatto ācariyaŋ paccakkhāya sammāsambuddhassa paţisattu hutvā mahāvināsaŋ patto’ ti. Satthā āgantvā ‘kāya

nuttha, bhikkhave, etarahi kathāya sannisinnā’ ti pucchitvā ‘imāya nāmā’ ti

vutte ‘na, bhikkhave, devadatto idāneva ācariyaŋ paccakkhāya mama paţi-sattu hutvā vināsaŋ pāpuņāti, pubbepi pattoyevā’ ti vatvā atītaŋ āhari.

Atīte bārāņasiyaŋ brahmadatte rajjaŋ kārente bodhisatto gandhabbakule

nibbatti, ‘guttilakumāro’ tissa nāmaŋ akaŋsu. So vayappatto gandhabbasippe nipphattiŋ patvā guttilagandhabbo nāma sakalajambudīpe aggagandhabbo ahosi. So dārābharaņaŋ akatvā andhe mātāpitaro posesi. Tadā

bārāņasivāsino vāņijā vaņijjāya ujjeninagaraŋ gantvā (p. 2.228) ussave

ghuţţhe chandakaŋ saŋharitvā bahuŋ mālāgandhavilepanañca khajjabhojjā-dīni ca ādāya kīļanaţţhāne sannipatitvā ‘vetanaŋ datvā ekaŋ gandhabbaŋ ānethā’ ti āhaŋsu. Tena ca samayena ujjeniyaŋ mūsilo nāma jeţţhaga-ndhabbo hoti, te taŋ pakkosāpetvā attano gandhabbaŋ kāresuŋ.

Mūsilo vīņaŋ vādanto vīņaŋ uttamamucchanāya mucchitvā vādesi. Tesaŋ

guttilagandhabbassa gandhabbe jātaparicayānaŋ tassa gandhabbaŋ kilañjakaņđūvanaŋ viya hutvā upaţţhāsi, ekopi pahaţţhākāraŋ na dassesi. Mūsilo

tesu tuţţhākāraŋ adassentesu ‘atikharaŋ katvā vādemi maññe’ ti majjhimamucchanāya mucchitvā majjhimasarena vādesi, te tatthapi majjhattāva

ahesuŋ. Atha so ‘ime na kiñci jānanti maññe’ ti sayampi ajānanako viya

hutvā tantiyo sithile vādesi, te tatthapi na kiñci āhaŋsu. Atha ne mūsilo

‘ambho vāņijā, kiŋ nu kho mayi vīņaŋ vādente tumhe na tussathā’ ti. ‘Kiŋ pana tvaŋ vīņaŋ vādesi, mayañhi “ayaŋ vīņaŋ mucchetī” ti saññaŋ akari-mhā’ ti. ‘Kiŋ pana tumhe mayā uttaritaraŋ ācariyaŋ jānātha, udāhu attano ajānanabhāvena na tussathā’ ti. Vāņijā ‘bārāņasiyaŋ guttilagandhabbassa vīņāsaddaŋ sutapubbānaŋ tava vīņāsaddo itthīnaŋ dārake tosāpanasaddo viya hotī’ ti āhaŋsu. ‘Tena hi, handa, tumhehi dinnaparibbayaŋ paţigga-ņhatha, na mayhaŋ etenattho, apica kho pana bārāņasiŋ gacchantā maŋ gaņhitvā gaccheyyāthā’ ti. Te ‘sādhū’ ti sampaţicchitvā gamanakāle taŋ ādāya bārāņasiŋ gantvā tassa ‘etaŋ guttilassa vasanaţţhānan’ ti ācikkhitvā sakasakanivesanaŋ agamiŋsu.

Mūsilo bodhisattassa gehaŋ pavisitvā laggetvā ţhapitaŋ bodhisattassa

jātivīņaŋ disvā gahetvā vādesi, atha bodhisattassa mātāpitaro andhabhāvena taŋ apassantā ‘mūsikā maññe vīņaŋ khādantī’ ti saññāya ‘susū’ ti

āhaŋsu. Tasmiŋ kāle mūsilo vīņaŋ ţhapetvā bodhisattassa mātāpitaro

vanditvā ‘kuto āgatosī’ ti vutte ‘ācariyassa santike sippaŋ uggaņhituŋ ujjenito āgatomhī’ ti āha. So ‘sādhū’ ti vutte ‘kahaŋ ācariyo’ ti pucchitvā ‘vippavuttho, tāta, ajja āgamissatī’ ti sutvā tattheva nisīditvā bodhisattaŋ āgataŋ

disvā (p. 2.229) tena katapaţisanthāro attano āgatakāraņaŋ ārocesi. Bodhisatto angavijjāpāţhako, so tassa asappurisabhāvaŋ ñatvā ‘gaccha tāta,

natthi tava sippan’ ti paţikkhipi. So bodhisattassa mātāpitūnaŋ pāde gahetvā anukkamena rañño vissāsiko ahosi. Bodhisatto ācariyamuţţhiŋ akatvā attano jānananiyāmena sabbaŋ sippaŋ sikkhāpetvā ‘niţţhitaŋ te, tāta, sippa-n’ ti āha.

So cintesi– ‘mayhaŋ sippaŋ paguņaŋ, idañca bārāņasinagaraŋ sakalaja-mbudīpe agganagaraŋ, ācariyopi mahallako, idheva mayā vasituŋ vaţţatī’ ti.

So ācariyaŋ āha– ‘ācariya ahaŋ rājānaŋ upaţţhahissāmī’ ti. Ācariyo ‘sādhu,

tāta, rañño ārocessāmī’ ti gantvā ‘amhākaŋ antevāsiko devaŋ upaţţhātuŋ

icchati, deyyadhammamassa jānāthā’ ti rañño ārocetvā raññā ‘tumhākaŋ

deyyadhammato upađđhaŋ labhissatī’ ti vutte taŋ pavattiŋ mūsilassa ārocesi. Mūsilo ‘ahaŋ tumhehi samakaññeva labhanto upaţţhahissāmi, na ala-bhanto’ ti āha. ‘Kinkāraņā’ ti? ‘Nanu ahaŋ tumhākaŋ jānanasippaŋ sabbaŋ jānāmī’ ti? ‘Āma, jānāsī’ ti. ‘Evaŋ sante kasmā mayhaŋ upađđhaŋ detī’ ti? Bodhisatto rañño ārocesi. Rājā ‘yadi evaŋ tumhehi samakaŋ sippaŋ dassetuŋ sakkonto samakaŋ labhissatī’ ti āha. Bodhisatto rañño vacanaŋ tassa ārocetvā tena ‘sādhu dassessāmī’ ti vutte rañño taŋ pavattiŋ ārocetvā ‘sādhu dassetu, kataradivasaŋ sākacchā hotū’ ti vutte ‘ito sattame divase hotu, mahārājā’ ti āha.

Rājā mūsilaŋ pakkosāpetvā ‘saccaŋ kira tvaŋ ācariyena saddhiŋ

sākacchaŋ karissasī’ ti pucchitvā ‘saccaŋ, devā’ ti vutte ‘ācariyena saddhiŋ

viggaho nāma na vaţţati, mā karī’ ti vāriyamānopi ‘alaŋ, mahārāja, hotuyeva

me ācariyena saddhiŋ sattame divase sākacchā, katarassa (p. 2.230) jānibhāvaŋ jānissāmā’ ti āha. Rājā ‘sādhū’ ti sampaţicchitvā ‘ito kira sattame

divase ācariyaguttilo ca antevāsikamūsilo ca rājadvāre aññamaññaŋ

sākacchaŋ katvā sippaŋ dassessanti, nāgarā sannipatitvā sippaŋ passantū’-ti bheriŋ carāpesi.

Bodhisatto cintesi– ‘ayaŋ mūsilo daharo taruņo, ahaŋ mahallako parihīnathāmo, mahallakassa kiriyā nāma na sampajjati. Antevāsike nāma parājitepi

viseso natthi, antevāsikassa pana jaye sati pattabbalajjato araññaŋ pavisitvā

maraņaŋ varataran’ ti. So araññaŋ pavisitvā maraņabhayena nivattati, lajjābhayena gacchati. Evamassa gamanāgamanaŋ karontasseva cha divasā

atikkantā, tiņāni matāni, janghamaggo nibbatti. Tasmiŋ khaņe sakkassa

bhavanaŋ uņhākāraŋ dassesi. Sakko āvajjamāno taŋ kāraņaŋ ñatvā ‘guttilagandhabbo antevāsikassa bhayena araññe mahādukkhaŋ anubhoti, etassa

mayā avassayena bhavituŋ vaţţatī’ ti vegena gantvā bodhisattassa purato

ţhatvā ‘ācariya, kasmā araññaŋ paviţţhosī’ ti pucchitvā ‘kosi tvan’ ti vutte

‘sakkohamasmī’ ti āha. Atha naŋ bodhisatto ‘ahaŋ kho, devarāja, antevāsi-kato parājayabhayena araññaŋ paviţţho’ ti vatvā paţhamaŋ gāthamāha–

186. ‘Sattatantiŋ sumadhuraŋ, rāmaņeyyaŋ avācayiŋ;

so maŋ rangamhi avheti, saraņaŋ me hoti kosiyā’ ti.

Tassattho– ahaŋ, devarāja, mūsilaŋ nāma antevāsikaŋ sattatantiŋ suma-dhuraŋ rāmaņeyyaŋ vīņaŋ attano jānananiyāmena sikkhāpesiŋ, so maŋ idāni rangamaņđale pakkosati, tassa me tvaŋ, kosiyagotta, saraņaŋ hohīti.

Sakko tassa vacanaŋ sutvā ‘mā bhāyi, ahaŋ te tāņañca leņañcā’ ti vatvā dutiyaŋ gāthamāha–

187. ‘Ahaŋ taŋ saraņaŋ samma, ahamācariyapūjako;

na taŋ jayissati sisso, sissamācariya jessasī’ ti.

Tattha (p. 2.231) ahaŋ taŋ saraņanti ahaŋ saraņaŋ avassayo patiţţhā

hutvā taŋ tāyissāmi. Sammāti piyavacanametaŋ. Sissamācariya, jessasīti,

ācariya, tvaŋ vīņaŋ vādayamāno sissaŋ jinissasi. Apica tvaŋ vīņaŋ

vādento ekaŋ tantiŋ chinditvā cha vādeyyāsi, vīņāya te pakatisaddo bhavissati. Mūsilopi tantiŋ chindissati, athassa vīņāya saddo na bhavissati.

Tasmiŋ khaņe so parājayaŋ pāpuņissati. Athassa parājayabhāvaŋ ñatvā

dutiyampi tatiyampi catutthampi pañcamampi sattamampi tantiŋ chinditvā

suddhadaņđakameva vādeyyāsi, chinnatantikoţīhi saro nikkhamitvā sakalaŋ dvādasayojanikaŋ bārāņasinagaraŋ chādetvā ţhassatīti.

Evaŋ vatvā sakko bodhisattassa tisso pāsakaghaţikā datvā evamāha–

‘vīņāsaddeneva pana sakalanagare chādite ito ekaŋ pāsakaghaţikaŋ ākāse

khipeyyāsi, atha te purato otaritvā tīņi accharāsatāni naccissanti. Tāsaŋ

naccanakāle ca dutiyaŋ khipeyyāsi, athāparānipi tīņi satāni otaritvā tava vīņādhure naccissanti. Tato tatiyaŋ khipeyyāsi, athāparāni tīņi satāni otaritvā

rangamaņđale naccissanti. Ahampi te santikaŋ āgamissāmi, gaccha mā

bhāyī’ ti bodhisattaŋ assāsesi. Bodhisatto pubbaņhasamaye gehaŋ agamāsi. Nāgarā rājadvārasamīpe maņđapaŋ katvā rañño āsanaŋ paññapesuŋ. Rājā pāsādā otaritvā alankatamaņđape pallankamajjhe nisīdi, dvādasasa-hassā alankatitthiyo amaccabrāhmaņagahapatikādayo ca rājānaŋ parivāra-yiŋsu, sabbe nāgarā sannipatiŋsu, rājangaņe cakkāticakke mañcātimañce bandhiŋsu.

Bodhisattopi nhātānulitto nānaggarasabhojanaŋ bhuñjitvā vīņaŋ gāhā-petvā attano paññattāsane nisīdi. Sakko adissamānakāyena āgantvā ākāse aţţhāsi, bodhisattoyeva naŋ passati. Mūsilopi āgantvā attano āsane nisīdi.

Mahājano parivāresi, āditova dvepi samasamaŋ vādayiŋsu. Mahājano

dvinnampi vāditena tuţţho ukkuţţhisahassāni pavattesi. Sakko ākāse ţhatvā

bodhisattaññeva sāvento ‘ekaŋ tantiŋ chindā’ ti āha. Bodhisatto tantiŋ

chindi, sā chinnāpi chinnakoţiyā saraŋ muñcateva, devagandhabbaŋ viya

vattati. Mūsilopi tantiŋ chindi, tato saddo na nikkhami. Ācariyo dutiyampi chindi (p. 2.232) …pe… sattamampi chindi. Suddhadaņđakaŋ vādentassa saddo nagaraŋ chādetvā aţţhāsi. Celukkhepasahassāni ceva ukkuţţhisaha-ssāni ca pavattayiŋsu. Bodhisatto ekaŋ pāsakaŋ ākāse khipi, tīņi accharā-satāni otaritvā nacciŋsu. Evaŋ dutiye ca tatiye ca khitte tīņi tīņi accharāsa-tāni otaritvā vuttanayeneva nacciŋsu.

Tasmiŋ khaņe rājā mahājanassa ingitasaññaŋ adāsi, mahājano uţţhāya ‘tvaŋ ācariyena saddhiŋ virujjhitvā “samakāraŋ karomī” ti vāyamasi, attano pamāņaŋ na jānāsī’ ti mūsilaŋ tajjetvā gahitagahiteheva pāsāņadaņđādīhi saŋcuņņetvā jīvitakkhayaŋ pāpetvā pāde gahetvā sankāraţţhāne chađđesi. Rājā tuţţhacitto ghanavassaŋ vassāpento viya bodhisattassa bahuŋ dhanaŋ adāsi, tathā nāgarā. Sakko bodhisattena saddhiŋ paţisanthāraŋ katvā ‘ahaŋ te, paņđita, sahassayuttaŋ ājaññarathaŋ gāhāpetvā pacchā mātaliŋ pese-ssāmi, tvaŋ sahassayuttaŋ vejayantarathavaraŋ abhiruyha devalokaŋ āga-ccheyyāsī’ ti vatvā pakkāmi.

Atha naŋ gantvā paņđukambalasilāyaŋ nisinnaŋ ‘kahaŋ gatāttha, mahārājā’ ti devadhītaro pucchiŋsu. Sakko tāsaŋ taŋ kāraņaŋ vitthārena

kathetvā bodhisattassa sīlañca guņañca vaņņesi. Devadhītaro ‘mahārāja,

mayampi ācariyaŋ daţţhukāmā, idha naŋ ānehī’ ti āhaŋsu. Sakko mātaliŋ āmantetvā ‘tāta, devaccharā guttilagandhabbaŋ daţţhukāmā, gaccha naŋ vejayantarathe nisīdāpetvā ānehī’ ti. So ‘sādhū’ ti gantvā bodhisattaŋ ānesi.

Sakko bodhisattena saddhiŋ sammoditvā ‘devakaññā kira te, ācariya,

gandhabbaŋ sotukāmā’ ti āha. ‘Mayaŋ mahārāja, gandhabbā nāma sippaŋ

nissāya jīvāma, mūlaŋ labhantā vādeyyāmā’ ti. ‘Vādehi, ahaŋ te mūlaŋ

dassāmī’ ti. ‘Na mayhaŋ aññena mūlenattho, imā pana devadhītaro attano

attano kalyāņakammaŋ kathentu, evāhaŋ vādessāmī’ ti. Atha naŋ devadhītaro āhaŋsu– ‘amhehi kataŋ kalyāņakammaŋ pacchā tumhākaŋ kathessāma, gandhabbaŋ karohi ācariyā’ ti. Bodhisatto sattāhaŋ devatānaŋ

gandhabbaŋ akāsi, taŋ dibbagandhabbaŋ abhibhavitvā pavatti. Sattame

divase ādito paţţhāya devadhītānaŋ kalyāņakammaŋ pucchi. Ekaŋ kassapasammāsambuddhakāle ekassa bhikkhuno uttamavatthaŋ (p. 2.233) datvā

sakkassa paricārikā hutvā nibbattaŋ accharāsahassaparivāraŋ uttamavatthadevakaññaŋ ‘tvaŋ purimabhave kiŋ kammaŋ katvā nibbattā’ ti pucchi. Tassa pucchanākāro ca vissajjanā ca vimānavatthumhi āgatameva. Vuttañhi tattha–

‘Abhikkantena vaņņena, yā tvaŋ tiţţhasi devate; obhāsentī disā sabbā, osadhī viya tārakā.

‘Kena tetādiso vaņņo, kena te idha mijjhati; uppajjanti ca te bhogā, ye keci manaso piyā. ‘Pucchāmi taŋ devi mahānubhāve, manussabhūtā kimakāsi puññaŋ; kenāsi evaŋ jalitānubhāvā, vaņņo ca te sabbadisā pabhāsatī’ ti. ‘Vatthuttamadāyikā nārī, pavarā hoti naresu nārīsu; evaŋ piyarūpadāyikā manāpaŋ, dibbaŋ sā labhate upecca ţhānaŋ. ‘Tassā me passa vimānaŋ, accharā kāmavaņņinīhamasmi;

Accharāsahassassāhaŋ, pavarā passa puññānaŋ vipākaŋ.

‘Tena metādiso vaņņo, tena me idha mijjhati; uppajjanti ca me bhogā, ye keci manaso piyā. ‘Tenamhi evaŋ jalitānubhāvā; vaņņo ca me sabbadisā pabhāsatī’ ti. (vi. va. 329-331, 333-336);

Aparā piņđāya caramānassa bhikkhuno pūjanatthāya pupphāni adāsi,

aparā ‘cetiye gandhapañcangulikaŋ dethā’ ti gandhe adāsi, aparā madhurāni phalāphalāni adāsi, aparā ucchurasaŋ adāsi, aparā kassapadasabalassa cetiye gandhapañcangulikaŋ adāsi, aparā maggapaţipannānaŋ

bhikkhūnaŋ bhikkhunīnañca kulagehe vāsaŋ upagatānaŋ santike dhammaŋ

assosi, aparā nāvāya upakaţţhāya velāya bhuttassa bhikkhuno udake ţhatvā

udakaŋ adāsi, aparā agāramajjhe vasamānā akkodhanā hutvā sassusasuravattaŋ akāsi, aparā attano laddhakoţţhāsatopi saŋvibhāgaŋ katvāva (p. 2.234)

paribhuñji, sīlavatī ca ahosi, aparā paragehe dāsī hutvā nikkodhanā nimmānā

attano laddhakoţţhāsato saŋvibhāgaŋ katvā devarañño paricārikā hutvā

nibbattā (vi. va. aţţha. 328-336). Evaŋ sabbāpi guttilavimānavatthusmiŋ

āgatā chattiŋsa devadhītā yaŋ yaŋ kammaŋ katvā tattha nibbattā, sabbaŋ

bodhisatto pucchi. Tāpissa attano katakammaŋ gāthāhiyeva kathesuŋ. Taŋ

sutvā bodhisatto ‘lābhā vata me, suladdhaŋ vata me, svāhaŋ idhāgantvā

appamattakenapi kammena paţiladdhadibbasampattiyo assosiŋ. Ito dāni

paţţhāya manussalokaŋ gantvā dānādīni kusalakammāneva karissāmī’ ti

vatvā imaŋ udānaŋ udānesi–

‘Svāgataŋ vata me ajja, suppabhātaŋ suhuţţhitaŋ; yaŋ addasāmi devatāyo, accharākāmavaņņiyo.

‘Imāsāhaŋ dhammaŋ sutvā, kāhāmi kusalaŋ bahuŋ;

Dānena samacariyāya, saŋyamena damena ca; svāhaŋ tattha gamissāmi, yattha gantvā na socare’ ti. (vi. va. 617-618).

Atha naŋ sattāhaccayena devarājā mātalisangāhakaŋ āņāpetvā rathe

nisīdāpetvā bārāņasimeva pesesi. So bārāņasiŋ gantvā devaloke attanā

diţţhakāraņaŋ manussānaŋ ācikkhi. Tato paţţhāya manussā sa-ussāhā

puññāni kātuŋ maññiŋsu.

Satthā imaŋ dhammadesanaŋ āharitvā jātakaŋ samodhānesi– ‘tadā

mūsilo devadatto ahosi, sakko anuruddho, rājā ānando, guttilagandhabbo

pana ahameva ahosin’ ti.

Guttilajātakavaņņanā tatiyā.

[244] 4. Vigaticchajātakavaņņanā

Yaŋ (p. 2.235) passati na taŋ icchatīti idaŋ satthā jetavane viharanto ekaŋ palāyikaŋ paribbājakaŋ ārabbha kathesi. So kira sakalajambudīpe paţi-vādaŋ alabhitvā sāvatthiŋ āgantvā ‘ko mayā saddhiŋ vādaŋ kātuŋ sama-ttho’ ti pucchitvā ‘sammāsambuddho’ ti sutvā mahājanaparivuto jetavanaŋ gantvā bhagavantaŋ catuparisamajjhe dhammaŋ desentaŋ pañhaŋ pucchi. Athassa satthā taŋ vissajjetvā ‘ekaŋ nāma kin’ ti pañhaŋ pucchi, so taŋ kathetuŋ asakkonto uţţhāya palāyi. Nisinnaparisā ‘ekapadeneva vo, bhante, paribbājako niggahito’ ti āhaŋsu. Satthā ‘nāhaŋ, upāsakā, idānevetaŋ eka-padeneva niggaņhāmi, pubbepi niggaņhiŋyevā’ ti vatvā atītaŋ āhari.

Atīte bārāņasiyaŋ brahmadatte rajjaŋ kārente bodhisatto kāsiraţţhe

brāhmaņakule nibbattitvā vayappatto kāme pahāya isipabbajjaŋ pabbajitvā

dīgharattaŋ himavante vasi. So pabbatā oruyha ekaŋ nigamagāmaŋ

nissāya gangānivattane paņņasālāyaŋ vāsaŋ kappesi. Atheko paribbājako

sakalajambudīpe paţivādaŋ alabhitvā taŋ nigamaŋ patvā ‘atthi nu kho koci

mayā saddhiŋ vādaŋ kātuŋ samattho’ ti pucchitvā ‘atthī’ ti bodhisattassa

ānubhāvaŋ sutvā mahājanaparivuto tassa vasanaţţhānaŋ gantvā paţisanthāraŋ katvā nisīdi. Atha naŋ bodhisatto ‘vaņņagandhaparibhāvitaŋ

gangāpānīyaŋ pivissatī’ ti pucchi. Paribbājako vādena ottharanto ‘kā gangā, vālukā gangā, udakaŋ gangā, orimatīraŋ gangā, pārimatīraŋ gangā’ ti āha. Bodhisatto ‘tvaŋ pana, paribbājaka, ţhapetvā udakaŋ vālukaŋ orimatīraŋ pārimatīrañca kahaŋ gangaŋ labhissasī’ ti āha. Paribbājako appaţibhāno hutvā uţţhāya palāyi. Tasmiŋ palāte bodhisatto nisinnaparisāya dhammaŋ desento imā gāthā avoca–

188. ‘Yaŋ passati na taŋ icchati, yañca na passati taŋ kiricchati;

maññāmi ciraŋ carissati, na hi taŋ lacchati yaŋ sa icchati.

189. ‘Yaŋ labhati na tena tussati, yañca pattheti laddhaŋ hīļeti;

icchā hi anantagocarā, vigaticchāna namo karomase’ ti.

Tattha (p. 2.236) yaŋ passatīti yaŋ udakādiŋ passati, taŋ gangāti na icchati. Yañca na passatīti yañca udakādivinimuttaŋ gangaŋ na passati, taŋ kiricchati.

Maññāmi ciraŋ carissatīti ahaŋ evaŋ maññāmi– ayaŋ paribbājako evarūpaŋ gangaŋ pariyesanto ciraŋ carissati. Yathā vā udakādivinimuttaŋ

gangaŋ, evaŋ rūpādivinimuttaŋ attānampi pariyesanto saŋsāre ciraŋ cari-ssati. Na hi taŋ lacchatīti ciraŋ carantopi yaŋ taŋ evarūpaŋ gangaŋ vā attānaŋ vā icchati, taŋ na lacchati. Yaŋ labhatīti yaŋ udakaŋ vā rūpādiŋ vā labhati, tena na tussati. Yañca pattheti laddhaŋ hīļetīti evaŋ laddhena atu-ssanto yaŋ yaŋ sampattiŋ pattheti, taŋ taŋ labhitvā ‘kiŋ etāyā’ ti hīļeti ava-maññati. Icchā hi anantagocarāti laddhaŋ hīļetvā aññamaññaŋ ārammaņaŋ icchanato ayaŋ icchā nāma taņhā anantagocarā. Vigaticchāna namo karoma-seti tasmā ye vigaticchā buddhādayo, tesaŋ mayaŋ namakkāraŋ karomāti.

Satthā imaŋ dhammadesanaŋ āharitvā jātakaŋ samodhānesi– ‘tadā pari-bbājako etarahi paribbājako ahosi, tāpaso pana ahameva ahosin’ ti.

Vigaticchajātakavaņņanā catutthā.

[245] 5. Mūlapariyāyajātakavaņņanā

Kālo ghasati bhūtānīti idaŋ satthā ukkaţţhaŋ nissāya subhagavane viharanto mūlapariyāyasuttantaŋ ārabbha kathesi. Tadā kira pañcasatā

brāhmaņā tiņņaŋ vedānaŋ pāragū sāsane pabbajitvā tīņi piţakāni uggaņhitvā mānamadamattā hutvā ‘sammāsambuddhopi tīņeva piţakāni jānāti,

mayampi tāni jānāma, evaŋ sante kiŋ tassa amhehi nānākaraņan’ ti buddhu-paţţhānaŋ na gacchanti, paţipakkhā hutvā caranti.

Athekadivasaŋ satthā tesu āgantvā attano santike nisinnesu aţţhahi

bhūmīhi paţimaņđetvā mūlapariyāyasuttantaŋ kathesi, te na kiñci sallakkhesuŋ. Atha nesaŋ etadahosi– ‘mayaŋ amhehi sadisā paņđitā natthī” ti (p. 2.237)

mānaŋ karoma, idāni pana na kiñci jānāma, buddhehi sadiso paņđito nāma

natthi, aho buddhaguņā nāmā’ ti. Te tato paţţhāya nihatamānā hutvā uddhaţadāţhā viya sappā nibbisevanā jātā. Satthā ukkaţţhāyaŋ yathābhirantaŋ viharitvā vesāliŋ gantvā gotamakacetiye gotamakasuttantaŋ nāma kathesi,

dasasahassilokadhātu kampi, taŋ sutvā te bhikkhū arahattaŋ pāpuņiŋsu.

Mūlapariyāyasuttantapariyosāne pana satthari ukkaţţhāyaŋ viharanteyeva

bhikkhū dhammasabhāyaŋ kathaŋ samuţţhāpesuŋ– ‘āvuso, aho

buddhānaŋ ānubhāvo, te nāma brāhmaņapabbajitā tathā mānamadamattā

bhagavatā mūlapariyāyadesanāya nihatamānā katā’ ti. Satthā āgantvā ‘kāya

nuttha, bhikkhave, etarahi kathāya sannisinnā’ ti pucchitvā ‘imāya nāmā’ ti

vutte ‘na, bhikkhave, idāneva, pubbepāhaŋ ime evaŋ mānapaggahitasire

vicarante nihatamāne akāsiŋyevā’ ti vatvā atītaŋ āhari.

Atīte bārāņasiyaŋ brahmadatte rajjaŋ kārente bodhisatto brāhmaņakule

nibbattitvā vayappatto tiņņaŋ vedānaŋ pāragū disāpāmokkho ācariyo hutvā

pañca māņavakasatāni mante vācesi. Te pañcasatāpi niţţhitasippā sippe anuyogaŋ datvā ‘yattakaŋ mayaŋ jānāma, ācariyopi tattakameva, viseso

natthī’ ti mānatthaddhā hutvā ācariyassa santikaŋ na gacchanti, vattapaţivattaŋ na karonti. Te ekadivasaŋ ācariye badarirukkhamūle nisinne taŋ

vambhetukāmā badarirukkhaŋ nakhena ākoţetvā ‘nissārovāyaŋ rukkho’ ti

āhaŋsu. Bodhisatto attano vambhanabhāvaŋ ñatvā antevāsike ‘ekaŋ vo pañhaŋ pucchissāmī’ ti āha. Te haţţhatuţţhā ‘vadetha, kathessāmā’ ti. Āca-riyo pañhaŋ pucchanto paţhamaŋ gāthamāha–

190. ‘Kālo ghasati bhūtāni, sabbāneva sahattanā;

yo ca kālaghaso bhūto, sa bhūtapacaniŋ pacī’ ti.

Tattha kāloti purebhattakālopi pacchābhattakālopīti evamādi. Bhūtānīti

sattādhivacanametaŋ, na kālo bhūtānaŋ cammamaŋsādīni luñcitvā

khādati, apica kho nesaŋ āyuvaņņabalāni khepento yobbaññaŋ (p. 2.238)

maddanto ārogyaŋ vināsento ghasati khādatīti vuccati. Evaŋ ghasanto ca na kiñci vajjeti, sabbāneva ghasati. Na kevalañca bhūtāneva, apica kho saha-ttanā attānampi ghasati, purebhattakālo pacchābhattakālaŋ na pāpuņāti.

Esa nayo pacchābhattakālādīsu. Yo ca kālaghaso bhūtoti khīņāsavassetaŋ

adhivacanaŋ. So hi ariyamaggena āyatiŋ paţisandhikālaŋ khepetvā

khāditvā ţhitattā ‘kālaghaso bhūto’ ti vuccati. Sa bhūtapacaniŋ pacīti so

yāyaŋ taņhā apāyesu bhūte pacati, taŋ ñāņagginā paci dahi bhasmamakāsi, tena ‘bhūtapacaniŋ pacī’ ti vuccati. ‘Pajanin’ tipi pāţho, janikaŋ nibbattakinti attho.

Imaŋ pañhaŋ sutvā māņavesu ekopi jānituŋ samattho nāma nāhosi. Atha

ne bodhisatto ‘mā kho tumhe “ayaŋ pañho tīsu vedesu atthī” ti saññaŋ

akattha, tumhe “yamahaŋ jānāmi, taŋ sabbaŋ jānāmā” ti maññamānā maŋ

badarirukkhasadisaŋ karotha, mama tumhehi aññātassa bahuno jānanabhāvaŋ na jānātha, gacchatha sattame divase kālaŋ dammi, ettakena

kālena imaŋ pañhaŋ cintethā’ ti. Te bodhisattaŋ vanditvā attano attano

vasanaţţhānaŋ gantvā sattāhaŋ cintetvāpi pañhassa neva antaŋ, na koţiŋ passiŋsu. Te sattamadivase ācariyassa santikaŋ gantvā vanditvā nisīditvā ‘kiŋ, bhadramukhā, jānittha pañhan’ ti vutte ‘na jānāmā’ ti vadiŋsu. Atha bodhisatto te garahamāno dutiyaŋ gāthamāha–

191. ‘Bahūni narasīsāni, lomasāni brahāni ca;

gīvāsu paţimukkāni, kocidevettha kaņņavā’ ti.

Tassattho– bahūni narānaŋ sīsāni dissanti, sabbāni ca tāni lomasāni, sabbāni mahantāni gīvāsuyeva ţhapitāni, na tālaphalaŋ viya hatthena gahi-tāni, natthi tesaŋ imehi dhammehi nānākaraņaŋ. Ettha pana kocideva kaņņavāti attānaŋ sandhāyāha. Kaņņavāti paññavā, kaņņachiddaŋ pana na kassaci natthi. Iti te māņavake ‘kaņņachiddamattameva tumhākaŋ bālānaŋ atthi, na paññā’ ti garahitvā pañhaŋ vissajjesi. Te sutvā– ‘aho (p. 2.239) āca-riyā nāma mahantā’ ti khamāpetvā nihatamānā bodhisattaŋ upaţţhahiŋsu.

Satthā imaŋ dhammadesanaŋ āharitvā jātakaŋ samodhānesi– ‘tadā pañcasatā māņavakā ime bhikkhū ahesuŋ, ācariyo pana ahameva ahosin’ ti.

Mūlapariyāyajātakavaņņanā pañcamā.

[246] 6. Bālovādajātakavaņņanā

Hantvā chetvā vadhitvā cāti idaŋ satthā vesāliŋ upanissāya kūţāgārasālāyaŋ viharanto sīhasenāpatiŋ ārabbha kathesi. So hi bhagavantaŋ

saraņaŋ gantvā nimantetvā punadivase samaŋsakabhattaŋ adāsi.

Nigaņţhā taŋ sutvā kupitā anattamanā tathāgataŋ viheţhetukāmā ‘samaņo

gotamo jānaŋ uddissakataŋ maŋsaŋ bhuñjatī’ ti akkosiŋsu. Bhikkhū

dhammasabhāyaŋ kathaŋ samuţţhāpesuŋ– ‘āvuso, nigaņţho nāţaputto

“samaņo gotamo jānaŋ uddissakataŋ maŋsaŋ bhuñjatī” ti saddhiŋ parisāya akkosanto āhiņđatī’ ti. Taŋ sutvā satthā ‘na, bhikkhave, nigaņţho nāţaputto idāneva maŋ uddissakatamaŋsakhādanena garahati, pubbepi garahiye-vā’ ti vatvā atītaŋ āhari.

Atīte bārāņasiyaŋ brahmadatte rajjaŋ kārente bodhisatto brāhmaņakule nibbattitvā vayappatto isipabbajjaŋ pabbajitvā loņambilasevanatthāya hima-vantato bārāņasiŋ gantvā punadivase nagaraŋ bhikkhāya pāvisi. Atheko kuţumbiko ‘tāpasaŋ viheţhessāmī’ ti gharaŋ pavesetvā paññattāsane nisīdā-petvā macchamaŋsena parivisitvā bhattakiccāvasāne ekamantaŋ nisīditvā ‘imaŋ maŋsaŋ tumheyeva uddissa pāņe māretvā kataŋ, idaŋ akusalaŋ mā amhākameva, tumhākampi hotū’ ti vatvā paţhamaŋ gāthamāha–

192. ‘Hantvā chetvā vadhitvā ca, deti dānaŋ asaññato;

edisaŋ bhattaŋ bhuñjamāno, sa pāpena upalippatī’ ti.

Tattha (p. 2.240) hantvāti paharitvā. ChetvāTi kilametvā. Vadhitvāti māretvā. Deti dānaŋ asaññatoti asaññato dussīlo evaŋ katvā dānaŋ deti. Edisaŋ bhattaŋ bhuñjamāno, sa pāpena upalippatīti edisaŋ uddissakata-bhattaŋ bhuñjamāno so samaņopi pāpena upalippati saŋyujjatiyevāti.

Taŋ sutvā bodhisatto dutiyaŋ gāthamāha–

193. ‘Puttadārampi ce hantvā, deti dānaŋ asaññato;

bhuñjamānopi sappañño, na pāpena upalippatī’ ti.

Tattha bhuñjamānopi sappaññoti tiţţhatu aññaŋ maŋsaŋ, puttadāraŋ

vadhitvāpi dussīlena dinnaŋ sappañño khantimettādiguņasampanno taŋ

bhuñjamānopi pāpena na upalippatīti. Evamassa bodhisatto dhammaŋ

kathetvā uţţhāyāsanā pakkāmi.

Satthā imaŋ dhammadesanaŋ āharitvā jātakaŋ samodhānesi– ‘tadā kuţu-mbiko nigaņţho nāţaputto ahosi, tāpaso pana ahameva ahosin’ ti.

Bālovādajātakavaņņanā chaţţhā.

[247] 7. Pādañjalijātakavaņņanā

Addhā pādañjalī sabbeti idaŋ satthā jetavane viharanto lāļudāyītheraŋ ārabbha kathesi. Ekasmiñhi divase dve aggasāvakā pañhaŋ vinicchinanti, bhikkhū pañhaŋ suņantā there pasaŋsanti. Lāļudāyīthero pana parisantare nisinno ‘ete amhehi samaŋ kiŋ jānantī’ ti oţţhaŋ bhañji. Taŋ disvā therā uţţhāya pakkamiŋsu, parisā bhijji. Dhammasabhāyaŋ bhikkhū kathaŋ samu-ţţhāpesuŋ– ‘āvuso lāļudāyī, dve aggasāvake garahitvā oţţhaŋ bhañjī’ ti. Taŋ sutvā satthā ‘na, bhikkhave, idāneva, pubbepi lāļudāyī ţhapetvā oţţhabha-ñjanaŋ tato uttari aññaŋ na jānātī’ ti vatvā atītaŋ āhari.

Atīte (p. 2.241) bārāņasiyaŋ brahmadatte rajjaŋ kārente bodhisatto tassa

atthadhammānusāsako amacco ahosi. Rañño pādañjalī nāma putto lālo

dandhaparisakkano ahosi. Aparabhāge rājā kālamakāsi. Amaccā rañño matakiccāni katvā ‘taŋ rajje abhisiñcissāmā’ ti mantayamānā rājaputtaŋ pādañjaliŋ āhaŋsu. Bodhisatto pana ‘ayaŋ kumāro lālo dandhaparisakkano,

pariggahetvā naŋ abhisiñcissāmā’ ti āha. Amaccā vinicchayaŋ sajjetvā

kumāraŋ samīpe nisīdāpetvā ađđaŋ vinicchinantā na sammā vinicchiniŋsu. Te assāmikaŋ sāmikaŋ katvā kumāraŋ pucchiŋsu– ‘kīdisaŋ, kumāra, suţţhu ađđaŋ vinicchinimhā’ ti. So oţţhaŋ bhañji. Bodhisatto ‘paņđito vata maññe kumāro, asammāvinicchitabhāvo tena ñāto bhavissatī’ ti maññamāno paţhamaŋ gāthamāha–

194. ‘Addhā pādañjalī sabbe, paññāya atirocati;

tathā hi oţţhaŋ bhañjati, uttariŋ nūna passatī’ ti.

Tassattho– ekaŋsena pādañjalikumāro sabbe amhe paññāya atirocati.

Tathā hi oţţhaŋ bhañjati, nūna uttariŋ aññaŋ kāraņaŋ passatīti.

Te aparasmimpi divase vinicchayaŋ sajjetvā aññaŋ ađđaŋ suţţhu vini-cchinitvā ‘kīdisaŋ, deva, suţţhu vinicchinitan’ ti pucchiŋsu. So punapi oţţha-meva bhañji. Athassa andhabālabhāvaŋ ñatvā bodhisatto dutiyaŋ gātha-māha–

195. ‘Nāyaŋ dhammaŋ adhammaŋ vā, atthānatthañca bujjhati;

aññatra oţţhanibbhogā, nāyaŋ jānāti kiñcanan’ ti.

Amaccā pādañjalikumārassa lālabhāvaŋ ñatvā bodhisattaŋ rajje abhisi-ñciŋsu.

Satthā imaŋ dhammadesanaŋ āharitvā jātakaŋ samodhānesi– ‘tadā pādañjalī lāļudāyī ahosi, paņđitāmacco pana ahameva ahosin’ ti.

Pādañjalijātakavaņņanā sattamā.

[248] 8. Kiŋsukopamajātakavaņņanā

Sabbehi (p. 2.242) kiŋsuko diţţhoti idaŋ satthā jetavane viharanto kiŋsuko-pamasuttantaŋ ārabbha kathesi. Cattāro hi bhikkhū tathāgataŋ upasanka-mitvā kammaţţhānaŋ yāciŋsu, satthā tesaŋ kammaţţhānaŋ kathesi. Te kammaţţhānaŋ gahetvā attano rattiţţhānadivāţţhānāni agamiŋsu. Tesu eko cha phassāyatanāni pariggaņhitvā arahattaŋ pāpuņi, eko pañcakkhandhe, eko cattāro mahābhūte, eko aţţhārasa dhātuyo. Te attano attano adhigatavi-sesaŋ satthu ārocesuŋ. Athekassa bhikkhuno parivitakko udapādi– ‘imesaŋ kammaţţhānāni nānā, nibbānaŋ ekaŋ, kathaŋ sabbehi arahattaŋ pattan’ ti. So satthāraŋ pucchi. Satthā ‘kiŋ te, bhikkhu, kiŋsukadiţţhabhātikehi nāna-ttan’ ti vatvā ‘idaŋ no, bhante, kāraņaŋ kathethā’ ti bhikkhūhi yācito atītaŋ āhari.

Atīte bārāņasiyaŋ brahmadatte rajjaŋ kārente tassa cattāro puttā ahesuŋ. Te ekadivasaŋ sārathiŋ pakkosetvā ‘mayaŋ, samma, kiŋsukaŋ daţţhu-kāmā, kiŋsukarukkhaŋ no dassehī’ ti āhaŋsu. Sārathi ‘sādhu, dassessāmī’-ti vatvā catunnampi ekato adassetvā jeţţharājaputtaŋ tāva rathe nisīdāpetvā araññaŋ netvā ‘ayaŋ kiŋsuko’ ti khāņukakāle kiŋsukaŋ dassesi. Aparassa bahalapalāsakāle, aparassa pupphitakāle, aparassa phalitakāle. Aparabhāge cattāropi bhātaro ekato nisinnā ‘kiŋsuko nāma kīdiso’ ti kathaŋ samuţţhā-pesuŋ. Tato eko ‘seyyāthāpi jhāmathūņo’ ti āha. Dutiyo ‘seyyathāpi nigro-dharukkho’ ti, tatiyo ‘seyyathāpi maŋsapesī’ ti, catuttho ‘seyyathāpi sirīso’ ti.

Te aññamaññassa kathāya aparituţţhā pitu santikaŋ gantvā ‘deva, kiŋsuko

nāma kīdiso’ ti pucchitvā ‘tumhehi kiŋ kathitan’ ti vutte attanā kathitanīhāraŋ

rañño kathesuŋ. Rājā ‘catūhipi tumhehi kiŋsuko diţţho, kevalaŋ vo kiŋsukassa dassento sārathi “imasmiŋ kāle kiŋsuko kīdiso, imasmiŋ kīdiso” ti

vibhajitvā na pucchito, tena vo kankhā uppannā’ ti vatvā paţhamaŋ gāthamāha–

196. ‘Sabbehi (p. 2.243) kiŋsuko diţţho, kiŋ nvettha vicikicchatha;

na hi sabbesu ţhānesu, sārathī paripucchito’ ti.

Tattha na hi sabbesu ţhānesu, sārathī paripucchitoti sabbehi vo kiŋsuko diţţho, kiŋ nu tumhe ettha vicikicchatha, sabbesu ţhānesu kiŋsukoveso, tumhehi pana na hi sabbesu ţhānesu sārathi paripucchito, tena vo kankhā uppannāti.

Satthā imaŋ kāraņaŋ dassetvā ‘yathā, bhikkhu, te cattāro bhātikā

vibhāgaŋ katvā apucchitattā kiŋsuke kankhaŋ uppādesuŋ, evaŋ tvampi

imasmiŋ dhamme kankhaŋ uppādesī’ ti vatvā abhisambuddho hutvā dutiyaŋ gāthamāha–

197. ‘Evaŋ sabbehi ñāņehi, yesaŋ dhammā ajānitā;

te ve dhammesu kankhanti, kiŋsukasmiŋva bhātaro’ ti.

Tassattho– yathā te bhātaro sabbesu ţhānesu kiŋsukassa adiţţhattā kankhiŋsu, evaŋ sabbehi vipassanāñāņehi yesaŋ sabbe chaphassāyatana-khandhabhūtadhātubhedā dhammā ajānitā, sotāpattimaggassa anadhiga-tattā appaţividdhā, te ve tesu phassāyatanādidhammesu kankhanti yathā eka-smiŋyeva kiŋsukasmiŋ cattāro bhātaroti.

Satthā imaŋ dhammadesanaŋ āharitvā jātakaŋ samodhānesi– ‘tadā bārā-ņasirājā ahameva ahosin’ ti.

Kiŋsukopamajātakavaņņanā aţţhamā.

[249] 9. Sālakajātakavaņņanā

Ekaputtako bhavissasīti idaŋ satthā jetavane viharanto aññataraŋ mahā-theraŋ ārabbha kathesi. So kirekaŋ kumārakaŋ pabbājetvā pīļento tattha viharati. Sāmaņero pīļaŋ sahituŋ asakkonto uppabbaji. Thero gantvā taŋ upalāpeti ‘kumāra, tava cīvaraŋ taveva bhavissati pattopi, mama santakaŋ pattacīvarampi taveva bhavissati, ehi pabbajāhī’ ti. So ‘nāhaŋ pabbajissāmī’-ti vatvāpi punappunaŋ vuccamāno pabbaji (p. 2.244). Atha naŋ pabbajitadiva-sato paţţhāya puna thero viheţhesi. So pīļaŋ asahanto puna uppabbajitvā anekavāraŋ yācantepi tasmiŋ ‘tvaŋ neva maŋ sahasi, na vinā vattituŋ sakkosi, gaccha na pabbajissāmī’ ti na pabbaji. Bhikkhū dhammasabhāyaŋ kathaŋ samuţţhāpesuŋ– ‘āvuso, suhadayo vata so dārako mahātherassa āsayaŋ ñatvā na pabbajī’ ti. Satthā āgantvā ‘kāya nuttha, bhikkhave, etarahi kathāya sannisinnā’ ti pucchitvā ‘imāya nāmā’ ti vutte ‘na, bhikkhave, idāne-vesa suhadayo, pubbepi suhadayova, ekavāraŋ etassa dosaŋ disvā na puna upagacchī’ ti vatvā atītaŋ āhari.

Atīte bārāņasiyaŋ brahmadatte rajjaŋ kārente bodhisatto kuţumbikakule

nibbattitvā vayappatto dhaññavikkayena jīvikaŋ kappesi. Aññataropi ahituņđiko ekaŋ makkaţaŋ sikkhāpetvā osadhaŋ gāhāpetvā tena sappaŋ kīļāpento jīvikaŋ kappesi. So bārāņasiyaŋ ussave ghuţţhe ussavaŋ kīļitukāmo

‘imaŋ mā pamajjī’ ti taŋ makkaţaŋ tassa dhaññavāņijassa hatthe ţhapetvā

ussavaŋ kīļitvā sattame divase tassa santikaŋ gantvā ‘kahaŋ makkaţo’ ti

pucchi. Makkaţo sāmikassa saddaŋ sutvāva dhaññāpaņato vegena

nikkhami. Atha naŋ so veļupesikāya piţţhiyaŋ pothetvā ādāya uyyānaŋ

gantvā ekamante bandhitvā niddaŋ okkami. Makkaţo tassa niddāyanabhāvaŋ ñatvā attano bandhanaŋ mocetvā palāyitvā ambarukkhaŋ āruyha ambapakkaŋ khāditvā aţţhiŋ ahituņđikassa sarīre pātesi. So pabujjhitvā ullo-kento taŋ disvā ‘madhuravacanena naŋ vañcetvā rukkhā otāretvā gaņhissā-mī’ ti taŋ upalāpento paţhamaŋ gāthamāha–

198. ‘Ekaputtako bhavissasi, tvañca no hessasi issaro kule;

oroha dumasmā sālaka, ehi dāni gharakaŋ vajemase’ ti.

Tassattho– tvaŋ mayhaŋ ekaputtako bhavissasi, kule ca me bhogānaŋ issaro, etamhā rukkhā otara, ehi amhākaŋ gharaŋ gamissāma. Sālakāti nāmena ālapanto āha.

Taŋ (p. 2.245) sutvā makkaţo dutiyaŋ gāthamāha–

199. ‘Nanu maŋ suhadayoti maññasi, yañca maŋ hanasi veļuyaţţhiyā;

pakkambavane ramāmase, gaccha tvaŋ gharakaŋ yathāsukhan’ ti.

Tattha nanu maŋ suhadayoti maññasīti nanu tvaŋ maŋ ‘suhadayo’ ti maññasi, ‘suhadayo ayan’ ti maññasīti attho. Yañca maŋ hanasi veļuyaţţhi-yāti yaŋ maŋ evaŋ atimaññasi, yañca veļupesikāya hanasi, tenāhaŋ nāga-cchāmīti dīpeti. Atha naŋ ‘mayaŋ imasmiŋ pakkambavane ramāmase, gaccha tvaŋ gharakaŋ yathāsukhan’ ti vatvā uppatitvā vanaŋ pāvisi. Ahitu-ņđikopi anattamano attano gehaŋ agamāsi.

Satthā imaŋ dhammadesanaŋ āharitvā jātakaŋ samodhānesi– ‘tadā

makkaţo sāmaņero ahosi, ahituņđiko mahāthero, dhaññavāņijo pana ahameva ahosin’ ti.

Sālakajātakavaņņanā navamā.

[250] 10. Kapijātakavaņņanā

Ayaŋ isī upasamasaŋyame ratoti idaŋ satthā jetavane viharanto ekaŋ

kuhakaŋ bhikkhuŋ ārabbha kathesi. Tassa hi kuhakabhāvo bhikkhūsu

pākaţo jāto. Bhikkhū dhammasabhāyaŋ kathaŋ samuţţhāpesuŋ– ‘āvuso,

asuko bhikkhu niyyānike buddhasāsane pabbajitvā kuhakavattaŋ pūretī’ ti.

Satthā āgantvā ‘kāya nuttha, bhikkhave, etarahi kathāya sannisinnā’ ti

pucchitvā ‘imāya nāmā’ ti vutte ‘na, bhikkhave, esa bhikkhu idāneva,

pubbepi kuhakoyeva, aggimattassa kāraņā makkaţo hutvā kohaññamakāsī’ ti vatvā atītaŋ āhari.

Atīte bārāņasiyaŋ brahmadatte rajjaŋ kārente bodhisatto kāsiraţţhe brāhmaņakule nibbattitvā vayappatto puttassa ādhāvitvā paridhāvitvā vicara-ņakāle brāhmaņiyā matāya puttaŋ ankenādāya himavantaŋ (p. 2.246) pavi-sitvā isipabbajjaŋ pabbajitvā tampi puttaŋ tāpasakumārakaŋ katvā paņņasā-lāya vāsaŋ kappesi. Vassārattasamaye acchinnadhāre deve vassante eko makkaţo sītapīļito dante khādanto kampanto vicarati. Bodhisatto mahante dārukkhandhe āharitvā aggiŋ katvā mañcake nipajji, puttakopissa pāde pari-majjamāno nisīdi. So makkaţo ekassa matatāpasassa santakāni vakkalāni nivāsetvā ca pārupitvā ca ajinacammaŋ aŋse katvā kājakamaņđaluŋ ādāya isivesenāgantvā paņņasāladvāre aggissa kāraņā kuhakakammaŋ katvā aţţhāsi. Tāpasakumārako taŋ disvā ‘tāta, tāpaso eko sītapīļito kampamāno tiţţhati, idha naŋ pakkosatha, visibbessatī’ ti pitaraŋ āyācanto paţhamaŋ gāthamāha–

200. ‘Ayaŋ isī upasamasaŋyame rato, sa tiţţhati sisirabhayena aţţito;

handa ayaŋ pavisatumaŋ agārakaŋ, vinetu sītaŋ darathañca kevalan’-ti.

Tattha upasamasaŋyame ratoti rāgādikilesa-upasame ca sīlasaŋyame ca rato. Sa tiţţhatīti so tiţţhati. Sisirabhayenāti vātavuţţhijanitassa sisirassa bhayena. Aţţitoti pīļito. Pavisatumanti pavisatu imaŋ. Kevalanti sakalaŋ ana-vasesaŋ.

Bodhisatto puttassa vacanaŋ sutvā uţţhāya olokento makkaţabhāvaŋ ñatvā dutiyaŋ gāthamāha–

201. ‘Nāyaŋ isī upasamasaŋyame rato, kapī ayaŋ dumavarasākhago-caro;

so dūsako rosako cāpi jammo, sace vajemampi dūseyyagāran’ ti.

Tattha dumavarasākhagocaroti dumavarānaŋ sākhagocaro. So dūsako

rosako cāpi jammoti so evaŋ gatagataţţhānassa dūsanato dūsako, ghaţţana-tāya rosako, lāmakabhāvena jammo. Sace vajeti yadi imaŋ paņņasālaŋ vaje paviseyya, sabbaŋ uccārapassāvakaraņena ca aggidānena ca dūseyyāti.

Evañca (p. 2.247) pana vatvā bodhisatto ummukaŋ gahetvā taŋ santā-setvā palāpesi. So uppatitvā vanaŋ pakkhanto tathā pakkhantova ahosi, na puna taŋ ţhānaŋ agamāsi. Bodhisatto abhiññā ca samāpattiyo ca nibba-ttetvā tāpasakumārassa kasiņaparikammaŋ ācikkhi, sopi abhiññā ca samā-pattiyo ca uppādesi. Te ubhopi aparihīnajjhānā brahmalokaparāyaņā ahesuŋ.

Satthā ‘na, bhikkhave, idāneva, porāņato paţţhāyapesa kuhakoyevā’ ti imaŋ dhammadesanaŋ āharitvā saccāni pakāsetvā jātakaŋ samodhānesi. Saccapariyosāne keci sotāpannā, keci sakadāgāmino, keci anāgāmino keci arahanto ahesuŋ. ‘Tadā makkaţo kuhakabhikkhu ahosi, putto rāhulo, pitā pana ahameva ahosin’ ti.

Kapijātakavaņņanā dasamā.

Singālavaggo dasamo.

Tassuddānaŋ–

Sabbadāţhī ca sunakho, guttilo vigaticchā ca; mūlapariyāyaŋ bālovādaŋ, pādañjali kiŋ sukopamaŋ; sālakaŋ kapi te dasa.

Atha vagguddānaŋ–

Daļhavaggo ca santhavo, kalyāņadhammāsadiso; rūhako daļhavaggo ca, bīraņathambhakāsāvo; upāhano singālo ca, dasavaggā duke siyuŋ.

Dukanipātavaņņanā niţţhitā.

3. Tikanipāto

1. Sankappavaggo

[251] 1. Sankapparāgajātakavaņņanā

Sankapparāgadhotenāti (p. 2.248) idaŋ satthā jetavane viharanto ukkaņţhi-tabhikkhuŋ ārabbha kathesi. Sāvatthinagaravāsī kireko kulaputto sāsane uraŋ datvā pabbajitvā ekadivasaŋ sāvatthiyaŋ piņđāya caranto ekaŋ ala-nkatapaţiyattaŋ itthiŋ disvā uppannakāmarāgo anabhirato vicari. Tamenaŋ ācariyupajjhāyādayo disvā anabhiratikāraņaŋ pucchitvā vibbhamitukāmabhā-vamassa ñatvā ‘āvuso, satthā nāma kāmarāgādikilesapīļitānaŋ kilese hāretvā saccāni pakāsetvā sotāpattiphalādīni deti, ehi taŋ satthu santikaŋ nessāmā’ ti ādāya agamaŋsu. Satthārā ca ‘kiŋ nu kho, bhikkhave, aniccha-mānakaññeva bhikkhuŋ gahetvā āgatatthā’ ti vutte tamatthaŋ ārocesuŋ. Satthā ‘saccaŋ kira tvaŋ, bhikkhu, ukkaņţhito’ ti pucchitvā ‘saccaŋ, bhante’-ti vutte ‘kinkāraņā’ ti pucchi. So tamatthaŋ ārocesi. Atha naŋ satthā ‘itthiyo nāmetā, bhikkhu, pubbe jhānabalena vikkhambhitakilesānaŋ visuddhasattā-nampi sankilesaŋ uppādesuŋ, tādisaŋ tucchapuggalaŋ kinkāraņā na sankilesissanti, visuddhāpi sattā sankilissanti, uttamayasasamanginopi āya-sakyaŋ pāpuņanti, pageva aparisuddhā. Sinerukampanakavāto purāņapa-ņņakasaţaŋ kiŋ na kampessati, bodhitale nisīditvā abhisambujjhanakasattaŋ ayaŋ kileso āloļesi, tādisaŋ kiŋ na āloļessatī’ ti vatvā tehi yācito atītaŋ āhari.

Atīte bārāņasiyaŋ brahmadatte rajjaŋ kārente bodhisatto asītikoţivibhave

brāhmaņamahāsālakule nibbattitvā vayappatto takkasilāyaŋ sabbasippāni

uggaņhitvā bārāņasiŋ paccāgantvā katadārapariggaho mātāpitūnaŋ accayena tesaŋ matakiccāni katvā hiraññolokanakammaŋ karonto ‘idaŋ dhanaŋ paññāyati, yehi panetaŋ sambhataŋ, te (p. 2.249) na paññāyantī’ ti āvajjento saŋvegappatto ahosi, sarīrā sedā mucciŋsu. So gharāvāse ciraŋ vasanto mahādānaŋ datvā kāme pahāya assumukhaŋ ñātisanghaŋ pariccajitvā himavantaŋ pavisitvā isipabbajjaŋ pabbajitvā ramaņīye padese paņņasālaŋ māpetvā uñchācariyāya vanamūlaphalādīhi yāpento nacirasseva abhiññā ca samāpattiyo ca uppādetvā jhānakīļaŋ kīļanto ciraŋ vasitvā cintesi– ‘manu-ssapathaŋ gantvā loņambilaŋ upasevissāmi, evaŋ me sarīrañceva thiraŋ bhavissati, janghavihāro ca kato bhavissati, ye ca mādisassa sīlasampa-nnassa bhikkhaŋ vā dassanti, abhivādanādīni vā karissanti, te saggapuraŋ pūressantī’ ti.

So himavantā otaritvā anupubbena cārikaŋ caramāno bārāņasiŋ patvā

sūriyatthangamanavelāya vasanaţţhānaŋ olokento rājuyyānaŋ disvā ‘idaŋ

paţisallānasāruppaŋ, ettha vasissāme’ ti uyyānaŋ pavisitvā aññatarasmiŋ

rukkhamūle nisinno jhānasukhena rattiŋ khepetvā punadivase katasarīrapaţijaggano pubbaņhasamaye jaţājinavakkalāni saņţhapetvā bhikkhābhājanaŋ

ādāya santindriyo santamānaso iriyāpathasampanno yugamattadassano

hutvā sabbākārasampannāya attano rūpasiriyā lokassa locanāni ākađđhento

nagaraŋ pavisitvā bhikkhāya caranto rañño nivesanadvāraŋ pāpuņi. Rājā

mahātale cankamanto vātapānantarena bodhisattaŋ disvā iriyāpathasmiññeva pasīditvā ‘sace santadhammo nāma atthi, imassa tena abbhantare

bhavitabban’ ti cintetvā ‘gaccha, taŋ tāpasaŋ ānehī’ ti ekaŋ amaccaŋ āņāpesi. So gantvā vanditvā bhikkhābhājanaŋ gahetvā ‘rājā, bhante, taŋ pakkosatī’ ti āha. Bodhisatto ‘mahāpuñña, amhe rājā na jānātī’ ti āha. ‘Tena hi,

bhante, yāvāhaŋ āgacchāmi, tāva idheva hothā’ ti gantvā rañño ārocesi.

Rājā ‘amhākaŋ kulūpakatāpaso natthi, gaccha, naŋ ānehī’ ti sayampi vāta-pānena hatthaŋ pasāretvā vandanto ‘ito etha, bhante’ ti āha. Bodhisatto ama-ccassa hatthe bhikkhābhājanaŋ datvā mahātalaŋ abhiruhi.

Atha naŋ rājā vanditvā rājapallanke nisīdāpetvā attano sampāditehi yāgu-khajjakabhattehi parivisitvā katabhattakiccaŋ pañhaŋ pucchi. Pañhabyākara-ņena bhiyyosomattāya pasīditvā vanditvā ‘bhante, tumhe katthavāsikā (p. 2.250), kuto āgatatthā’ ti pucchitvā ‘himavantavāsikā mayaŋ, mahārāja, himava-ntato āgatā’ ti vutte puna ‘kinkāraņā’ ti pucchitvā ‘vassārattakāle, mahārāja, pāpuņissāmī’ ti paţiññaŋ gahetvā bhuttapātarāso bodhisattena saddhiŋ uyyānaŋ gantvā paņņasālaŋ kāretvā cankamaŋ māpetvā sesānipi rattiţţhā-nadivāţţhānādīni sampādetvā pabbajitaparikkhāre paţiyādetvā ‘sukhena vasatha, bhante’ ti uyyānapālaŋ sampaţicchāpesi. Bodhisatto tato paţţhāya dvādasa saŋvaccharāni tattheva vasi.

Athekadivasaŋ rañño paccanto kupito. So tassa vūpasamanatthāya gantu-kāmo deviŋ āmantetvā ‘bhadde, tayā nagare ohīyituŋ vaţţatī’ ti āha. ‘Kiŋ nissāya kathetha, devā’ ti. ‘Sīlavantaŋ tāpasaŋ, bhadde’ ti. ‘Deva, nāhaŋ tasmiŋ pamajjissāmi, amhākaŋ ayyassa paţijagganaŋ mama bhāro, tumhe nirāsankā gacchathā’ ti. Rājā nikkhamitvā gato, devīpi bodhisattaŋ tatheva sakkaccaŋ upaţţhāti. Bodhisatto pana rañño gatakāle nibaddhavelāyaŋ āgantvā attano rucitāya velāya rājanivesanaŋ gantvā bhattakiccaŋ karoti.

Athekadivasaŋ bodhisatte aticirāyante devī sabbaŋ khādanīyabhojanīyaŋ

paţiyādetvā nhatvā alankaritvā nīcamañcakaŋ paññāpetvā bodhisattassa

āgamanaŋ olokayamānā maţţhasāţakaŋ sithilaŋ katvā nivāsetvā nipajji.

Bodhisattopi velaŋ sallakkhetvā bhikkhābhājanaŋ ādāya ākāsenāgantvā

mahāvātapānadvāraŋ pāpuņi. Tassa vakkalasaddaŋ sutvā sahasā uţţhahamānāya deviyā sarīrā maţţhasāţako bhassittha, bodhisatto visabhāgārammaņaŋ disvā indriyāni bhinditvā subhavasena olokesi. Athassa jhānabalena sannisinnopi kileso karaņđake pakkhitta-āsīviso viya phaņaŋ katvā

uţţhahi, khīrarukkhassa vāsiyā ākoţitakālo viya ahosi. Kilesuppādanena

saheva jhānangāni parihāyiŋsu, indriyāni aparipuņņāni ahesuŋ, sayaŋ

pakkhacchinnakāko viya ahosi. So pubbe viya nisīditvā bhattakiccaŋ kātuŋ nāsakkhi (p. 2.251), nisīdāpiyamānopi na nisīdi. Athassa devī sabbaŋ khāda-nīyabhojanīyaŋ bhikkhābhājaneyeva pakkhipi. Yathā ca pubbe bhattakiccaŋ katvā sīhapañjarena nikkhamitvā ākāseneva gacchati, evaŋ taŋ divasaŋ gantuŋ nāsakkhi. Bhattaŋ pana gahetvā mahānisseņiyā otaritvā uyyānaŋ agamāsi. Devīpi assa attani paţibaddhacittataŋ aññāsi. So uyyānaŋ gantvā bhattaŋ abhuñjitvāva heţţhāmañcake nikkhipitvā ‘deviyā evarūpā hattha-sobhā pādasobhā, evarūpaŋ kaţipariyosānaŋ, evarūpaŋ ūrulakkhaņan’ ti-ā-dīni vippalapanto sattāhaŋ nipajji, bhattaŋ pūtikaŋ ahosi nīlamakkhikāpari-puņņaŋ.

Atha rājā paccantaŋ vūpasametvā paccāgato alankatapaţiyattaŋ nagaraŋ

padakkhiņaŋ katvā rājanivesanaŋ agantvāva ‘bodhisattaŋ passissāmī’ ti

uyyānaŋ gantvā uklāpaŋ assamapadaŋ disvā ‘pakkanto bhavissatī’ ti

paņņasālāya dvāraŋ vivaritvā antopaviţţho taŋ nipannakaŋ disvā ‘kenaci

aphāsukena bhavitabban’ ti pūtibhattaŋ chađđāpetvā paņņasālaŋ paţijaggāpetvā ‘bhante, kiŋ te aphāsukan’ ti pucchi. ‘Viddhosmi, mahārājā’ ti. Rājā

‘mama paccāmittehi mayi okāsaŋ alabhantehi “mamāyanaţţhānamassa

dubbalaŋ karissāmā” ti āgantvā esa viddho bhavissati maññe’ ti sarīraŋ pari-vattetvā viddhaţţhānaŋ olokento viddhaţţhānaŋ adisvā ‘kattha viddhosi, bhante’ ti pucchi. Bodhisatto ‘nāhaŋ, mahārāja, aññena viddho, ahaŋ pana attanāva attānaŋ hadaye vijjhin’ ti vatvā uţţhāya nisīditvā imā gāthā avoca–

1. ‘Sankapparāgadhotena, vitakkanisitena ca;

nālankatena bhadrena, usukārākatena ca.

2. ‘Na kaņņāyatamuttena, nāpi morūpasevinā;

tenamhi hadaye viddho, sabbangaparidāhinā.

3. ‘Āvedhañca na passāmi, yato ruhiramassave;

yāva ayoniso cittaŋ, sayaŋ me dukkhamābhatan’ ti.

Tattha (p. 2.252) sankapparāgadhotenāti kāmavitakkasampayuttarāgadho-tena. Vitakkanisitena cāti teneva rāgodakena vitakkapāsāņe nisitena. Nālanka-tena bhadrenāti neva alankatena bhadrena, analankatena bībhacchenāti attho. Usukārākatena cāti usukārehipi akatena. Na kaņņāyatamuttenāti yāva dakkhiņakaņņacūļakaŋ ākađđhitvā amuttakena. Nāpi morūpasevināti mora-pattagijjhapattādīhi akatūpasevanena. Tenamhi hadaye viddhoti tena kilesa-kaņđenāhaŋ hadaye viddho amhi. Sabbangaparidāhināti sabbāni angāni paridahanasamatthena. Mahārāja, tena hi kilesakaņđena hadaye viddhakā-lato paţţhāya mama aggi padittāniva sabbāni angāni đayhantīti dasseti.

Āvedhañca na passāmīti viddhaţţhāne vaņañca na passāmi. Yato ruhirama-ssaveti yato me āvedhato lohitaŋ pagghareyya, taŋ na passāmīti attho. Yāva ayoniso cittanti ettha yāvāti daļhatthe nipāto, ativiya daļhaŋ katvā ayoniso cittaŋ vađđhitanti attho. Sayaŋ me dukkhamābhatanti attanāva mayā attano dukkhaŋ ānītanti.

Evaŋ bodhisatto imāhi tīhi gāthāhi rañño dhammaŋ desetvā rājānaŋ

paņņasālato bahi katvā kasiņaparikammaŋ katvā naţţhaŋ jhānaŋ uppādetvā paņņasālāya nikkhamitvā ākāse nisinno rājānaŋ ovaditvā ‘mahārāja, ahaŋ himavantameva gamissāmī’ ti vatvā ‘na sakkā, bhante, gantun’ ti vucca-mānopi ‘mahārāja, mayā idha vasantena evarūpo vippakāro patto, idāni na sakkā idha vasitun’ ti rañño yācantasseva ākāse uppatitvā himavantaŋ gantvā tattha yāvatāyukaŋ ţhatvā brahmalokūpago ahosi.

Satthā imaŋ dhammadesanaŋ āharitvā saccāni pakāsetvā jātakaŋ samo-dhānesi, saccapariyosāne ukkaņţhitabhikkhu arahatte patiţţhahi. Keci sotā-pannā, keci sakadāgāmino, keci anāgāmino, keci arahanto ahesuŋ. ‘Tadā rājā ānando ahosi, tāpaso pana ahameva ahosin’ ti.

Sankapparāgajātakavaņņanā paţhamā.

[252] 2. Tilamuţţhijātakavaņņanā

Ajjāpi (p. 2.253) me taŋ manasīti idaŋ satthā jetavane viharanto aññataraŋ

kodhanaŋ bhikkhuŋ ārabbha kathesi. Aññataro kira, bhikkhu, kodhano

ahosi upāyāsabahulo, appampi vutto samāno kuppi abhisajji, kopañca

dosañca appaccayañca pātvākāsi. Athekadivasaŋ bhikkhū dhammasabhāyaŋ kathaŋ samuţţhāpesuŋ– ‘āvuso, asuko nāma bhikkhu kodhano upāyāsabahulo uddhane pakkhittaloņaŋ viya taţataţāyanto vicarati, evarūpe

nikkodhane buddhasāsane pabbajito samāno kodhamattampi niggaņhituŋ

na sakkotī’ ti. Satthā tesaŋ kathaŋ sutvā ekaŋ bhikkhuŋ pesetvā taŋ

bhikkhuŋ pakkosāpetvā ‘saccaŋ kira tvaŋ, bhikkhu, kodhano’ ti pucchitvā ‘saccaŋ, bhante’ ti vutte ‘na, bhikkhave, idāneva, pubbepi ayaŋ kodhano ahosī’ ti vatvā atītaŋ āhari.

Atīte bārāņasiyaŋ brahmadatte rajjaŋ kārente tassa putto brahmadattakumāro nāma ahosi. Porāņakarājāno ca attano putte ‘evaŋ ete nihatamānadappā sītuņhakkhamā lokacārittaññū ca bhavissantī’ ti attano nagare disāpāmokkha-ācariye vijjamānepi sippuggahaņatthāya dūre tiroraţţhaŋ pesenti,

tasmā sopi rājā soļasavassuddesikaŋ puttaŋ pakkosāpetvā ekapaţalika-upāhanā ca paņņacchattañca kahāpaņasahassañca datvā ‘tāta, takkasilaŋ

gantvā sippaŋ uggaņhā’ ti pesesi. So ‘sādhū’ ti mātāpitaro vanditvā nikkhamitvā anupubbena takkasilaŋ patvā ācariyassa gehaŋ pucchitvā ācariye

māņavakānaŋ sippaŋ vācetvā uţţhāya gharadvāre cankamante gehaŋ

gantvā yasmiŋ ţhāne ţhito ācariyaŋ addasa, tattheva upāhanā omuñcitvā chattañca apanetvā ācariyaŋ vanditvā aţţhāsi. So tassa kilantabhāvaŋ ñatvā āgantukasangahaŋ kāresi. Kumāro bhuttabhojano thokaŋ vissamitvā ācariyaŋ upasankamitvā vanditvā aţţhāsi, ‘kuto āgatosi, tātā’ ti ca vutte ‘bārāņasito’ ti āha. ‘Kassa puttosī’ ti? ‘Bārāņasirañño’ ti. ‘Kenatthenāgatosī’-ti? ‘Sippaŋ uggaņhatthāyā’ ti. ‘Kiŋ te ācariyabhāgo ābhato, udāhu dhamma-ntevāsiko hotukāmosī’ ti? So ‘ācariyabhāgo me (p. 2.254) ābhato’ ti vatvā āca-riyassa pādamūle sahassatthavikaŋ ţhapetvā vandi.

Dhammantevāsikā divā ācariyassa kammaŋ katvā rattiŋ sippaŋ uggaņhanti, ācariyabhāgadāyakā gehe jeţţhaputtā viya hutvā sippameva uggaņhanti. Tasmā sopi ācariyo sallahukena subhanakkhattena kumārassa

sippaŋ paţţhapesi. Kumāropi sippaŋ uggaņhanto ekadivasaŋ ācariyena

saddhiŋ nhāyituŋ agamāsi. Athekā mahallikā itthī tilāni sete katvā pattha-ritvā rakkhamānā nisīdi. Kumāro setatile disvā khāditukāmo hutvā ekaŋ tila-muţţhiŋ gahetvā khādi, mahallikā ‘taņhāluko eso’ ti kiñci avatvā tuņhī ahosi.

So punadivasepi tāya velāya tatheva akāsi, sāpi naŋ na kiñci āha. Itaro tatiyadivasepi tathevākāsi, tadā mahallikā ‘disāpāmokkho ācariyo attano antevāsikehi maŋ vilumpāpetī’ ti bāhā paggayha kandi. Ācariyo nivattitvā ‘kiŋ etaŋ

, ammā’ ti pucchi. ‘Sāmi, antevāsiko te mayā katānaŋ setatilānaŋ ajjekaŋ

muţţhiŋ khādi, hiyyo ekaŋ, pare ekaŋ, nanu evaŋ khādanto mama

santakaŋ sabbaŋ nāsessatī’ ti. ‘Amma, mā rodi, mūlaŋ te dāpessāmī’ ti.

‘Na me, sāmi, mūlenattho, yathā panesa kumāro puna evaŋ na karoti, tathā taŋ sikkhāpehī’ ti. Ācariyo ‘tena hi passa, ammā’ ti dvīhi māņavehi taŋ kumāraŋ dvīsu hatthesu gāhāpetvā veļupesikaŋ gahetvā ‘puna evarūpaŋ mā akāsī’ ti tikkhattuŋ piţţhiyaŋ pahari. Kumāro ācariyassa kujjhitvā rattāni akkhīni katvā pādapiţţhito yāva kesamatthakā olokesi. Sopissa kujjhitvā olo-kitabhāvaŋ aññāsi. Kumāro sippaŋ niţţhāpetvā ‘anuyogaŋ datvā mārāpe-tabbo esa mayā’ ti tena katadosaŋ hadaye ţhapetvā gamanakāle ācariyaŋ vanditvā ‘yadāhaŋ, ācariya, bārāņasirajjaŋ patvā tumhākaŋ santikaŋ pese-ssāmi, tadā tumhe āgaccheyyāthā’ ti sasineho viya paţiññaŋ gahetvā pakkāmi.

So bārāņasiŋ patvā mātāpitaro vanditvā sippaŋ dassesi. Rājā ‘jīvamānena me putto diţţho, jīvamānovassa rajjasiriŋ passāmī’ ti puttaŋ rajje patiţţhāpesi. So rajjasiriŋ anubhavamāno ācariyena katadosaŋ (p. 2.255) saritvā

uppannakodho ‘mārāpessāmi nan’ ti pakkosanatthāya ācariyassa dūtaŋ

pāhesi. Ācariyo ‘taruņakāle naŋ saññāpetuŋ na sakkhissāmī’ ti agantvā

tassa rañño majjhimavayakāle ‘idāni naŋ saññāpetuŋ sakkhissāmī’ ti gantvā

rājadvāre ţhatvā ‘takkasilācariyo āgato’ ti ārocāpesi. Rājā tuţţho brāhmaņaŋ

pakkosāpetvā taŋ attano santikaŋ āgataŋ disvāva kodhaŋ uppādetvā

rattāni akkhīni katvā amacce āmantetvā ‘bho, ajjāpi me ācariyena pahaţaţţhānaŋ rujjati, ācariyo nalāţena maccuŋ ādāya “marissāmī” ti āgato, ajjassa jīvitaŋ natthī’ ti vatvā purimā dve gāthā avoca–

4. ‘Ajjāpi me taŋ manasi, yaŋ maŋ tvaŋ tilamuţţhiyā;

bāhāya maŋ gahetvāna, laţţhiyā anutāļayi.

5. ‘Nanu jīvite na ramasi, yenāsi brāhmaņāgato;

yaŋ maŋ bāhā gahetvāna, tikkhattuŋ anutāļayī’ ti.

Tattha yaŋ maŋ bāhāya manti dvīsu padesu upayogavacanaŋ anutāļana-gahaņāpekkhaŋ. Yaŋ maŋ tvaŋ tilamuţţhiyā kāraņā anutāļayi, anutāļento ca maŋ bāhāya gahetvā anutāļayi, taŋ anutāļanaŋ ajjāpi me manasīti aya-ñhettha attho. Nanu jīvite na ramasīti maññe tvaŋ attano jīvitamhi nābhira-masi. Yenāsi brāhmaņāgatoti yasmā brāhmaņa idha mama santikaŋ āga-tosi. Yaŋ maŋ bāhā gahetvānāti yaŋ mama bāhā gahetvā, yaŋ maŋ bāhāya gahetvātipi attho. Tikkhattuŋ anutāļayīti tayo vāre veļulaţţhiyā tāļesi, ajja dāni tassa phalaŋ vindāhīti naŋ maraņena santajjento evamāha.

Taŋ sutvā ācariyo tatiyaŋ gāthamāha–

6. ‘Ariyo anariyaŋ kubbantaŋ, yo daņđena nisedhati;

sāsanaŋ taŋ na taŋ veraŋ, iti naŋ paņđitā vidū’ ti.

Tattha (p. 2.256) ariyoti sundarādhivacanametaŋ. So pana ariyo catubbidho hoti ācāra-ariyo dassana-ariyo linga-ariyo paţivedha-ariyoti. Tattha

manusso vā hotu tiracchāno vā, ariyācāre ţhito ācāra-ariyo nāma. Vuttampi cetaŋ–

‘Ariyavattasi vakkanga, yo piņđamapacāyati; cajāmi te taŋ bhattāraŋ, gacchathūbho yathāsukhan’ ti. (jā. 2.21.106);

Rūpena pana iriyāpathena ca pāsādikena dassanīyena samannāgato

dassana-ariyo nāma. Vuttampi cetaŋ–

‘Ariyāvakāsosi pasannanetto, maññe bhavaŋ pabbajito kulamhā; kathaŋ nu cittāni pahāya bhoge, pabbaji nikkhamma gharā sapaññā’ ti.

(jā. 2.17.143);

Nivāsanapārupanalingaggahaņena pana samaņasadiso hutvā vicaranto dussīlopi linga-ariyo nāma. Yaŋ sandhāya vuttaŋ–

‘Chadanaŋ katvāna subbatānaŋ, pakkhandī kuladūsako pagabbho; māyāvī asaññato palāpo, patirūpena caraŋ sa maggadūsī’ ti.

Buddhādayo pana paţivedha-ariyā nāma. Tena vuttaŋ– ‘ariyā vuccanti

buddhā ca paccekabuddhā ca buddhasāvakā cā’ ti. Tesu idha ācāra-ariyova adhippeto.

Anariyanti dussīlaŋ pāpadhammaŋ. Kubbantanti pāņātipātādikaŋ pañcavidhadussīlyakammaŋ karontaŋ, ekameva vā etaŋ atthapadaŋ, anariyaŋ

hīnaŋ lāmakaŋ pañcaverabhayakammaŋ karontaŋ puggalaŋ. Yoti khattiyādīsu yo koci. Daņđenāti yena kenaci paharaņakena. Nisedhatīti ‘mā puna

evarūpaŋ karī’ ti paharanto nivāreti. Sāsanaŋ taŋ na taŋ veranti taŋ, mahārāja, akattabbaŋ karonte puttadhītaro vā antevāsike vā evaŋ paharitvā nisedhanaŋ nāma imasmiŋ loke sāsanaŋ anusiţţhi ovādo, na veraŋ. Iti naŋ

paņđitā (p. 2.257) vidūti evametaŋ paņđitā jānanti. Tasmā, mahārāja, tvampi

evaŋ jāna, na evarūpe ţhāne veraŋ kātuŋ arahasi. Sace hi tvaŋ, mahārāja,

mayā evaŋ sikkhāpito nābhavissa, atha gacchante kāle pūvasakkhali-ādīni

ceva phalāphalādīni ca haranto corakammesu paluddho anupubbena sandhicchedanapanthadūhanagāmaghātakādīni katvā ‘rājāparādhiko coro’ ti

sahođđhaŋ gahetvā rañño dassito ‘gacchathassa dosānurūpaŋ daņđaŋ

upanethā’ ti daņđabhayaŋ pāpuņissa, kuto te evarūpā sampatti abhavissa, nanu maŋ nissāya idaŋ issariyaŋ tayā laddhanti evaŋ ācariyo rājānaŋ saññāpesi. Parivāretvā ţhitā amaccāpissa kathaŋ sutvā ‘saccaŋ, deva, idaŋ issariyaŋ tumhākaŋ ācariyasseva santakan’ ti āhaŋsu.

Tasmiŋ khaņe rājā ācariyassa guņaŋ sallakkhetvā ‘sabbissariyaŋ te, ācariya, dammi, rajjaŋ paţicchā’ ti āha. Ācariyo ‘na me, mahārāja, rajjenattho’ ti

paţikkhipi. Rājā takkasilaŋ pesetvā ācariyassa puttadāraŋ āharāpetvā

mahantaŋ issariyaŋ datvā tameva purohitaŋ katvā pituţţhāne ţhapetvā

tassovāde ţhito dānādīni puññāni katvā saggaparāyaņo ahosi.

Satthā imaŋ dhammadesanaŋ āharitvā saccāni pakāsetvā jātakaŋ samo-dhānesi, saccapariyosāne kodhano bhikkhu anāgāmiphale patiţţhahi, bahū janā sotāpannasakadāgāmi-anāgāmino ahesuŋ. ‘Tadā rājā kodhano bhikkhu ahosi, ācariyo pana ahameva ahosin’ ti.

Tilamuţţhijātakavaņņanā dutiyā.

[253] 3. Maņikaņţhajātakavaņņanā

Mamannapānanti idaŋ satthā āļaviŋ nissāya aggāļave cetiye viharanto

kuţikārasikkhāpadaŋ (pārā. 342) ārabbha kathesi. Āļavakā hi bhikkhū saññācikāya kuţiyo kārayamānā yācanabahulā viññattibahulā vihariŋsu ‘purisaŋ

detha, purisatthakaraŋ dethā’ ti-ādīni vadantā. Manussā (p. 2.258) upaddutā

yācanāya upaddutā viññattiyā bhikkhū disvā ubbijjiŋsupi uttasiŋsupi palāyiŋsupi. Athāyasmā mahākassapo āļaviŋ upasankamitvā piņđāya pāvisi,

manussā therampi disvā tatheva paţipajjiŋsu. So pacchābhattaŋ piņđapātapaţikkanto bhikkhū āmantetvā ‘pubbāyaŋ, āvuso, āļavī sulabhapiņđā, idāni

kasmā dullabhapiņđā jātā’ ti pucchitvā taŋ kāraņaŋ sutvā bhagavati āļaviŋ

āgantvā aggāļavacetiye viharante bhagavantaŋ upasankamitvā etamatthaŋ

ārocesi. Satthā etasmiŋ kāraņe bhikkhusanghaŋ sannipātāpetvā āļavake

bhikkhū paţipucchi– ‘saccaŋ kira tumhe, bhikkhave, saññācikāya kuţiyo kārethā’ ti. ‘Saccaŋ, bhante’ ti vutte te bhikkhū garahitvā ‘bhikkhave, yācanā

nāmesā sattaratanaparipuņņe nāgabhavane vasantānaŋ nāgānampi amanāpā, pageva manussānaŋ, yesaŋ ekaŋ kahāpaņakaŋ uppādentānaŋ

pāsāņato maŋsaŋ uppāţanakālo viya hotī’ ti vatvā atītaŋ āhari.

Atīte bārāņasiyaŋ brahmadatte rajjaŋ kārente bodhisatto mahāvibhave

brāhmaņakule nibbatti. Tassa ādhāvitvā paridhāvitvā vicaraņakāle aññopi

puññavā satto tassa mātu kucchismiŋ nibbatti. Te ubhopi bhātaro vayappattā mātāpitūnaŋ kālakiriyāya saŋviggahadayā isipabbajjaŋ pabbajitvā

gangātīre paņņasālaŋ māpetvā vasiŋsu. Tesu jeţţhassa uparigangāya

paņņasālā ahosi, kaniţţhassa adhogangāya. Athekadivasaŋ maņikaņţho

nāma nāgarājā nāgabhavanā nikkhamitvā gangātīre māņavakavesena vicaranto kaniţţhassa assamaŋ gantvā vanditvā ekamantaŋ nisīdi, te aññamaññaŋ sammodanīyakathaŋ kathetvā vissāsikā ahesuŋ, vinā vattituŋ

nāsakkhiŋsu. Maņikaņţho abhiņhaŋ kaniţţhatāpasassa santikaŋ āgantvā

kathāsallāpena nisīditvā gamanakāle tāpase sinehena attabhāvaŋ vijahitvā

bhogehi tāpasaŋ parikkhipanto parissajitvā uparimuddhani mahantaŋ

phaņaŋ dhāretvā thokaŋ vasitvā taŋ sinehaŋ vinodetvā sarīraŋ viniveţhetvā tāpasaŋ vanditvā sakaţţhānameva gacchati. Tāpaso tassa bhayena kiso ahosi lūkho dubbaņņo uppaņđuppaņđukajāto dhamanisanthatagatto.

So (p. 2.259) ekadivasaŋ bhātu santikaŋ agamāsi. Atha naŋ so pucchi–

‘kissa, tvaŋ bho, kiso lūkho dubbaņņo uppaņđuppaņđukajāto dhamanisantha-tagatto’ ti. So tassa taŋ pavattiŋ ārocetvā ‘kiŋ pana, tvaŋ bho, tassa nāga-rājassa āgamanaŋ icchasi, na icchasī’ ti puţţho ‘na icchāmī’ ti vatvā ‘so pana nāgarājā tava santikaŋ āgacchanto kiŋ piļandhanaŋ piļandhitvā āgacchatī’-ti vutte ‘maņiratanan’ ti āha. Tena hi tvaŋ tasmiŋ nāgarāje tava santikaŋ āgantvā anisinneyeva ‘maņiŋ me dehī’ ti yāca, evaŋ so nāgo taŋ bhogehi aparikkhipitvāva gamissati. Punadivase assamapadadvāre ţhatvā āgaccha-ntameva naŋ yāceyyāsi, tatiyadivase gangātīre ţhatvā udakā ummujjanta-meva naŋ yāceyyāsi, evaŋ so tava santikaŋ puna na āgamissatīti.

Tāpaso ‘sādhū’ ti paţissuņitvā attano paņņasālaŋ gantvā punadivase nāga-rājānaŋ āgantvā ţhitamattameva ‘etaŋ attano piļandhanamaņiŋ me dehī’ ti yāci, so anisīditvāva palāyi. Atha naŋ dutiyadivase assamapadadvāre ţhatvā āgacchantameva ‘hiyyo me maņiratanaŋ nādāsi, ajja dānaŋ laddhuŋ vaţţa-tī’ ti āha. Nāgo assamapadaŋ apavisitvāva palāyi. Tatiyadivase udakato ummujjantameva naŋ ‘ajja me tatiyo divaso yācantassa, dehi dāni me etaŋ maņiratanan’ ti āha. Nāgarājā udake ţhatvāva tāpasaŋ paţikkhipanto dve gāthā āha–

7. ‘Mamannapānaŋ vipulaŋ uļāraŋ, uppajjatīmassa maņissa hetu;

taŋ te na dassaŋ atiyācakosi, na cāpi te assamamāgamissaŋ.

8. ‘Susū yathā sakkharadhotapāņī, tāsesimaŋ selaŋ yācamāno;

taŋ te na dassaŋ atiyācakosi, na cāpi te assamamāgamissan’ ti.

Tattha mamannapānanti mama yāgubhattādidibbabhojanaŋ aţţhapānaka-bhedañca dibbapānaŋ. Vipulanti bahu. Uļāranti seţţhaŋ paņītaŋ. Taŋ teti taŋ maņiŋ tuyhaŋ. Atiyācakosīti (p. 2.260) kālañca pamāņañca atikkamitvā ajja tīņi divasāni mayhaŋ piyaŋ manāpaŋ maņiratanaŋ yācamāno ati-kkamma yācakosi. Na cāpi teti na kevalaŋ na dassaŋ, assamampi te nāga-missaŋ. Susū yathāti yathā nāma yuvā taruņamanusso. Sakkharadhotapā-ņīti sakkharāya dhotapāņi, telena pāsāņe dhota-asihattho. Tāsesimaŋ selaŋ yācamānoti imaŋ maņiŋ yācanto tvaŋ kañcanatharukhaggaŋ abbāhitvā ‘sīsaŋ te chindāmī’ ti vadanto taruņapuriso viya maŋ tāsesi.

Evaŋ vatvā so nāgarājā udake nimujjitvā attano nāgabhavanameva gantvā

na paccāgañchi. Atha so tāpaso tassa dassanīyassa nāgarājassa adassanena bhiyyosomattāya kiso ahosi lūkho dubbaņņo uppaņđuppaņđukajāto

dhamanisanthatagatto. Atha jeţţhatāpaso ‘kaniţţhassa pavattiŋ jānissāmī’ ti tassa santikaŋ āgantvā taŋ bhiyyosomattāya paņđuroginaŋ disvā ‘kiŋ nu kho, bho, tvaŋ bhiyyosomattāya paņđurogī jāto’ ti vatvā ‘tassa dassanīyassa nāgarājassa adassanenā’ ti sutvā ‘ayaŋ tāpaso nāgarājānaŋ vinā vattituŋ na sakkotī’ ti sallakkhetvā tatiyaŋ gāthamāha–

9. ‘Na taŋ yāce yassa piyaŋ jigīse, desso hoti atiyācanāya;

nāgo maņiŋ yācito brāhmaņena, adassanaŋyeva tadajjhagamā’ ti.

Tattha na taŋ yāceti taŋ bhaņđaŋ na yāceyya. Yassa piyaŋ jigīseti yaŋ bhaņđaŋ assa puggalassa piyanti jāneyya. Desso hotīti appiyo hoti. Atiyāca-nāyāti pamāņaŋ atikkamitvā varabhaņđaŋ yācanto tāya atiyācanāya. Adassa-naŋyeva tadajjhagamāti tato paţţhāya adassanameva gatoti.

Evaŋ pana taŋ vatvā ‘ito dāni paţţhāya mā socī’ ti samassāsetvā jeţţha-bhātā attano assamameva gato. Athāparabhāge te dvepi bhātaro abhiññā ca samāpattiyo ca nibbattetvā brahmalokaparāyaņā ahesuŋ.

Satthā (p. 2.261) ‘evaŋ, bhikkhave, sattaratanaparipuņņe nāgabhavane vasantānaŋ nāgānampi yācanā nāma amanāpā, kimangaŋ pana manussā-nan’ ti imaŋ dhammadesanaŋ āharitvā jātakaŋ samodhānesi– ‘tadā kaniţţho ānando ahosi, jeţţho pana ahameva ahosin’ ti.

Maņikaņţhajātakavaņņanā tatiyā.

[254] 4. Kuņđakakucchisindhavajātakavaņņanā

Bhutvā tiņaparighāsanti idaŋ satthā jetavane viharanto sāriputtattheraŋ ārabbha kathesi. Ekasmiñhi samaye sammāsambuddhe sāvatthiyaŋ vassaŋ vasitvā cārikaŋ caritvā puna paccāgate manussā ‘āgantukasakkāraŋ kari-ssāmā’ ti buddhappamukhassa bhikkhusanghassa mahādānaŋ dadanti. Vihāre ekaŋ dhammaghosakabhikkhuŋ ţhapesuŋ, so ye ye āgantvā yattake bhikkhū icchanti, tesaŋ tesaŋ bhikkhū vicāretvā deti.

Athekā duggatamahallikā itthī ekameva paţivīsaŋ sajjetvā tesaŋ tesaŋ

manussānaŋ bhikkhūsu vicāretvā dinnesu ussūre dhammaghosakassa

santikaŋ āgantvā ‘mayhaŋ ekaŋ bhikkhuŋ dethā’ ti āha. So ‘mayā sabbe

bhikkhū vicāretvā dinnā, sāriputtatthero pana vihāreyeva, tvaŋ tassa

bhikkhaŋ dehī’ ti āha. Sā ‘sādhū’ ti tuţţhacittā jetavanadvārakoţţhake ţhatvā

therassa āgatakāle vanditvā hatthato pattaŋ gahetvā gharaŋ netvā nisīdāpesi. ‘Ekāya kira mahallikāya dhammasenāpati attano ghare nisīdāpito’ ti

bahūni saddhāni kulāni assosuŋ. Tesu rājā passenadī kosalo taŋ pavattiŋ

sutvā tassā sāţakena ceva sahassatthavikāya ca saddhiŋ bhattabhājanāni

pahiņi ‘mayhaŋ ayyaŋ parivisamānā imaŋ sāţakaŋ nivāsetvā ime kahāpaņe vaļañjetvā theraŋ parivisatū’ ti. Yathā ca rājā, evaŋ anāthapiņđiko

cūļa-anāthapiņđiko visākhā ca mahā-upāsikā pahiņi. Aññānipi pana kulāni

ekasatadvisatādivasena attano attano balānurūpena kahāpaņe pahiņiŋsu.

Evaŋ ekāheneva sā mahallikā satasahassamattaŋ labhi. Thero pana tāya dinnayāgumeva pivitvā (p. 2.262) tāya katakhajjakameva pakkabhattameva ca paribhuñjitvā anumodanaŋ katvā taŋ mahallikaŋ sotāpattiphale patiţţhā-petvā vihārameva agamāsi.

Dhammasabhāyaŋ bhikkhū therassa guņakathaŋ samuţţhāpesuŋ–

‘āvuso, dhammasenāpati mahallikagahapatāniŋ duggatabhāvato mocesi,

patiţţhā ahosi. Tāya dinnamāhāraŋ ajigucchanto paribhuñjī’ ti. Satthā

āgantvā ‘kāya nuttha, bhikkhave, etarahi kathāya sannisinnā’ ti pucchitvā

‘imāya nāmā’ ti vutte ‘na, bhikkhave, sāriputto idāneva etissā mahallikāya avassayo jāto, na ca idāneva tāya dinnaŋ āhāraŋ ajigucchanto paribhuñjati, pubbepi paribhuñjiyevā’ ti vatvā atītaŋ āhari.

Atīte bārāņasiyaŋ brahmadatte rajjaŋ kārente bodhisatto uttarāpathe

assavāņijakule nibbatti. Uttarāpathajanapadato pañcasatā assavāņijā asse

bārāņasiŋ ānetvā vikkiņanti. Aññataropi assavāņijo pañca-assasatāni ādāya bārāņasimaggaŋ paţipajji. Antarāmagge ca bārāņasito avidūre eko nigama-gāmo atthi, tattha pubbe mahāvibhavo seţţhi ahosi. Tassa mahantaŋ nive-sanaŋ, taŋ pana kulaŋ anukkamena parikkhayaŋ gataŋ, ekāva mahallikā avasiţţhā, sā tasmiŋ nivesane vasati. Atha so assavāņijo taŋ nigamagāmaŋ patvā ‘vetanaŋ dassāmī’ ti tassā nivesane nivāsaŋ gaņhitvā asse ekamante ţhapesi. Taŋdivasamevassa ekissā ājānīyāvaļavāya gabbhavuţţhānaŋ ahosi. So dve tayo divase vasitvā asse balaŋ gāhāpetvā ‘rājānaŋ passissā-mī’ ti asse ādāya pāyāsi. Atha naŋ mahallikā ‘gehavetanaŋ dehī’ ti vatvā ‘sādhu, amma, demī’ ti vutte ‘tāta, vetanaŋ me dadamāno imampi assapo-takaŋ vetanato khaņđetvā dehī’ ti āha. Vāņijo tathā katvā pakkāmi. Sā tasmiŋ assapotake puttasinehaŋ paccupaţţhapetvā avassāvanajhāmakabha-ttavighāsatiņāni datvā taŋ paţijaggi.

Athāparabhāge bodhisatto pañca assasatāni ādāya āgacchanto tasmiŋ

gehe nivāsaŋ gaņhi. Kuņđakakhādakassa sindhavapotakassa ţhitaţţhānato

gandhaŋ ghāyitvā eka-assopi gehaŋ pavisituŋ nāsakkhi. Bodhisatto mahallikaŋ pucchi– ‘amma, kacci imasmiŋ gehe asso atthī’ ti (p. 2.263). ‘Tāta,

añño asso nāma natthi, ahaŋ pana puttaŋ katvā ekaŋ assapotakaŋ paţijaggāmi, so ettha atthī’ ti. ‘Kahaŋ so, ammā’ ti? ‘Carituŋ gato, tātā’ ti. ‘Kāya

velāya āgamissati, ammā’ ti? ‘Sāyanhe, tātā’ ti. Bodhisatto tassa āgamanaŋ

paţimānento asse bahi ţhapetvāva nisīdi. Sindhavapotakopi vicaritvā kāleyeva āgami. Bodhisatto kuņđakakucchisindhavapotakaŋ disvā lakkhaņāni

samānetvā ‘ayaŋ sindhavo anaggho, mahallikāya mūlaŋ datvā gahetuŋ

vaţţatī’ ti cintesi. Sindhavapotakopi gehaŋ pavisitvā attano vasanaţţhāneyeva ţhito. Tasmiŋ khaņe te assā gehaŋ pavisituŋ sakkhiŋsu.

Bodhisatto dvīhatīhaŋ vasitvā asse santappetvā gacchanto ‘amma, imaŋ assapotakaŋ mūlaŋ gahetvā mayhaŋ dehī’ ti āha. ‘Kiŋ vadesi, tāta, puttaŋ vikkiņantā nāma atthī’ ti. ‘Amma, tvaŋ etaŋ kiŋ khādāpetvā paţijaggasī’ ti?

‘Odanakañjikañca jhāmakabhattañca vighāsatiņañca khādāpetvā kuņđakayāguñca pāyetvā paţijaggāmi, tātā’ ti. ‘Amma, ahaŋ etaŋ labhitvā piņđarasabhojanaŋ bhojessāmi, ţhitaţţhāne celavitānaŋ pasāretvā attharaņapiţţhe

ţhapessāmī’ ti. ‘Tāta, evaŋ sante mama putto ca sukhaŋ anubhavatu, taŋ

gahetvā gacchā’ ti. Atha bodhisatto tassa catunnaŋ pādānaŋ nanguţţhassa

mukhassa ca mūlaŋ ekekaŋ katvā cha sahassatthavikāyo ţhapetvā mahallikaŋ navavatthaŋ nivāsāpetvā sindhavapotakassa purato ţhapesi. So

akkhīni ummīletvā mātaraŋ oloketvā assūni pavattesi. Sāpi tassa piţţhiŋ

parimajjitvā āha– ‘mayā puttaposāvanikaŋ laddhaŋ, tvaŋ, tāta, gacchāhī’ ti, tadā so agamāsi.

Bodhisatto punadivase assapotakassa piņđarasabhojanaŋ sajjetvā ‘vīmaŋ-sissāmi tāva naŋ, jānāti nu kho attano balaŋ, udāhu na jānātī’ ti doņiyaŋ kuņđakayāguŋ ākirāpetvā dāpesi. So ‘nāhaŋ imaŋ bhojanaŋ bhuñjissāmī’-ti taŋ yāguŋ pāyituŋ na icchi. Bodhisatto tassa vīmaŋsanavasena paţhamaŋ gāthamāha–

10. ‘Bhutvā tiņaparighāsaŋ, bhutvā ācāmakuņđakaŋ;

etaŋ te bhojanaŋ āsi, kasmā dāni na bhuñjasī’ ti.

Tattha (p. 2.264) bhutvā tiņaparighāsanti tvaŋ pubbe mahallikāya dinnaŋ

tesaŋ tesaŋ khāditāvasesaŋ vighāsatiņasankhātaŋ parighāsaŋ bhuñjitvā

vađđhito. Bhutvā ācāmakuņđakanti ettha ācāmo vuccati odanāvasesaŋ.

Kuņđakanti kuņđakameva. Etañca bhuñjitvā vađđhitosīti dīpeti. Etaŋ teti

etaŋ tava pubbe bhojanaŋ āsi. Kasmā dāni na bhuñjasīti mayāpi te tameva dinnaŋ, tvaŋ taŋ kasmā idāni na bhuñjasīti.

Taŋ sutvā sindhavapotako itarā dve gāthā avoca–

11. ‘Yattha posaŋ na jānanti, jātiyā vinayena vā;

bahu tattha mahābrahme, api ācāmakuņđakaŋ.

12. ‘Tvañca khomaŋ pajānāsi, yādisāyaŋ hayuttamo;

jānanto jānamāgamma, na te bhakkhāmi kuņđakan’ ti.

Tattha yatthāti yasmiŋ ţhāne. Posanti sattaŋ. Jātiyā vinayena vāti ‘jātisa-mpanno vā eso, na vā, ācārayutto vā, na vā’ ti evaŋ na jānanti. Mahābra-hmeti garukālapanena ālapanto āha. Yādisāyanti yādiso ayaŋ, attānaŋ sandhāya vadati. Jānanto jānamāgammāti ahaŋ attano balaŋ jānanto jāna-ntameva taŋ āgamma paţicca tava santike kuņđakaŋ kiŋ bhuñjissāmi. Na hi tvaŋ kuņđakaŋ bhojāpetukāmatāya cha sahassāni datvā maŋ gaņhīti.

Taŋ sutvā bodhisatto ‘taŋ vīmaŋsanatthāya taŋ mayā kataŋ, mā subhojanaŋ bhojetvā ādāya rājangaņaŋ gantvā ekasmiŋ passe pañca assa-satāni ţhapetvā ekasmiŋ passe vicittasāņiŋ parikkhipitvā heţţhā attharaņaŋ pattharitvā upari celavitānaŋ bandhitvā sindhavapotakaŋ ţhapesi.

Rājā āgantvā asse olokento ‘ayaŋ asso kasmā visuŋ ţhapito’ ti pucchitvā

‘mahārāja, ayaŋ sindhavo ime asse visuŋ akato mocessatī’ ti sutvā

‘sobhano, bho, sindhavo’ ti pucchi. Bodhisatto ‘āma, mahārājā’ ti vatvā ‘tena

hissa javaŋ passissāmī’ ti (p. 2.265) vutte taŋ assaŋ kappetvā abhiruhitvā

‘passa, mahārājā’ ti manusse ussāretvā rājangaņe assaŋ pāhesi. Sabbaŋ

rājangaņaŋ nirantaraŋ assapantīhi parikkhittamivāhosi. Puna bodhisatto

‘passa, mahārāja, sindhavapotakassa vegan’ ti vissajjesi, ekapurisopi naŋ na

addasa. Puna ratthapaţaŋ udare parikkhipitvā vissajjesi, rattapaţameva

passiŋsu. Atha naŋ antonagare ekissā uyyānapokkharaņiyā udakapiţţhe

vissajjesi, tatthassa udakapiţţhe dhāvato khuraggānipi na temiŋsu. Punavāraŋ paduminipattānaŋ upari dhāvanto ekapaņņampi na udake osīdāpesi.

Evamassa javasampannaŋ dassetvā oruyha pāņiŋ paharitvā hatthatalaŋ

upanāmesi, asso upagantvā cattāro pāde ekato katvā hatthatale aţţhāsi.

Atha mahāsatto rājānaŋ āha– ‘mahārāja, imassa assapotakassa sabbākārena vege dassiyamāne samuddapariyanto nappahotī’ ti. Rājā tussitvā mahā-sattassa upađđharajjaŋ adāsi. Sindhavapotakampi abhisiñcitvā manga-la-assaŋ akāsi.

So rañño piyo ahosi manāpo, sakkāropissa mahā ahosi. Tassa hi vasana-ţţhānaŋ rañño alankatapaţiyatto vāsagharagabbho viya ahosi, catujātiga-ndhehi bhūmilepanaŋ akaŋsu, gandhadāmamālādāmāni osārayiŋsu, upari suvaņņatārakakhacitaŋ celavitānaŋ ahosi, samantato citrasāņi parikkhittā ahosi, niccaŋ gandhatelapadīpā jhāyiŋsu, uccārapassāvaţţhānepissa suva-ņņakaţāhaŋ ţhapayiŋsu, niccaŋ rājārahabhojanameva bhuñji. Tassa pana āgatakālato paţţhāya rañño sakalajambudīpe rajjaŋ hatthagatameva ahosi. Rājā bodhisattassa ovāde ţhatvā dānādīni puññāni katvā saggaparāyaņo ahosi.

Satthā imaŋ dhammadesanaŋ āharitvā saccāni pakāsetvā jātakaŋ samo-dhānesi, saccapariyosāne bahū sotāpannā sakadāgāmino anāgāmino ara-hanto ca ahesuŋ. ‘Tadā mahallikā ayameva mahallikā ahosi, sindhavo sāri-putto, rājā ānando, assavāņijjo pana ahameva ahosin’ ti.

Kuņđakakucchisindhavajātakavaņņanā catutthā.

[255] 5. Sukajātakavaņņanā

Yāva (p. 2.266) so mattamaññāsīti idaŋ satthā jetavane viharanto ekaŋ atibahuŋ bhuñjitvā ajīraņena kālakataŋ bhikkhuŋ ārabbha kathesi. Tasmiŋ

kira evaŋ kālakate dhammasabhāyaŋ bhikkhū tassa aguņakathaŋ samuţţhāpesuŋ– ‘āvuso, asuko nāma bhikkhu attano kucchippamāņaŋ ajānitvā

atibahuŋ bhuñjitvā jīrāpetuŋ asakkonto kālakato’ ti. Satthā āgantvā ‘kāya

nuttha, bhikkhave, etarahi kathāya sannisinnā’ ti pucchitvā ‘imāya nāmā’ ti

vutte ‘na, bhikkhave, idāneva, pubbepesa atibhojanapaccayeneva mato’ ti

vatvā atītaŋ āhari.

Atīte bārāņasiyaŋ brahmadatte rajjaŋ kārente bodhisatto himavantapa-dese sukayoniyaŋ nibbattitvā anekānaŋ sukasahassānaŋ samuddānugate himavantapadese vasantānaŋ rājā ahosi. Tasseko putto ahosi, tasmiŋ bala-ppatte bodhisatto dubbalacakkhuko ahosi. Sukānaŋ kira sīgho vego hoti, tena tesaŋ mahallakakāle paţhamaŋ cakkhumeva dubbalaŋ hoti. Bodhisa-ttassa putto mātāpitaro kulāvake ţhapetvā gocaraŋ āharitvā posesi. So eka-divasaŋ gocarabhūmiŋ gantvā pabbatamatthake ţhito samuddaŋ olokento ekaŋ dīpakaŋ passi. Tasmiŋ pana suvaņņavaņņaŋ madhuraphalaŋ amba-vanaŋ atthi. So punadivase gocaravelāya uppatitvā tasmiŋ ambavane ota-ritvā ambarasaŋ pivitvā ambapakkaŋ ādāya āgantvā mātāpitūnaŋ adāsi.

Bodhisatto taŋ khādanto rasaŋ sañjānitvā ‘tāta, nanu imaŋ asukadīpake

ambapakkan’ ti vatvā ‘āma, tātā’ ti vutte ‘tāta, etaŋ dīpakaŋ gacchantā

nāma sukā dīghamāyuŋ pālentā nāma natthi, mā kho tvaŋ puna taŋ

dīpakaŋ agamāsī’ ti āha. So tassa vacanaŋ aggahetvā agamāsiyeva.

Athekadivasaŋ bahuŋ ambarasaŋ pivitvā mātāpitūnaŋ atthāya ambapakkaŋ ādāya samuddamatthakenāgacchanto atidhātatāya kilantakāyo

niddāyābhibhūto, so niddāyantopi āgacchateva, tuņđena panassa gahitaŋ

ambapakkaŋ pati. So anukkamena āgamanavīthiŋ jahitvā osīdanto udakapi-ţţheneva āgacchanto udake pati. Atha naŋ eko maccho gahetvā (p. 2.267) khādi. Bodhisatto tasmiŋ āgamanavelāya anāgacchanteyeva ‘samudde patitvā mato bhavissatī’ ti aññāsi. Athassa mātāpitaropi āhāraŋ alabhamānā sussitvā mariŋsu.

Satthā imaŋ atītaŋ āharitvā abhisambuddho hutvā imā gāthā avoca–

13. ‘Yāva so mattamaññāsi, bhojanasmiŋ vihangamo;

tāva addhānamāpādi, mātarañca aposayi.

14. ‘Yato ca kho bahutaraŋ, bhojanaŋ ajjhavāhari;

tato tattheva saŋsīdi, amattaññū hi so ahu.

15. ‘Tasmā mattaññutā sādhu, bhojanasmiŋ agiddhatā;

amattaññū hi sīdanti, mattaññū ca na sīdare’ ti.

Tattha yāva soti yāva so vihangamo bhojane mattamaññāsi. Tāva addhānamāpādīti tatthakaŋ kālaŋ jīvita-addhānaŋ āpādi, āyuŋ vindi. Mātarañcāti

desanāsīsametaŋ, mātāpitaro ca aposayīti attho. Yato ca khoti yasmiñca

kho kāle. Bhojanaŋ ajjhavāharīti ambarasaŋ ajjhohari. Tatoti tasmiŋ kāle. Tattheva saŋsīdīti tasmiŋ samuddeyeva osīdi nimujji, macchabhojanataŋ āpajji.

Tasmā mattaññutā sādhūti yasmā bhojane amattaññū suko samudde osī-ditvā mato, tasmā bhojanasmiŋ agiddhitāsankhāto mattaññubhāvo sādhu, pamāņajānanaŋ sundaranti attho. Atha vā ‘paţisankhā yoniso āhāraŋ āhā-reti, neva davāya na madāya …pe… phāsuvihāro cā’ ti.

‘Allaŋ sukkhañca bhuñjanto, na bāļhaŋ suhito siyā; ūnudaro mitāhāro, sato bhikkhu paribbaje.

‘Cattāro pañca ālope, abhutvā udakaŋ pive; alaŋ phāsuvihārāya, pahitattassa bhikkhuno. (theragā. 982-983);

‘Manujassa (p. 2.268) sadā satīmato, mattaŋ jānato laddhabhojane; tanū tassa bhavanti vedanā, saņikaŋ jīrati āyuŋ pālayan’ ti. (saŋ. ni. 1.

124)–

Evaŋ vaņņitā mattaññutāpi sādhu.

‘Kantāre puttamaŋsaŋva, akkhassabbhañjanaŋ yathā; evaŋ āhari āharaŋ, yāpanatthamamucchito’ ti. (visuddhi. 1.19)–

Evaŋ vaņņitā agiddhitāpi sādhu. Pāļiyaŋ pana ‘agiddhimā’ ti likhitaŋ, tato ayaŋ aţţhakathāpāţhova sundarataro. Amattaññū hi sīdantīti bhojane pamāņaŋ ajānantā hi rasataņhāvasena pāpakammaŋ katvā catūsu apāyesu sīdanti. Mattaññū ca na sīdareti ye pana bhojane pamāņaŋ jānanti, te diţţha-dhammepi samparāyepi na sīdantīti.

Satthā imaŋ dhammadesanaŋ āharitvā saccāni pakāsetvā jātakaŋ samo-dhānesi, saccapariyosāne bahū sotāpannāpi sakadāgāminopi anāgāminopi arahantopi ahesuŋ. ‘Tadā sukarājaputto bhojane amattaññū bhikkhu ahosi, sukarājā pana ahameva ahosin’ ti.

Sukajātakavaņņanā pañcamā.

[256] 6. Jarūdapānajātakavaņņanā

Jarūdapānaŋ khaņamānāti idaŋ satthā jetavane viharanto sāvatthivāsino

vāņije ārabbha kathesi. Te kira sāvatthiyaŋ bhaņđaŋ gahetvā sakaţāni

pūretvā vohāratthāya gamanakāle tathāgataŋ nimantetvā saraņāni gahetvā

sīlesu patiţţhāya satthāraŋ vanditvā ‘mayaŋ, bhante, vohāratthāya dīghamaggaŋ gamissāma, bhaņđaŋ vissajjetvā siddhippattā sotthinā paccāgantvā pana tumhe vandissāmā’ ti vatvā maggaŋ paţipajjiŋsu. Te kantāramagge purāņa-udapānaŋ disvā ‘imasmiŋ udapāne pānīyaŋ natthi,

mayañca pipāsitā, khaņissāma nan’ ti khaņantā paţipāţiyā bahuŋ ayaŋ

…pe… veļuriyaŋ labhiŋsu. Te teneva santuţţhā hutvā tesaŋ ratanānaŋ

sakaţāni (p. 2.269) pūretvā sotthinā sāvatthiŋ paccāgamiŋsu. Te ābhataŋ

dhanaŋ paţisāmetvā mayaŋ ‘siddhippattā bhattaŋ dassāmā’ ti tathāgataŋ

nimantetvā dānaŋ datvā vanditvā ekamantaŋ nisinnā attano dhanassa

laddhākāraŋ satthu ārocesuŋ. Satthā ‘tumhe kho upāsakā tena dhanena

santuţţhā hutvā pamāņaññutāya dhanañca jīvitañca alabhittha, porāņakā

pana asantuţţhā amattaññuno paņđitānaŋ vacanaŋ akatvā jīvikkhayaŋ

pattā’ ti vatvā tehi yācito atītaŋ āhari.

Atīte bārāņasiyaŋ brahmadatte rajjaŋ kārente bodhisatto bārāņasiyaŋ

vāņijakule nibbattitvā vayappatto satthavāhajeţţhako ahosi. So bārāņasiyaŋ

bhaņđaŋ gahetvā sakaţāni pūretvā bahū vāņije ādāya tameva kantāraŋ paţipanno tameva udapānaŋ addasa. Tattha te vāņijā ‘pānīyaŋ pivissāmā’ ti taŋ

udapānaŋ khaņantā paţipāţiyā bahūni ayādīni labhiŋsu. Te bahumpi ratanaŋ

labhitvā tena asantuţţhā ‘aññampi ettha ito sundarataraŋ bhavissatī’ ti

bhiyyosomattāya taŋ khaņiŋsuyeva. Atha bodhisatto te āha– ‘bho vāņijā,

lobho nāmesa vināsamūlaŋ, amhehi bahu dhanaŋ laddhaŋ, ettakeneva

santuţţhā hotha, mā atikhaņathā’ ti. Te tena nivāriyamānāpi khaņiŋsuyeva.

So ca udapāno nāgapariggahito, athassa heţţhā vasanakanāgarājā attano

vimāne bhijjante leđđūsū ca paŋsūsu ca patamānesu kuddho ţhapetvā

bodhisattaŋ avasese sabbepi nāsikavātena paharitvā jīvitakkhayaŋ pāpetvā

nāgabhavanā nikkhamma sakaţāni yojetvā sabbaratanānaŋ pūretvā bodhisattaŋ sukhayānake nisīdāpetvā nāgamāņavakehi saddhiŋ sakaţāni yojāpento bodhisattaŋ bārāņasiŋ netvā gharaŋ pavesetvā taŋ paţisāmetvā

attano nāgabhavanameva gato. Bodhisatto taŋ dhanaŋ vissajjetvā sakalaja-mbudīpaŋ unnangalaŋ katvā dānaŋ datvā sīlaŋ samādiyitvā uposatha-kammaŋ katvā jīvitapariyosāne saggapuraŋ pūresi.

Satthā imaŋ dhammadesanaŋ āharitvā abhisambuddho hutvā imā gāthā avoca–

16. ‘Jarūdapānaŋ (p. 2.270) khaņamānā, vāņijā udakatthikā;

ajjhagamuŋ ayasaŋ lohaŋ, tipusīsañca vāņijā; rajataŋ jātarūpañca, muttā veļuriyā bahū.

17. ‘Te ca tena asantuţţhā, bhiyyo bhiyyo akhāņisuŋ;

te tatthāsīviso ghoro, tejassī tejasā hani.

18. ‘Tasmā khaņe nātikhaņe, atikhātañhi pāpakaŋ;

khātena ca dhanaŋ laddhaŋ, atikhātena nāsitan’ ti.

Tattha ayasanti kāļalohaŋ. Lohanti tambalohaŋ. Muttāti muttāyo. Te ca tena asantuţţhāti te ca vāņijā tena dhanena asantuţţhā. Te tatthāti te vāņijā tasmiŋ udapāne. Tejassīti visatejena samannāgato. Tejasā hanīti visatejena ghātesi. Atikhātena nāsitanti atikhaņena tañca dhanaŋ jīvitañca nāsitaŋ.

Satthā imaŋ dhammadesanaŋ āharitvā jātakaŋ samodhānesi– ‘tadā nāgarājā sāriputto ahosi, satthavāhajeţţhako pana ahameva ahosin’ ti.

Jarūdapānajātakavaņņanā chaţţhā.

[257] 7. Gāmaņicandajātakavaņņanā

Nāyaŋ gharānaŋ kusaloti idaŋ satthā jetavane viharanto paññāpasaŋsanaŋ ārabbha kathesi. Dhammasabhāyañhi bhikkhū dasabalassa paññaŋ

pasaŋsantā nisīdiŋsu– ‘āvuso, tathāgato mahāpañño puthupañño hāsapañño javanapañño tikkhapañño nibbedhikapañño sadevakaŋ lokaŋ

paññāya atikkamatī’ ti. Satthā āgantvā ‘kāya nuttha, bhikkhave, etarahi

kathāya sannisinnā’ ti pucchitvā ‘imāya nāmā’ ti vutte ‘na, bhikkhave, idāneva, pubbepi tathāgato paññavāyevā’ ti vatvā atītaŋ āhari.

Atīte bārāņasiyaŋ janasandho nāma rājā rajjaŋ kāresi. Bodhisatto tassa

aggamahesiyā kucchimhi nibbatti. Tassa mukhaŋ suparimajjitakañcanādāsatalaŋ (p. 2.271) viya parisuddhaŋ ahosi atisobhaggappattaŋ, tenassa nāmaggahaņadivase ‘ādāsamukhamāro’ ti nāmaŋ akaŋsu. Taŋ sattavassabbhantareyeva pana pitā tayo vede ca sabbañca loke kattabbākattabbaŋ sikkhāpetvā tassa sattavassikakāle kālamakāsi. Amaccā mahantena sakkārena

rañño sarīrakiccaŋ katvā matakadānaŋ datvā sattame divase rājangaņe

sannipatitvā ‘kumāro atidaharo, na sakkā rajje abhisiñcituŋ, vīmaŋsitvā naŋ

abhisiñcissāmā’ ti ekadivasaŋ nagaraŋ alankārāpetvā vinicchayaţţhānaŋ

sajjetvā pallankaŋ paññapetvā kumārassa santikaŋ gantvā ‘vinicchayaţţhānaŋ, deva, gantuŋ vaţţatī’ ti āhaŋsu. Kumāro ‘sādhū’ ti mahantena pari-vārena gantvā pallanke nisīdi.

Tassa nisinnakāle amaccā ekaŋ dvīhi pādehi vicaraņamakkaţaŋ vatthuvi-jjācariyavesaŋ gāhāpetvā vinicchayaţţhānaŋ netvā ‘deva, ayaŋ puriso pitu mahārājassa kāle vatthuvijjācariyo paguņavijjo antobhūmiyaŋ sattaratana-ţţhāne guņadosaŋ passati, eteneva gahitaŋ rājakulānaŋ gehaţţhānaŋ hoti, imaŋ devo sangaņhitvā ţhānantare ţhapetū’ ti āhaŋsu. Kumāro taŋ heţţhā ca uparica oloketvā ‘nāyaŋ manusso, makkaţo eso’ ti ñatvā ‘makkaţā nāma kataŋ kataŋ viddhaŋsetuŋ jānanti, akataŋ pana kātuŋ vā vicāretuŋ vā na jānantī’ ti cintetvā amaccānaŋ paţhamaŋ gāthamāha–

19. ‘Nāyaŋ gharānaŋ kusalo, lolo ayaŋ valīmukho;

kataŋ kataŋ kho dūseyya, evaŋ dhammamidaŋ kulan’ ti.

Tattha nāyaŋ gharānaŋ kusaloTi ayaŋ satto na gharānaŋ kusalo, gharāni vicāretuŋ vā kātuŋ vā cheko na hoti. Loloti lolajātiko. Valīmukhoti valiyo mukhe assāti valīmukho. Evaŋ dhammamidankulanti idaŋ makkaţa-kulaŋ nāma kataŋ kataŋ dūsetabbaŋ vināsetabbanti evaŋ sabhāvanti.

Athāmaccā ‘evaŋ bhavissati, devā’ ti taŋ apanetvā ekāhadvīhaccayena puna tameva alankaritvā vinicchayaţţhānaŋ ānetvā ‘ayaŋ, deva, pitu mahā-rājassa kāle vinicchayāmacco, vinicchayasuttamassa supavattitaŋ, imaŋ (p. 2.272) sangaņhitvā vinicchayakammaŋ kāretuŋ vaţţatī’ ti āhaŋsu. Kumāro taŋ olo-ketvā ‘cittavato manussassa lomaŋ nāma evarūpaŋ na hoti, ayaŋ nicittako vānaro vinicchayakammaŋ kātuŋ na sakkhissatī’ ti ñatvā dutiyaŋ gātha-māha–

20. ‘Nayidaŋ cittavato lomaŋ, nāyaŋ assāsiko migo;

siţţhaŋ me janasandhena, nāyaŋ kiñci vijānatī’ ti.

Tattha nayidaŋ cittavato lomanti yaŋ idaŋ etassa sarīre pharusalomaŋ, idaŋ vicāraņapaññāya sampayuttacittavato na hoti. Pākatikacittena pana acittako nāma tiracchānagato natthi. Nāyaŋ assāsikoti ayaŋ avassayo vā hutvā anusāsaniŋ vā datvā aññaŋ assāsetuŋ asamatthatāya na assāsiko. Migoti makkaţaŋ āha. Siţţhaŋ me janasandhenāti mayhaŋ pitarā janasa-ndhena etaŋ siţţhaŋ kathitaŋ, ‘makkaţo nāma kāraņākāraņaŋ na jānātī’ ti evaŋ anusāsanī dinnāti dīpeti. Nāyaŋ kiñci vijānatīti tasmā ayaŋ vānaro na kiñci jānātīti niţţhamettha gantabbaŋ. Pāļiyaŋ pana ‘nāyaŋ kiñci na dūsaye’-ti likhitaŋ, taŋ aţţhakathāyaŋ natthi.

Amaccā imampi gāthaŋ sutvā ‘evaŋ bhavissati, devā’ ti taŋ apanetvā

punapi ekadivasaŋ tameva alankaritvā vinicchayaţţhānaŋ ānetvā ‘ayaŋ,

deva, puriso pitu mahārājassa kāle mātāpitu-upaţţhānakārako, kulejeţţhāpa-cāyikakammakārako, imaŋ sangaņhituŋ vaţţatī’ ti āhaŋsu. Kumāro taŋ olo-ketvā ‘makkaţā nāma calacittā, evarūpaŋ kammaŋ kātuŋ na samatthā’ ti cintetvā tatiyaŋ gāthamāha–

21. ‘Na mātaraŋ pitaraŋ vā, bhātaraŋ bhaginiŋ sakaŋ;

bhareyya tādiso poso, siţţhaŋ dasarathena me’ ti.

Tattha bhātaraŋ bhaginiŋ sakanti attano bhātaraŋ vā bhaginiŋ vā.

Pāļiyaŋ pana ‘sakhan’ ti likhitaŋ, taŋ pana aţţhakathāyaŋ ‘sakanti vutte

sakabhātikabhaginiyo labbhanti, sakhanti vutte sahāyako labbhatī’ ti vicārita-meva. Bhareyyāti poseyya. Tādiso posoti yādiso esa dissati, tādiso makkaţa-jātiko satto na bhareyya. Siţţhaŋ dasarathena meti (p. 2.273) evaŋ me pitarā anusiţţhaŋ. Pitā hissa janaŋ catūhi sangahavatthūhi sandahanato ‘janasa-ndho’ ti vuccati, dasahi rathehi kattabbākattabbaŋ attano ekeneva rathena karaņato ‘dasaratho’ ti. Tassa santikā evarūpassa ovādassa sutattā eva-māha.

Amaccā ‘evaŋ bhavissati, devā’ ti makkaţaŋ apanetvā ‘paņđito kumāro, sakkhissati rajjaŋ kāretun’ ti bodhisattaŋ rajje abhisiñcitvā ‘ādāsamukha-rañño āņā’ ti nagare bheriŋ carāpesuŋ. Tato paţţhāya bodhisatto dhammena rajjaŋ kāresi, paņđitabhāvopissa sakalajambudīpaŋ pattharitvā gato.

Paņđitabhāvadīpanatthaŋ panassa imāni cuddasa vatthūni ābhatāni–

‘Goņo putto hayo ceva, naļakāro gāmabhojako; gaņikā taruņī sappo, migo tittiradevatā; nāgo tapassino ceva, atho brāhmaņamāņavo’ ti.

Tatrāyaŋ anupubbīkathā– bodhisattasmiñhi rajje abhisiñcite eko janasandharañño pādamūliko nāmena gāmaņicando nāma evaŋ cintesi– ‘idaŋ

rajjaŋ nāma samānavayehi saddhiŋ sobhati, ahañca mahallako, daharaŋ

kumāraŋ upaţţhātuŋ na sakkhissāmi, janapade kasikammaŋ katvā jīvissā-mī’ ti, so nagarato tiyojanamattaŋ gantvā ekasmiŋ gāmake vāsaŋ kappesi.

Kasikammatthāya panassa goņāpi natthi, so deve vuţţhe ekaŋ sahāyakaŋ

dve goņe yācitvā sabbadivasaŋ kasitvā tiņaŋ khādāpetvā goņe sāmikassa

niyyādetuŋ gehaŋ agamāsi. So tasmiŋ khaņe bhariyāya saddhiŋ gehamajjhe nisīditvā bhattaŋ bhuñjati. Goņāpi paricayena gehaŋ pavisiŋsu, tesu

pavisantesu sāmiko thālakaŋ ukkhipi, bhariyā thālakaŋ apanesi. Gāmaņicando ‘bhattena maŋ nimanteyyun’ ti olokento goņe aniyyādetvāva gato.

Corā rattiŋ vajaŋ bhinditvā teyeva goņe hariŋsu. Goņasāmiko pātova vajaŋ

paviţţho te goņe adisvā corehi haţabhāvaŋ jānantopi ‘gāmaņicandassa

gīvaŋ karissāmī’ ti taŋ upasankamitvā ‘bho goņe, me dehī’ ti āha. ‘Nanu

goņā gehaŋ paviţţhā’ ti. ‘Kiŋ pana te mayhaŋ niyyāditā’ ti? ‘Na niyyāditā’ ti. ‘Tena hi ayaŋ te rājadūto, ehī’ ti (p. 2.274) āha. Tesu hi janapadesu yankiñci sakkharaŋ vā kapālakhaņđaŋ vā ukkhipitvā ‘ayaŋ te rājadūto, ehī’ ti vutte yo na gacchati, tassa rājāņaŋ karoti, tasmā so ‘rājadūto’ ti sutvāva nikkhami.

So tena saddhiŋ rājakulaŋ gacchanto ekaŋ sahāyakassa vasanagāmaŋ

patvā ‘bho, atichātomhi, yāva gāmaŋ pavisitvā āhārakiccaŋ katvā āgacchāmi, tāva idheva hohī’ ti vatvā sahāyagehaŋ pāvisi. Sahāyo panassa

gehe natthi, sahāyikā disvā ‘sāmi, pakkāhāro natthi, muhuttaŋ adhivāsehi,

idāneva pacitvā dassāmī’ ti nisseņiyā vegena taņđulakoţţhakaŋ abhiruhantī

bhūmiyaŋ pati, tankhaņaññeva tassā sattamāsiko gabbho patito. Tasmiŋ

khaņe tassā sāmiko āgantvā taŋ disvā ‘tvaŋ me bhariyaŋ paharitvā

gabbhaŋ pātesi, ayaŋ te rājadūto, ehī’ ti taŋ gahetvā nikkhami. Tato

paţţhāya dve janā gāmaņiŋ majjhe katvā gacchanti.

Athekasmiŋ gāmadvāre eko assagopako assaŋ nivattetuŋ na sakkoti,

assopi tesaŋ santikena gacchati. Assagopako gāmaņicandaŋ disvā ‘mātula

gāmaņicanda, etaŋ tāva assaŋ kenacideva paharitvā nivattehī’ ti āha. So

ekaŋ pāsāņaŋ gahetvā khipi, pāsāņo assassa pāde paharitvā eraņđadaņđakaŋ viya bhindi. Atha naŋ assagopako ‘tayā me assassa pādo bhinno, ayaŋ te rājadūto’ ti vatvā gaņhi.

So tīhi janehi nīyamāno cintesi– ‘ime maŋ rañño dassessanti, ahaŋ goņamūlampi dātuŋ na sakkomi, pageva gabbhapātanadaņđaŋ, assamūlaŋ

pana kuto labhissāmi, mataŋ me seyyo’ ti. So gacchanto antarāmagge aţaviyaŋ maggasamīpeyeva ekaŋ ekato papātaŋ pabbataŋ addasa, tassa

chāyāya dve pitāputtā naļakārā ekato kilañjaŋ cinanti. Gāmaņicando ‘bho,

sarīrakiccaŋ kātukāmomhi, thokaŋ idheva hotha, yāva āgacchāmī’ ti vatvā

pabbataŋ abhiruhitvā papātapasse patamāno pitunaļakārassa piţţhiyaŋ

pati, naļakāro ekappahāreneva jīvitakkhayaŋ pāpuņi. Gāmaņi uţţhāya

aţţhāsi. Naļakāraputto ‘tvaŋ me pitughātakacoro, ayaŋ te rājadūto’ ti vatvā taŋ hatthe gahetvā gumbato nikkhami (p. 2.275), ‘kiŋ etan’ ti ca vutte ‘pitu-ghātakacoro me’ ti āha. Tato paţţhāya gāmaņiŋ majjhe katvā cattāro janā parivāretvā nayiŋsu.

Athāparasmiŋ gāmadvāre eko gāmabhojako gāmaņicandaŋ disvā

‘mātula gāmaņicanda, kahaŋ gacchasī’ ti vatvā ‘rājānaŋ passitun’ ti vutte

‘addhā tvaŋ rājānaŋ passissasi, ahaŋ rañño sāsanaŋ dātukāmo, harissasī’ti āha. ‘Āma, harissāmī’ ti. ‘Ahaŋ pakatiyā abhirūpo dhanavā yasasampanno

arogo, idāni panamhi duggato ceva paņđurogī ca, tattha kiŋ kāraņanti

rājānaŋ puccha, rājā kira paņđito, so te kathessati, tassa sāsanaŋ puna

mayhaŋ katheyyāsī’ ti. So ‘sādhū’ ti sampaţicchi.

Atha naŋ purato aññatarasmiŋ gāmadvāre ekā gaņikā disvā ‘mātula gāmaņicanda, kahaŋ gacchasī’ ti vatvā ‘rājānaŋ passitun’ ti vutte ‘rājā kira paņđito, mama sāsanaŋ harā’ ti vatvā evamāha– ‘pubbe ahaŋ bahuŋ bhatiŋ labhāmi, idāni pana tambulamattampi na labhāmi, koci me santikaŋ āgato nāma natthi, tattha kiŋ kāraņanti rājānaŋ pucchitvā paccāgantvā mayhaŋ katheyyāsī’ ti.

Atha naŋ purato aññatarasmiŋ gāmadvāre ekā taruņitthī disvā tatheva pucchitvā ‘ahaŋ neva sāmikassa gehe vasituŋ sakkomi, na kulagehe, tattha kiŋ kāraņanti rājānaŋ pucchitvā paccāgantvā mayhaŋ katheyyāsī’ ti āha.

Atha naŋ tato parabhāge mahāmaggasamīpe ekasmiŋ vammike vasanto

sappo disvā ‘gāmaņicanda, kahaŋ yāsī’ ti pucchitvā ‘rājānaŋ passitun’ ti

vutte ‘rājā kira paņđito, sāsanaŋ me harā’ ti vatvā ‘ahaŋ gocaratthāya gamanakāle chātajjhatto milātasarīro vammikato nikkhamanto sarīrena bilaŋ

pūretvā sarīraŋ kađđhento kicchena nikkhamāmi, gocaraŋ caritvā āgato

pana suhito thūlasarīro hutvā pavisanto bilapassāni aphusanto sahasāva

pavisāmi, tattha kiŋ kāraņanti rājānaŋ pucchitvā mayhaŋ katheyyāsī’ ti āha.

Atha (p. 2.276) naŋ purato eko migo disvā tatheva pucchitvā ‘ahaŋ

aññattha tiņaŋ khādituŋ na sakkomi, ekasmiŋyeva rukkhamūle sakkomi,

tattha kiŋ kāraņanti rājānaŋ puccheyyāsī’ ti āha.

Atha naŋ tato parabhāge eko tittiro disvā tatheva pucchitvā ‘ahaŋ ekasmiŋyeva vammikapāde nisīditvā vassanto manāpaŋ karitvā vassituŋ

sakkomi, sesaţţhānesu nisinno na sakkomi, tattha kiŋ kāraņanti rājānaŋ

puccheyyāsī’ ti āha.

Atha naŋ purato ekā rukkhadevatā disvā ‘canda, kahaŋ yāsī’ ti pucchitvā ‘rañño santikan’ ti vutte ‘rājā kira paņđito, ahaŋ pubbe sakkārappatto ahosiŋ, idāni pana pallavamuţţhimattampi na labhāmi, tattha kiŋ kāraņanti rājānaŋ puccheyyāsī’ ti āha.

Tato aparabhāge eko nāgarājā taŋ disvā tatheva pucchitvā ‘rājā kira paņđito, pubbe imasmiŋ sare udakaŋ pasannaŋ maņivaņņaŋ, idāni āvilaŋ paņņakasevālapariyonaddhaŋ, tattha kiŋ kāraņanti rājānaŋ puccheyyāsī’ ti āha.

Atha naŋ purato nagarassa āsannaţţhāne ekasmiŋ ārāme vasantā tāpasā disvā tatheva pucchitvā ‘rājā kira paņđito, pubbe imasmiŋ ārāme phalāpha-lāni madhurāni ahesuŋ, idāni nirojāni kasaţāni jātāni, tattha kiŋ kāraņanti rājānaŋ puccheyyāsī’ ti āhaŋsu.

Tato naŋ purato gantvā nagaradvārasamīpe ekissaŋ sālāyaŋ brāhmaņa-māņavakā disvā ‘kahaŋ, bho canda, gacchasī’ ti vatvā ‘rañño santikan’ ti vutte ‘tena hi no sāsanaŋ gahetvā gaccha, amhākañhi pubbe gahitagahita-ţţhānaŋ pākaţaŋ ahosi, idāni pana chiddaghaţe udakaŋ viya na saņţhāti na paññāyati, andhakāro viya hoti, tattha kiŋ kāraņanti rājānaŋ puccheyyāsī’ ti āhaŋsu.

Gāmaņicando imāni dasa sāsanāni gahetvā rañño santikaŋ agamāsi.

Rājā vinicchayaţţhāne nisinno ahosi. Goņasāmiko gāmaņicandaŋ gahetvā

rājānaŋ upasankami. Rājā gāmaņicandaŋ disvā sañjānitvā (p. 2.277) ‘ayaŋ

amhākaŋ pitu upaţţhāko, amhe ukkhipitvā parihari, kahaŋ nu kho ettakaŋ

kālaŋ vasī’ ti cintetvā ‘ambho gāmaņicanda, kahaŋ ettakaŋ kālaŋ vasasi,

cirakālato paţţhāya na paññāyasi, kenatthena āgatosī’ ti āha. ‘Āma, deva,

amhākaŋ devassa saggagatakālato paţţhāya janapadaŋ gantvā kasikammaŋ katvā jīvāmi, tato maŋ ayaŋ puriso goņa-ađđakāraņā rājadūtaŋ

dassetvā tumhākaŋ santikaŋ ākađđhī’ ti. ‘Anākađđhiyamāno nāgaccheyyāsi’, ‘ākađđhitabhāvoyeva sobhano, idāni taŋ daţţhuŋ labhāmi, kahaŋ so

puriso’ ti? ‘Ayaŋ, devā’ ti. ‘Saccaŋ kira, bho, amhākaŋ candassa dūtaŋ

dassesī’ ti? ‘Saccaŋ, devā’ ti. ‘Kiŋ kāraņā’ ti? ‘Ayaŋ me deva dve goņe na

detī’ ti. ‘Saccaŋ kira, candā’ ti. ‘Tena hi, deva, mayhampi vacanaŋ suņāthā’ti sabbaŋ pavattiŋ kathesi. Taŋ sutvā rājā goņasāmikaŋ pucchi– ‘kiŋ, bho,

tava gehaŋ pavisante goņe addasā’ ti. ‘Nāddasaŋ, devā’ ti. ‘Kiŋ, bho, maŋ

“ādāsamukharājā nāmā” ti kathentānaŋ na sutapubbaŋ tayā, vissattho kathehī’ ti? ‘Addasaŋ, devā’ ti. ‘Bho canda, goņānaŋ aniyyāditattā goņā tava gīvā,

ayaŋ pana puriso disvāva “na passāmī” ti sampajānamusāvādaŋ bhaņi,

tasmā tvaññeva kammiko hutvā imassa ca purisassa pajāpatiyāya cassa

akkhīni uppāţetvā sayaŋ goņamūlaŋ catuvīsati kahāpaņe dehī’ ti. Evaŋ

vutte goņasāmikaŋ bahi kariŋsu. So ‘akkhīsu uppāţitesu catuvīsatikahāpa-ņehi kiŋ karissāmī’ ti gāmaņicandassa pādesu patitvā ‘sāmi canda, goņamū-lakahāpaņā tuyheva hontu, ime ca gaņhāhī’ ti aññepi kahāpaņe datvā palāyi.

Tato dutiyo āha– ‘ayaŋ, deva, mama pajāpatiŋ paharitvā gabbhaŋ pātesī’-ti. ‘Saccaŋ candā’ ti? ‘Suņohi mahārājā’ ti cando sabbaŋ vitthāretvā kathesi. Atha naŋ rājā ‘kiŋ pana tvaŋ etassa pajāpatiŋ paharitvā gabbhaŋ pātesī’ ti pucchi. ‘Na pātemi, devā’ ti. ‘Ambho sakkhissasi tvaŋ iminā gabbhassa pātitabhāvaŋ sādhetun’ ti? ‘Na sakkomi, devā’ ti. ‘Idāni kiŋ karo-sī’ ti? ‘Deva, puttaŋ me laddhuŋ vaţţatī’ ti. ‘Tena hi, ambho canda, tvaŋ etassa pajāpatiŋ tava gehe karitvā yadā puttavijātā (p. 2.278) hoti, tadā naŋ netvā etasseva dehī’ ti. Sopi gāmaņicandassa pādesu patitvā ‘mā me, sāmi, gehaŋ, bhindī’ ti kahāpaņe datvā palāyi.

Atha tatiyo āgantvā ‘iminā me, deva, paharitvā assassa pādo bhinno’ ti āha. ‘Saccaŋ candā’ ti. ‘Suņohi, mahārājā’ ti cando taŋ pavattiŋ vitthārena kathesi. Taŋ sutvā rājā assagopakaŋ āha– ‘saccaŋ kira tvaŋ “assaŋ paha-ritvā nivattehī” ti kathesī’ ti. ‘Na kathemi, devā’ ti. So punavāre pucchito ‘āma, kathemī’ ti āha. Rājā candaŋ āmantetvā ‘ambho canda, ayaŋ kathetvāva “na kathemī” ti musāvādaŋ vadati, tvaŋ etassa jivhaŋ chinditvā assamūlaŋ amhākaŋ santikā gahetvā sahassaŋ dehī’ ti āha. Assagopako aparepi kahā-paņe datvā palāyi.

Tato naļakāraputto ‘ayaŋ me, deva, pitughātakacoro’ ti āha. ‘Saccaŋ kira,

candā’ ti. ‘Suņohi, devā’ ti cando tampi kāraņaŋ vitthāretvā kathesi. Atha

rājā naļakāraŋ āmantetvā ‘idāni kiŋ karosī’ ti pucchi. ‘Deva me pitaraŋ

laddhuŋ vaţţatī’ ti. ‘Ambho canda, imassa kira pitaraŋ laddhuŋ vaţţati,

matakaŋ pana na sakkā puna ānetuŋ, tvaŋ imassa mātaraŋ ānetvā tava gehe katvā etassa pitā hohī’ ti. Naļakāraputto ‘mā me, sāmi, matassa pitu gehaŋ bhindī’ ti gāmaņicandassa kahāpaņe datvā palāyi.

Gāmaņicando ađđe jayaŋ patvā tuţţhacitto rājānaŋ āha– ‘atthi, deva, tumhākaŋ kehici sāsanaŋ pahitaŋ, taŋ vo kathemī’ ti. ‘Kathehi, candā’ ti. Cando brāhmaņamāņavakānaŋ sāsanaŋ ādiŋ katvā paţilomakkamena ekekaŋ kathaŋ kathesi. Rājā paţipāţiyā vissajjesi.

Kathaŋ? Paţhamaŋ tāva sāsanaŋ sutvā ‘pubbe tesaŋ vasanaţţhāne

velaŋ jānitvā vassanakukkuţo ahosi, tesaŋ tena saddena uţţhāya mante

gahetvā sajjhāyaŋ karontānaññeva aruņo uggacchati, tena tesaŋ gahitaga-hitaŋ na nassati. Idāni pana nesaŋ vasanaţţhāne avelāya vassanakaku-kkuţo atthi, so atirattiŋ vā vassati atipabhāte vā, atirattiŋ vassantassa tassa saddena uţţhāya mante gahetvā niddābhibhūtā (p. 2.279) sajjhāyaŋ akatvāva puna sayanti, atipabhāte vassantassa saddena uţţhāya sajjhāyituŋ na labhanti, tena tesaŋ gahitagahitaŋ na paññāyatī’ ti āha.

Dutiyaŋ sutvā ‘te pubbe samaņadhammaŋ karontā kasiņaparikamme

yuttapayuttā ahesuŋ. Idāni pana samaņadhammaŋ vissajjetvā akattabbesu

yuttapayuttā ārāme uppannāni phalāphalāni upaţţhākānaŋ datvā piņđapaţipiņđakena micchājīvena jīvikaŋ kappenti, tena nesaŋ phalāphalāni na

madhurāni jātāni. Sace pana te pubbe viya puna samaņadhamme yuttapayuttā bhavissanti, puna tesaŋ phalāphalāni madhurāni bhavissanti. Te

tāpasā rājakulānaŋ paņđitabhāvaŋ na jānanti, samaņadhammaŋ tesaŋ

kātuŋ vadehī’ ti āha.

Tatiyaŋ sutvā ‘te nāgarājāno aññamaññaŋ kalahaŋ karonti, tena taŋ

udakaŋ āvilaŋ jātaŋ. Sace te pubbe viya samaggā bhavissanti, puna

pasannaŋ bhavissatī’ ti āha.

Catutthaŋ sutvā ‘sā rukkhadevatā pubbe aţaviyaŋ paţipanne manusse rakkhati, tasmā nānappakāraŋ balikammaŋ labhati. Idāni pana ārakkhaŋ na karoti, tasmā balikammaŋ na labhati. Sace pubbe viya ārakkhaŋ kari-ssati, puna lābhaggappattā bhavissati. Sā rājūnaŋ atthibhāvaŋ na jānāti, tasmā aţavi-āruļhamanussānaŋ ārakkhaŋ kātuŋ vadehī’ ti āha.

Pañcamaŋ sutvā ‘yasmiŋ vammikapāde nisīditvā so tittiro manāpaŋ vassati, tassa heţţhā mahantī nidhikumbhi atthi, taŋ uddharitvā tvaŋ gaņhā-hī’ ti āha.

Chaţţhaŋ sutvā ‘yassa rukkhassa mūle so migo tiņāni khādituŋ sakkoti, tassa rukkhassa upari mahantaŋ bhamaramadhu atthi, so madhumakkhitesu tiņesu paluddho aññāni khādituŋ na sakkoti, tvaŋ taŋ madhupaţalaŋ haritvā aggamadhuŋ amhākaŋ pahiņa, sesaŋ attanā paribhuñjā’ ti āha.

Sattamaŋ sutvā ‘yasmiŋ vammike so sappo vasati, tassa heţţhā mahantī nidhikumbhi atthi, so taŋ rakkhamāno vasanto nikkhamanakāle dhanalo-bhena sarīraŋ sithilaŋ katvā lagganto nikkhamati, gocaraŋ gahetvā (p. 2.280) dhanasinehena alagganto vegena sahasā pavisati. Taŋ nidhikumbhiŋ uddharitvā tvaŋ gaņhāhī’ ti āha.

Aţţhamaŋ sutvā ‘tassā taruņitthiyā sāmikassa ca mātāpitūnañca vasanagāmānaŋ antare ekasmiŋ gāmake jāro atthi. Sā taŋ saritvā tasmiŋ sinehena sāmikassa gehe vasituŋ asakkontī “mātāpitaro passissāmī” ti jārassa

gehe katipāhaŋ vasitvā mātāpitūnaŋ gehaŋ gacchati, tattha katipāhaŋ

vasitvā puna jāraŋ saritvā “sāmikassa gehaŋ gamissāmī” ti puna jārasseva gehaŋ gacchati. Tassā itthiyā rājūnaŋ atthibhāvaŋ ācikkhitvā “sāmikasseva kira gehe vasatu. Sace taŋ rājā gaņhāpeti, jīvitaŋ te natthi, appamādaŋ kātuŋ vaţţatī” ti tassā kathehī’ ti āha.

Navamaŋ sutvā ‘sā gaņikā pubbe ekassa hatthato bhatiŋ gahetvā taŋ ajīrāpetvā aññassa hatthato na gaņhāti, tenassā pubbe bahuŋ uppajji. Idāni

pana attano dhammataŋ vissajjetvā ekassa hatthato gahitaŋ ajīrāpetvāva

aññassa hatthato gaņhāti, purimassa okāsaŋ akatvā pacchimassa karoti,

tenassā bhati na uppajjati, na keci naŋ upasankamanti. Sace attano

dhamme ţhassati, pubbasadisāva bhavissati. Attano dhamme ţhātumassā

kathehī’ ti āha.

Dasamaŋ sutvā ‘so gāmabhojako pubbe dhammena samena ađđaŋ vini-cchini, tena manussānaŋ piyo ahosi manāpo, sampiyāyamānā cassa manussā bahupaņņākāraŋ āhariŋsu, tena abhirūpo dhanavā yasasampanno ahosi. Idāni pana lañjavittako hutvā adhammena ađđaŋ vinicchinati, tena duggato kapaņo hutvā paņđurogena abhibhūto. Sace pubbe viya dhammena ađđaŋ vinicchinissati, puna pubbasadiso bhavissati. So rañño atthibhāvaŋ na jānāti, dhammena ađđaŋ vinicchinitumassa kathehī’ ti āha.

Iti so gāmaņicando imāni ettakāni sāsanāni rañño ārocesi, rājā attano

paññāya sabbānipi tāni sabbaññubuddho viya byākaritvā gāmaņicandassa

bahuŋ dhanaŋ datvā tassa vasanagāmaŋ brahmadeyyaŋ katvā tasseva

datvā uyyojesi. So nagarā nikkhamitvā bodhisattena dinnasāsanaŋ (p. 2.281) brāhmaņamāņavakānañca tāpasānañca nāgarājassa ca rukkhadevatāya ca ārocetvā tittirassa vasanaţţhānato nidhiŋ gahetvā migassa tiņakhādana-ţţhāne rukkhato bhamaramadhuŋ gahetvā rañño madhuŋ pesetvā sappassa vasanaţţhāne vammikaŋ khaņitvā nidhiŋ gahetvā taruņitthiyā ca gaņikāya ca gāmabhojakassa ca rañño kathitaniyāmeneva sāsanaŋ ārocetvā maha-ntena yasena attano gāmakaŋ gantvā yāvatāyukaŋ ţhatvā yathākammaŋ gato. Ādāsamukharājāpi dānādīni puññāni katvā jīvitapariyosāne saggapuraŋ pūrento gato.

Satthā ‘na, bhikkhave, tathāgato idāneva mahāpañño, pubbepi mahāpaññoyevā’ ti vatvā imaŋ dhammadesanaŋ āharitvā saccāni pakāsetvā jātakaŋ

samodhānesi, saccapariyosāne bahū sotāpannasakadāgāmi-anāgāmi-arahanto ahesuŋ. ‘Tadā gāmaņicando ānando ahosi, ādāsamukharājā pana

ahameva ahosin’ ti.

Gāmaņicandajātakavaņņanā sattamā.

[258] 8. Mandhātujātakavaņņanā

Yāvatā candimasūriyāti idaŋ satthā jetavane viharanto ekaŋ ukkaņţhitabhikkhuŋ ārabbha kathesi. So kira sāvatthiŋ piņđāya caramāno ekaŋ alankatapaţiyattaŋ itthiŋ disvā ukkaņţhi. Atha naŋ bhikkhū dhammasabhaŋ

ānetvā ‘ayaŋ, bhante, bhikkhu ukkaņţhito’ ti satthu dassesuŋ. Satthā

‘saccaŋ kira tvaŋ, bhikkhu, ukkaņţhito’ ti pucchitvā ‘saccaŋ, bhante’ ti vutte

‘kadā tvaŋ, bhikkhu, agāraŋ ajjhāvasamāno taņhaŋ pūretuŋ sakkhissasi,

kāmataņhā hi nāmesā samuddo viya duppūrā, porāņakarājāno dvisahassaparittadīpaparivāresu catūsu mahādīpesu cakkavattirajjaŋ kāretvā manussaparihāreneva cātumahārājikadevaloke rajjaŋ kāretvā tāvatiŋsadevaloke

chattiŋsāya sakkānañca vasanaţţhāne devarajjaŋ kāretvāpi attano kāmataņhaŋ pūretuŋ asakkontāva kālamakaŋsu, tvaŋ panetaŋ taņhaŋ kadā

pūretuŋ sakkhissasī’ ti vatvā atītaŋ āhari.

Atīte paţhamakappikesu mahāsammato nāma rājā ahosi. Tassa putto rojo nāma, tassa putto vararojo nāma, tassa putto kalyāņo nāma, tassa putto (p. 2.282) varakalyāņo nāma, tassa putto uposatho nāma, tassa putto mandhātu nāma ahosi. So sattahi ratanehi catūhi ca iddhīhi samannāgato cakkavattirajjaŋ kāresi. Tassa vāmahatthaŋ samañjitvā dakkhiņahatthena apphoţitakāle ākāsā dibbamegho viya jāņuppamāņaŋ sattaratanavassaŋ vassati, evarūpo acchariyamanusso ahosi. So caturāsīti vassasahassāni kumārakīļaŋ kīļi. Caturāsīti vassasahassāni oparajjaŋ kāresi, caturāsīti vassasahassāni cakka-vattirajjaŋ kāresi, āyuppamāņaŋ asankhyeyyaŋ ahosi.

So ekadivasaŋ kāmataņhaŋ pūretuŋ asakkonto ukkaņţhitākāraŋ

dassesi. Athāmaccā ‘kiŋ nu kho, deva, ukkaņţhitosī’ ti pucchiŋsu. ‘Mayhaŋ

puññabale olokiyamāne idaŋ rajjaŋ kiŋ karissati, kataraŋ nu kho ţhānaŋ

ramaņīyan’ ti? ‘Devaloko, mahārājā’ ti. So cakkaratanaŋ abbhukkiritvā

saddhiŋ parisāya cātumahārājikadevalokaŋ agamāsi. Athassa cattāro mahārājāno dibbamālāgandhahatthā devagaņaparivutā paccuggamanaŋ katvā

taŋ ādāya cātumahārājikadevalokaŋ gantvā devarajjaŋ adaŋsu. Tassa

sakaparisāya parivāritasseva tasmiŋ rajjaŋ kārentassa dīgho addhā vītivatto.

So tatthāpi taņhaŋ pūretuŋ asakkonto ukkaņţhitākāraŋ dassesi, cattāro

mahārājāno ‘kiŋ nu kho, deva, ukkaņţhitosī’ ti pucchiŋsu. ‘Imamhā devalokā

kataraŋ ţhānaŋ ramaņīyan’ ti. ‘Mayaŋ, deva, paresaŋ upaţţhākaparisā,

tāvatiŋsadevaloko ramaņīyo’ ti. Mandhātā cakkaratanaŋ abbhukkiritvā

attano parisāya parivuto tāvatiŋsābhimukho pāyāsi. Athassa sakko devarājā dibbamālāgandhahattho devagaņaparivuto paccuggamanaŋ katvā taŋ hatthe gahetvā ‘ito ehi, mahārājā’ ti āha. Rañño devagaņaparivutassa gama-nakāle pariņāyakaratanaŋ cakkaratanaŋ ādāya saddhiŋ parisāya manussa-pathaŋ otaritvā attano nagarameva pāvisi. Sakko mandhātuŋ tāvatiŋsabha-vanaŋ netvā devatā dve koţţhāse katvā attano devarajjaŋ majjhe bhinditvā adāsi. Tato paţţhāya dve rājāno rajjaŋ kāresuŋ. Evaŋ kāle gacchante sakko saţţhi ca vassasatasahassāni tisso ca vassakoţiyo āyuŋ khepetvā cavi, añño sakko nibbatti. Sopi devarajjaŋ (p. 2.283) kāretvā āyukkhayena cavi. Etenūpā-yena chattiŋsa sakkā caviŋsu, mandhātā pana manussaparihārena deva-rajjaŋ kāresiyeva.

Tassa evaŋ kāle gacchante bhiyyosomattāya kāmataņhā uppajji, so ‘kiŋ me upađđharajjena, sakkaŋ māretvā ekarajjameva karissāmī’ ti cintesi.

Sakkaŋ māretuŋ nāma na sakkā, taņhā nāmesā vipattimūlā, tenassa āyusankhāro parihāyi, jarā sarīraŋ pahari. Manussasarīrañca nāma devaloke na

bhijjati, atha so devalokā bhassitvā uyyāne otari. Uyyānapālo tassa āgatabhāvaŋ rājakule nivedesi. Rājakulaŋ āgantvā uyyāneyeva sayanaŋ paññapesi. Rājā anuţţhānaseyyāya nipajji. Amaccā ‘deva, tumhākaŋ parato kinti

kathemā’ ti pucchiŋsu. ‘Mama parato tumhe imaŋ sāsanaŋ mahājanassa

katheyyātha– “mandhātumahārājā dvisahassaparittadīpaparivāresu catūsu

mahādīpesu cakkavattirajjaŋ kāretvā dīgharattaŋ cātumahārājikesu rajjaŋ

kāretvā chattiŋsāya sakkānaŋ āyuppamāņena devaloke rajjaŋ kāretvā

taņhaŋ apūretvā kālamakāsī”‘ ti. So evaŋ vatvā kālaŋ katvā yathākammaŋ gato.

Satthā imaŋ atītaŋ āharitvā abhisambuddho hutvā imā gāthā avoca–

22. ‘Yāvatā candimasūriyā, pariharanti disā bhanti virocanā;

sabbeva dāsā mandhātu, ye pāņā pathavissitā.

23. ‘Na kahāpaņavassena, titti kāmesu vijjati;

appassādā dukhā kāmā, iti viññāya paņđito.

24. ‘Api dibbesu kāmesu, ratiŋ so nādhigacchati;

taņhakkhayarato hoti, sammāsambuddhasāvako’ ti.

Tattha yāvatāti paricchedavacanaŋ. Pariharantīti yattakena paricchedena sineruŋ pariharanti. Disā bhantīti dasasu disāsu bhāsanti pabhāsanti. Viroca-nāti ālokakaraņatāya virocanasabhāvā. Sabbeva dāsā mandhātu, ye pāņā pathavissitāti ettake padese ye pathavinissitā (p. 2.284) pāņā janapadavāsino manussā, sabbeva te ‘dāsā mayaŋ rañño mandhātussa, ayyako no rājā mandhātā’ ti evaŋ upagatattā bhujissāpi samānā dāsāyeva.

Na kahāpaņavassenāTi tesaŋ dāsabhūtānaŋ manussānaŋ anuggahāya yaŋ mandhātā apphoţetvā sattaratanavassaŋ vassāpeti, taŋ idha ‘kahāpa-ņavassan’ ti vuttaŋ. Titti kāmesūti tenāpi kahāpaņavassena vatthukāmakile-sakāmesu titti nāma natthi, evaŋ duppūrā esā taņhā. Appassādā dukhā kāmāti supinakūpamattā kāmā nāma appassādā parittasukhā, dukkhameva panettha bahutaraŋ. Taŋ dukkhakkhandhasuttapariyāyena dīpetabbaŋ. Iti viññāyāti evaŋ jānitvā.

Dibbesūti devatānaŋ paribhogesu rūpādīsu. Ratiŋ soti so vipassako bhikkhu dibbehi kāmehi nimantiyamānopi tesu ratiŋ nādhigacchati āyasmā samiddhi viya. Taņhakkhayaratoti nibbānarato. Nibbānañhi āgamma taņhā khīyati, tasmā taŋ ‘taņhakkhayo’ ti vuccati. Tattha rato hoti abhirato. Sammā-sambuddhasāvakoti buddhassa savanante jāto bahussuto yogāvacarapu-ggalo.

Evaŋ satthā imaŋ dhammadesanaŋ āharitvā saccāni pakāsetvā jātakaŋ samodhānesi, saccapariyosāne ukkaņţhitabhikkhu sotāpattiphale patiţţhahi, aññe pana bahū sotāpattiphalādīni pāpuņiŋsu. ‘Tadā mandhāturājā aha-meva ahosin’ ti.

Mandhātujātakavaņņanā aţţhamā.

[259] 9. Tirīţavacchajātakavaņņanā

Nayimassa vijjāti idaŋ satthā jetavane viharanto āyasmato ānandassa kosalarañño mātugāmānaŋ hatthato pañcasatāni, rañño hatthato pañcasatā-nīti dussasahassapaţilābhavatthuŋ ārabbha kathesi. Vatthu heţţhā dukani-pāte guņajātake (jā. aţţha. 2.2.guņajātakavaņņanā) vitthāritameva.

Atīte (p. 2.285) bārāņasiyaŋ brahmadatte rajjaŋ kārente bodhisatto kāsiraţţhe brāhmaņakule nibbattitvā nāmaggahaņadivase tirīţavacchakumāroti

katanāmo anupubbena vayappatto takkasilāyaŋ sabbasippāni uggaņhitvā

agāraŋ ajjhāvasanto mātāpitūnaŋ kālakiriyāya saŋviggahadayo hutvā

nikkhamitvā isipabbajjaŋ pabbajitvā araññāyatane vanamūlaphalāhāro hutvā

vāsaŋ kappesi. Tasmiŋ tattha vasante bārāņasirañño paccanto kupi, so

tattha gantvā yuddhe parājito maraņabhayabhīto hatthikkhandhagato ekena

passena palāyitvā araññe vicaranto pubbaņhasamaye tirīţavacchassa phalāphalatthāya gatakāle tassa assamapadaŋ pāvisi. So ‘tāpasānaŋ vasanaţţhānan’ ti hatthito otaritvā vātātapena kilanto pipāsito pānīyaghaţaŋ olokento

katthaci adisvā cankamanakoţiyaŋ udapānaŋ addasa. Udaka-ussiñcanatthāya pana rajjughaţaŋ adisvā pipāsaŋ sandhāretuŋ asakkonto hatthissa

kucchiyaŋ baddhayottaŋ gahetvā hatthiŋ udapānataţe ţhapetvā tassa pāde

yottaŋ bandhitvā yottena udapānaŋ otaritvā yotte apāpuņante uttaritvā uttarasāţakaŋ yottakoţiyā sanghāţetvā puna otari, tathāpi nappahosiyeva. So

aggapādehi udakaŋ phusitvā atipipāsito ‘pipāsaŋ vinodetvā maraņampi

sumaraņan’ ti cintetvā udapāne patitvā yāvadatthaŋ pivitvā paccuttarituŋ

asakkonto tattheva aţţhāsi. Hatthīpi susikkhitattā aññattha agantvā rājānaŋ olokento tattheva aţţhāsi. Bodhisatto sāyanhasamaye phalāphalaŋ āharitvā hatthiŋ disvā ‘rājā āgato bhavissati, vammitahatthīyeva pana paññāyati, kiŋ nu kho kāraņan’ ti so hatthisamīpaŋ upasankami. Hatthīpi tassa upasanka-samussitasetacchatte rājapallanke nisīdāpetvā attano paţiyāditaŋ āhāraŋ bhojetvā sayampi bhuñjitvā uyyānaŋ netvā tatthassa cankamanādiparivāraŋ vasanaţţhānaŋ kāretvā sabbe pabbajitaparikkhāre datvā uyyānapālaŋ paţi-cchāpetvā vanditvā pakkāmi. Tato paţţhāya bodhisatto rājanivesaneyeva paribhuñji, mahāsakkārasammāno ahosi.

Taŋ asahamānā amaccā ‘evarūpaŋ sakkāraŋ ekopi yodho labhamāno kiŋ nāma na kareyyā’ ti vatvā uparājānaŋ upagantvā ‘deva, amhākaŋ rājā ekaŋ tāpasaŋ ativiya mamāyati, kiŋ nāma tena tasmiŋ diţţhaŋ, tumhepi tāva raññā saddhiŋ mantethā’ ti āhaŋsu. So ‘sādhū’ ti sampaţicchitvā ama-ccehi saddhiŋ rājānaŋ upasankamitvā paţhamaŋ gāthamāha–

25. ‘Nayimassa vijjāmayamatthi kiñci, na bandhavo no pana te sahāyo;

atha kena vaņņena tirīţavaccho, tedaņđiko bhuñjati aggapiņđan’ ti.

Tattha nayimassa vijjāmayamatthi kiñcīti imassa tāpasassa vijjāmayaŋ kiñci kammaŋ natthi. Na bandhavo tiputtabandhavasippabandhavagottaba-ndhavañātibandhavesu aññataropi na hoti. No pana te sahāyoti sahapaŋsu-kīļiko sahāyakopi te na hoti. Kena vaņņenāti kena kāraņena. Tirīţavacchoti tassa nāmaŋ. Tedaņđikoti kuņđikaţhapanatthāya tidaņđakaŋ gahetvā caranto. Aggapiņđanti rasasampannaŋ rājārahaŋ aggabhojanaŋ.

Taŋ sutvā rājā puttaŋ āmantetvā ‘tāta, mama paccantaŋ gantvā yuddha-parājitassa dvīhatīhaŋ anāgatabhāvaŋ sarasī’ ti vatvā ‘sarāmī’ ti vutte ‘tadā mayā imaŋ nissāya jīvitaŋ laddhan’ ti sabbaŋ taŋ pavattiŋ ācikkhitvā ‘tāta (p. 2.287), mayhaŋ jīvitadāyake mama santikaŋ āgate rajjaŋ dadantopi ahaŋ neva etena kataguņānurūpaŋ kātuŋ sakkomī’ ti vatvā itarā dve gāthā avoca–

26. ‘Āpāsu me yuddhaparājitassa, ekassa katvā vivanasmi ghore;

pasārayī kicchagatassa pāņiŋ, tenūdatāriŋ dukhasampareto.

27. ‘Etassa kiccena idhānupatto, vesāyino visayā jīvaloke;

lābhāraho tāta tirīţavaccho, dethassa bhogaŋ yajathañca yaññan’ ti.

Tattha āpāsūti āpadāsu. Ekassāti adutiyassa. Katvāti anukampaŋ karitvā pemaŋ uppādetvā. Vivanasminti pānīyarahite araññe. Ghoreti dāruņe. Pasā-rayī kicchagatassa pāņinti nisseņiŋ bandhitvā kūpaŋ otāretvā dukkhaga-tassa mayhaŋ uttāraņatthāya vīriyapaţisaŋyuttaŋ hatthaŋ pasāresi. Tenūda-tāriŋ dukhasamparetoti tena kāraņenamhi dukkhaparivāritopi tamhā kūpā uttiņņo.

Etassa kiccena idhānupattoti ahaŋ etassa tāpasassa kiccena, etena

katassa kiccassānubhāvena idhānuppatto. Vesāyino visayāti vesāyī vuccati

yamo, tassa visayā. Jīvaloketi manussaloke. Ahañhi imasmiŋ jīvaloke ţhito

yamavisayaŋ maccuvisayaŋ paralokaŋ gato nāma ahosiŋ, somhi etassa

kāraņā tato puna idhāgatoti vuttaŋ hoti. Lābhārahoti lābhaŋ araho catupaccayalābhassa anucchaviko. Dethassa bhoganti etena paribhuñjitabbaŋ

catupaccayasamaņaparikkhārasankhātaŋ bhogaŋ etassa detha. Yajathañca

yaññanti tvañca amaccā ca nāgarā cāti sabbepi tumhe etassa bhogañca

detha, yaññañca yajatha. Tassa hi dīyamāno deyyadhammo tena bhuñjitabbattā bhogo hoti, itaresaŋ dānayaññattā yañño. Tenāha ‘dethassa bhogaŋ yajathañca yaññan’ ti.

Evaŋ (p. 2.288) raññā gaganatale puņņacandaŋ uţţhāpentena viya bodhisa-ttassa guņe pakāsite tassa guņo sabbatthameva pākaţo jāto, atirekataro tassa lābhasakkāro udapādi. Tato paţţhāya uparājā vā amaccā vā añño vā koci kiñci rājānaŋ vattuŋ na visahi. Rājā bodhisattassa ovāde ţhatvā dānā-dīni puññāni katvā saggapuraŋ pūresi. Bodhisattopi abhiññā ca samāpattiyo ca uppādetvā brahmalokaparāyaņo ahosi.

Satthā ‘porāņakapaņđitāpi upakāravasena kariŋsū’ ti imaŋ dhammade-sanaŋ āharitvā jātakaŋ samodhānesi– ‘tadā rājā ānando ahosi, tāpaso pana ahameva ahosin’ ti.

Tirīţavacchajātakavaņņanā navamā.

[260] 10. Dūtajātakavaņņanā

Yassatthā dūramāyantīti idaŋ satthā jetavane viharanto ekaŋ lola-bhikkhuŋ ārabbha kathesi. Vatthu navakanipāte cakkavākajātake (jā. 1.9.69 ādayo) āvibhavissati. Satthā pana taŋ bhikkhuŋ āmantetvā ‘na kho, bhikkhu, idāneva, pubbepi tvaŋ lolo, lolyakāraņeneva pana asinā sīsacchedanaŋ labhī’ ti vatvā atītaŋ āhari.

Atīte bārāņasiyaŋ brahmadatte rajjaŋ kārente bodhisatto tassa putto

hutvā vayappatto takkasilāyaŋ sabbasippāni uggaņhitvā pitu accayena rajje

patiţţhāya bhojanasuddhiko ahosi, tenassa bhojanasuddhikarājāTveva

nāmaŋ jātaŋ. So kira tathārūpena vidhānena bhattaŋ bhuñjati, yathāssa

ekissā bhattapātiyā satasahassaŋ vayaŋ gacchati. Bhuñjanto pana antogehe na bhuñjati, attano bhojanavidhānaŋ olokentaŋ mahājanaŋ puññaŋ

kāretukāmatāya rājadvāre ratanamaņđapaŋ kāretvā bhojanavelāya taŋ alankarāpetvā kañcanamaye samussitasetacchatte rājapallanke nisīditvā khattiyakaññāhi parivuto (p. 2.289) satasahassagghanikāya suvaņņapātiyā sabbarasabhojanaŋ bhuñjati. Atheko lolapuriso tassa bhojanavidhānaŋ oloketvā taŋ

bhojanaŋ bhuñjitukāmo hutvā pipāsaŋ sandhāretuŋ asakkonto ‘attheko upāyo’ ti gāļhaŋ nivāsetvā hatthe ukkhipitvā ‘bho, ahaŋ dūto, dūto’ ti uccāsaddaŋ karonto rājānaŋ upasankami. Tena ca samayena tasmiŋ janapade

‘dūtomhī’ ti vadantaŋ na vārenti, tasmā mahājano dvidhā bhijjitvā okāsaŋ

adāsi. So vegena gantvā rañño pātiyā ekaŋ bhattapiņđaŋ gahetvā mukhe

pakkhipi, athassa ‘sīsaŋ chindissāmī’ ti asigāho asiŋ abbāhesi, rājā ‘mā

paharī’ ti nivāresi, ‘mā bhāyi, bhuñjassū’ ti hatthaŋ dhovitvā nisīdi. Bhojanapariyosāne cassa attano pivanapānīyañceva tambūlañca dāpetvā ‘bho

purisa, tvaŋ “dūtomhī” ti vadasi, kassa dūtosī’ ti pucchi. ‘Mahārāja ahaŋ

taņhādūto, udaradūto, taņhā maŋ āņāpetvā “tvaŋ gacchāhī” ti dūtaŋ katvā pesesī’ ti vatvā purimā dve gāthā avoca–

28. ‘Yassatthā dūramāyanti, amittamapi yācituŋ;

tassūdarassahaŋ dūto, mā me kujjha rathesabha.

29. ‘Yassa divā ca ratto ca, vasamāyanti māņavā;

tassūdarassahaŋ dūto, mā me kujjha rathesabhā’ ti.

Tattha yassatthā dūramāyantīTi yassa atthāya ime sattā taņhāvasikā hutvā dūrampi gacchanti. Rathesabhāti rathayodhajeţţhaka.

Rājā tassa vacanaŋ sutvā ‘saccametaŋ, ime sattā udaradūtā taņhāva-sena vicaranti, taņhāva ime satte vicāreti, yāva manāpaŋ vata iminā kathitan’-ti tassa purisassa tussitvā tatiyaŋ gāthamāha–

30. ‘Dadāmi te brāhmaņa rohiņīnaŋ, gavaŋ sahassaŋ saha pungavena;

dūto hi dūtassa kathaŋ na dajjaŋ, mayampi tasseva bhavāma dūtā’ ti.

Tattha (p. 2.290) brāhmaņāTi ālapanamattametaŋ. Rohiņīnanti rattavaņņānaŋ. Saha pungavenāti yūthapariņāyakena upaddavarakkhakena usabhena saddhiŋ. Mayampīti ahañca avasesā ca sabbe sattā tasseva udarassa dūtā bhavāma, tasmā ahaŋ udaradūto samāno udaradūtassa tuyhaŋ kasmā na dajjanti. Evañca pana vatvā ‘iminā vata purisena assutapubbaŋ kāraņaŋ kathitan’ ti tuţţhacitto tassa mahantaŋ yasaŋ adāsi.

Satthā imaŋ dhammadesanaŋ āharitvā saccāni pakāsetvā jātakaŋ samodhānesi, saccapariyosāne so lolabhikkhu sakadāgāmiphale patiţţhahi,

aññepi bahū sotāpannādayo ahesuŋ. ‘Tadā lolapuriso etarahi lolabhikkhu

ahosi, bhojanasuddhikarājā pana ahameva ahosin’ ti.

Dūtajātakavaņņanā dasamā.

Sankappavaggo paţhamo.

Tassuddānaŋ–

Sankappa tilamuţţhi ca, maņi ca sindhavāsukaŋ; jarūdapānaŋ gāmaņi, mandhātā tirīţadūtanti.

2. Padumavaggo

[261] 1. Padumajātakavaņņanā

Yathā kesā ca massū cāti idaŋ satthā jetavane viharanto ānandabodhimhi mālāpūjakārake bhikkhū ārabbha kathesi. Vatthu kālingabodhijātake

āvibhavissati. So pana ānandattherena ropitattā ‘ānandabodhī’ ti jāto.

Therena hi jetavanadvārakoţţhake bodhissa ropitabhāvo sakalajambudīpe

patthari. Athekacce janapadavāsino bhikkhū ‘ānandabodhimhi mālāpūjaŋ

karissāmā’ ti jetavanaŋ (p. 2.291) āgantvā satthāraŋ vanditvā punadivase

sāvatthiŋ pavisitvā uppalavīthiŋ gantvā mālaŋ alabhitvā āgantvā ānandattherassa ārocesuŋ– ‘āvuso, mayaŋ “bodhimhi mālāpūjaŋ karissāmā” ti

uppalavīthiŋ gantvā ekamālampi na labhimhā’ ti. Thero ‘ahaŋ vo, āvuso,

āharissāmī’ ti uppalavīthiŋ gantvā bahū nīluppalakalāpe ukkhipāpetvā

āgamma tesaŋ dāpesi, te tāni gahetvā bodhissa pūjaŋ kariŋsu. Taŋ

pavattiŋ sutvā dhammasabhāyaŋ bhikkhū therassa guņakathaŋ samuţţhā-pesuŋ– ‘āvuso, jānapadā bhikkhū appapuññā uppalavīthiŋ gantvā mālaŋ na labhiŋsu, thero pana gantvāva āharāpesī’ ti. Satthā āgantvā ‘kāya nuttha, bhikkhave, etarahi kathāya sannisinnā’ ti pucchitvā ‘imāya nāmā’ ti vutte ‘na, bhikkhave, idāneva vattuchekā kathākusalā mālaŋ labhanti, pubbepi labhiŋ-suyevā’ ti vatvā atītaŋ āhari.

Atīte bārāņasiyaŋ brahmadatte rajjaŋ kārente bodhisatto seţţhiputto

ahosi. Antonagare ca ekasmiŋ sare padumāni pupphanti. Eko chinnanāso

puriso taŋ saraŋ rakkhati. Athekadivasaŋ bārāņasiyaŋ ussave ghuţţhe

mālaŋ piļandhitvā ussavaŋ kīļitukāmā tayo seţţhiputtā ‘nāsacchinnassa

abhūtena vaņņaŋ vatvā mālaŋ yācissāmā’ ti tassa padumāni bhañjanakāle sarassa santikaŋ gantvā ekamantaŋ aţţhaŋsu.

Tesu eko taŋ āmantetvā paţhamaŋ gāthamāha–

31. ‘Yathā kesā ca massū ca, chinnaŋ chinnaŋ virūhati;

evaŋ ruhatu te nāsā, padumaŋ dehi yācito’ ti.

So tassa kujjhitvā padumaŋ na adāsi.

Athassa dutiyo dutiyaŋ gāthamāha–

32. ‘Yathā sāradikaŋ bījaŋ, khette vuttaŋ virūhati;

evaŋ ruhatu te nāsā, padumaŋ dehi yācito’ ti.

Tattha sāradikanti saradasamaye gahetvā nikkhittaŋ sārasampannaŋ bījaŋ. So tassapi kujjhitvā padumaŋ na adāsi.

Athassa tatiyo tatiyaŋ gāthamāha–

33. ‘Ubhopi (p. 2.292) palapantete, api padmāni dassati;

Vajjuŋ vā te na vā vajjuŋ, natthi nāsāya rūhanā; dehi samma padumāni, ahaŋ yācāmi yācito’ ti.

Tattha ubhopi palapanteteti ete dvepi musā vadanti. Api padmānīti ‘api nāma no padumāni dassatī’ ti cintetvā evaŋ vadanti. Vajjuŋ vā te na vā vajjunti ‘tava nāsā ruhatū’ ti evaŋ vadeyyuŋ vā na vā vadeyyuŋ, etesaŋ vacanaŋ appamāņaŋ, sabbatthāpi natthi nāsāya ruhanā, ahaŋ pana te nāsaŋ paţicca na kiñci vadāmi, kevalaŋ yācāmi, tassa me dehi, samma, padumāni yācitoti.

Taŋ sutvā padumasaragopako ‘imehi dvīhi musāvādo kathito, tumhehi sabhāvo kathito, tumhākaŋ anucchavikāni padumānī’ ti mahantaŋ paduma-kalāpaŋ ādāya tassa datvā attano padumasarameva gato.

Satthā imaŋ dhammadesanaŋ āharitvā jātakaŋ samodhānesi– ‘tadā padumalābhī seţţhiputto ahameva ahosin’ ti.

Padumajātakavaņņanā paţhamā.

[262] 2. Mudupāņijātakavaņņanā

Pāņi ce muduko cassāti idaŋ satthā jetavane viharanto ekaŋ ukkaņţhita-bhikkhuŋ ārabbha kathesi. Tañhi satthā dhammasabhaŋ ānītaŋ ‘saccaŋ kira tvaŋ, bhikkhu, ukkaņţhitosī’ ti pucchitvā ‘saccaŋ, bhante’ ti vutte ‘bhikkhu, itthiyo nāmetā kilesavasena gamanato arakkhiyā, porāņakapaņđi-tāpi attano dhītaraŋ rakkhituŋ nāsakkhiŋsu, pitarā hatthe gahetvā ţhitāva pitaraŋ ajānāpetvā kilesavasena purisena saddhiŋ palāyī’ ti vatvā atītaŋ āhari.

Atīte bārāņasiyaŋ brahmadatte rajjaŋ kārente bodhisatto tassa aggamahesiyā kucchimhi nibbattitvā vayappatto takkasilāyaŋ sabbasippāni uggaņhitvā

pitu accayena rajje patiţţhāya dhammena rajjaŋ kāresi. So (p. 2.293) dhītarañca bhāgineyyañca dvepi antonivesane posento ekadivasaŋ amaccehi

saddhiŋ nisinno ‘mamaccayena mayhaŋ bhāgineyyo rājā bhavissati,

dhītāpi me tassa aggamahesī bhavissatī’ ti vatvā aparabhāge bhāgineyyassa vayappattakāle puna amaccehi saddhiŋ nisinno ‘mayhaŋ bhāgineyyassa aññassa rañño dhītaraŋ ānessāma, mayhaŋ dhītarampi aññasmiŋ rājakule dassāma, evaŋ no ñātakā bahutarā bhavissantī’ ti āha. Amaccā sampaţi-cchiŋsu.

Atha rājā bhāgineyyassa bahigehaŋ dāpesi, anto pavesanaŋ nivāresi. Te

pana aññamaññaŋ paţibaddhacittā ahesuŋ. Kumāro ‘kena nu kho upāyena

rājadhītaraŋ bahi nīharāpeyyan’ ti cintento ‘atthi upāyo’ ti dhātiyā lañjaŋ

datvā ‘kiŋ, ayyaputta, kiccan’ ti vutte ‘amma, kathaŋ nu kho rājadhītaraŋ

bahi kātuŋ okāsaŋ labheyyāmā’ ti āha. ‘Rājadhītāya saddhiŋ kathetvā jānissāmī’ ti. ‘Sādhu, ammā’ ti. Sā gantvā ‘ehi, amma, sīse te ūkā gaņhissāmī’ ti

taŋ nīcapīţhake nisīdāpetvā sayaŋ ucce nisīditvā tassā sīsaŋ attano ūrūsu

ţhapetvā ūkā gaņhayamānā rājadhītāya sīsaŋ nakhehi vijjhi. Rājadhītā

‘nāyaŋ attano nakhehi vijjhati, pitucchāputtassa me kumārassa nakhehi

vijjhatī’ ti ñatvā ‘amma, tvaŋ kumārassa santikaŋ agamāsī’ ti pucchi. ‘Āma, ammā’ ti. ‘Kiŋ tena sāsanaŋ kathitan’ ti? ‘Tava bahikaraņūpāyaŋ pucchati, ammā’ ti. Rājadhītā ‘paņđito honto jānissatī’ ti paţhamaŋ gāthaŋ bandhitvā ‘amma, imaŋ uggahetvā kumārassa kathehī’ ti āha.

34. ‘Pāņi ce muduko cassa, nāgo cassa sukārito;

andhakāro ca vasseyya, atha nūna tadā siyā’ ti.

Sā taŋ uggaņhitvā kumārassa santikaŋ gantvā ‘amma, rājadhītā kimāhā’-ti vutte ‘ayyaputta, aññaŋ kiñci avatvā imaŋ gāthaŋ pahiņī’ ti taŋ gāthaŋ udāhāsi. Kumāro ca tassatthaŋ ñatvā ‘gaccha, ammā’ ti taŋ uyyojesi.

Gāthāyattho– sace te ekissā cūļupaţţhākāya mama hattho viya hattho mudu assa, yadi ca te āneñjakāraņaŋ sukārito eko hatthī assa, yadi ca taŋ divasaŋ caturangasamannāgato ativiya bahalo andhakāro assa, devo ca vasseyya. Atha nūna tadā siyāti (p. 2.294) tādise kāle ime cattāro paccaye āgamma ekaŋsena te manorathassa matthakagamanaŋ siyāti.

Kumāro etamatthaŋ tathato ñatvā ekaŋ abhirūpaŋ muduhatthaŋ cūļupa-ţţhākaŋ sajjaŋ katvā mangalahatthigopakassa lañjaŋ datvā hatthiŋ āneñja-kāraņaŋ kāretvā kālaŋ āgamento acchi.

Athekasmiŋ kāļapakkhuposathadivase majjhimayāmasamanantare ghanakāļamegho vassi. So ‘ayaŋ dāni rājadhītāya vuttadivaso’ ti vāraņaŋ abhiruhitvā muduhatthakaŋ cūļupaţţhākaŋ hatthipiţţhe nisīdāpetvā gantvā rājanivesanassa ākāsangaņābhimukhe ţhāne hatthiŋ mahābhittiyaŋ allīyāpetvā vātapānasamīpe temento aţţhāsi. Rājāpi dhītaraŋ rakkhanto aññattha sayituŋ na

deti, attano santike cūļasayane sayāpeti. Sāpi ‘ajja kumāro āgamissatī’ ti

ñatvā niddaŋ anokkamitvāva nipannā ‘tāta nhāyitukāmāmhī’ ti āha. Rājā

‘ehi, ammā’ ti taŋ hatthe gahetvā vātapānasamīpaŋ netvā ‘nhāyāhi, ammā’ti ukkhipitvā vātapānassa bahipasse pamukhe ţhapetvā ekasmiŋ hatthe

gahetvā aţţhāsi. Sā nhāyamānāva kumārassa hatthaŋ pasāresi, so tassā

hatthato ābharaņāni omuñcitvā upaţţhākāya hatthe piļandhitvā taŋ ukkhipitvā rājadhītaraŋ nissāya pamukhe ţhapesi. Sā tassā hatthaŋ gahetvā pitu

hatthe ţhapesi, so tassā hatthaŋ gahetvā dhītu hatthaŋ muñci, sā itarasmāpi hatthā ābharaņāni omuñcitvā tassā dutiyahatthe piļandhitvā pitu

hatthe ţhapetvā kumārena saddhiŋ agamāsi. Rājā ‘dhītāyeva me’ ti saññāya taŋ dārikaŋ nhānapariyosāne sirigabbhe sayāpetvā dvāraŋ pidhāya lañchetvā ārakkhaŋ datvā attano sayanaŋ gantvā nipajji.

So pabhātāya rattiyā dvāraŋ vivaritvā taŋ dārikaŋ disvā ‘kimetan’ ti pucchi. Sā tassā kumārena saddhiŋ gatabhāvaŋ kathesi. Rājā vippaţisārī hutvā ‘hatthe gahetvā carantenapi mātugāmaŋ rakkhituŋ na sakkā, evaŋ arakkhiyā nāmitthiyo’ ti cintetvā itarā dve gāthā avoca–

35. ‘Analā mudusambhāsā, duppūrā tā nadīsamā;

sīdanti naŋ viditvāna, ārakā parivajjaye.

36. ‘Yaŋ (p. 2.295) etā upasevanti, chandasā vā dhanena vā;

jātavedova saŋ ţhānaŋ, khippaŋ anudahanti nan’ ti.

Tattha analā mudusambhāsāti muduvacanenapi asakkuņeyyā, neva sakkā

saņhavācāya sangaņhitunti attho. Purisehi vā etāsaŋ na alanti analā. Mudusambhāsāti hadaye thaddhepi sambhāsāva mudu etāsanti mudusambhāsā.

Duppūrā tā nadīsamāti yathā nadī āgatāgatassa udakassa sandanato udakena duppūrā, evaŋ anubhūtānubhūtehi methunādīhi aparitussanato

duppūrā. Tena vuttaŋ–

‘ tiņņaŋ, bhikkhave, dhammānaŋ atitto appaţivāno mātugāmo kālaŋ karoti. Katamesaŋ tiņņaŋ? Methunasamāpattiyā ca vijāyanassa ca ala-nkārassa ca. Imesaŋ kho, bhikkhave, tiņņaŋ dhammānaŋ atitto appaţi-vāno mātugāmo kālaŋ karotī’ ti.

Sīdantīti aţţhasu mahānirayesu soļasasu ussadanirayesu nimujjanti. Nanti

nipātamattaŋ. Viditvānāti evaŋ jānitvā. Ārakā parivajjayeti ‘etā itthiyo nāma

methunadhammādīhi atittā kālaŋ katvā etesu nirayesu sīdanti, etā evaŋ

attanā sīdamānā kassaññassa sukhāya bhavissantī’ ti evaŋ ñatvā paņđito

puriso dūratova tā parivajjayeti dīpeti. Chandasā vā dhanena vāti attano vā chandena ruciyā pemena, bhativasena laddhadhanena vā yaŋ purisaŋ etā itthiyo upasevanti bhajanti. Jātavedoti aggi. So hi jātamattova vediyati, vidito pākaţo hotīti jātavedo. So yathā attano ţhānaŋ kāraņaŋ okāsaŋ anudahati, evametāpi yaŋ upasevanti, taŋ purisaŋ dhanayasasīlapaññāsamannāga-tampi tesaŋ sabbesaŋ dhanādīnaŋ vināsanato puna tāya sampattiyā abha-bbuppattikaŋ kurumānā khippaŋ anudahanti jhāpenti. Vuttampi cetaŋ–

‘Balavanto dubbalā honti, thāmavantopi hāyare; cakkhumā andhakā honti, mātugāmavasaŋ gatā.

‘Guņavanto (p. 2.296) nigguņā honti, paññavantopi hāyare; pamattā bandhane senti, mātugāmavasaŋ gatā.

‘Ajjhenañca tapaŋ sīlaŋ, saccaŋ cāgaŋ satiŋ matiŋ; acchindanti pamattassa, panthadūbhīva takkarā. ‘Yasaŋ kittiŋ dhitiŋ sūraŋ, bāhusaccaŋ pajānanaŋ; khepayanti pamattassa, kaţţhapuñjaŋva pāvako’ ti.

Evaŋ vatvā mahāsatto ‘bhāgineyyopi mayāva posetabbo’ ti mahantena

sakkārena dhītaraŋ tasseva datvā taŋ oparajje patiţţhapesi. Sopi mātulassa accayena rajje patiţţhahi.

Satthā imaŋ dhammadesenaŋ āharitvā saccāni pakāsetvā jātakaŋ samo-dhānesi, saccapariyosāne ukkaņţhitabhikkhu sotāpattiphale patiţţhahi. ‘Tadā rājā ahameva ahosin’ ti.

Mudupāņijātakavaņņanā dutiyā.

[263] 3. Cūļapalobhanajātakavaņņanā

Abhijjamāne vārisminti idaŋ satthā jetavane viharanto ekaŋ ukkaņţhitabhikkhumeva ārabbha kathesi. Tañhi satthā dhammasabhaŋ ānītaŋ ‘saccaŋ

kira, tvaŋ bhikkhu, ukkaņţhitosī’ ti pucchitvā ‘saccaŋ, bhante’ ti vutte

‘bhikkhu, itthiyo nāmetā porāņake suddhasattepi sankilesesun’ ti vatvā

atītaŋ āhari.

Atīte bārāņasiyaŋ brahmadatto rājā aputtako hutvā attano itthiyo ‘puttapatthanaŋ karothā’ ti āha. Tā putte patthenti. Evaŋ addhāne gate bodhisatto

brahmalokā cavitvā aggamahesiyā kucchismiŋ nibbatti. Taŋ jātamattaŋ

nhāpetvā thaññapāyanatthāya dhātiyā adaŋsu. So pāyamāno rodati, atha

naŋ aññissā adaŋsu. Mātugāmahatthagato neva tuņhī hoti. Atha naŋ

ekassa pādamūlikassa adaŋsu, tena gahitamattoyeva tuņhī ahosi. Tato

paţţhāya purisāva (p. 2.297) taŋ gahetvā caranti. Thaññaŋ pāyentā duhitvā vā pāyenti, sāņi-antarena vā thanaŋ mukhe ţhapenti. Tenassa anitthigandha-kumāroti nāmaŋ kariŋsu. Tassa aparāparaŋ vaddhamānassapi mātugāmaŋ nāma dassetuŋ na sakkā. Tenassa rājā visuŋyeva nisajjādiţţhānāni jhānāgā-rañca kāresi.

So tassa soļasavassikakāle cintesi– ‘mayhaŋ añño putto natthi, ayaŋ pana kumāro kāme na paribhuñjati, rajjampi na icchissati, dulladdho vata me putto’ ti. Atha naŋ ekā naccagītavāditakusalā purise paricaritvā attano vase kātuŋ paţibalā taruņanāţakitthī upasankamitvā ‘deva, kiŋ nu cintesī’ ti āha, rājā taŋ kāraņaŋ ācikkhi. ‘Hotu, deva, ahaŋ taŋ palobhetvā kāmarasaŋ jānāpessāmī’ ti. ‘Sace me puttaŋ anitthigandhakumāraŋ palobhetuŋ sakki-ssasi, so rājā bhavissati, tvaŋ aggamahesī’ ti. Sā ‘mameso bhāro, tumhe mā cintayitthā’ ti vatvā ārakkhamanusse upasankamitvā āha– ‘ahaŋ paccūsasa-maye āgantvā ayyaputtassa sayanaţţhāne bahijhānāgāre ţhatvā gāyissāmi. Sace so kujjhati, mayhaŋ katheyyātha, ahaŋ apagacchissāmi. Sace suņāti, vaņņaŋ me katheyyāthā’ ti. Te ‘sādhū’ ti sampaţicchiŋsu.

Sāpi paccūsakāle tasmiŋ padese ţhatvā tantissarena gītassaraŋ, gītassa-rena tantissaraŋ anatikkamitvā madhurena saddena gāyi, kumāro suņantova nipajji, punadivase ca āsannaţţhāne ţhatvā gāyituŋ āņāpesi, punadivase jhānāgāre ţhatvā gāyituŋ āņāpesi, punadivase attano samīpe ţhatvāti evaŋ anukkameneva taņhaŋ uppādetvā lokadhammaŋ sevitvā kāmarasaŋ ñatvā ‘mātugāmaŋ nāma aññesaŋ na dassāmī’ ti asiŋ gahetvā antaravīthiŋ ota-ritvā purise anubandhanto vicari. Atha naŋ rājā gāhāpetvā tāya kumārikāya saddhiŋ nagarā nīharāpesi. Ubhopi araññaŋ pavisitvā adhogangaŋ gantvā ekasmiŋ passe gangaŋ, ekasmiŋ samuddaŋ katvā ubhinnamantare assa-mapadaŋ māpetvā vāsaŋ kappayiŋsu. Kumārikā paņņasālāyaŋ nisīditvā kandamūlādīni pacati, bodhisatto araññato phalāphalaŋ āharati.

Athekadivasaŋ (p. 2.298) tasmiŋ phalāphalatthāya gate samuddadīpakā

eko tāpaso bhikkhācāratthāya ākāsena gacchanto dhūmaŋ disvā assamapade otari. Atha naŋ sā ‘nisīda, yāva paccatī’ ti nisīdāpetvā itthikuttena palo-bhetvā jhānā cāvetvā brahmacariyamassa antaradhāpesi. So pakkhacchinna-kāko viya hutvā taŋ jahituŋ asakkonto sabbadivasaŋ tattheva ţhatvā bodhi-sattaŋ āgacchantaŋ disvā vegena samuddābhimukho palāyi. Atha naŋ so ‘paccāmitto me ayaŋ bhavissatī’ ti asiŋ gahetvā anubandhi. Tāpaso ākāse uppatanākāraŋ dassetvā samudde pati. Bodhisatto ‘esa tāpaso ākāsenā-gato bhavissati, jhānassa parihīnattā samudde patito, mayā dānissa avassa-yena bhavituŋ vaţţatī’ ti cintetvā velante ţhatvā imā gāthā avoca–

37. ‘Abhijjamāne vārismiŋ, sayaŋ āgamma iddhiyā;

missībhāvitthiyā gantvā, saŋsīdasi mahaņņave.

38. ‘Āvaţţanī mahāmāyā, brahmacariyavikopanā;

sīdanti naŋ viditvāna, ārakā parivajjaye.

39. ‘Yaŋ etā upasevanti, chandasā vā dhanena vā;

jātavedova saŋ ţhānaŋ, khippaŋ anudahanti nan’ ti.

Tattha abhijjamāne vārisminti imasmiŋ udake acalamāne akampamāne

udakaŋ anāmasitvā sayaŋ ākāseneva iddhiyā āgantvā. Missībhāvitthiyāti

lokadhammavasena itthiyā saddhiŋ missībhāvaŋ. Āvaţţanī mahāmāyāti

itthiyo nāmetā kāmāvaţţena āvaţţanato āvaţţanī, anantāhi itthimāyāhi sama-nnāgatattā mahāmāyā nāma. Vuttañhetaŋ–

‘Māyā cetā marīcī ca, soko rogo cupaddavo; kharā ca bandhanā cetā, maccupāso guhāsayo; tāsu yo vissase poso, so naresu narādhamo’ ti. (jā. 2.21.118);

Brahmacariyavikopanāti (p. 2.299) seţţhacariyassa methunaviratibrahmacariyassa vikopanā. Sīdantīti itthiyo nāmetā isīnaŋ brahmacariyavikopanena apāyesu sīdanti. Sesaŋ purimanayeneva yojetabbaŋ.

Etaŋ pana bodhisattassa vacanaŋ sutvā tāpaso samuddamajjhe ţhitoyeva naţţhajjhānaŋ puna uppādetvā ākāsena attano vasanaţţhānameva gato. Bodhisatto cintesi– ‘ayaŋ tāpaso evaŋ bhāriko samāno simbalitūlaŋ viya ākāsena gato, mayāpi iminā viya jhānaŋ uppādetvā ākāsena carituŋ vaţţatī’-ti. So assamaŋ gantvā taŋ itthiŋ manussapathaŋ netvā ‘gaccha, tvan’ ti uyyojetvā araññaŋ pavisitvā manuññe bhūmibhāge assamaŋ māpetvā isipa-bbajjaŋ pabbajitvā kasiņaparikammaŋ katvā abhiññā ca samāpattiyo ca nibbattetvā brahmalokaparāyaņo ahosi.

Satthā imaŋ dhammadesanaŋ āharitvā saccāni pakāsetvā jātakaŋ samo-dhānesi, saccapariyosāne ukkaņţhitabhikkhu sotāpattiphale patiţţhahi. ‘Tadā anitthigandhakumāro ahameva ahosin’ ti.

Cūļapalobhanajātakavaņņanā tatiyā.

[264] 4. Mahāpanādajātakavaņņanā

Panādo nāma so rājāti idaŋ satthā gangātīre nisinno bhaddajittherassānubhāvaŋ ārabbha kathesi. Ekasmiñhi samaye satthā sāvatthiyaŋ vassaŋ

vasitvā ‘bhaddajikumārassa sangahaŋ karissāmī’ ti bhikkhusanghaparivuto

cārikaŋ caramāno bhaddiyanagaraŋ patvā jātiyāvane tayo māse vasi kumārassa ñāņaparipākaŋ āgamayamāno. Bhaddajikumāro mahāyaso asītikoţivibhavassa bhaddiyaseţţhino ekaputtako. Tassa tiņņaŋ utūnaŋ anucchavikā

tayo pāsādā ahesuŋ. Ekekasmiŋ cattāro cattāro māse vasati. Ekasmiŋ

vasitvā nāţakaparivuto mahantena yasena aññaŋ pāsādaŋ gacchati.

Tasmiŋ khaņe ‘kumārassa yasaŋ passissāmā’ ti sakalanagaraŋ sankhubhi, pāsādantare cakkāticakkāni mañcātimañcāni bandhanti.

Satthā (p. 2.300) tayo māse vasitvā ‘mayaŋ gacchāmā’ ti nagaravāsīnaŋ ārocesi. Nāgarā ‘bhante, sve gamissathā’ ti satthāraŋ nimantetvā dutiyadi-vase buddhappamukhassa bhikkhusanghassa mahādānaŋ sajjetvā nagara-majjhe maņđapaŋ katvā alankaritvā āsanāni paññapetvā kālaŋ ārocesuŋ.

Satthā bhikkhusanghaparivuto tattha gantvā nisīdi, manussā mahādānaŋ

adaŋsu. Satthā niţţhitabhattakicco madhurassarena anumodanaŋ ārabhi.

Tasmiŋ khaņe bhaddajikumāropi pāsādato pāsādaŋ gacchati, tassa sampattidassanatthāya taŋ divasaŋ na koci agamāsi, attano manussāva parivāresuŋ. So manusse pucchi– ‘aññasmiŋ kāle mayi pāsādato pāsādaŋ

gacchante sakalanagaraŋ sankhubhati, cakkāticakkāni mañcātimañcāni

bandhanti, ajja pana ţhapetvā mayhaŋ manusse añño koci natthi, kiŋ nu kho kāraņan’ ti. ‘Sāmi, sammāsambuddho imaŋ bhaddiyanagaraŋ upanissāya tayo māse vasitvā ajjeva gamissati, so bhattakiccaŋ niţţhāpetvā mahāja-nassa dhammaŋ deseti, sakalanagaravāsinopi tassa dhammakathaŋ suņa-ntī’ ti. So ‘tena hi etha, mayampi suņissāmā’ ti sabbābharaņapaţimaņđitova mahantena parivārena upasankamitvā parisapariyante ţhito dhammaŋ suņanto ţhitova sabbakilese khepetvā aggaphalaŋ arahattaŋ pāpuņi.

Satthā bhaddiyaseţţhiŋ āmantetvā ‘mahāseţţhi, putto te alankatapaţiyattova dhammakathaŋ suņanto arahatte patiţţhito, tenassa ajjeva pabbajituŋ

vā vaţţati parinibbāyituŋ vā’ ti āha. ‘Bhante, mayhaŋ puttassa parinibbānena kiccaŋ natthi, pabbājetha naŋ, pabbājetvā ca pana naŋ gahetvā sve

amhākaŋ gehaŋ upasankamathā’ ti. Bhagavā nimantanaŋ adhivāsetvā kulaputtaŋ ādāya vihāraŋ gantvā pabbājetvā upasampadaŋ dāpesi. Tassa mātāpitaro sattāhaŋ mahāsakkāraŋ kariŋsu. Satthā sattāhaŋ vasitvā kulaputtamādāya cārikaŋ caranto koţigāmaŋ pāpuņi. Koţigāmavāsino manussā

buddhappamukhassa bhikkhusanghassa mahādānaŋ adaŋsu. Satthā

bhattakiccāvasāne anumodanaŋ ārabhi. Kulaputto anumodanakaraņakāle

bahigāmaŋ gantvā ‘satthu āgatakāleyeva uţţhahissāmī’ ti gangātitthasamīpe ekasmiŋ rukkhamūle jhānaŋ samāpajjitvā nisīdi. Mahallakattheresu āga-cchantesupi anuţţhahitvā satthu āgatakāleyeva uţţhahi. Puthujjanā bhikkhū ‘ayaŋ pure viya pabbajitvā mahāthere āgacchantepi disvā na uţţhahatī’ ti kujjhiŋsu.

Koţigāmavāsino (p. 2.301) manussā nāvāsanghāte bandhiŋsu. Satthā nāvāsanghāte ţhatvā ‘kahaŋ, bhaddajī’ ti pucchi. ‘Esa, bhante, idhevā’ ti. ‘Ehi,

bhaddaji, amhehi saddhiŋ ekanāvaŋ abhiruhā’ ti. Theropi uppatitvā ekanāvāya aţţhāsi. Atha naŋ gangāya majjhaŋ gatakāle satthā āha– ‘bhaddaji,

tayā mahāpanādarājakāle ajjhāvutthapāsādo kahan’ ti. Imasmiŋ ţhāne

nimuggo, bhanteti. Puthujjanā bhikkhū ‘bhaddajitthero aññaŋ byākarotī’ ti

āhaŋsu. Satthā ‘tena hi, bhaddaji, sabrahmacārīnaŋ kankhaŋ chindā’ ti āha. Tasmiŋ khaņe thero satthāraŋ vanditvā iddhibalena gantvā pāsādathūpikaŋ pādanguliyā gahetvā pañcavīsatiyojanaŋ pāsādaŋ gahetvā ākāse uppati. Uppatito ca pana heţţhāpāsāde ţhitānaŋ pāsādaŋ bhinditvā paññāyi. So eka-yojanaŋ dviyojanaŋ tiyojananti yāva vīsatiyojanā udakato pāsādaŋ ukkhipi.

Athassa purimabhave ñātakā pāsādalobhena macchakacchapanāgamaņđūkā hutvā tasmiŋyeva pāsāde nibbattā pāsāde uţţhahante parivattitvā

parivattitvā udakeyeva patiŋsu. Satthā te patante disvā ‘ñātakā te, bhaddaji,

kilamantī’ ti āha. Thero satthu vacanaŋ sutvā pāsādaŋ vissajjesi, pāsādo

yathāţhāneyeva patiţţhahi, satthā pāragangaŋ gato. Athassa gangātīreyeva

āsanaŋ paññāpayiŋsu, so paññatte varabuddhāsane taruņasūriyo viya

rasmiyo muñcanto nisīdi. Atha naŋ bhikkhū ‘kasmiŋ kāle, bhante, ayaŋ

pāsādo bhaddajittherena ajjhāvuttho’ ti pucchiŋsu. Satthā ‘mahāpanādarāja-kāle’ ti vatvā atītaŋ āhari.

Atīte videharaţţhe mithilāyaŋ suruci nāma rājā ahosi, puttopi tassa suruciyeva, tassa pana putto mahāpanādo nāma ahosi, te imaŋ pāsādaŋ paţilabhiŋsu. Paţilābhatthāya panassa idaŋ pubbakammaŋ– dve pitāputtā naļehi

ca udumbaradārūhi ca paccekabuddhassa vasanapaņņasālaŋ kariŋsu.

Imasmiŋ jātake sabbaŋ atītavatthu pakiņņakanipāte surucijātake (jā. 1.

14.102 ādayo) āvibhavissati.

Satthā imaŋ atītaŋ āharitvā sammāsambuddho hutvā imā gāthā avoca–

40. ‘Panādo (p. 2.302) nāma so rājā, yassa yūpo suvaņņayo;

tiriyaŋ soļasubbedho, uddhamāhu sahassadhā.

41. ‘Sahassakaņđo satageņđu, dhajālu haritāmayo;

anaccuŋ tattha gandhabbā, cha sahassāni sattadhā.

42. ‘Evametaŋ tadā āsi, yathā bhāsasi bhaddaji;

sakko ahaŋ tadā āsiŋ, veyyāvaccakaro tavā’ ti.

Tattha yūpoti pāsādo. Tiriyaŋ soļasubbedhoti vitthārato soļasakaņđapāta-vitthāro ahosi. Uddhamāhu sahassadhāti ubbedhena sahassakaņđagamana-mattaŋ ucco ahu, sahassakaņđagamanagaņanāya pañcavīsatiyojanappa-māņaŋ hoti. Vitthāro panassa aţţhayojanamatto.

Sahassakaņđo satageņđūTi so panesa sahassakaņđubbedho pāsādo sata-bhūmiko ahosi. Dhajālūti dhajasampanno. Haritāmayoti haritamaņipari-kkhitto. Aţţhakathāyaŋ pana ‘samāluharitāmayo’ ti pāţho, haritamaņimayehi dvārakavāţavātapānehi samannāgatoti attho. Samālūti kira dvārakavāţavāta-pānānaŋ nāmaŋ. Gandhabbāti naţā, cha sahassāni sattadhāti cha gandha-bbasahassāni sattadhā hutvā tassa pāsādassa sattasu ţhānesu rañño ratija-nanatthāya nacciŋsūti attho. Te evaŋ naccantāpi rājānaŋ hāsetuŋ nāsa-kkhiŋsu, atha sakko devarājā devanaţaŋ pesetvā samajjaŋ kāresi, tadā mahāpanādo hasi.

Yathā bhāsasi, bhaddajīti bhaddajittherena hi ‘bhaddaji, tayā mahāpanāda-rājakāle ajjhāvutthapāsādo kahan’ ti vutte ‘imasmiŋ ţhāne nimuggo, bhante’-ti vadantena tasmiŋ kāle attano atthāya tassa pāsādassa nibbattabhāvo ca mahāpanādarājabhāvo ca bhāsito hoti. Taŋ gahetvā satthā ‘yathā tvaŋ, bhaddaji, bhāsasi, tadā etaŋ tatheva ahosi, ahaŋ tadā tava kāyaveyyāvacca-karo sakko devānamindo ahosin’ ti āha. Tasmiŋ khaņe puthujjanabhikkhū nikkankhā ahesuŋ.

Satthā (p. 2.303) imaŋ dhammadesanaŋ āharitvā jātakaŋ samodhānesi–

‘tadā mahāpanādo rājā bhaddaji ahosi, sakko pana ahameva ahosin’ ti.

Mahāpanādajātakavaņņanā catutthā.

[265] 5. Khurappajātakavaņņanā

Disvā khurappeti idaŋ satthā jetavane viharanto ekaŋ ossaţţhavīriyaŋ bhikkhuŋ ārabbha kathesi. Tañhi satthā ‘saccaŋ kira tvaŋ, bhikkhu, ossa-ţţhavīriyo’ ti pucchitvā ‘saccaŋ, bhante’ ti vutte ‘bhikkhu, kasmā evaŋ tvaŋ niyyānikasāsane pabbajitvā vīriyaŋ ossaji, porāņakapaņđitā aniyyānikaţţhā-nepi vīriyaŋ kariŋsū’ ti vatvā atītaŋ āhari.

Atīte bārāņasiyaŋ brahmadatte rajjaŋ kārente bodhisatto ekasmiŋ aţavi-ā-rakkhakakule nibbattitvā vayappatto pañcapurisasataparivāro aţavi-ārakkha-kesu sabbajeţţhako hutvā aţavimukhe ekasmiŋ gāme vāsaŋ kappesi. So bhatiŋ gahetvā manusse aţaviŋ atikkāmeti. Athekasmiŋ divase bārāņase-yyako satthavāhaputto pañcahi sakaţasatehi taŋ gāmaŋ patvā taŋ pakkosā-petvā ‘samma, sahassaŋ gahetvā maŋ aţaviŋ atikkāmehī’ ti āha. So ‘sādhū’-ti tassa hatthato sahassaŋ gaņhi, bhatiŋ gaņhantoyeva tassa jīvitaŋ pari-ccaji. So taŋ ādāya aţaviŋ pāvisi, aţavimajjhe pañcasatā corā uţţhahiŋsu, core disvāva sesapurisā urena nipajjiŋsu, ārakkhakajeţţhako ekova nadanto vagganto paharitvā pañcasatepi core palāpetvā satthavāhaputtaŋ sotthinā kantāraŋ tāresi.

Satthavāhaputto parakantāre satthaŋ nivesetvā ārakkhakajeţţhakaŋ nānaggarasabhojanaŋ bhojetvā sayampi bhuttapātarāso sukhanisinno tena

saddhiŋ sallapanto ‘samma, tathādāruņānaŋ corānaŋ āvudhāni gahetvā

avattharaņakāle kena nu kho te kāraņena cittutrāsamattampi na uppannan’ ti pucchanto paţhamaŋ gāthamāha–

43. ‘Disvā (p. 2.304) khurappe dhanuveganunne, khagge gahīte tikhiņe tela-dhote;

tasmiŋ bhayasmiŋ maraņe viyūļhe, kasmā nu te nāhu chambhitattan’-ti.

Tattha dhanuveganunneti dhanuvegena vissaţţhe. Khagge gahīteti tharuda-ņđehi sugahite khagge. Maraņe viyūļheti maraņe paccupaţţhite. Kasmā nu te nāhūti kena nu kho kāraņena nāhosi. Chambhitattanti sarīracalanaŋ.

Taŋ sutvā ārakkhakajeţţhako itarā dve gāthā abhāsi–

44. ‘Disvā khurappe dhanuveganunne, khagge gahīte tikhiņe teladhote;

tasmiŋ bhayasmiŋ maraņe viyūļhe, vedaŋ alatthaŋ vipulaŋ uļāraŋ.

45. ‘So vedajāto ajjhabhaviŋ amitte, pubbeva me jīvitamāsi cattaŋ;

na hi jīvite ālayaŋ kubbamāno, sūro kayirā sūrakiccaŋ kadācī’ ti.

Tattha vedaŋ alatthanti tuţţhiñceva somanassañca paţilabhiŋ. Vipulanti

bahuŋ. Uļāranti uttamaŋ. Ajjhabhavinti jīvitaŋ pariccajitvā abhibhaviŋ.

Pubbeva me jīvitamāsi cattanti mayā pubbeva tava hatthato bhatiŋ gaņhante-neva jīvitaŋ cattamāsi. Na hi jīvite ālayaŋ kubbamānoti jīvitasmiñhi nikantiŋ kurumāno purisakiccaŋ kadācipi na karoti.

Evaŋ so saravasse vassante jīvitanikantiyā vissaţţhattā attanā sūrakiccassa katabhāvaŋ ñāpetvā satthavāhaputtaŋ uyyojetvā sakagāmameva

paccāgantvā dānādīni puññāni katvā yathākammaŋ gato.

Satthā imaŋ dhammadesanaŋ āharitvā saccāni pakāsetvā jātakaŋ samo-dhānesi, saccapariyosāne ossaţţhavīriyo bhikkhu arahatte patiţţhahi. ‘Tadā ārakkhakajeţţhako ahameva ahosin’ ti.

Khurappajātakavaņņanā pañcamā.

[266] 6. Vātaggasindhavajātakavaņņanā

Yenāsi (p. 2.305) kisiyā paņđūti idaŋ satthā jetavane viharanto sāvatthiyaŋ

aññataraŋ kuţumbikaŋ ārabbha kathesi. Sāvatthiyaŋ kirekā abhirūpā itthī

ekaŋ abhirūpaŋ kuţumbikaŋ disvā paţibaddhacittā ahosi, sakalasarīraŋ

jhāyamāno viyassā abbhantare kilesaggi uppajji. Sā neva kāyassādaŋ labhi,

na cittassādaŋ, bhattampissā na rucci, kevalaŋ mañcaka-aţaniŋ gahetvā

nipajji. Atha naŋ upaţţhāyikā ca sahāyikā ca pucchiŋsu– ‘kiŋ nu kho tvaŋ

kampamānacittā aţaniŋ gahetvā nipannā, kiŋ te aphāsukan’ ti. Sā ekaŋ dve

vāre akathetvā punappunaŋ vuccamānā tamatthaŋ ārocesi. Atha naŋ tā

samassāsetvā ‘tvaŋ mā cintayi, mayaŋ taŋ ānessāmā’ ti vatvā gantvā kuţumbikena saddhiŋ mantesuŋ, so paţikkhipitvā punappunaŋ vuccamāno adhivāsesi. Tā ‘asukadivase asukavelāyaŋ āgacchā’ ti paţiññaŋ gahetvā gantvā

tassā ārocesuŋ. Sā attano sayanagabbhaŋ sajjetvā attānaŋ alankaritvā

sayanapiţţhe nisinnā tasmiŋ āgantvā sayanekadese nisinne cintesi–

‘sacāhaŋ imassa garukaŋ akatvā idāneva okāsaŋ karissāmi, issariyaŋ me parihāyissati, āgatadivaseyeva okāsakaraņaŋ nāma akāraņaŋ, ajja na mankuŋ katvā aññasmiŋ divase okāsaŋ karissāmī’ ti. Atha naŋ hatthagaha-ņādivasena keļiŋ kātuŋ āraddhaŋ hatthe gahetvā ‘apehi apehi, na me tayā attho’ ti nibbhacchesi. So osakkitvā lajjito uţţhāya attano gehameva gato.

Itarā itthiyo tāya tathā katabhāvaŋ ñatvā kuţumbike nikkhante taŋ upasankamitvā evamāhaŋsu– ‘tvaŋ etasmiŋ paţibaddhacittā āhāraŋ paţikkhipitvā nipajji, atha naŋ mayaŋ punappunaŋ yācitvā ānayimha, tassa kasmā

okāsaŋ na akāsī’ ti. Sā tamatthaŋ ārocesi. Itarā ‘tena hi paññāyissasī’ ti

vatvā pakkamiŋsu. Kuţumbiko puna nivattitvāpi na olokesi. Sā taŋ alabhamānā nirāhārā tattheva jīvitakkhayaŋ pāpuņi. Kuţumbiko tassā matabhāvaŋ

ñatvā bahuŋ mālāgandhavilepanaŋ ādāya jetavanaŋ gantvā satthāraŋ

pūjetvā ekamantaŋ nisīditvā satthārā ca ‘kiŋ nu kho, upāsaka, na paññāyasī’ ti pucchite tamatthaŋ ārocetvā ‘svāhaŋ, bhante, ettakaŋ kālaŋ lajjāya

buddhupaţţhānaŋ nāgato’ ti āha. Satthā ‘na (p. 2.306), upāsaka, idānevesā

kilesavasena taŋ pakkosāpetvā āgatakāle taŋ okāsaŋ akatvā lajjāpesi,

pubbepi pana paņđitesu paţibaddhacittā hutvā pakkosāpetvā āgatakāle

okāsaŋ akatvā kilametvāva uyyojesī’ ti vatvā tena yācito atītaŋ āhari.

Atīte bārāņasiyaŋ brahmadatte rajjaŋ kārente bodhisatto sindhavakule

nibbattitvā vātaggasindhavo nāma hutvā tassa mangala-asso ahosi. Assagopakā taŋ netvā gangāyaŋ nhāpenti. Atha naŋ bhaddalī nāma gadrabhī

disvā paţibaddhacittā hutvā kilesavasena kampamānā neva tiņaŋ khādi, na

udakaŋ pivi, parisussitvā kisā aţţhicammamattā ahosi. Atha naŋ putto gadrabhapotako mātaraŋ parisussamānaŋ disvā ‘kiŋ nu kho tvaŋ, amma, neva

tiņaŋ khādasi, na udakaŋ pivasi, parisussitvā tattha tattha kampamānā nipajjasi, kiŋ te aphāsukan’ ti pucchi. Sā akathetvā punappunaŋ vuccamānā

tamatthaŋ kathesi. Atha naŋ putto samassāsetvā ‘amma, mā cintayi, ahaŋ

taŋ ānessāmī’ ti vatvā vātaggasindhavassa nhāyituŋ āgatakāle taŋ upasankamitvā ‘tāta, mayhaŋ mātā tumhesu paţibaddhacittā nirāhārā sussitvā

marissati, jīvitadānamassā dethā’ ti āha. ‘Sādhu, tāta, dassāmi, assagopakā

maŋ nhāpetvā thokaŋ gangātīre vicaraņatthāya vissajjenti, tvaŋ mātaraŋ

gahetvā taŋ padesaŋ ehī’ ti. So gantvā mātaraŋ ānetvā tasmiŋ padese

anicchamānā viya bhavituŋ vaţţatī’ ti cintetvā sindhavassa heţţhāhanuke

pādena paharitvā palāyi, dantamūlamassa bhijjitvā gatakālo viya ahosi. Vāta-ggasindhavo ‘ko me etāya attho’ ti lajjito tatova palāyi. Sā vippaţisārinī hutvā tattheva patitvā socamānā nipajji.

Atha (p. 2.307) naŋ putto upasankamitvā pucchanto paţhamaŋ gāthamāha–

46. ‘Yenāsi kisiyā paņđu, yena bhattaŋ na ruccati;

ayaŋ so āgato bhattā, kasmā dāni palāyasī’ ti.

Tattha yenāti tasmiŋ paţibaddhacittatāya yena kāraņabhūtena.

Puttassa vacanaŋ sutvā gadrabhī dutiyaŋ gāthamāha–

47. ‘Sace panādikeneva, santhavo nāma jāyati;

yaso hāyati itthīnaŋ, tasmā tāta palāyahan’ ti.

Tattha ādikenevāti-āditova paţhamameva. Santhavoti methunadhammasaŋyogavasena mittasanthavo. Yaso hāyati itthīnanti, tāta, itthīnañhi

garukaŋ akatvā āditova santhavaŋ kurumānānaŋ yaso hāyati, issariyaga-bbitabhāvo parihāyatīti. Evaŋ sā itthīnaŋ sabhāvaŋ puttassa kathesi.

Tatiyagāthaŋ pana satthā abhisambuddho hutvā āha–

48. ‘Yasassinaŋ kule jātaŋ, āgataŋ yā na icchati;

socati cirarattāya, vātaggamiva bhaddalī’ ti.

Tattha yasassinanti yasasampannaŋ. Yā na icchatīti yā itthī tathārūpaŋ purisaŋ na icchati. Cirarattāyāti cirarattaŋ, dīghamaddhānanti attho.

Satthā imaŋ dhammadesanaŋ āharitvā saccāni pakāsetvā jātakaŋ samo-dhānesi, saccapariyosāne kuţumbiko sotāpattiphale patiţţhahi. ‘Tadā gadrabhī sā itthī ahosi, vātaggasindhavo pana ahameva ahosin’ ti.

Vātaggasindhavajātakavaņņanā chaţţhā.

[267] 7. Kakkaţakajātakavaņņanā

Singī (p. 2.308) migoti idaŋ satthā jetavane viharanto aññataraŋ itthiŋ

ārabbha kathesi. Sāvatthiyaŋ kireko kuţumbiko attano bhariyaŋ gahetvā

uddhārasodhanatthāya janapadaŋ gantvā uddhāraŋ sodhetvā āgacchanto

antarāmagge corehi gahito. Bhariyā panassa abhirūpā pāsādikā dassanīyā,

corajeţţhako tassā sinehena kuţumbikaŋ māretuŋ ārabhi. Sā pana itthī sīlavatī ācārasampannā patidevatā, sā corajeţţhakassa pādesu nipatitvā ‘sāmi,

sace mayi sineho atthi, mā mayhaŋ sāmikaŋ mārehi. Sace māresi, ahampi

visaŋ vā khāditvā nāsavātaŋ vā sannirumbhitvā marissāmi, tayā pana

saddhiŋ na gamissāmi, mā me akāraņena sāmikaŋ mārehī’ ti yācitvā taŋ

vissajjāpesi. Te ubhopi sotthinā sāvatthiŋ patvā jetavanapiţţhivihārena

gacchantā ‘vihāraŋ pavisitvā satthāraŋ vandissāmā’ ti gandhakuţipariveņaŋ

gantvā satthāraŋ vanditvā ekamantaŋ nisīdiŋsu. Te satthārā ‘kahaŋ

gatattha, upāsakā’ ti puţţhā ‘uddhārasodhanatthāyā’ ti āhaŋsu. ‘Antarāmagge pana ārogyena āgatatthā’ ti vutte kuţumbiko āha– ‘antarāmagge no, bhante, corā gaņhiŋsu, tatresā maŋ māriyamānaŋ corajeţţhakaŋ yācitvā mocesi, imaŋ nissāya mayā jīvitaŋ laddhan’ ti. Satthā ‘na, upāsaka, idāneve-tāya evaŋ tuyhaŋ jīvitaŋ dinnaŋ, pubbepi paņđitānampi jīvitaŋ adāsiye-vā’ ti vatvā tena yācito atītaŋ āhari.

Atīte bārāņasiyaŋ brahmadatte rajjaŋ kārente himavante mahā-udakarahado, tattha mahāsuvaņņakakkaţako ahosi. So tassa nivāsabhāvena ‘kuļīradaho’ ti paññāyittha. Kakkaţako mahā ahosi khalamaņđalappamāņo, hatthī

gahetvā vadhitvā khādati. Hatthī tassa bhayena tattha otaritvā gocaraŋ

gaņhituŋ na sakkonti. Tadā bodhisatto kuļīradahaŋ upanissāya vasamānaŋ

hatthiyūthajeţţhakaŋ paţicca kareņuyā kucchismiŋ paţisandhiŋ gaņhi.

Athassa mātā ‘gabbhaŋ rakkhissāmī’ ti aññaŋ pabbatappadesaŋ gantvā

gabbhaŋ rakkhitvā puttaŋ vijāyi. So anukkamena viññutaŋ patto (p. 2.309)

mahāsarīro thāmasampanno sobhaggappatto añjanapabbato viya ahosi. So

ekāya kareņuyā saddhiŋ saŋvāsaŋ kappetvā ‘kakkaţakaŋ gaņhissāmī’ ti

attano bhariyañca mātarañca ādāya taŋ hatthiyūthaŋ upasankamitvā

pitaraŋ passitvā ‘tāta, ahaŋ kakkaţakaŋ gaņhissāmī’ ti āha. Atha naŋ pitā ‘na sakkhissasi, tātā’ ti vāretvā punappunaŋ vadantaŋ ‘tvaññeva jānissa-sī’ ti āha.

So kuļīradahaŋ upanissāya vasante sabbavāraņe sannipātetvā sabbehi

saddhiŋ dahasamīpaŋ gantvā ‘kiŋ so kakkaţako otaraņakāle gaņhāti,

udāhu gocaraŋ gaņhanakāle, udāhu uttaraņakāle’ ti pucchitvā ‘uttaraņakāle’-ti sutvā ‘tena hi tumhe kuļīradahaŋ otaritvā yāvadatthaŋ gocaraŋ gahetvā paţhamaŋ uttaratha, ahaŋ pacchato bhavissāmī’ ti āha. Vāraņā tathā kariŋsu. Kuļīro pacchato uttarantaŋ bodhisattaŋ mahāsaņđāsena kammāro lohasalākaŋ viya aļadvayena pāde daļhaŋ gaņhi, kareņukā bodhisattaŋ avi-jahitvā samīpeyeva aţţhāsi. Bodhisatto ākađđhanto kuļīraŋ cāletuŋ nāsakkhi, kuļīro pana taŋ ākađđhanto attano abhimukhaŋ karoti. So maraņa-bhayatajjito baddharavaŋ ravi, sabbe vāraņā maraņabhayatajjitā koñca-nādaŋ katvā muttakarīsaŋ cajamānā palāyiŋsu, kareņukāpissa saņţhātuŋ asakkontī palāyituŋ ārabhi.

Atha naŋ so attano baddhabhāvaŋ saññāpetvā tassā apalāyanatthaŋ paţhamaŋ gāthamāha–

49. Tattha singī migoti singī suvaņņavaņņo migo. Dvīhi aļehi singakiccaŋ sādhentehi yuttatāya singīti attho. Migoti pana sabbapāņasangāhakavasena idha kuļīro vutto. Āyatacakkhunettoti ettha dassanaţţhena cakkhu, nayana-ţţhena nettaŋ, āyatāni cakkhusankhātāni nettāni (p. 2.310) assāti āyataca-kkhunetto, dīgha-akkhīti attho. Aţţhimevassa tacakiccaŋ sādhetīti aţţhittaco.

Tenābhibhūtoti tena migena abhibhūto ajjhotthato niccalaŋ gahito hutvā.

Kapaņaŋ rudāmīti kāruññappatto hutvā rudāmi viravāmi. Mā heva manti

maŋ evarūpaŋ byasanappattaŋ attano pāņasamaŋ piyasāmikaŋ tvaŋ mā heva jahīti.

Atha sā kareņukā nivattitvā taŋ assāsayamānā dutiyaŋ gāthamāha–

50. ‘Ayya na taŋ jahissāmi, kuñjaraŋ saţţhihāyanaŋ;

pathabyā cāturantāya, suppiyo hosi me tuvan’ ti.

Tattha saţţhihāyananti jātiyā saţţhivassakālasmiñhi kuñjarā thāmena pari-hāyanti, sā ahaŋ evaŋ thāmahīnaŋ imaŋ byasanaŋ pattaŋ taŋ na jahi-ssāmi, mā bhāyi, imissā hi catūsu disāsu samuddaŋ patvā ţhitāya cātura-ntāya pathaviyā tvaŋ mayhaŋ suţţhu piyoti.

Atha naŋ santhambhetvā ‘ayya, idāni taŋ kuļīrena saddhiŋ thokaŋ kathā-sallāpaŋ labhamānā vissajjāpessāmī’ ti vatvā kuļīraŋ yācamānā tatiyaŋ gāthamāha–

51. ‘Ye kuļīrā samuddasmiŋ, gangāya yamunāya ca;

tesaŋ tvaŋ vārijo seţţho, muñca rodantiyā patin’ ti.

Tassattho– ye samudde vā gangāya vā yamunāya vā kuļīrā, sabbesaŋ

vaņņasampattiyā ca mahantattena ca tvameva seţţho uttamo. Tena taŋ

yācāmi, mayhaŋ rodamānāya sāmikaŋ muñcāti.

Kuļīro tassā kathayamānāya itthisadde nimittaŋ gahetvā ākađđhiyamā-naso hutvā vāraņassa pādato aļe viniveţhento ‘ayaŋ vissaţţho idaŋ nāma karissatī’ ti na kiñci aññāsi. Atha naŋ vāraņo pādaŋ ukkhipitvā piţţhiyaŋ akkami, tāvadeva aţţhīni bhijjiŋsu. Vāraņo tuţţharavaŋ ravi, sabbe vāraņā sannipatitvā kuļīraŋ nīharitvā mahītale ţhapetvā maddantā cuņņavicuņņama-kaŋsu. Tassa dve aļā sarīrato bhijjitvā ekamante patiŋsu. So ca kuļīradaho gangāya ekābaddho (p. 2.311), gangāya pūraņakāle gangodakena pūrati, udake mandībhūte dahato udakaŋ gangaŋ otarati. Atha dvepi te aļā upla-vitvā gangāya vuyhiŋsu. Tesu eko samuddaŋ pāvisi, ekaŋ dasabhātikarā-jāno udake kīļamānā labhitvā āļingaŋ nāma mudingaŋ akaŋsu. Samuddaŋ pana paviţţhaŋ asurā gahetvā ālambaraŋ nāma bheriŋ kāresuŋ. Te apara-bhāge sakkena sangāme parājitā taŋ chađđetvā palāyiŋsu, atha naŋ sakko attano atthāya gaņhāpesi. ‘Ālambaramegho viya thanatī’ ti taŋ sandhāya vadanti.

Satthā imaŋ dhammadesanaŋ āharitvā saccāni pakāsetvā jātakaŋ samo-dhānesi, saccapariyosāne ubho jayampatikā sotāpattiphale patiţţhahiŋsu. ‘Tadā kareņukā ayaŋ upāsikā ahosi, vāraņo pana ahameva ahosin’ ti.

Kakkaţakajātakavaņņanā sattamā.

[268] 8. Ārāmadūsakajātakavaņņanā

Yo ve sabbasametānanti idaŋ satthā dakkhiņāgirijanapade aññataraŋ

uyyānapālaputtaŋ ārabbha kathesi. Satthā kira vutthavasso jetavanā nikkhamitvā dakkhiņāgirijanapade cārikaŋ cari. Atheko upāsako buddhappamukhaŋ bhikkhusanghaŋ nimantetvā uyyāne nisīdāpetvā yāgukhajjakehi

santappetvā ‘ayyā, uyyānacārikaŋ caritukāmā iminā uyyānapālena saddhiŋ carantū’ ti vatvā ‘ayyānaŋ phalāphalāni dadeyyāsī’ ti uyyānapālaŋ āņāpesi. Bhikkhū caramānā ekaŋ chiddaţţhānaŋ disvā ‘idaŋ ţhānaŋ chiddaŋ viraļa-rukkhaŋ, kiŋ nu kho kāraņan’ ti pucchiŋsu. Atha nesaŋ uyyānapālo ācikkhi–

‘eko kira uyyānapālaputto uparopakesu udakaŋ āsiñcanto “mūlappamāņena āsiñcissāmī” ti uppāţetvā mūlappamāņena udakaŋ āsiñci, tena taŋ ţhānaŋ chiddaŋ jātan’ ti. Bhikkhū satthu santikaŋ gantvā tamatthaŋ ārocesuŋ. Satthā ‘na, bhikkhave, idāneva pubbepi so kumārako ārāmadūsakoyevā’ ti vatvā atītaŋ āhari.

Atīte (p. 2.312) bārāņasiyaŋ vissasene nāma raññe rajjaŋ kārente ussave

ghuţţhe uyyānapālo ‘ussavaŋ kīļissāmī’ ti uyyānavāsino makkaţe āha– ‘idaŋ

uyyānaŋ tumhākaŋ bahūpakāraŋ, ahaŋ sattāhaŋ ussavaŋ kīļissāmi,

tumhe satta divase uparopakesu udakaŋ āsiñcathā’ ti. Te ‘sādhū’ ti sampaţicchiŋsu. So tesaŋ cammaghaţake datvā pakkāmi. Makkaţā udakaŋ āsiñcantā uparopakesu āsiñciŋsu. Atha ne makkaţajeţţhako āha– ‘āgametha

tāva, udakaŋ nāma sabbakālaŋ dullabhaŋ, taŋ rakkhitabbaŋ, uparopake

uppāţetvā mūlappamāņaŋ ñatvā dīghamūlakesu bahuŋ, rassamūlakesu

appaŋ udakaŋ siñcituŋ vaţţatī’ ti. Te ‘sādhū’ ti vatvā ekacce uparopake

uppāţetvā gacchanti, ekacce te ropetvā udakaŋ siñcanti.

Tasmiŋ kāle bodhisatto bārāņasiyaŋ ekassa kulassa putto ahosi, so kena-cideva karaņīyena uyyānaŋ gantvā te makkaţe tathā karonte disvā ‘ko tumhe evaŋ kāretī’ ti pucchitvā ‘vānarajeţţhako’ ti vutte ‘jeţţhakassa tāva vo ayaŋ paññā, tumhākaŋ pana kīdisī bhavissatī’ ti tamatthaŋ pakāsento imaŋ paţhamaŋ gāthamāha–

52. ‘Yo ve sabbasametānaŋ, ahuvā seţţhasammato;

tassāyaŋ edisī paññā, kimeva itarā pajā’ ti.

Tattha sabbasametānanti imesaŋ sabbesaŋ samānajātīnaŋ. Ahuvāti ahosi. Kimeva itarā pajāti yā itarā etesu lāmikā pajā, kīdisā nu kho tassā paññāti.

Tassa kathaŋ sutvā vānarā dutiyaŋ gāthamāhaŋsu–

53. ‘Evameva tuvaŋ brahme, anaññāya vinindasi;

kathaŋ mūlaŋ adisvāna, rukkhaŋ jaññā patiţţhitan’ ti.

Tattha brahmeti ālapanamattaŋ. Ayaŋ panettha sankhepattho– tvaŋ, bho

purisa, kāraņākāraņaŋ ajānitvā evameva amhe vinindasi, rukkhaŋ nāma

‘gambhīre patiţţhito vā esa, na vā’ ti mūlaŋ anuppāţetvā kathaŋ ñātuŋ

sakkā, tena mayaŋ uppāţetvā mūlappamāņena udakaŋ āsiñcāmāti.

Taŋ (p. 2.313) sutvā bodhisatto tatiyaŋ gāthamāha–

54. ‘Nāhaŋ tumhe vinindāmi, ye caññe vānarā vane;

vissasenova gārayho, yassatthā rukkharopakā’ ti.

Tattha vissasenova gārayhoti bārāņasirājā vissasenoyeva ettha garahi-tabbo. Yassatthā rukkharopakāti yassatthāya tumhādisā rukkharopakā jātāti.

Satthā imaŋ dhammadesanaŋ āharitvā jātakaŋ samodhānesi– ‘tadā vānarajeţţhako ārāmadūsakakumāro ahosi, paņđitapuriso pana ahameva aho-sin’ ti.

Ārāmadūsakajātakavaņņanā aţţhamā.

[269] 9. Sujātajātakavaņņanā

Na hi vaņņena sampannāTi idaŋ satthā jetavane viharanto anāthapiņđikassa suņisaŋ dhanañcayaseţţhidhītaraŋ visākhāya kaniţţhabhaginiŋ

sujātaŋ ārabbha kathesi. Sā kira mahantena yasena anāthapiņđikassa

gharaŋ pūrayamānā pāvisi, ‘mahākulassa dhītā ahan’ ti mānathaddhā ahosi

kodhanā caņđī pharusā, sassusasurasāmikavattāni na karoti, gehajanaŋ

tajjentī paharantī carati. Athekadivasaŋ satthā pañcahi bhikkhusatehi parivuto anāthapiņđikassa gehaŋ gantvā nisīdi. Mahāseţţhi dhammaŋ suņantova bhagavantaŋ upanisīdi, tasmiŋ khaņe sujātā dāsakammakarehi

saddhiŋ kalahaŋ karoti. Satthā dhammakathaŋ ţhapetvā ‘kiŋ saddo eso’ ti āha. Esā, bhante, kulasuņhā agāravā, nevassā sassusasurasāmikavattaŋ atthi, assaddhā appasannā ahorattaŋ kalahaŋ kurumānā vicaratīti. Tena hi naŋ pakkosathāti. Sā āgantvā vanditvā ekamantaŋ aţţhāsi.

Atha naŋ satthā ‘sattimā, sujāte, purisassa bhariyā, tāsaŋ tvaŋ katarā’ ti pucchi.

‘Bhante, nāhaŋ sankhittena kathitassa atthaŋ ājānāmi, vitthārena me kathe-thā’ ti. Satthā ‘tena hi ohitasotā suņohī’ ti vatvā imā gāthā abhāsi–

‘Paduţţhacittā (p. 2.314) ahitānukampinī, aññesu rattā atimaññate patiŋ, Dhanena kītassa vadhāya ussukā; yā evarūpā purisassa bhariyā, Vadhakā ca bhariyāti ca sā pavuccati. [1]

‘Yaŋ itthiyā vindati sāmiko dhanaŋ, sippaŋ vaņijjañca kasiŋ adhiţţhahaŋ,

appampi tassa apahātumicchati; yā evarūpā purisassa bhariyā, corī ca bhariyāti ca sā pavuccati. [2]

‘Akammakāmā alasā mahagghasā, pharusā ca caņđī ca duruttavādinī, uţţhāyakānaŋ abhibhuyya vattati; yā evarūpā purisassa bhariyā, Ayyā ca bhariyāti ca sā pavuccati. [3]

‘Yā sabbadā hoti hitānukampinī, mātāva puttaŋ anurakkhate patiŋ, Tato dhanaŋ sambhatamassa rakkhati; yā evarūpā purisassa bhariyā, mātā ca bhariyāti ca sā pavuccati. [4]

‘Yathāpi jeţţhā bhaginī kaniţţhakā, sagāravā hoti sakamhi sādhike, hirīmanā bhattu vasānuvattinī; yā evarūpā purisassa bhariyā, Bhaginī ca bhariyāti ca sā pavuccati. [5]

‘Yācīdha disvāna patiŋ pamodati, sakhī sakhāraŋva cirassamāgataŋ, koleyyakā sīlavatī patibbatā; yā evarūpā purisassa bhariyā, Sakhī ca bhariyāti ca sā pavuccati. [6]

‘Akkuddhasantā (p. 2.315) vadhadaņđatajjitā, aduţţhacittā patino titikkhati,

akkodhanā bhattu vasānuvattinī; yā evarūpā purisassa bhariyā, Dāsī ca bhariyāti ca sā pavuccati’. (a. ni. 7.63). [7]

Imā kho, sujāte, purisassa satta bhariyā. Tāsu vadhakasamā corīsamā

ayyasamāti imā tisso niraye nibbattanti, itarā catasso nimmānaratidevaloke.

‘Yācīdha bhariyā vadhakāti vuccati, corīti ayyāti ca yā pavuccati; dussīlarūpā pharusā anādarā, kāyassa bhedā nirayaŋ vajanti tā. ‘Yācīdha mātā bhaginī sakhīti ca, dāsīti bhariyāti ca yā pavuccati; sīle ţhitattā cirarattasaŋvutā, kāyassa bhedā sugatiŋ vajanti tā’ ti. (a.

ni. 7.63);

Evaŋ satthari imā satta bhariyā dassenteyeva sujātā sotāpattiphale patiţţhahi. ‘Sujāte, tvaŋ imāsaŋ sattannaŋ bhariyānaŋ katarā’ ti vutte ‘dāsisamā ahaŋ, bhante’ ti vatvā tathāgataŋ vanditvā khamāpesi. Iti satthā

sujātaŋ gharasuņhaŋ ekovādeneva dametvā katabhattakicco jetavanaŋ

gantvā bhikkhusanghena vatte dassite gandhakuţiŋ pāvisi. Dhammasabhāyampi kho, bhikkhū, satthu guņakathaŋ samuţţhāpesuŋ– ‘āvuso, ekovādeneva satthā sujātaŋ gharasuņhaŋ dametvā sotāpattiphale patiţţhāpesī’ ti.

Satthā āgantvā ‘kāya nuttha, bhikkhave, etarahi kathāya sannisinnā’ ti

pucchitvā ‘imāya nāmā’ ti vutte ‘na, bhikkhave, idāneva, pubbepi mayā

sujātā ekovādeneva damitā’ ti vatvā atītaŋ āhari.

Atīte bārāņasiyaŋ brahmadatte rajjaŋ kārente bodhisatto tassa aggamahe-siyā kucchismiŋ nibbattitvā vayappatto takkasilāyaŋ sabbasippāni (p. 2.316) uggaņhitvā pitu accayena rajje patiţţhāya dhammena samena rajjaŋ kāresi.

Tassa mātā kodhanā ahosi caņđā pharusā akkosikā paribhāsikā. So mātu

ovādaŋ dātukāmopi ‘avatthukaŋ kathetuŋ na yuttan’ ti tassā anusāsanatthaŋ ekaŋ upamaŋ olokento carati. Athekadivasaŋ uyyānaŋ agamāsi,

mātāpi puttena saddhiŋyeva agamāsi. Atha antarāmagge kikī sakuņo viravi,

bodhisattaparisā taŋ saddaŋ sutvā kaņņe pidahitvā ‘ambho, caņđavāce

pharusavāce mā saddamakāsī’ ti āha. Bodhisatte pana nāţakaparivārite

mātarā saddhiŋ uyyāne vicarante ekasmiŋ supupphitasālarukkhe nilīnā ekā kokilā madhurena sarena vassi. Mahājano tassā saddena sammatto hutvā añjaliŋ paggahetvā ‘saņhavāce sakhilavāce muduvāce vassa vassā’ ti gīvaŋ ukkhipitvā ohitasoto olokento aţţhāsi.

Atha mahāsatto tāni dve kāraņāni disvā ‘idāni mātaraŋ saññāpetuŋ

sakkhissāmī’ ti cintetvā ‘amma, antarāmagge kikīsaddaŋ sutvā mahājano

“mā saddamakāsi, mā saddamakāsī” ti kaņņe pidahi, pharusavācā nāma na kassaci piyā’ ti vatvā imā gāthā avoca–

55. ‘Na hi vaņņena sampannā, mañjukā piyadassanā;

kharavācā piyā honti, asmiŋ loke paramhi ca.

56. ‘Nanu passasimaŋ kāļiŋ, dubbaņņaŋ tilakāhataŋ;

kokilaŋ saņhabhāņena, bahūnaŋ pāņinaŋ piyaŋ.

57. ‘Tasmā sakhilavācassa, mantabhāņī anuddhato;

atthaŋ dhammañca dīpeti, madhuraŋ tassa bhāsitan’ ti.

Tāsaŋ ayamattho– amma, ime sattā piyangusāmādinā sarīravaņņena samannāgatā kathānigghosassa madhuratāya mañjukā, abhirūpatāya piyada-ssanā samānāpi antamaso mātāpitaropi akkosaparibhāsādivasena pava-ttāya kharavācāya samannāgatattā kharavācā imasmiñca parasmiñca loke piyā nāma na honti antarāmagge kharavācā kikī viya, saņhabhāņino (p. 2.317) pana maţţhāya madhurāya vācāya samannāgatā virūpāpi piyā honti. Tena taŋ vadāmi– nanu passasi tvaŋ imaŋ kāļiŋ dubbaņņaŋ sarīravaņņatopi kāļatarehi tilakehi āhataŋ kokilaŋ, yā evaŋ dubbaņņā samānāpi saņhabhā-sanena bahūnaŋ piyā jātā. Iti yasmā kharavāco satto loke mātāpitūnampi appiyo, tasmā bahujanassa piyabhāvaŋ icchanto poso sakhilavāco saņhama-ţţhamuduvāco assa. Paññāsankhātāya mantāya paricchinditvā vacanato mantabhāņī, vinā uddhaccena pamāņayuttasseva kathanato anuddhato. Yo hi evarūpo puggalo pāļiñca atthañca dīpeti, tassa bhāsitaŋ kāraņasanni-ssitaŋ katvā paraŋ anakkosetvā kathitatāya madhuranti.

Evaŋ bodhisatto imāhi tīhi gāthāhi mātu dhammaŋ desetvā mātaraŋ

saññāpesi, sā tato paţţhāya ācārasampannā ahosi. Bodhisattopi mātaraŋ

ekovādena nibbisevanaŋ katvā yathākammaŋ gato.

Satthā imaŋ dhammadesanaŋ āharitvā jātakaŋ samodhānesi– ‘tadā bārā-ņasirañño mātā sujātā ahosi, rājā pana ahameva ahosin’ ti.

Sujātajātakavaņņanā navamā.

[270] 10. Ulūkajātakavaņņanā

Sabbehi kira ñātīhīti idaŋ satthā jetavane viharanto kākolūkakalahaŋ

ārabbha kathesi. Tasmiñhi kāle kākā divā ulūke khādanti, ulūkā sūriyatthangamanato paţţhāya tattha tattha sayitānaŋ kākānaŋ sīsāni chinditvā te jīvitakkhayaŋ pāpenti. Athekassa bhikkhuno jetavanapaccante ekasmiŋ pariveņe vasantassa sammajjanakāle rukkhato patitāni sattaţţhanāļimattānipi

bahutarānipi kākasīsāni chađđetabbāni honti. So tamatthaŋ bhikkhūnaŋ ārocesi. Bhikkhū dhammasabhāyaŋ kathaŋ samuţţhāpesuŋ– ‘āvuso, amukassa kira bhikkhuno vasanaţţhāne (p. 2.318) divase divase ettakāni nāma

kākasīsāni chađđetabbāni hontī’ ti. Satthā āgantvā ‘kāya nuttha, bhikkhave, etarahi kathāya sannisinnā’ ti pucchi, bhikkhū ‘imāya nāmā’ ti vatvā ‘kadā paţţhāya pana, bhante, kākānañca ulūkānañca aññamaññaŋ veraŋ uppanna-n’ ti pucchiŋsu, satthā ‘paţhamakappikakālato paţţhāyā’ ti vatvā atītaŋ āhari.

Atīte paţhamakappikā manussā sannipatitvā ekaŋ abhirūpaŋ sobhaggappattaŋ ācārasampannaŋ sabbākāraparipuņņaŋ purisaŋ gahetvā rājānaŋ

kariŋsu, catuppadāpi sannipatitvā ekaŋ sīhaŋ rājānaŋ akaŋsu, mahāsamudde macchā ānandaŋ nāma macchaŋ rājānaŋ akaŋsu. Tato sakuņagaņā himavantapadese ekasmiŋ piţţhipāsāņe sannipatitvā ‘manussesu rājā

paññāyati, tathā catuppadesu ceva macchesu ca. Amhākaŋ panantare rājā

nāma natthi, appatissavāso nāma na vaţţati, amhākampi rājānaŋ laddhuŋ

vaţţati, ekaŋ rājaţţhāne ţhapetabbayuttakaŋ jānāthā’ ti. Te tādisaŋ sakuņaŋ

olokayamānā ekaŋ ulūkaŋ rocetvā ‘ayaŋ no ruccatī’ ti āhaŋsu. Atheko

sakuņo sabbesaŋ ajjhāsayaggahaņatthaŋ tikkhattuŋ sāvesi. Tassa sāventassa dve sāvanā adhivāsetvā tatiyasāvanāya eko kāko uţţhāya ‘ tiţţha tāve-tassa imasmiŋ rājābhisekakāle evarūpaŋ mukhaŋ bhavati, kuddhassa kīdisaŋ bhavissati, iminā hi kuddhena olokitā mayaŋ tattakapāle pakkhitta-loņaŋ viya tattha tattheva bhijjissāma, imaŋ rājānaŋ kātuŋ mayhaŋ na ruccatī’ ti imamatthaŋ pakāsetuŋ paţhamaŋ gāthamāha–

58. ‘Sabbehi kira ñātīhi, kosiyo issaro kato;

sace ñātīhanuññāto, bhaņeyyāhaŋ ekavācikan’ ti.

Tassattho– yā esā sāvanā vattati, taŋ sutvā vadāmi. Sabbehi kira imehi samāgatehi ñātīhi ayaŋ kosiyo rājā kato. Sace panāhaŋ ñātīhi anuññāto bhaveyyaŋ, ettha vattabbaŋ ekavācikaŋ kiñci bhaņeyyanti.

Atha (p. 2.319) naŋ anujānantā sakuņā dutiyaŋ gāthamāhaŋsu–

59. ‘Bhaņa samma anuññāto, atthaŋ dhammañca kevalaŋ;

santi hi daharā pakkhī, paññavanto jutindharā’ ti.

Tattha bhaņa, samma, anuññātoti, samma, vāyasa tvaŋ amhehi sabbehi anuññāto, yaŋ te bhaņitabbaŋ, taŋ bhaņa. Atthaŋ dhammañca kevalanti bhaņanto ca kāraņañceva paveņi-āgatañca vacanaŋ amuñcitvā bhaņa. Paññavanto jutindharāti paññāsampannā ceva ñāņobhāsadharā ca daharāpi pakkhino atthiyeva.

So evaŋ anuññāto tatiyaŋ gāthamāha–

60. ‘Na me ruccati bhaddaŋ vo, ulūkassābhisecanaŋ;

akkuddhassa mukhaŋ passa, kathaŋ kuddho karissatī’ ti.

Tassattho– bhaddaŋ tumhākaŋ hotu, yaŋ panetaŋ tikkhattuŋ sāvanavā-cāya ulūkassa abhisecanaŋ karīyati, etaŋ mayhaŋ na ruccati. Etassa hi idāni tuţţhacittassa akkuddhassa mukhaŋ passatha, kuddho panāyaŋ kathaŋ karissatīti na jānāmi, sabbathāpi etaŋ mayhaŋ na ruccatīti.

So evaŋ vatvā ‘mayhaŋ na ruccati, mayhaŋ na ruccatī’ ti viravanto ākāse uppati, ulūkopi naŋ uţţhāya anubandhi. Tato paţţhāya te aññamaññaŋ veraŋ bandhiŋsu. Sakuņā suvaņņahaŋsaŋ rājānaŋ katvā pakkamiŋsu.

Satthā imaŋ dhammadesanaŋ āharitvā saccāni pakāsetvā jātakaŋ samo-dhānesi, saccapariyosāne bahū sotāpannādayo ahesuŋ. ‘Tadā rajje abhisi-ttahaŋsapoto ahameva ahosin’ ti.

Ulūkajātakavaņņanā dasamā.

Padumavaggo dutiyo.

Tassuddānaŋ–

Padumaŋ mudupāņī ca, palobhanaŋ panādakaŋ; khurappaŋ sindhavañceva, kakkaţā, rāmadūsakaŋ; sujātaŋ ulūkaŋ dasa.

3. Udapānavaggo

[271] 1. Udapānadūsakajātakavaņņanā

Āraññikassa (p. 2.320) isinoti idaŋ satthā jetavane viharanto ekaŋ udapāna-dūsakasingālaŋ ārabbha kathesi. Eko kira singālo bhikkhusanghassa pānīya-udapānaŋ uccārapassāvakaraņena dūsetvā pakkāmi. Atha naŋ eka-divasaŋ udapānasamīpaŋ āgataŋ sāmaņerā leđđūhi paharitvā kilamesuŋ, so tato paţţhāya taŋ ţhānaŋ puna nivattitvāpi na olokesi. Bhikkhū taŋ pavattiŋ ñatvā dhammasabhāyaŋ kathaŋ samuţţhāpesuŋ– ‘āvuso, udapā-nadūsakasingālo kira sāmaņerehi kilamitakālato paţţhāya puna nivattitvāpi na olokesī’ ti. Satthā āgantvā ‘kāya nuttha, bhikkhave, etarahi kathāya sanni-sinnā’ ti pucchitvā ‘imāya nāmā’ ti vutte ‘na, bhikkhave, idāneva, pubbepesa singālo udapānadūsakoyevā’ ti vatvā atītaŋ āhari.

Atīte bārāņasiyaŋ idameva isipatanaŋ ayameva udapāno ahosi. Tadā

bodhisatto bārāņasiyaŋ kulaghare nibbattitvā vayappatto isipabbajjaŋ

pabbajitvā isigaņaparivuto isipatane vāsaŋ kappesi. Tadā eko singālo idameva udapānaŋ dūsetvā pakkamati. Atha naŋ ekadivasaŋ tāpasā parivā-retvā ţhitā ekenupāyena gahetvā bodhisattassa santikaŋ ānayiŋsu. Bodhi-satto singālena saddhiŋ sallapanto paţhamaŋ gāthamāha–

61. ‘Āraññikassa isino, cirarattatapassino;

kicchākataŋ udapānaŋ, kathaŋ samma avāhayī’ ti.

Tassattho– araññe vasanatāya āraññikassa, esitaguņattā isino, cirarattaŋ tapaŋ nissāya vutthattā cirarattatapassino kicchākataŋ kicchena dukkhena nipphāditaŋ udapānaŋ kathaŋ kimatthāya samma singāla, tvaŋ avāhayi muttakarīsena ajjhotthari dūsesi, taŋ vā muttakarīsaŋ ettha avāhayi pātesīti.

Taŋ sutvā singālo dutiyaŋ gāthamāha–

62. ‘Esa dhammo singālānaŋ, yaŋ pitvā ohadāmase;

pitupitāmahaŋ dhammo, na taŋ ujjhātumarahasī’ ti.

Tattha (p. 2.321) esa dhammoti esa sabhāvo. Yaŋ pitvā ohadāmaseti,

samma, yaŋ mayaŋ yattha pānīyaŋ pivāma, tameva ūhadāmapi omuttemapi, esa amhākaŋ singālānaŋ dhammoti dasseti. Pitupitāmahanti pitūnañca pitāmahānañca no esa dhammo. Na taŋ ujjhātumarahasīti taŋ

amhākaŋ paveņi-āgataŋ dhammaŋ sabhāvaŋ tvaŋ ujjhātuŋ na arahasi, na yuttaŋ te ettha kujjhitunti.

Athassa bodhisatto tatiyaŋ gāthamāha–

63. ‘Yesaŋ vo ediso dhammo, adhammo pana kīdiso;

mā vo dhammaŋ adhammaŋ vā, addasāma kudācanan’ ti.

Tattha mā voti tumhākaŋ dhammaŋ vā adhammaŋ vā na mayaŋ kadāci addasāmāti.

Evaŋ bodhisatto tassa ovādaŋ datvā ‘mā puna āgacchā’ ti āha. So tato paţţhāya puna nivattitvāpi na olokesi.

Satthā imaŋ dhammadesanaŋ āharitvā saccāni pakāsetvā jātakaŋ samo-dhānesi– ‘tadā udapānadūsako ayameva singālo ahosi, gaņasatthā pana aha-meva ahosin’ ti.

Udapānadūsakajātakavaņņanā paţhamā.

[272] 2. Byagghajātakavaņņanā

Yena mittena saŋsaggāti idaŋ satthā jetavane viharanto kokālikaŋ ārabbha kathesi. Kokālikavatthu terasakanipāte takkāriyajātake (jā. 1.13.104 ādayo) āvibhavissati. Kokāliko pana ‘sāriputtamoggallāne gahetvā āgamissā-mī’ ti kokālikaraţţhato jetavanaŋ āgantvā satthāraŋ vanditvā there upasanka-mitvā ‘āvuso, kokālikaraţţhavāsino manussā tumhe pakkosanti, etha gacchā-mā’ ti āha. ‘Gaccha tvaŋ, āvuso, na mayaŋ āgacchāmā’ ti. So therehi paţi-kkhitto sayameva agamāsi. Atha bhikkhū dhammasabhāyaŋ kathaŋ samu-ţţhāpesuŋ– ‘āvuso, kokāliko sāriputtamoggallānehi sahāpi (p. 2.322) vināpi vattituŋ na sakkoti, saŋyogampi na sahati, viyogampi na sahatī’ ti. Satthā āgantvā ‘kāya nuttha, bhikkhave, etarahi kathāya sannisinnā’ ti pucchitvā ‘imāya nāmā’ ti vutte ‘na, bhikkhave, idāneva, pubbepi kokāliko sāriputtamo-ggallānehi neva saha, na vinā vattituŋ sakkotī’ ti vatvā atītaŋ āhari.

Atīte bārāņasiyaŋ brahmadatte rajjaŋ kārente bodhisatto aññatarasmiŋ

araññāyatane rukkhadevatā hutvā nibbatti. Tassa vimānato avidūre aññatarasmiŋ vanappatijeţţhake aññā rukkhadevatā vasati. Tasmiŋ vanasaņđe

sīho ca byaggho ca vasanti. Tesaŋ bhayena koci tattha na khettaŋ karoti, na

rukkhaŋ chindati, nivattitvā oloketuŋ samattho nāma natthi. Te pana sīhabyagghā nānappakāre mige vadhitvā khādanti, khāditāvasesaŋ tattheva

pahāya gacchanti. Tena so vanasaņđo asucikuņapagandho hoti. Atha itarā

rukkhadevatā andhabālā kāraņākāraņaŋ ajānamānā ekadivasaŋ bodhisattaŋ āha– ‘samma, ete no sīhabyagghe nissāya vanasaņđo asucikuņapagandho jāto, ahaŋ ete palāpemī’ ti. Bodhisatto ‘samma, ime dve nissāya

amhākaŋ vimānāni rakkhiyanti, etesu palāyantesu vimānāni no vinassissanti, sīhabyagghānaŋ padaŋ apassantā manussā sabbaŋ vanaŋ

chinditvā ekangaņaŋ katvā khettāni karissanti, mā te evaŋ ruccī’ ti vatvā

purimā dve gāthā avoca–

64. ‘Yena mittena saŋsaggā, yogakkhemo vihiyyati;

pubbevajjhābhavaŋ tassa, rakkhe akkhīva paņđito.

65. ‘Yena mittena saŋsaggā, yogakkhemo pavađđhati;

kareyyattasamaŋ vuttiŋ, sabbakiccesu paņđito’ ti.

Tattha yena mittena saŋsaggāti yena pāpamittena saddhiŋ saŋsaggahetu saŋsaggakāraņā, yena saddhiŋ dassanasaŋsaggo savanasaŋsaggo

kāyasaŋsaggo samullapanasaŋsaggo paribhogasaŋsaggoti imassa pañca-vidhassa saŋsaggassa katattāti attho. YogakkhemoTi kāyacittasukhaŋ.

Tañhi (p. 2.323) dukkhayogato khemattā idha yogakkhemoti adhippetaŋ. Vihiyyatīti parihāyati. Pubbevajjhābhavaŋ tassa, rakkhe akkhīva paņđitoti tassa

pāpamittassa ajjhābhavaŋ tena abhibhavitabbaŋ attano lābhayasajīvitaŋ,

yathā naŋ so na ajjhābhavati, tathā paţhamatarameva attano akkhī viya

paņđito puriso rakkheyya.

Dutiyagāthāya yenāti yena kalyāņamittena saha saŋsaggakāraņā. Yogakkhemo pavađđhatīti kāyacittasukhaŋ vađđhati. Kareyyattasamaŋ vuttinti

tassa kalyāņamittassa sabbakiccesu paņđito puriso yathā attano jīvitavuttiñca upabhogaparibhogavuttiñca karoti, evametaŋ sabbaŋ kareyya, adhikampi kareyya, hīnaŋ pana na kareyyāti.

Evaŋ bodhisattena kāraņe kathitepi sā bāladevatā anupadhāretvā ekadi-vasaŋ bheravarūpārammaņaŋ dassetvā te sīhabyagghe palāpesi. Manussā tesaŋ padavalañjaŋ adisvā ‘sīhabyagghā aññaŋ vanasaņđaŋ gatā’ ti ñatvā vanasaņđassa ekapassaŋ chindiŋsu. Devatā bodhisattaŋ upasankamitvā ‘ahaŋ, samma, tava vacanaŋ akatvā te palāpesiŋ, idāni tesaŋ gatabhāvaŋ ñatvā manussā vanasaņđaŋ chindanti, kiŋ nu kho kātabban’ ti vatvā ‘idāni te asukavanasaņđe nāma vasanti, gantvā te ānehī’ ti vuttā tattha gantvā tesaŋ purato ţhatvā añjaliŋ paggayha tatiyaŋ gāthamāha–

66. ‘Etha byagghā nivattavho, paccupetha mahāvanaŋ;

mā vanaŋ chindi nibyagghaŋ, byagghā māhesu nibbanā’ ti.

Tattha byagghāti ubhopi te byagghanāmenevālapantī āha. Nivattavhoti nivattatha. Paccupetha mahāvananti taŋ mahāvanaŋ paccupetha puna upa-gacchatha, ayameva vā pāţho. Mā vanaŋ chindi nibyagghanti amhākaŋ vasanakavanasaņđaŋ idāni tumhākaŋ abhāvena nibyagghaŋ manussā mā chindiŋsu. Byagghā māhesu nibbanāti tumhādisā ca byaggharājāno attano vasanaţţhānā palāyitattā nibbanā vasanaţţhānabhūtena vanena virahitā mā ahesuŋ. Te evaŋ tāya devatāya yāciyamānāpi ‘gaccha tvaŋ, na mayaŋ āgamissāmā’ ti paţikkhipiŋsuyeva. Devatā ekikāva vanasaņđaŋ paccā-gañchi. Manussāpi katipāheneva sabbaŋ vanaŋ chinditvā khettāni karitvā kasikammaŋ kariŋsu.

Satthā (p. 2.324) imaŋ dhammadesanaŋ āharitvā saccāni pakāsetvā jātakaŋ samodhānesi– ‘tadā apaņđitā devatā kokāliko ahosi, sīho sāriputto, byaggho moggallāno, paņđitadevatā pana ahameva ahosin’ ti.

Byagghajātakavaņņanā dutiyā.

[273] 3. Kacchapajātakavaņņanā

Ko nu uddhitabhattovāti idaŋ satthā jetavane viharanto kosalarājassa dvinnaŋ mahāmattānaŋ kalahavūpasamanaŋ ārabbha kathesi. Paccuppa-nnavatthu dukanipāte kathitameva.

Atīte pana bārāņasiyaŋ brahmadatte rajjaŋ kārente bodhisatto kāsiraţţhe

brāhmaņakule nibbattitvā vayappatto takkasilāyaŋ sabbasippāni uggaņhitvā

kāme pahāya isipabbajjaŋ pabbajitvā himavantapadese gangātīre assamapadaŋ māpetvā tattha abhiññā ca samāpattiyo ca nibbattetvā jhānakīļaŋ

kīļanto vāsaŋ kappesi. Imasmiŋ kira jātake bodhisatto paramamajjhatto

ahosi, upekkhāpāramiŋ pūresi. Tassa paņņasāladvāre nisinnassa eko

pagabbho dussīlo makkaţo āgantvā kaņņasotesu angajātena salākapavesa-nakammaŋ karoti, bodhisatto avāretvā majjhatto hutvā nisīdatiyeva. Atheka-divasaŋ eko kacchapo udakā uttaritvā gangātīre mukhaŋ vivaritvā ātapaŋ tappanto niddāyati. Taŋ disvā so lolavānaro tassa mukhe salākapavesana-kammaŋ akāsi. Athassa kacchapo pabujjhitvā angajātaŋ samugge pakkhi-panto viya đaŋsi, balavavedanā uppajji. Vedanaŋ adhivāsetuŋ asakkonto ‘ko nu kho maŋ imamhā dukkhā moceyya, kassa santikaŋ gacchāmī’ ti cintetvā ‘añño maŋ imamhā dukkhā mocetuŋ samattho natthi aññatra tāpa-sena, tasseva santikaŋ mayā gantuŋ vaţţatī’ ti kacchapaŋ dvīhi hatthehi ukkhipitvā bodhisattassa santikaŋ agamāsi. Bodhisatto tena dussīlamakka-ţena saddhiŋ davaŋ karonto paţhamaŋ gāthamāha–

67. ‘Ko (p. 2.325) nu uddhitabhattova, pūrahatthova brāhmaņo;

kahaŋ nu bhikkhaŋ acari, kaŋ saddhaŋ upasankamī’ ti.

Tattha ko nu uddhitabhattovāti ko nu esa vađđhitabhatto viya, ekaŋ vađđhitabhattaŋ bhattapūrapātiŋ hatthehi gahetvā viya ko nu eso āgaccha-tīti attho. Pūrahatthova brāhmaņoti kattikamāse vācanakaŋ labhitvā pūra-hattho brāhmaņo viya ca ko nu kho esoti vānaraŋ sandhāya vadati. Kahaŋ nu bhikkhaŋ acarīti, bho vānara, kasmiŋ padese ajja tvaŋ bhikkhaŋ acari. Kaŋ saddhaŋ upasankamīti kataraŋ nāma pubbapete uddissa kataŋ saddha-bhattaŋ, kataraŋ vā saddhaŋ puggalaŋ tvaŋ upasankami, kuto te ayaŋ deyyadhammo laddhoti dīpeti.

Taŋ sutvā dussīlavānaro dutiyaŋ gāthamāha–

68. ‘Ahaŋ kapismi dummedho, anāmāsāni āmasiŋ;

tvaŋ maŋ mocaya bhaddaŋ te, mutto gaccheyya pabbatan’ ti.

Tattha ahaŋ kapismi dummedhoTi bhaddaŋ te ahaŋ asmi dummedho

capalacitto makkaţo. Anāmāsāni āmasinti anāmasitabbaţţhānāni āmasiŋ.

Tvaŋ maŋ mocaya bhaddaŋ teti tvaŋ dayālu anukampako maŋ imamhā dukkhā mocehi, bhaddaŋ te hotu. Mutto gaccheyya pabbatanti sohaŋ tavā-nubhāvena imamhā byasanā mutto pabbatameva gaccheyyaŋ, na te puna cakkhupathe attānaŋ dasseyyanti.

Bodhisatto tasmiŋ kāruññena kacchapena saddhiŋ sallapanto tatiyaŋ gāthamāha–

69. ‘Kacchapā kassapā honti, koņđaññā honti makkaţā;

muñca kassapa koņđaññaŋ, kataŋ methunakaŋ tayā’ ti.

Tassattho– kacchapā nāma kassapagottā honti, makkaţā koņđaññagottā, kassapakoņđaññānañca aññamaññaŋ āvāhavivāhasambandho atthi. Addhā tayidaŋ lolena dussīlamakkaţena tayā saddhiŋ, tayā ca dussīlena iminā makkaţena saddhiŋ gottasadisatāsankhātassa methunadhammassa (p. 2.326) anucchavikaŋ dussīlyakammasankhātampi methunakaŋ kataŋ, tasmā muñca, kassapa, koņđaññanti.

Kacchapo bodhisattassa vacanaŋ sutvā kāraņena pasanno vānarassa angajātaŋ muñci. Makkaţo muttamattova bodhisattaŋ vanditvā palāto, puna taŋ ţhānaŋ nivattitvāpi na olokesi. Kacchapopi bodhisattaŋ vanditvā saka-ţţhānameva gato. Bodhisattopi aparihīnajjhāno brahmalokaparāyaņo ahosi.

Satthā imaŋ dhammadesanaŋ āharitvā saccāni pakāsetvā jātakaŋ samo-dhānesi– ‘tadā kacchapavānarā dve mahāmattā ahesuŋ, tāpaso pana aha-meva ahosin’ ti.

Kacchapajātakavaņņanā tatiyā.

[274] 4. Lolajātakavaņņanā

Kāyaŋ balākā sikhinīti idaŋ satthā jetavane viharanto ekaŋ lolabhikkhuŋ ārabbha kathesi. Tañhi dhammasabhaŋ ānītaŋ satthā ‘na tvaŋ bhikkhu idā-neva lolo, pubbepi loloyeva, lolatāyeva ca jīvitakkhayaŋ patto, taŋ nissāya porāņakapaņđitāpi attano vasanaţţhānā paribāhirā ahesun’ ti vatvā atītaŋ āhari.

Atīte bārāņasiyaŋ brahmadatte rajjaŋ kārente bārāņasiseţţhino mahānase

bhattakārako puññatthāya nīļapacchiŋ ţhapesi. Tadā bodhisatto pārāvatayoniyaŋ nibbattitvā tattha vāsaŋ kappesi. Atheko lolakāko mahānasamatthakena gacchanto nānappakāraŋ macchamaŋsavikatiŋ disvā pipāsābhibhūto

‘kaŋ nu kho nissāya sakkā bhaveyyaŋ okāsaŋ laddhun’ ti cintetvā bodhisattaŋ disvā

‘imaŋ nissāya sakkā’ ti sanniţţhānaŋ katvā tassa gocarāya araññagamanakāle piţţhito piţţhito anubandhi. Atha naŋ bodhisatto ‘mayaŋ kho, kāka,

aññagocarā, tvampi aññagocaro, kiŋ nu kho maŋ anubandhasī’ ti āha.

‘Tumhākaŋ, sāmi, kiriyā mayhaŋ ruccati, ahampi tumhehi samānagocaro hutvā tumhe upaţţhātuŋ (p. 2.327) icchāmī’ ti. Bodhisatto sampaţicchi. So tena saddhiŋ gocarabhūmiyaŋ ekagocaraŋ caranto viya osakkitvā gomaya-rāsiŋ viddhaŋsetvā pāņake khāditvā kucchipūraŋ katvā bodhisattaŋ upasa-nkamitvā ‘tumhe ettakaŋ kālaŋ caratheva, nanu bhojane nāma pamāņaŋ ñātuŋ vaţţati, etha nātisāyameva gacchāmā’ ti āha. Bodhisatto taŋ ādāya vasanaţţhānaŋ agamāsi. Bhattakārako ‘amhākaŋ pārāvato sahāyaŋ gahetvā āgato’ ti kākassāpi ekaŋ thusapacchiŋ ţhapesi. Kākopi catūhapa-ñcāhaŋ teneva nīhārena vasi.

Athekadivasaŋ seţţhino bahumacchamaŋsaŋ āhariyittha, kāko taŋ disvā

lobhābhibhūto paccūsakālato paţţhāya nitthunanto nipajji. Atha naŋ punadivase bodhisatto ‘ehi, samma, gocarāya pakkamissāmā’ ti āha. ‘Tumhe

gacchatha, mayhaŋ ajiņņāsankā atthī’ ti. ‘Samma, kākānaŋ ajīrako nāma

natthi, dīpavaţţimattameva hi tumhākaŋ kucchiyaŋ thokaŋ tiţţhati, sesaŋ ajjhohaţamattameva jīrati, mama vacanaŋ karohi, mā etaŋ macchamaŋsaŋ disvā evamakāsī’ ti. ‘Sāmi, kiŋ nāmetaŋ kathetha, ajiņņāsankāva ma-n’ ti. ‘Tena hi appamatto hohī’ ti taŋ ovaditvā bodhisatto pakkāmi.

Bhattakārakopi nānāmacchamaŋsavikatiyo sampādetvā sarīrato sedaŋ

apanento mahānasadvāre aţţhāsi. Kāko ‘ayaŋ idāni kālo maŋsaŋ khāditun’ti gantvā rasakaroţimatthake nisīdi. Bhattakārako ‘kirī’ ti saddaŋ sutvā nivattitvā olokento kākaŋ disvā pavisitvā taŋ gahetvā sakalasarīralomaŋ

luñcitvā matthake cūļaŋ ţhapetvā singīveramaricādīni pisitvā takkena āloļetvā ‘tvaŋ amhākaŋ seţţhino macchamaŋsaŋ ucchiţţhakaŋ karosī’ ti saka-lasarīramassa makkhetvā khipitvā nīļapacchiyaŋ pātesi, balavavedanā uppajji. Bodhisatto gocarabhūmito āgantvā taŋ nitthunantaŋ disvā davaŋ karonto paţhamaŋ gāthamāha–

70. ‘Kāyaŋ balākā sikhinī, corī langhipitāmahā;

oraŋ balāke āgaccha, caņđo me vāyaso sakhā’ ti.

Tattha (p. 2.328) kāyaŋ balākā sikhinīti taŋ kākaŋ tassa bahalatakkena

makkhitasarīrasetavaņņattā matthake ca sikhāya ţhapitattā ‘kā esā balākā

sikhinī’ ti pucchanto ālapati. Corīti kulassa ananuññāya kulagharaŋ, kākassa

vā aruciyā pacchiŋ paviţţhattā ‘corī’ ti vadati. Langhipitāmahāti langhī

vuccati ākāse langhanato megho, balākā ca nāma meghasaddena gabbhaŋ

gaņhantīti meghasaddo balākānaŋ pitā, megho pitāmaho hoti. Tenāha

‘langhipitāmahā’ ti. Oraŋ balāke āgacchāti, ambho balāke, ito ehi. Caņđo me

vā yaso sakhāti mayhaŋ sakhā pacchisāmiko vāyaso caņđo pharuso, so

āgato taŋ disvā kaņayasadisena tuņđena koţţetvā jīvitakkhayaŋ pāpeyya,

tasmā yāva vāyaso nāgacchati, tāva pacchito otaritvā ito ehi, sīghaŋ palāya-ssūti vadati.

Taŋ sutvā kāko dutiyaŋ gāthamāha–

71. ‘Nāhaŋ balākā sikhinī, ahaŋ lolosmi vāyaso;

akatvā vacanaŋ tuyhaŋ, passa lūnosmi āgato’ ti.

Tattha āgatoti tvaŋ idāni gocarabhūmito āgato, maŋ lūnaŋ passāti attho.

Taŋ sutvā bodhisatto tatiyaŋ gāthamāha–

72. ‘Punapāpajjasī samma, sīlañhi tava tādisaŋ;

na hi mānusakā bhogā, subhuñjā honti pakkhinā’ ti.

Tattha punapāpajjasī sammāti samma vāyasa, punapi tvaŋ evarūpaŋ dukkhaŋ paţilabhissaseva, natthi te ettakena mokkho. Kinkāraņā? Sīlañhi tava tādisaŋ pāpakaŋ, yasmā tava ācārasīlaŋ tādisaŋ dukkhādhigama-sseva anurūpaŋ. Na hi mānusakāti manussā nāma mahāpuññā, tiracchāna-gatānaŋ tathārūpaŋ puññaŋ natthi, tasmā mānusakā bhogā tiracchānaga-tena pakkhinā na bhuñjīyantīti.

Evañca (p. 2.329) pana vatvā bodhisatto ‘ito dāni paţţhāya mayā ettha vasituŋ na sakkā’ ti uppatitvā aññattha agamāsi. Kākopi nitthunanto tattheva kālamakāsi.

Satthā imaŋ dhammadesanaŋ āharitvā saccāni pakāsetvā jātakaŋ samo-dhānesi, saccapariyosāne lolabhikkhu anāgāmiphale patiţţhahi. ‘Tadā lola-kāko lolabhikkhu ahosi, pārāvato pana ahameva ahosin’ ti.

Lolajātakavaņņanā catutthā.

[275] 5. Rucirajātakavaņņanā

Kāyaŋ balākā rucirāti idaŋ satthā jetavane viharanto ekaŋ lolabhikkhuŋ ārabbha kathesi. Dvepi vatthūni purimasadisāneva gāthāpi.

73. ‘Kāyaŋ balākā rucirā, kākanīļasmimacchati;

caņđo kāko sakhā mayhaŋ, yassa cetaŋ kulāvakaŋ.

74. ‘Nanu maŋ samma jānāsi, dija sāmākabhojana;

akatvā vacanaŋ tuyhaŋ, passa lūnosmi āgato.

75. ‘Punapāpajjasī samma, sīlañhi tava tādisaŋ;

na hi mānusakā bhogā, subhuñjā honti pakkhinā’ ti.–

Gāthā hi ekantarikāyeva.

Tattha ‘rucirā’ ti takkamakkhitasarīratāya setavaņņataŋ sandhāya vadati.

Rucirā piyadassanā, paņđarāti attho. Kākanīļasminti kākakulāvake. ‘Kākaniđđhasmin’ tipi pāţho. Dijāti kāko pārevataŋ ālapati. Sāmākabhojanāti tiņabījabhojana. Sāmākaggahaņena hettha sabbampi tiņabījaŋ gahitaŋ. Idhāpi

bodhisatto ‘na idāni sakkā ito paţţhāya mayā ettha vasitun’ ti uppatitvā

aññattha gato.

Satthā (p. 2.330) imaŋ dhammadesanaŋ āharitvā saccāni pakāsetvā

jātakaŋ samodhānesi, saccapariyosāne lolabhikkhu anāgāmiphale patiţţhahi. ‘Tadā lolakāko lolabhikkhu ahosi, pārāvato pana ahameva ahosin’ ti.

Rucirajātakavaņņanā pañcamā.

[276] 6. Kurudhammajātakavaņņanā

Tava saddhañca sīlañcāti idaŋ satthā jetavane viharanto ekaŋ haŋsaghātakabhikkhuŋ ārabbha kathesi. Sāvatthivāsino dve sahāyakā bhikkhū pabbajitvā laddhūpasampadā yebhuyyena ekato vicaranti. Te ekadivasaŋ aciravatiŋ gantvā nhatvā vālukapuline ātapaŋ tappamānā sāraņīyakathaŋ

kathentā aţţhaŋsu, tasmiŋ khaņe dve haŋsā ākāsena gacchanti. Atheko

daharabhikkhu sakkharaŋ gahetvā ‘ekassa haŋsapotakassa akkhiŋ pahari-ssāmī’ ti āha, itaro ‘na sakkhissasī’ ti āha. ‘ tiţţhatu imasmiŋ passe akkhi, parapasse akkhiŋ paharissāmī’ ti. ‘Idampi na sakkhissasiyevā’ ti. ‘Tena hi upadhārehī’ ti tiyaŋsaŋ sakkharaŋ gahetvā haŋsassa pacchābhāge khipi. Haŋso sakkharasaddaŋ sutvā nivattitvā olokesi, atha naŋ itaro vaţţasa-kkharaŋ gahetvā parapasse akkhimhi paharitvā orimakkhinā nikkhamāpesi.

Haŋso viravanto parivattitvā tesaŋ pādamūleyeva pati. Tattha tattha ţhitā

bhikkhū disvā āgantvā ‘āvuso, evarūpe niyyānikasāsane pabbajitvā ananucchavikaŋ vo kataŋ pāņātipātaŋ karontehī’ ti vatvā te ādāya tathāgatassa

dassesuŋ. Satthā ‘saccaŋ, kira tayā bhikkhu pāņātipāto kato’ ti pucchitvā

‘saccaŋ, bhante’ ti vutte ‘bhikkhu, kasmā evarūpe niyyānikasāsane pabbajitvā evamakāsi, porāņakapaņđitā anuppanne buddhe agāramajjhe sankiliţţhavāsaŋ vasamānā appamattakesupi ţhānesu kukkuccaŋ kariŋsu, tvaŋ

pana evarūpe niyyānikasāsane pabbajitvā kukkuccamattampi na akāsi, nanu nāma bhikkhunā kāyavācācittehi saññatena bhavitabban’ ti vatvā atītaŋ āhari.

Atīte (p. 2.331) kururaţţhe indapatthanagare dhanañcaye korabye rajjaŋ

kārente bodhisatto tassa aggamahesiyā kucchimhi paţisandhiŋ gahetvā anupubbena viññutaŋ patto takkasilāyaŋ sabbasippāni uggaņhitvā pitarā oparajje patiţţhāpito aparabhāge pitu accayena rajjaŋ patvā dasa rājadhamme

akopento kurudhamme vattittha. Kurudhammo nāma pañca sīlāni, tāni bodhisatto parisuddhāni katvā rakkhi. Yathā ca bodhisatto, evamassa mātā aggamahesī kaniţţhabhātā uparājā purohito brāhmaņo rajjugāhako amacco

sārathi seţţhi doņamāpako mahāmatto dovāriko nagarasobhinī vaņņadāsīti

evamete.

‘Rājā mātā mahesī ca, uparājā purohito; rajjuko sārathi seţţhi, doņo dovāriko tathā; gaņikekādasa janā, kurudhamme patiţţhitā’ ti.

Iti ime sabbepi parisuddhāni katvā pañca sīlāni rakkhiŋsu. Rājā catūsu

nagaradvāresu ca nagaramajjhe ca nivesanadvāre cāti cha dānasālāyo

kāretvā devasikaŋ chasatasahassaŋ dhanaŋ vissajjento sakalajambudīpaŋ

unnangalaŋ katvā dānaŋ adāsi, tassa pana dānajjhāsayatā dānābhiratatā

sakalajambudīpaŋ ajjhotthari. Tasmiŋ kāle kālingaraţţhe dantapuranagare

kālingarājā rajjaŋ kāresi. Tassa raţţhe devo na vassi, tasmiŋ avassante sakalaraţţhe chātakaŋ jātaŋ, āhāravipattiyā ca manussānaŋ rogo udapādi,

dubbuţţhibhayaŋ chātakabhayaŋ rogabhayanti tīņi bhayāni uppajjiŋsu.

Manussā niggahaņā dārake hatthesu gahetvā tattha tattha vicaranti.

Sakalaraţţhavāsino ekato hutvā dantapuraŋ gantvā rājadvāre ukkuţţhimakaŋsu. Rājā vātapānaŋ nissāya ţhito taŋ saddaŋ sutvā ‘kiŋ kāraņā ete viravantī’ ti pucchi. ‘Mahārāja, sakalaraţţhe tīņi bhayāni uppannāni, devo na

vassati, sassāni na vipannāni, chātakaŋ jātaŋ. Manussā dubbhojanā rogābhibhūtā niggahaņā putte hatthesu gahetvā vicaranti, devaŋ vassāpehi

mahārājā’ ti. ‘Porāņakarājāno deve avassante kiŋ karontī’ ti? ‘Porāņakarājāno, mahārāja, deve avassante dānaŋ datvā (p. 2.332) uposathaŋ adhiţţhāya

samādinnasīlā sirigabbhaŋ pavisitvā dabbasanthare sattāhaŋ nipajjanti,

tadā devo vassatī’ ti. Rājā ‘sādhū’ ti sampaţicchitvā tathā akāsi. Evaŋ

santepi devo na vassi.

Rājā amacce pucchi– ‘ahaŋ kattabbakiccaŋ akāsiŋ, devo na vassati,

kinti karomā’ ti? ‘Mahārāja, indapatthanagare dhanañcayassa korabyarañño

añjanavaņņo nāma mangalahatthī atthi, taŋ ānessāma, evaŋ sante devo

vassatī’ ti. ‘So rājā balavāhanasampanno duppasaho, kathamassa hatthiŋ

ānessāmā’ ti? ‘Mahārāja, tena saddhiŋ yuddhakiccaŋ natthi, dānajjhāsayo

rājā dānābhirato yācito samāno alankatasīsampi chinditvā pasādasampannāni akkhīnipi uppāţetvā sakalarajjampi niyyādetvā dadeyya, hatthimhi vattabbameva natthi, avassaŋ yācito dassatī’ ti. ‘Ke pana taŋ yācituŋ samatthā’ti? ‘Brāhmaņā, mahārājā’ ti. Rājā brāhmaņagāmato aţţha brāhmaņe pakkosāpetvā sakkārasammānaŋ katvā hatthiŋ yācanatthāya pesesi. Te paribbayaŋ

ādāya addhikavesaŋ gahetvā sabbattha ekarattivāsena turitagamanaŋ

gantvā katipāhaŋ nagaradvāre dānasālāsu bhuñjitvā sarīraŋ santappetvā

‘kadā rājā dānaggaŋ āgacchissatī’ ti pucchiŋsu. Manussā ‘pakkhassa tayo divase cātuddase pannarase aţţhamiyañca āgacchati, sve pana puņņamī, tasmā sve āgacchissatī’ ti vadiŋsu.

Brāhmaņā punadivase pātova gantvā pācīnadvāre aţţhaŋsu. Bodhisatto pātova nhatvā gattānulitto sabbālankārapaţimaņđito alankatahatthikkhandha-varagato mahantena parivārena pācīnadvārena dānasālaŋ gantvā otaritvā sattaţţhajanānaŋ sahatthā bhattaŋ datvā ‘imināva nīhārena dethā’ ti vatvā hatthiŋ abhiruhitvā dakkhiņadvāraŋ agamāsi. Brāhmaņā pācīnadvāre āra-kkhassa balavatāya okāsaŋ alabhitvā dakkhiņadvārameva gantvā rājānaŋ āgacchantaŋ olokayamānā dvārato nātidūre unnataţţhāne ţhitā sampattaŋ rājānaŋ hatthe ukkhipitvā ‘jayatu bhavaŋ, mahārājā’ ti jayāpesuŋ. Rājā vaji-rankusena vāraņaŋ nivattetvā tesaŋ santikaŋ (p. 2.333) gantvā ‘bho brāhmaņā, kiŋ icchathā’ ti pucchi. Brāhmaņā bodhisattassa guņaŋ vaņņentā paţhamaŋ gāthamāhaŋsu–

76. ‘Tava saddhañca sīlañca, viditvāna janādhipa;

vaņņaŋ añjanavaņņena, kālingasmiŋ nimimhase’ ti.

Tattha saddhanti kammaphalānaŋ saddahanavasena okappaniyasaddhaŋ. Sīlanti saŋvarasīlaŋ avītikkamasīlaŋ. Vaņņanti tadā tasmiŋ dese suvaņņaŋ vuccati, desanāsīsameva cetaŋ. Iminā pana padena sabbampi hiraññasuva-ņņādidhanadhaññaŋ sangahitaŋ. Añjanavaņņenāti añjanapuñjasamānava-ņņena iminā tava nāgena, kālingasminti kālingarañño santike. Nimimhaseti vinimayavasena gaņhimha, paribhogavasena vā udare pakkhipimhāti attho. Seti nipātamattaŋ. Idaŋ vuttaŋ hoti– mayañhi, janādhipa, tava saddhañca sīlañca viditvāna ‘addhā no evaŋ saddhāsīlasampanno rājā yācito añjana-vaņņaŋ nāgaŋ dassatī’ ti iminā attano santakena viya añjanavaņņena kāli-ngarañño santike nāgaŋ vo āharissāmāti vatvā bahudhanadhaññaŋ nimi-mhase parivattayimha ceva udare ca pakkhipimha. Evaŋ taŋ mayaŋ dhāra-yamānā idhāgatā. Tattha kattabbaŋ devo jānātūti.

Aparo nayo– tava saddhañca sīlaguņasankhātaŋ vaņņañca sutvā ‘uļāra-guņo rājā jīvitampi yācito dadeyya, pageva tiracchānagataŋ nāgan’ ti evaŋ kālingassa santike iminā añjanavaņņena tava vaņņaŋ nimimhase nimimha tulayimha, tenamhā idhāgatāti.

Taŋ sutvā bodhisatto ‘sace, vo brāhmaņā, imaŋ nāgaŋ parivattetvā dhanaŋ khāditaŋ sukhāditaŋ mā cintayittha, yathālankatameva vo nāgaŋ dassāmī’ ti samassāsetvā itarā dve gāthā avoca–

77. ‘Annabhaccā cabhaccā ca, yodha uddissa gacchati;

sabbe te appaţikkhippā, pubbācariyavaco idaŋ.

78. ‘Dadāmi (p. 2.334) vo brāhmaņā nāgametaŋ, rājārahaŋ rājabhoggaŋ yasassinaŋ;

alankataŋ hemajālābhichannaŋ, sasārathiŋ gacchatha yenakāman’ ti.

Tattha annabhaccā cabhaccā cāTi purisaŋ upanissāya jīvamānā yāgubhattādinā annena bharitabbāti annabhaccā, itare tathā abharitabbattā abhaccā. Sandhivasena panettha akāralopo veditabbo. Ettāvatā attānaŋ upanissāya ca anupanissāya ca jīvamānavasena sabbepi sattā dve koţţhāse katvā dassitā honti. Yodha uddissa gacchatīti tesu sattesu idha jīvaloke yo satto yaŋ purisaŋ kāyacideva paccāsīsanāya uddissa gacchati. Sabbe te appaţi-kkhippāti tathā uddissa gacchantā sacepi bahū honti, tathāpi tena purisena sabbe te appaţikkhippā, ‘apetha, na vo dassāmī’ ti evaŋ na paţikkhipitabbāti attho. Pubbācariyavaco idanti pubbācariyā vuccanti mātāpitaro, idaŋ tesaŋ vacanaŋ. Evamahaŋ mātāpitūhi sikkhāpitoti dīpeti.

Dadāmi vo brāhmaņā nāgametanti yasmā idaŋ amhākaŋ pubbācariyavaco, tasmāhaŋ brāhmaņā tumhākaŋ imaŋ nāgaŋ dadāmi. Rājārahanti

rañño anucchavikaŋ. Rājabhogganti rājaparibhogaŋ. Yasassinanti parivārasampannaŋ, taŋ kira hatthiŋ nissāya hatthigopakahatthivejjādīni pañca kulasatāni jīvanti, tehi saddhiññeva vo dadāmīti attho. Alankatanti nānāvidhehi

hatthi-alankārehi alankataŋ. Hemajālābhichannanti suvaņņajālena abhicchannaŋ. Sasārathinti yo panassa sārathi hatthigopako ācariyo, tena

saddhiŋyeva dadāmi, tasmā sasārathi hutvā tumhe saparivāraŋ imaŋ

nāgaŋ gahetvā yenakāmaŋ gacchathāti.

Evaŋ hatthikkhandhavaragatova mahāsatto vācāya datvā puna hatthikkhandhā oruyha ‘sace analankataţţhānaŋ atthi, alankaritvā dassāmī’ ti

vatvā tikkhattuŋ padakkhiņaŋ karonto upadhāretvā analankataţţhānaŋ

adisvā tassa soņđaŋ brāhmaņānaŋ hatthesu ţhapetvā suvaņņabhinkārena

pupphagandhavāsitaŋ udakaŋ pātetvā adāsi. Brāhmaņā saparivāraŋ nāgaŋ

sampaţicchitvā (p. 2.335) hatthipiţţhe nisinnā dantapuraŋ gantvā hatthiŋ

rañño adaŋsu, hatthimhi āgatepi devo na vassateva. Rājā ‘kiŋ nu kho kāraņan’ ti uttariŋ pucchanto ‘dhanañcayakorabyarājā kurudhammaŋ rakkhati,

tenassa raţţhe anvađđhamāsaŋ anudasāhaŋ devo vassati, rañño guņānubhāvo cesa, imassa pana tiracchānagatassa guņā hontāpi kittakā bhaveyyun’ti sutvā ‘tena hi yathālankatameva saparivāraŋ hatthiŋ patinetvā rañño

datvā yaŋ so kurudhammaŋ rakkhati, taŋ suvaņņapaţţe likhitvā ānethā’ ti

brāhmaņe ca amacce ca pesesi. Te gantvā rañño hatthiŋ niyyādetvā ‘deva,

imasmiŋ hatthimhi gatepi amhākaŋ raţţhe devo na vassati, tumhe kira kurudhammaŋ nāma rakkhatha, amhākampi rājā taŋ rakkhitukāmo imasmiŋ

suvaņņapaţţe likhitvā ānethā’ ti pesesi. ‘Detha no kurudhamman’ ti. ‘Tātā,

saccāhaŋ etaŋ kurudhammaŋ rakkhāmi, idāni pana me tattha kukkuccaŋ atthi, na me so kurudhammo cittaŋ ārādheti, tasmā tumhākaŋ dātuŋ na sakkā’ ti.

Kasmā pana taŋ sīlaŋ rājānaŋ na ārādhetīti? Tadā kira rājūnaŋ tatiye

tatiye saŋvacchare kattikamāse pavatto chaņo nāma hoti, taŋ chaņaŋ

kīļantā rājāno sabbālankārapaţimaņđitā devavesaŋ gahetvā cittarājassa

nāma yakkhassa santike ţhatvā catuddisā pupphapaţimaņđite cittasare

khipanti. Ayampi rājā taŋ khaņaŋ kīļanto ekissā taļākapāļiyā cittarājassa yakkhassa santike ţhatvā catuddisā cittasare khipitvā tesu sesadisāgate tayo sare disvā udakapiţţhe khittasaraŋ na addasa. Rañño ‘kacci nu kho mayā khitto saro macchasarīre patito’ ti kukkuccaŋ ahosi pāņātipātakammena sīla-bhedaŋ ārabbha, tasmā sīlaŋ na ārādheti. So evamāha– ‘tātā, mayhaŋ kuru-dhamme kukkuccaŋ atthi, mātā pana me surakkhitaŋ rakkhati, tassā santike gaņhathā’ ti. ‘Mahārāja, tumhākaŋ “pāņaŋ vadhissāmī” ti cetanā natthi, taŋ vinā pāņātipāto nāma na hoti, detha no attanā rakkhitaŋ kurudhamman’ ti. ‘Tena hi likhathā’ ti suvaņņapaţţe likhāpesi– ‘pāņo na hantabbo, adinnaŋ nādātabbaŋ, kāmesu micchā na caritabbaŋ, musā na bhaņitabbaŋ (p. 2.336), majjaŋ na pātabban’ ti likhāpetvā ca pana ‘evaŋ santepi neva maŋ ārā-dheti, mātu me santike gaņhathā’ ti āha.

Dūtā rājānaŋ vanditvā tassā santikaŋ gantvā ‘devi, tumhe kira kurudhammaŋ rakkhatha, taŋ no dethā’ ti vadiŋsu. ‘Tātā, saccāhaŋ kurudhammaŋ rakkhāmi, idāni pana me tattha kukkuccaŋ uppannaŋ, na me so

kurudhammo ārādheti tena vo dātuŋ na sakkā’ ti. Tassā kira dve puttā jeţţho

rājā, kaniţţho uparājā. Atheko rājā bodhisattassa satasahassagghanakaŋ

candanasāraŋ sahassagghanakaŋ kañcanamālaŋ pesesi. So ‘mātaraŋ

pūjessāmī’ ti taŋ sabbaŋ mātu pesesi. Sā cintesi– ‘ahaŋ neva candanaŋ

vilimpāmi, na mālaŋ dhāremi, suņisānaŋ dassāmī’ ti. Athassā etadahosi–

‘jeţţhasuņisā me issarā, aggamahesiţţhāne ţhitā, tassā suvaņņamālaŋ

dassāmi. Kaniţţhasuņisā pana duggatā, tassā candanasāraŋ dassāmī’ ti. Sā

rañño deviyā suvaņņamālaŋ datvā uparājabhariyāya candanasāraŋ adāsi,

datvā ca panassā ‘ahaŋ kurudhammaŋ rakkhāmi, etāsaŋ duggatāduggatabhāvo mayhaŋ appamāņaŋ, jeţţhāpacāyikakammameva pana kātuŋ

mayhaŋ anurūpaŋ, kacci nu kho me tassa akatattā sīlaŋ bhinnan’ ti

kukkuccaŋ ahosi, tasmā evamāha. Atha naŋ dūtā ‘attano santakaŋ nāma yathāruciyā dīyati, tumhe ettakenapi kukkuccaŋ kurumānā kiŋ aññaŋ pāpaŋ karissatha, sīlaŋ nāma evarūpena na bhijjati, detha no kurudhamman’ ti vatvā tassāpi santike gahetvā suvaņņapaţţe likhiŋsu.

‘Tātā, evaŋ santepi neva maŋ ārādheti, suņisā pana me suţţhu rakkhati, tassā santike gaņhathā’ ti vuttā ca pana aggamahesiŋ upasankamitvā puri-manayeneva kurudhammaŋ yāciŋsu. Sāpi purimanayeneva vatvā ‘idāni maŋ sīlaŋ nārādheti, tena vo dātuŋ na sakkā’ ti āha. Sā kira ekadivasaŋ sīhapañjare ţhitā rañño nagaraŋ padakkhiņaŋ karontassa pacchato hatthi-piţţhe nisinnaŋ uparājaŋ disvā lobhaŋ uppādetvā ‘sacāhaŋ iminā saddhiŋ santhavaŋ kareyyaŋ, bhātu accayena rajje patiţţhito maŋ esa sangaņheyyā’-ti cintesi. Athassā ‘ahaŋ kurudhammaŋ rakkhamānā sasāmikā hutvā kilesa-vasena aññaŋ purisaŋ olokesiŋ, sīlena me bhinnena bhavitabban’ ti kukkuccaŋ ahosi, tasmā evamāha. Atha naŋ dūtā ‘aticāro nāma ayye cittu-ppādamattena (p. 2.337) na hoti, tumhe ettakenapi kukkuccaŋ kurumānā vīti-kkamaŋ kinkarissatha, na ettakena sīlaŋ bhijjati, detha no kurudhamman’ ti vatvā tassāpi santike gahetvā suvaņņapaţţe likhiŋsu.

‘Tātā, evaŋ santepi neva maŋ ārādheti, uparājā pana suţţhu rakkhati,

tassa santike gaņhathā’ ti vuttā ca pana uparājānaŋ upasankamitvā purimanayeneva kurudhammaŋ yāciŋsu. So pana sāyaŋ rājupaţţhānaŋ

gacchanto ratheneva rājangaņaŋ patvā sace rañño santike bhuñjitvā

tattheva sayitukāmo hoti, rasmiyo ca patodañca antodhure chađđeti. Tāya

saññāya jano pakkamitvā punadivase pātova gantvā tassa nikkhamanaŋ olokentova tiţţhati. Sārathipi rathaŋ gopayitvā punadivase pātova taŋ ādāya

rājadvāre tiţţhati. Sace tankhaņaññeva nikkhantukāmo hoti, rasmiyo ca patodañca antoratheyeva ţhapetvā rājupaţţhānaŋ gacchati. Mahājano tāya

saññāya ‘idāneva nikkhamissatī’ ti rājadvāreyeva tiţţhati. So ekadivasaŋ

evaŋ katvā rājanivesanaŋ pāvisi, paviţţhamattassayevassa devo pāvassi.

Rājā ‘devo vassatī’ ti tassa nikkhantuŋ nādāsi, so tattheva bhuñjitvā sayi.

Mahājano ‘idāni nikkhamissatī’ ti sabbarattiŋ temento aţţhāsi. Uparājā dutiyadivase nikkhamitvā temetvā ţhitaŋ mahājanaŋ disvā ‘ahaŋ kurudhammaŋ rakkhanto ettakaŋ janaŋ kilamesiŋ, sīlena me bhinnena bhavitabban’ ti kukkuccaŋ ahosi, tena tesaŋ dūtānaŋ ‘saccāhaŋ kurudhammaŋ

rakkhāmi, idāni pana me kukkuccaŋ atthi, tena vo na sakkā dātun’ ti vatvā

tamatthaŋ ārocesi. Atha naŋ dūtā ‘tumhākaŋ, deva, “ete kilamantū” ti cittaŋ

natthi, acetanakaŋ kammaŋ na hoti, ettakenapi kukkuccaŋ karontānaŋ

kathaŋ tumhākaŋ vītikkamo bhavissatī’ ti vatvā tassapi santike sīlaŋ

gahetvā suvaņņapaţţe likhiŋsu.

‘Evaŋ santepi neva maŋ ārādheti, purohito pana suţţhu rakkhati, tassa

santike gaņhathā’ ti vuttā ca pana purohitaŋ upasankamitvā yāciŋsu. Sopi

ekadivasaŋ rājupaţţhānaŋ gacchanto ekena raññā tassa rañño pesitaŋ taruņaravivaņņaŋ rathaŋ antarāmagge disvā ‘kassāyaŋ ratho’ ti pucchitvā

‘rañño ābhato’ ti sutvā ‘ahaŋ (p. 2.338) mahallako, sace me rājā imaŋ rathaŋ

dadeyya, sukhaŋ imaŋ āruyha vicareyyan’ ti cintetvā rājupaţţhānaŋ gato.

Tassa jayāpetvā ţhitakāle rañño rathaŋ dassesuŋ. Rājā disvā ‘ati viya

sundaro ayaŋ ratho, ācariyassa naŋ dethā’ ti āha. Purohito na icchi, punappunaŋ vuccamānopi na icchiyeva. Kinkāraņā? Evaŋ kirassa ahosi– ‘ahaŋ

kurudhammaŋ rakkhantova parasantake lobhaŋ akāsiŋ, bhinnena me

sīlena bhavitabban’ ti. So etamatthaŋ ācikkhitvā ‘tātā, kurudhamme me

kukkuccaŋ atthi, na maŋ so dhammo ārādheti, tasmā na sakkā dātun’ ti āha. Atha naŋ dūtā ‘ayya, lobhuppādamattena na sīlaŋ bhijjati, tumhe ettake-napi kukkuccaŋ karontā kiŋ vītikkamaŋ karissathā’ ti vatvā tassapi santike sīlaŋ gahetvā suvaņņapaţţe likhiŋsu.

‘Evaŋ santepi neva maŋ ārādheti, rajjugāhako amacco pana suţţhu

rakkhati, tassa santike gaņhathā’ ti vuttā ca pana tampi upasankamitvā

yāciŋsu. Sopi ekadivasaŋ janapade khettaŋ minanto rajjuŋ daņđake

bandhitvā ekaŋ koţiŋ khettasāmikena gaņhāpetvā ekaŋ attanā aggahesi,

tena gahitarajjukoţiyā baddhadaņđako ekassa kakkaţakassa bilamajjhaŋ

pāpuņi. So cintesi– ‘sace daņđakaŋ bile otāressāmi, antobile kakkaţako

nassissati. Sace pana parato karissāmi, rañño santakaŋ nassissati. Sace orato karissāmi, kuţumbikassa santakaŋ nassissati, kiŋ nu kho kātabban’ ti? Athassa etadahosi– ‘bile kakkaţakena bhavitabbaŋ, sace bhaveyya, paññā-yeyya, ettheva naŋ otāressāmī’ ti bile daņđakaŋ otāresi, kakkaţako ‘kirī’ ti saddamakāsi. Athassa etadahosi– ‘daņđako kakkaţakapiţţhe otiņņo bhavi-ssati, kakkaţako mato bhavissati, ahañca kurudhammaŋ rakkhāmi, tena me sīlena bhinnena bhavitabban’ ti. So etamatthaŋ ācikkhitvā ‘iminā me kāra-ņena kurudhamme kukkuccaŋ atthi, tena vo na sakkā dātun’ ti āha. Atha naŋ dūtā ‘tumhākaŋ “kakkaţako maratū” ti cittaŋ natthi, acetanakaŋ kammaŋ nāma na hoti. Tumhe ettakenapi kukkuccaŋ karontā kiŋ vītikkamaŋ karissa-thā’ ti vatvā tassapi santike sīlaŋ gahetvā suvaņņapaţţe likhiŋsu.

‘Evaŋ (p. 2.339) santepi neva maŋ ārādheti, sārathi pana suţţhu rakkhati, tassa santike gaņhathā’ ti vuttā ca pana tampi upasankamitvā yāciŋsu. So ekadivasaŋ rājānaŋ rathena uyyānaŋ nesi. Rājā tattha divā kīļitvā sāyaŋ nikkhamitvā rathaŋ abhiruhi, tassa nagaraŋ asampattasseva sūriyatthanga-manavelāya megho uţţhahi. Sārathi rañño temanabhayena sindhavānaŋ patodasaññamadāsi. Sindhavā javena pakkhandiŋsu. Tato paţţhāya ca pana te uyyānaŋ gacchantāpi tato āgacchantāpi taŋ ţhānaŋ patvā javena gacchanti āgacchanti. Kiŋ kāraņā? Tesaŋ kira etadahosi– ‘imasmiŋ ţhāne parissayena bhavitabbaŋ, tena no sārathi tadā patodasaññaŋ adāsī’ ti. Sāra-thissapi etadahosi– ‘rañño temane vā atemane vā mayhaŋ doso natthi, ahaŋ pana aţţhāne susikkhitasindhavānaŋ patodasaññaŋ adāsiŋ, tena ime idāni aparāparaŋ javantā kilamanti, ahañca kurudhammaŋ rakkhāmi, tena me bhinnena sīlena bhavitabban’ ti. So etamatthaŋ ācikkhitvā ‘iminā kāraņena kurudhamme kukkuccaŋ atthi, tena vo na sakkā dātun’ ti āha. Atha naŋ dūtā ‘tumhākaŋ “sindhavā kilamantū” ti cittaŋ natthi, acetanakaŋ kammaŋ nāma na hoti, ettakenapi ca tumhe kukkuccaŋ karontā kiŋ vītikkamaŋ karissathā’-ti vatvā tassa santike sīlaŋ gahetvā suvaņņapaţţe likhiŋsu.

‘Evaŋ santepi neva maŋ ārādheti, seţţhi pana suţţhu rakkhati, tassa

santike gaņhathā’ ti vuttā ca pana tampi upasankamitvā yāciŋsu. Sopi ekadivasaŋ gabbhato nikkhantasālisīsaŋ attano sālikhettaŋ gantvā paccavekkhitvā nivattamāno ‘vīhimālaŋ bandhāpessāmī’ ti ekaŋ sālisīsamuţţhiŋ

gāhāpetvā thūņāya bandhāpesi. Athassa etadahosi– ‘imamhā kedārā mayā rañño bhāgo dātabbo, adinnabhāgatoyeva me kedārato sālisīsamuţţhi gāhā-pito, ahañca kurudhammaŋ rakkhāmi, tena me bhinnena sīlena bhavitabban’-ti. So etamatthaŋ ācikkhitvā ‘iminā me kāraņena kurudhamme kukkuccaŋ atthi, tena vo na sakkā dātun’ ti āha. Atha naŋ dūtā ‘tumhākaŋ theyyacittaŋ natthi, tena vinā adinnādānaŋ nāma paññāpetuŋ na sakkā, ettakenapi kukkuccaŋ karontā tumhe parasantakaŋ nāma (p. 2.340) kiŋ gaņhissathā’ ti vatvā tassapi santike sīlaŋ gahetvā suvaņņapaţţe likhiŋsu.

‘Evaŋ santepi neva maŋ ārādheti, doņamāpako pana mahāmatto suţţhu

rakkhati, tassa santike gaņhathā’ ti vuttā ca pana tampi upasankamitvā

yāciŋsu. So kira ekadivasaŋ koţţhāgāradvāre nisīditvā rājabhāge vīhiŋ

mināpento amitavīhirāsito vīhiŋ gahetvā lakkhaŋ ţhapesi, tasmiŋ khaņe

devo pāvassi. Mahāmatto lakkhāni gaņetvā ‘mitavīhī ettakā nāma hontī’ ti

vatvā lakkhavīhiŋ sankađđhitvā mitarāsimhi pakkhipitvā vegena gantvā

dvārakoţţhake ţhatvā cintesi– ‘kiŋ nu kho mayā lakkhavīhī mitavīhirāsimhi

pakkhittā, udāhu amitarāsimhī’ ti. Athassa etadahosi– ‘sace me mitavīhirāsimhi pakkhittā akāraņeneva rañño santakaŋ vađđhitaŋ, gahapatikānaŋ

santakaŋ nāsitaŋ, ahañca kurudhammaŋ rakkhāmi, tena me bhinnena

sīlena bhavitabban’ ti. So etamatthaŋ ācikkhitvā ‘iminā me kāraņena kuru-dhamme kukkuccaŋ atthi, tena vo na sakkā dātun’ ti āha. Atha naŋ dūtā ‘tumhākaŋ theyyacittaŋ natthi, tena vinā adinnādānaŋ nāma paññāpetuŋ na sakkā, ettakenapi kukkuccaŋ karontā kiŋ tumhe parassa santakaŋ gaņhissathā’ ti vatvā tassapi santike sīlaŋ gahetvā suvaņņapaţţe likhiŋsu.

‘Evaŋ santepi neva maŋ ārādheti, dovāriko pana suţţhu rakkhati, tassa

santike gaņhathā’ ti vuttā ca pana tampi upasankamitvā yāciŋsu. Sopi ekadivasaŋ nagaradvāraŋ pidhānavelāya tikkhattuŋ saddamanussāvesi. Atheko

daliddamanusso attano kaniţţhabhaginiyā saddhiŋ dārupaņņatthāya

araññaŋ gantvā nivattanto tassa saddaŋ sutvā bhaginiŋ ādāya vegena

dvāraŋ sampāpuņi. Atha naŋ dovāriko ‘tvaŋ nagare rañño atthibhāvaŋ kiŋ na jānāsi, “sakalasseva imassa nagarassa dvāraŋ pidhīyatī” ti na jānāsi, attano mātugāmaŋ gahetvā araññe kāmaratikīļaŋ kīļanto divasaŋ vicarasī’-ti āha. Athassa itarena ‘na me, sāmi, bhariyā, bhaginī me esā’ ti vutte etada-hosi– ‘akāraņaŋ vata me kataŋ bhaginiŋ bhariyāti kathentena, ahañca kuru-dhammaŋ rakkhāmi, tena me bhinnena sīlena bhavitabban’ ti. So eta-matthaŋ ācikkhitvā ‘iminā me kāraņena kurudhamme kukkuccaŋ (p. 2.341) atthi, tena vo na sakkā dātun’ ti āha. Atha naŋ dūtā ‘etaŋ tumhehi tathāsa-ññāya kathitaŋ, ettha vo sīlabhedo natthi, ettakenapi ca tumhe kukkuccā-suvaņņapaţţe likhiŋsu.

Iti imesaŋ ekādasannaŋ janānaŋ rakkhaņasīlaŋ suvaņņapaţţe likhitvā

dantapuraŋ gantvā kālingarañño suvaņņapaţţaŋ datvā taŋ pavattiŋ ārocesuŋ. Rājā tasmiŋ kurudhamme vattamāno pañca sīlāni pūresi. Tasmiŋ

khaņe sakalakālingaraţţhe devo vassi, tīņi bhayāni vūpasantāni, raţţhaŋ

khemaŋ subhikkhaŋ ahosi. Bodhisatto yāvajīvaŋ dānādīni puññāni katvā

saparivāro saggapuraŋ pūresi.

Satthā imaŋ dhammadesanaŋ āharitvā saccāni pakāsetvā jātakaŋ samo-dhānesi. ‘Saccapariyosāne keci sotāpannā ahesuŋ, keci sakadāgāmino, keci anāgāmino, keci arahanto’ ti. Jātakasamodhāne pana–

‘Gaņikā uppalavaņņā, puņņo dovāriko tadā; rajjugāho kaccāyano, moggallāno doņamāpako.

‘Sāriputto tadā seţţhi, anuruddho ca sārathi; brāhmaņo kassapo thero, uparājā nandapaņđito. ‘Mahesī rāhulamātā, māyādevī janettiyā; kururājā bodhisatto, evaŋ dhāretha jātakan’ ti.

Kurudhammajātakavaņņanā chaţţhā.

[277] 7. Romakajātakavaņņanā

Vassāni paññāsa samādhikānīti idaŋ satthā veļuvane viharanto bhagavato vadhāya parisakkanaŋ ārabbha kathesi. Paccuppannavatthu uttānameva.

Atīte pana bārāņasiyaŋ brahmadatte rajjaŋ kārente bodhisatto pārāvato hutvā bahupārāvataparivuto araññe pabbataguhāyaŋ vāsaŋ kappesi. Añña-taropi kho tāpaso sīlasampanno tesaŋ pārāvatānaŋ vasanaţţhānato (p. 2.343) avidūre ekaŋ paccantagāmaŋ upanissāya assamapadaŋ māpetvā pabbata-guhāyaŋ vāsaŋ kappesi. Bodhisatto antarantarā tassa santikaŋ āgantvā sotabbayuttakaŋ suņāti. Tāpaso tattha ciraŋ vasitvā pakkāmi, athañño kūţa-jaţilo āgantvā tattha vāsaŋ kappesi. Bodhisatto pārāvataparivuto taŋ upasa-nkamitvā vanditvā paţisanthāraŋ katvā assamapade vicaritvā girikandarasa-mīpe gocaraŋ gahetvā sāyaŋ attano vasanaţţhānaŋ gacchati. Kūţatāpaso tattha atirekapaņņāsavassāni vasi.

Athassa ekadivasaŋ paccantagāmavāsino manussā pārāvatamaŋsaŋ

abhisankharitvā adaŋsu. So tattha rasataņhāya bajjhitvā ‘kiŋ maŋsaŋ

nāmetan’ ti pucchitvā ‘pārāvatamaŋsan’ ti sutvā cintesi– ‘mayhaŋ assama-padaŋ bahū pārāvatā āgacchanti, te māretvā maŋsaŋ khādituŋ vaţţatī’ ti.

So taņđulasappidadhikhīramaricādīni āharitvā ekamante ţhapetvā muggaraŋ

cīvarakaņņena paţicchādetvā pārāvatānaŋ āgamanaŋ olokento paņņasāladvāre nisīdi. Bodhisatto pārāvataparivuto āgantvā tassa kūţajaţilassa duţţhakiriyaŋ oloketvā ‘ayaŋ duţţhatāpaso aññenākārena nisinno, kacci nu kho

amhākaŋ samānajātīnaŋ maŋsaŋ khādi, parigaņhissāmi nan’ ti anuvāte

ţhatvā tassa sarīragandhaŋ ghāyitvā ‘ayaŋ amhe māretvā maŋsaŋ khāditu-kāmo, na tassa santikaŋ gantuŋ vaţţatī’ ti pārāvate ādāya paţikkamitvā cari. Tāpaso taŋ anāgacchantaŋ disvā ‘madhurakathaŋ tehi saddhiŋ kathetvā vissāsena upagate māretvā maŋsaŋ khādituŋ vaţţatī’ ti cintetvā purimā dve gāthā avoca–

79. ‘Vassāni paññāsa samādhikāni, vasimha selassa guhāya romaka;

asankamānā abhinibbutattā, hatthattamāyanti mamaņđajā pure.

80. ‘Tedāni vakkanga kimatthamussukā, bhajanti aññaŋ girikandaraŋ dijā;

na nūna maññanti mamaŋ yathā pure, cirappavutthā atha vā na te ime’-ti.

Tattha (p. 2.344) samādhikānīti sama-adhikāni. Romakāti rumāya uppanna,

sudhotapavāļena samānavaņņanettapādatāya bodhisattaŋ pārāvataŋ ālapati. Asankamānāti evaŋ atirekapaññāsavassāni imissā pabbataguhāya

vasantesu amhesu ete aņđajā ekadivasampi mayi āsankaŋ akatvā abhinibbu-tacittāva hutvā pubbe mama hatthattaŋ hatthappasāraņokāsaŋ āgaccha-ntīti attho.

Tedānīti te idāni. Vakkangāti bodhisattaŋ ālapati, sabbepi pana pakkhino

uppatanakāle gīvaŋ vakkaŋ katvā uppatanato ‘vakkangā’ ti vuccanti. Kimatthanti kinkāraņaŋ sampassamānā? Ussukāti ukkaņţhitarūpā hutvā. Girikandaranti girito aññaŋ pabbatakandaraŋ. Yathā pureti yathā pubbe ete

pakkhino maŋ garuŋ katvā piyaŋ katvā maññanti, tathā idāni na nūna

maññanti, pubbe idha nivutthatāpaso añño, ayaŋ añño, evaŋ maññe ete

maŋ maññantīti dīpeti. Cirappavutthā atha vā na te imeti kiŋ nu kho ime ciraŋ vippavasitvā dīghassa addhuno accayena āgatattā maŋ ‘soyeva ayan’-ti na sañjānanti, udāhu ye amhesu abhinibbutacittā, na te ime, aññeva āgantu-kapakkhino, ime kena maŋ na upasankamantīti pucchati.

Taŋ sutvā bodhisatto pakkamitvā ţhitova tatiyaŋ gāthamāha–

81. ‘Jānāma taŋ na mayaŋ sampamūļhā, soyeva tvaŋ te mayamasma

nāññe;

cittañca te asmiŋ jane paduţţhaŋ, ājīvikā tena tamuttasāmā’ ti.

Tattha na mayaŋ sampamūļhāti mayaŋ mūļhā pamattā na homa. Cittañca

te asmiŋ jane paduţţhanti tvaŋ, soyeva mayampi teyeva, na taŋ sañjānāma, apica kho pana tava cittaŋ asmiŋ jane paduţţhaŋ amhe māretuŋ uppannaŋ. Ājīvikāti ājīvahetu pabbajita paduţţhatāpasa. Tena tamuttasāmāti tena kāra-ņena taŋ uttasāma bhāyāma na upasankamāma.

Kūţatāpaso (p. 2.345) ‘ñāto ahaŋ imehī’ ti muggaraŋ khipitvā virajjhitvā ‘gaccha tāva tvaŋ viraddhomhī’ ti āha. Atha naŋ bodhisatto ‘maŋ tāva vira-ddhosi, cattāro pana apāye na virajjhasi. Sace idha vasissasi, gāmavāsīnaŋ “coro ayan” ti ācikkhitvā taŋ gāhāpessāmi sīghaŋ palāyassū’ ti taŋ tajjetvā pakkāmi. Kūţajaţilo tattha vasituŋ nāsakkhi, aññattha agamāsi.

Satthā imaŋ dhammadesanaŋ āharitvā saccāni pakāsetvā jātakaŋ samo-dhānesi– ‘tadā kūţatāpaso devadatto ahosi, purimo sīlavantatāpaso sāriputto, pārāvatajeţţhako pana ahameva ahosin’ ti.

Romakajātakavaņņanā sattamā.

[278] 8. Mahiŋsarājajātakavaņņanā

Kimatthamabhisandhāyāti idaŋ satthā jetavane viharanto ekaŋ lolamakkaţaŋ ārabbha kathesi. Sāvatthiyaŋ kira ekasmiŋ kule eko posāvaniyalolamakkaţo hatthisālaŋ gantvā ekassa sīlavantassa hatthissa piţţhiyaŋ nisīditvā uccārapassāvaŋ karoti, piţţhiyaŋ cankamati. Hatthī attano sīlavantatāya khantisampadāya na kiñci karoti. Athekadivasaŋ tassa hatthissa ţhāne añño duţţhahatthipoto aţţhāsi. Makkaţo ‘soyeva ayan’ ti saññāya duţţhaha-tthissa piţţhiŋ abhiruhi. Atha naŋ so soņđāya gahetvā bhūmiyaŋ ţhapetvā pādena akkamitvā sañcuņņesi. Sā pavatti bhikkhusanghe pākaţā jātā. Athe-kadivasaŋ bhikkhū dhammasabhāyaŋ kathaŋ samuţţhāpesuŋ– ‘āvuso, lola-makkaţo kira sīlavantahatthisaññāya duţţhahatthipiţţhiŋ abhiruhi, atha naŋ so jīvitakkhayaŋ pāpesī’ ti. Satthā āgantvā ‘kāya nuttha, bhikkhave, etarahi kathāya sannisinnā’ ti pucchitvā ‘imāya nāmā’ ti vutte ‘na, bhikkhave, idāne-vesa, lolamakkaţo evaŋsīlo, porāņato paţţhāya evaŋsīloyevā’ ti vatvā atītaŋ āhari.

Atīte bārāņasiyaŋ brahmadatte rajjaŋ kārente bodhisatto himavantapa-dese mahiŋsayoniyaŋ nibbattitvā vayappatto thāmasampanno mahāsarīro (p. 2.346)

pabbatapādapabbhāragiriduggavanaghaţesu vicaranto ekaŋ phāsukaŋ

rukkhamūlaŋ disvā gocaraŋ gahetvā divā tasmiŋ rukkhamūle aţţhāsi.

Atheko lolamakkaţo rukkhā otaritvā tassa piţţhiŋ abhiruhitvā uccārapassāvaŋ katvā singe gaņhitvā olambanto nanguţţhe gahetvā dolāyantova kīļi. Bodhisatto khantimettānuddayasampadāya taŋ tassa anācāraŋ na manasā-kāsi, makkaţo punappunaŋ tatheva kari. Athekadivasaŋ tasmiŋ rukkhe adhivatthā devatā rukkhakkhandhe ţhatvā naŋ ‘mahiŋsarāja kasmā imassa duţţhamakkaţassa avamānaŋ sahasi, nisedhehi nan’ ti vatvā etamatthaŋ pakāsentī purimā dve gāthā avoca–

82. ‘Kimatthamabhisandhāya, lahucittassa dubbhino;

sabbakāmadadasseva, imaŋ dukkhaŋ titikkhasi.

83. ‘Singena nihanāhetaŋ, padasā ca adhiţţhaha;

bhiyyo bālā pakujjheyyuŋ, no cassa paţisedhako’ ti.

Tattha kimatthamabhisandhāyāti kiŋ nu kho kāraņaŋ paţicca kiŋ sampa-ssamāno. Dubbhinoti mittadubbhissa. Sabbakāmadadassevāti sabbakāma-dadassa sāmikassa iva. Titikkhasīti adhivāsesi. Padasā ca adhiţţhahāti pādena ca naŋ tiņhakhuraggena yathā ettheva marati, evaŋ akkama. Bhiyyo bālāti sace hi paţisedhako na bhaveyya, bālā aññāņasattā punappunaŋ kujjheyyuŋ ghaţţeyyuŋ viheţheyyuŋ evāti dīpeti.

Taŋ sutvā bodhisatto ‘rukkhadevate, sacāhaŋ iminā jātigottabalādīhi

adhiko samāno imassa dosaŋ na sahissāmi, kathaŋ me manoratho

nipphattiŋ gamissati. Ayaŋ pana maŋ viya aññampi maññamāno evaŋ anā-cāraŋ karissati, tato yesaŋ caņđamahiŋsānaŋ esa evaŋ karissati, eteyeva etaŋ vadhissanti. Sā tassa aññehi māraņā mayhaŋ dukkhato ca pāņātipā-tato ca vimutti bhavissatī’ ti vatvā tatiyaŋ gāthamāha–

84. ‘Mamevāyaŋ maññamāno, aññepevaŋ karissati;

te naŋ tattha vadhissanti, sā me mutti bhavissatī’ ti.

Katipāhaccayena (p. 2.347) pana bodhisatto aññattha gato. Añño caņđama-hiŋso tattha āgantvā aţţhāsi. Duţţhamakkaţo ‘soyeva ayan’ ti saññāya tassa piţţhiŋ abhiruhitvā tatheva anācāraŋ cari. Atha naŋ so vidhunanto bhūmiyaŋ pātetvā singena hadaye vijjhitvā pādehi madditvā sañcuņņesi.

Satthā imaŋ dhammadesanaŋ āharitvā saccāni pakāsetvā jātakaŋ samo-dhānesi– ‘tadā duţţhamahiŋso ayaŋ duţţhahatthī ahosi, duţţhamakkaţo eta-rahi ayaŋ makkaţo, sīlavā mahiŋsarājā pana ahameva ahosin’ ti.

Mahiŋsarājajātakavaņņanā aţţhamā.

[279] 9. Satapattajātakavaņņanā

Yathā māņavako pantheti idaŋ satthā jetavane viharanto paņđukalohitake

ārabbha kathesi. Chabbaggiyānañhi dve janā mettiyabhūmajakā rājagahaŋ

upanissāya vihariŋsu, dve assajipunabbasukā kīţāgiriŋ upanissāya vihariŋsu, paņđukalohitakā ime pana dve sāvatthiŋ upanissāya jetavane vihariŋsu. Te dhammena nīhaţaŋ adhikaraņaŋ ukkoţenti. Yepi tesaŋ sandiţţhasambhattā honti, tesaŋ upatthambhā hutvā ‘na, āvuso, tumhe etehi jātiyā vā

gottena vā sīlena vā nihīnatarā. Sace tumhe attano gāhaŋ vissajjetha, suţţhutaraŋ vo ete adhibhavissantī’ ti-ādīni vatvā gāhaŋ vissajjetuŋ na denti. Tena

bhaņđanāni ceva kalahaviggahavivādā ca pavattanti. Bhikkhū etamatthaŋ

bhagavato ārocesuŋ. Atha bhagavā etasmiŋ nidāne etasmiŋ pakaraņe

bhikkhū sannipātāpetvā paņđukalohitake pakkosāpetvā ‘saccaŋ kira tumhe, bhikkhave, attanāpi adhikaraņaŋ ukkoţetha, aññesampi gāhaŋ vissajjetuŋ na dethā’ ti pucchitvā ‘saccaŋ, bhante’ ti vutte ‘evaŋ sante, bhikkhave, tumhākaŋ kiriyā satapattamāņavassa kiriyā viya hotī’ ti vatvā atītaŋ āhari.

Atīte (p. 2.348) bārāņasiyaŋ brahmadatte rajjaŋ kārente bodhisatto aññatarasmiŋ kāsigāmake ekasmiŋ kule nibbattitvā vayappatto kasivaņijjādīhi

jīvikaŋ akappetvā pañcasatamatte core gahetvā tesaŋ jeţţhako hutvā panthadūhanasandhicchedādīni karonto jīvikaŋ kappesi. Tadā bārāņasiyaŋ eko

kuţumbiko ekassa jānapadassa kahāpaņasahassaŋ datvā puna aggahetvāva

kālamakāsi. Athassa bhariyā aparabhāge gilānā maraņamañce nipannā

puttaŋ āmantetvā ‘tāta, pitā te ekassa sahassaŋ datvā anāharāpetvāva

mato, sace ahampi marissāmi, na so tuyhaŋ dassati, gaccha naŋ mayi jīva-ntiyā āharāpetvā gaņhā’ ti āha. So ‘sādhū’ ti sampaţicchitvā tattha gantvā kahāpaņe labhi. Athassa mātā kālakiriyaŋ katvā puttasinehena tassa āgama-namagge opapātikasingālī hutvā nibbati.

Tadā so corajeţţhako maggapaţipanne vilumpamāno sapariso tasmiŋ

magge aţţhāsi. Atha sā singālī putte aţavīmukhaŋ sampatte ‘tāta, mā aţaviŋ

abhiruhi, corā ettha ţhitā, te taŋ māretvā kahāpaņe gaņhissantī’ ti punappunaŋ maggaŋ occhindamānā nivāreti. So taŋ kāraņaŋ ajānanto ‘ayaŋ

kāļakaņņī singālī mayhaŋ maggaŋ occhindatī’ ti leđđudaņđaŋ gahetvā

mātaraŋ palāpetvā aţaviŋ paţipajji. Atheko satapattasakuņo ‘imassa purisassa hatthe kahāpaņasahassaŋ atthi, imaŋ māretvā taŋ kahāpaņaŋ

gaņhathā’ ti viravanto corābhimukho pakkhandi. Māņavo tena katakāraņaŋ ajānanto ‘ayaŋ mangalasakuņo, idāni me sotthi bhavissatī’ ti cintetvā ‘vassa, sāmi, vassa, sāmī’ ti vatvā añjaliŋ paggaņhi.

Bodhisatto sabbarutaññū tesaŋ dvinnaŋ kiriyaŋ disvā cintesi– imāya

singāliyā etassa mātarā bhavitabbaŋ, tena sā ‘imaŋ māretvā kahāpaņe

gaņhantī’ ti bhayena vāreti. Iminā pana satapattena paccāmittena bhavitabbaŋ, tena so ‘imaŋ māretvā kahāpaņe gaņhathā’ ti amhākaŋ ārocesi.

Ayaŋ pana etamatthaŋ ajānanto atthakāmaŋ mātaraŋ tajjetvā palāpesi,

anatthakāmassa satapattassa ‘atthakāmo me’ ti saññāya añjaliŋ paggaņhāti, aho vatāyaŋ bāloti (p. 2.349). Bodhisattānañhi evaŋ mahāpurisānampi sataŋ parasantakaggahaņaŋ visamapaţisandhiggahaņavasena hoti, ‘nakkhattadosenā’ tipi vadanti.

Māņavo āgantvā corānaŋ sīmantaraŋ pāpuņi. Bodhisatto taŋ gāhāpetvā

‘kattha vāsikosī’ ti pucchi. ‘Bārāņasivāsikomhī’ ti. ‘Kahaŋ agamāsī’ ti?

‘Ekasmiŋ gāmake sahassaŋ laddhabbaŋ atthi, tattha agamāsin’ ti.

‘Laddhaŋ pana te’ ti? ‘Āma, laddhan’ ti. ‘Kena tvaŋ pesitosī’ ti? ‘Sāmi, pitā me mato, mātāpi me gilānā, sā “mayi matāya esa na labhissatī” ti maññamānā maŋ pesesī’ ti. ‘Idāni tava mātu pavattiŋ jānāsī’ ti? ‘Na jānāmi, sāmī’ ti.

‘Mātā te tayi nikkhante kālaŋ katvā puttasinehena singālī hutvā tava maraņabhayabhītā maggaŋ te occhinditvā taŋ vāresi, taŋ tvaŋ tajjetvā palāpesi,

satapattasakuņo pana te paccāmitto. So “imaŋ māretvā kahāpaņe gaņhathā”ti amhākaŋ ācikkhi, tvaŋ attano bālatāya atthakāmaŋ mātaraŋ “anatthakāmā me” ti maññasi, anatthakāmaŋ satapattaŋ “atthakāmo me” ti. Tassa

tumhākaŋ kataguņo nāma natthi, mātā pana te mahāguņā, kahāpaņe

gahetvā gacchā’ ti vissajjesi.

Satthā imaŋ dhammadesanaŋ āharitvā abhisambuddho hutvā imā gāthā avoca–

85. ‘Yathā māņavako panthe, singāliŋ vanagocariŋ;

atthakāmaŋ pavedentiŋ, anatthakāmāti maññati; anatthakāmaŋ satapattaŋ, atthakāmoti maññati.

86. ‘Evameva idhekacco, puggalo hoti tādiso;

hitehi vacanaŋ vutto, paţiggaņhāti vāmato.

87. ‘Ye ca kho naŋ pasaŋsanti, bhayā ukkaŋsayanti vā;

tañhi so maññate mittaŋ, satapattaŋva māņavo’ ti.

Tattha hitehīti hitaŋ vuđđhiŋ icchamānehi. Vacanaŋ vuttoti hitasukhāvahaŋ ovādānusāsanaŋ vutto. Paţiggaņhāti vāmatoti ovādaŋ agaņhanto

‘ayaŋ me na atthāvaho hoti, anatthāvaho me ayan’ ti gaņhanto vāmato paţi-ggaņhāti nāma.

Ye (p. 2.350) ca kho nanti ye ca kho taŋ attano gāhaŋ gahetvā ţhitapuggalaŋ ‘adhikaraņaŋ gahetvā ţhitehi nāma tumhādisehi bhavitabban’ ti

vaņņenti. Bhayā ukkaŋsayanti vāti imassa gāhassa vissaţţhapaccayā

tumhākaŋ idañcidañca bhayaŋ uppajjissati, mā vissajjayittha, na ete bāhusaccakulaparivārādīhi tumhe sampāpuņantīti evaŋ vissajjanapaccayā bhayaŋ

dassetvā ukkhipanti. Tañhi so maññate mittanti ye evarūpā honti, tesu

yankiñci so ekacco bālapuggalo attano bālatāya mittaŋ maññati, ‘ayaŋ me

atthakāmo mitto’ ti maññati. Satapattaŋva māņavoti yathā anatthakāmaññeva satapattaŋ so māņavo attano bālatāya ‘atthakāmo me’ ti maññati,

paņđito pana evarūpaŋ ‘anuppiyabhāņī mitto’ ti agahetvā dūratova naŋ viva-jjeti. Tena vuttaŋ–

‘Aññadatthuharo mitto, yo ca mitto vacīparo; anuppiyañca yo āha, apāyesu ca yo sakhā.

‘Ete amitte cattāro, iti viññāya paņđito;

ārakā parivajjeyya, maggaŋ paţibhayaŋ yathā’ ti. (dī. ni. 3.259);

Satthā imaŋ dhammadesanaŋ āharitvā jātakaŋ samodhānesi– ‘tadā corajeţţhako ahameva ahosin’ ti.

Satapattajātakavaņņanā navamā.

[280] 10. Puţadūsakajātakavaņņanā

Addhā hi nūna migarājāti idaŋ satthā jetavane viharanto ekaŋ puţadūsakaŋ ārabbha kathesi. Sāvatthiyaŋ kireko amacco buddhappamukhaŋ

bhikkhusanghaŋ nimantetvā uyyāne nisīdāpetvā dānaŋ dadamāno ‘antarā-bhatte uyyāne caritukāmā carantū’ ti āha. Bhikkhū uyyānacārikaŋ cariŋsu. Tasmiŋ khaņe uyyānapālo pattasampannaŋ rukkhaŋ abhiruhitvā mahanta-mahantāni paņņāni gahetvā ‘ayaŋ pupphānaŋ bhavissati, ayaŋ phalā-n’ ti puţe katvā rukkhamūle pāteti. Tassa putto dārako pātitapātitaŋ puţaŋ viddhaŋseti. Bhikkhū tamatthaŋ bhagavato ārocesuŋ. Satthā (p. 2.351) ‘na, bhikkhave, idāneva, pubbepesa puţadūsakoyevā’ ti vatvā atītaŋ āhari.

Atīte bārāņasiyaŋ brahmadatte rajjaŋ kārente bodhisatto bārāņasiyaŋ ekasmiŋ brāhmaņakule nibbattitvā vayappatto agāraŋ ajjhāvasamāno eka-divasaŋ kenacideva karaņīyena uyyānaŋ agamāsi. Tattha bahū vānarā vasanti. Uyyānapālo imināva niyāmena pattapuţe pāteti, jeţţhavānaro pātita-pātite viddhaŋseti. Bodhisatto taŋ āmantetvā ‘uyyānapālena pātitapātitaŋ puţaŋ viddhaŋsetvā manāpataraŋ kātukāmo maññe’ ti vatvā paţhamaŋ gāthamāha–

88. ‘Addhā hi nūna migarājā, puţakammassa kovido;

tathā hi puţaŋ dūseti, aññaŋ nūna karissatī’ ti.

Tattha migarājāti makkaţaŋ vaņņento vadati. Puţakammassāti mālāpuţakaraņassa. Kovidoti cheko. Ayaŋ panettha sankhepattho– ayaŋ migarājā

ekaŋsena puţakammassa kovido maññe, tathā hi pātitapātitaŋ puţaŋ

dūseti, aññaŋ nūna tato manāpataraŋ karissatīti.

Taŋ sutvā makkaţo dutiyaŋ gāthamāha–

89. ‘Na me mātā vā pitā vā, puţakammassa kovido;

kataŋ kataŋ kho dūsema, evaŋ dhammamidaŋ kulan’ ti.

Taŋ sutvā bodhisatto tatiyaŋ gāthamāha–

90. ‘Yesaŋ vo ediso dhammo, adhammo pana kīdiso;

mā vo dhammaŋ adhammaŋ vā, addasāma kudācanan’ ti.

Evaŋ vatvā ca pana vānaragaņaŋ garahitvā pakkāmi.

Satthā imaŋ dhammadesanaŋ āharitvā saccāni pakāsetvā jātakaŋ samodhānesi– ‘tadā vānaro puţadūsakadārako ahosi, paņđitapuriso pana aha-meva ahosin’ ti.

Puţadūsakajātakavaņņanā dasamā.

Udapānavaggo tatiyo.

Tassuddānaŋ–

Udapānavaraŋ (p. 2.352) vanabyaggha kapi, sikhinī ca balāka rucira-varo;

sujanādhipa romaka dūsa puna, satapattavaro puţakamma dasāti.

4. Abbhantaravaggo

[281] 1. Abbhantarajātakavaņņanā

Abbhantaro nāma dumoti idaŋ satthā jetavane viharanto sāriputtattherassa bimbādevītheriyā ambarasadānaŋ ārabbha kathesi. Sammāsambuddhe hi pavattitavaradhammacakke vesāliyaŋ kūţāgārasālāyaŋ viharante mahāpajāpatī gotamī pañca sākiyasatāni ādāya gantvā pabbajjaŋ

yācitvā pabbajjañceva upasampadañca labhi. Aparabhāge tā pañcasatā

bhikkhuniyo nandakovādaŋ (ma. ni. 3.398 ādayo) sutvā arahattaŋ pāpuņiŋsu. Satthari pana sāvatthiŋ upanissāya viharante rāhulamātā bimbādevī ‘sāmiko me pabbajitvā sabbaññutaŋ patto, puttopi me pabbajitvā tasseva santike vasati, ahaŋ agāramajjhe kinkarissāmi, ahampi pabbajitvā sāvatthiŋ gantvā sammāsambuddhañca puttañca nibaddhaŋ passamānā viharissāmī’-ti cintetvā bhikkhunupassayaŋ gantvā pabbajitvā ācariyupajjhāyāhi saddhiŋ sāvatthiŋ gantvā satthārañca piyaputtañca passamānā ekasmiŋ bhikkhunu-passaye vāsaŋ kappesi. Rāhulasāmaņero āgantvā mātaraŋ passati.

Athekadivasaŋ theriyā udaravāto kuppi. Sā putte daţţhuŋ āgate tassa

dassanatthāya nikkhamituŋ nāsakkhi, aññāva āgantvā aphāsukabhāvaŋ

kathayiŋsu. So mātu santikaŋ gantvā ‘kiŋ te laddhuŋ vaţţatī’ ti pucchi.

‘Tāta, agāramajjhe me sakkharayojite ambarase pīte udaravāto vūpasammati, idāni piņđāya caritvā jīvikaŋ kappema, kuto taŋ labhissāmā’ ti. Sāmaņero ‘labhanto āharissāmī’ ti vatvā nikkhami. Tassa (p. 2.353) panāyasmato

upajjhāyo dhammasenāpati, ācariyo mahāmoggallāno, cūļapitā ānandatthero,

pitā sammāsambuddhoti mahāsampatti. Evaŋ santepi aññassa santikaŋ

agantvā upajjhāyassa santikaŋ gantvā vanditvā dummukhākāro hutvā

aţţhāsi. Atha naŋ thero ‘kiŋ nu kho, rāhula, dummukho viyāsī’ ti āha. ‘Mātu me, bhante, theriyā udaravāto kupito’ ti. ‘Kiŋ laddhuŋ vaţţatī’ ti? ‘Sakkhara-yojitena kira ambarasena phāsu hotī’ ti. ‘Hotu labhissāmi, mā cintayī’ ti.

So punadivase taŋ ādāya sāvatthiŋ pavisitvā sāmaņeraŋ āsanasālāyaŋ nisīdāpetvā rājadvāraŋ agamāsi. Kosalarājā theraŋ disvā nisīdāpesi, tankha-ņaññeva uyyānapālo piņđipakkānaŋ madhura-ambānaŋ ekaŋ puţaŋ āhari.

Rājā ambānaŋ tacaŋ apanetvā sakkharaŋ pakkhipitvā sayameva madditvā

therassa pattaŋ pūretvā adāsi. Thero rājanivesanā nikkhamitvā āsanasālaŋ

gantvā sāmaņerassa adāsi ‘haritvā mātu te dehī’ ti. So haritvā adāsi, theriyā

paribhuttamatteva udaravāto vūpasami. Rājāpi manussaŋ pesesi– ‘thero

idha nisīditvā ambarasaŋ na paribhuñji, gaccha kassaci dinnabhāvaŋ jānāhī’ti. So therena saddhiŋyeva gantvā taŋ pavattiŋ ñatvā āgantvā rañño

kathesi. Rājā cintesi– ‘sace satthā agāraŋ ajjhāvasissa, cakkavattirājā abhavissa, rāhulasāmaņero pariņāyakaratanaŋ, therī itthiratanaŋ, sakalacakkavāļarajjaŋ etesaññeva abhavissa. Amhehi ete upaţţhahantehi caritabbaŋ assa,

idāni pabbajitvā amhe upanissāya vasantesu etesu na yuttaŋ amhākaŋ

pamajjitun’ ti. So tato paţţhāya theriyā nibaddhaŋ ambarasaŋ dāpesi.

Therena bimbādevītheriyā ambarasassa dinnabhāvo bhikkhusanghe pākaţo

jāto. Athekadivasaŋ bhikkhū dhammasabhāyaŋ kathaŋ samuţţhāpesuŋ–

‘āvuso, sāriputtatthero kira bimbādevītheriŋ ambarasena santappesī’ ti.

Satthā āgantvā ‘kāya nuttha, bhikkhave, etarahi kathāya sannisinnā’ ti

pucchitvā ‘imāya nāmā’ ti vutte ‘na, bhikkhave, idāneva rāhulamātā sāripu-ttena ambarasena santappitā, pubbepesa etaŋ santappesiyevā’ ti vatvā atītaŋ āhari.

Atīte (p. 2.354) bārāņasiyaŋ brahmadatte rajjaŋ kārente bodhisatto kāsigā-make brāhmaņakule nibbattitvā vayappatto takkasilāyaŋ sabbasippāni ugga-ņhitvā saņţhapitagharāvāso mātāpitūnaŋ accayena isipabbajjaŋ pabbajitvā himavantapadese abhiññā ca samāpattiyo ca nibbattetvā isigaņaparivuto gaņasatthā hutvā dīghassa addhuno accayena loņambilasevanatthāya pabba-tapādā otaritvā cārikaŋ caramāno bārāņasiŋ patvā uyyāne vāsaŋ kappesi.

Athassa isigaņassa sīlatejena sakkassa bhavanaŋ kampi. Sakko āvajjamāno

taŋ kāraņaŋ ñatvā ‘imesaŋ tāpasānaŋ avāsāya parisakkissāmi, atha te

bhinnāvāsā upaddutā caramānā cittekaggataŋ na labhissanti, evaŋ me

phāsukaŋ bhavissatī’ ti cintetvā ‘ko nu kho upāyo’ ti vīmaŋsanto imaŋ

upāyaŋ addasa– majjhimayāmasamanantare rañño aggamahesiyā sirigabbhaŋ pavisitvā ākāse ţhatvā ‘bhadde, sace tvaŋ abbhantara-ambapakkaŋ khādeyyāsi, puttaŋ labhissasi, so cakkavattirājā bhavissatī’ ti ācikkhissāmi. Rājā deviyā kathaŋ sutvā ambapakkatthāya uyyānaŋ pesessati, athāhaŋ ambāni antaradhāpessāmi, rañño uyyāne ambānaŋ abhāvaŋ āro-cessanti, ‘ke te khādantī’ ti vutte ‘tāpasā khādantī’ ti vakkhanti, taŋ sutvā rājā tāpase pothetvā nīharāpessati, evaŋ te upaddutā bhavissantīti.

So majjhimayāmasamanantare sirigabbhaŋ pavisitvā ākāse ţhito attano devarājabhāvaŋ jānāpetvā tāya saddhiŋ sallapanto purimā dve gāthā avoca–

91. ‘Abbhantaro nāma dumo, yassa dibyamidaŋ phalaŋ;

bhutvā dohaļinī nārī, cakkavattiŋ vijāyati.

92. ‘Tvampi bhadde mahesīsi, sā cāpi patino piyā;

āharissati te rājā, idaŋ abbhantaraŋ phalan’ ti.

Tattha abbhantaro nāma dumoti iminā tāva gāmanigamajanapadapabbatādīnaŋ asukassa abbhantaroti avatvā kevalaŋ ekaŋ abbhantaraŋ ambarukkhaŋ (p. 2.355) kathesi. Yassa dibyamidaŋ phalanti yassa ambarukkhassa devatānaŋ paribhogārahaŋ dibyaŋ phalaŋ. Idanti pana nipātama-ttameva. Dohaļinīti sañjātadohaļā. Tvampi, bhadde, mahesīsīti tvaŋ, sobhane mahesī, asi. Aţţhakathāyaŋ pana ‘mahesī cā’ tipi pāţho. Sā cāpi patino piyāti soļasannaŋ devīsahassānaŋ abbhantare aggamahesī cāpi patino cāpi piyāti attho. Āharissati te rājā, idaŋ abbhantaraŋ phalanti tassā te piyāya aggamahesiyā idaŋ mayā vuttappakāraŋ phalaŋ rājā āharāpe-ssati, sā tvaŋ taŋ paribhuñjitvā cakkavattigabbhaŋ labhissasīti.

Evaŋ sakko deviyā imā dve gāthā vatvā ‘tvaŋ appamattā hohi, mā papañcaŋ akāsi, sve rañño āroceyyāsī’ ti taŋ anusāsitvā attano vasanaţţhā-nameva gato. Sā punadivase gilānālayaŋ dassetvā paricārikānaŋ saññaŋ datvā nipajji. Rājā samussitasetacchatte sīhāsane nisinno nāţakāni passanto deviŋ adisvā ‘kahaŋ, devī’ ti paricārike pucchi. ‘Gilānā, devā’ ti. So tassā santikaŋ gantvā sayanapasse nisīditvā piţţhiŋ parimajjanto ‘kiŋ te, bhadde, aphāsukan’ ti pucchi. ‘Mahārāja aññaŋ aphāsukaŋ nāma natthi, dohaļo me uppanno’ ti. ‘Kiŋ icchasi, bhadde’ ti? ‘Abbhantara-ambaphalaŋ devā’ ti.

‘Abbhantara-ambo nāma kahaŋ atthī’ ti? ‘Nāhaŋ, deva, abbhantara-ambaŋ

jānāmi, tassa pana me phalaŋ labhamānāya jīvitaŋ atthi, alabhamānāya

natthī’ ti. ‘Tena hi āharāpessāmi, mā cintayī’ ti rājā deviŋ assāsetvā uţţhāya

gantvā rājapallanke nisinno amacce pakkosāpetvā ‘deviyā

abbhantara-ambe nāma dohaļo uppanno, kiŋ kātabban’ ti pucchi. ‘Deva

dvinnaŋ ambānaŋ antare ţhito ambo abbhantara-ambo nāma, uyyānaŋ

pesetvā abbhantare ţhita-ambato phalaŋ āharāpetvā deviyā dāpethā’ ti.

Rājā ‘sādhu, evarūpaŋ ambaŋ āharathā’ ti uyyānaŋ pesesi. Sakko attano

ānubhāvena uyyāne ambāni khāditasadisāni katvā antaradhāpesi. Ambatthāya gatā manussā sakala-uyyānaŋ vicarantā ekaŋ ambampi alabhitvā

gantvā uyyāne ambānaŋ abhāvaŋ rañño kathayiŋsu. ‘Ke (p. 2.356) ambāni khādantī’ ti? ‘Tāpasā, devā’ ti. ‘Tāpase uyyānato pothetvā nīharathā’ ti.

Manussā ‘sādhū’ ti paţissuņitvā nīhariŋsu. Sakkassa manoratho matthakaŋ

pāpuņi. Devī ambaphalatthāya nibaddhaŋ katvā nipajjiyeva. Rājā kattabbakiccaŋ apassanto amacce ca brāhmaņe ca sannipātāpetvā ‘abbhantara-ambassa atthibhāvaŋ jānāthā’ ti pucchi. Brāhmaņā āhaŋsu– ‘deva, abbhantara-ambo nāma devatānaŋ paribhogo, “himavante kañcanaguhāya anto atthī”ti ayaŋ no paramparāgato anussavo’ ti. ‘Ko pana tato ambaŋ āharituŋ

sakkhissatī’ ti? ‘Na sakkā tattha manussabhūtena gantuŋ, ekaŋ suvapotakaŋ pesetuŋ vaţţatī’ ti.

Tena ca samayena rājakule eko suvapotako mahāsarīro kumārakānaŋ

yānakacakkanābhimatto thāmasampanno paññavā upāyakusalo. Rājā taŋ

āharāpetvā ‘tāta suvapotaka, ahaŋ tava bahūpakāro, kañcanapañjare

vasasi, suvaņņataţţake madhulāje khādasi, sakkharapānakaŋ pivasi, tayāpi

amhākaŋ ekaŋ kiccaŋ nittharituŋ vaţţatī’ ti āha. ‘Kiŋ, devā’ ti. ‘Tāta deviyā

abbhantara-ambe dohaļo uppanno, so ca ambo himavante kañcanapabbatantare atthi devatānaŋ paribhogo, na sakkā manussabhūtena tattha gantuŋ,

tayā tato ambaphalaŋ āharituŋ vaţţatī’ ti. ‘Sādhu, deva, āharissāmī’ ti. Atha

naŋ rājā suvaņņataţţake madhulāje khādāpetvā sakkharapānakaŋ pāyetvā

satapākatelena tassa pakkhantarāni makkhetvā ubhohi hatthehi gahetvā sīhapañjare ţhatvā ākāse vissajjesi. Sopi rañño nipaccakāraŋ dassetvā ākāse

pakkhandanto manussapathaŋ atikkamma himavante paţhame pabbatantare vasantānaŋ sukānaŋ santikaŋ gantvā abbhantara-ambo nāma kattha atthi, kathetha me taŋ ţhānan’ ti pucchi. ‘Mayaŋ na jānāma, dutiye pabbata-ntare sukā jānissantī’ ti.

So tesaŋ vacanaŋ sutvā tato uppatitvā dutiyaŋ pabbatantaraŋ agamāsi,

tathā tatiyaŋ, catutthaŋ, pañcamaŋ, chaţţhaŋ agamāsi. Tatthapi naŋ sukā

‘na mayaŋ jānāma, sattamapabbatantare sukā jānissantī’ ti āhaŋsu. So

tatthapi gantvā ‘abbhantara-ambo nāma kattha atthī’ ti pucchi. ‘Asukaţţhāne

nāma kañcanapabbatantare’ ti āhaŋsu. ‘Ahaŋ tassa phalatthāya āgato, maŋ

tattha netvā tato me phalaŋ dāpethā’ ti. Sukagaņā (p. 2.357) āhaŋsu–

‘samma, so vessavaņamahārājassa paribhogo, na sakkā upasankamituŋ,

sakalarukkho mūlato paţţhāya sattahi lohajālehi parikkhitto, sahassakumbha-ņđarakkhasā rakkhanti, tehi diţţhassa jīvitaŋ nāma natthi, kappuţţhānaggi-a-vīcimahānirayasadisaţţhānaŋ, mā tattha patthanaŋ karī’ ti. ‘Sace tumhe na gacchatha, mayhaŋ ţhānaŋ ācikkhathā’ ti. ‘Tena hi asukena ca asukena ca ţhānena yāhī’ ti. So tehi ācikkhitavaseneva suţţhu maggaŋ upadhāretvā taŋ ţhānaŋ gantvā divā attānaŋ adassetvā majjhimayāmasamanantare rakkha-sānaŋ niddokkamanasamaye abbhantara-ambassa santikaŋ gantvā ekena mūlantarena saņikaŋ abhiruhituŋ ārabhi. Lohajālaŋ ‘kirī’ ti saddamakāsi.

Rakkhasā pabujjhitvā sukapotakaŋ disvā ‘ambacoroyan’ ti gahetvā

kammakaraņaŋ saŋvidahiŋsu. Eko ‘mukhe pakkhipitvā gilissāmi nan’ ti āha,

aparo ‘hatthehi madditvā puñjitvā vippakirissāmi nan’ ti, aparo ‘dvedhā

phāletvā angāresu pacitvā khādissāmī’ ti. So tesaŋ kammakaraņasaŋvidhānaŋ sutvāpi asantasitvāva te rakkhase āmantetvā ‘ambho rakkhasā,

tumhe kassa manussā’ ti āha. ‘Vessavaņamahārājassā’ ti. ‘Ambho, tumhepi ekassa raññova manussā, ahampi raññova manusso, bārāņasirājā maŋ abbhantara-ambaphalatthāya pesesi, svāhaŋ tattheva attano rañño jīvitaŋ datvā āgato. Yo hi attano mātāpitūnañceva sāmikassa ca atthāya jīvitaŋ pariccajati, so devalokeyeva nibbattati, tasmā ahampi imamhā tiracchānayo-niyā cavitvā devaloke nibbattissāmī’ ti vatvā tatiyaŋ gāthamāha–

93. ‘Bhatturatthe parakkanto, yaŋ ţhānamadhigacchati;

sūro attapariccāgī, labhamāno bhavāmahan’ ti.

Tattha bhatturattheti bhattā vuccanti bhattādīhi bharaņaposakā pitā mātā sāmiko ca, iti tividhassapetassa bhattu atthāya. Parakkantoti parakkamaŋ karonto vāyamanto. Yaŋ ţhānamadhigacchatīti yaŋ sukhakāraņaŋ yasaŋ vā lābhaŋ vā saggaŋ vā adhigacchati. Sūroti abhīru vikkamasampanno. Atta-pariccāgīti (p. 2.358) kāye ca jīvite ca nirapekkho hutvā tassa tividhassapi bhattu atthāya attānaŋ pariccajanto. Labhamāno bhavāmahanti yaŋ so eva-rūpo sūro devasampattiŋ vā manussasampattiŋ vā labhati, ahampi taŋ labhamāno bhavāmi, tasmā hāsova me ettha, na tāso, kiŋ maŋ tumhe tāse-thāti.

Evaŋ so imāya gāthāya tesaŋ dhammaŋ desesi. Te tassa dhammakathaŋ sutvā pasannacittā ‘dhammiko esa, na sakkā māretuŋ, vissajjema

nan’ ti vatvā sukapotakaŋ vissajjetvā “ambho sukapotaka, muttosi, amhākaŋ

hatthato sotthinā gacchā’ ti āhaŋsu. ‘Mayhaŋ āgamanaŋ mā tucchaŋ

karotha, detha me ekaŋ ambaphalan’ ti. ‘Sukapotaka, tuyhaŋ ekaŋ ambaphalaŋ dātuŋ nāma na bhāro, imasmiŋ pana rukkhe ambāni anketvā gahitāni, ekasmiŋ phale asamente amhākaŋ jīvitaŋ natthi. Vessavaņena hi

kujjhitvā sakiŋ olokite tattakapāle pakkhittatilā viya kumbhaņđasahassaŋ

bhijjitvā vippakirīyati, tena te dātuŋ na sakkoma, labhanaţţhānaŋ pana ācikkhissāmā’ ti. ‘Yo koci detu, phaleneva me attho, labhanaţţhānaŋ ācikkhathā’ ti. ‘Etassa kañcanapabbatassa antare jotiraso nāma tāpaso aggiŋ juhamāno kañcanapattiyā nāma paņņasālāyaŋ vasati vessavaņassa kulūpako,

vessavaņo tassa nibaddhaŋ cattāri ambaphalāni peseti, tassa santikaŋ

gacchā’ ti.

So ‘sādhū’ ti sampaţicchitvā tāpasassa santikaŋ gantvā vanditvā ekamantaŋ nisīdi. Atha naŋ tāpaso ‘kuto āgatosī’ ti pucchi. ‘Bārāņasirañño

santikā’ ti. ‘Kimatthāya āgatosī’ ti? ‘Sāmi, amhākaŋ rañño deviyā abbhanta-ra-ambapakke dohaļo uppanno, tadatthaŋ āgatomhi, rakkhasā pana me sayaŋ ambapakkaŋ adatvā tumhākaŋ santikaŋ pesesun’ ti. ‘Tena hi nisīda, labhissasī’ ti. Athassa vessavaņo cattāri phalāni pesesi. Tāpaso tato dve paribhuñji, ekaŋ suvapotakassa khādanatthāya adāsi. Tena tasmiŋ khādite ekaŋ phalaŋ sikkāya pakkhipitvā suvapotakassa gīvāya paţimuñcitvā ‘idāni gacchā’ ti sukapotakaŋ vissajjesi (p. 2.359). So taŋ āharitvā deviyā adāsi. Sā taŋ khāditvā dohaļaŋ paţippassambhesi, tatonidānaŋ panassā putto nāhosi.

Satthā imaŋ dhammadesanaŋ āharitvā jātakaŋ samodhānesi– ‘tadā

devī rāhulamātā ahosi, suko ānando, ambapakkadāyako tāpaso sāriputto,

uyyāne nivutthatāpaso pana ahameva ahosin’ ti.

Abbhantarajātakavaņņanā paţhamā.

[282] 2. Seyyajātakavaņņanā

Seyyaŋso seyyaso hotīti idaŋ satthā jetavane viharanto ekaŋ kosalarañño amaccaŋ ārabbha kathesi. So kira rañño bahūpakāro sabbakiccanipphādako ahosi. Rājā ‘bahūpakāro me ayan’ ti tassa mahantaŋ yasaŋ

adāsi. Taŋ asahamānā aññe rañño pesuññaŋ upasaŋharitvā taŋ paribhindiŋsu. Rājā tesaŋ vacanaŋ saddahitvā dosaŋ anupaparikkhitvāva taŋ

sīlavantaŋ niddosaŋ sankhalikabandhanena bandhāpetvā bandhanāgāre

pakkhipāpesi. So tattha ekako vasanto sīlasampattiŋ nissāya cittekaggataŋ

labhitvā ekaggacitto sankhāre sammasitvā sotāpattiphalaŋ pāpuņi. Athassa

rājā aparabhāge niddosabhāvaŋ ñatvā sankhalikabandhanaŋ bhindāpetvā

purimayasato mahantataraŋ yasaŋ adāsi. So ‘satthāraŋ vandissāmī’ ti

bahūni mālāgandhādīni ādāya vihāraŋ gantvā tathāgataŋ pūjetvā vanditvā ekamantaŋ nisīdi. Satthā tena saddhiŋ paţisanthāraŋ karonto ‘anattho kira te uppannoti assumhā’ ti āha. ‘Āma, bhante, uppanno, ahaŋ pana tena ana-tthena atthaŋ akāsiŋ, bandhanāgāre nisīditvā sotāpattiphalaŋ nibbatte-n’ ti. Satthā ‘na kho, upāsaka, tvaññeva anatthena atthaŋ āhari, porāņakapa-ņđitāpi attano anatthena atthaŋ āhariŋ suyevā’ ti vatvā tena yācito atītaŋ āhari.

Atīte bārāņasiyaŋ brahmadatte rajjaŋ kārente bodhisatto tassa aggamahesiyā kucchimhi nibbattitvā vayappatto takkasilāyaŋ sabbasippāni (p. 2.360)

uggaņhitvā pitu accayena rajje patiţţhāya dasa rājadhamme akopetvā dānaŋ

deti, pañca sīlāni rakkhati, uposathakammaŋ karoti. Athasseko amacco antepure padussi. Pādamūlikādayo ñatvā ‘asuka-amacco antepure paduţţho’ ti

rañño ārocesuŋ. Rājā pariggaņhanto yathāsabhāvato ñatvā pakkosāpetvā

‘mā maŋ ito paţţhāya upaţţhāhī’ ti nibbisayaŋ akāsi. So gantvā aññataraŋ sāmantarājānaŋ upaţţhahīti sabbaŋ vatthu heţţhā mahāsīlavajātake (jā. 1.1. 51) kathitasadisameva. Idhāpi so rājā tikkhattuŋ vīmaŋsitvā tassa ama-ccassa vacanaŋ saddahitvā ‘bārāņasirajjaŋ gaņhissāmī’ ti mahantena pari-vārena rajjasīmaŋ pāpuņi. Bārāņasirañño sattasatamattā mahāyodhā taŋ pavattiŋ sutvā ‘deva, asuko nāma kira rājā bārāņasirajjaŋ gaņhissāmī” ti jana-padaŋ bhindanto āgacchati, ettheva naŋ gantvā gaņhissāmā’ ti āhaŋsu. ‘Mayhaŋ paravihiŋsāya laddhena rajjena kiccaŋ natthi, mā kiñci karitthā’ ti?

Corarājā āgantvā nagaraŋ parikkhipi, puna amaccā rājānaŋ upasankamitvā ‘deva, mā evaŋ karittha, gaņhissāma nan’ ti āhaŋsu. Rājā ‘na labbhā

kiñci kātuŋ, nagaradvārāni vivarathā’ ti vatvā sayaŋ amaccagaņaparivuto

mahātale rājapallanke nisīdi. Corarājā catūsu dvāresu manusse pothento

nagaraŋ pavisitvā pāsādaŋ abhiruyha amaccaparivutaŋ rājānaŋ gāhāpetvā sankhalikāhi bandhāpetvā bandhanāgāre pakkhipāpesi. Rājā bandhanāgāre nisinnova corarājānaŋ mettāyanto mettajjhānaŋ uppādesi. Tassa mettānu-bhāvena corarañño kāye đāho uppajji, sakalasarīraŋ yamaka-ukkāhi jhāpiya-mānaŋ viya jātaŋ. So mahādukkhābhitunno ‘kiŋ nu kho kāraņan’ ti pucchi.

‘Tumhe sīlavantaŋ rājānaŋ bandhanāgāre pakkhipetha, tena vo idaŋ

dukkhaŋ uppannaŋ bhavissatī’ ti. So gantvā bodhisattaŋ khamāpetvā

‘tumhākaŋ rajjaŋ tumhākameva hotū’ ti rajjaŋ tasseva niyyādetvā ‘ito

paţţhāya tumhākaŋ paccatthiko me bhāro hotū’ ti vatvā paduţţhāmaccassa rājāņaŋ kāretvā attano nagarameva gato.

Bodhisatto alankatamahātale samussitasetacchatte rājapallanke nisinno amaccehi saddhiŋ sallapanto purimā dvegāthā avoca–

94. ‘Seyyaŋso (p. 2.361) seyyaso hoti, yo seyyamupasevati;

ekena sandhiŋ katvāna, sataŋ vajjhe amocayiŋ.

95. ‘Tasmā sabbena lokena, sandhiŋ katvāna ekato;

pecca saggaŋ nigaccheyya, idaŋ suņātha kāsiyā’ ti.

Tattha seyyaŋso seyyaso hoti, yo seyyamupasevatīti anavajja-uttamadha-mmasankhāto seyyo aŋso koţţhāso assāti seyyaŋso, kusaladhammanissita-puggalo. Yo punappunaŋ taŋ seyyaŋ kusaladhammabhāvanaŋ kusalābhi-rataŋ vā uttamapuggalamupasevati, so seyyaso hoti pāsaŋsataro ceva utta-ritaro ca hoti. Ekena sandhiŋ katvāna, sataŋ vajjhe amocayinti tadamināpi cetaŋ veditabbaŋ– ahañhi seyyaŋ mettābhāvanaŋ upasevanto tāya mettā-bhāvanāya ekena coraraññā sandhiŋ santhavaŋ katvā mettābhāvanaŋ bhāvetvā tumhe satajane vajjhe amocayiŋ.

Dutiyagāthāya attho– yasmā ahaŋ ekena saddhiŋ ekato mettābhāvanāya

sandhiŋ katvā tumhe vajjhappatte satajane mocayiŋ, tasmā veditabbamevetaŋ, tasmā sabbena lokena saddhiŋ mettābhāvanāya sandhiŋ katvā

ekato puggalo pecca paraloke saggaŋ nigaccheyya. Mettāya hi upacāraŋ kāmāvacare paţisandhiŋ deti, appanā brahmaloke. Idaŋ mama vacanaŋ sabbepi tumhe kāsiraţţhavāsino suņāthāti.

Evaŋ mahāsatto mahājanassa mettābhāvanāya guņaŋ vaņņetvā dvādasa-yojanike bārāņasinagare setacchattaŋ pahāya himavantaŋ pavisitvā isipa-bbajjaŋ pabbaji. Satthā sammāsambuddho hutvā tatiyaŋ gāthamāha–

96. ‘Idaŋ vatvā mahārājā, kaŋso bārāņasiggaho;

dhanuŋ kaņđañca nikkhippa, saŋyamaŋ ajjhupāgamī’ ti.

Tattha mahanto rājāti mahārājā. Kaŋsoti tassa nāmaŋ. Bārāņasiŋ

gahetvā ajjhāvasanato bārāņasiggaho. So rājā idaŋ vacanaŋ vatvā dhañca sarasankhātaŋ kaņđañca nikkhippa ohāya chađđetvā sīlasaŋyamaŋ (p. 2.362) upagato pabbajito, pabbajitvā ca pana jhānaŋ uppādetvā aparihīnajjhāno brahmaloke uppannoti.

Satthā imaŋ dhammadesanaŋ āharitvā jātakaŋ samodhānesi– ‘tadā cora-rājā ānando ahosi, bārāņasirājā pana ahameva ahosin’ ti.

Seyyajātakavaņņanā dutiyā.

[283] 3. Vađđhakīsūkarajātakavaņņanā

Varaŋ varaŋ tvanti idaŋ satthā jetavane viharanto dhanuggahatissattheraŋ ārabbha kathesi. Pasenadirañño pitā mahākosalo bimbisārarañño

dhītaraŋ vedehiŋ nāma kosaladeviŋ dadamāno tassā nhānacuņņamūlaŋ

satasahassuţţhānaŋ kāsigāmaŋ adāsi. Ajātasattunā pana pitari mārite kosaladevīpi sokābhibhūtā kālamakāsi. Tato pasenadi kosalarājā cintesi– ‘ajātasattunā pitā mārito, bhaginīpi me sāmike kālakate tena sokena kālakatā, pitughātakassa corassa kāsigāmaŋ na dassāmī’ ti. So taŋ ajātasattussa na

adāsi. Taŋ gāmaŋ nissāya tesaŋ dvinnampi kālena kālaŋ yuddhaŋ hoti,

ajātasattu taruņo samattho, pasenadi mahallakoyeva. So abhikkhaņaŋ parajjati, mahākosalassāpi manussā yebhuyyena parājitā. Atha rājā ‘mayaŋ

abhiņhaŋ parajjāma, kiŋ nu kho kātabban’ ti amacce pucchi. ‘Deva, ayyā

nāma mantacchekā honti, jetavanavihāre bhikkhūnaŋ kathaŋ sotuŋ vaţţatī’ti. Rājā ‘tena hi tāyaŋ velāyaŋ bhikkhūnaŋ kathāsallāpaŋ suņāthā’ ti carapurise āņāpesi. Te tato paţţhāya tathā akaŋsu.

cakkabyūho, sakaţabyūhoti. Ajātasattuŋ gaņhitukāmena asuke nāma pabbatakucchismiŋ dvīsu pabbatabhittīsu manusse ţhapetvā purato dubbalabalaŋ

dassetvā pabbatantaraŋ paviţţhabhāvaŋ jānitvā paviţţhamaggaŋ occhinditvā purato ca pacchato ca ubhosu pabbatabhittīsu vaggitvā unnaditvā

khipe patitamacchaŋ viya antomuţţhiyaŋ vaţţapotakaŋ viya ca katvā sakkā

assa taŋ gahetun’ ti. Carapurisā taŋ sāsanaŋ rañño ārocesuŋ. Taŋ sutvā

rājā sangāmabheriŋ carāpetvā gantvā sakaţabyūhaŋ katvā ajātasattuŋ jīvaggāhaŋ gāhāpetvā attano dhītaraŋ vajirakumāriŋ bhāgineyyassa datvā

kāsigāmaŋ tassā nhānamūlaŋ katvā datvā uyyojesi. Sā pavatti bhikkhusanghe pākaţā jātā. Athekadivasaŋ bhikkhū dhammasabhāyaŋ kathaŋ

samuţţhāpesuŋ– ‘āvuso, kosalarājā kira dhanuggahatissattherassa vicāraņāya ajātasattuŋ jinī’ ti. Satthā āgantvā ‘kāya nuttha, bhikkhave, etarahi

kathāya sannisinnā’ ti pucchitvā ‘imāya nāmā’ ti vutte ‘na, bhikkhave, idāneva, pubbepi dhanuggahatisso yuddhavicāraņāya chekoyevā’ ti vatvā atītaŋ āhari.

Atīte bārāņasiyaŋ brahmadatte rajjaŋ kārente bodhisatto araññe rukkha-devatā hutvā nibbatti. Tadā bārāņasiŋ nissāya nivutthavađđhakigāmakā eko vađđhakī thambhatthāya araññaŋ gantvā āvāţe patitaŋ sūkarapotakaŋ disvā taŋ gharaŋ netvā paţijaggi. So vuđđhippatto mahāsarīro vankadāţho (p. 2.364)

ācārasampanno ahosi, vađđhakinā positattā pana ‘vađđhakīsūkaro’tveva

paññāyi. Vađđhakissa rukkhatacchanakāle tuņđena rukkhaŋ parivatteti,

mukhena đaŋsitvā vāsipharasunikhādanamuggare āharati, kālasuttakoţiyaŋ gaņhāti. Atha so vađđhakī ‘kocideva, naŋ khādeyyā’ ti bhayena netvā araññe vissajjesi. Sopi araññaŋ pavisitvā khemaŋ phāsukaţţhānaŋ olokento ekaŋ pabbatantare mahantaŋ girikandaraŋ addasa sampannakandamūlaphalaŋ phāsukaŋ vasanaţţhānaŋ anekasatasūkarasamākiņņaŋ. Te sūkarā taŋ disvā tassa santikaŋ āgamaŋsu. Sopi te āha– ‘ahaŋ tumheva olokento vica-rāmi, apica vo mayā diţţhā, idañca ţhānaŋ ramaņīyaŋ, ahampi idāni idheva vasissāmī’ ti. ‘Saccaŋ idaŋ ţhānaŋ ramaņīyaŋ, parissayo panettha atthī’ ti. ‘Ahampi tumhe disvā etaŋ aññāsiŋ, evaŋ gocarasampanne ţhāne vasa-ntānaŋ vo sarīresu maŋsalohitaŋ natthi, kiŋ pana vo ettha bhayan’ ti? ‘Eko byaggho pātova āgantvā diţţhadiţţhaŋyeva gahetvā gacchatī’ ti. ‘Kiŋ pana so nibaddhaŋ gaņhāti, udāhu antarantarā’ ti? ‘Nibaddhaŋ gaņhātī’ ti. ‘Kati pana te byagghā’ ti? ‘Ekoyevā’ ti. ‘Ettakā tumhe ekassa yujjhituŋ na sakko-thā’ ti? ‘Āma, na sakkomā’ ti. ‘Ahaŋ taŋ gaņhissāmi, kevalaŋ tumhe mama vacanaŋ karotha, so byaggho kahaŋ vasatī’ ti? ‘Etasmiŋ pabbate’ ti.

So rattiññeva sūkare carāpetvā yuddhaŋ vicārento ‘yuddhaŋ nāma padumabyūhacakkabyūhasakaţabyūhavasena tividhaŋ hotī’ ti vatvā padumabyūhavasena vicāresi. So hi bhūmisīsaŋ jānāti. Tasmā ‘imasmiŋ ţhāne

yuddhaŋ vicāretuŋ vaţţatī’ ti sūkarapillake mātaro ca tesaŋ majjhaţţhāne

ţhapesi. So tā āvijjhitvā majjhimasūkariyo, tā āvijjhitvā potakasūkare, te āvijjhitvā jarasūkare, te āvijjhitvā dīghadāţhasūkare, te āvijjhitvā yuddhasamatthe balavatarasūkare dasa vīsa tiŋsa jane tasmiŋ tasmiŋ ţhāne balagumbaŋ katvā ţhapesi. Attano ţhitaţţhānassa purato ekaŋ parimaņđalaŋ

āvāţaŋ khaņāpesi, pacchato ekaŋ suppasaņţhānaŋ anupubbaninnaŋ

pabbhārasadisaŋ. Tassa saţţhisattatimatte yodhasūkare ādāya tasmiŋ

tasmiŋ ţhāne ‘mā bhāyitthā’ ti kammaŋ vicārato aruņaŋ uţţhahi.

Byaggho (p. 2.365) uţţhāya ‘kālo’ ti ñatvā gantvā tesaŋ sammukhā ţhite

pabbatatale ţhatvā akkhīni ummīletvā sūkare olokesi. Vađđhakīsūkaro

‘paţi-oloketha nan’ ti sūkarānaŋ saññaŋ adāsi, te paţi-olokesuŋ. Byaggho mukhaŋ ugghāţetvā assosi, sūkarāpi tathā kariŋsu. Byaggho muttaŋ chađđesi, sūkarāpi chađđayiŋsu. Iti yaŋ yaŋ so karoti, taŋ taŋ te paţika-riŋsu. So cintesi– ‘pubbe sūkarā mayā olokitakāle palāyantā palāyitumpi na sakkonti, ajja apalāyitvā mama paţisattu hutvā mayā katameva paţikaronti.

Etasmiŋ bhūmisīse ţhito eko tesaŋ saŋvidhāyakopi atthi, ajja mayhaŋ

gatassa jayo na paññāyatī’ ti. So nivattitvā attano vasanaţţhānameva agamāsi. Tena pana gahitamaŋsakhādako eko kūţajaţilo atthi, so taŋ tucchaha-tthameva āgacchantaŋ disvā tena saddhiŋ sallapanto paţhamaŋ gātha-māha–

97. ‘Varaŋ varaŋ tvaŋ nihanaŋ pure cari,

Asmiŋ padese abhibhuyya sūkare.

Sodāni eko byapagamma jhāyasi,

balaŋ nu te byaggha na cajja vijjatī’ ti.

Tattha varaŋ varaŋ tvaŋ nihanaŋ pure cari, asmiŋ padese abhibhuyya

sūkareti ambho byaggha, tvaŋ pubbe imasmiŋ padese sabbasūkare abhibhavitvā imesu sūkaresu varaŋ varaŋ tvaŋ uttamuttamaŋ sūkaraŋ nihananto vicari. Sodāni eko byapagamma jhāyasīti so tvaŋ idāni aññataraŋ

sūkaraŋ aggahetvā ekakova apagantvā jhāyasi pajjhāyasi. Balaŋ nu te

byaggha na cajja vijjatīti kiŋ nu te, ambho byaggha, ajja kāyabalaŋ natthīti.

Taŋ sutvā byaggho dutiyaŋ gāthamāha–

98. ‘Ime sudaŋ yanti disodisaŋ pure, bhayaţţitā leņagavesino puthū;

te dāni sangamma vasanti ekato, yatthaţţhitā duppasahajjame mayā’ ti.

Tattha (p. 2.366) sudanti nipāto. Ayaŋ pana sankhepattho– ime sūkarā

pubbe maŋ disvā bhayena aţţitā pīļitā attano leņagavesino puthū visuŋ

visuŋ hutvā disodisaŋ yanti, taŋ taŋ disaŋ abhimukhā palāyanti, te dāni sabbepi samāgantvā ekato vasanti tiţţhanti, tañca bhūmisīsaŋ upagatā, yattha ţhitā duppasahā dummaddayā ajja ime mayāti.

Athassa ussāhaŋ janento kūţajaţilo ‘mā bhāyi, gaccha tayi naditvā pakkhandante sabbepi bhītā bhijjitvā palāyissantī’ ti āha. Byaggho tasmiŋ ussāhaŋ

janente sūro hutvā puna gantvā pabbatatale aţţhāsi. Vađđhakīsūkaro dvinnaŋ

āvāţānaŋ antare aţţhāsi. Sūkarā ‘sāmi, mahācoro punāgato’ ti āhaŋsu. ‘Mā

bhāyittha, idāni taŋ gaņhissāmī’ ti. Byaggho naditvā vađđhakīsūkarassa

upari patati, sūkaro tassa attano upari patanakāle parivattitvā vegena ujukaŋ

khata-āvāţe pati. Byaggho vegaŋ sandhāretuŋ asakkonto uparibhāgena

gantvā suppamukhassa tiriyaŋ khata-āvāţassa atisambādhe mukhaţţhāne

patitvā puñjakato viya ahosi. Sūkaro āvāţā uttaritvā asanivegena gantvā

byagghaŋ antarasatthimhi dāţhāya paharitvā yāva vakkapadesā phāletvā

pañcamadhuramaŋsaŋ dāţhāya paliveţhetvā byagghassa matthake āvijjhitvā ‘gaņhatha tumhākaŋ paccāmittan’ ti ukkhipitvā bahi-āvāţe chađđesi. Paţhamaŋ āgatā byagghamaŋsaŋ labhiŋsu, pacchā āgatā ‘byaggha-maŋsaŋ kīdisaŋ hotī’ ti tesaŋ mukhaŋ upasinghantā vicariŋsu.

Sūkarā na tāva tussanti. Vađđhakīsūkaro tesaŋ inghitaŋ disvā ‘kiŋ nu

kho tumhe na tussathā’ ti āha. ‘Sāmi, kiŋ etena byagghena ghātitena, añño

pana byaggha-āņāpanasamattho kūţajaţilo atthiyevā’ ti. ‘Ko nāmeso’ ti? ‘Eko

dussīlatāpaso’ ti. ‘Byagghopi mayā ghātito, so me kiŋ pahoti, etha gaņhissāma nan’ ti sūkaraghaţāya saddhiŋ pāyāsi. Kūţatāpasopi byagghe cirāyante ‘kiŋ nu kho sūkarā byagghaŋ gaņhiŋsū’ ti paţipathaŋ gacchanto te

sūkare āgacchante disvā attano parikkhāraŋ ādāya palāyanto tehi anubandhito parikkhāraŋ chađđetvā vegena udumbararukkhaŋ abhiruhi. Sūkarā

‘idānimha, sāmi, naţţhā, tāpaso palāyitvā (p. 2.367) rukkhaŋ abhiruhī’ ti

āhaŋsu. ‘Kiŋ rukkhaŋ nāmā’ ti? ‘Udumbararukkhan’ ti. So ‘sūkariyo

udakaŋ āharantu, sūkarapotakā pathaviŋ khaņantu, dīghadāţhā sūkarā

mūlāni chindantu, sesā parivāretvā ārakkhantū’ ti saŋvidahitvā tesu tathā

karontesu sayaŋ udumbarassa ujukaŋ thūlamūlaŋ pharasunā paharanto

viya ekappahārameva katvā udumbararukkhaŋ pātesi. Parivāretvā ţhitasūkarā kūţajaţilaŋ bhūmiyaŋ pātetvā khaņđākhaņđikaŋ katvā yāva aţţhito

khāditvā vađđhakīsūkaraŋ udumbarakhandheyeva nisīdāpetvā kūţajaţilassa paribhogasankhena udakaŋ āharitvā abhisiñcitvā rājānaŋ kariŋsu, ekañca taruņasūkariŋ tassa aggamahesiŋ akaŋsu. Tato paţţhāya kira yāvajjatanā rājāno udumbarabhaddapīţhe nisīdāpetvā tīhi sankhehi abhisiñcanti.

Tasmiŋ vanasaņđe adhivatthā devatā taŋ acchariyaŋ disvā ekasmiŋ viţa-pantare sūkarānaŋ abhimukhā hutvā tatiyaŋ gāthamāha–

99. ‘Namatthu sanghāna samāgatānaŋ, disvā sayaŋ sakhya vadāmi abbhutaŋ;

byagghaŋ migā yattha jiniŋsu dāţhino, sāmaggiyā dāţhabalesu muccare’ ti.

Tattha namatthu sanghānanti ayaŋ mama namakkāro samāgatānaŋ sūkarasanghānaŋ atthu. Disvā sayaŋ sakhya vadāmi abbhutanti idaŋ pubbe

abhūtapubbaŋ abbhutaŋ sakhyaŋ mittabhāvaŋ sayaŋ disvā vadāmi.

Byagghaŋ migā yattha jiniŋsu dāţhinoti yatra hi nāma dāţhino sūkaramigā byagghaŋ jiniŋsu, ayameva vā pāţho. Sāmaggiyā dāţhabalesu muccareti yā sā dāţhabalesu sūkaresu sāmaggī ekajjhāsayatā, tāya tesu sāmaggiyā te dāţhabalā paccāmittaŋ gahetvā ajja maraņabhayā muttāti attho.

Satthā imaŋ dhammadesanaŋ āharitvā jātakaŋ samodhānesi– ‘tadā dhanuggahatisso vađđhakīsūkaro ahosi, rukkhadevatā pana ahameva ahosin’-ti.

Vađđhakīsūkarajātakavaņņanā tatiyā.

[284] 4. Sirijātakavaņņanā

Yaŋ (p. 2.368) ussukā sangharantīti idaŋ satthā jetavane viharanto ekaŋ

siricorabrāhmaņaŋ ārabbha kathesi. Imasmiŋ jātake paccuppannavatthu

heţţhā khadirangārajātake (jā. 1.1.40) vitthāritameva. Idhāpi pana sā anāthapiņđikassa ghare catutthe dvārakoţţhake vasanakā micchādiţţhidevatā daņđakammaŋ karontī catupaññāsahiraññakoţiyo āharitvā koţţhe pūretvā seţţhinā

saddhiŋ sahāyikā ahosi. Atha naŋ so ādāya satthu santikaŋ nesi. Satthā

tassā dhammaŋ desesi, sā dhammaŋ sutvā sotāpannā ahosi. Tato paţţhāya

seţţhino yaso yathāporāņova jāto. Atheko sāvatthivāsī sirilakkhaņaññū

brāhmaņo cintesi– ‘anāthapiņđiko duggato hutvā puna issaro jāto, yaŋnūnāhaŋ taŋ daţţhukāmo viya gatvā tassa gharato siriŋ thenetvā āgaccheyya-n’ ti. So tassa gharaŋ gantvā tena katasakkārasammāno sāraņīyakathāya vattamānāya ‘kimatthaŋ āgatosī’ ti vutte ‘kattha nu kho sirī patiţţhitā’ ti olo-kesi. Seţţhino ca sabbaseto dhotasankhapaţibhāgo kukkuţo suvaņņapañjare pakkhipitvā ţhapito atthi, tassa cūļāya sirī patiţţhāsi. Brāhmaņo olokayamāno siriyā tattha patiţţhitabhāvaŋ ñatvā āha– ‘ahaŋ, mahāseţţhi, pañcasate māņave mante vācemi, akālaraviŋ ekaŋ kukkuţaŋ nissāya te ca mayañca kilamāma, ayañca kira kukkuţo kālaravī, imassatthāya āgatomhi, dehi me etaŋ kukkuţan’ ti. ‘Gaņha, brāhmaņa, demi te kukkuţan’ ti. ‘Demī’ ti ca vutta-kkhaņeyeva sirī tassa cūļato apagantvā ussīsake ţhapite maņikkhandhe pati-ţţhāsi.

Brāhmaņo siriyā maņimhi patiţţhitabhāvaŋ ñatvā maņimpi yāci. ‘Maņimpi demī’ ti vuttakkhaņeyeva sirī maņito apagantvā ussīsake ţhapita-ārakkhaya-ţţhiyaŋ patiţţhāsi. Brāhmaņo siriyā tattha patiţţhitabhāvaŋ ñatvā tampi yāci.

‘Gahetvā gacchāhī’ ti vuttakkhaņeyeva sirī yaţţhito apagantvā puññalakkhaņadeviyā nāma seţţhino aggamahesiyā sīse patiţţhāsi. Siricorabrāhmaņo

tattha patiţţhitabhāvaŋ ñatvā ‘avissajjiyabhaņđaŋ etaŋ, yācitumpi na sakkā’ti cintetvā seţţhiŋ etadavoca– ‘mahāseţţhi, ahaŋ (p. 2.369) tumhākaŋ gehe

“siriŋ thenetvā gamissāmī” ti āgacchiŋ, sirī pana te kukkuţassa cūļāyaŋ patiţţhitā ahosi, tasmiŋ mama dinne tato apagantvā maņimhi patiţţhahi,

maņimhi dinne ārakkhayaţţhiyaŋ patiţţhahi, ārakkhayaţţhiyā dinnāya tato

apagantvā puññalakkhaņadeviyā sīse patiţţhahi, “idaŋ kho pana avissajjiyabhaņđan” ti imampi me na gahitaŋ, na sakkā tava siriŋ thenetuŋ, tava

santakaŋ taveva hotū’ ti uţţhāyāsanā pakkāmi. Anāthapiņđiko ‘imaŋ

kāraņaŋ satthu kathessāmī’ ti vihāraŋ gantvā satthāraŋ pūjetvā vanditvā

ekamantaŋ nisinno sabbaŋ tathāgatassa ārocesi. Satthā taŋ sutvā ‘na kho, gahapati, idāneva aññesaŋ sirī aññattha gacchati, pubbepi appapuññehi uppāditasirī pana puññavantānaŋyeva pādamūlaŋ gatā’ ti vatvā tena yācito atītaŋ āhari.

Atīte bārāņasiyaŋ brahmadatte rajjaŋ kārente bodhisatto kāsiraţţhe

brāhmaņakule nibbattitvā vayappatto takkasilāyaŋ sippaŋ uggaņhitvā

agāraŋ ajjhāvasanto mātāpitūnaŋ kālakiriyāya saŋviggo nikkhamitvā himavantapadese isipabbajjaŋ pabbajitvā abhiññā ca samāpattiyo ca uppādetvā

dīghassa addhuno accayena loņambilasevanatthāya janapadaŋ gantvā bārāņasirañño uyyāne vasitvā punadivase bhikkhaŋ caramāno hatthācariyassa

gharadvāraŋ agamāsi. So tassa ācāravihāre pasanno bhikkhaŋ datvā

uyyāne vasāpetvā niccaŋ paţijaggi. Tasmiŋ kāle eko kaţţhahārako araññato

dārūni āharanto velāya nagaradvāraŋ pāpuņituŋ nāsakkhi. Sāyaŋ ekasmiŋ

devakule dārukalāpaŋ ussīsake katvā nipajji, devakule vissaţţhā bahū

kukkuţā tassa avidūre ekasmiŋ rukkhe sayiŋsu. Tesu uparisayitakukkuţo

paccūsakāle vaccaŋ pātento heţţhāsayitakukkuţassa sarīre pātesi. ‘Kena

me sarīre vaccaŋ pātitan’ ti ca vutte ‘mayā’ ti āha. ‘Kinkāraņā’ ti ca vutte

‘anupadhāretvā’ ti vatvā punapi pātesi. Tato ubhopi aññamaññaŋ kuddhā

‘kiŋ te balaŋ, kiŋ te balan’ ti kalahaŋ kariŋsu. Atha heţţhāsayitakukkuţo

āha– ‘maŋ māretvā angāre pakkamaŋsaŋ khādanto pātova kahāpaņasahassaŋ labhatī’ ti. Uparisayitakukkuţo āha– ‘ambho, mā tvaŋ ettakena gajji,

mama thūlamaŋsaŋ khādanto rājā hoti, bahimaŋsaŋ (p. 2.370) khādanto

puriso ce, senāpatiţţhānaŋ, itthī ce, aggamahesiţţhānaŋ labhati. Aţţhimaŋsaŋ pana me khādanto gihī ce, bhaņđāgārikaţţhānaŋ, pabbajito ce, rāja-kulūpakabhāvaŋ labhatī’ ti.

Kaţţhahārako tesaŋ vacanaŋ sutvā ‘rajje patte sahassena kiccaŋ natthī’ti saņikaŋ abhiruhitvā uparisayitakukkuţaŋ gahetvā māretvā ucchange katvā

‘rājā bhavissāmī’ ti gantvā vivaţadvāreneva nagaraŋ pavisitvā kukkuţaŋ

nittacaŋ katvā udaraŋ sodhetvā ‘idaŋ kukkuţamaŋsaŋ sādhukaŋ sampādehī’ ti pajāpatiyā adāsi. Sā kukkuţamaŋsañca bhattañca sampādetvā

‘bhuñja, sāmī’ ti tassa upanāmesi. ‘Bhadde, etaŋ maŋsaŋ mahānubhāvaŋ,

etaŋ khāditvā ahaŋ rājā bhavissāmi, tvaŋ aggamahesī bhavissasi, taŋ

bhattañca maŋsañca ādāya gangātīraŋ gantvā nhāyitvā bhuñjissāmā’ ti

yujjhā’ ti āņāpetvā sayaŋ aññātakavesena senāya vicārento ekena mahāvegena sarena viddho tankhaņaññeva mari. Tassa matabhāvaŋ ñatvā hatthācariyo bahū kahāpaņe nīharāpetvā ‘dhanatthikā purato hutvā yujjhantū’ ti bheriŋ

carāpesi. Balakāyo muhutteneva sāmantarājānaŋ jīvitakkhayaŋ pāpesi.

Amaccā rañño sarīrakiccaŋ katvā ‘kaŋ rājānaŋ karomā’ ti mantayamānā

‘amhākaŋ rājā jīvamāno attano vesaŋ hatthācariyassa adāsi, ayameva

yuddhaŋ katvā rajjaŋ gaņhi, etasseva rajjaŋ dassāmā’ ti taŋ rajjena abhisi-ñciŋsu, bhariyampissa aggamahesiŋ akaŋsu. Bodhisatto rājakulūpako ahosi.

Satthā atītaŋ āharitvā abhisambuddho hutvā imā dve gāthā abhāsi–

100. ‘Yaŋ ussukā sangharanti, alakkhikā bahuŋ dhanaŋ;

sippavanto asippā ca, lakkhivā tāni bhuñjati.

101. ‘Sabbattha katapuññassa, aticcaññeva pāņino;

uppajjanti bahū bhogā, appanāyatanesupī’ ti.

Tattha yaŋ ussukāti yaŋ dhanasangharaņe ussukkamāpannā chandajātā kicchena bahuŋ dhanaŋ sangharanti.’Ye ussukā’ tipi pāţho, ye purisā dhana-saŋharaņe ussukā hatthisippādivasena sippavanto asippā ca antamaso veta-nena kammaŋ katvā bahuŋ dhanaŋ sangharantīti attho. Lakkhivā tāni bhuñja-tīti tāni ‘bahuŋ dhanan’ ti vuttāni dhanāni puññavā puriso attano puñña-phalaŋ paribhuñjanto kiñci kammaŋ akatvāpi paribhuñjati.

Aticcaññeva pāņinoti aticca aññe eva pāņino. Eva-kāro purimapadena yoje-tabbo, sabbattheva katapuññassa aññe akatapuññe satte atikkamitvāti attho. Appanāyatanesupīti api anāyatanesupi aratanākaresu ratanāni asuvaņņāya-tanādīsu suvaņņādīni ahatthāyatanādīsu hatthi-ādayoti saviññāņaka-aviññā-ņakā bahū bhogā uppajjanti. Tattha muttāmaņi-ādīnaŋ anākare uppattiyaŋ duţţhagāmaņi-abhayamahārājassa vatthu kathetabbaŋ.

Satthā (p. 2.372) pana imā gāthā vatvā ‘gahapati, imesaŋ sattānaŋ puñña-sadisaŋ aññaŋ āyatanaŋ nāma natthi, puññavantānañhi anākaresu rata-nāni uppajjantiyevā’ ti vatvā imaŋ dhammaŋ desesi–

‘Esa devamanussānaŋ, sabbakāmadado nidhi; yaŋ yadevābhipatthenti, sabbametena labbhati. ‘Suvaņņatā susaratā, susaņţhānā surūpatā;

ādhipaccaparivāro, sabbametena labbhati.

‘Padesarajjaŋ issariyaŋ, cakkavattisukhaŋ piyaŋ; devarajjampi dibbesu, sabbametena labbhati.

‘Mānussikā ca sampatti, devaloke ca yā rati; yā ca nibbānasampatti, sabbametena labbhati. ‘Mittasampadamāgamma, yonisova payuñjato; vijjāvimuttivasībhāvo, sabbametena labbhati. ‘Paţisambhidā vimokkhā ca, yā ca sāvakapāramī; paccekabodhi buddhabhūmi, sabbametena labbhati. ‘Evaŋ mahatthikā esā, yadidaŋ puññasampadā; tasmā dhīrā pasaŋsanti, paņđitā katapuññatan’ ti. (khu. pā. 8.10-16);

Idāni yesu anāthapiņđikassa sirī patiţţhitā, tāni ratanāni dassetuŋ ‘kukkuţo’ti-ādimāha.

102. ‘Kukkuţo maņayo daņđo, thiyo ca puññalakkhaņā;

uppajjanti apāpassa, katapuññassa jantuno’ ti.

Tattha daņđoti ārakkhayaţţhiŋ sandhāya vuttaŋ, thiyoti seţţhibhariyaŋ

puññalakkhaņadeviŋ. Sesamettha uttānameva. Gāthaŋ vatvā ca pana

jātakaŋ samodhānesi– ‘tadā rājā ānando ahosi, kulūpakatāpaso pana aha-meva sammāsambuddho ahosin’ ti.

Sirijātakavaņņanā catutthā.

[285] 5. Maņisūkarajātakavaņņanā

Dariyā (p. 2.373) satta vassānīti idaŋ satthā jetavane viharanto sundarīmāraņaŋ ārabbha kathesi. Tena kho pana samayena bhagavā sakkato hoti garukatoti vatthu udāne (udā. 38) āgatameva. Ayaŋ panettha sankhepo– bhagavato kira bhikkhusanghassa ca pañcannaŋ mahānadīnaŋ mahoghasadise

lābhasakkāre uppanne hatalābhasakkārā aññatitthiyā sūriyuggamanakāle

khajjopanakā viya nippabhā hutvā ekato sannipatitvā mantayiŋsu– ‘mayaŋ

samaņassa gotamassa uppannakālato paţţhāya hatalābhasakkārā, na koci

amhākaŋ atthibhāvampi jānāti, kena nu kho saddhiŋ ekato hutvā samaņassa gotamassa avaņņaŋ uppādetvā lābhasakkāramassa antaradhāpeyyā-mā’ ti. Atha nesaŋ etadahosi– ‘sundariyā saddhiŋ ekato hutvā sakkuņissā-mā’ ti.

Te ekadivasaŋ sundariŋ titthiyārāmaŋ pavisitvā vanditvā ţhitaŋ nālapiŋsu. Sā punappunaŋ sallapantīpi paţivacanaŋ alabhitvā ‘api nu, ayyā,

tumhe kenaci viheţhitātthā’ ti pucchi. ‘Kiŋ, bhagini, samaņaŋ gotamaŋ

amhe viheţhetvā hatalābhasakkāre katvā vicarantaŋ na passasī’ ti. Sā evamāha– ‘mayā ettha kiŋ kātuŋ vaţţatī’ ti? Tvaŋ khosi, bhagini, abhirūpā

sobhaggappattā, samaņassa gotamassa ayasaŋ āropetvā mahājanaŋ tava

kathaŋ gāhāpetvā hatalābhasakkāraŋ karohī’ ti? Sā ‘sādhū’ ti sampaţicchitvā vanditvā pakkantā. Tato paţţhāya mālāgandhavilepanakappūrakaţukaphalādīni gahetvā sāyaŋ mahājanassa satthu dhammadesanaŋ sutvā

nagaraŋ pavisanakāle jetavanābhimukhī gacchati. ‘Kahaŋ gacchasī’ ti ca

puţţhā ‘samaņassa gotamassa santikaŋ, ahañhi tena saddhiŋ ekagandhaku-ţiyaŋ vasāmī’ ti vatvā aññatarasmiŋ titthiyārāme vasitvā pātova jetavana-maggaŋ otaritvā nagarābhimukhī gacchati. ‘Kiŋ, sundari, kahaŋ gatāsī’ ti ca puţţhā ‘samaņena gotamena saddhiŋ ekagandhakuţiyaŋ vasitvā taŋ kile-saratiyā ramāpetvā āgatāmhī’ ti vadati.

Atha naŋ katipāhaccayena dhuttānaŋ kahāpaņe datvā ‘gacchatha

sundariŋ māretvā samaņassa gotamassa gandhakuţiyā samīpe mālākacavarantare nikkhipitvā (p. 2.374) ethā’ ti vadiŋsu, te tathā akaŋsu. Tato titthiyā

‘sundariŋ na passāmā’ ti kolāhalaŋ katvā rañño ārocetvā ‘kahaŋ vo āsankā’ti vuttā ‘imesu divasesu jetavane vasati, tatrassā pavattiŋ na jānāmā’ ti vatvā

‘tena hi gacchatha, naŋ vicinathā’ ti raññā anuññātā attano upaţţhāke

gahetvā jetavanaŋ gantvā vicinantā mālākacavarantare disvā mañcakaŋ

āropetvā nagaraŋ pavesetvā ‘samaņassa gotamassa sāvakā “satthārā kata-pāpakammaŋ paţicchādessāmā” ti sundariŋ māretvā mālākacavarantare nikkhipiŋsū’ ti rañño ārocesuŋ, rājā ‘tena hi gacchatha, nagaraŋ āhiņđathā’-ti āha. Te nagaravīthīsu ‘passatha samaņānaŋ sakyaputtiyānaŋ kamman’-ti-ādīni viravitvā puna rañño nivesanadvāraŋ agamaŋsu.

Rājā sundariyā sarīraŋ āmakasusāne aţţakaŋ āropetvā rakkhāpesi. Sāvatthivāsino ţhapetvā ariyasāvake sesā yebhuyyena ‘passatha samaņānaŋ

sakyaputtiyānaŋ kamman’ ti-ādīni vatvā antonagare ca bahinagare ca

bhikkhū akkosantā paribhāsantā vicaranti. Bhikkhū taŋ pavattiŋ tathāgatassa ārocesuŋ. Satthā ‘tena hi tumhepi te manusse evaŋ paţicodethā’ ti–

‘Abhūtavādī nirayaŋ upeti, yo vāpi katvā na karomi cāha; ubhopi te pecca samā bhavanti, nihīnakammā manujā paratthā’ ti. (udā.

38)–

Imaŋ gāthamāha.

Rājā ‘sundariyā aññehi māritabhāvaŋ jānāthā’ ti purise pesesi. Tepi kho dhuttā tehi kahāpaņehi suraŋ pivantā aññamaññaŋ kalahaŋ karonti. Tattheko evamāha– ‘tvaŋ sundariŋ ekappahāreneva māretvā mālākacavara-ntare nikkhipitvā tato laddhakahāpaņehi suraŋ pivasi, hotu hotū’ ti. Rājapu-risā te dhutte gahetvā rañño dassesuŋ. Atha te rājā ‘tumhehi māritā’ ti pucchi. ‘Āma, devā’ ti. ‘Kehi mārāpitā’ ti? ‘Aññatitthiyehi, devā’ ti. Rājā (p. 2.375) titthiye pakkosāpetvā sundariŋ ukkhipāpetvā ‘gacchatha tumhe, evaŋ vadantā nagaraŋ āhiņđatha “ayaŋ sundarī samaņassa gotamassa avaņņaŋ āropetukāmehi amhehi mārāpitā, neva samaņassa gotamassa, na gotamasā-vakānaŋ doso atthi, amhākaŋyeva doso”‘ ti āņāpesi. Te tathā akaŋsu. Bāla-mahājano tadā saddahi, titthiyāpi purisavadhadaņđena palibuddhā. Tato paţţhāya buddhānaŋ mahantataro lābhasakkāro ahosi.

Athekadivasaŋ bhikkhū dhammasabhāyaŋ kathaŋ samuţţhāpesuŋ–

‘āvuso, titthiyā “buddhānaŋ kāļakabhāvaŋ uppādessāmā” ti sayaŋ kāļakā

jātā, buddhānaŋ pana mahantataro lābhasakkāro udapādī’ ti. Satthā āgantvā

‘kāya nuttha, bhikkhave, etarahi kathāya sannisinnā’ ti pucchitvā ‘imāya

nāmā’ ti vutte ‘na, bhikkhave, sakkā buddhānaŋ sankilesaŋ uppādetuŋ,

buddhānaŋ sankiliţţhabhāvakaraņaŋ nāma jātimaņino kiliţţhabhāvakaraņa-sadisaŋ, pubbe jātimaņiŋ “kiliţţhaŋ karissāmā” ti vāyamantāpi nāsakkhiŋsu kiliţţhaŋ kātun’ ti vatvā tehi yācito atītaŋ āhari.

Atīte bārāņasiyaŋ brahmadatte rajjaŋ kārente bodhisatto ekasmiŋ

gāmake brāhmaņakule nibbattitvā vayappatto kāmesu ādīnavaŋ disvā

nikkhamitvā himavantapadese tisso pabbatarājiyo atikkamitvā tāpaso hutvā paņņasālāyaŋ vasi. Tassā avidūre maņiguhā ahosi, tattha tiŋsamattā sūkarā vasanti, guhāya avidūre eko sīho carati, tassa maņimhi chāyā paññā-yati. Sūkarā sīhacchāyaŋ disvā bhītā utrastā appamaŋsalohitā ahesuŋ. Te ‘imassa maņino vippasannattā ayaŋ chāyā paññāyati, imaŋ maņiŋ sanki-liţţhaŋ vivaņņaŋ karomā’ ti cintetvā avidūre ekaŋ saraŋ gantvā kalale pava-ţţetvā āgantvā taŋ maņiŋ ghaŋsanti. So sūkaralomehi ghaŋsiyamāno vippasannataro ahosi. Sūkarā upāyaŋ apassantā ‘imassa maņino vivaņņaka-raņūpāyaŋ tāpasaŋ pucchissāmā’ ti bodhisattaŋ upasankamitvā vanditvā ekamantaŋ ţhitā purimā dve gāthā udāhariŋsu–

103. ‘Dariyā satta vassāni, tiŋsamattā vasāmase;

haññāma maņino ābhaŋ, iti no mantaraŋ ahu.

104. ‘Yāvatā (p. 2.376) maņiŋ ghaŋsāma, bhiyyo vodāyate maņi;

idañcadāni pucchāma, kiŋ kiccaŋ idha maññasī’ ti.

Tattha dariyāti maņiguhāyaŋ. Vasāmaseti vasāma. Haññāmāti hanissāma, mayampi vivaņņaŋ karissāma. Idañcadāni pucchāmāti idāni mayaŋ ‘kena kāraņena ayaŋ maņi kilissamāno vodāyate’ ti idaŋ taŋ pucchāma. ‘Kiŋ kiccaŋ “idha maññasī” ti imasmiŋ atthe tvaŋ imaŋ kiccaŋ kinti maññasī’ ti.

Atha nesaŋ ācikkhanto bodhisatto tatiyaŋ gāthamāha–

105. ‘Ayaŋ maņi veļuriyo, akāco vimalo subho;

nāssa sakkā siriŋ hantuŋ, apakkamatha sūkarā’ ti.

Tattha akācoti akakkaso. Subhoti sobhano. Sirinti pabhaŋ. Apakkamathāti imassa maņissa pabhā nāsetuŋ na sakkā, tumhe pana imaŋ maņiguhaŋ pahāya aññattha gacchathāti.

Te tassa kathaŋ sutvā tathā akaŋsu. Bodhisatto jhānaŋ uppādetvā brahmalokaparāyaņo ahosi.

Satthā imaŋ dhammadesanaŋ āharitvā jātakaŋ samodhānesi– ‘tadā tāpaso ahameva ahosin’ ti.

Maņisūkarajātakavaņņanā pañcamā.

[286] 6. Sālūkajātakavaņņanā

Mā sālūkassa pihayīti idaŋ satthā jetavane viharanto thullakumārikāpalo-bhanaŋ ārabbha kathesi. Taŋ cūļanāradakassapajātake (jā. 1.13.40 ādayo) āvibhavissati. Taŋ pana bhikkhuŋ satthā pakkosāpetvā ‘saccaŋ kira tvaŋ, bhikkhu, ukkaņţhitosī’ ti pucchi. ‘Evaŋ, bhante’ ti. ‘Ko taŋ ukkaņţhāpetī’ ti?

‘Thullakumārikā, bhante’ ti. Satthā ‘esā te bhikkhu anatthakārikā, pubbepi

tvaŋ etissā vivāhatthāya āgataparisāya uttaribhango ahosī’ ti vatvā

bhikkhūhi yācito atītaŋ āhari.

Atīte (p. 2.377) bārāņasiyaŋ brahmadatte rajjaŋ kārente bodhisatto mahālohitagoņo nāma ahosi, kaniţţhabhātā panassa cūļalohito nāma. Ubhopi goņā

gāmake ekasmiŋ kule kammaŋ karonti. Tassa kulassa ekā vayappattā

kumārikā atthi, taŋ aññakulaŋ vāresi. Atha naŋ kulaŋ ‘vivāhakāle uttaribhango bhavissatī’ ti sālūkaŋ nāma sūkaraŋ yāgubhattena paţijaggi, so

heţţhāmañce sayati. Athekadivasaŋ cūļalohito bhātaraŋ āha– ‘bhātika,

mayaŋ imasmiŋ kule kammaŋ karoma, amhe nissāya imaŋ kulaŋ jīvati,

atha ca panime manussā amhākaŋ tiņapalālamattaŋ denti, imaŋ sūkaraŋ

yāgubhattena posenti, heţţhāmañce sayāpenti, kiŋ nāmesa etesaŋ karissatī’ ti. Mahālohito ‘tāta, mā tvaŋ etassa yāgubhattaŋ patthaya, etissā kumārikāya vivāhadivase etaŋ

uttaribhangaŋ kātukāmā ete maŋsassa thūlabhāvakaraņatthaŋ posenti,

katipāhaccayena taŋ passissasi heţţhāmañcato nikkhāmetvā vadhitvā

khaņđākhaņđikaŋ chinditvā āgantukabhattaŋ kariyamānan’ ti vatvā purimā dve gāthā samuţţhāpesi–

106. ‘Mā sālūkassa pihayi, āturannāni bhuñjati;

appossukko bhusaŋ khāda, etaŋ dīghāyulakkhaņaŋ.

107. ‘Idāni so idhāgantvā, atithī yuttasevako;

atha dakkhasi sālūkaŋ, sayantaŋ musaluttaran’ ti.

Tatthāyaŋ sankhepattho– tāta, tvaŋ mā sālūkasūkarabhāvaŋ patthayi,

ayañhi āturannāni maraņabhojanāni bhuñjati, yāni bhuñjitvā nacirasseva

maraņaŋ pāpuņissati, tvaŋ pana appossukko nirālayo hutvā attanā laddhaŋ

imaŋ palālamissakaŋ bhusaŋ khāda, etaŋ dīghāyubhāvassa lakkhaņaŋ

sañjānananimittaŋ. Idāni katipāhasseva so vevāhikapuriso mahatiyā parisāya yutto yuttasevako idha atithi hutvā āgato bhavissati, athetaŋ sālūkaŋ musalasadisena uttaroţţhena samannāgatattā musaluttaraŋ māritaŋ sayantaŋ dakkhasīti.

Tato katipāhasseva vevāhikesu āgatesu sālūkaŋ māretvā uttaribhangama-kaŋsu. Ubho goņā taŋ tassa vipattiŋ disvā ‘amhākaŋ (p. 2.378) bhusameva varan’ ti cintayiŋsu. Satthā abhisambuddho hutvā tadatthajotikaŋ tatiyaŋ gāthamāha–

108. ‘Vikantaŋ sūkaraŋ disvā, sayantaŋ musaluttaraŋ;

jaraggavā vicintesuŋ, varamhākaŋ bhusāmivā’ ti.

Tattha bhusāmivāti bhusameva amhākaŋ varaŋ uttamanti attho.

Satthā imaŋ dhammadesanaŋ āharitvā saccāni pakāsetvā jātakaŋ samodhānesi, saccapariyosāne so bhikkhu sotāpattiphale patiţţhahi. ‘Tadā kumā-rikā etarahi thullakumārikā ahosi, sālūko ukkaņţhitabhikkhu, cūļalohito ānando, mahālohito pana ahameva ahosin’ ti.

Sālūkajātakavaņņanā chaţţhā.

[287] 7. Lābhagarahajātakavaņņanā

Nānummattoti idaŋ satthā jetavane viharanto sāriputtattherassa saddhivihārikaŋ ārabbha kathesi. Therassa kira saddhivihāriko theraŋ upasankamitvā vanditvā ekamantaŋ nisinno ‘lābhuppattipaţipadaŋ me, bhante,

kathetha, kiŋ karonto cīvarādīnaŋ lābhī hotī’ ti pucchi. Athassa thero ‘āvuso,

catūhangehi samannāgatassa lābhasakkāro uppajjati, attano abbhantare hirottappaŋ bhinditvā sāmaññaŋ pahāya anummatteneva ummattena viya

bhavitabbaŋ, pisuņavācā vattabbā, naţasadisena bhavitabbaŋ, vikiņņavācena kutūhalena bhavitabban’ ti imaŋ lābhuppattipaţipadaŋ kathesi. So taŋ

paţipadaŋ garahitvā uţţhāya pakkanto. Thero satthāraŋ upasankamitvā

vanditvā taŋ pavattiŋ ācikkhi. Satthā ‘neso, sāriputta, bhikkhu idāneva

lābhaŋ garahati, pubbepesa garahiyevā’ ti vatvā therena yācito atītaŋ āhari.

Atīte bārāņasiyaŋ brahmadatte rajjaŋ kārente bodhisatto brāhmaņakule nibbattitvā vayappatto soļasavassikakāleyeva tiņņaŋ vedānaŋ aţţhārasa-nnañca sippānaŋ pariyosānaŋ patvā disāpāmokkho ācariyo (p. 2.379) hutvā pañca māņavakasatāni sippaŋ vācesi. Tatreko māņavo sīlācārasampanno ekadivasaŋ ācariyaŋ upasankamitvā ‘kathaŋ imesaŋ sattānaŋ lābho uppa-jjatī’ ti lābhuppattipaţipadaŋ pucchi. Ācariyo ‘tāta, imesaŋ sattānaŋ catūhi kāraņehi lābho uppajjatī’ ti vatvā paţhamaŋ gāthamāha–

109. ‘Nānummatto nāpisuņo, nānaţo nākutūhalo;

mūļhesu labhate lābhaŋ, esā te anusāsanī’ ti.

Tattha nānummattoti na anummatto. Idaŋ vuttaŋ hoti– yathā ummattako nāma itthipurisadārikadārake disvā tesaŋ vatthālankārādīni vilumpati, tato tato macchamaŋsapūvādīni balakkārena gahetvā khādati, evameva yo gihi-bhūto ajjhattabahiddhasamuţţhānaŋ hirottappaŋ pahāya kusalākusalaŋ aga-ņetvā nirayabhayaŋ abhāyanto lobhābhibhūto pariyādiņņacitto kāmesu pamatto sandhicchedādīni sāhasikakammāni karoti, pabbajitopi hirottappaŋ pahāya kusalākusalaŋ agaņetvā nirayabhayaŋ abhāyanto satthārā paññattaŋ sikkhāpadaŋ maddanto lobhena abhibhūto pariyādiņņacitto cīva-rādimattaŋ nissāya attano sāmaññaŋ vijahitvā pamatto vejjakammadūtaka-mmādīni karoti, veļudānādīni nissāya jīvikaŋ kappeti, ayaŋ anummattopi ummattasadisattā ummatto nāma, evarūpassa khippaŋ lābho uppajjati. Yo pana evaŋ anummatto lajjī kukkuccako, esa mūļhesu apaņđitesu purisesu lābhaŋ na labhati, tasmā lābhatthikena ummattakena viya bhavitabbanti.

Nāpisuņoti etthāpi yo pisuņo hoti, ‘asukena idaŋ nāma katan’ ti rājakule pesuññaŋ upasaŋharati, so aññesaŋ yasaŋ acchinditvā attano gaņhāti. Rājānopi naŋ ‘ayaŋ amhesu sasasneho’ ti ucce ţhāne ţhapenti, amaccāda-yopissa ‘ayaŋ no rājakule paribhindeyyā’ ti bhayena dātabbaŋ maññanti, evaŋ etarahi pisuņassa lābho uppajjati. Yo pana apisuņo, so mūļhesu lābhaŋ na labhatīti evamattho veditabbo.

Nānaţoti lābhaŋ uppādentena naţena viya bhavitabbaŋ. Yathā naţo hiro-ttappaŋ pahāya naccagītavāditehi kīļaŋ katvā dhanaŋ saŋharati, evameva lābhatthikena (p. 2.380) hirottappaŋ bhinditvā itthipurisadārikadārakānaŋ soņđasahāyena viya nānappakāraŋ keļiŋ karontena vicaritabbaŋ. Yo evaŋ anaţo, so mūļhesu lābhaŋ na labhati.

Nākutūhaloti kutūhalo nāma vippakiņņavāco. Rājāno hi amacce pucchanti–

‘asukaţţhāne kira “manusso mārito, gharaŋ viluttaŋ, paresaŋ dārā padhaŋ-sitā” ti suyyati, kesaŋ nu kho idaŋ kamman’ ti. Tattha sesesu akathentesu-yeva yo uţţhahitvā ‘asuko ca asuko ca nāmā’ ti vadati, ayaŋ kutūhalo nāma. Rājāno tassa vacanena te purise pariyesitvā nisedhetvā ‘imaŋ nissāya no nagaraŋ niccoraŋ jātan’ ti tassa mahantaŋ yasaŋ denti, sesāpi janā ‘ayaŋ no rājapurisehi puţţho suyuttaduyuttaŋ katheyyā’ ti bhayena tasseva dhanaŋ denti, evaŋ kutūhalassa lābho uppajjati. Yo pana akutūhalo, esa na mūļhesu labhati lābhaŋ. Esā te anusāsanīti esā amhākaŋ santikā tuyhaŋ lābhānusi-ţţhīti.

Antevāsiko ācariyassa kathaŋ sutvā lābhaŋ garahanto–

110. ‘Dhiratthu taŋ yasalābhaŋ, dhanalābhañca brāhmaņa;

yā vutti vinipātena, adhammacaraņena vā.

111. ‘Api ce pattamādāya, anagāro paribbaje;

esāva jīvikā seyyo, yā cādhammena esanā’ ti.– gāthādvayamāha;

Tattha yā vuttīti yā jīvitavutti. Vinipātenāti attano vinipātena. Adhammacaraņenāti adhammakiriyāya visamakiriyāya vadhabandhanagarahādīhi attānaŋ

vinipātetvā adhammaŋ caritvā yā vutti, tañca yasadhanalābhañca sabbaŋ

dhiratthu nindāmi garahāmi, na me etenatthoti adhippāyo. Pattamādāyāti

bhikkhābhājanaŋ gahetvā. Anagāro paribbajeti ageho pabbajito hutvā

careyya, na ca sappuriso kāyaduccaritādivasena adhammacariyaŋ careyya. Kinkāraņā? Esāva jīvikā seyyo. Yā cādhammena esanāti, yā (p. 2.381) esā adhammena jīvikapariyesanā, tato esā pattahatthassa parakulesu bhikkhāca-riyāva seyyo, sataguņena sahassaguņena sundarataroti dasseti.

Evaŋ māņavo pabbajjāya guņaŋ vaņņetvā nikkhamitvā isipabbajjaŋ

pabbajitvā dhammena bhikkhaŋ pariyesanto abhiññā ca samāpattiyo ca

nibbattetvā brahmalokaparāyaņo ahosi.

Satthā imaŋ dhammadesanaŋ āharitvā jātakaŋ samodhānesi– ‘tadā māņavo lābhagarahī bhikkhu ahosi, ācariyo pana ahameva ahosin’ ti.

Lābhagarahajātakavaņņanā sattamā.

[288] 8. Macchuddānajātakavaņņanā

Agghanti macchāti idaŋ satthā jetavane viharanto ekaŋ kūţavāņijaŋ ārabbha kathesi. Vatthu heţţhā kathitameva.

Atīte bārāņasiyaŋ brahmadatte rajjaŋ kārente bodhisatto kuţumbikakule

nibbattitvā viññutaŋ patto kuţumbaŋ saņţhapesi. Kaniţţhabhātāpissa atthi,

tesaŋ aparabhāge pitā kālakato. Te ekadivasaŋ ‘pitu santakaŋ vohāraŋ

sādhessāmā’ ti ekaŋ gāmaŋ gantvā kahāpaņasahassaŋ labhitvā āgacchantā nadītitthe nāvaŋ paţimānentā puţabhattaŋ bhuñjiŋsu. Bodhisatto

atirekabhattaŋ gangāya macchānaŋ datvā nadīdevatāya pattiŋ adāsi.

Devatā pattiŋ anumoditvāyeva dibbena yasena vađđhitvā attano yasavuđđhiŋ āvajjamānā taŋ kāraņaŋ aññāsi. Bodhisattopi vālikāyaŋ uttarāsangaŋ pattharitvā nipanno niddaŋ okkami, kaniţţhabhātā panassa thokaŋ corapakatiko. So te kahāpaņe bodhisattassa adatvā sayameva gaņhitukāma-tāya kahāpaņabhaņđikasadisaŋ ekaŋ sakkharabhaņđikaŋ katvā dvepi bhaņđikā ekatova ţhapesi. Tesaŋ nāvaŋ abhiruhitvā gangāmajjhagatānaŋ kaniţţho nāvaŋ khobhetvā ‘sakkharabhaņđikaŋ udake (p. 2.382) khipissāmī’-ti sahassabhaņđikaŋ khipitvā ‘bhātika, sahassabhaņđikā udake patitā, kinti karomā’ ti āha. ‘Udake patitāya kiŋ karissāma, mā cintayī’ ti. Nadīdevatā cintesi– ‘ahaŋ iminā dinnapattiŋ anumoditvā dibbayasena vađđhitvā etassa santakaŋ rakkhissāmī’ ti attano ānubhāvena taŋ bhaņđikaŋ ekaŋ mahā-macchaŋ gilāpetvā sayaŋ ārakkhaŋ gaņhi. Sopi coro gehaŋ gantvā ‘bhātā me vañcito’ ti bhaņđikaŋ mocento sakkharā passitvā hadayena sussantena mañcassa aţaniŋ upagūhitvā nipajji.

Tadā kevaţţā macchagahaņatthāya jālaŋ khipiŋsu. So maccho devatānu-bhāvena jālaŋ pāvisi. Kevaţţā taŋ gahetvā vikkiņituŋ nagaraŋ paviţţhā.

Manussā mahāmacchaŋ disvā mūlaŋ pucchanti. Kevaţţā ‘kahāpaņasahassañca satta ca māsake datvā gaņhathā’ ti vadanti. Manussā ‘sahassagghanakamacchopi no diţţho’ ti parihāsaŋ karonti. Kevaţţā macchaŋ gahetvā

bodhisattassa gharadvāraŋ gantvā ‘imaŋ macchaŋ gaņhathā’ ti āhaŋsu.

‘Kimassa mūlan’ ti? ‘Satta māsake datvā gaņhathā’ ti. ‘Aññesaŋ dadamānā kathaŋ dethā’ ti? ‘Aññesaŋ sahassena ca sattahi ca māsakehi dema, tumhe pana satta māsake datvā gaņhathā’ ti. So tesaŋ satta māsake datvā macchaŋ bhariyāya pesesi. Sā macchassa kucchiŋ phālayamānā sahassa-bhaņđikaŋ disvā bodhisattassa ārocesi. Bodhisatto taŋ oloketvā attano lañchaŋ disvā sakasantakabhāvaŋ ñatvā ‘idāni ime kevaţţā imaŋ macchaŋ aññesaŋ dadamānā sahassena ceva sattahi ca māsakehi denti, amhe pana patvā sahassassa amhākaŋ santakattā satteva māsake gahetvā adaŋsu, idaŋ antaraŋ ajānantaŋ na sakkā kañci saddahāpetun’ ti cintetvā paţhamaŋ gāthamāha–

112. ‘Agghanti macchā adhikaŋ sahassaŋ, na so atthi yo imaŋ sadda-heyya;

mayhañca assu idha satta māsā, ahampi taŋ macchuddānaŋ kiņeyyan’-ti.

Tattha adhikanti aññehi pucchitā kevaţţā ‘sattamāsādhikaŋ sahassaŋ

agghantī’ ti vadanti. Na so atthi yo imaŋ saddaheyyāti so puriso na (p. 2.383)

atthi, yo imaŋ kāraņaŋ paccakkhato ajānanto mama vacanena saddaheyya,

ettakaŋ vā macchā agghantīti yo imaŋ saddaheyya, so natthi, tasmāyeva te

aññehi na gahitātipi attho. Mayhañca assūti mayhaŋ pana satta māsakā

ahesuŋ. Macchuddānanti macchavaggaŋ. Tena hi macchena saddhiŋ

aññepi macchā ekato baddhā taŋ sakalampi macchuddānaŋ sandhāyetaŋ vuttaŋ. Kiņeyyanti kiņiŋ, satteva māsake datvā ettakaŋ macchavaggaŋ gaņhinti attho.

Evañca pana vatvā idaŋ cintesi– ‘kiŋ nu kho nissāya mayā ete kahāpaņā laddhā’ ti? Tasmiŋ khaņe nadīdevatā ākāse dissamānarūpena ţhatvā ‘ahaŋ, gangādevatā, tayā macchānaŋ atirekabhattaŋ datvā mayhaŋ patti dinnā, tenāhaŋ tava santakaŋ rakkhantī āgatā’ ti dīpayamānā gāthamāha–

113. ‘Macchānaŋ bhojanaŋ datvā, mama dakkhiņamādisi;

taŋ dakkhiņaŋ sarantiyā, kataŋ apacitiŋ tayā’ ti.

Tattha dakkhiņanti imasmiŋ ţhāne pattidānaŋ dakkhiņā nāma. Sarantiyā kataŋ apacitiŋ tayāti taŋ tayā mayhaŋ kataŋ apacitiŋ sarantiyā mayā idaŋ tava dhanaŋ rakkhitanti attho.

Idaŋ vatvā ca pana sā devatā tassa kaniţţhena katakūţakammaŋ sabbaŋ

kathetvā ‘eso idāni hadayena sussantena nipanno, duţţhacittassa vuđđhi

nāma natthi, ahaŋ pana “tava santakaŋ mā nassī” ti dhanaŋ te āharitvā

adāsiŋ, idaŋ kaniţţhacorassa adatvā sabbaŋ tvaññeva gaņhā’ ti vatvā

tatiyaŋ gāthamāha–

114. ‘Paduţţhacittassa na phāti hoti, na cāpi taŋ devatā pūjayanti;

yo bhātaraŋ pettikaŋ sāpateyyaŋ, avañcayī dukkaţakammakārī’ ti.

Tattha na phāti hotīTi evarūpassa puggalassa idhaloke vā paraloke vā vuđđhi nāma na hoti. Na cāpi tanti taŋ puggalaŋ tassa santakaŋ rakkha-mānā devatā na pūjayanti.

Iti (p. 2.384) devatā mittadubbhicorassa kahāpaņe adātukāmā evamāha.

Bodhisatto pana ‘na sakkā evaŋ kātun’ ti tassapi pañca kahāpaņasatāni

pesesiyeva.

Satthā imaŋ dhammadesanaŋ āharitvā saccāni pakāsetvā jātakaŋ samo-dhānesi, saccapariyosāne vāņijo sotāpattiphale patiţţhahi. ‘Tadā kaniţţha-bhātā idāni kūţavāņijo, jeţţhabhātā pana ahameva ahosin’ ti.

Macchuddānajātakavaņņanā aţţhamā.

[289] 9. Nānāchandajātakavaņņanā

Nānāchandā, mahārājāti idaŋ satthā jetavane viharanto āyasmato ānandassa aţţhavaralābhaŋ ārabbha kathesi. Vatthu ekādasakanipāte juņhajātake (jā. 1.11.13 ādayo) āvibhavissati.

Atīte pana bodhisatto bārāņasiyaŋ brahmadatte rajjaŋ kārente tassa agga-mahesiyā kucchimhi nibbattitvā vayappatto takkasilāyaŋ sabbasippāni ugga-hetvā pitu accayena rajjaŋ pāpuņi. Tassa ţhānato apanīto pitu purohito atthi.

So duggato hutvā ekasmiŋ jaragehe vasati. Athekadivasaŋ bodhisatto aññātakavesena rattibhāge nagaraŋ pariggaņhanto vicarati. Tamenaŋ katakammacorā ekasmiŋ surāpāne suraŋ pivitvā aparampi ghaţenādāya attano

gehaŋ gacchantā antaravīthiyaŋ disvā ‘are kosi tvan’ ti vatvā paharitvā uttarisāţakaŋ gahetvā ghaţaŋ ukkhipāpetvā tāsentā gacchiŋsu. Sopi kho

brāhmaņo tasmiŋ khaņe nikkhamitvā antaravīthiyaŋ ţhito nakkhattaŋ olokento rañño amittānaŋ hatthagatabhāvaŋ ñatvā brāhmaņiŋ āmantesi. Sā ‘kiŋ, ayyā’ ti vatvā vegena tassa santikaŋ āgatā. Atha naŋ so āha– ‘bhoti amhākaŋ rājā amittānaŋ vasaŋ gato’ ti. ‘Ayya, kiŋ te rañño santike pava-ttiyā, brāhmaņā jānissantī’ ti.

Rājā (p. 2.385) brāhmaņassa saddaŋ sutvā thokaŋ gantvā dhutte āha–

‘duggatomhi, sāmi, uttarāsangaŋ gahetvā vissajjetha man’ ti. Te punappunaŋ kathentaŋ kāruññena vissajjesuŋ. So tesaŋ vasanagehaŋ sallakkhetvā nivatti. Atha porāņakapurohito brāhmaņopi ‘bhoti, amhākaŋ rājā

amittahatthato mutto’ ti āha. Rājā tampi sutvā tampi gehaŋ sallakkhetvā

pāsādaŋ abhiruhi. So vibhātāya rattiyā brāhmaņe pakkosāpetvā ‘kiŋ ācariyā rattiŋ nakkhattaŋ olokayitthā’ ti pucchi. ‘Āma, devā’ ti. ‘Kiŋ sobhan’ ti? ‘Sobhanaŋ, devā’ ti. ‘Koci gāho natthī’ ti. ‘Natthi, devā’ ti. Rājā ‘asukagehato brāhmaņaŋ pakkosathā’ ti porāņakapurohitaŋ pakkosāpetvā ‘kiŋ,

ācariya, rattiŋ te nakkhattaŋ diţţhan’ ti pucchi. ‘Āma, devā’ ti. ‘Atthi koci

gāho’ ti. ‘Āma, mahārāja, ajja rattiŋ tumhe amittavasaŋ gantvā muhutteneva muttā’ ti. Rājā ‘nakkhattajānanakena nāma evarūpena bhavitabban’ ti sesa-brāhmaņe nikkađđhāpetvā ‘brāhmaņa, pasannosmi te, varaŋ tvaŋ gaņhā’ ti āha. ‘Mahārāja, puttadārena saddhiŋ mantetvā gaņhissāmī’ ti. ‘Gaccha mantetvā ehī’ ti.

So gantvā brāhmaņiñca puttañca suņisañca dāsiñca pakkositvā ‘rājā me varaŋ dadāti, kiŋ gaņhāmā’ ti pucchi. Brāhmaņī ‘mayhaŋ dhenusataŋ āne-hī’ ti āha, putto chattamāņavo nāma ‘mayhaŋ kumudavaņņehi catūhi sindha-vehi yuttaŋ ājaññarathan’ ti, suņisā ‘mayhaŋ maņikuņđalaŋ ādiŋ katvā sabbālankāran’ ti, puņņā nāma dāsī ‘mayhaŋ udukkhalamusalañceva suppa-ñcā’ ti. Brāhmaņo pana gāmavaraŋ gahetukāmo rañño santikaŋ gantvā ‘kiŋ, brāhmaņa, pucchito te puttadāro’ ti puţţho ‘āma, deva, pucchito, anekaccha-ndo’ ti vatvā paţhamaŋ gāthādvayamāha–

115. ‘Nānāchandā mahārāja, ekāgāre vasāmase;

ahaŋ gāmavaraŋ icche, brāhmaņī ca gavaŋ sataŋ.

116. ‘Putto ca ājaññarathaŋ, kaññā ca maņikuņđalaŋ;

yā cesā puņņikā jammī, udukkhalaŋbhikankhatī’ ti.

Tattha (p. 2.386) iccheti icchāmi. Gavaŋ satanti dhenūnaŋ gunnaŋ sataŋ. Kaññāti suņisā. Yā cesāti yā esā amhākaŋ ghare puņņikā nāma dāsī, sā jammī lāmikā suppamusalehi saddhiŋ udukkhalaŋ abhikankhati icchatīti.

Rājā ‘sabbesaŋ icchiticchitaŋ dethā’ ti āņāpento–

117. ‘Brāhmaņassa gāmavaraŋ, brāhmaņiyā gavaŋ sataŋ;

puttassa ājaññarathaŋ, kaññāya maņikuņđalaŋ; yañcetaŋ puņņikaŋ jammiŋ, paţipādethudukkhalan’ ti.– gāthamāha;

Tattha yañcetanti yañca etaŋ puņņikanti vadati, taŋ jammiŋ udukkhalaŋ paţipādetha sampaţicchāpethāti.

Iti rājā brāhmaņena patthitañca aññañca mahantaŋ yasaŋ datvā ‘ito

paţţhāya amhākaŋ kattabbakiccesu ussukkaŋ āpajjā’ ti vatvā brāhmaņaŋ

attano santike akāsi.

Satthā imaŋ dhammadesanaŋ āharitvā jātakaŋ samodhānesi– ‘tadā brāhmaņo ānando ahosi, rājā pana ahameva ahosin’ ti.

Nānāchandajātakavaņņanā navamā.

[290] 10. Sīlavīmaŋsakajātakavaņņanā

Sīlaŋ kireva kalyāņanti idaŋ satthā jetavane viharanto ekaŋ sīlavīmaŋsakabrāhmaņaŋ ārabbha kathesi. Vatthu pana paccuppannampi atītampi

heţţhā ekakanipāte sīlavīmaŋsakajātake (jā. 1.1.86) vitthāritameva. Idha

pana bārāņasiyaŋ brahmadatte rajjaŋ kārente tassa purohito sīlasampanno ‘attano sīlaŋ vīmaŋsissāmī’ ti heraññikaphalakato dve divase ekekaŋ kahā-paņaŋ gaņhi. Atha naŋ tatiyadivase ‘coro’ ti gahetvā rañño santikaŋ nayiŋsu. So antarāmagge ahituņđike sappaŋ kīļāpente addasa. Atha naŋ rājā disvā ‘kasmā evarūpaŋ akāsī’ ti pucchi (p. 2.387). Brāhmaņo ‘attano sīlaŋ vīmaŋsitukāmatāyā’ ti vatvā imā gāthā avoca–

118. ‘Sīlaŋ kireva kalyāņaŋ, sīlaŋ loke anuttaraŋ;

passa ghoraviso nāgo, sīlavāti na haññati.

119. ‘Sohaŋ sīlaŋ samādissaŋ, loke anumataŋ sivaŋ;

ariyavuttisamācāro, yena vuccati sīlavā.

120. ‘Ñātīnañca piyo hoti, mittesu ca virocati;

kāyassa bhedā sugatiŋ, upapajjati sīlavā’ ti.

Tattha sīlanti ācāro. Kirāti anussavatthe nipāto. Kalyāņanti sobhanaŋ,

‘sīlaŋ kireva kalyāņan’ ti evaŋ paņđitā vadantīti attho. Passāti attānameva

vadati. Na haññatīti parampi na viheţheti, parehipi na viheţhīyati. Samādissanti samādiyissāmi. Anumataŋ sivanti ‘khemaŋ nibbhayan’ ti evaŋ

paņđitehi sampaţicchitaŋ. Yena vuccatīti yena sīlena sīlavā puriso ariyānaŋ

buddhādīnaŋ paţipattiŋ samācaranto ‘ariyavuttisamācāro’ ti vuccati,

tamahaŋ samādiyissāmīti attho. Virocatīti pabbatamatthake aggikkhandho

viya virocati.

Evaŋ bodhisatto tīhi gāthāhi sīlassa vaņņaŋ pakāsento rañño dhammaŋ desetvā ‘mahārāja, mama gehe pitu santakaŋ mātu santakaŋ attanā uppā-ditaŋ tayā dinnañca bahu dhanaŋ atthi, pariyanto nāma na paññāyati, ahaŋ pana sīlaŋ vīmaŋsanto heraññikaphalakato kahāpaņe gaņhiŋ. Idāni mayā imasmiŋ loke jātigottakulapadesānaŋ lāmakabhāvo, sīlasseva ca jeţţhaka-bhāvo ñāto, ahaŋ pabbajissāmi, pabbajjaŋ me anujānāhī’ ti anujānāpetvā raññā punappunaŋ yāciyamānopi nikkhamma himavantaŋ pavisitvā isipa-bbajjaŋ pabbajitvā abhiññā ca samāpattiyo ca nibbattetvā brahmalokaparā-yaņo ahosi.

Satthā (p. 2.388) imaŋ dhammadesanaŋ āharitvā jātakaŋ samodhānesi–

‘tadā sīlavīmaŋsako purohito brāhmaņo ahameva ahosin’ ti.

Sīlavīmaŋsakajātakavaņņanā dasamā.

Abbhantaravaggo catuttho.

Tassuddānaŋ–

Duma kaŋsavaruttamabyagghamigā, maņayo maņi sālukamavhayano; anusāsaniyopi ca macchavaro, maņikuņđalakena kirena dasāti.

5. Kumbhavaggo

[291] 1. Surāghaţajātakavaņņanā

Sabbakāmadadaŋ kumbhanti idaŋ satthā jetavane viharanto anāthapiņđi-kassa bhāgineyyaŋ ārabbha kathesi. So kira mātāpitūnaŋ santakā cattālīsa hiraññakoţiyo pānabyasanena nāsetvā seţţhino santikaŋ agamāsi. Sopissa ‘vohāraŋ karohī’ ti sahassaŋ adāsi, tampi nāsetvā puna agamāsi. Punassa pañca satāni dāpesi, tānipi nāsetvā puna āgatassa dve thūlasāţake dāpesi. Tepi nāsetvā puna āgataŋ gīvāyaŋ gāhāpetvā nīharāpesi. So anātho hutvā parakuţţaŋ nissāya kālamakāsi, tamenaŋ kađđhitvā bahi chađđesuŋ. Anā-thapiņđiko vihāraŋ gantvā sabbaŋ taŋ bhāgineyyassa pavattiŋ tathāga-tassa ārocesi. Satthā ‘tvaŋ etaŋ kathaŋ santappessasi, yamahaŋ pubbe sabbakāmadadaŋ kumbhaŋ datvāpi santappetuŋ nāsakkhin’ ti vatvā tena yācito atītaŋ āhari.

Atīte bārāņasiyaŋ brahmadatte rajjaŋ kārente bodhisatto seţţhikule nibba-ttitvā pitu accayena seţţhiţţhānaŋ labhi. Tassa gehe bhūmigatameva (p. 2.389) cattālīsakoţidhanaŋ ahosi, putto panassa ekoyeva. Bodhisatto dānādīni puññāni katvā kālakato sakko devarājā hutvā nibbatti. Athassa putto vīthiŋ āvaritvā maņđapaŋ kāretvā mahājanaparivuto nisīditvā suraŋ pātuŋ ārabhi.

So langhanadhāvananaccagītādīni karontānaŋ sahassaŋ sahassaŋ dadamāno itthisoņđasurāsoņđamaŋsasoņđādibhāvaŋ āpajjitvā ‘kva gītaŋ, kva

naccaŋ, kva vāditan’ ti samajjatthiko pamatto hutvā āhiņđanto nacirasseva

cattālīsakoţidhanaŋ upabhogaparibhogūpakaraņāni ca vināsetvā duggato

kapaņo pilotikaŋ nivāsetvā vicari. Sakko āvajjento tassa duggatabhāvaŋ

ñatvā puttapemena āgantvā sabbakāmadadaŋ kumbhaŋ datvā ‘tāta, yathā ayaŋ kumbho na bhijjati, tathā naŋ rakkha, imasmiŋ te sati dhanassa pari-cchedo nāma na bhavissati, appamatto hohī’ ti ovaditvā devalokameva gato. Tato paţţhāya suraŋ pivanto vicari. Athekadivasaŋ matto taŋ kumbhaŋ ākāse khipitvā sampaţicchanto ekavāraŋ virajjhi, kumbho bhūmiyaŋ patitvā bhijji. Tato paţţhāya puna daliddo hutvā pilotikaŋ nivāsetvā kapālahattho bhikkhaŋ caranto parakuţţaŋ nissāya kālamakāsi.

Satthā imaŋ atītaŋ āharitvā–

121. ‘Sabbakāmadadaŋ kumbhaŋ, kuţaŋ laddhāna dhuttako;

yāva naŋ anupāleti, tāva so sukhamedhati.

122. ‘Yadā matto ca ditto ca, pamādā kumbhamabbhidā;

tadā naggo ca pottho ca, pacchā bālo vihaññati.

123. ‘Evameva yo dhanaŋ laddhā, pamatto paribhuñjati;

pacchā tappati dummedho, kuţaŋ bhitvāva dhuttako’ ti.–

Imā abhisambuddhagāthā vatvā jātakaŋ samodhānesi.

Tattha sabbakāmadadanti sabbe vatthukāme dātuŋ samatthaŋ kumbhaŋ.

Kuţanti kumbhavevacanaŋ. YāvāTi yattakaŋ kālaŋ. Anupāletīti yo koci evarūpaŋ labhitvā yāva rakkhati, tāva so sukhamedhatīti attho. Matto (p. 2.390) ca

ditto cāti surāmadena matto dappena ditto. Pamādā kumbhamabbhidāti

pamādena kumbhaŋ bhindi. Naggo ca pottho cāti kadāci naggo, kadāci

potthakapilotikāya nivatthattā pottho. Evamevāti evaŋ eva. Pamattoti pamā-dena. Tappatīti socati.

‘Tadā surāghaţabhedako dhutto seţţhibhāgineyyo ahosi, sakko pana aha-meva ahosin’ ti.

Surāghaţajātakavaņņanā paţhamā.

[292] 2. Supattajātakavaņņanā

Bārāņasyaŋ, mahārājāti idaŋ satthā jetavane viharanto bimbādeviyā sāriputtattherena dinnaŋ rohitamaccharasaŋ navasappimissakaŋ sālibhattaŋ

ārabbha kathesi. Vatthu heţţhā kathitaabbhantarajātake (jā. 1.3.91-93) vatthusadisameva. Tadāpi hi theriyā udaravāto kuppi, rāhulabhaddo therassa

ācikkhi. Thero taŋ āsanasālāyaŋ nisīdāpetvā kosalarañño nivesanaŋ

gantvā rohitamaccharasaŋ navasappimissakaŋ sālibhattaŋ āharitvā tassa

adāsi. So āharitvā mātu theriyā adāsi, tassā bhuttamattāya udaravāto paţippassambhi. Rājā purise pesetvā pariggaņhāpetvā tato paţţhāya theriyā

tathārūpaŋ bhattaŋ adāsi. Athekadivasaŋ bhikkhū dhammasabhāyaŋ

kathaŋ samuţţhāpesuŋ– ‘āvuso dhammasenāpati, theriŋ evarūpena nāma

bhojanena santappesī’ ti. Satthā āgantvā ‘kāya nuttha, bhikkhave, etarahi

kathāya sannisinnā’ ti pucchitvā ‘imāya nāmā’ ti vutte ‘na, bhikkhave, idāneva sāriputto rāhulamātāya patthitaŋ deti, pubbepi adāsiyevā’ ti vatvā

atītaŋ āhari.

Atīte bārāņasiyaŋ brahmadatte rajjaŋ kārente bodhisatto kākayoniyaŋ

nibbattitvā vayappatto asītiyā kākasahassānaŋ jeţţhako supatto nāma kākarājā ahosi, aggamahesī panassa suphassā nāma kākī ahosi, senāpati

sumukho nāma. So asītiyā kākasahassehi parivuto bārāņasiŋ upanissāya

vasi. So (p. 2.391) ekadivasaŋ suphassaŋ ādāya gocaraŋ pariyesanto bārā-ņasirañño mahānasamatthakena agamāsi. Sūdo rañño nānāmacchamaŋsa-vikatiparivāraŋ bhojanaŋ sampādetvā thokaŋ bhājanāni vivaritvā usumaŋ palāpento aţţhāsi. Suphassā macchamaŋsagandhaŋ ghāyitvā rājabhojanaŋ bhuñjitukāmā hutvā taŋ divasaŋ akathetvā dutiyadivase ‘ehi, bhadde, goca-rāya gamissāmā’ ti vuttā ‘tumhe gacchatha, mayhaŋ eko dohaļo atthī’ ti vatvā ‘kīdiso dohaļo’ ti vutte ‘bārāņasirañño bhojanaŋ bhuñjitukāmāmhi, na kho pana sakkā mayā taŋ laddhuŋ, tasmā jīvitaŋ pariccajissāmi, devā’ ti āha. Bodhisatto cintayamāno nisīdi. Sumukho āgantvā ‘kiŋ, mahārāja, ana-ttamanosī’ ti pucchi, rājā tamatthaŋ ārocesi. Senāpati ‘mā cintayi, mahārājā’-ti te ubhopi assāsetvā ‘ajja tumhe idheva hotha, mayaŋ bhattaŋ āharissāmā’-ti vatvā pakkāmi.

So kāke sannipātetvā taŋ kāraņaŋ kathetvā ‘etha bhattaŋ āharissāmā’ ti

kākehi saddhiŋ bārāņasiŋ pavisitvā mahānasassa avidūre kāke vagge

vagge katvā tasmiŋ tasmiŋ ţhāne ārakkhatthāya ţhapetvā sayaŋ aţţhahi

kākayodhehi saddhiŋ mahānasachadane nisīdi rañño bhattaharaņakālaŋ

olokayamāno. Te ca kāke āha– ‘ahaŋ rañño bhatte hariyamāne bhājanāni

pātessāmi, bhājanesu patitesu mayhaŋ jīvitaŋ natthi, tumhesu cattāro janā

mukhapūraŋ bhattaŋ, cattāro macchamaŋsaŋ gahetvā netvā supattaŋ

sapajāpatikaŋ kākarājānaŋ bhojetha, “kahaŋ senāpatī” ti vutte “pacchato ehitī” ti vadeyyāthā’ ti. Atha sūdo rañño bhojanavikatiŋ sampādetvā kājena

gahetvā rājakulaŋ pāyāsi. Tassa rājangaņaŋ gatakāle kākasenāpati

kākānaŋ saññaŋ datvā sayaŋ uppatitvā bhattahārakassa ure nisīditvā

nakhapañjarena paharitvā kaņayaggasadisena tuņđena nāsaggamassa abhihantvā uţţhāya dvīhi pakkhehi mukhamassa pidahi. Rājā mahātale cankamanto mahāvātapānena oloketvā taŋ kākassa kiriyaŋ disvā bhattahārakassa saddaŋ datvā ‘bho bhattakāraka, bhājanāni chađđetvā kākameva

gaņhā’ ti āha. So bhājanāni chađđetvā kākaŋ daļhaŋ gaņhi. Rājāpi naŋ ‘ito ehī’ ti āha.

Tasmiŋ (p. 2.392) khaņe kākā āgantvā attano pahonakaŋ bhuñjitvā sesaŋ vuttaniyāmeneva gahetvā agamiŋsu. Tato sesā āgantvā sesaŋ bhuñjiŋsu. Tepi aţţha janā gantvā rājānaŋ sapajāpatikaŋ bhojesuŋ, suphassāya dohaļo vūpasami. Bhattahārako kākaŋ rañño upanesi. Atha naŋ rājā pucchi– ‘bho kāka, tvaŋ mamañca na lajji, bhattahārakassa ca nāsaŋ khaņđesi, bhatta-bhājanāni ca bhindi, attano ca jīvitaŋ na rakkhi, kasmā evarūpaŋ kammama-kāsī’ ti? Kāko ‘mahārāja, amhākaŋ rājā bārāņasiŋ upanissāya vasati, aha-massa senāpati, tassa suphassā nāma bhariyā dohaļinī tumhākaŋ bhojanaŋ bhuñjitukāmā, rājā tassā dohaļaŋ mayhaŋ ācikkhi. Ahaŋ tattheva mama jīvitaŋ pariccajitvā āgato, idāni me tassā bhojanaŋ pesitaŋ, mayhaŋ mano-ratho matthakaŋ patto, iminā kāraņena mayā evarūpaŋ kammaŋ katan’ ti dīpento imā gāthā āha.

124. ‘Bārāņasyaŋ mahārāja, kākarājā nivāsako;

asītiyā sahassehi, supatto parivārito.

125. ‘Tassa dohaļinī bhariyā, suphassā bhakkhitumicchati;

rañño mahānase pakkaŋ, paccagghaŋ rājabhojanaŋ.

126. ‘Tesāhaŋ pahito dūto, rañño camhi idhāgato;

bhattu apacitiŋ kummi, nāsāyamakaraŋ vaņan’ ti.

Tattha bārāņasyanti bārāņasiyaŋ. Nivāsakoti nibaddhavasanako. Pakkanti nānappakārena sampāditaŋ. Keci ‘siddhan’ ti sajjhāyanti. Pacca-gghanti abbhuņhaŋ apārivāsikaŋ, macchamaŋsavikatīsu vā paccekaŋ mahagghaŋ etthāti paccagghaŋ. Tesāhaŋ pahito dūto, rañño camhi idhāga-toti tesaŋ ubhinnampi ahaŋ dūto āņattikaro rañño ca amhi pahito, tasmā idha āgatoti attho. Bhattu apacitiŋ kummīti svāhaŋ evaŋ āgato attano bhattu apacitiŋ sakkārasammānaŋ karomi. Nāsāyamakaraŋ vaņanti, mahā-rāja, iminā kāraņena tumhe ca attano (p. 2.393) ca jīvitaŋ agaņetvā bhattabhā-janaŋ pātāpetuŋ bhattahārakassa nāsāya mukhatuņđakena vaņaŋ akāsiŋ, mayā attano rañño apaciti katā, idāni tumhe yaŋ icchatha, taŋ daņđaŋ karo-thāti.

Rājā tassa vacanaŋ sutvā ‘mayaŋ tāva manussabhūtānaŋ mahantaŋ

yasaŋ datvā amhākaŋ suhajje kātuŋ na sakkoma, gāmādīni dadamānāpi

amhākaŋ jīvitadāyakaŋ na labhāma, ayaŋ kāko samāno attano rañño jīvitaŋ

pariccajati, ativiya sappuriso madhurassaro dhammakathiko’ ti guņesu pasīditvā taŋ setacchattena pūjesi. So attanā laddhena setacchattena rājānameva pūjetvā bodhisattassa guņe kathesi. Rājā naŋ pakkosāpetvā

dhammaŋ sutvā ubhinnampi tesaŋ attano bhojananiyāmena bhattaŋ paţţhapesi, sesakākānaŋ devasikaŋ ekaŋ taņđulambaņaŋ pacāpesi, sayañca

bodhisattassa ovāde ţhatvā sabbasattānaŋ abhayaŋ datvā pañca sīlāni

rakkhi. Supattakākovādo pana satta vassasatāni pavatti.

Satthā imaŋ dhammadesanaŋ āharitvā jātakaŋ samodhānesi– ‘tadā rājā ānando ahosi, sumukho senāpati sāriputto, suphassā rāhulamātā, supatto pana ahameva ahosin’ ti.

Supattajātakavaņņanā dutiyā.

[293] 3. Kāyanibbindajātakavaņņanā

Phuţţhassa meti idaŋ satthā jetavane viharanto aññataraŋ purisaŋ

ārabbha kathesi. Sāvatthiyaŋ kireko puriso paņđurogena aţţito vejjehi paţikkhitto. Puttadāropissa ‘ko imaŋ paţijaggituŋ sakkotī’ ti cintesi. Tassa etadahosi– ‘sacāhaŋ imamhā rogā vuţţhahissāmi, pabbajissāmī’ ti. So katipāheneva kiñci sappāyaŋ labhitvā arogo hutvā jetavanaŋ gantvā satthāraŋ

pabbajjaŋ yāci. So satthu santike pabbajjañca upasampadañca labhitvā

nacirasseva arahattaŋ pāpuņi. Athekadivasaŋ bhikkhū dhammasabhāyaŋ kathaŋ samuţţhāpesuŋ– ‘āvuso, asuko nāma paņđurogī “imamhā rogā vuţţhito pabbajissāmī” ti cintetvā pabbajito ceva arahattañca patto’ ti. Satthā āgantvā ‘kāya nuttha, bhikkhave, etarahi kathāya sannisinnā’ ti (p. 2.394). Pucchitvā ‘imāya nāmā’ ti vutte ‘na, bhikkhave, idāni ayameva; pubbe paņđi-tāpi evaŋ vatvā rogā vuţţhāya pabbajitvā attano vuđđhimakaŋsū’ ti vatvā atītaŋ āhari.

Atīte bārāņasiyaŋ brahmadatte rajjaŋ kārente bodhisatto brāhmaņakule

nibbattitvā vayappatto kuţumbaŋ saņţhapetvā vasanto paņđurogī ahosi.

Vejjāpi paţijaggituŋ nāsakkhiŋsu, puttadāropissa vippaţisārī ahosi. So

‘imamhā rogā vuţţhito pabbajissāmī’ ti cintetvā kiñcideva sappāyaŋ labhitvā arogo hutvā himavantaŋ pavisitvā isipabbajjaŋ pabbajitvā abhiññā ca samā-pattiyo ca uppādetvā jhānasukhena viharanto ‘ettakaŋ kālaŋ evarūpaŋ sukhaŋ nāma nālatthan’ ti udānaŋ udānento imā gāthā āha–

127. ‘Phuţţhassa me aññatarena byādhinā, rogena bāļhaŋ dukhitassa ruppato;

parisussati khippamidaŋ kaļevaraŋ, pupphaŋ yathā paŋsuni ātape kataŋ.

128. ‘Ajaññaŋ jaññasankhātaŋ, asuciŋ sucisammataŋ;

nānākuņapaparipūraŋ, jaññarūpaŋ apassato.

129. ‘Dhiratthumaŋ āturaŋ pūtikāyaŋ, jegucchiyaŋ assuciŋ byādhi-dhammaŋ;

yatthappamattā adhimucchitā pajā, hāpenti maggaŋ sugatūpapatti-yā’ ti.

Tattha aññatarenāti aţţhanavutiyā rogesu ekena paņđurogabyādhinā. Roge-nāti rujjanasabhāvattā evaŋladdhanāmena. Ruppatoti ghaţţiyamānassa pīļi-yamānassa. Paŋsuni ātape katanti yathā ātape tattavālikāya ţhapitaŋ sukhu-mapupphaŋ parisusseyya, evaŋ parisussatīti attho.

Ajaññaŋ jaññasankhātanti paţikūlaŋ amanāpameva bālānaŋ manāpanti

sankhaŋ gataŋ. Nānākuņapaparipūranti kesādīhi dvattiŋsāya kuņapehi

paripuņņaŋ (p. 2.395). Jaññarūpaŋ apassatoti apassantassa andhabālaputhu-jjanassa manāpaŋ sādhurūpaŋ paribhogasabhāvaŋ hutvā upaţţhāti, ‘akkhimhā akkhigūthako’ ti-ādinā nayena pakāsito asubhasabhāvo bālānaŋ na upaţţhāti.

Āturanti niccagilānaŋ. Adhimucchitāti kilesamucchāya ativiya mucchitā.

Pajāti andhabālaputhujjanā. Hāpenti maggaŋ sugatūpapattiyāti imasmiŋ

pūtikāye laggā laggitā hutvā apāyamaggaŋ pūrentā devamanussabhedāya sugati-upapattiyā maggaŋ parihāpenti.

Iti mahāsatto nānappakārena asucibhāvañca niccāturabhāvañca parigga-ņhanto kāye nibbinditvā yāvajīvaŋ cattāro brahmavihāre bhāvetvā brahmalo-kaparāyaņo ahosi.

Satthā imaŋ dhammadesanaŋ āharitvā saccāni pakāsetvā jātakaŋ samo-dhānesi, saccapariyosāne bahujanā sotāpattiphalādīni pāpuņiŋsu. ‘Tadā tāpaso ahameva ahosin’ ti.

Kāyanibbindajātakavaņņanā tatiyā.

[294] 4. Jambukhādakajātakavaņņanā

Koyaŋ bindussaro vaggūTi idaŋ satthā veļuvane viharanto devadattakokālike ārabbha kathesi. Tadā hi devadatte parihīnalābhasakkāre kokāliko

kulāni upasankamitvā ‘devadattatthero nāma mahāsammatapaveņiyā okkākarājavaŋse jāto asambhinnakhattiyavaŋse vađđhito tipiţakadharo jhānalābhī madhurakatho dhammakathiko, detha karotha therassā’ ti devadattassa

vaņņaŋ bhāsati. Devadattopi ‘kokāliko udiccabrāhmaņakulā nikkhamitvā

pabbajito bahussuto dhammakathiko, detha karotha kokālikassā’ ti kokālikassa vaņņaŋ bhāsati. Iti te aññamaññassa vaņņaŋ bhāsitvā kulagharesu bhuñjantā vicaranti. Athekadivasaŋ dhammasabhāyaŋ bhikkhū (p. 2.396) kathaŋ samuţţhāpesuŋ– ‘āvuso devadattakokālikā, aññamaññassa abhūta-guņakathaŋ kathetvā bhuñjantā vicarantī’ ti. Satthā āgantvā ‘kāya nuttha, bhikkhave, etarahi kathāya sannisinnā’ ti pucchitvā ‘imāya nāmā’ ti vutte ‘na, bhikkhave, idāneva te aññamaññassa abhūtaguņakathaŋ kathetvā bhuñjanti, pubbepevaŋ bhuñjiŋsuyevā’ ti vatvā atītaŋ āhari.

Atīte bārāņasiyaŋ brahmadatte rajjaŋ kārente bodhisatto aññatarasmiŋ

jambuvanasaņđe rukkhadevatā hutvā nibbatti. Tatreko kāko jambusākhāya

nisinno jambupakkāni khādati. Atheko singālo āgantvā uddhaŋ olokento

kākaŋ disvā ‘yaŋnūnāhaŋ imassa abhūtaguņakathaŋ kathetvā jambūni

khādeyyan’ ti tassa vaņņaŋ kathento imaŋ gāthamāha–

130. ‘Koyaŋ bindussaro vaggu, saravantānamuttamo;

Accuto jambusākhāya, moracchāpova kūjatī’ ti.

Tattha bindussaroti bindunā avisārena piņđitena sarena samannāgato.

Vaggūti madhurasaddo. Accutoti na cuto sannisinno. Moracchāpova kūjatīti taruņamorova manāpena saddena ‘ko nāmeso kūjatī’ ti vadati.

Atha naŋ kāko paţipasaŋsanto dutiyaŋ gāthamāha–

131. ‘Kulaputtova jānāti, kulaputtaŋ pasaŋsituŋ;

byagghacchāpasarīvaņņa, bhuñja samma dadāmi te’ ti.

Tattha byagghacchāpasarīvaņņāTi tvaŋ amhākaŋ byagghapotakasamāna-vaņņova khāyasi, tena taŋ vadāmi ambho byagghacchāpasarīvaņņa. Bhuñja, samma, dadāmi teti vayassa yāvadatthaŋ jambupakkāni khāda, ahaŋ te dadāmīti.

Evañca pana vatvā jambusākhaŋ cāletvā phalāni pātesi. Atha tasmiŋ

jamburukkhe adhivatthā devatā te ubhopi abhūtaguņakathaŋ kathetvā

jambūni khādante disvā tatiyaŋ gāthamāha–

132. ‘Cirassaŋ (p. 2.397) vata passāmi, musāvādī samāgate;

vantādaŋ kuņapādañca, aññamaññaŋ pasaŋsake’ ti.

Tattha vantādanti paresaŋ vantabhattakhādakaŋ kākaŋ. Kuņapādañcāti kuņapakhādakaŋ singālañca.

Imañca pana gāthaŋ vatvā sā devatā bheravarūpārammaņaŋ dassetvā te tato palāpesi.

Satthā imaŋ dhammadesanaŋ āharitvā jātakaŋ samodhānesi– ‘tadā singālo devadatto ahosi, kāko kokāliko, rukkhadevatā pana ahameva ahosin’-ti.

Jambukhādakajātakavaņņanā catutthā.

[295] 5. Antajātakavaņņanā

Usabhasseva te khandhoti idaŋ satthā jetavane viharanto teyeva dve jane ārabbha kathesi. Paccuppannavatthu purimasadisameva.

Atīte bārāņasiyaŋ brahmadatte rajjaŋ kārente bodhisatto ekasmiŋ gāmū-pacāre eraņđarukkhadevatā hutvā nibbatti. Tadā ekasmiŋ gāmake mataŋ jaraggavaŋ nikkađđhitvā gāmadvāre eraņđavane chađđesuŋ. Eko singālo āgantvā tassa maŋsaŋ khādi. Eko kāko āgantvā eraņđe nilīno taŋ disvā ‘yaŋnūnāhaŋ etassa abhūtaguņakathaŋ kathetvā maŋsaŋ khādeyyan’ ti cintetvā paţhamaŋ gāthamāha–

133. ‘Usabhasseva te khandho, sīhasseva vijambhitaŋ;

migarāja namo tyatthu, api kiñci labhāmase’ ti.

Tattha namo tyatthūti namo te atthu.

Taŋ sutvā singālo dutiyaŋ gāthamāha–

134. ‘Kulaputtova jānāti, kulaputtaŋ pasaŋsituŋ;

mayūragīvasankāsa, ito pariyāhi vāyasā’ ti.

Tattha (p. 2.398) ito pariyāhīTi eraņđato otaritvā ito yenāhaŋ, tenāgantvā maŋsaŋ khādāti vadati.

Taŋ tesaŋ kiriyaŋ disvā rukkhadevatā tatiyaŋ gāthamāha–

135. ‘Migānaŋ singālo anto, pakkhīnaŋ pana vāyaso;

eraņđo anto rukkhānaŋ, tayo antā samāgatā’ ti.

Tattha antoti hīno lāmako.

Satthā imaŋ dhammadesanaŋ āharitvā jātakaŋ samodhānesi– ‘tadā

singālo devadatto ahosi, kāko kokāliko, rukkhadevatā pana ahameva ahosin’-ti.

Antajātakavaņņanā pañcamā.

[296] 6. Samuddajātakavaņņanā

Ko nāyanti idaŋ satthā jetavane viharanto upanandattheraŋ ārabbha

kathesi. So hi mahagghaso mahātaņho ahosi, sakaţapūrehi paccayehipi

santappetuŋ na sakkā. Vassūpanāyikakāle dvīsu tīsu vihāresu vassaŋ upagantvā ekasmiŋ upāhane ţhapeti, ekasmiŋ kattarayaţţhiŋ, ekasmiŋ udakatumbaŋ. Ekasmiŋ sayaŋ vasati, janapadavihāraŋ gantvā paņītaparikkhāre

bhikkhū disvā ariyavaŋsakathaŋ kathetvā tesaŋ paŋsukūlāni gāhāpetvā

tesaŋ cīvarāni gaņhāti, mattikāpatte gāhāpetvā manāpamanāpe patte thālakāni ca gahetvā yānakaŋ pūretvā jetavanaŋ āgacchati. Athekadivasaŋ

bhikkhū dhammasabhāyaŋ kathaŋ samuţţhāpesuŋ– ‘āvuso, upanando

sakyaputto mahagghaso mahiccho aññesaŋ paţipattiŋ kathetvā samaņaparikkhārena yānakaŋ pūretvā āgacchatī’ ti. Satthā āgantvā ‘kāya nuttha,

bhikkhave, etarahi kathāya sannisinnā’ ti pucchitvā ‘imāya nāmā’ ti vutte

‘ayuttaŋ, bhikkhave, upanandena kataŋ paresaŋ ariyavaŋsakathaŋ kathe-ntena, paţhamatarañhi attanā appicchena hutvā pacchā paresaŋ ariya-vaŋsaŋ kathetuŋ vaţţatī’ ti.

‘Attānameva (p. 2.399) paţhamaŋ, patirūpe nivesaye; athaññamanusāseyya, na kilisseyya paņđito’ ti. (dha. pa. 158)–

Imaŋ dhammapade gāthaŋ desetvā upanandaŋ garahitvā ‘na, bhikkhave, idāneva upanando mahiccho, pubbe mahāsamuddepi udakaŋ rakkhitabbaŋ maññī’ ti vatvā atītaŋ āhari.

Atīte bārāņasiyaŋ brahmadatte rajjaŋ kārente bodhisatto samuddadevatā

hutvā nibbatti. Atheko kāko samuddassa uparibhāge vicaranto ‘samudde

udakaŋ pamāņena pivatha, rakkhantā pivathā’ ti macchasanghasakuņasanghe vārento vārento carati. Taŋ disvā samuddadevatā paţhamaŋ gātha-māha–

136. ‘Ko nāyaŋ loņatoyasmiŋ, samantā paridhāvati;

macche makare ca vāreti, ūmīsu ca vihaññatī’ ti.

Tattha ko nāyanti ko nu ayaŋ.

Taŋ sutvā samuddakāko dutiyaŋ gāthamāha–

137. ‘Anantapāyī sakuņo, atittoti disāsuto;

samuddaŋ pātumicchāmi, sāgaraŋ saritaŋpatin’ ti.

Tassattho– ahaŋ anantasāgaraŋ pātumicchāmi, tenamhi anantapāyī nāma sakuņo mahatiyāpi apūraņiyā taņhāya samannāgatattā atittotipi ahaŋ disāsu suto vissuto pākaţo, svāhaŋ imaŋ sakalasamuddaŋ sundarānaŋ ratanānaŋ ākarattā sāgarena vā khatattā sāgaraŋ saritānaŋ patibhāvena saritaŋpatiŋ pātumicchāmīti.

Taŋ sutvā samuddadevatā tatiyaŋ gāthamāha–

138. ‘So ayaŋ hāyati ceva, pūrate ca mahodadhi;

nāssa nāyati pītanto, apeyyo kira sāgaro’ ti.

Tattha (p. 2.400) so ayaŋ hāyati cevāti udakassa osakkanavelāya hāyati, nikkhamanavelāya pūrati. Nāssa nāyatīti assa mahāsamuddassa sacepi naŋ sakalaloko piveyya, tathāpi ‘ito ettakaŋ nāma udakaŋ pītan’ ti pariyanto na paññāyati. Apeyyo kirāti eso kira sāgaro na sakkā kenaci udakaŋ khepetvā pātunti.

Evañca pana vatvā sā bheravarūpārammaņaŋ dassetvā samuddakākaŋ palāpesi.

Satthā imaŋ dhammadesanaŋ āharitvā jātakaŋ samodhānesi– ‘tadā samuddakāko upanando ahosi, devatā pana ahameva ahosin’ ti.

Samuddajātakavaņņanā chaţţhā.

[297] 7. Kāmavilāpajātakavaņņanā

Ucce sakuņa đemānāti idaŋ satthā jetavane viharanto purāņadutiyikāpalobhanaŋ ārabbha kathesi. Paccuppannavatthu puppharattajātake (jā. 1.1.147)

kathitaŋ, atītavatthu indriyajātake (jā. 1.8.60 ādayo) āvibhavissati. Taŋ pana

purisaŋ jīvantaŋ sūle uttāsesuŋ. So tattha nisinno ākāsena gacchantaŋ

ekaŋ kākaŋ disvā tāvakharampi taŋ vedanaŋ agaņetvā piyabhariyāya

sāsanaŋ pesetuŋ kākaŋ āmantento imā gāthā āha–

139. ‘Ucce sakuņa đemāna, pattayāna vihangama;

vajjāsi kho tvaŋ vāmūruŋ, ciraŋ kho sā karissati.

140. ‘Idaŋ kho sā na jānāti, asiŋ sattiñca ođđitaŋ;

sā caņđī kāhati kodhaŋ, taŋ me tapati no idaŋ.

141. ‘Esa uppalasannāho, nikkhañcussīsakohitaŋ;

kāsikañca muduŋ vatthaŋ, tappetu dhanikā piyā’ ti.

Tattha (p. 2.401) đemānāti gacchamāna caramāna. Pattayānāti tamevālapati, tathā vihangamāti. So hi pattehi yānaŋ katvā gamanato pattayāno,

ākāse gamanato vihangamo. Vajjāsīti vadeyyāsi. Vāmūrunti kadalikkhandha-samāna-ūruŋ, mama sūle nisinnabhāvaŋ vadeyyāsi. Ciraŋ kho sā karissa-tīti sā imaŋ pavattiŋ ajānamānā mama āgamanaŋ ciraŋ karissati, ‘ciraŋ me gatassa piyassa na ca āgacchatī’ ti evaŋ cintessatīti attho.

Asiŋ sattiñcāti asisamānatāya sattisamānatāya ca sūlameva sandhāya

vadati. Tañhi tassa uttāsanatthāya ođđitaŋ ţhapitaŋ. Caņđīti kodhanā.

Kāhati kodhanti ‘aticirāyatī’ ti mayi kodhaŋ karissati. Taŋ me tapatīti taŋ tassā kujjhanaŋ maŋ tapati. No idanti idha pana idaŋ sūlaŋ maŋ na tapa-tīti dīpeti.

‘Esa uppalasannāho’ ti-ādīhi ghare ussīsake ţhapitaŋ attano bhaņđaŋ

ācikkhati. Tattha uppalasannāhoti uppalo ca sannāho ca uppalasannāho,

uppalasadiso kaņayo ca sannāhako cāti attho. Nikkhañcāti pañcahi suvaņņehi kataŋ angulimuddikaŋ. Kāsikañca mudu vatthanti muduŋ kāsikasāţakayugaŋ sandhāyāha. Ettakaŋ kira tena ussīsake nikkhittaŋ. Tappetu

dhanikā piyāti etaŋ sabbaŋ gahetvā sā mama piyā dhanatthikā iminā

dhanena tappetu pūretu, santuţţhā hotūti.

Evaŋ so paridevamānova kālaŋ katvā niraye nibbatti.

Satthā imaŋ dhammadesanaŋ āharitvā saccāni pakāsetvā jātakaŋ samodhānesi, saccapariyosāne ukkaņţhitabhikkhu, sotāpattiphale patiţţhahi. ‘Tadā bhariyā etarahi bhariyā ahosi, yena pana devaputtena taŋ kāraņaŋ diţţhaŋ, so ahameva ahosin’ ti.

Kāmavilāpajātakavaņņanā sattamā.

[298] 8. Udumbarajātakavaņņanā

Udumbarā (p. 2.402) cime pakkāti idaŋ satthā jetavane viharanto aññataraŋ bhikkhuŋ ārabbha kathesi. So kira aññatarasmiŋ paccantagāmake

vihāraŋ kāretvā vasati. Ramaņīyo vihāro piţţhipāsāņe niviţţho, mandaŋ

sammajjanaţţhānaŋ udakaphāsukaŋ, gocaragāmo nātidūre nāccāsanne,

sampiyāyamānā manussā bhikkhaŋ denti. Atheko bhikkhu cārikaŋ caramāno taŋ vihāraŋ pāpuņi. Nevāsiko tassa āgantukavattaŋ katvā punadivase taŋ ādāya gāmaŋ piņđāya pāvisi. Manussā paņītaŋ bhikkhaŋ datvā

svātanāya nimantayiŋsu. Āgantuko katipāhaŋ bhuñjitvā cintesi– ‘ekenupāyena imaŋ bhikkhuŋ vañcetvā nikkađđhitvā imaŋ vihāraŋ gaņhissāmī’ ti.

Atha naŋ therūpaţţhānaŋ āgataŋ pucchi– ‘kiŋ, āvuso, buddhūpaţţhānaŋ

nākāsī’ ti? ‘Bhante, imaŋ vihāraŋ paţijagganto natthi, tenamhi na gatapubbo’-ti. ‘Yāva tvaŋ buddhūpaţţhānaŋ gantvā āgacchasi, tāvāhaŋ paţijaggissāmī’-ti. ‘Sādhu, bhante’ ti nevāsiko ‘yāva mamāgamanā there mā pamajjitthā’ ti manussānaŋ vatvā pakkāmi.

Tato paţţhāya āgantuko ‘tassa nevāsikassa ayañca ayañca doso’ ti te

manusse paribhindi. Itaropi satthāraŋ vanditvā punāgato, athassa so senāsanaŋ na adāsi. So ekasmiŋ ţhāne vasitvā punadivase piņđāya gāmaŋ

pāvisi, manussā sāmīcimattampi na kariŋsu. So vippaţisārī hutvā puna jetavanaŋ gantvā taŋ kāraņaŋ bhikkhūnaŋ ārocesi. Te bhikkhū dhammasabhāyaŋ kathaŋ samuţţhāpesuŋ– ‘āvuso, asuko kira bhikkhu asukaŋ

bhikkhuŋ vihārā nikkađđhitvā sayaŋ tattha vasī’ ti. Satthā āgantvā ‘kāya

nuttha, bhikkhave, etarahi kathāya sannisinnā’ ti pucchitvā ‘imāya nāmā’ ti

vutte ‘na, bhikkhave, idāneva, pubbepi so imaŋ vasanaţţhānā nikkađđhiyevā’-ti vatvā atītaŋ āhari.

Atīte bārāņasiyaŋ brahmadatte rajjaŋ kārente bodhisatto araññe rukkha-devatā hutvā nibbatti. Tattha vassāne sattasattāhaŋ devo vassi. Atheko rattamukhakhuddakamakkaţo ekissā anovassikāya pāsāņadariyā vasamāno ekadivasaŋ daridvāre atemanaţţhāne sukhena (p. 2.403) nisīdi. Tattha eko kāļamukhamahāmakkaţo tinto sītena pīļiyamāno vicaranto taŋ tathānisinnaŋ disvā ‘upāyena naŋ nīharitvā ettha vasissāmī’ ti cintetvā kucchiŋ olambetvā suhitākāraŋ dassetvā tassa purato ţhatvā paţhamaŋ gāthamāha–

142. ‘Udumbarā cime pakkā, nigrodhā ca kapitthanā;

ehi nikkhama bhuñjassu, kiŋ jighacchāya miyyasī’ ti.

Tattha kapitthanāti pilakkhā. Ehi nikkhamāti ete udumbarādayo phalabhā-ranamitā, ahampi khāditvā suhito āgatosmi, tvampi gaccha bhuñjassūti.

Sopi tassa vacanaŋ sutvā saddahitvā phalāni khāditukāmo nikkhamitvā

tattha tattha vicaritvā kiñci alabhanto punāgantvā taŋ antopāsāņadariyaŋ

pavisitvā nisinnaŋ disvā ‘vañcessāmi nan’ ti tassa purato ţhatvā dutiyaŋ

gāthamāha–

143. ‘Evaŋ so suhito hoti, yo vuđđhamapacāyati;

yathāhamajja suhito, dumapakkāni māsito’ ti.

Tattha dumapakkāni māsitoti udumbarādīni rukkhaphalāni khāditvā asito dhāto suhito.

Taŋ sutvā mahāmakkaţo tatiyaŋ gāthamāha–

144. ‘Yaŋ vanejo vanejassa, vañceyya kapino kapi;

daharo kapi saddheyya, na hi jiņņo jarākapī’ ti.

Tassattho– yaŋ vane jāto kapi vane jātassa kapino vañcanaŋ kareyya, taŋ tayā sadiso daharo vānaro saddaheyya, mādiso pana jiņņo jarākapi mahalla-kamakkaţo na hi saddaheyya, satakkhattumpi bhaņantassa tumhādisassa na saddahati. Imasmiñhi himavantapadese sabbaŋ phalāphalaŋ (p. 2.404) vassena kilinnaŋ patitaŋ, puna tava idaŋ ţhānaŋ natthi, gacchāti. So tatova pakkāmi.

Satthā imaŋ dhammadesanaŋ āharitvā jātakaŋ samodhānesi– ‘tadā

khuddakamakkaţo nevāsiko ahosi, kāļamahāmakkaţo āgantuko, rukkhadevatā pana ahameva ahosin’ ti.

Udumbarajātakavaņņanā aţţhamā.

[299] 9. Komāraputtajātakavaņņanā

Pure tuvanti idaŋ satthā pubbārāme viharanto keļisīle bhikkhū ārabbha

kathesi. Te kira bhikkhū satthari uparipāsāde viharante heţţhāpāsāde diţţhasutādīni kathentā kalahañca paribhāsañca karontā nisīdiŋsu. Satthā mahāmoggallānaŋ āmantetvā ‘ete bhikkhū saŋvejehī’ ti āha. Thero ākāse uppatitvā pādanguţţhakena pāsādathupikaŋ paharitvā yāva udakapariyantā

pāsādaŋ kampesi. Te bhikkhū maraņabhayabhītā nikkhamitvā bahi

aţţhaŋsū. Tesaŋ so keļisīlabhāvo bhikkhūsu pākaţo jāto. Athekadivasaŋ

bhikkhū dhammasabhāyaŋ kathaŋ samuţţhāpesuŋ– ‘āvuso, ekacce

bhikkhū evarūpe niyyānikasāsane pabbajitvā keļisīlā hutvā vicaranti, “aniccaŋ dukkhaŋ anattā” ti vipassanāya kammaŋ na karontī’ ti. Satthā āgantvā ‘kāya nuttha, bhikkhave, etarahi kathāya sannisinnā’ ti pucchitvā ‘imāya nāmā’ ti vutte ‘na, bhikkhave, idāneva, pubbe-pete keļisīlakāyevā’ ti vatvā atītaŋ āhari.

Atīte bārāņasiyaŋ brahmadatte rajjaŋ kārente bodhisatto ekasmiŋ gāmake brāhmaņakule nibbatti, ‘komāraputto’ ti naŋ sañjāniŋsu. So apara-bhāge nikkhamitvā isipabbajjaŋ pabbajitvā himavantapadese vasi. Athaññe keļisīlā tāpasā himavantapadese assamaŋ māpetvā vasiŋsu, kasiņaparika-mmamattampi nesaŋ natthi, araññato phalāphalāni āharitvā khāditvā hasa-mānā nānappakārāya keļiyā vītināmenti. Tesaŋ santike eko makkaţo atthi, sopi keļisīlakova (p. 2.405) mukhavikārādīni karonto tāpasānaŋ nānāvidhaŋ keļiŋ dasseti. Tāpasā tattha ciraŋ vasitvā loņambilasevanatthāya manussa-pathaŋ agamaŋsu. Tesaŋ gatakālato paţţhāya bodhisatto taŋ ţhānaŋ gantvā vāsaŋ kappesi, makkaţo tesaŋ viya tassapi keļiŋ dassesi.

Bodhisatto accharaŋ paharitvā ‘susikkhitapabbajitānaŋ santike vasantena nāma ācārasampannena kāyādīhi susaññatena jhānesu yuttena

bhavituŋ vaţţatī’ ti tassa ovādaŋ adāsi. So tato paţţhāya sīlavā ācārasampanno ahosi, bodhisattopi tato aññattha agamāsi. Atha te tāpasā loņambilaŋ sevitvā taŋ ţhānaŋ agamaŋsu. Makkaţo pubbe viya tesaŋ keļiŋ na dassesi. Atha naŋ tāpasā ‘pubbe, tvaŋ āvuso, amhākaŋ purato keļiŋ akāsi, idāni na karosi, kinkāraņā’ ti pucchantā paţhamaŋ gāthamāhaŋsu–

145. ‘Pure tuvaŋ sīlavataŋ sakāse, okkantikaŋ kīļasi assamamhi;

karohare makkaţiyāni makkaţa, na taŋ mayaŋ sīlavataŋ ramāmā’ ti.

Tattha sīlavataŋ sakāseTi keļisīlānaŋ amhākaŋ santike. Okkantikanti

migo viya okkantitvā kīļasi. Karohareti ettha areti ālapanaŋ. Makkaţiyānīti

mukhamakkaţikakīļāsankhātāni mukhavikārāni. Na taŋ mayaŋ sīlavataŋ

ramāmāti yaŋ pubbe tava keļisīlaŋ keļivataŋ, taŋ mayaŋ etarahi na

ramāma, tvampi no na ramāpesi, kiŋ nu kho kāraņanti.

Taŋ sutvā makkaţo dutiyaŋ gāthamāha–

146. ‘Sutā hi mayhaŋ paramā visuddhi, komāraputtassa bahussutassa;

mā dāni maŋ maññi tuvaŋ yathā pure, jhānānuyutto viharāmi āvuso’ ti.

Tattha (p. 2.406) mayhanti karaņatthe sampadānaŋ. Visuddhīti jhānavi-suddhi. Bahussutassāti bahūnaŋ kasiņaparikammānaŋ aţţhannañca samā-pattīnaŋ sutattā ceva paţividdhattā ca bahussutassa. Tuvanti tesu ekaŋ tāpasaŋ ālapanto idāni mā maŋ tvaŋ pure viya sañjāni, nāhaŋ purimasa-diso, ācariyo me laddhoti dīpeti.

Taŋ sutvā tāpasā tatiyaŋ gāthamāhaŋsu–

147. ‘Sacepi selasmi vapeyya bījaŋ, devo ca vasse na hi taŋ virūļhe;

sutā hi te sā paramā visuddhi, ārā tuvaŋ makkaţa jhānabhūmiyā’ ti.

Tassattho– sacepi pāsāņapiţţhe pañcavidhaŋ bījaŋ vapeyya, devo ca

sammā vasseyya, akhettatāya taŋ na virūļheyya, evameva tayā paramā

jhānavisuddhi sutā, tvaŋ pana tiracchānayonikattā ārā jhānabhūmiyā dūre

ţhito, na sakkā tayā jhānaŋ nibbattetunti makkaţaŋ garahiŋsu.

Satthā imaŋ dhammadesanaŋ āharitvā jātakaŋ samodhānesi– ‘tadā keļi-sīlā tāpasā ime bhikkhū ahesuŋ, komāraputto pana ahameva ahosin’ ti.

Komāraputtajātakavaņņanā navamā.

[300] 10. Vakajātakavaņņanā

Parapāņarodhā jīvantoti idaŋ satthā jetavane viharanto purāņasanthataŋ ārabbha kathesi. Vatthu vinaye (pārā. 565 ādayo) vitthārato āgatameva.

Ayaŋ panettha sankhepo– āyasmā upaseno duvassiko ekavassikena saddhivihārikena saddhiŋ satthāraŋ upasankamitvā satthārā garahito vanditvā

pakkanto vipassanaŋ paţţhapetvā arahattappatto appicchatādiguņayutto

terasa dhutangāni samādāya parisampi terasadhutangadharaŋ katvā bhaga-vati temāsaŋ paţisallīne sapariso satthāraŋ upasankamitvā parisaŋ nissāya paţhamaŋ garahaŋ labhitvā adhammikāya katikāya ananuvattane dutiyaŋ sādhukāraŋ labhitvā ‘ito paţţhāya dhutangadharā bhikkhū yathāsukhaŋ upa-sankamitvā maŋ passantū’ ti satthārā katānuggaho nikkhamitvā bhikkhūnaŋ tamatthaŋ ārocesi. Tato pabhuti bhikkhū dhutangadharā hutvā satthāraŋ (p. 2.407) dassanāya upasankamitvā satthari paţisallānā vuţţhite tattha tattha paŋsukū-lāni chađđetvā attano pattacīvarāneva gaņhiŋsu. Satthā sambahulehi bhikkhūhi saddhiŋ senāsanacārikaŋ caranto tattha tattha patitāni paŋsukū-lāni disvā pucchitvā tamatthaŋ sutvā ‘bhikkhave, imesaŋ nāma bhikkhūnaŋ dhutangasamādānaŋ na ciraţţhitikaŋ vakassa uposathakammasadisaŋ aho-sī’ ti vatvā atītaŋ āhari.

Atīte bārāņasiyaŋ brahmadatte rajjaŋ kārente bodhisatto sakko devarājā

ahosi. Atheko vako gangātīre pāsāņapiţţhe vasati, atha gangāya mahodakaŋ

āgantvā taŋ pāsāņaŋ parikkhipi. Vako abhiruhitvā pāsāņapiţţhe nipajji,

nevassa gocaro atthi, na gocarāya gamanamaggo, udakampi vađđhateva. So

cintesi– ‘mayhaŋ neva gocaro atthi, na gocarāya gamanamaggo, nikkammassa pana nipajjanato uposathakammaŋ varan’ ti manasāva uposathaŋ

adhiţţhāya sīlāni samādiyitvā nipajji. Tadā sakko devarājā āvajjamāno tassa

taŋ dubbalasamādānaŋ ñatvā ‘etaŋ vakaŋ viheţhessāmī’ ti eļakarūpena

āgantvā tassa avidūre ţhatvā attānaŋ dassesi. Vako taŋ disvā ‘aññasmiŋ

divase uposathakammaŋ jānissāmī’ ti uţţhāya taŋ gaņhituŋ pakkhandi. Eļakopi ito cito ca pakkhanditvā attānaŋ gahetuŋ nādāsi. Vako taŋ gahetuŋ

asakkonto nivattitvā āgamma ‘uposathakammaŋ tāva me na bhijjatī’ ti

tattheva puna nipajji. Sakko sakkattabhāveneva ākāse ţhatvā ‘tādisassa

dubbalajjhāsayassa kiŋ uposathakammena, tvaŋ mama sakkabhāvaŋ ajānanto eļakamaŋsaŋ khāditukāmo ahosī’ ti taŋ viheţhetvā garahitvā devalo-kameva gato.

148. ‘Parapāņarodhā jīvanto, maŋsalohitabhojano;

vako vataŋ samādāya, upapajji uposathaŋ.

149. ‘Tassa (p. 2.408) sakko vataññāya, ajarūpenupāgami;

vītatapo ajjhappatto, bhañji lohitapo tapaŋ.

150. ‘Evameva idhekacce, samādānamhi dubbalā;

lahuŋ karonti attānaŋ, vakova ajakāraņā’ ti.–

Tissopi abhisambuddhagāthāva.

Tattha upapajji uposathanti uposathavāsaŋ upagato. Vataññāyāti tassa dubbalavataŋ aññāya. Vītatapo ajjhappattoti vigatatapo hutvā upagato, taŋ khādituŋ pakkhandīti attho. Lohitapoti lohitapāyī. Tapanti taŋ attano samā-dānatapaŋ bhindi.

Satthā imaŋ dhammadesanaŋ āharitvā jātakaŋ samodhānesi– ‘tadā sakko ahameva ahosin’ ti.

Vakajātakavaņņanā dasamā.

Kumbhavaggo pañcamo.

Tassuddānaŋ–

Varakumbha supatta sirivhayano, sucisammata bindusaro cusabho; saritaŋpati caņđi jarākapinā, atha makkaţiyā vakakena dasāti.

Atha vagguddānaŋ–

Sankappo padumo ceva, udapānena tatiyaŋ; abbhantaraŋ ghaţabhedaŋ, tikanipātamhilankatanti.

Tikanipātavaņņanā niţţhitā.

(dutiyo bhāgo niţţhito.)

